
KAYAKNU NAI MATEUS YOM

JESUS MEMETUD ONILAG

1Imu amu Jesus Kristus memetapud budulkad dilag nai. Jesus Nug am Dawit budub,
Dawit nug Abraham budub. 2 Abraham beka Isak. Isak beka Jakop. Aria Jakop bekod Juda
awakud amakud ele. 3 Juda bekod Peres Sira ele. A anilah amu Tema. Aria Peres beka
Hesron. Hesron beka Aram. 4 Aram beka Aminadap. Aminadap beka Nason. Nason beka
Salmon. 5 Salmon wau Rahab ele bekalah Boas. Aria Boas wau Rut ele bekalah Obet. Obet
beka Jesi. ¢Jesi beka king Dawit.

Amu Dawit wau Batsiba ele bekalah Solomon. Batsiba nug tatam Uria wau dayom.
7 Solomon beka Riaboam. Riaboam beka Abaisa. Abaisa beka Esa. 8 Esa beka Jehosapat.
Jehosapat beka Joram. AriaJoram beka Asaia.  Asaia beka Jotam. Jotam beka Ahas. Ahas
beka Hesekaia. 10 Hesekaia beka Manase. Manase beka Emos. Emos beka Josaia. 11Josaia
bekod Jekonaia amakud ele. Ahilag haenpa ahilag tape naknu Israel ag Babilon mani
guitak oopa nona daapig.

12Babilon mani guitak oopa nona daanna, Jekonaia nug Sailtiel menuom. Sailtiel beka
Serababel. 13 Serababel beka Abiud. Abiud beka Elaiakim. Elaiakim beka Esau. 14 Esau
beka Sedok. Sedok beka Ekim. Ekim beka Elaiat. 1> Elaiat beka Eliese. Eliese beka Matan.
Matan beka Jakop. 16 Jakop beka Josep. Josep amu nug Maria gamu. Maria nug Jesus
menuom. Jesus Nug am Kristus, Kayak Nug tituanom.

17 Nai anam aaku amunu Abraham budub udiak Dawit batak amu alag eb qak 14. Aria
Dawit udiak Babilon mani guitak oopa nona daapig batak amu ele alag eb qak 14. Aria

Babilon mani guitak oopa nona daaplg udiak Kristus doum batak amu ele alag eb qak 14.

MARIA JESUS MENUOM

18 Anam amunu Jesus Kristus nuhig menuaknu nai am inam. Josep nug Maria aokunu
baeg adaeg daye uke, layam daapid amge a nug ii aopidpa Maria nug Kayak Oudipa oo
ele daye anidpig. 1° Antegeg amu Maria gamu nug am danab tutuku, oo doyak ele amunu
nug Maria uda nak metak uua, nug lokumakpa Maria uukunu dab meum.

20 Josep nug amunu dab mak awewe amu tugan tulpa Nadinu engel nug gumita neum.
Na amu nug aum. “Josep, Dawit beka, na ah nahip Maria amu aokutnu aib badame. Doye!
Kayak Oudi Nug nuka nid amu metom. 2! Nug geha nid danab aoku amu na Nug onig
Jesus atadkut. Adinu? Nug geha nuhikud danab ah oh amu, ag ahilag hipunin waapa
daamnanu Nug ag edua diiku,” awa aum.

22 Keeke amu oh am propet laa Kayak ode awa, nai matiom, nai amu elele medakunu
beum. Propet nug inam aum. 23 “Doyeg! Ah laa nug danab laa ele ii niipid amge nug oo
ele daya, nid danab menueb, ag Nug onig Imanuel akulag.” Onig amu diig am Kayak ig
ele daatem.

24 Aria Josep nug niiom aha, Nadinu Engel aum amubia ha, ah nuhig awom. 25 Awe
nug ele nakok laa ii niipid, uke uke nid danab awom. Awe amu Josep nug nid onig Jesus
atadom.

2

HODOPAI MAGAU DANAB AG JESUS ANIDKULAGNU UDIPIG
1 Maria nug Juda wanpa Betlehem apa dayaya, Jesus menuom. Haen amu Herodes okai

nug king dayeye, nug menue amu hodopai magau danab ag aam bedepanu ahan udin,
Jerusalem bena apig. 2 “Nid nakok laa doum, Nug Juda dilag king amu, Nug adepa daate?
Ig nuhig hodopai aam bedepa anidta, Nug binag mekunignu udimut,” aon apig.

3 Aon aeg amu king Herodes okai nug nai amu doya otaie, Jerusalem danab ah oh ele
otaipig. 4 Otaieg amu Herodes okai nug Israel dilag do mehuqak danab amu mana metak

danab okai ele, amu oh qag maata, ag od mata aum. “Kristus Nug ab a;en]g_)a beku?” awa
aum. >¢ Awa a amu ag apig. “Kayaknu propet nug amunu nai inam yom. ‘O Betlehem,
na Juda wanpa ab laala bia iita. Na am onin ele, nahippa geha danab okai beku amu Nug

Israel danab ah dahilad gumadku Nug anam yom amunu ig dootem, Nug Betlehem,
Juda wanpa beku,” aon apig.

7 Ag anam aeg amu Herodes okai nug nai amu doya, nug lokumakpa aam bedepanu
danab, hodopai magau, ag odelagpa hodopai amu haen ganebnab ba dayom am nug ag
od mata doyom. 8 Doya amu nug he, ag Betlehem gokulagnu heegeg, nug ag amelagpa
aum. “Ag gona, nid nakok amu pehetan matin anidna amu udin apeg, da ele uken, Nug

binag mekul,” awa aum.
9 Awa a amu ag Herodes okainu nai doyona, ahan gonana amu ag hodopai, aam bedepa

anidpig ele amu, nug anuqa uka, lag nid nakok niiom, lag amupa bopala dayeye anldplg
10 Ag hodopai anidna, ag oolag huana gamag ahe, ! ag lag oopa nona, nid nakok Nug
anig Maria ele anatpig. Anatna amu ag dup nona, gatelag qaun ona, nid nakok binag
mepig. Mewona amu ahilag batam hipana, gol amu goden adit onilah prankensens
mir ele, mutudig ahilah pide pide, amu ele medapig. 12 Metona ag niiegeg amu tugan
tulpa Kayak ag edun Herodes okai topa ii gomananu aum amunu ag edun, ib laa aon, ag
apalagpa gopig. )
JOSEP NUG WAU NID ELE DIIATE IGIPTA GOPIG

13 Ag ukaeg dimpa Nadinu engel tulpa Josep amegpa aum. “Na ahan, nid nakok anig
ele diiatna, oolna Igipta wanpa gona, apa daape, da na edun udikutnu api doona amu
udikut. Adinu? Herodes okai nug nid nakok matia anta gekunu hete,” awa aum. 14 Awa
a amu Josep nug tugan amupa aha, nid nakok anig ele diiate, Igipta gopig. 1> Gona Igipta
apa daaegeg, Herodes okai mauhom. Keeke amuam propet laa nug Kayak ode awa, nai
matiom, nai amu elele medakunu beum. Propet nug inam aum. “Nid dahil Nug Igipta
dayeye, da Nug onigpa ei udiom,” awa aum.

HERODES OKAI NID NAUNAU KUDUM AQE MAUHPIG

16 Anam aaku amge Herodes okai nug ii mauhom haenpa, magau danab ag edun gopig,
haen amupa nug ag bupuidpig doyom amunu nug opod1 huanak be, nuhikud daup he
gona, Betlehemnu nid naunau amu Betlehem talilitak ab naunaupanu oh ele, ahilag mad
adit amu laa ag mad adit ii awom ele, magau danab hodopai dig mena anidpig bia doyom,
amu oh human aqapig. 17 Aqapig amunu propet]eremaié nai laa matiom amu, nuhig nai
amu elele metom. Nug inam aum. 18 “Ag baag laa Rama abpa doopig. Qanak baag nadi,
ewak baag 0o doyak ele doopig. Rahel nug nid nuhikudnu gayom amu danab oh ag nug
hepeg 0o mekunu iitanab. Adinu? Nid nuhikud oh mauhadpig.”

JOSEP WAU ELE NID NAKOK ELE EDUN UDIPIG

19 Aria Josep adi ag Igipta gona daaegeg, Herodes okai nug he, Betlehem dilag nid
naunau oh mauhpig, haen amu dimpa Herodes okai nug mauhe, Kayaknu engel tulpa
Josep gumita doum. 20 Nug doa Josep amegpa aum. “Danab ag nid nakok gekulagnu
hepig ele aaku mauhpig amunu na ahan, na waat nid nakok ele diiatna, edun Israel uke!”
awa aum. 2! Anam a amu Josep nug aha, nid nakok anig ele diiate, edun Israel gopig.
22 Gopig amge Josep nug Herodes okai beka Akelias, nug mameg abenab awa, Juda dilag
king dayeye doya, nug apa ukaknu oo badom. Oo badede amu tuqgan tulpa Kayak Nug

Josep Juda wanpa gomanu, “Aib,” aum amunu nug aha, Galelia ukom. 23 Nug uka, ab laa

Nasaret apa ta dayom. Amupa propet laa nug nai yom amu elele metom. Nai amu inam.
“Ag nuhignu, Nug am Nasaret danab,” akulag.

3

LAYATAK JOHANES NAI MEHUQOM
! Haen amupa Layatak Johanes nug aha, Juda wanpa atu tadakpa uka, nug danab

oh amelagpa nai mehuqom. 2Nug nai mehugaqga inam aum. “Kayaknu do madodnu

haen miag daate amunu ag oolag eduad!” awa aum. 3 Anuka propet laa onig Jesaia nug
Johanesnu inam matia aum. “Danab laa atu tadakpa dayaya, danab amelagpa nai inam

mehuqa ewa aku, ‘Ag hipunin ahilag di metana, ag oolagpa Nadinu ib babaiteg!””

om.
g 4 Johanes nug lamen kamel udigpa hak amu ma, nug imuagpa matagid dod gadapa
hak amu ele tagtom. Nuhig e amu atupanu upuh lepu, tap ele. > Amunu haen amupa
Jerusalem danab, Juda danab oh amu ab laala, Jodan le guguitak daapig ele amu, apan
danab oh ele ag Johanes gumidna gopig. ¢ Gona, hipunin ahilag miag aegeg, Johanes nug
Jodan lepa layatom. ) )

7 Layatete amu do gumak danab-Parasia amu do gumak danab-Sadusi ele ag layatak
aoglagnu kudum ukaeg, Johanes nug ag anata, nug ag amelagpa inam aum. “Agam danab

nau, mat bia. Aunaum amunu ag hipuninnu bu aqak, Kayak epegpanu udite amu, agamu
ii aomnanu hamu udipig. Ag oolag ii edueb ag aoglag 8 amge ag ‘oolag edueb, kobol ena
dim lamidna, ag ahilag ehed haknu nob amu ii aomna. ® Am laa ele amu ag oolagpa dab
mak imu aib aopig. ‘Abraham nug am ig mamenig, nug am danab tutuku, ig nug budub
daatem amunu nuhig hak enapa ig ehed ii aomta.” Da ag amelagpa genab atem, Kayak

Nug men imu ag edun, Abraham bekod daaglagnu hekunu elele. 1© Amunu ag anteg!
Epediak haen am miag. Ad meu ii ote amu nug mameg o giie, ab adupa maoe te eote,

amubia danab nug ena ii hete ele amu, nuhigpa anamib beku.

11 Ag oolag eduomnu eponak keeke amuam da ag lepa layadtem amge danab Nug da
dimulpa udite amu nuhig_gagatag amu dahil edidte, Nlig am danab okainab, da am okai
iita, Nﬁg Kayak Oudi amu ab adu elepa ag layadku. 12Nug wit aeg amu wit gada pide pide
daakunu udat amu haknu keeke babaitom daate. Nug udat amu ha, elelenab mewowa,
Nug wit meu amu e mak laka meku. Mewowa, Nug wit gada amu ab adu ii qauhte elepa
maneb eoku,” awa aum. )

JOHANES JESUS LAAITOM
13 Johanes nug udat anam heehe, haen amupa Jesus Nug Galelia uua, Nug Johanes

epegpa layatak aokunu Jodan lepa ukom. 14 amge Johanes nug Jesus am okai, nug nuka
am okai iita doyom amunu nugJ_esus amegpa aum. “Na da laaidkutnu elele, ge atem he,
na dahilpa udime?” awa aum. 15 A am Jesus odepa awa aum. “lita, gemu amu na da ami
bia hekut. I amupa kobol tutuku oh elele metagnih,” awa aum. Awa a amu Johanes nug

Jesus ode dim lamitom. 16 Jesus layatak awa mala, audam teete amu hab obata mete,
Kayak Oudi Nug ai upudil bia nuhigpa daakunu neene antom. 17 Ne amu baag laa hab

atannu ewa aum. “Imu am da Bekalnab, da nuhignu ool mauhte. Nuhig haknu ele amu
da ool ena daate,” awa aum.

4

SATAN JESUS 00 EEDOM
1Haen amupa Kayak Oudi Nug Jesus omala, atu tadakpa, amupa Satan nug Jesus ehed

hekunu oo eedkunu amu apa ukom. 2 Amu Jesus Nug ded 40, tugan amun ele, e i la,

Nug enug geum. 3 Enug qeeqe amu ehed haknu oo eedak danab nuhigpa beum. Ba amu
nug aum. “Na Kayak beka daatem dayeb amu na ape, men imu bret bad!” awa aum.
4 Nug anam aum amge Jesus Nug inam aum. “Kayak naipa yak inam daate. ‘Danab ah
epaib bau daanna ii oiteb. lita, danab ah ag Kayak nai ohpa bau daan oiteb, ” awa aum.

5Nug anam a amu Satan nug Jesus omala, Jerusalem uka, mana metak lag atan te dayeye
amegpa aum. © “Na Kayak beka daatem dayeb amu na oolna no! Adinu? Kayak naipa

yak inam daate. ‘Na baen men yaamanu, Nug engel nuhikud amelagpa nahipnu ab, ag
na epelagpa mawidkulag,”” awa aum. 7 Anam a amu Jesus Nug aum. “Kayak naipa, nai

laa ele inam daate. ‘Na Nadi, nahip Kayak, Nug keeke laa hekunu aum am genab hekutai
o iitatai dookutnu amu na Nug aib eedme,”” awa aum. 8 Anam a amu Satan baula Jesus
awa uka, qauko okainab igipa meum. Mewowa nug wan oh, ahilag gumak aben aben ele

amu ahilkad keeke ena oh ele ipunitata aum. °“Na da noolpa dup nona, gaten gaun ona,
da binal mepe amu da keeke imu oh medakul,” awa aum. 10 Awa a amu Jesus Nug Satan
amegpa aum. “Satan na qe me! Kayak naipa yak inam daate, ‘Na Nadiib binag me! Nug

am nahip Kayak amunu na nuhig udat aakuib hekut,’” awa aum. 11Jesus Nug anam a
amu Satan Jesus uuitom. Uuite amu engel laala ag nena, Jesus ehanidpig.

JESUS GALELIA UDAT DIG MA HEUM
12Jesus Nug Johanes mani guitakpa mepig doya, Nug aha, Galelia uka, Nasaret edita

ab onig Kapenaum apa dayom. 13 Kapenaum amu le ameg Galelia hipegpa, laih Seblon
Naptali budulti daadplgpa daatom. “Jesus apa oiyeye, Nug propetJesala Kayak ode awa,

nai matiom, nai amu elele metom. 15 Propet Jesaia nug inam aum. “Wan onig Seblon am
wan laa onig Naptali ele, ib laa yupa ukak amu a opatata gote. A Jodan le matada ukak

laihpa daatep. A am Galelia wan, a_oolahpa danab laihnu udiak kudum daateb. 16 Danab
ah apa daateb ele amu, ag gatatu oopa daanna amu ag amahlak nadi anidpig! Danab ah
gatatupanab daapig amu amahlak ahllagpa ba malom!”

17 Haen amupa Jesus Nug Galelia apa dig ma nai mehuqom. Nug nai mehuqa aum.

“Kayaknu do madodnu haen miag daate amunu ag oolag eduad!” awa aum.

JESUS DANAB WADELE ONILAGPA E NUG DIM LAMIDPIG

18 Jesus Nug anam nai mehugaqa, Galelia le ameg ihipa oiyaya, Nug Simon, onig laa
Petrus, Andreus ele, a am eamag, amu a ahilah uhui eeheh anatom. A am kakai awak

danab amunu a uhui epid. ° Anata amu Nug aum. “A doya, da dim lamided! A anam
heped amu da a danab diiaknu udat ipuanatkul,” awa aum. 20 Nug anam a amu a pahanab
uhui uuya, Nug dim lamidpid.

21 Dim lamiteheh amu Jesus Nug nakok laa ele le ihi mata wana amu Sebedi bekod
Jakobus, Johanes ele anatom. Jakobus Johanes ele a ele am eamag. A amu a mamelah
Sebedi ele ag ub atan uhui bapaidnana daapig. Daaegeg Jesus Nug a onilahpa e, 22a

pahanab ub uuya, mamelah ele uuidya, Jesus dim lamidpid.

JESUS NUG NAI MEHUQAQA ODE DANAB KUDUM ELE BAPALATOM

23 Jesus Nug danab amu onilagpa ewowa, Nug Galelia wan ohpa oiyaya, Juda dilag
nai doyak lag laalapa ipuanatak udat heum. Nug Nai Ena, Kayaknu do madodnu
mehuqagqa, ode danab ba_palatata keeke nau kudum danab ah bedulag he nauhom amu
ele bapalatom. 24 Bapalatete ag Jesusnu Siria wan ohpa matieg, danab ah ode diigdiig
ele diin udipig. Laala ag bedulagpa guitak doopig amu aria laala ag bedu mauhak ele
amu laala ag ebehilag mauhak ele amu oh bapalatom. Aria laala ag oudi nau bedulag

tagitak ele amu Nug oudi nau amu lamatom. 25 Jesus Nug anam heehe, danab ameg
kudum Galelianu, Dekapolisnu, Jerusalemnu, Judanu amu Jodan le laihpanu ele oh Nug

dim lamidpig.

5

JESUS QAUKOPA NAI MEHUQOM
1 Danab ah kudum Jesus dim lamitegeg, Nug danab ah ameg nadi anata amu Nug
gaukopa ta dayeye, nuhig ipunitak awak danab Nug gumidna udipig. 2 Udieg Jesus nai
mata aum. - -
3“Danab aun adi ag oolagpa, ag am elele iita dooteb ele amu, ag ititak ena aopig daateb.

Adinu? Ag Kayaknu do madod oopa daateb.

4 Danab aun adi ag oolagpa hipuninnu guitak dooteb ele amu, ag ititak ena aopig
daateb. Adinu? Ag oo mak aoglag. )

5Danab aun adi ag wagai mak kobol ii heteb ele amu, ag ititak ena aopig daateb. Adinu?
Ag wan imu oh aoglag. )

¢ Danab aun adi ag Kayak noobpa tutuku daaglagnu oolagpa enug qak bia dooteb ele
amu, ag ititak ena aopig daateb. Adinu? Ag amu am bak aoglag.

7 Danab aun adi ag danab laa dilagnu oo gai iita dooteb ele amu, ag ititak ena aopig
daateb. Adinu? Dimpa ag ehedpa daaglag amu laa ahilagnu oo gai iita dooku. )

8 Danab aun adi ag oolagpa opia awak ele amu, ag ititak ena aopig daateb. Adinu? Ag
Kayak anidkulag. - )

9Danab aun adi ag madod iki daateb ele amu, ag ititak ena aopig daateb. Adinu? Kayak
Nug ahilagnu, “Ag am da bekalkad,” awa aku. )

10 Danab aun adi ag kobol ena heteb amge danab laala ag amunu oo aeg bak doonna,
ug madateb ele amu, danab ag ena heteb ele amu ag ititak ena aopig daateb. Adinu? Ag

Kayaknu do madod oopa daateb.

11 Ag da dim lamidteb amunu haen danab laala ag ahilagnu nai nau anana, ag
lamadnana, nai ham bupuak kudumpa ag yaaladna heteb ele amu, ag dahilad amu ag

ititak ena aopig daateb. 12 Danab kobol nau amu heteb ele amu, anuka ag alalkad ag
Kayaknu propet bedulagpa ele anam hepig amunu ag ahilagnu ele anam hepeg amu aria
ag gamalag ahebeb, ag oolag enaib dayad! Adinu? Nob ahilag hab atan am okainab.
OOPA GENAB DOYAK AMUAM, YU, AMAHLAK ELE BIA

13 Ag amu wanpan yu kalu bia daateb amge yu kalu nug yu ububhi iita dayeb amu atem
heput, nug edua ubuhi ele daaku? Yu kalu anam amu nug udat iita. Danab ag gokadeg
uke, tapan goteb. 14 Ag amu wanpanu amahlak. Ab laa nug qaukopa daate amu nug
lokumak ii daate. Amahlak nuhig amu honada, danab oh dilagpa gote. 15 Danab ag ele
amahlak amotna, tapidpa ii tonateb. Iita. Ag balal atan meeg, amahlak nuhig danab laka

daateb amu oh amahlak madate. 16 Amubia ag dahilad daateb ele amu, laala ag ahilag
kobol ena anidna, ag ag Mamelag, hab atan daate amu, Nug binag mekulagnu, ag ahilag
amahlak amu danab amelagpa amahalad!

KAYAKNU DO NAI

17 Ag oolagpa da do nai amu propet dilag nai ele hepi iita mekunu udimi aon aib
apig. Da hepi, iita mekunu ii udimi. Iita. Da elelenab medakulnu udimi. 18 Da genab
ag amelagpa atem. Nai amu keeke oh bekunu ate amu keeke amu beebeb, hab wan ele
dayebeb, nai amupa yak nakoknab laa am iinab getodma. 1° Amunu danab laipu laa nug
do nai laa heeb, iita mekunu haaha, nug amu danab laa ele amu ipuanadku amu nug
onig Kayaknu do madodpa amu nakoknab daaku amge danab do dim lamitata, danab laa
dim lamidkulagnu ele iﬁuanadl_(u amu nug Kayaknu do madodpa onig okai ele daaku.
20 Da tutuku ag amelagﬁa atem. Ahilag hak tutuku do mehuqak danab amu do gumak
danab-Parasia ele ii edadku amu ag Kayaknu do madodpa nokulagnu elele iita.

21 Anuka ag alalkad ag nai aopig amu ag dooteb. Nai amuam inam. ‘Na danab aib gepe
mauhom,” amu, ‘Danab laa nug danab laa qeeb mauhku amu nug hetodiakpa daaku.’
22 Amge da ag amelagpa atem. Danab laa nug layagnu opodi beeb amu nug hetodlakpa
daaku. Danab laa nug layag amegpa, ‘Naam genabnab danab nau,” aku amu nug hetodiak
okai, onig Sanhidren, apa daaku. Amge laa nug layag onig he nauhte amu nug mua
laa oh edatak, aben ehedpa gokunu hete. 23 Amunu na nahip mana metaknu keeke
aon, gadabpa gona, na layap nug nahipnu nai ele daate dab mekut dayeb 24 amu na
nahip mana metak qadab guguitak mepe dayebeb, tatam gope, layap ele oolah babaited!
Babaitoya, aria na edun gona, nahip mana metaknu keeke main, Kayak mete!

25 Aria haen danab laa nug nahip ehed haknu hetodiakpa meidkunu heebeb amu na
hepe, a oolah paha babaited! A ibpa goyaya amu na anam he! Tita amu nug na epediak
danab noobpa meidkutai. Meiteb, “epediak iki nug hetodiaknu daup laa epegpa meiteb,
daup amu nug na mani guitakpa meidku. 26 Meiteb amu da genab ag amelagpa atem.
Na mani guitakpa daanna, nahip ehed hak nob ohnab edun medape, ag od matulpeg,
dimitim dokut.

GAPAI KOBOL
27 Aria ag anuka ag nai laa aopig amu ag dooteb. Nai amuam inam. ‘Na gapai kobol

aib heme,” 26 amge da ag amelagpa inam atem. Danab laa nug amegpaib ah laa anta, nug
ele oiglahnu dab mete amu danab amu nug gapai kobol aaku heum. 29 Amunu na amen
nadiap nug na hipunin hekutnu eedidte dayeb amu na amen kehan maope ukad! Na
bedun laih iita ele dayebeb amu na padal mak abenpa ii meidpeg am ena. Na bedun oh
ena dayebeb, padal mak abenpa gokut am ena iita. 3° O na epen nadiap nug na hipunin
hekutnu eedidte dayeb amu na okulna maope ukad! Na bedun laih iita ele dayebeB amu
na padal mak abenpa ii meidpeg am ena. Na bedun oh ena dayebeb, padal mak abenpa
gokut am ena iita. ) )

EWAU OTADAK KOBOL
31 Anuka ag nai imu ele aopig. ‘Danab laa nug wau uuidkunu hete amu nug udug laa

ewau okulaknu ya medaku,” 32 amge da ag amelagpa atem. Danab aun nug wau gapai

kobol ii heum ele amge danab nug ewau ahilah otadte, amu ah amu nug danab laa aote
dayeb amu nug gamu tatamnu aaku he, ah nug gapai kobol hete. Aria danab nug ah amu

dimpa aote amu nug ele gapai kobol hete.

NAI GAGATAG QA MATIAKNU KOBOL
33 Aria da baula ele atem. Anuka ag alalkad ag nai aopig am ag dooteb. Nai amuam

inam. ‘Na nai nahip Kayak noobpa, keeke laa onigpa gagatag qetana, adi keeke laa
hekutnu ame amu na aaku he! Na nahip nai amu aib tlpalme 34amge da ag amelagpa
atem. Na keeke laa hekutnu anana amu na nai nahip amu keeke laa onigpa gagatag
aib getame. Iitanab. Na hab onigpa nahip nai aib gagatag qetame. Adinu? Amuam
Kayaknu aben. 35 Laa ele na nahip nai wan onigpa aib gagatag qetame. Adinu? Amu ele
am Kayaknu. Aria na nahip nai ab okai Jerusalem onigpa aib gagatag qetame. Adinu?
Jerusalem amu King nadinu aben. 36 Amu laa ele na nahip nai na ikin onigpa aib gagatag
getame. Adinu? Na hepe, na ikin udug laa aaku hakab o hin gak bekunu elele iitanab.

Kayak nuka hekunu elele. 37 Ag iita anaknu amu iita tutuku aig! Genab anaknu amu
genab tutuku aig! Anam anak aakuib am elele. Am ag nai baula ele tudidna maditeb
amu, amuam Satan he bete.

EHED HAK NOB MAKNU

38 Aria ag anuka nai laa aopig amu ag dooteb. Nai amuam inam. ‘Danab laa nug na
amen heeb nauheb amu na ele nug ameg hepe nauhad! Laa nug na aen qiia aweb amu
na ele nug aeg qiin awe!’ 39 Amge da ag amelagpa atem. Aun nug ahilagpa ehed anam
bia heeb, ag nuhigpa nob aib mepig. Am inam bia. Danab nug na hipen laih matadeb,
na nob nau aib edun metame. lita. Na hipen laih ele edun mete! 40 Aria danab nug na
hetodiakpa meita, lamen nahip aokunu heeb am na saket ele mete! 41 Danab laa nug na
ele mael laipu gokulahnu gagatag dutunita heeb amu na ootpa aeg bak ele aib heme. Iita.

Na nug ele mael adit uked! 42 Aria danab nug keekenu na od meteb am na mete! Amu
aun nug nahip men dodo awa, dirn]g_)a nob medakunu od meteb am na medakut.

KEKED OO METAKNU
43 Amu ag anuka nai laa ele aopig amu ag dooteb. Nai amuam inam. ‘Na layapnu oot

mauhku amge na keked nahipnu amu na ootpa nau, ninig ele doye!” aon apig. 44 Amge
da ag amelagpa atem. Ag ahilag kekednu amu ag oolag mauhad! Danab laala ag nob
nau aoglagnu apeg amu ag dahilad, ag ahilagnu edun aib anam hepig. Iita! Ag ititak
ena ag mateg! Amu aun adi ag ahilagnu oolagpa nau, ninig ele dooteb amu, ag kobol
ena ahilagpa heig! Amu aun laala ag ahilagnu awa awa getak nai matina, ehed hadteb
ele amu, ag ag ehanadna, ahilagnu unugiteg! 4> Amupa ag Mamelag, hab atan daate ele
amu, ag Nug bekod daaglag. Nug he, aam danab nau amu danab ena ele oh gadelagpa
nete. Neene Nug he, gu ele danab ag tutuku amu danab ag tutuku iita ele oh dilagpa

nete. 46 Amunu ag danab ahilagnu oolag mauhte ele, amu dilagib oolag mauheb amu ag
adi nob ena aoglag? Am takis awak danab ag ele anam heteb. 47 Ag lailkadib humadnana
amu ag danab laala amu kobol adipa ag edadkulag? lita adi ag ele amu heteb 48 amunu

ag Mamelag, Nug hab atan daate ele amu, Nug tutuku elelenab daate, amubia ag tutuku
dayeg!

6

DANAB EHANITAKNU NAI
!Laa ele ag dab meig! Ahilag hak ena am danab anadkulagnuib aib hepig. Ag anam

hekulag amu ag Mamelag, hab atan daate ele amu, nuhigpanu nob ena ii aomna.

2 Aria na ham bupuak danab ag nai doyak laka o iita ib r_nanpa ele danab ah ag binalag
mekulagnu heteb amubia ag mutub ele dadek danab aib ehanadplg Ag lokumakpa heig!
Da genab ag amelagpa atem. Ham bupuak danab amu ag heplg, amunu nob ena aaku
aon malapig. 3 Amunu na dadek ehanadkutnu amu na epen naneh nug epen nadiap udat
hete amu aib doyom. 4 Na anam hepe amu nahip oo doyak udat lokumakpa dayebeb, na
Mamen, Nug keeke lokumak oh anidte ele amu, Nug nob ena edua medaku.

UNUQITAK KOBOL

> Ag unugidkulagnu amu ag ham bupuak danab ag nai doyak lag oopa danab
anadkulagnu hipaidna daanna unugqidteb o iita ib okai daugpa danab oh ag anadkulagnu
heteb amubia aib hepig. Da genab atem. Ag hepig, amunu nob ena, ag aaku aon malapig.
6 Amge na unugqidkutnu amu na lag oopa nona, od manona, na Mamen, Nug lokumakpa
daate amu, Nug unugidpe, Nug keeke lokumak oh anidte ele amu Nug nob ena na
medaku. 7 Amunu haen ag unuqidteb amu ag iita adi danab nai hamu kudum matinna
unugqidteb amubia aib hepig. lita adi ag ateb. ‘Ig nai kudum madiput amu Kayak Nug
dooku,” aon ateb & amge iita adi ag kobol heteb amubia, ag aib hepig_g. Ag ag Mamelag ii
unugqiteb haenpa Nug ag keeke ohnu tutu meteb ele amu, Nug doote ¢ amunu ag inam
unugiteg! ‘lg Mamenig, na hab atan daatem. Na hepe, danab oh ag na onin, nug onilag

laa oh edadte doon, atannab human, dab menana oiyeg! 1°Na hepe, do madod nahip wan
imupa dayad! Na hepe, ig hab daup keeke dab menan heteb amubia ig ele dim lamidtu!
11]g e megtem ele amu gemunu ele meke! 12 Laa hipunin megteb, ig uhuqta madatem,
amubia na hipunin ihinig uhuqna meke! 13 Na ipun ena, ig nau hekunignu eedak iitapa
omaigna, Satan epegpanu awike! Do madod, gagatag amu binag okai ele am hanhan
nahippaib daate, oo mak ena, gagatag oh ele. "Hanhan na binan ele daakut! Amen,””

awa aum. 14Jesus Nug anam anana, Nug tudita aum. “Doyeg! Ag danab ah laa dilag
hipunin uhugna madapeg amu ag Mamelag, hab atannu amu, Nug hipunin ahilag ele

uhuga madaku. 15 Amge ag laa dilag hipunin uhugna ii madapeg amu ag Mamelag, hab
atannu, Nug ele ahilag hipunin uhuqa ii matama. )
KUD MA DAYAKNU NAI
16 Ag e oh lanaknu kud men daateb haenpa amu ag idulag aib tigugudom. Ham
bupuak danab ag e oh lanaknu kud men daateb haenpa amu danab laa oh ag anam heteb
anidkulagnu amu ag heeg, idulag tigugudte. Da genab ag amelagpa atem. Ham bupuak
danab ag hepig amu ag amunu nob ena aaku aon malapig. 17-18 Amge danab ag na e oh

lanaknu kud men daatem ii doomnanu amu na e oh lanaknu kud men daanna, na idun
ihan, ikin qe! Na Mamen, lokumakpa daate ele amu, Nugib dooku. Na Mamen, Nug keeke

lokumak oh anidte ele amu Nug na nob ena edua medaku.

WAN ENUB QAG MAKNU NAI
19 Ag wanpanu keeke ena oh ahilagnu aib qag mepig. Wan imupa amu keeke laala tiig

qe, iita mete amu keeke laala gauat laeg, iita mete amu yabhoi danab ele ag ad lopadna
keeke yab aoteb. 20 Amge ag ahilag keeke ena hab atan apa qag meig! Hab atan apa amu

tiig qak iita, gauat iita amu yab danab laa ele ii daate. 2! Genab ag ahilag keeke ena hab
atan apa gag meig! Adinu? Aben nahip keeke ena ena daate ele amu, na oot amupa ele

daaku.

22 Amu na amen amu na bedun laih laih oh amahlak madate. Na amen am ena dayeb
amu na bedun laih laih oh am amahlak ele daaglag 23 amge na amen am nau dayeb amu
nabedun laih laih laa oh am gatatu manak oopa daaglag. Amunu amubia, na ootpa Kayak

keekenu dab mekutnu elele iita daatem dayeB amu na gatatu naunab oopa daatem.

DANAB NUG DANAB ADIT DILAH UDAT II HEMA
24 Danab laipu nug gumak danab adit dilah udat hekunu elele iita. Am nug laanu oo

dayebeb, laanu amu nug oopa nau, ninig ele dooku. Doyaya laaib dim lamitata, laa amu
di medaku. Ag Kayak udat amu enub udat ele oh hekulagnu elele iita.
KEEKE KUDUMNU HIK QAK
25 Amunu da ag amelagpa atem. Ag ahilag e lanaknu aib hik ageb apig. ‘Ig adi lakunig?’
0 ‘Ig le adeku lakunig?’ Amu ele ag bedulag keekenu aib hik ageb apig. ‘Ig adi mekunig?’
Kayak ag wan imupa oiglagnu bau matom amunu Nug bau dayaknu keeke ele madaku.

26 Ag ai aakud anateg! Ag e ii ebateb amu ag gag mena bakalenu ma laka ii meteb amge
ag Mamelag, hab atan daate ele amu, Nug ai e madate. Ag Kayak amegpa ai iite edadteb?

27 Amu ag oolagpa aun nug wanpa dayaknu hik qeeqe, haen nuhig baula ele tudidte?

Elele iitanab.
28 Am ag adinu lamennu dab mak huana aoteb? Ag atupan bala bena daateb amu

anateg! Ag atemu beteb? Ag udat ii heteb amu ag lamen ele ii heteb 2° amge da ag
amelagpa atem. Anuka Solomon dayeye, nug bedupa lamen nuhig bala enanagnab

kudum metom amge nug nuhig bala amu atupan bala editak laa iita. 30 Ag anteg! Gikidah
gemu wanpa bete amu buti laatu amu ag okulna maoeg, ab ac_iu;_)a ta eote ele, amuam
keeke hamu amge Kayak Nug bala madate. Nug anam hete amunu ag anidna autna aweg!

Kayak Nug gikida amu elele gumadte amunu Nug ag elenab gumadku. Ag oolagpa genab
nakokib dooteb. 3! Amunu ag aib dab mak kudum aon, ‘Ig adi lakunig?’ o ‘Ig le adepa
lakunig?’ o ‘Ig lamen adeku aognig?’ apig. lita! 32 Amuam iita adi ag am keeke amu ohnu
dab mak kudum aoteb amge ag dahilad amu ag Mamelag, hab atan daate ele amu, Nug
ag keeke amu oh aoglagnu doote. 33 Amge tatam ag Kayaknu do madodnu amu kobol
tutuku ele aoglagnu anuqak doopeg, dimpa Nug ag keeke laala ele madaku. 3¢ Amunu ag

keeke buti laatunu ele aoglagnu hik aib agom. Butinu amu nuka pide nuhig keekenu dab
meku. Am ug laa ded amupa beku amu ded amunu aakuib beku.

7

LAILKAD HETODIAKNU NAI
1 Ag nob nau gagatagnab aomnanu amu ag laa dilag ag nob nau gagatag aoglagnu

aib dab mepig. 2 Adinu? Ag hanhan laa ag nob gagatag aoglagnu dab mekulag amu
ag ele nob gagatag aoglag. Ag danab melemel madateb amu melemel amupaib geha ag
mataglag. 3 Adinu na layap amegpa kinipan hupu nakok daate amunu na neegtem amge
na naka amenpa, ad maha okai daate amu ii dab medatem? 4 Am atemun na haen oh ad
maha amenpa ‘dayeye amu na layap amegpa kinipan nakok amu aokutnu atem. >Na am
ham bupuak danab! Tatam na ad maha okai na amenpa daate ele amu mautpe na ukeb,
pehetan neegnana amu dimpa na layap amegpa kinipan amu maute!

6 Qai ag edun emaladmananu amu ag ahilag keeke opia awak ele aib madapig. Amu laa
ele bo ag baelagpa tapamnanu amu ag ahilag kalele ena ena amu aib madapig.

DANAB UNUQITAK GAGATAG HEKUNU NAI
7-8 Ag Kayak keeke enanu unugqiteg! Ag anam hepeg amu Nug ag madaku. Ag keeke
ena matieg! Ag anam hena amu ag anidkulag. Ag od geqaleg! Ag anam hepeg amu Kayak
Nug matula medaku. Amu aun nug Kayak keeke enanu unuqidte amu nug aote. Aun nug
keeke ena madite amu nug anidte. Aun nug od geqalte amu Kayak Nug od matulte.
9 Nid nakok laa nug mameg amegpa bret medakunu ate amu mameg nug mente

medate? lita. 10 Am nid nakok laa nug mameg kakai medakunu ate amu mameg nug mat
naute medate? Amu ele iitanab ! amunu nau adi ag bekalkad do keeke ena madateb,
amupa ig dootem, ag Mamelag, hab atan daate ele, Nug danab nuhignu unuqidteb amu

Nug genab keeke ena do madaku. 12 Anam amunu ag dahilad amu ag kobol aten danab
ah ag ahilagpa hekulagnu oolag daate ele amu, kobol amuib ag danab ah dilagpa heig!

Do nai amu propet dilag nai ele amuib ipunigkunu daate.

BAUKLEL IBNU NAI
13 Ag od nakokpa noig! Ib okai padal mak abenpa gote ele amu, nuhig od am okainab

am danab ah kudum ag ib amu dim lamidteb. 14 Amge ib bauklel abenpa ukak amu nuhig
od am nakok amu ib am hogog doak amunu danab ah laipu laipuib ag ib amu anidna
goteb. ) )
PROPET HAM BUPUAKNU NAI

15 Ag propet ham bupuak dilag dab meig! Propet ham bupuak ag, ‘Da Kayak ipu
ipunadtem,” aon ateb amge amuam nai ham bupuak. Propet ham bupuak ag qai nau nug
sipsip emala lakunu, sipsip gada awa ma, sipsip oolagpa oite amubia oiteb. 16 Ag ahilag
hak amupa geha meu anidna dooglag. Danab ah ag grep meu amu mudi qaun elepanute
aoteb? 0 ag ad pig meu amu ud qaun ele amupate aoteb? Iitanab. 17 Ad oh ag nauhak

iita, enaib daateb amu ag meulkad ena oteb amge ad laa ag nauhak ele amu, ag meulkad
nau oteb. ¥ Amunu ad ena nug ad meu nau ii ote, aria ad nau nug ad meu ena ii ote.

19 Am ele ad oh, ag meu ena ii oteb ele amu, danab ag wadna, ab adupa akaeg ta eote.
20 Amunu ag propet ham bupuak, meu ahilagpa anidkulag. )

21 Danab ah ag dahilnu, ‘Nadi, Nadi,” ateb ele, amu oh ag dahil do madod oopa ii
nomana. lita. Danab nug da Mamel, hab atan daate ele amu, nuhig dab mak ‘dim
lamidte ele amuib nug dahil do madod oopa noku. 22 Anam daate amunu hetodiak ded
nadipa amu danab ah kudum ag dahilnu akulag. ‘Nadi, Nadji, ig na oninpa Kayak nai iite
mehugmut? Na oninpa ele oudi nau iite lamadmut? Ig na oninpa udat okai kudum laa
fite hemut?’ 23 Ag anam akulag amge da haen amupa miag api dooglag. ‘Da ag nakoknab
laa ii doyadtem. Ag Satan ehanitak danab amunu ag uuidna ukeg!” awe akul.

JESUSNU NAI AWA OIYAKNU IPUNITAK NAI

24 Amunu danab nug nai dahil imu doya dim lamidte amu nug danab laa doyak ele, nug
men atan lag heum bia daate. 2> Nug lag he amu gu na, ui wa, ulah gagatag ele haaha, lag

amu dutunom amge ii na qeum. Adinu? Danab amu nug lag men qadepa heum. 26 Amge
danab nug nai dahil doya ii dim lamidte amu, nug ootot danab, nug danab laa ihi qadepa
lag heum bia daate. 27 Lag he, gu na, ui wa, ulah gagatag ele haaha, lag dutune, na qeum.

Amu genab nug na ga nauha auta awom,” awa aum. 28 Jesus Nug nai amu matia male,
danab ah ameg nadinab ag Nug nai matiom amunu dab mak kudum aopig. 2° Adinu? Nug

do mehugqak danab nai ipuanadpig bia ag ii ipuanatom. Iita. Nug danab onig ele bia nai
ipuanatom. - - B

8

JESUS DANAB LAA GADA ODE ELE BABAITOM
1Jesus Nug nai matia malowa, Nug qaukopanu no amu danab ah ameg nadinab Nug

dim lamidpig. 2 Dim lamitegeg, danab laa nug gada ode ele amu nug Jesus noobpa uka,
gateg qaun wa, Jesus od meta aum. “Na oot heeb amu na hepe, ode dahil am iita meku,”
awa aum. 3 Nug anam od mete, Jesus Nug epegpa danab bedu ada, amegpa aum. “Da ool

anam daate, na ena daye!” awa aum. Anam a amu pahanab ode amu iita me, danab nug
ena dayom. 4 Ena daye, Jesus Nug do nai gagatag danab amu amegpa inam aum. “Na

danab laa amegpa, da na bapaidminu amu aib ame. Iita, na gona, na bedun mana metak
danab iEunidna, na Mosesnu do ate bia, na dod main, Kayak mete! Adinu? Danab oh ag
amupa dooglag, na ode iita,” awa aum. Jesus Nug do gagatag anam mewowa he ukom.

DAUP 100 DILAG IKI LAA NUG JESUSNU OOPA GENAB DOYOM
5 Amu Jesus Nug uka Kapenaum te amu daup 100 dilag iki laa udia, Jesus inam od
metom. ¢ “Nadi, dahil begbeg danab nug baeg epeg mauhe, guitak okai ele doyaya, laka
uma niite,” awa aum. 7 A amu Jesus Nug amegpa aum. “Da uken hepi, ena daaku,” awa

aum. 8 Amge ban danab dilag iki nug aum. “Nadi, da am danab enate amu na udin, da
laul oopa nekut? Amunu na begbeg dahil ena daakunu naiib a! Na anam naiib ape amu

begbeg dahil edua ena daaku. 9 Da amu dootemnu diig am da ele udat imunu danab okai
waalagpa daaiyi, ag da gumidegeg amu dahilad daup ag da waalpa ele daateb. Amu da

laa amegpa, ‘Na uke!” atem amu nug gote. Aria da laa amegpa, ‘Na udie!” atem amu nug
udite. Am da dahil begbeg amegpa, ‘Na udat amu he!’ atem amu nug hete amunu na
naiib ape, keeke amuam beku dootem,” awa aum.

10 Awa a amu Jesus Nug amu doya, Nug dab mak kudum awawa, Nug danab ah ameg
nadi dim lamidpig amu amelagpa inam aum. “Da ag amelagpa atem, da Israel danab

oolagpa, oopa genab doyak imubia am da laa ii anidmi ' amunu da ag amelagpa atem.
Geha danab kudum aam bedef_)anu amu aam node;_)anu ele ag Abraham, Isak, Jakop adi
ele Kayaknu do madod haenpa qag mekulag 12 amge Israel danab ah kudum, ag oopa

genab doyak iita ele, ag gatatupa gokulag. Apa danab ag gaanna, aelag ele kikidkulag,”
awa aum. - -
13 Awowa Nug daup 100 dilag iki amegpa aum. “Na enad uke! Na da begbeg danab

nahip ehanidkulnu ootpa genab doome amu anam aaku beku,” awa aum. Jesus Nug anam
a, haen amupaib ban danab 100 dilag ikinu begbeg danab edua ena dayom.
PETRUS NOME
14Ena daye amu Jesus Nug Simon laugpa noa, Simon nome nug ode, bedu gakadak ele
niieye antom. 15> Anta Nug gumita wana, epegpa ada he, bedu gakadak iita me, ah amu
nug aha, e ahilag babaitom. o
JESUS DANAB AH KUDUM BAPALATOM

16 Aria aam no, uu doowo, danab ag ahan, danab kudum oudi nau ele omaladna Jesus
topa gopig. Ukaeg, Jesus Nug laa oudi nau ele amu Nug odepaib nai anana, oudi nau

amu Nug ag lamatata, ode danab oh ele amu bapalatom. 17 Anam heum amunu Kayaknu
propet Jesaia, nug Kayak nai laa aum amu nai amu elele metom. Nug inam aum. “Nug
nuka ihinig ode amu ug oh ele mawa ukom.”

JESUS DIM LAMITAKNU NAI

18 Aria Jesus Nug danab ah kudum ag Nug oo metan talilidpig ele anta, Nug ipunitak
awak danab nuhikud amelagpa aum. “Ig le ameg matadta laih upa gotu!” awa aum.
19 Awa a amu ag gokulagnu daaegeg, do mehugak danab laa doa, Jesus amegpa aum.
“Ipunitak danab, na adep adep gokut amu da na dim lamidkul,” awa aum. 20 A amu
Jesus Nug do mehuqak danab amegpa aum. “Dod laa onig poks, biun bia, ag wan odepa

niiglagnu aben ele, ai ag ele ted ele amge Danab Bekalag da amu da niiaknu aben laa
iita,” awa aum. 2! Anam a amu nuhikud ipunitak awak danab laa nug Jesus amegpa aum.

“Nadi, na ape amu da tatam uken, mama Boomoya, da eduen na dim lamidkul,” awa aum.
22 Nug anam a amu Jesus Nug aum. “lita! Na da dim lamide! Mauhak adi, ag dahil udat
haknu dab ii meteb ele amu, ag mauhak lailkad boomkulag,” awa aum.
JESUS ULAH AMEGPA A TO ETOM
23 Awowa amu Nug aha, ub awe, nuhikud ipunitak awak danab ag ele teeg gopig.

24 Ukaegeg, ulah okai heehe, le ameg kodkod huan qa, ub tona malom. Le anam heum
amge Jesus Nug ubpa niiom. 25 Niieye nuhikud ipunitak awak danab ag Nug mad etan

apig. “Nadi ig mauhmatanu, na ehanike!” aon apig. 26 Ag anam aeg amu Jesus Nug aum.
“Ag adinu badateb? Ag oolagpa genab nakokib dooteb.” Nug anam anana amu Nug aha,
ulah le ele dilahnu, a anam hemayanu amelagpa a amu ulah nug iita me, le ele to eta,
manin niiom. 27 Nug anam he amu ag dab mak kudum aonna, aka aka apig. “Ulah le ele
amu a ele danab imunu nai dim lamidtep amunu am atemun? Nug am aun?” aon apig.

JESUS NUG DANAB ADIT, OUDI NAU ELE, A BAPALATOM
28 Aria ag gona, Galelia le ameg laih Gerasa wanpa eedpig. Eedna Jesus Nug danab

adit, oudi nau qalatak ele, a matmatpanu Jesus gumidya udieh anatom. A dakud meya
autia aopid amunu danab ag ib amupa oiyaknu iita. 2° A udiya, huanak eya apid. “Kayak
Beka, na ihinihpa adi hekutnu udime? Guitak haen ihinih ii udiom amu na paha guitak
metakutnute udime?” aoya apid.

30 Anam aeh amu bo ameg nadi laa nakok uma e lanan daapig 3! amunu oudi nau ag
Jesus unuqidna apig. “Na ig lamigna doona amu lamigpe, ig gota, bo oolagpa notu!” aon
apig. 32 Aeg amu Jesus Nug aum. “Ag ukeg!” Anam a amu ag danab adit uuatna, ag gona,
bo oolagpa nopig. Noeg amu bo ameg nadi amu ag oolna huana gona, aben oola noakpa,
le amegpa nona, le lana mauhadna malapig. 3* Mauhadna malaeg amu bo gumatak danab
agoolna gopig. Aggona, ab okaipa tena, keeke amu ohnu anana amu danab adit oudi nau



Mateus 8:34 14 Mateus 9:15

qalatak ele dilahpa kobol beum amunu ele madipig. 34 Matieg amu danab ah ab okaipanu
oh udin, Jesus anidna, ag Nug ahilag wanpanu aha, laih gokunu unugqidpig.

9

JESUS DANAB EPEG BAEG MAUHAK BABAITOM

1 Aria Jesus Nug aha, edua ubpa ta, le ameg laih Nug apagpa, Kapenaum ukom. 2 Uka,
apa dayeye, danab laala ag lailag ode, nug baeg epeg mauhak ele, qadagadpa maon, Jesus
t5pa udipig. Udieg, Jesus Nug oopa genab doyak ahilag am okai ele anta, Nug ode danab
amegpa aum. “O nan, na aib badame. Nahip hipunin oh amu da uhuge medatem,” awa
aum. 3 Nug anam a amu do mehuqak danab apa daana, ag aka aka dab makpa inam
apig. “Danab imu Nug Kayak dabita, awa awa qgedate,” aon apig. *Ag dab mak amu
aoegeg, Jesus Nug nuhig dab makpa amu doya, Nug ag amelagpa aum. “Ag adinu dab
mak nau anam aoteb? 5 Adi nai am anaknu ug iita? Hipunin uhuqa metaknu nai amute
am ug iita o iita aha tapa ukaknu nai, amutai am ug iita. Amu oh iita. Adit oh am ug ele,
danabib hekunu elele iita ¢ amunu ag Danab Bekalag da, da wan imupa hipunin uhugen
madakulnu gagatag ele, ag amu dooglagnu amu da hepl aha goku,” awa aum. Jesus Nug
anam anana amu Nug edua ode danab amegpa aum. “Na ahan, qadaqad nahip aon laka
uke!” awa aum. 7 Nug anam a amu ode danab nug aha, qadaqad nuhig awa, ag noolagpa

dimitim wana, laka ukom. 8 Ugeke amu danab ah ag Kayaknu ena doon, oolag ele otaie,
ag Kayak binag mepig. Adinu? Kayak Nug danab udat amu hekulagnu gagatag matom.

JESUS MATEUS ONIGPA EUM
? Aria Jesus Nug apanu aha oiyaya amu takis awak danab laa onig Mateus, nug takis

awak laka dayeye antom. Anta Jesus Nug amegpa aum. “Na dona, da dim lamide!” awa
aum. Anam a amu nug Jesus dim lamitom. 10 Dimpa Jesus Nug nuhikud ipunitak awak
danab ele ag Mateus laugpa e laegeg, takis awak danab kudum, hipunin danab kudum
amu danab laa, ag Juda dﬂag do oh ii dim lamidpig, amu ele kudum udieg, Jesus amu
nuhikud ipunitak awak danab ele e lapig. 1! Ag e lanana daaegeg, do gumak danab-
Parasia ag anadna, Jesusnu ipunitak awak danab od madapig. “Adinu ahilag ipunitak
danab Nug takis awak danab, hipunin danab amu danab ag ihinig do oh ii dim lamidteb
ele amu, Nug ag ele oh daanna e lateb?” aon apig. 12 Aon aeg amu Jesus Nug doya,
amelagpa aum. “Danab ode iita amu nug dokta topa ii gote. Iita. Danab nug ode ele nug
gote. 13 Amunu ag nai imu Kayak Nug matiom, nuhig naipa daate amu anidna doyeg! Nai

am inam. ‘Da ag dod main medaglagnu ool ii daate. Da ag laanu oolag gai iita dooglagnu
ool daate.” ” Anana Nug tudita aum. “Da hepi danab kobol tutuku enaib heteb ele ag oolag

edukunu ii udimi. Iita! Da hel_si danab kobol tutuku ena ii heteb ele ag oolag edukunu
udimi,” awa aum.
E OHNU KUD MEN DAYAKNU NAI
14 Aria Layatak Johanesnu ipunitak awak danab ag Jesus gumidna gona apig. “Adinu ig

amu do gumak danab-Parasia ele ig hanhan e oh lanaknu kud meta daatem amge nahip
ipunitak awak danab ag anam ii heteb?” aon apig. 1> AgJesus anam od metaeg amu Jesus

Nug aum. “Da am danab nug ah aote bia. Aria dahil ipunitak awak danab amu ag am da

lailad. Amu ig dootem, nug awak haen amu oo gamag ahak ele amunu danab nug ah
aote amu, nug laikud ele ag ug doonna, e oh lanaknu kud mena daaglagnu iita. Ag oolag
gamag ahak ele amunu ag e ii uumna, ag lakulag. Anam aaku daate amge ded laa dimpa

ag lailag, ah awom ele amu, nug laih ukeb, haen amupa ag oolag ug ele amunu ag e oh
lanaknu kud men daaglag. Amu da ami. Da amu danab ah aote bia. Dahil ipunitak awak

danab ag am da lailad bia. Da gemu ag ele daatem amunu ag e oh lanaknu kud mena
daaglagnu elele iita. Dimpa da gopi, ag anam hekulag,” awa aum.

16 Nug anam anana amu Nug nai tudita ipuanata aum. “Danab nug lamen qati bau
awa, lamen alagnu gido amupa tona ii koit-te. Nug anam heku amu lamen bau ii ihak

ele amu nug iheb, nakok ma amu lamen bau nug lamen alag edeb, katida gido okai ele
daaku. 17 Laa ele danab nug grep lepu bau, le itaknu dod gada alagpa ii inate. Nug anam

helo amu grep lepu nug titida heeb, “dod gada alag nug gagatag epom, okai mekunu elele
iita amunu nug aodeb, wain amu dod gada ele oh iita mekulah amunu grep lepu bau amu
le itaknu dod gada baupa inaeg, a oh elele daatep,” awa aum.

IKI DANAB ADEG AMU AH LAMEN ADOM ELE DILAH NAI

18 Jesus Nug anam nai matieye, iki danab laa Jesus gumita udia, gateg gaun wa aum.
“Nid ahin dahil nug geha iiku mauhkunu hete amge na gona, epenpa adape, nug edua
bau daaku,” awa aum. 19 Nug anam a amu Jesus nug ele ukaeheh, nuhikud ipunitak awak
danab ele gopig. )

20-21 Amu ah laa apa dayom ele amu nug kalam gak ode mad tuelp haen oh anidtom.
lita ii metom. Nug anam dayaya amu nug oopa, “Da lamen nuhig nakokib adakul amu
da ena daakul,” aum amunu nug Jesus dimugpa gumita wana, lamen daug adom. 22 Ade
amu Jesus Nug edua neeka anta, amegpa aum. “O adel, na oot gamag ahad! Na ootpa

genab doome amunu na ena daatem. Na oot madod ele uke!” awa aum. Awa a haen

amupaib ah nug ena dayom.

23 Ena daye amu Jesus Nug iki danab laugpa uka, Nug mahitak kobol diigdiig heegeg
anatom. 24 Anata Jesus Nug aum. “Ag aheg! Nid ahin nug ii mauhom. Nug niite,” awa
aum. Awa a amu ag Nug imidpig 25 amge Jesus Nug danab ah oh lamatowa, Nug lag oopa
noa, nid ahin epegpa ade, nug edua ahom. 26 Ahe, nai amu wan amu ohpa oiya malom.

JESUS AMELAH GADUAK ADIT, ODETUP LAA ELE BAPALATOM

27 Jesus Nug ab amu uua ugeke, danab adit amelah gaduak ele Nug dim lamidyaya,
onigpa eya apid. “Dawit beka, na ihinihnu oot gai iita doye!” aoya apid. 28 Anam aeheh,
Jesus Nug laka no, gaduak adit a Jesus topa udipid. Udieh, Nug a od matom. “Da a
ehanatkulnu elele oolahpa genab dootepte?” awa aum. Awa a amu a, “Yo,” aoya apid.
29 Anam aeh amu Jesus Nug epeg amelahpa maama aum. “A dahilnu oolahpa genab
doopid, anamnab ahilahpa beku,” awa aum. 30 Anam a amu a amelah opatom. Opate
amu Jesus Nug do nai gagatag inam matom. “Dab meid! A keeke amunu danab laa aped
aib doyom,” awa aum. 31 Aum amge a dimitim goya, Jesus adi heum amu wan amu ohpa

meeh oiyom.
32 Aria Jesus amu nuhikud ipunitak awak danab ele ag ahan, dimitim gokulagnu

heegeg, danab odetup laa, nug oudi nau ele amu ag nug omalna doeg, nug Jesus guguita
doum. 33 Do amu Jesus Nug oudi nau amu lamite, odetup nug nai matiom. Nai matieye,
danab ag dab mak kudum aonna apig. “Anuka keeke inam laa Israel oopa ii beum,”

aon apig. 34 Ag anam apig amge do gumak danab-Parasia ag, “Nug oudi nau ikilagnu
gagatagpa oudi nau lamadte,” aon apig.

JESUS DANAB AH DILAGNU 00 DOYOM
35 Aria Jesus Nug uka, ab okai laalapa amu ab nakok laalapa ele oiyaya, danab oh,

ahilag nai doyak lag laalapa nai ipuanétata Kayaknu do madodnu Nai Ena mehuqgaqga
amu danab bedulagpa ode diigdiig ele amu, Nug ag bapalatom. 3¢ Nug danab ah ameg
kudum anam anata, Nug oo doyom. Adinu? Ag ug kudum ele doopig amge ehanitak laa
iita. Ag am sipsip ag ahilag gumak iita bia oipig 37 amunu Nug nuhig ipunitak awak danab

amelagpa aum. “Data e kudumnab ogluEig amge udat danab kudum iita 38 amunu ag dad
Mameg, Nug udat danab maateb, ag gona e nuhig qag mekulagnu unugiteg!” awa aum.

10

IPUNITAK AWAK DANAB 12 AMU ONILAG
1Ded laa Jesus Nug nuhikud ipunitak awak danab tuelp onilagpa e, ag Nug gumidna
udipig. Udieg, oudi nau lamadkulagnu amu ode diigdiig ele bapaladkulagnu gagatag
matom. 2Nug danab tuelp gagatag anam matom amu ag onilag am inam. Anugak am

Simon amu Jesus Nug onig laa Petrus atadom. Laa amu Andreus, nug Petrus ele a am e
amag. Adit laa amu Sebedi bekod, Jakobus Johanes ele. 3 Laa oh amu Pilipus, Batolomiu,
Tomas, Mateus, nug am takis awak danab. Aria Alpias beka Jakobus, Tadius, 4 Simon, nug
am Selot amu Judas, Iskariot ted ele. Nug Jesus keked epelagpa meum.

> Jesus Nug ipunitak awak danab tuelp maate gokulagnu daaegeg amu Jesus nai mata
aum. “Ag gona, iita adi dilagpa amu Samaria dilagpa ele aib gopig. ¢lita. AgIsrael budub,
ag am sipsip padal mepig oiteb bia oiteb amu, ahllagpa ukeg! 7 Ag gona, ‘Kayaknu do
madod miag doum daate,” aon aig! ® Ag gona, ode danab bapaladnana, danab mauhpig
amu mad atanna amu danab gadalag ode nau ele bapaladpeg, ena daapeg amu oudi nau
ele ag lamateg! Keeke ag aopig amu ag daden mena ii aopig, ag hamu aopig amunu ag
hamu, daden iita, ag mateg! ° Udat danab nug udat nuhig amupa nug e, keeke laala ele

aote amunu ag gokulagnu dab menana amu ag gol, silwa, bras 10 amu oiyaknu batam,
lamen adit, baelag gada amu hokat ele aib aopig,” awa aum.

11 Nug anam anana amu baula aum. “Ag gona, ab okaipa o ab nakokpa amu ag neegna
autna aona, danab ena tutuku ab amupan anidna amu nug eleib daanna, ukaknu haen
beeb, ag ahan ukeg! 12 Ag lag oopa nona amu ag lag amunu danab ah humadkulag. 13 Ag
humadnana amu, ag madod dahllpanu aopig ele amu, ag lag amupan danab, ag elele

daateb dayeb amu, ag madod amu ag mataglag amge ag amu aoglagnu elele iita daateb
dayeb amu ag madod amu edun aon gona, lag laapa tena, ag mateg! * Amu laa ag diin,

laka ii maadna, nai ahilag ele ii doopeg amu ag lag o ab okai amu uuna, ag baelagpanu
gapud amu geqalpeg, abamupa nad! 15Da genab ag amelagpa atem, epediak haen okalpa
ab amu nug Sodom Gomora ele nob nau aopid, amu editak aoku.
UG DIIGDIIG BEKU

16 Doyeg, da ag dod sipsip bia qai dakud oolagpa maati goteb amunu ag dab mak
tutukunab aona, keeke heig! Amu ele ag keeke oh ginonob henana, kobol nau laa
hekulagnu aib dab mepig. 17 Ag dahilad amu ag wan imupan danab dilag dab meig!
Danab laa amu ag ag hetodiakpa maadna, nai doyak lag oopa wippa ehed matadadkulag.
18 Ag dahilad amu ag da dim lamidteb amunu wan imupafn danab ag, ag diin, gabman
king ele noolagpa maadkulag. Maadpeg amu amupa ag dahilnu ag amelagpa matinna,
iita adi noolagpa ele matiglag. 1° Geha wan imupan danab ag ag omaladna, hetod1akpa
maadpeg amu ag aib badan apig. ‘Ig atemun nai nob edugnig?’ lita. Haen amupaib Kayak
Nug ag nai akulagnu ipuanateb, ag nai mehuqgkulag. 20 Ag aka ii mehuqmana. lita. Ag
Mamelagnu Oudi amu Nug ag odelagpa nai mehugku,” awa aum.

21 Nug nai amu anana amu Nug nai baula tudita aum. “Anam amunu geha danab
nug amag hetodiak abenpa meeb, gepeg mauhku. Mameg nug ele bekanu anamib heku.

Amu nid ag mamelkad anilkad dilag opodllag beeb hepeg, agapeg mauhkulag,” awa aum.
22 Anam anana Nug baula ele aum. “Geha danab oh ag oolagpa ahilagnu nau, ninig ele
dooglag. Adinu? Ag am dahilad. Amge laa nug gagatag dayebeb ukeb, keeke oh ba maleb,
haen amupa ele nug gagatag daaku amu, nug padal ii mema. 23 Amunu danab ag ab okai

laapanu lamadpeg amu ag oolna, ab okai laapa ukeg! Da genab ag amelagpa atem, ag
Israel oh dllagpa udat hena ii malapeg, Danab ‘Bekalag da, da edue udikul.

24 Amu 1pun1tak awak nid nug nuhig ipunitak danab ii edidte. Aria begbeg danab nug
gumak danab nuhig ele ii edidte. 25 Amu danab ag ipunitak danab, nuhigpa adi hekulag
amu ag nuhikud ipunitak awak nid, amu dilagpa ele anamib hekulag. Aria danab ag
gumak danab, nuhlgpa adi hekulag amu ag nuhikud begbeg, amu dilagpa ele anamib
hekulag. Danab ag lag mamegnu, ‘Nug am oudi nau ikilag, apig amu geha nuhikud lag
laipu amu, ahilagnu ag onilag nau kudumnab akulag.

JESUS NUG NAI DIIGDIIG MATIOM
26 Amge ag amu dilag aib badapig. Keeke oh tonak daate am geha miag atiku. Nai

oh lokumak daate amu ele danab ag dooglag. 27 Amu nai da tugan maditem amu ag
amunpa mehugnana, nai ag otiptippa dooteb amu ag laka hipaidna daanna mehugeg!

28 Laa ag bedulag aakuib gekulagnu elele, ag dotolag qekulagnu elele iita amu, ag amu
dilag aib badapig. lita. Laa nug bedulag dotolag ele oh heeb, padal mekulahnu elele
amu nuhignuib badeg! 2 Ag dooteb, danab ag ai naunau adit amu toea laipupa daden
meteb amge ag Mamelag Nug ii ate dayeb amu, ai amunu laa wanpa ii na qete 30 amunu
da ag amelagpa atem. Ag Mamelag, Nug ag ikilag udug oh eb aqa malom 3! amunu ag aib
badapig. Ag ai naunau, amu dilag daden oh edadna malapig.

32 Amu danab laa nug da onil danab ah noolagpa miag meku amu da ele danab amu,
nug onig, da Mamel, hab atan daate amu, Nug noobpa miag mekul. 33 Amge danab nug
danab ah noolagpa da di medate amu da ele danab amu Mama, Nug hab atan daate ele
amu, Nug noobpa di medakul. 3435 Da udimi amunu wanpa madodib daaku amu ag anam
aib dab mepig. Da udimi amunu madodib ii daama. Tita, gep aeg ele keeke opate, laih laih
daate amubia da udimi amunu danab nug beka ele a oolahpa laa nug da dim lamidebeb,

laa am iita amunu a madod ele ii daamya. Nid ahin amu nug anig ele a madod ele ii
daamya. Aria ah amu nug ahipa ah ele a ele madod ele ii daamya. 3¢ Danabnu keked
amu, laa ag nug laugpa daateb amu, ag nuhig keked daaglag.

37 Amu danab nug anig mameg ele dilahib oo mauhte amge dahilnu oo huanak ii
mauhte amu nug da layal iita. Amu ele danab nug beka adeg ele dilah oo mauhte amge
dahilnu oo huanak ii mauhte amu nug am da layal iita. 38 Laa ele, danab nug nuhig
ad emaitak awa, da dim ii lamidte amu nug da layal iita. 3 Danab nug bedu bau mak
nuhig madite ele amu, nug iita meku amge laa nug dahilnu dab ma, nug bedunu bau
mak kakidte amu nug genab bauklel anidku.

40 Danab nug ag oo mata humadte amu nug da oo meda humidte. Nug da oo meda
humidte amu nug Mame Kayak, Nug da meide udimi ele amu, Nug oo meta humidte.
41Danab nug Kayaknu propet laa anta, nug am propet, diig amunu nug oo meta humidte
amu danab amu nug propet dilag nob ena ele aoku. Am danab nug danab tutuku laa
anta, nug am danab tutuku, diig amunu nug oo meta humidte amu, nug danab tutuku
dilag nob ena ele aoku. 42 Amu danab laa nug danab hamu onig iita laa anidte amge
danab hamu onig iita amu nug da dim lamidte amunu danab laa nug ehanita, nug le
ougib hai gokodpa medate amu, da genab ag amelagpa atem, Kayak Nug danab amu nob

ena medaku. Nug daug iinab atima,” awa aum.

1Jesus Nug anam nuhikud ipunitak awak danab nai mata malowa, Nug aben amu uua
aha, ab okai laalapa danab ah doyak aoglagnu ipuanatata, nai ele mehuqom.

2 Mehugege, Johanes nug mani guitak oopa dayaya, Kristus udat oh heum doya amu
nug nuhikud ipunitak awak danab adit maate, a nuhig od mak aoya, Jesus topa gopid.

3 Goya Jesus od medapid. “Danab laa udikunu aeg doomut am na akute, o iita ig laate
ameg mekunig?” aoya apid. 4 A anam od metoya daaeheh, Jesus Nug udat he anteh amu
Nug aum. “A goya, keeke oh anidya doopid amu Johanes amegpa aped doyad! 5 Amelag
gaduak ag keeke anidteb, didilag adak amu ag ena oiteb, gadalag ode ele amu ode amu
iita mete, daulag ituak amu ag edun nai dooteb, danab mauhpig ele amu, ag edun bau
daateb amu dadek danab ag ele Nai Ena dooteb. ¢ Amunu danab aun nug nuhig oopa
genab doyak dahilnu ii pade nete amu Kayak Nug danab amu ititak medate,” awa aum.
7 Jesus nai matia male, Johanesnu ipunitak awak danab a ukaeh amu Nug danab
ah amelagpa Johanesnu aum. “Ag anuka Johanes gumidna atu tadakpa gopig amu ag
adi keeke anidkulagnu gopig? Ag keeke gai iita, gaitobtob bia, ulah he udalte, amu
anidkulagnu gopigte? Tita. 8 Ag adi anidkulagnu gopig? Ag gona, danab laa lamen
enanagnab kobol ele takom anidkulagnu gopigte? Iita. Danab lamen enanagnab, kobol
ele tagateb amu ag king laugpa daateb. 9 Amge ag adi keeke anidkulagnu gopig?
Ag Kayaknu propet laa anidkulagnu gopigte? Da ag amelagpa atem. Ao, ag propet
anidkulagnu gopig amge nug am propetib iita. 10 Nug am laa, Kayak Nug nuhignu a,
propet laa nug Kayak ode awa, Kayak naipa yom daate. Nai amuam inam. ‘Ante! Da hepi,
dahil nai awa uka matiaknu danab laa nug na noom awa, nahip ib bapaidku.” 11 Amunu
da genab ag amelagpa atem, Layatak Johanes nug danab oh anuka propet daapig amu oh
edatom amge danab laa nug Kayaknu do madod oopa danab nakokib daate amu nuhig

ititak amu Johanesnu edidte. 12 Johanesnu haen udie udie gemu ele Kayaknu do madod
nug okai mekunu wagai mete amu wagai mak danab ag ele Kayaknu do madod adaglagnu
wagai meteb. 13 Propet oh dilag nai amu do nai ele, a Elias neeb, Kristus nekunu aeh udie
Johanes beum batak 14 amunu ag imu oolagpa genab dooglagnu elele amu ag doyeg! Elias

udikun apig amu Johanes aaku. 15 Laa nug daug ele dayeb amu nug doyad!” awa aum.

16 Anam anana amu Nug baula aum. “Da danab ah haen geha imunu da ahilagnu adi bia
akul? Ag am nid naunau hadappa daanna, ameg laa amu ameg laa amelagpa enana, 17 “Ig
ahllagnu dumutum iwalmut amge ag ahi ii edapig. Ig ahi oo doyak ele etamut amge ag ii
gaapig,” ateb amubia heteb. 18 Adinu? Johanes nug udia amu nug e diigdiig ii laum, wain
ele ii laum amunu danab ah ag nuhignu, ‘Nug bedupa oudi nau ele,’ apig. 1° Aria Danab

Bekalag da, da udien, e lain, le ele lami amunu ag ateb. ‘Anteg, Nug e huanak lanana,
wain ele huanak late. Nug laikud am takis awak danab, hipunin danab amu danab laa,

ag ig Juda, ihinig do oh ii dim lamidteb,” aon ateb. Amge Kayaknu doyak am keeke genab
amu nuhig hakpa ag am genab anidkulag,” awa aum.

AB LAALA OOLAG Il EDUOM AMU AHILAGNU GADONNAB

20 Aria ab laalapa Jesus Nug keeke danab hekunu elele iita kudum heum amge danab
ag oolag ii eduom, diig amunu haen amupa Jesus Nug ag alata aum. 21 “O gadon Korasin,
o gadon Betsaida ele. Da ahilah danab oolagpa oiyeye, kobol diigdiig danab hekunu elele
iita hemi amu danab laa nug Taia Saidon ele, danab apa daateb ag am iita adi danab amu,
nug danab amu ahilagpa kobol amubia helo amu Taia Saidon ele dilah danab ag anukanab
lamen nau, hediag ele takan, uhudpa daanna, ag oolag edulo. 22 Amunu da ag amelagpa
atem, epediak haenpa Taia Saidon ele dilah danab ah amu, ag ug aoglag amge ag danab

ah ag Korasin Betsaida ele daateb amu, ag amu dilag ug editak, ug okainab aoglag. 23 Aria
ab okai Kapenaum, na onin okai, laa oh editak aokute? Iita! Na padal mekut. Danab laa
nug Sodom dilagpa kobol da ahilagpa hemi amubia helo amu Sodom ag gemu daalob.

24 Am iita amunu da ag amelagpa atem, epediak haenpa Kapenaum ag Sodom dilag ug
editak, ug okainab aoglag,” awa aum.

DANAB HIK AOKUNU NAI
25 Jesus Nug haen amupa nai amu matia malowa Nug aum. “O Mame, na hab wan ele

dilah Okai daatem amu, na danab dab mak ele, doyak danab ele, na amu dilagpa keeke
imu lokumna, nid naunau ipuanadme amunu da na onin humatem. 26 Yo Mama, na nahip
dab makpa amu nahip doyakpa heme,” awa aum.

27 Jesus Nug anam anana, Nug baula tudita aum. “Da Mamel Nug keeke oh da epelpa
meum. Amu danab laipu laa nug Kayak Beka ii doote. Kayak Nug nukaib doote. Amu ele
danab laipu laa nug da Mamel ii doote. Tita. Da am Kayak Beka amu da aakuib dootem.
Amge da danab laala Mama ipuanadtem ele aakuib am, ag Mama dooteb,” awa aum.

28 Anam anana Nug baula ele aum. “Danab ag udat okai henana, keeke ug ele maoteb
amu ag gumidna dopeg, da hepi, ag hik aoglag. 2° Ag mawaknu keeke dahil aona, ag
dahilpa dab mak aweg! Adinu? Da am wagai mak danab iita amu da am oo doyak ele. Ag
anam henana, ag oolagpa ug iita oiglag. 3° Adinu? Dahil mawaknu keeke nug am ug iita
amu amupa ag keeke laa, ag maoglagnu mekul amu, amu ele am ug iita,” awa aum.

12

JUDA DILAG METIDNU DO, AMUNU NAI
! Haen laa Metidpa Jesus Nug ibpa wit dad laa oopa ugeke, nuhikud ipunitak awak

danab ag enug aqge, ag wit aeg aon laplg 2 Aon laegeg, do gumak danab-Parasia ag amu
anidna, ag Jesus amegpa apig. “Ante, nahipad ipunitak awak danab ag do nug danab
laa Metidpa e datanu ii aomanu ipunigte amu, ag  Juda dilag Metidnu do amu tipalna, e
aon lateb,” aon apig. 3 Aon aeg amu Jesus Nug amelagpa aum. “Ag Dawit keeke heum
amunu kaya iite eb qepig? Haen amupa nug nuhikud daup ele ag enug daanna, 4ag Kayak
laugpa nona, Kayak laugpan bret amu aon lapig. Bret amuam, danab hamu lanaknu gun.
Mana metak danabib lakulagnu elele amu, ag amu lapig. °Laa ele amu mana metak
dilag udatnu yak dopa niite amu ag Metidpa mana metak laka upa udat amu heteb amge
hipunin iita, ag amu iite eb qepig? ¢ Amu daag amelagpa atem. Da am metid lag editak.
7 Ag Kayak naipa nai laa daate, nai amu doolob amu ena. Nai amuam inam. ‘Mana

metak nug keeke anugak iita, oo gai iita doyak kobol amuam keeke anuqak.’ Ag amu
diig doolob amu danab imu ag qadelagpa ug ii melob. 8 Amu Danab Bekalag da, da Metid

ded gumatem,” awa aum.

9 Awowa Jesus Nug aben amu uua aha, ahilag nai doyak laka ukom. 10 Am danab laa
nug apa dayom amu nug epeg mauhak ebehitak ele amunu danab laala ag Jesus hetodiak
abenpa mekulagnu hena, ag Jesus od metan apig. “Ig danab Metid dedpa bapaidkunignu
am enate?” aon apig. 11 Aon aeg Jesus Nug ag amelagpa aum. “Ag oolagpa danab laipu laa
nug sipsip laipu ele amu sipsip amu nug Metid dedpa modpa no amu danab amu nug iite
edua aote? 12 Amu danab nug sipsip editak amunu ig Metidpa danab ehanadkunig,” awa
aum. 13Jesus Nug anam anana amu Nug danab epeg nau ele amegpa aum. “Epen tai ete!”
awa aum. A amu danab nug epeg tai ete, epeg edua, laih bia, ena dayom. 14Jesus anam

heum amunu do gumak danab-Parasia ag gona qag mena, Jesus gekulagnu ib madipig.

KAYAK JESUS NUHIGPA UDAT HEKUNU TITUANOM
15 Am Jesus Nug nai amu doyom amunu Nug aha, ab amu uua ukom. Ugeke, danab ah
kudum ag Nug dim lamitegeg, Jesus Nug ode danab ah bapalate, ena daapig. 1°Ena daaeg

amu Jesus, Nug am Kayak Beka amu ag amu miag atiak amananu do matom. 17 Amupa

amu Jesus Nug propet Jesaia Kayak ode awa, nai laa maitom, nai amu elele metom. 18 Nai
amuam inam. “Imu amu udat danab dahil, da Nug tituanmi. Da nuhignu ool huanak

hete, nuhignu ool ena daate. Da geha da Oudil heEi, Nug qagle;_)a neku. Neeb amu Nug
kobol tutukunu, nai amu iita adi dilagpa mehugku. 1°Nug awa awa qgetak nai ii matima,
Nug mutub ele ii gema. Nug baag okalpa ib nadipa danab amelagpa ii ama. 2° Danab laa

elele iita, qao laa wak ele daate bia amu, Nug heeb, nauha autanab ii aoma. O danab laa
elele iita daate, lam gauhkunu hete bia, Nug heeb iita ii mema. Nug udat heebeb ukeb,

kobol tutuku amu oh elele medaku. 2! Danab ah wan atu ohnu ag Nug ameg mekulag,”
awa aum.

“JESUS BELSEBUB ONIGPA UDAT HETE,” AON APIG
22 Haen amupa danab ag danab laa omalna nuhigpa udipig. Danab amu nug am oudi

nau ele, nug odetup, ameg gaduak ele. Ag aon doeg, Jesus Nug he ena daya, qamutak amu
nai matiaya, ameg obate, neekom. 23 Danab nug neeka, nai matieye, danab ah ameg nadi
ag otaina Jesusnu apig. “Danab imu am Dawit bekatai,” aon apig. 24 Amge do gumak

danab-Parasia ag am inam apig. “Umu Nug Belsebub, oudi nau ikilag ele amu, nuhig
gagatagpa oudi nau lamadte,” aon apig.

25 Aeg amu Jesus Nug ahilag dab mak oh doya, Nug ag amelagpa aum. “Wan laipupan
danab ag ahan opatna, ameg adit bena, nug qekulag amu wan amu nug elele iita, gagatag
ii daama. Amu ele, ab okai laipupan o ab iki laipupanu ag opatna, ameg adit bena, nug

gekulag amu ab okai o ab iki amu nug ena ii daama. 26 Amubia Satan nug Satan lamidte
dayeb amu nuhikud ag aaku opatna, ameg adit bena, aka aka nug qeteb. Anam dayeb

amu Satannu do am atem ha gagatag daaku? 27 Ag da Belsebub gagatagpa oudi nau
lamadtemnu ateb. Da genab Belsebub gagatagpa oudi nau lamadtem dayeb amu, agJuda,

ag bekalkad laala ag udat imu ele heteb amu, ag ele anamib amge amu oh iita amunu ag
bekalkad ag epediadpeg, ag Juda ag ehed hak ahilag miag atiku. 28 Amge da Kayak Oudi

gagatagpa oudi nau lamadtem dayeb amu ag doyeg, Kayaknu do madod aaku ahilagpa
udiom,” awa aum.

29 Jesus Nug anam anana, Nug nai tudita aum. “Am danab laa nug atemun danab
gagatag ele, nug laugpa noa keeke aoku? Am elele iita amunu tatam nug danab gagatag

amu mudipa hlpalowa nug danab amu laugpa noa, keeke yab aoku. 3° Am danab laanug
da ele layam iita amu nug dahil keked. Danab laa nug da ele udat laipu ii hetep amu nug
Satan ehanidte. 3! Anam daate amunu da ag amelagpa atem, Kayak Nug danab ah dilag
hipunin oh amu nuhignu amu nuhig keekenu dabita, awa awa qetak nai ahilag oh ele

uhuga madaku amge danab nug Kayak Oudi dabita, awa awa gete amu Kayak Nug danab
amunu hipunin uhuga ii metama. 32 Am danab nug Danab Bekalag da, dahilnu nai nau

ate amu Kayak Nug danab amunu hipunin uhuqa medaku amge danab nug Kayak Oudinu
nai nau ate amu Kayak Nug hipunin amu uhuqa ii metama, gemu, dimpa ele.

33 Anam amunu ad nauhak iita, enaib daate amu nug meu ele ena ote, amu ad nauhak
ele amu nug am meu ele nau ote. Danab ag ad meu aon lana, enate o naute amu dooteb.
34 Ag danab nau, ag am mat nau bia. Ag nau daateb amu atemun kobol enanu matiglag?
Amu ele danab oopa adi dab mak am bak niite amu odepa bete. 35> Am danab ena, nug

oopa dab mak ena huanak niite amunu nug kobol ena he bete amge danab nau, nug
oopa dab mak nau huanak niite amu nug kobol nau he bete. 3¢ Amge da ag amelagpa
atem. Epediak haenpa Kayak Nug danab ah ag nai diig iita madlplg ele amu, Nug amunu

epediadku,” awa aum. 37 Anana amu Jesus Nug baula ele aum. “Na nai maditem aakuib
heeb, Kayak Nug na danab ena tutuku anidku. Na nai maditem aakuib heeb amu Kayak
Nug nahipnu danab nau anidku,” awa aum.

DANAB AG EPONAK KEEKE ANIDKULAGNU APIG

38 Haen amupa do gumak danab-Parasia amu do mehuqak danab ele ag Jesus amegpa
apig. Ipumtak danab, ig na eponak keeke, danab hekunu elele iita laa hepe anidkunignu
oonig daate,” aon apig. 3 Aeg am Nug nob ma aum. “Ag danab ah naunab, ag Kayak uuna,
kobol laala dim lamidteb ele. Ag da eponak keeke, danab hekunu elele iita hekulnu ateb
amge da laa ii hepa. Propet Jona, nuhigpa adi beum aakuib ag ipuanadkul. 4 Anuka
propet Jona nug ded ewam tugan ewam ele kakai nadi oopa niiom, anamib Danab Bekalag
da, da gemu haen imunu danab ah, amu dilag eponak keeke daakulnu, da ded ewam,
tugan ewam ele da wan oopa niikul. 41 Haen Kayak Nug danab ah epediadku amu Niniwe

danab ah ag ahan, danab ah haen gemunu dilag ehed hak amu miag atiglag. Adinu?
Niniwe danab ag Kayak nai Jona odepa doona, ag oolag eduom amge gemu laa Jona editak

ina daate. 42 Amu ele haen Kayak Nug danab ah epediadku, haen amupa wan laapan
ah okai, wan amuam yau uditepan daate, nug aha, danab ah haen gemunu dilag ehed
hak amu miag atiku. Adinu? Nug wan batakpanu amge nug Solomonnu doyak ena amu

nug amu dookunu Solomon gumita udiom amge gemu laa nug Solomon editak am iiku
daate,” awa aum.

43 Nug anam matiowa amu Nug aum. “Haen oudi nau laa nug danab laa uuidte, amu
nug uka atu tadakpa, nug aben laa anta, hik awa daakunu oite amge nug ii anidte dayeb

amu nug ate. 44 ‘Da eduen, anuka daamipa uken daakul,’ awa ate. Anana amu nug uka,
tatam dayom amupa ta, lag amu oo tatak, bala mak ele amu danab laa amupa ii dayeye ele
anta, 4Snug edua uka, oudi nau eblaih adit laa ele, ag ahilag gagatag kobol nau hekulagnu
amu nug editak ele, nug amu diie, nug ele uditeb. Udin, ag lag amu oopa nona daateb.

Noeg amu danab amu anuka nau dayom amu gemu nug naunab daate. Amubia danab ah
haen gemu imunu ahilagpa am anam beku,” awa aum.

JESUS ANIG AMU AMAKUD ELE
16 Jesus Nug danab ah nai anam madete, Nug anig amakud ele ag Nug anidpeg, Nug ele
nai matlglagnu udin, dimitim daapig. 47 [Dimitim daaegeg, danab laa nug Jesus amegpa
aum. “Na anin amapad, ag na ele nai matiglagnu udipig, dimitim daateb,” awa aum.]
48 Anam a am Jesus Nug odepa awa aum. “Aun am nug da anil? Aun adi am da amalad?”
awa aum. % Anam anana, Nug epeg huma, nuhikud ipunitak awak danab ipuanatata

aum. “Anteg! Imu am da anil amu da amalad ele. 5° Am danab laa nug da Mamel, Nug
hab atan daate ele amu, nuhig dab mak dim lamidte amu nug am da anil, da amal, da
aEinal," awa aum.

13

DANAB E HADAG DATA TAODOMNU NAI

1Jesus Nug dimpa ded amupaib lakanu aha noa, Galelia le ameg ihipa dayom. 2Dayeye
danab ah kudumnab udin qag mepig amunu Jesus Nug ub atan ta dayeye, danab ah oh
ag le ihipa daapig. 3 Ag anam daaegeg, Jesus Nug keeke danab ag dooteb ii dooteb ele
ou aqata, ipuanata, nai amu kudumpa ag amelagpa matiom. Nug matia aum. “Ag doyeg!
E epak danab nug e hadag ebakunu aha, data uka oiyaya, e hadag taodom. 4 Nug taoda
ugeke, hadag laala amu danab ib oitebpa nena gena niiegeg, ai ag udin hadag amu lapig.
5 E hadag laala ag wan men duqe ukak amupa nena gepig am wan unuqag iita amunu
pahanab bepig ¢ amge aam na qe, ag didilag wan oopanab ii noum amunu bunadpig.
7 Am hadag laala ag wan mudi gaun elepanena qeeg, mudi qaun ele ba, nadi ma teguitom.
8 Amge hadaglaala ag wan enapa nena gena, ena bena, meu opig. Hadag laala ag meulkad

wan handat opig. Laala ag meulkad siksti opig, laala ag tieti opig. * Am danab nug daug
ele dayeb amu nug doyad!” awa aum.

10 Jesus Nug anam a amu ipunitak awak danab ag dona od medapig. “Atemun na
keeke danab ag dooteb ii dooteb ele ou agatna, ipuanadna, amelagpa maditem?” aon
apig. 11 Aeg amu Nug inam aum. “Ag dahilad amu ag am Kayaknu do madodnu keeke

diig lokumak amu dooglagnu matom amunu ag dooteb amge danab imu amu ag am iita.
12 Danab nug dookunu hete ele amu Kayak Nug laa ele medaku. Meteb nug hapiak aoku

amge danab nug doyom, bau dookunu ii hete amu Kayak Nug nuhig nakok doyom amu oh
adidku. 13 Amu da keeke danab ag dooteb ii dooteb ele ou aqgatete, ipuanate, amelagpa
maditem, amunu diig am inam. Ag neegteb amge ii anidteb. Ag nai daulagpa dooteb
amge oolagpa ele ii dooteb, nai diignu ele amu ag oolag ii maidte. 4 Amunu propet
Jesaia, nug f(ayak ode awa, nai matiom, nai amu elele medate. Nai amuam inam. ‘Ag
nai daulagpa dooglag amge nai meu am tutuku ii doomna. Ag neegkulag amge ag diig

tutuku ii anidmana. 15 Adinu? Danab ah imu ag oolag itua malom. Ag nai meu dooglagnu
bahilag yaate, amu ele ag amelag heeg gaduom. Amu iita daalo, ag amelagpa keeke

anidna, daulagpa nai doonna, ag nai diig oolagpa tutuku doona, edun dahllpa dopeg,
da hepi, ag ena daaglag,’” awa aum. 16 Aria Jesus nai amu matia mala, Nug nai baula
tudita aum. “Anam amge ag oolag gamag ahad! Ag amelagpa keeke anidteb, daulagpa
nai dooteb amu ag oolag maidte. 17 Amu ele da genab ag amelagpa atem. Kayaknu propet

kudum amu danab tutuku adi ele ag gemu keeke ag anidteb ele imu anidkulagnu oolag
huana heum amge ag laa ii anidpig. Ag nai gemu dooteb ele amu, ag amu ele dooglagnu

oolag huana heum amge amu ele ag laa ii doopig.

18 Amunu ag danab nug e hadag data taodomnu nai, nai amuam keeke danab ag dooteb
ii dooteb ele ou agata ipunitak nai amu, nai amunu diig mehugak doyeg! 1° Danab laa
nug Kayaknu do madodnu nai doya, oo ii maidte amu Satan nug paha nug oopa noa he,
Kayak nai iita mete. E hadag ibpa nena qepig ele amu, nai amu anam ipunigte. 20 Amu
e hadag men duqe ukakpa nena qepig ele amu, nai amu inam ipunigte. Danab laa nug
nai doya, oo gamag ahehe, pahanab aote. 2! Nug nai doya aote amge nuhig oopa genab
doyak am gagatag iita, haen tutunuib, amunu ded laa nug dahil nai dim lamidte, diig
amunu ug laa bete o danab laala ag heeg, qagaitak doote amu nug pahanab nuhig oopa
genab doyak padate. ?2E hadag wan mudi qaun elepa nena qepig ele amu, nai amu inam
ipunigte. Danab laa nug nai doote amge wan imupan ug laala, enub awak udat amu ameg
qak kobol ele, keeke amu oh danab amu nug oopa Kayak nai he, iita ma, meu ii ote. 23 Aria
e hadag wan enapa nena gepig ele amu, nai amu inam ipunigte. Danab nug nai daugpa

doya dab medte, nai diig ele oo maidte amu nug meu ena ote, laa handat, laa siksti, laa
tieti anam ote,” awa aum.

KAYAKNU DO MADODNU NAI DIIGDIIG
24Jesus baula ele keeke danab ag dooteb ii dooteb ele ou aqata, ipuanata, matia aum.
“Kayaknu do madod amu nug danab laa, nug wit aeg ena dad nuhigpa taodom amubia

daate. 25 Danab amu nug taodom amge tuqan, danab ah niiegeg, danab wit aeg taodom
ele amu, nuhig keked laa udia, gikidah nau hadag amu wit dad amupa taodowa ukom.
26 Dimpa wit amu ba meu o amu ag gikidah nau ele dayeye anidpig. 2” Anteg amu begbeg

nuhikud ag dad mameg topa gona apig. ‘Danab nadi, na wit aeg enaib dad nahippa
taodme amunu atem he, gikidah nau ele beum?’ aon apig. 28 Aon aeg amu nug ag
amelagpa aum. ‘Keked laa nug anam heum.” Nug anam a amu begbeg ag apig. ‘Na ape, ig
gota gikidah nau amu qakaladta qag mekunigte?’ od medapig. 2° Ag anam od medaplg

amge nug ag amelagpa aum. ‘lita. Ag gikidah nau hidanna amu wit ele hidaladmanade!
30Uupeg, adit oh meu awak haen ameg mak beid! Beped, da meu awak haenpa meu awak
danab amelagpa api, gikidah tatam hidaladna, iki adana, ab adupa manaknu mekulag
amge ag wit qag mena, dahil ma laka mekulag,” awa aum.

31 Jesus Nug anam anana amu Nug keeke danab ag dooteb ii dooteb ele ou aqata,
ipunitak nai baula ele inam aum. “Kayaknu do madod amu mastet aeg, danab laa nug
awa, dad nuhigpa epom bia. 32 Mastet aeg nug am e laa aeg bia iita. Nug aeg nakoknab
amge nug ba okai ma, dad oopanu e laa oh edadte. Edata ba, ad okai ma dayeye, ai ag
udin, nug epegpa ted hena daateb,” awa aum.

33 Anana amu Nug baula ele keeke danab ag dooteb ii dooteb ele ou aqata, ipuanata,
amelagpa matia inam aum. “Kayaknu do madod amu nug yis bia. Ah laa nug 20 kilo plaua
keeke awa, yis ele kabolie, dimpa plaua oh titida okai meum,” awa aum. 34 Nai imu oh am
Jesus Nug keeke danab ag dooteb ii dooteb ele ou aqata, ipuanata, danab ah amelagpa
matiom. Nug nai diig laapa ii matiom. 35 Amu Nug propet laa nai matiom, nai amu elele
metom. Propet nug inam aum. “Da odel opaten, keeke danab ag dooteb ii dooteb ele ou
aqate ipuanaten, nai akul. Da keeke dig mak haenpanu lokumak daye udie gemu batak
amunu akul,” awa aum.

36 Aria Jesus Nug danab ah uuata, laka teum. Te amu nuhikud i}_)uni‘gak awak danab
ag gumidna udin apig. “Na gikidah nau data beum, nai amuam keeke danab ag dooteb i
dooteb ele ou agata ipunitak nai amu, nai amunu diig mehuqna ipunigpe dootu!” apig.

37 Ag anam aeg, Nug aum. “Danab nug e ena ebate, amuam Danab Bekalag da. 38 Aria
dad amu wan atu oh ipunigte. E aeg ena amu Kayaknu do madodnu danab. Aria gikidah

nau amu Satannu danab. 3% Amu danab gikidah nau data taodom ele amu Satan. Aria
e meu awak haen amu wan imunu wan haen malak. E awak udat danab am Kayaknu
engel. 40 Am danab ag gikidah nau qag mena, ab adupa maiteb amubia Kayaknu engel

ag wan haen malak haenpa anamib hekulag. 4! Danab Bekalag da, da dahilad engel hepi,
ag gona, danab Kayaknu do madod oopa daateb ele amu, ag oolagpanu wannu etetuab

nau, ig eedigteb ele, amu oh amu aria danab ag kobol nau heteb ele, ag qag maadna diin,
12 ag akan, agapeg ab adupa tekulag. Ab nadi amu oopa danab ag gaanna, ag aelag ele

kikidkulag. 43 Haen amupa amu tutuku hak adi, ag am Kayak bekod, ag Mamelagnu do
madod oopa daanna, ag aam amahala miag atiak daate bia miag atiak daaglag. Danab
nug daug ele dayeb amu nug nai doyad!” awa aum.

44 Jesus nai anam matiowa, Kayaknu do madodnu, keeke danab dooteb ii dooteb ele
ou aqata, ipuanata, imu matiom. Matiaya Nug aum. “Kayaknu do madod amu nug am
enub okainab ele data lokumpig bia. Danab laa nug anta, baula awa lokumowa, nug

gamag ahak okainab doya, nug nuka keeke nuhig oh me, daden meeg, men dodo amu
awa uka, nug wan amu daden meum. 45 Aria laa amu Kayaknu do madod nug am danab
epu ele, nug kalelenu dodo ena ena matiom bia. Nug kalelenu dodo laipu, nuhig nob

okainab, amu matia anta, 46 amu nug nuhig keeke oh me, daden meeg, men dodo amu
awa, kalelenu dodo amu aakuib daden ma awom.
47 Aria laa amu Kayaknu do madod nug am uhui ag le amegpa eeg no, kakai diigdiignu

noeg am beum amubia. 48 Aria ag uhui eedeg udia, audam be amu ag daanna, kakai ena
amuib epediadna, tapid laalapa maadpig amge kakai nau am ag akaeg gopig. #° Amubia

wan haen malaknu ded amu anam aaku beku. Engel ag nena, danab nau ag danab ena
oolagpa daateb amu gag maadna, >° agapeg ab adupa tekulag. Aben amupa danab ag

gaanna, ag aelag ele kakidkulag,” awa aum.

51Jesus Nug anam anana Nug od matom. “Ag nai matimi imu oh diig doopigte?” awa
aum. Nug anam od mate amu ag, “Yo,” apig. 2 Ag, “Yo,” aon aeg am Nug ag amelagpa
aum. “Anam amu do mehugak danab oh, ag Kayaknu do madod oopa nopig ele amu, ag

am lag okai mameg bia daateb. Nug en lag nuhigpanu keeke alag bau ele ake do madate,”
awa aum. -

NASARET DANAB AG JESUS DI MEDAPIG
53 Jesus Nug nai keeke danab ag dooteb ii dooteb ele ou aqata, ipuanata, oh matia
malowa Nug ab amu uua ukom. >4 Nug apag digpa uka, Juda dilag nai doyak laka danab ah
amelagpa Kayak nai mehuqom. Nai mehugqe, ag dab mak kudum aona apig. “Doyak amu,
kobol danab hekunu elele iita haknu gagatag ele imu oh amu, Nug adepanu awom? 55Nug

am lag hak danab beka! Ig dootem, Maria amu nug anig. Nug amakud amu Jakobus,
Josep, Judas, Simon. 56 Nug apinkud amu ag oh ig ele iite daatem? Amunu Nug keeke imu

oh am adepanu awom?” aon apig. 57 Ag anam anana ag oolagpa Jesusnu ena ii doopig
amge Jesus Nug ag amelagpa aum. “Propet nug ab ohpa amu onig ele amge nug ap_ag
diigpa amu nug laugpa ele amu nug onig iita,” awa aum. 58 Amu apa Nug ode danab
kudum ii bapalatom. Adinu? Ag oolagpa genab ii doopig.

14

HERODES NUG LAYATAK JOHANES BAG OTADOM
1 Haen amupa Herodes Antipas nug Jesus onig binag ele doyom. 2 Doya amu nuhikud

udat danab arr_lelag}_)a aum. “Danab amuam Layatak Johanes mauhowa, edua hibaitom
amunu gagatag okai okai amu nuhigpa bete,” awa aum.

3-4 Amu diig am Herodes Antipas nug amag Pilipus wau Herodias awe, Johanes nug
Herodes amegpa, “Na awan wau aome, amupa na do tipalme, kobol amuam ena iita,”

aum amunu Herodes nug Johanes epeg hlpala mani gultakpa meum. > Amu nug Johanes

qeeb mauhkunu heum amge nug danab ah dilag badom. Adinu? Danab ah agJohanesnu,
“Nug am Kayaknu propet,” aon apig.

6 Anam dayom amge Herodes Antipas menuak dedpa, Herodias adeg amu do danab
kudum noolagpa ahi gode, Herodes nug itag qeum 7 amunu nug nai qaka, nug nid ahin

keeke adi laa aokunu ab amu medakununab aum. 8 Nid ahin amu anig nug dab mak
metom amunu nug aum. “Na Layatak Johanes baag otadna, iki taEigl[_)a mena, haen

imupa medakut,” awa aum. °Nid ahin nug anam a amu king Herodes nug oo ug ele
dayom amge nug nai nuhig gagatag qa aawo, do danab ag nug ele e lapig amu ag ele
nai amu doopig amunu nug aum. “Layatak Johanes iki tapidpa mena, aon dona meteg!”

10 anana amu nug he, udat danab laa nug uka, Johanes baag otadom. 11 Bag otade amu
ag nug iki tapidpa mena, nid ahin medapig. Nid ahin metaeg amu nid ahin nug awa uka,

anig metom. 12 Layatak Johanesnu 1pun1tak awak danab ag nai doona udin, Johanes gada
aon gona boompig. Ipunitak awak danab ag Johanes boomona, ag gona, Jesus amegpa
apig.
JESUS DANAB 5000 E MATOM
13 Jesus nai amu doya, Nug aben amu uua, ub awa, aben danab ii daateb, apa gokunu
ukom. Nug anam ugeke amu danab ah ag nai doona, ag ab ohpanu ahan, Jesus ugeke,
ag baelagpa Nug dim lamidna gopig. 14 Ag anam heegeg, Jesus uka eeda amu danab ah

ameg nadi ag Nug ameg mena daaegeg anatom. Nug anam anata amu oo doye, ahilkad
danab ah ode ele amu bapalatom.

15 Bapalatete, tueb me, nuhig ipunitak awak danab ag Jesus gumidna dona amegpa
apig. “Laih imu am aben danab ii daateb. Aam ele uka note amunu danab ah ameg nadi

imu amelagpa ape, ag ab ab gona, e daden mena laig!” aon apig. 16 Ipunitak awak danab
ag anam aeg amu Jesus Nug aum. “Adinu da api gokulagnu ateb? Age madapeg laig!”

17 Nug anam a amu ag amegpa apig. “Amge ig ipa e kudum laa iita, bret kunum tanig
ele amu kakai adit eleib daate,” aon apig. 18 Anam aeg amu Nug aum. “Akan dona, da
medeg!” awa aum. 1° Anana amu Nug danab ah ameg nadi, ag amelagpa, “Ag gikidahpa

dayeg!” anana amu Nug bret tanig ele amu kakai adit ele amu diia ada, hab atan neekaka
unugitom. Unugitowa amu pane ne, nuhikud ipunitak awak danab mate, ipunitak awak

danab ag diin panin, danab ah madapig. 2° Mataeg amu danab ah ag e amu laeg, oolag
ditie, e big dayom amu ipunitak awak danab ag aon, kaleg tuelp inaeg, am beum. 2! Danab
e lapig ele amu 5,000 anam. Ah nid naunau ele amu eb qak amu oopa ii daateb, danabib
eb aqapig. )

JESUS NUG BAEGPA LE GADAPA UKOM
22 Ag e lana malaeg amu Jesus Nug nuhikud ipunitak awak danab ag amelagpa aum.

“Da danab ah imu oh qatiglagnu abipi, ag ahan ubpa tena, Galelia le matadna, laih ukeg!”
awa aum. 23 Nug anam a amu ag ahan ukaegeg, Jesus Nug danab ah amelagpa, “Enad
uke,” awowa, Nug nuka amu unuqidkunu qaukopa ukom. Tueb amupa amu Nug nuka
qauko amupa dayom. 2* Qaukopa dayeye amu ub uka, le ameg gamagpa wa, ulah nadi
ha, duban ub ge, ulah ub nob awe, edua laih gokunu heum,

25 Anam he uke, wakadede Jesus le gada tapa, nuhikud ipunitak awak danab gumata
udiom. 26 Ipunitak awak danab ag Jesus le gadapa tapa udieye anidna, otaina, “Umu am
dotog,” anana, oolag bade huanak epig. 27 Huanak eeg amu Jesus Nug pahanab amelagpa
aum. “Ag gagatag dayeg! Ag aib badaplg Imu daib,” awa aum. 28 Jesus anam a amu
Petrus nug Jesus odepa awa, inam aum. “Nadi, genab na daatem dayeb amu na ape, da

ub uuen, na gumite wakul,” awa aum. 29 Petrus anam a amu Jesus aum. “Na do!”, awa
aum. Nug anam a amu Petrus nug ub uua noa, Jesus gumita waum. 30 Nug anam wanana
amu ulah huanak heehe anta bada, le oopa nokunu ha, Jesus onigpa ewa aum. “Nadi na

da ehanide!” awa aum. 3! Petrus anam a amu pahanab Jesus epeg bahia, Petrus ada amu
amegpa aum. “Na ootpa nakokib genab dootem. Adinu na dab mak adit ele?” 32Jesus
Nug anam Petrus amegpa a, a ub atan oolya teeh amu ulah to etom. 33 Ulah to ete, ub
atan daapig ele amu ag Jesus noobpa dup nona, binag mena apig. “Genab na am Kayak
beka,” aon apig. 3 Jesus bekod ele ag ub atan gona, le matadna Genesaret ihipa eedpig.
35Eedna teeg amu danab apanu ag doopig, am Jesus, amunu ag nai meeg, ab taliliak amu
ohpa uke doona, ode danab oh diin, Jesus topa udipig. 36 Udina ag ode danab Jesusnu
lamen daugib adaglagnu unugidpig. Unugidna, danab ag anam hepig ele, amu oh ag
bedulag ena dayom. ) )

15

KAYAK NAI NUG ALAI ADI DILAG DO EDIDTE
1 Aria amu dimpa do mehugak danab amu do gumak danab-Parasia ele ag Jerusalemnu

ahan, Jesus gumidna udin apig. 2 “Adinu nahipad ipunitak awak danab ag alai adi anuka
do mepig niite amu ag t1palteb7 Ag e lakulagnu hena amu ag epelag, do ate amubia ag ii
ihateb,” aon apig. 3 Ag anam aeg amu Jesus Nug edua amelagpa aum. “Atemun ag ahilag
do dim lamidnana amu Kayaknu do tipalteb? 4 Kayak Nug do inam ma aum. ‘Na anin

mamen ele binalah mena, nai ahilah dim lamite!” Amu Nug inam ele aum. ‘Danab laa
nug Kayak onig diia, anig mameg ele a nob nau aoglahnu aku amu ag qepeg mauhad!’

amunu laa nug anig mameg ele ehanatad! 5 Amge ag inam ateb. ‘Danab laa nug men

dodo laa, anig mameg ehanatkunu ele amge nug a amelahpa, “Da men dodo imu Kayaknu

tituanmi,” anana amu nug anig mameg ele ii ehanatma.’ 6 Ag anam henana ag, ag alalkad
adi dilag donu anuqak doon dim lamidteb, amu amupa Kayaknu do am hamu bia daate.

7 Ag ham bupuak danab! Propet Jesaia nug ahilagnu tutukunab aaku anuka inam matiom.
8‘Danab ah imu ag odelagpaib da binal meteb. Ag oolag amu da uuida pidenab daate. 9 Ag
danab ah dilag do aakuib mehugnana amu ag amunu, “Kayaknu do,” ateb amunu ag da
hamu binal meteb,” awa yom.” Jesus Nug anam aum.
KEEKE NAU DANAB HEEG, OPIA AWAK 11 DAATE

10 Jesus anam anana amu danab ah omlagpa e, gumidna doeg, amelagpa aum. “Agimu
daulagpa doon, dab metan autna aweg! 1 Keeke dimitimnu danab oopa note ele, keeke
amu danab oo dubutid ii medte. Tita! Keeke danab dab makpa lokumak dayaya, odepanu

dimitim bete ele amu, keeke amu danab oo he, dubutid ele daate,” awa aum.
12Haen amupa nuh11_<ud ipunitak awak danab ag Jesus gurmdna dona apig. “Do gumak

danab-Parasia ag nai amu doon, oolag nauhom amu na dootemte?” aon apig. 13 Ag anam

aeg amu Jesus Nug nob ma aum. “Da Mamel, Nug hab atan daate amu, Nug dad ele. Am
keeke oh Nug ii epom am geha Nug didi ele oh kakediadku. 14 Amubia amu do gumak

danab-Parasia, ahilag ipunitak am iita meku amunu ag ahilagnu aib ug agom. Do gumak

danab-Parasia ag danab ah omaladteb amge ag amelag gaduom. Am ameg gaduak laa,

nug laa, nug ele ameg gaduak ele, nug ib ipuniteb amu a oh modpa neya gekulah,” awa
aum. - -
15Jesus anam a amu Petrus nug ogleEa awa aum. “Na keeke danab ag dooteb ii dooteb

ele ou aqatna, ipuanadnana matime, amu diig mehuqpe dootu!” awa aum. 16 A amu

Jesus Nug aum. “Ag am danab laala ag am dab mak iita biate amunu ag nai amunu diig ii
dooteb? 17 Dimitimnu keeke, danab late ele amu, nug danabnu dab mak abenpa ii gote.

lita, nug danab biigpa uke, nug biie gote. 18 Amge keeke nau oh danabnu dab makpa
dayaya, odepa dimitim bete ele amu, amupa danab nug oo dubutid ele daate. 1° Keeke
nau dab makpanu bete am inam bia. Dab mak nau, danab qe mauhak kobol, gapai kobol

diigdiig, yabhok kobol, nug dimug matiak kobol, nai genab iita anak kobol ele. 20 Keeke
amu oh amu ag heeg, danab nug oo dubutid ele daate amge danab laa nug epeg ii ihowa

e late amu nug oo dubutid ele ii daate,” awa aum.
KANAN AH LAA JESUSNU OOPA GENAB DOYOM
21Jesus Nug anam anana amu ab amu uua aha, Taia Saidon heqopa ab nakok laa amupa
ukom. 22Nug uka te, Kanan budubpanu ah laa nug apa dayom amu nug Jesus onigpa ewa

aum. “Nadi, na Dawit beka, na dahilnu oot gai iita doye! Oudi nau nug nid ahin dahil he
nauhom,” awa aum. 23 Aum amge Jesus Nug odepa nakok laa ii awom. Odepa nakok laa ii

awe amu nuhikud ipunitak awak danab ag Jesus gumidna dona apig. “Ah imunug ewawa,
ig dim lamigtede. Na hepe ukad!” aon apig. 2 Anam aeg am Jesus Nug aum. “Israel padal
mepig, amu dilagnuib Kayak Nug he udimi,” awa aum. 25 Anam aawo amu ah nug udia,
gateg qaun wa, Jesus baegpa dup noa, “Nadi na da ehanide!” awa aum. 2¢Jesus Nug odepa

awa aum. “Ig nid naunau dilag bret aot, qai matagnignu am kobol ena iita,” awa aum.
27Nug anam aum amge ah nug aum. “Nadi na genab atem ge qai ag mamelkad dilag bret
hupu balalpanu na qete am aon lateb,” awa aum. 28 Anam a amu Jesus Nug odepa awa

aum. “Ah, nahip oopa genab doyak am okainab! Keeke na oot aum, nahippa anam beku,”
awa aum. Jesus Nug anam a amu aam ameg amupaib nid ahin nuhig edua ena dayom.

JESUS DANAB 4000 E MATOM
29 Aria Jesus Nug ab amu uua, Galelia le ihi mata uka, qauko laapa ta, hedep na dayom.

30 Apa dayeye, danab ah kudum ag danab baelag nau, amelag gaduak, ebehilag kaliak,

odetup amu ode danab laala kudum ele, ag amu oh omaladna udin, nug baegpa qag meeg,
bapalatom. 31 Bapalate, danab ah ag anam anidna, otaina, dab mak kudum aopig. Adinu?
Danab ah baelag nau ele amu ena oipig, amelag gaduak ele amu neegpig, ebehilag kaliak
tutuku dayom amu odetup ag ele nai madipig. Ena daapig amunu ag Israel dilag Kayak
binag mepig. ) )

32 Danab ah ag anam heeg amu Jesus Nug nuhikud ipunitak awak danab onilagpa e
doeg, ag amelagpa aum. “Da danab ah imu oh dilag ool doote. Ag dahilpa udieg, ig
ded ewam imu aaku daamut. Ag e oh laegeg, iita me, gemu ag e iita. Da hépi ag enug
gokulagnu ool ii daate. Adinu? Ag enug aqate amunu da hepi, ag ibpa gobepeg, bedulag
gai iita meeb, nena gekulagtai,” awa aum. 33 Jesus anam a amu 1pun1tak awak danab ag
Nug amegpa apig. “Laih ipa amu danab ag ii daateb, ig adepanu bret kudum, danab ah
ameg nadi imu dilag elele aoput, ag elele lapeg, oolag didiku?” aon apig. 34 Aeg amu
Jesus amelagpa aum. “Ag bret gane apa daate?” awa a amu ag apig. “Ig ‘bret eblaih adit
ele, amu kakai naunau laipu laipu ele,” aon apig. 3> Ag anam aeg, Jesus Nug danab ah oh
amelagpa, “Ag hedep nena dayeg!” a, ag aaku daaplg 36 Ag anam daaegeg, Jesus Nug bret
eblaih adit ele amu kakai ele diia, Kayak amegpa, “Ena hen mekame,” awowa, pane ne,
nuhikud ipunitak awak danab matom. Mate, 1pun1tak awak danab ag danab ah madapig.
37 Mataeg laeg, ag oh oolag ditiom. Danab ah ag oolag ditie, e big dayom amu 1pun1tak
awak danab ag aon inaeg, kaleg eblaih adit am beum. 38 Danab e lapig ele amu ahilag eb
qak 4000. Ah nid naunau ele amu eb qak amu oopa ii daateb. Danabib eb aqapig. °Jesus
Nug danab ah ameg nadi amu he ukaegeg, Nug ub atan ta, Magdan ukom.

16

JESUS NUG EPONAK KEEKE HEEB ANIDKULAGNU APIG
1Ded laa do gumak danab-Parasia amu do gumak danab-Sadusi ele ag Jesus adaglagnu
ib anidkulagnu ag Nug gumidna gona, ag Jesus Nug hab atannu eponak keeke, danab

hekunu elele iita, laa heeb anidkulagnu apig 2 amge Jesus Nug nob ma aum. “Tueb amu
ag ateb, ‘Aam amam eede, hab kokod epom amunu atu ena daaku,” aon ateb. 3 Aria butua

amu ag ateb, ‘Gemu amu lombig hin gak, hab am kokod amunu haen nau, gu ulah ele
daaku,” aon ateb. Ao, ag gu haen, aam haen daakunu lombig, nug hab waapa kobol hete

amu, ag tutuku anidna epediteb amge ag haen gemu imunu anidna epediglagnu amu ag
ii dooteb. 4 Ag danab ah naunab. Ag Kayak uuna, kobol laala dim lamidteb ele. Ag da
kobol danab hekunu elele iita hepi anidkulagnu ateb amge da laa ii hepa. Jona nuhigpa

adi beum aakuib ag ipuanadkul.” Jesus anam anana, Nug uuata ukom.

5 Uuata uke, Jesus Nug nuhikud ipunitak awak danab ele ubpa tena, le ameg matadna
gonana, ipunitak awak danab ag bret manik laa ele aon gokulagnu daulag atiom. 6 Ag
anam gona tewona amu Jesus Nug ag amelagpa aum. “Ag do gumak danab-Parasia amu

do gumak danab-Sadusi ele, ag amu dilag bret titidaknu keeke onig yis, amunu dab
meig!” awa aum. 7 Nug anam a amu ipunitak awak danab ag aka aka aplg “Ig bret ii

aomut amunu Nug anam aum,” aon apig. 8 Jesus Nug nai amu doya aum. “O danab, ag
oolagpa genab nakokib dooteb ele, ag adinu bret iita amunu nai maditeb? ° Ag dab mak

nakok iitai aoteb? Ag bret tanig eleib amu danab 5,000 laeg, kaleg gane inaeg am beum?
Amu ag amelagpa iite dote? 10 Amu ag bret eblaih adit ele amu danab 4,000 laeg, ag kaleg

gane inaeg am beum. Amu ag amelagpa iite dote? 11 Ag atemun keeke imunu ii doopig?

Da bretnu ii ami amge da baula atem. Ag do gumak danab-Parasia, do gumak danab-
Sadusi ele dilag bret titidaknu keeke onig yis amunu dab meig!” awa aum. 12Jesus anam

a amu ipunitak awak danab ag doopig, Nug bret titidaknu keeke onig yis amunu ii aum.
lita. Nug do gumak danab-Parasia amu do gumak danab-Sadusi ele dilag nainu aum.
PETRUS NUG, JESUS AM KRISTUS, MIAG ATIA AUM

13 Aria Jesus Nug nuhikud ipunitak awak danab ele ag gonana, ag Sisaria Pilipai
gukuidna wanana amu Jesus Nug ag od matom. “Danab ag, Danab Bekalag da, dahilnu
adiateb?” awa aum. 14 Anam a amu ag apig. “Laa ag nahipnu, ‘Layatak Johanes,” ateb, laa
ag, ‘Nug am Elias,” ateb. Laa amu ag, ‘Nu;g am Jeremaia,” o ‘Nug am propet laa,” aon ateb,”
aon apig. 1> Ag anam aeg amu Jesus Nug aum. “Anam aaku amge ag aka amu dahilnu
adi ateb?” awa aum. 16 Jesus anam a amu Petrus odepa awa aum. “Na am Kristus, Kayak
Nug na tituanitom, na Kayak bauklel ele Beka,” awa aum. 17 A amu Jesus Nug odepa
awa aum. “Simon, Jona beka, Kayak Nug na ititak medate. Danab wanpanu laa nai amu ii
ipunitom. lita, da Mamel hab atan daate, Nug na ipunitom 18 amunu dana amenpa atem,
na am Petrus, na am men, nahippa da tamaniak dahil buukul. Buupi, Satannu gagatag
nug qeeb ii nema. 1° Da Kayaknu do madod odnu ki amu na medatem. Keeke na wanpa
qagakut amu Kayak Nug hab atan ele qagaku. Aria keeke na wanpa uhugkut amu Kayak
Nug ele hab atan uhugku,” awa aum. 2° Jesus Nug anam anana amu ag laa amelagpa
nuhignu, “Nug am Kristus,” amananu do gagatag meum. )

JESUS NUG MAUHOWA, BAU HIPAIDKUNU AUM
21 Haen amupa Jesus Nug dig ma, Nug Jerusalem ukeb amu nuhigpa adi bekunu amu

ipuanatom. Juda iki danab amu mana metak danab okai amu do mehugak danab ele ag
geha Nug guitak metaglagnu aum. Aria ag qepeg mauheb, ded ewampa Kayak Nug heeb,
Nug edua hipaidkunu ele aum. 22 Anam a amu Petrus nug Jesus omala, daugpa uka, daug
bata, amegpa aum. “Nadi na nahippa keeke amu iinab bema, iitanab!” awa aum. 23 Awaa
amu Jesus Nug edua Petrus amegpa aum. “Satan, na Kayaknu dab mak ii dim lamidtem,

danab dilag aakuib dim lamidtem amunu na dimulpa uke. Na da nool aib getame,” awa
aum. -
24 Haen amupa Jesus Nug nuhikud ipunitak awak danab amelagpa aum. “Laa nug da

dim lamidkunu oo dayeb amu nug nuhig dab mak dim lamidkunu dab ii mema, nuhig ug
amu mawa, da dim lamidad! 25 Aria danab laa nug wanpa bau daakunu dab mak anuqak

aote amu nug bauklel hanhannu ii aoma amge laa nug dahilnu anuqak doote, wanpanu

bau dayak amunu anugak ii doote amu nug am bauklel hanhannu aoku. 26 Danab nug
wanpanu keeke oh aote amge nug bauklel hanhannu ii aote amu keeke amu nug atem

ehanidku? Nug agliEa bauklel hanhannu daden meku? 27 Danab Bekalag da amu engel
ele, ig Mamanu amahlak, kobol ele udignig, haen amupa da danab ah dilag hak, amu nob
edue madakul. 28Da genab ag amelagpa atem. Danab laala gemu ipa hipaidna daateb ele

amu, ag paha ii mauhmana. lita. Tatam ag Danab Bekalag da, dahil do madod ele awen
nein daa];_)l ag mauhkulag,” awa aum.

17

JESUS BEDU EDUOM
1 Ded eblaih laipu uue, Jesus Nug Petrus, Jakobus Johanes ele, ag omalata, gauko okai

laapa te, ag aka daaplg Jakobus Johanes ele amu, a am eamag. 2 Apa daanna, Jesus Nug

bedu eduom. Bedu edue amu Nug idu amu aam amahlak bia amahalele, nuhig lamen
amu hakabnab, amahlak bia dayom. 3 Anam amahalele amu Moses Elias ele a tulai doeh,
Jesus ele nai madipig. 4 Matiegeg amu Petrus nug Jesus amegpa aum. “Nadi, ig aben

imupa daagnignu am enanag amunu na ape, da peh ewam buukul. Nahip laipu, Mosesnu
la1pu amu Eliasnu laipu ele,” awa aum.

5 Nug anam matieye, lombig hakabnab tonatete, lombig oopanu baag laa inam a
doopig. “Imu am nid dahil, da nuhignu ool huanak mauhte. Nuhig haknu da ool enaib.
Ag nuhig nai doyeg!” awa aum. 6 Awa a amu ipunitak awak danab ag nai amu doona, ag
badan nena qena, idulag wanpa lokumidna r11_1p1g 7 Ag anam badan heegeg, Jesus Nug
gumata doa, adalata amelagpa aum. “Ag aheg! Ag aib badapig.” 8 Jesus anam a amu ag
ikilag human, danab laa ii anldplg, Jesus nukaib anidpig.

9 Ag anam hewona, ahan qaukopanu nenana, Jesus Nug ipunitak awak danab, ag keeke
anidpig amunu matimnanu do gagatag ma, amelagpa inam aum. “Ag danab laipu laa
amegpa kobol anidpig amunu aib madipig! Ag anam daapeg ukeb, Danab Bekalag da,
da edue hipaidpi matiglag,” awa aum. 19 Nug anam a amu 1pun1tak awak danab ag Jesus
od medapig. “Adinu ihinig do mehuqak danab ag, ‘Elias nug tatam udieb, dimpa Kristus
udiku,’ ateb?” aon apig. 11 Aeg amu Jesus Nug aum. “Ag, ‘Elias nug tatam udia, keeke
oh bapaidku,’ ateb, amuam ag genab ateb 12amge da ag amelagpa atem. Elias nug matu
udiom amu ag nug ii doopig, ag nuhignu ehed hekulagnu oolagpa dayom amu ag hepig.
Amubia Danab Bekalag da, da guitak dooppi, gedilkulag,” awa aum. 13Jesus Nug nai anam
matieye amu ipunitak awak danab ag Nug Layatak Johanesnu aum doopig.

JESUS NUG OUDI NAU LAA LAMITOM
14 Aria ag gona, danab ah kudum noolagpa tepig. Teeg amu danab laa nug Jesus topa

uka, gateg qaun wa aum. 15 “Nadi na nid danab dahilnu oot gai iita doye! Nuhig ode am
bedu mauhak amu ode amupa ded laala nug bedu huan hahadede, na qete. Haen oh nug

mauha, ab adupa na qete amu lepa ele na qete. ' Amunu da nug awe, ipunitak awak
danab nahipad gumate gomi amge ag hepeg ena daakunu elele iita,” awa aum. 17 Nug
anam a amu Jesus Nug nai edua aum. “Ag oolagpa genab doyak iita. Ag nai genab amu
kobol tutuku ele ii heteb! Da ag ele haen elab daamut amge ag dahilnu oolagpa genab ii
doteb amunu da ool ug ele. Ag haen ganeb ag dahilnu oolagpa genab dooglag? Ag nid
amu aon dahilpa doig!” awa aum. 18 Ag omalna doeg amu Jesus Nug oudi nau amegpa,
“Na uke!” awa a, nug nid uuite amu geha aaku nid bedupa ode amu iita meum. )

19Jesus Nug anam he amu ipunitak awak danab ag aka dona, Jesus od medapig. “Adinu
ig oudi nau amu lamidkunignu elele iita?” aon apig. 20 Aeg amu Jesus Nug ag amelagpa
aum. “Ahilag oopa genab doyak am iita bia amunu ag elele iita. Da genab ag amelagpa
atem, ahilag oopa genab doyak nakokib dayeb, ad mastet aeg bia amu, ag keeke okai
hekulagnu elele. Ao, oopa genab doyak ahilag nakokib anam dayeb amu ag gauko
umunu, ‘Na ahan laih upa wa!’ apeg amu, geha waku. Amunu ag adi hekulagnu daate
amu ag hekulagnu elele. 2! [Amge ib laapa laa nug oudi nau imubia ii lamidma. Iita.
Unugitak amu e oh lanaknu kud ma dayaknu ele amupaib,” awa aum.]

JESUS NUG MAUHOWA, EDUA HIPAIDKUNU BAULA AUM
22 Jesus Nug anam a, ag oh Galelia gona daanna, Jesus Nug ipunitak awak danab

amelagpa baula aum. “Danab Bekalag da amu, laa nug geha danab epelagpa meidku.
23 Nug anam meideb, iupeg mauhkul. Mauhpi, ded ewampa Kayak heeb, da edue
hipaidkul,” awa aum. Nug anam a, nuhikud 1pun1tak awak danab ag oolagpa ugnab
doopig.

JESUS NUG MANA METAKNU TAKIS EUM

24 Amu dimpa ag gona Kapenaum tepig. Teeg amu mana metak lagnu men dodo awak
danab ag Petrus topa udin inam apig. “Ahilag ipunitak danab nug mana metak lakanu
takis hetete o iitate?” od medaplg 25 Ag anam od metaeg amu Petrus nug, “Yo,” awa

aum. Nug anam anana, lag oopa no amu Jesus Nug tatam Petrus od metom. “Simon,
na atem dootem? Wan imupanu gabman okai ag aun topanu takis aoteb? Ag baelkadpa
amu dilagpa aotebte? O iita ‘danab ah gumadteb ele, ag amu dilagpa aotebte?” awa aum.
26 Nug anam a amu Petrus nug aum. “Ag gumadteb dilagpa aoteb,” awa aum. Nug anam
a amu Jesus Nug odepa awa aum. “Anam amu ag baelkad dilagpa amu ag takis ii aoteb.

Da am Kayak beka amunu da takis imu ii helom, 27 amge ag oolag nauhmanu, Petrus na
gona, le amegpa huk ena, kakai tatam aokut amu ode haqana, na men dodo anidkut.

Anidna aon, ihinih takis amupa hekut,” awa aum.

18

KAYAKNU DO MADOD OOPA AUN NUG OKAI DAAKU
1 Haen amupa Jesusnu ipunitak awak danab ag Jesus gumidna udin apig. “Aun am

Kayaknu do madod oopa okai daate?” aon apig. 2Aegamu Jesus Nug nid nakok laa onigpa
e, nug do Jesus me, nug ag oolagpa hibaita dayeye, 3 Nug aum. “Da genab atem, ag oolag
ii edueb, ag nid naunau ag mamelkad waalagpa daateb bia Kayak waapa ii daaglag amu
ag Kayaknu do madod oopa ii nomana. 4 Amunu laa nug onig qeeb neeb oiku, nid nakok
imubia amu, nug Kayaknu do madod oopa, laa oh edatak daaku. 5 Amu ele, danab aun
nug da onilnu nid nakok imubia laa oo meta humidte amu nug da aaku oo meda humidte.

6 Amge danab laa nug nid nakok laa, nug dahilnu oopa genab doote ele amu, nuhig
oopa genab doyak aib heeb nauhom. Nug anam heku am naunab. Nug ii heum haenpa
danab ag nug baagpa men gakan, maopeg yupa noa mauhlo amuam nakok nau amge
nug dayaya, nid nakok laanu oopa genab doyak heeb nauhku, amuam naunab nau.
7 Wan imupan danab ag laala hipunin hekulagnu eedadteb amu ahilagnu gadonnab.

Kobol amuam genabnab daate amge danab nug anam hete amu nuhignu am gadonnab.
8 Amunu na epen o baen nug he, na hipunin hetem dayeb amu na epen o baen laih amu

okulna maope ukad! Na baen o epen  laihigib ele daanna, na haen oh bauklel daakut
amuam ena. Amge na epen o baen adit oh ele daakut, amu ag na mawidpeg, ab adu ii
qauhte ele amupa gokut am ena iita. 9 Amubia na amen nug he, na hipunin hetem dayeb
amu na amen laih kehan, maope ukad! Na amen laihigib ele daanna, na haen oh bauklel
daakut amuam ena. Amge na amen adit ele daakut amu na mawidpeg, ab adu ii qauhte
ele amupa gokut am ena iita,” awa aum. )

SIPSIP PADAL MEUMNU NAI
10Jesus Nug anam anana amu Nug aum. “Ag dab mena autna aweg! Da ag amelagpa

inam atem. Nid naunau dilag engel ag haen oh da Mamel, hab atan daate ele amu, Nug
noobpa daanna, ag atog noadteb amunu ag nid naunau dilag amu, ag am keeke hamu

aib dooplg 11[Adinu? Danab Bekalag da amu da danab hipuninpa padal mepig amu, ag

edue diiadkulnu udimi.] 12 Am ag atem dooteb? Danab laa nug sipsip wan handat ele,
am laipu laa nug nuka mataka wana oiyaya, padal meeb amu sipsip mamelag nug nainti

nain uuateb, qaukopa daapeg, nug uka, laipu amu matia, wan dugdug qauko ta nana
amu geutet oopa ele iite matima? Genab nug nainti nain amu uuateb daapeg, lalpu amu
madiku. 13 Da genab ag amelagpa atem, nug matia anta amu oo gamag ahak nainti nain
dilag amu editak, laipu amunu am gamag ahak okainab aoku. 4 Anam amu, da Mamel,
hab atan daate ele amu, Nug nid nakok laa padal mekunu oo ii daate.
LAYAG EHED HEEB EHANITAKNU NAI

15 Amu laa ele, na layap nug nahipnu ehed heeb amu na gope, a aya daaiya, nuhig ehed

hak amu ipunidkut. Ipunidpe, nug nahip nai dooku amu nug na layap daaku. 16 Amge

nug nahip nai ii doyeb amu na Kayak naipa nai daate, amubia hekutnu amu na danab
laipu o adit baula ele diiatpe, na ele gona nai matieg! Kayak naipa nai amunu daate am
inam. ‘Danab adit o iita danab ewam ag danab laa ehed heum apeg am nai amunu am
genab doyeg! Laipuib ab am genab bia aib doopig.” 17 Aria ag nai madipeg, nug amu
dilag nai ele doyak uueb am na Kayaknu tamaniak amelagpa akut. Ape, amu ele nug ii
doyeb amu na nuhignu, nug am Kayaknu tamaniak oopa ii daate, nug am dimitim danab,
anam doye! 18 Da genab ag amelagpa atem, keeke ag wanpa qakaglag amu Kayak Nug hab
atan ele gagaku. Aria keeke ag wa_npa uhugkulag amu Kayak Nug hab atan ele uhugku.
19 Amunu da genab ag amelagpa atem, ag oh daateb imu, ag oolagpanu adit laa keeke
laanu oolah laipu meya, Kayak amegpa aped amu Kayak, hab atan daate ele, Nug madaku.
20 Ao, danab adit o ewam aakuib ag da onilnu, aben adekupa qag mekulag amu da ele ag
oolagpa daakul,” awa aum. )

LAYAGNU HIPUNIN UHUQA METAKNU NAI
21 Nug nai amu matia male amu Petrus nug Jesus gumita doa aum. “Nadi, da layal
nug dahilpa hipunin heeb amu da hipunin nuhig gane batak uhugen medakul? Da haen

eblaih adit ele uhugen medakulte?” awa od meta aum. 22 Petrus nug anam a amu Jesus
amegpa aum. “Eblaih adit batak iita. Na amu editak haen ohpa uhugna mete!

23 Anam amunu Kayaknu do madod nug am king laa bia, nug nuhikud udat danab ele
nuhig daden nob eduglagnu dab mak awom. 24 Dab mak awa, udat amu dig meum. Dig
me amu nuhig udat nid laa nug bedupa 10 milion kina ele daden nob dayom 25 amge nug

nob edukunu elele iita. Amunu king nug nuhikud daup ag danab amu, ah nuhig, nug
bekod amu nuhig keeke oh ele e odiak abenpa maadpeg, danab laala ag daden mepeg,

king nug amupa nob edua aokun aum.
26 Nug anam aum amunu udat danab amu nug danab okai noobpa gateg qaun wa,
amegpa aum. ‘Na dahilnu oot doyeb, amel mekutnu unugidtem. Da nahip daden nob

oh edue medakul!” awa aum. 27 Awa a amu danab okai nug nuhig begbeg danabnu oo
doye, nuhig nob oh uhuga metom. Uhuga metowa, nug he ukom. 28 Amge udat danab
amu nug noa ugaka, ibpa nuhig udat laipu laa antom, layag amu nug nuhig daden nob

100 kina ele aakuib. Aria anta nug layag Toaag]g_)a ada, amegpa aum. ‘Na dahil daden nob

mede,” awa aum.
29 Awa a amu nuhig udat laipu nug gateg qaun wa, layag amegpa aum. ‘Na dahilnu

oot doyeb, amel mekutnu unuqidtem. Da nahlp daden nob oh edue medakul,” awa aum.
30 Awa aum amge laa nug uua, omala uka, mani guitak oopa me dayeye, nuhig daden nob

oh edua metowa, nug edua dimitim dokunu aum. 3! Nug anam he, laikud udat laipu ag
kobol amu anidna, ag oolag nauhom. Nauhe, ag oh gona, ahilag okai noobpa nai amu oh
madipig. )

32 Ag matieg amu danab nadi nug udat danab amu onigpa e udie, nug aum. ‘Na udat
danab nau! Tatam na dahilpa gaame amu da nahip ug oh da uhugen metami. 33 Da

nahipnu ool doyom am adinu na layapnu oot ii doyom?’ awa aum. 34 Aria danab nadi
nug opodi be, nug danab amu mani guitak gumak danab epelagpa ma, nug anam dayaya,

danab okainu daden nob oh edua metowa, nug edua dimitim dokunu aum. 35 Anam
amunu ag lailagnu ehed hak uhugna ii medapeg amu da Mamel, Nug hab atan daate

amu, Nug ele ahilagpa anamib heku,” awa aum.

19
JESUS EWAU PAKUAK KOBOLNU MATIOM

1Jesus nai matia mala, Nug aha Galelia uua, Juda wan laa Jodan le laih dayom ele amu,
apa ukom. 2Jesus ugeke, danab ah ameg nadi ag Nug dim lamidna ukaeg, Nug aben

amupa ode danab bapalatom.

3 Nug bapalatete, do gumak danab-Parasia ag Jesus adaglagnu ib anidkulagnu Nug
gumidna udin, inam od medapig. “Thinig dopa danab nug oo ug ohpa ah nuhig lamiteb
goku am enate o ena iitate?” aon apig. 4 Aeg amu Jesus Nug nob ma aum. “Ag Kayak
naipa nai iite eb gqepig? Nai amuam inam. ‘Anukanab Kayak Nug Adam Ewe ele hatom

amu Nug laa am ah, laa am danab hatom.” 5 Nug anam hatowa amu Nug aum. ‘Da a ah
danab ele hatmi amunu danab nug anig mameg ele uuata, nug wau ele ou geya, adit
amu a bedulah laipu daaglah.” ¢ A anam heya, a baula adit iita. A amu bedulah laipu. A

laipu amunu keeke Kayak nuka matulatom amu danab laa nug aib otadom.” 7 Jesus Nug
anam a amu do gumak danab-Parasia ag amegpa apig. “Na anam atem amge atemun
Moses nug ihinigpa do laa meum amu do amupa danab nug wau lamidkunu oo dayeb
amu nug nai amu udugpa ya, wau metowa, lamiteb goku?” aon apig. 8 Anam aeg am

Jesus Nug aum. “Ag am oo doyak ele ii dooteb amunu Moses ag ah ug okai matamnanu,
ag hamu lamadmananu, nug do anam meum. Amge anuka dig mak haenpa kobol amu

ii dayom. ® Amunu da ag amelagpa inam atem. Danab laa, nug wau gapai kobol ii heum

amge gamu nug ah amu hamu lamitowa, nug ah bau aote amu, danab amu nug aaku
gapai kobol hete,” awa aum. 1°Jesus Nug anam matie amu nuhikud ipunitak awak danab

ag Nug amegpa aplg “Ewau otadaknu kobol nug anam daate dayeb amu danab nug ah
ii aoku am ena,” aon apig. 1! Ag anam aeg, Jesus Nug aum. “Danab oh ag amu dim
lamidkulagnu elele iita. Laala ag anam hekulagnu gagatag aopig ele amu, ag am hekulag.
12 Am genab, danab laala ag bedulagpa kobol laala daate amunu ag ah ii diiteb. Laala
ag anilkad oolagpa dona matoi daateb. Laa danab ag heeg matoi daateb. Laa ag Kayak

udatnu hena, begfulag hagaka aona, ah ii aoteb. Anam daate amunu amu laa nug nai amu
dim lamidkunu elele doote am nug dim lamidku,” awa aum.

JESUS NID NAUNAU ITITAK MATOM
13 Haen amupa ag nid naunau laa omaladna, Jesus Nug epeg bedulagpa ma un-
uqidkunu, Nug gumidna ukaeg amu ipunitak awak danab ag nid anilkad mamelkad, ag
nid diin gopig ele amu, aladpig. 14 Alateg am Jesus Nug aum. Danab ag nid naunau bia
daateb, ag am Kayaknu do madod oopa daateb amunu ag nid naunau uuadpeg, dahilpa
doig! Ag ib ahilag aib oo nepig. 1> Anana amu Nug epeg ag qadelagpa mewowa, dlmpa
Nug aben amupan aha, laih ukom.

NID BAU ENUB KUDUM ELENU NAI
16 Aria danab laa Jesus gumita udia aum. “Ipunitak danab ena, da bauklel hanhannu

aokulnu amu da kobol ena adinab hekul?” awa aum. 17 A amu Jesus Nug aum. “Na adinu
da keeke enanu od medatem? Laipu aakuib Nug am ena amunu na bauklel aokutnu amu

na do nuhig dim lamidkut,” awa aum. 18 Anam a amu danab amu nug aum. “Adi do dim
lamidkul?” awa aum. A amu Jesus Nug aum. “Na danab aib gepe mauhom. Na gapai

kobol aib heme. Na yabhoi aib heme. Na danab laanu ham bupuak nai aib matime. 19Na

anin mamen ele odelah dim lamidna, binalah me! Na naka nahipnu oot mauhte amubia
na laipad laa dilagnu ele oot mauhad!” awa aum. 20 Awa a amu nid bau aum. “Da nid
nakokpanu do amu dim lamiti udie, gemu ele hetem amge da adi laa hekul?” awa aum.

21 A amu Jesus Nug amegpa aum. “Na danab tutuku elelenab bekutnu amu na gona, na
enun oh mepe, danab laala daden mepeg, na men dodo amu oh aon, dadek danab matona
amu na hab atan enun okai ele daakut. Anam hewona amu na dona, da dim lamide,” awa

aum. 22 Awa a amu nid bau amu doya, nug oo ugnab ele ukom. Adinu? Nug enub kudum
ele.
23 Jesus Nug anam matiowa, nuhikud ipunitak awak danab amelagpa aum. “Da genab

ag amelagpa atem, danab nug enub kudum ele amu nug Kayaknu do madod oopa nokunu
ug okai ele. 24 Da baula ag amelagpa atem, dod onig kamel, nug lamen koitaknu tutui
gidopa nokunu amu udat okai amge danab enub kudum ele, nug Kayaknu do madod
oopa gokunu, amuam udat okainab ele,” awa aum. 25 Jesus Nug anam a amu nuhikud
ipunitak awak danab ag dab mak huanak aopig. Ag anam henana apig. “Anam dayeb
amu aun nug bauklel aokunu elele?” aon apig. 26 Ag anam aeg amu Jesus Nug ag tutuku
neekatata, amelagpa aum. “Danab ag aka elele iita amge Kayak Nug keeke oh hekunu

elele.”
27 Jesus Nug anam a amu Petrus nug odepa awa aum. “Ante, ig ihinig keeke oh uuta,

na dim lamidtem amunu ig adi ihinignu aognig?” awa aum. 28 Nug anam a amu Jesus
Nug edua, ag oh amelagpa aum. “Da genab ag amelagpa atem, keeke oh bau bak haenpa,

Danab Bekalag da, da onil binal nadi ele dayaknu balal kobol ele dahilpa daappi, ag da
dim lamidteb ele ag dayaknu balal tuelppa daanna, Israel ameg tuelp amu gumadkulag.
29 Aria danab aun nug da onilnu ha, nug anig, mameg, awag, apinag, nug wau, bekod,

adekud, nug laug amu nuhig dad ele uuata, da dim lamidte amu, nug hamu ii daama.
lita, nug nob ena wan handat baula ele awa, nug bauklel hanhannu ele aoku. 30 Amge
danab kudum anugak daateb amu ag dim daaglag. Am kudum laa ag dim daateb amu ag
anugkulag,” awa aum.

20

KAYAKNU DO MADODNU NAI

1 Aria Jesus Nug nai tudita aum. “Kayaknu do madod am imubia. Danab nug wan okai
ele, nug butuanab aha, e odiak abenpa udat nid ag ded amupa udat aoglagnu daaegeg

anata amu nuhig wain dadpa udat hekulagnu diiom. 2 Ag ded laipunu udatnu daden 5
kina aoglagnu oolag laipu mena, udat hekulagnu maate gopig. 3 Aria 9 kilok keeke nug
edua uka, danab laala ag e odiak abenpa hamu hipaidna daaegeg anatom. 4 Nug anata, ag
amelagpa aum. ‘Ag ele gona, wain dad dahilpa udat hepeg, da daden tutuku madakul,’
awa aum. 5 Nug anam a, ag gopig. Aria aam ameg tutukupa, aam ameg ewampa ele

nug edua uka, anamib heum. ¢ Amu tueb, aam ameg tanig ele keeke nug edua uka, udat
danab baula ele hipaidna daaegeg anatom. Anata am nug aum. ‘Ag adi diignu ded laipu

oh hamu daaeg udie, tueb meum?” awa aum. 7 Anam a amu ag nai nob mena apig. ‘Danab
laa nug ig udat laa ii mekom,” aon apig. Ag anam aeg, nug ag amelagpa aum. ‘Ag ele wain
dad dahilpa gona, udat heig!” awa aum. )

8 Aria udat haen iita me, dad mameg nug udat amu gumak danab onigpa e udie,
amegpa inam aum. ‘Na udat nid onilagpa epe udipeg, ahilag udat nob daden mate!
Madakut amge laa dim dopig, amu dllagpa dig mena, daden madape ukeb, tatam dopigpa
bate!” awa aum. 2 Dad mameg nug anam a amu udat danab ag aam ameg tanig elepa udat
dig mepig ele amu, ag 5 kina aopig. 1° Anamib uke uke, danab ag butuanab tatam dig
mena h_epig ele amu, ag dona amu ag oolagpa apig. ‘Ig am daden okai aognig,” aon apig.
11 Amge iita. Ag ele 5 kinaib aopig. Aganam aona amu ag dad mameg aidna, 12inam apig.
‘Danab umu amu ag dimnab doplg, ag aam ameg laipuib udat hepig am na ahilag udat
nob daden amu ihinig ele melemel laipu matame. Amge ig am butuanab udat dig meta,
udat huanak heutut, aam ele huanak iqom,” aon apig.

13 Aon aeg am dad mameg nug odelagpa awa, ag oolagpanu laipu laa amegpa nai inam
aum. ‘Layal, da nahipnu ehed laa ii hemi. Da na ele udat nob dadennu oonih laipu iite

memud? 14 Nahip daden aon uke! Daden da na metami anamib da danab dimnunab imu
ele madakulnu ool daate,” awa aum. 15 Nug anam anana amu nug tudita aum. ‘Da dahil
keekepa, keeke laala hekulnu ool dayeb amu da hekulnu elele iitate? O iita da danab imu

laa oh ehanadkulnu hetem amu na amunu na oot nauhtete?’ awa aum.” Jesus Nug anam
aum. 16 Jesus Nug anam anana amu Nug nai tudita aum. “Amubia dim daateb amu ag
anugkulag. Anuqgak daateb amu ag dim daaglag,” awa aum.

JESUS NUG MAUHOWA, EDUA HIPAIDKUNU BAULA AUM

17 Jesus nai anam matiowa, aha Jerusalem ugeke, danab laala ele oh gopig. Ag ibpa
ukaegeg Jesus Nug nuhikud ipunitak awak danab tuelp diia, pide wana, agib amelagpa
nai inam matia aum. 18 “Doyeg, ig gemu iiku Jerusalem gotem. Goput, laa nug Danab
Bekalag da, mana metak danab okai amu do mehuqak danab ele ag eﬁelagpa meideb, ag
da hetodiakpa meidna, iupeg mauhkulnu nai qakaglag. 1°Nai qakana, agiita adi epelagpa
meidkulag. Me1dpeg, ag aon aon iuna, wippa ehed matadilna, ad emaitakpa atulidkulag.
Ag anam atuhdpeg mauhe, ded ewampa da eduen hipaidkul,” awa aum.

JOHANES JAKOBUS ELE ANILAH NUG JESUS OD METOM
20 Haen amupa Sebedi wau amu nug bekod, Jakobus Johanes ele, ag Jesus gumidna
gona, anilah nug Jesus noobpa dup noa, keeke laanu od medakunu heum 2! amu Jesus Nug
aum. “Na adinu oot hete?” awa aum. Jesus Nug anam a amu ah nug Jesus amegpa aum.
“Na ape amu nid dahilad adit imu a nahip do madodpa na heqon laih laih daaglah, laipu
laa na heqon nadiappa dayebeb, laa nug na heqon nanehpa daaku,” awa aum. 22 Anilah

nug anam a amu Jesus Nug aum. “Ag ateb amu ag keeke amunu tutuku ii dooteb. Keeke
laa, keeke amuam le mua bia, a le mua amu da lakul amubia lakulahnu elelete?” awa
aum. Nug anam a amu a amegpa apid. “I am elele,” aoya apid.

23 Anam aeh, Jesus Nug amel_ahpa aum. “Genab, le mua ele da lakul bia amu a lakulah
amge aun nug da heqol nadiappa daaku, aun nug da heqol nanehpa daaku amu da akulnu

elele iita. Da mamel Nug aben adit amu aunnu babaitom amu a aakuib amupa daaglah,”
awa aum.
24 Ag anam matiegeg, ipunitak awak danab eblaih tanig ele ag nai amu doona, ag eamag

dilah oolag nauhe alatpig. 25 Alatpig amge Jesus Nug ag onilagpa e doeg, Nug ag amelagpa
aum. “Ag dooteb. Wan imunu danab ah ag danab okai waalagpa daateb amu okai danab
ag do adi meteb amu danab ah ag amuib dim lamidteb. 26 Amge kobol amu ag oolagpa
aib dayom. lita, danab nug ag oolagpa okai daakunu oo dayeb amu nug ahilag ehanitak
danab dayad! 27 Amu ele danab laa nug ag oolagpa anuqak daakunu oo dayeb amu nug

ahilag begbeg dayad! 28 Yo, nug Danab Bekalag da, da hetem amubia had! Am inam.
Danab Bekalag da amu, da wan imupan danab ah ag da ehanidkulagnu ii udimi. Iita,

da ag ehanadkulnu udimi amu dahil mauhakpa danab ah kudum ag bauklel hanhannu
aoglagnu ele udimi,” awa aum. )
JESUS AMEG GADUAK DANAB ADIT BAPALATOM
29 Jesus Nug nai amu matia male, ag ahan Jeriko ab daugpa ukaegeg, danab ah kudum
ag Jesus dim lamidpig. 3° Ag anam dim lamitegeg, danab ‘adit laa, amelah gaduak ele,
a ib daugpa daaiya, a Jesus ib amupa udite dooya, a huanak eya apid. “Nadi, na Dawit

Beka, na ihinihnu oot gai iita doye"’ aoya epid. 3! Anam eeh amu danab ah kudum ag a
alatna, “A odelah qamuted!” apig amge a baula huanak eya apid. “Nadi, na Dawit beka,

na ihinihnu oot gai iita doye!” 32 A anam eeheh amu Jesus Nug hibaita dayaya, amelahpa
aum. “Da ahilahl_aa adi hekulnu oolah daate?” awa aum. 33 Nug anam a amu a oc_ie;_aa

aoi apid. “Nadi, na he;_)e i neegkunihnu oonih daate,” apid. 3* Anam aeh amu Jesus Nug
ahilahnu oo doye, Nug epeg a amelahpa me, geha aakunab a amelah obate, neegya ahaya,
Jesus dim lamidpid.

21

JESUS NUG KING BIA JERUSALEM TEUM
1 Aria ag gona, Jerusalem gukuidna, ag Betpasi, ab amu olipnu qaukopa dayom, ag

apa tena, Jesus Nug ipunitak awak danab adit laa maate gokulahnu daaeheh, 2 Nug
amelahpa aum. “A goya, ab nakok miag amupa teya, neegya amu a pahanab donki laa,
mudipa qakak, amu nag, nakok okai meum, amu ele daaped anatkulah. Anatya amu a
uhuqatya, diiatya dahilpa udied! 3 A anam hebeped amu danab laa nug anata, nai laa ab
amu a inam aid! ‘Nadi Nug ahilahpa udat ele!” Anam aped amu nug pahanab mateb, a

diiatya udiglah,” awa aum. 4 Aria keeke amu oh am propet nai laa matiom, nai amu elele
medakunu heum. > Nai amuam inam. “Ag Sionnu danab ah amelagpa inam aig! ‘Anteg!

King ahilag Nug ahilagpa udite. Nug danab madod ele amu Nug donki atan dayaya udite.
Nug donki nag, nakok okai meum, amu qadepa daate.”” © Aria Jesus Nug a amelahpa
aum amu, ipunitak awak danab adit a goya, Jesus aum amubia Nug ode dim lamidpid.

7 A donki anig, nag nakok okai meum, amu ele diiatya ukaeh, ag lamen ulahnu donki
qadelahpa duqgapig. Duqaeg amu Jesus Nug donki qadepa dayom. 8 Am danab ah kudum
ag ele lamen ulahnu ahilkad ibpa duqadpig. Duqategeg, danab ah laalaagad epegokulna,
ibpa duqapig. ° Ag anam duqegeg, Jesus ugeke amu danab laala ag anuqna, Jesus noob
aon gonana, laala ag dim lamidnana, amu ag oh enan apig. “Ig Dawit Beka onig humatu!
Danab imu Nug Kayak onigpa udite, Kayak Nug itidte. Kayak, Nug atan daate ele amu, ig
Nug onig humatu!” aon apig. 19 Danab ah ag anam eegeg, Jesus Nug Jerusalem ab oopa
no, danab ah ab okai amu_oopanu ag huanak otaina apig. “Danab umu am aun?” aon
apig. 11 Ag anam od meeg amu danab ag Jesus omalpig ele amu ag apig. “Nug amu Jesus,

Nug am propet, Nug apag diig am Nasaret, Nug Galelia danab,” aon apig.

JESUS MANA METAK LAKANU DANAB LAALA LAMATOM
12 Danab ah ag anam matiegeg, Jesus Nug mana metak lag oopa noa, Nug danab lag

amu oopa mana metak keeke dadennu maadpig, laala daden mepig ele, Nug ag lamatom.
Apan danab laala ag men dodo baolipig ele amu Nug ahilag balal huma awe, uka na ge,
am laala ag upudil meeg, daden madaplg ele am ahilag dayak aben ele huma awe, uka
na geum. 13 Jesus Nug anam hewowa, Nug aum. “Kayak naipa yak inam daate. ‘Da laul

am unugitak lag,’ amge ag heeg, nug yabhok danab dilag lokumak aben bia daate!” awa
aum,
14Jesus mana metak laka dayeye amu danab laala ag amelag gaduak amu baelag nau

ele ag Nug gumidna udieg, Nug bapalatom. 1> Amge mana metak danab okai amu do

mehuqak danab ele ag Jesus kobol enanag heum anidna, nid naunau ag oolag gamag
ahe, mana metak lag oopa mutub genana, “Ig Dawit beka onig humatu!” enan apig ele

anidna amu mana metak danab okai amu do mehuqak danab ele ag oolag nauhe, 16 Nug
od medapig. “Na nid naunau aditai ateb umu dootemte?” aon apig. Aeg amu Jesus Nug

amelagpa aum. “Da dootem amge ag nai laa daate ele amu ag iite eb qepig. Nai amuam
inam. ‘Na he, nid naunau amu nid yud huhpanu ele ag na binan enanag humateb.””
17 Nug anam anana, aha uuata, ab okaipanu dimitim ukom. Nug uka, tuqan amupa Betani
apa dayom. ) )

JESUS A, AD PIG BUNADOM

18 Wakade butua Jesus Nug aha, edua ab okaipa ugeke, enug geum. 1 Nug enug qe, ad
pig laa ib daugpa dayeye anta, meu lakunu waum amge meu laa ii antom. Iita, udugib
antom. Anta amu Nug ad amu amegpa inam aum. “Na baula meut ii omana! litanab iita,”
awa aum. Anam a ad pig nug pahanab bunadom. 20 Ad nug bunade amu ipunitak awak
danab ag anam anidna, ag ehed otaina apig. “Atem he, ad pig nug pahanab bunadom?”
aon apig.

21 Ag anam aeg, Jesus Nug odelagpa awa aum. “Da genab ag amelagpa atem, ag oolagpa
genab doonna, dab mak laipu ele daanna amu ag ele da ad pigpa hemi amubia hekulag.
Am ag keeke amuib ii hemana. lita. Ag qauko imu amegpa, ‘Na ahan yupa no!” apeg amu
nug anam noku. 22 Amu ele ag oolagpa genab doonna unugidkulag amu ag keeke adi adi
aoglagnu unuqidna amu ag aoglag,” awa aum.

AUN JESUS GAGATAG METOMNU OD MEDAPIG
23 Amu dimpa Jesus Nug mana metak laka noa, danab ah amelagpa nai matieye, mana

metak danab okai amu Juda iki danab ele ag Jesus gumidna gona, od metan apig. “Na
gagatag adlpa udat imu hetem? Aun nug gagatag amu metom?” aon apig. 24 Ag anam
aeg amu Jesus odelagpa awa aum. “Da ele ag keeke laipunu od madakulnu hetem. Da ag
od madapi, od mak dahil imu nob mekulag dayeb amu da gagatag adipa udat hetem amu
api dooglag. 25 0d mak dahil am inam. Johanesnu layatak am adepanu beum? Keeke

amuam hab atannu keeke o iita amu danabnu keekeib?” awa aum. Jesus Nug anam a,
amu ag aka aka nai matin apig. “Ig, ‘Habnu keeke,” aput amu Nug, ‘Anam amunu ag

adinu oolagpa genab ii dopig?’ aku. 26 Amge ig, ‘Danabnu keeke,” akunig amu danab oh,
ag Johanesnu, nug am propet dooteb amunu ig ahilagnu badtem,” aon apig. 27 Ag anam
anana amu ag Jesusnu nai nob edun, “Ig ii dootem,” aon apig. Aeg amu Jesus Nug aum.
“Aaku amunu da ele gagatag adipa udat hetem amu api ii doomna,” awa aum.

DANAB LAA, NUG BEKOD ADIT ELE DILAG NAI
28 Jesus Nug nai anam matiowa, nai baula ele tudita, mana metak danab okai amu ab
gumak danab ele amelagpa aum. “Ag atem dooteb? Danab laa nug nid adit ele amu, nug

aha uka nid tatamnu amegpa, ‘Na gona grep dad dahilpa udat he!” awa a amu nug, % ‘Da
uumi,” awa aum amge dlmpa nuhig dab mak edue nug ukom. 30 Aria mamelah nug nid

gehanu amu gumita uka, anamib aum. A amu beka gehanu nug, ‘Da uken hekul,” aum
amge ii ukom. 31 Am nid adit amu oolahpa aun nug mameg ode dim lamitom?” awa

aum. A amu ag apig. “Nid tatamnu,” aon apig. Ag anam aeg am Jesus amelagpa aum,
“Da genab ag amelagpa atem. Takis awak danab amu ib baag ah ele ag tatam Kayaknu do
madod oopa noteb. 32 Adinu? Johanes nug udia, mana metak danab okai amu ab gumak
danab ele ahllagpa kobol tutuku ipuanatom amge ag oolagpa genab ii doopig. Takis awak
danab amu ib baag ah ele ag amu oolagpa genab doopig. Oolagpa genab doyeg, mana
metak danab okai amu ab gumak danab ele ag amu anidpig amge ag oolag edue, oolagpa
genab ii doopig,” awa aum. ) )

DANAB NAU WAIN DAD GUMAPIGNU NAI
33 Jesus baula ele amelagpa aum. “Ag keeke danab ag dooteb ii dooteb ele ou aqata,

ipuanatak nai imu baula doyeg! Danab laa nug wan ele amu nug grep dad epowa, ad ita,
dad oopa amu nug grep lepu awaknu aben laa ha, nug dad gumak danabnu lag elab laa ele
heum. Aria nug udat amu oh ha mala, nug dad amu udat hak danab epelagpa mewowa,
nug aha, atu laih umanab ukom. 34 Dimpa grep meu awak haen miag do, nug nuhikud
begbeg danab laa maate, ag grep meu nuhig aoglagnu udat hak danab gumadna gopig.

35 Ag ukaeg amu dad udat hak danab ag nuhikud begbeg danab amu diin, laa makudna,
laa amu qeeg mauhe, laa amu menpa makudpig. 3¢ Ag anam heeg amu dad mameg nug

nuhikud begbeg danab laala baula maate gopig. Nug tatam maate gopig amubia iita,
nakok kudum maate gopig. Ukaeg, dad udat hak danab ag tatam heplg anamib edun
hepig. 37 Dimpa dad mameg nug, ‘Da bekal amu ag nug ode dooglag,” anana, nug bekanab

me ukom.
38 Amge dad udat hak danab ag nid amu anidna, aka aka nai matina apig. ‘Nid imu nug

dimpa mamegnu keeke oh aoku amunu ahapeg, ig geput mauheb, ig dad nuhig imu aotu!’
aon apig. 3 Aganam anana, ag nid amu adana, maoeg dad dimitim no, ag qeeg mauhom,”
awa aum. %0 Jesus anam anana, Nug nai tudita od matom. “Aria ag atem dooteb? Dimpa

dad mameg nug udia, dad udat hak danab atem hadku?” awa aum. 4! Jesus Nug anam a
amu ag apig. “Nug udat danab nau amu ageb mauhkulag. Mauhpeg, amu nug grep dad

amu edua awa, dad gumak danab laa epelagpa meeb, dimpa ag meu ena aon metaglag,”
aon apig. 2 Aeg am Jesus Nug amelagpa aum. “Ag Kayak naipa nai laa daate amu ag iite
eb qeplg'? Nai amuam inam. ‘Men laa amu lag hak danab ag men amu uupig amge lag

mameg nug men amu awa me, lagnu men anuqak daate. Nadi Nug keeke amu he beum
amu ig amenigpa anidta otaitem.” 4> Amunu da ag amelagpa atem. Kayak Nug nuhig do

madod ahllagpanu amu awa, danab ab iki laa epelagpa meeb, ag meu ena aon metaglag.

44[Am laa nug men amu atan na qeku amu nug nakok nauhku amge men amu nug laa
gadepa na geku amu nug nauha auta aoku,” awa aum.] 45 Jesus Nug keeke danab ag

dooteb ii dooteb ele ou agata, ipuanatak nai laala matiom amu mana metak danab okai
amu do gumak danab-Parasia ele ag Nug ahilagnu nai matiom doopig. 4 Ag anam doona,
adaglagnu ib madipig amge danab ah ag Jesusnu, Nug am propet laa doopig amunu ag
Nug adaglagnu badaplg

22
NUG AWAKNU HOBULNU NAI
1Jesus baula keeke danab ag dooteb ii dooteb ele ou aqata, ipuanata aum. 2 “Kayaknu

do madod nug am imubia. King laa nug beka ah aokunu heehe, danab okai amu nug e
nadi heum. 3Nug e hewowa, nuhikud begbeg danab laala maate, ag danab okai nug anuka
nug awak hobulnu ded maatom ele amu, ag onilag;_)a epeg, udin hobulpa daaglagnu

gopig. Gona onilagpa epig amge ag ukaknu uupig.

4 Danab ii ukaeg amu danab okai nug begbeg danab baula ele maate gokulagnu
daaegeg, nug amelagpa aum. ‘Ag gona, danab aun adi da hobulnu ded matami ele amu

amelagpa inam apeg dooglag. “Da lanaknu keeke oh bapaidmi. Da dahil bulmakau dawai

ena titidak amu dod titidak laala ele agadmi, keeke oh babaitak daate amunu ag ah awak
hobulpa udieg,” aon aig!” awa aum. °King nug anam a, begbeg danab ag gona apig amge

hobulpa ukaknu danab ag uupig. Laa nug nuhig dad udatpa ukom, laa amu nuhig men
dodo udatpa ukom. ¢Laala ag anam hepig amge laa oh amu danab okainu begbeg danab
adaladna, makudadna, agaeg mauhpig. 7 Am king nug nai anam doya, opodi huanak be,
nug he, nuhikud ban hak danab ag gona, danab ag nuhikud begbeg agaeg mauhpig ele
amu, ag ohnab aqapig, ag apalag ele lopadna, manaeg ewa, iita meum. )

8 Aria danab okai nug baula nuhikud begbeg danab amelagpa aum. ‘Nug awak hobulnu
e oham babaitak daate amge danab hobul imupa daaglagnu ded matami ele amu ag uupig
?amunu ag gona, ib ode ohpa danab ah anadna apeg, nug awak hobul imupa udieg!” awa
aum. 10King nug anam a, begbeg danab ag ib ode ohpa gona, danab ah ena, nau ele oh
anadna qag maadpig. Qag maateg, nug awak hobulpa dayak aben amu am beum.

11 Aria dimpa king nug danab ah qag mepig amu anadkunu noum. Noa amu danab
laipu laa nug hobulpa dayaknu lamen bedupa ii meum antom. 12 King nug danab amu
anta amu nug amegpa aum. ‘Lai, atemun na hobulnu lamen metami amu ii mena, lag
imu oopa neme?’ Nug anam a amu danab amu nug nai iita, to eta dayom. 3 Nug anam
dayeye, king nug nuhikud nid amelagpa aum. ‘Ag adan, epeg baeg ele hlpalna maopeg
dimitim gatatupanoad! Apa danab ag gaanna, aelagele kikidkulag,” awa aum.” Jesus Nug

anam aum. 14Jesus Nug anam anana amu Nug nai tudita aum. “Ao, Kayak Nug danab ah
kudum onilagpa ete amge laipu laipu tituanadte.”

KAISA TAKIS METAKNU JESUS OD MEDAPIG
15 Jesus Nug nai amu matia male, do gumak danab-Parasia ag ahan, laih gona, Jesus
Nug nai laa ab, ib anidna, Jesus hetodiakpa mekulagnu nai madipig. 16 Ag anam henena,

ag ahilkad ipunitak awak danab am Herodesnu danab laala ele maateg, Jesus gumidna
gona apig. “Ipunitak danab, ig dootem na am danab tutuku, na nai genab amupaib danab
ah Kayaknu kobol ipuanadtem. Na danab okai onig ele o danab onig iita amu na amu dab
menan, na nai baolin, ag amelagpa ii maditem. Iita. Na nai genabib maditem 17 amunu
na keeke imu ape doognig. Na atem dootem? Ig takis Kaisa metagnig am ena o ena iita?”
aon apig. 18 Ag anam apig amge Jesus Nug ag ehed hekulagnu hepig doya, Nug aum. “Ag
am ham bupuak danab. Adinu da adailkulagnu heteb? 1°Men dodo takisnu laa ipunidpeg
antei!” awa aum. Awa a, ag men dodo laa, onig Danarius, amu aon dopig. 20 Ag amu aon
doeg amu Jesus ag od matom. “Men dodo imupa amu aun onig dotog ele daate?” awa
aum. 2! Jesus anam a amu ag, “Kaisanu,” aon apig. Ag anam aeg amu Jesus amelagpa

aum. “Aria ag Kaisanu keeke amu ag Kaisa metaglag amge Kayaknu keeke amu ag Kayak
meteg!” awa aum. 22 Ag Jesusnu nai anam doona, ag dab mak kudum aonna, ag Nug
uuidna gopig.
DANAB MAUHOWA, EDUA HIPAIDKUNU OD MAK
23 Ded amupaib do gumak danab-Sadusi ag Jesus topa udipig. Danab amu ag, “Danab
mauhteb amu ag edun ii hipaidmana,” aon adapig amunu ag Jesus od metan apig.
24 “Ipunitak danab, Moses nug aum. ‘Danab laa nug nid iita ele mauheb amu nug amag,

nug awag wau aweb, nid menuglah amge a nid menuglah amu nid amuam danab amunu
fita, awagnu daaku.” Moses nug anam yom. 2> Aria e amakud eblaih adit ele ag ig oonigpa

daapig. Ag anam daanna, awalag tatamnu nug ah awa, nug nid iita dayaya mauhom.

Mauhe nug amag nug awag wau awom. 26 Am nug amag amu ele anamib heum. A amalti
ele oh anamib heeg uke, eblaih adit batak amu oh anamib hepig. 27 Amu oh dimpa ah

amu ele mauhom. 28 Aria eamakud amu oh ag ah amu aakuib aweg, nug ag waalag dayom
amunu edua hibaitak haenEa ah amu nug eamakud eblaih adit amu ag oolagEa aunnab

wau daaku?” aon apig.

29 Ag anam aeg am Jesus Nug odelagpa awa aum. “Ag am Kayak nai ii doonna, Kayaknu
gagatag amu ele ag ii dooteb amunu ag nai augigiak, diig iita maditeb. 30 Amu edua
hibaitak haenpa danab ag ah ii diimna, ah ele ag danab ii diimna. lita, ag engel hab
atannu bia daaglag. 3! Amge edua hibaitak amunu amu ag Kayak naipa, nai laa Kayak
Nug ag dooglagnu Moses amegpa matie, nug yom amu ag iite eb gepig. Nai amuam inam.

32‘Da am Abrahamnu Kayak, Isaknu Kayak amu Jakopnu Kayak ele,” awa aum. Kayak Nug
anam aum amunu ig dootem, danab ewam amu ag gemu daateb. Ag mauhpig amge ag

iita ii mepig amunu Kayak Nug danab daateb dilag Kayak daate. Nug anam daate amunu
Nug ele heeb, ag edun hipaidkulag,” awa aum. 3 Danab oh ag qag mena daapig ele amu,
ag Nug nai amu matie doona, dab mak kudum aopig.

KAYAKNU DO ANUQAK
34 Aria Jesus Nug nai amupa do gumak danab-Sadusi odelag qamute, do gumak danab-
Parasia ag amu doona, ag Jesus adaglagnu ib anidkulagnu qag mepig. 3> Amu ag oolagpa
laipu laa, nug do oh doyak danab, nug Jesus od metom. 3¢ “Ipumtak danab, do aten amu
do oh edatak, nug okainab daate?” awa aum.
37 Nug anam a amu Jesus amegpa aum. “ ‘Nadi amu Nug am nahip Kayak, amu na
ootpa, na oudinpa, nahip dab makpa amu nahip hak ohpa ele nuhignu oot mauhad!’

38 Do amu am okainab, nug anuqak daate. 39 Aria do laa ele amubia daate am inam. ‘Na
naka nahipnu oot mauhte, amubia na danab laa dilag ele oot mauhad!” 40 Do adit amu a
propet dilag nai amu do laa oh dilag tonatak daatep,” awa aum.

“ ¢

KRISTUSNU OD MAK
41Jesus Nug anam a, do gumak danab-Parasia ag qag mena daaegeg, Jesus od matom.
42“Ag laa Kayak tituanom, amuam Kristus, nuhignu amu ag atem dooteb? Aun beka amu
Kristus?” awa aum. Nug anam a amu ag, “Dawit beka,” aon apig. 43 Anam aeg am Nug

aum. “Anam dayeb amu adinu Dawit nug Kayak Oudinu ehanitak awa, nug, nug bekanu,
‘Nadi,” awa aum? 44 Nug inam aum. ‘Nadi Jehowa Nug dahil Nadi amegpa inam aum.

Na da epel nadiapa daape ukeb, da nahip keked na waatpa maadkul.” 45 Ag iikud anteg!
Danab nug, nug bekanu, ‘Nadi,” ii ate amge Dawit nug nuka, nug bekanu, ‘Nadi,” aum
amunu ig atemun Kristusnu, ‘Nug am Dawit bekaib,” akunig?” awa aum. 46 Jesus anam
od mate amu laipu laa ag oolagpa nai amu nob mekunu elele iita doopig amunu haen

amupa dig mak ag Jesus baula od ii medtapig.

23

JESUS KOBOL NAUNU AUM

1 Dimpa Jesus Nug danab ah ameg okai amu nuhikud ipunitak awak danab ele
amelagp& aum. 2 “Do gumak danab-Parasia amu do mehuqak danab ele ag Mosesnu do
ag 1puanadkulagnu ititak aon daateb 3 amunu ag nai oh ag amelagpa maditeb amu ag
doon dim lamiteg! Amge kobol ag heteb ele am ag aib dim lamldplg Ag nai kudum
maditeb amge ag aka amu ii dim lamidteb. 4 Ag keeke ug ele itan, danab ah mataeg
maoteb amge ag nakok laa ii ehanadteb, amubia ag nai kudum maditeb amge ag nai amu
ii dim lamidteb.

5 Ag keeke oh am danab amelagnuib heteb. Ag Kayak nai inaknu kunup, danab laa oh
nakokib heteb amge ag am okai henan, udalagpa amu epelagpa ele qakana, unuqitak
lamen daugpa bala elab elab ele heteb. 6 Amu ele ag hobul haenpa e lanaknu dayak
aben anuqak amupa daaglagnu oolag daate. Amu ele nai doyak lag oopa danab okai
ag daaglagnu aben bapaidpig daate amu do gumak danab-Parasia amu do mehuqak
danab ele ag amupa ele daaglagnu oolag daate. 7 Ag qag mak abenpa danab laa oh ag

humadkulagnu amu ahilagnu, ‘Ipunitak danab,” akulagnu ele oolag huanak mauhte,”
awa aum. -

8 Anam ananaamu Nug nai tudita ipunitak awak danab nuhikud amelagpa aum. “Amge
ag am danab laala ag ahilagnu, Ipunltak danab,’ akulagnu oolag aib dayom. Laipu aakuib
am ahilag ipunitak danab, ag oh am awag amag aakuib daateb. * Am wan imupa ag laanu,

‘Mama, aib apig. Ag Mamelag laipu aakuib amu Nug hab atan daate. 1°Am laa ele, laanug
ahilagnu, ‘Iki danab,” aib aum. Ahilag iki danab laipu amu Kristus. 1* Amunu ag oolagpa

danab laa nug ahilag okai daakunu oo dayeb amu nug am ahilag begbegib dayad! 12 Am
danab aun nug onig humate amu Kayak Nug heeb, danab amu nug onig neku. Ge danab
aun nug onig qe nete amu Nug danab amu onig am humaku.

130 gadon, do gumak danab-Parasia amu do mehuqak danab ele. Ag am danab odelag
adit ele. Ag dab meig! Ag Kayaknu do madodnu od danab ah amelagpa maiteb. Ag aka

amu ag amupa ii noteb. Am danab ah agamupa nokulagnu heteb amu ag ipulag oo neteb.

14[0 gadon, do gumak danab-Parasia amu do mehuqak danab ele. Ag am danab odelag
adit ele. Ag dab meig! Ag ah qab bupualadna, ag laulag yab awona, ahilag hipunin amu

danab ah amelagpa lokumkulagnu a:g unugqitak elab heteb amunu epediak haenpa geha
ag ug okainab aoglag.]

150 gadon, do gumak danab-Parasia amu nai mehuqak danab ele. Ag am danab odelag
adit ele. Ag dab meig! Wan laapanu danab nug Juda kobol aokunu amu ag udat okainab,

hik ageqe heteb. Heegeg, danab amu nug Juda kobol awa amu nug ahilag kobol nau
kudum ag heteb amu editak haaha, ag padal maknu ibEa daateb amge nug am padal

maknu ibpanab daate.

16 0 gadon, ag amelag gaduak ele amge ag danab ah ele ib ipuanadkulagnu heteb. Ag
dab meig! Ag ateb, ‘Danab nug mana metak lag onigpa nai nuhig gagatag qedte dayeb
amu, nai amuam hamu. Amge laa nug mana metak lagnu gol onigpa nai nuhig gagatag

gedte dayeb amu, nug meu genab hete, nug adi keeke hekunu aum amu nug hekunab,’
aon ateb. 17 Ag am dab mak iita, amelag gaduak ele. Adi am keeke anuqak? Mana metak
lagnu gol amutai am anuqak o iita mana metak lag, nug he Kayaknu lag oopanu gol

Kayaknu daate, amutai am anuqak? Titanab! Keeke adit amu oh a laipu daatep. 18 Am
ag laa ele inam ateb. ‘Laa nug mana metaknu qadab, amu onigpa nai nuhig gagatag
gedte ele amu, nai amuam hamu. Amge nug qadabpa mana metaknu dod, amu onigpa
nai gagatag qedte dayeb amu, nug keeke meu hete, nug adi keeke hekunu aum amu nug

hekunab,” aon ateb. 19 Ag ameg gaduak danab! Adi am keeke anuqak? Mana metaknu
dod amutai am anugak o iita mana metaknu qadab, nug he mana metak Kayaknu daate,
amutai anuqak? Iitanab! Keeke adit amu oh a laipu daatep 2° amunu aun nug mana

metaknu qadab onigpa nai nuhig gagatag qedte amu nug keeke qadab qadepa niiteb
amu oh elepa nai nuhig gagatag gedte. 21 Am laa nug metid lag onigpa nai nuhig gagatag
gedte amu nug metid lag amu Kayak onigpa ele nai nuhig gagatag qedte. 22 Am laa nug
hab onigpa nai nuhig gagatag qedte amu nug Kayaknu dayak aben, amu aun Nug amupa
daate ele amu, Nug onigpa ele nai nuhig gagatag gedte.

230 gadon do gumak danab-Parasia amu do mehuqak danab ele. Ag am danab odelag
adit ele. Ag dab meig! Ag keh naunau amu oh opateg, ameg eblaih tanig ele neeg,

ameg laipu amu Kayak medateb amge ag do laa okai amu uupig. Do ag uupig ele am,
danab kobol tutukupa epediaknu kobol, laa dilagnu oo gai iita doyak kobol amu nai ham
bupuak matiak iita kobol ele. Ag do ii dim lamidteb amu laa dim lamidteb ele, amu oh
dim lamidlob amuam ena. 24 Ag ipunitak danab nau, ag amelag gaduak ele! Ag peipe,
keeke nakok amu, ag lewapanu lamadteb amge ag kamel, keeke okai amu, ag lewa ele
lana, topa goteb. )

250 gadon, do gumak danab-Parasia amu do mehugak danab ele. Ag am danab odelag
adit ele. Ag dab meig! Ag am hai gokod amu tapid ele gadaib ihateb amge oopa ag keeke
yab kobolpa amu bedu dim lamitak kobolpa ele aopig amu ag amu inateb. 26 Do gumak
danab-Parasia ag amelag gaduak! Tatam ag hai gokod amu tapid ele oo ihapeg, opia awak
dayeb amu gada ele amu dubutid iita opia awak daaku. ) B )

270 gadon, do gumak danab-Parasia am do mehugak danab ele. Ag am danab odelag
adit ele. Ag dab meig! Ag am ag alalkad boomaknu mod bia daateb. Laa ag mod amu
amelagpa gau hakab laaidteb amunu dimitim am antak nuhig ena amge oopa amu danab

mauhak bedulag ebehilag ele. Ag amubia daateb. 28 Ag anamnab aaku daateb amunu

danab laa ag bedulag anidna ag, ‘Umuam danab tutuku,” aon ateb amge ag do gumak
danab-Parasia amu do mehuqak danab ele amu ag oolag oopa amu ag ham bupuak danab

amu do he nauhak danab daateb.
290 gadon, do gumak danab-Parasia amu do mehuqak danab ele. Ag am danab odelag
adit ele. Ag dab meig! Ag propet mauhpig dilag boomak lag hena amu ag danab tutuku

mauhpig dilag mod amu bala medateb. 30 Metana ag ateb. ‘Ig alai adi dilag haenpa
daalom am ig ag ehanadta, propet tiilag ii adalom,” aon ateb. 31 Nai amupa ag danab, ag
propet heeg mauhpig ele amu, ag budulkad daateb amu ag danab ah 1puanadteb 32 Amu
ag alalkad kobol hedaplg amubia ag ele hena gog meteg!

33 Ag danab nau! Kayak Nug ag hetodiakpa maateb, ag padal mekulag. Ag atem hena

amu ii anidmana? 34 Amunu ag doyeg! Da propet amu danab dab mak ena, ag Kayak
nai tutuku dooteb ele, amu ipunitak danab ele ana maadpi, ahilagpa udiglag. Udipeg

amu ag laa agapeg mauhpeg, laa ag ad emaitakpa atuladna, ag laa ahilkad nai doyak lag
oopa wippa ehed matadadkulag. Ag matadadnal lamadpeg, ab okai laalapa gokulag. 3> Ag

alalkad adi ag dig mena Abel, nug am danab tutuku, amu ag nug qeeg mauhe udie, danab
tutuku laala ele agaeg mauheg udie, Berekaia beka Sakarias, nug mana metak lag oopa

aben gunnab amu qadab ele gamagpa, apa nug qeeg mauhom batak. Amunu ag gemu
daateb, ag ele ehed hak amubia hepeg, amu oh dilag guitak amu ag qadelagpa neku.
36 Da genab ag amelagpa atem. Keeke imu oh am danab ah gemu daateb ele imu dilagpa
beku. ) )

JESUS JERUSALEMNU GAYOM

370 Jerusalem, Jerusalem, na propet age mauhteb, udat danab Kayak nahippa maate
uditeb ele amu, na ag menpa aqae mauhteb. Da haen kudum na begapaa, matuk
anig nakud haugpa qag maata tonadte, amubia qag maadkulnu hemi amge ag uupig.
38 Amunu ag doyeg, ag apalag am geha ud ba, ab daked bia daaku. 39 Amunu da ag
amelagpa inam atem. Ag gemu dig ma ukak da baula ii anidmana. Tatam ag, ‘Danab
imu Nu;g Nadi onigpa udite. Kayak Nug itidte,” aon anana anidkulag,” awa aum.

24

JESUS GOG TAKNU EPONAK KEEKE, KEEKE LAALANU ELE AUM
1 Jesus Nug mana metak lag uua no, nuhikud ipunitak awak danab ag Nug gumidna

dopig Ag dona, Nug amegpa apig. “Ante! Mana metak lag imu ag enanag hen autna
aopig,” aon apig. ? Anam aeg amu Jesus Nug odelagpa awa aum. “Ag keeke amu oh
anidteb amge da genab ag amelagpa atem, men imu ag lopadpeg, nena gena, laa nug laa
qadepa iinab daama. Ohnab lopadadpeg, honap nena qekulag,” awa aum.

3Jesus Nug thnu qaukopa ta dayeye amu ipunitak awak danab ag aka gumidna gopig.
Ag gona apig. “Na ig amenigpa ame amu kobol amu haen ganeb beku? Amu ele eponak

keeke adi am tatam beeb amu ig na udikutnu amu g0g tak haen miag daate ele doognig,”
aon apig. * Ag anam aeg, Jesus odelagpa awa aum. “Danab laa ag ham bupualadmanu ag

dab meig! 5 Adinu? Danab kudumnab ag da onilpa udin, ‘Da am Kristus,” anana, kudum
laa bupualadkulag. ¢ Ag bannu doonna, bannu nai ulah ele dooglag. Keeke amu genab
bekulag amge doyeg, ag aib otaipig! Wan haen malak iita. 7 Danab bedulag laa amu ag

danab bedulag laa ele nug gekulag. Wan laa ag wan laa ele nug qekulag. Am enug haen
okai nebepeg amu mim ele nekulag. 8 Amge keeke amu oh am nid dokunu ah ag guitak

tatam dooteb amubia aakuib.
9 Anam amu haen amupa laala ag ag adualadna, guitak ug ele matanna, ag agapeg

mauhkulag. Am danab ah oh ag ahilagnu oolagpa nau, ninig ele dooglag. Adinu? ‘Da

onil amu ahilagpa daate. 1 Am haen amupa danab ah kudum ag Kayaknu oolagpa genab
doyak ele, ag amu uun, Nug di metan, aka aka nug dimug mekulag. 11 Propet ham bupuak
kudum ele ag ahan, danab ah kudum bupualadkulag. 2Kobol nau kudum bekulag amunu
danab ah ag nug oo mauhak kobol amu uuglag 13 amge laa nug gagatag dayebeb ukeb,
keeke oh ba maleb, haen amupa ele nug gagatag daaku amu, nug ‘padal ii mema. 14 Amu
danab ah oh dooglagnu ag Kayaknu do madodnu Nai Ena wan atu ohpa mehuqpeg, danab
ah doopeg, dimpa keeke oh gog teku.

15 Aria propet Daniel nug keeke naunab laa, nug ab he nauhte ele amu, nug amunu

yom. Danab aun nug nai imu eb gete amu nug meu nuhig tutuku aokunu dab mad! Amu
keeke oh gog teku amunu ag keeke naunab amu aben gun elepa mepeg dayebeb anidna

amu ag 16Juda wanpa daateb ele amu, ag oolna qaukopa ukeg! 17 Am danab nug ulah awak
abenpa, lag atan daate amu, agupa dayaya, nug oolkunuib dab maama, nug lag oopa noa
keeke ii aoma. Tita, oola ukad! 18 O laa nug data dayaya amu nug oolkunuib dab maama,
edualamen nuhig aokunu laka ii goma. 1 Am haen amupa ah oolag ele, ah ag nid yud huh
madateb ele amu, ahilagnu amu gadonnab. 20 Ag oug haenpa o metid dedpa oolmananu
ag unugqiteg! 2! Adinu? Haen amupa ug okainab beku. Ug amubia nug dig mak haenpa
udiak gemu ele laa ii beum, dimpa ele amubia ii daama. 22 Anam daate amunu Kayak Nug

haen amu tutuib daakunu, haen amu ii okullo, danab ah oh padal melob amge Kayak nug
nuhikud tituanatom ele, Nug amu dilag dab ma, haen tutu okulku. 23 Aria haen amupa laa

nug ag amelagpa, ‘Anteg! Laa Kayak Nug epediom ele, Kristus, Nug ipa ina daate,’ o iita,
‘Anteg! Kristus upa uma daate,’” ab amu na ootpa genab aib doome. 24 Geha danab laa ag
ham bupuna, ‘Da am Kristus,’ o ‘Da am propet,” akulag. Ag anam anana, ag eponak keeke,

danab hekunu elele iita diigdiig ele hekulag. Ag Kayak danab ah, nuhikud epediatom ele
amu, ag kaboliadkulagnu hekulag amge elele iita. 2> Doyeg, keeke amu ii neumpa da ag

dab mekulagnu nai itku ag amelagpa ain malami.

26 Amunu laa ag, ag amelagpa, ‘Nug atu tadakpa daate,” aon amelagpa apeg am ag apa
aib gopig. O ag, ‘Nug lag imu oopa daate,” aon amelagpa apeg amu ag ‘genab aib dooplg
27 Ag aaku dooteb, amemdi nug aam bedepa dig ma amahala uka, aam nodepa malate,
amubia Danab Bekalag da, da udikulnu haen amu da anamib udipi anidkulag. 28 Danab
mauhak adepa niiteb amu ai, kaub bia, ag daateb agupaib qag meteb amubia.

29 Aria haen amunu ug iita meebeb amu pahanab aam ii amahalma, kalam ele ii
amahalma, hodopai laala ag habpanu nena qeegeg, laala ag udalnana, ag ipulag tutuku
ii dim lamidmana. 3° Haen amupa amu Danab Bekalag da, dahil eponak keeke habpa
beku. Beeb amu wanpanu danab ah oh gaaglag. Gaapeg, Danab Bekalag da, hab waapanu
lombigpa gagatag okai amu amahlak okai ele udipi anidkulag. 31 Udien, da dahilad engel
hepi, biugal gayeb, ag gona, danab ah dahilad tituanadmi amu aben ohpanu qag maadna,
diin udiglag.

32 Nai amunu amu ag ad pignu kobol dab mena, dab mak aoglag. Ag ad pig nug udug
bau bekunu dig ma haulte amu ag haen amupa, ‘Aam haen nug aaku dig mete,” aon
ateb. 33 Ag ad pig nug bau bekunu dig ma haulte anidna, ag, ‘Aam haen miag daate,’
dooteb amubia ag kobol diigdiig oh da ami ele amu bebepeg anidna, ag dahilnu, ‘Nug
edua udikunu haen miag, odpa daate,” dooglag. 34 Da genab ag amelagpa atem, danab ah
haen imunu oh ii mauhadpeg_f, geha keeke imu oh beku. 35Hab wan ele amu iita mekulah
amge dahil nai nug iita iinab mema.

DANAB LAIPU LAA NUG HAEN DED ELE 11 DOOTE

36 Anam amge laipu laa nug amunu haen ded ele ii doote. Engel hab atannu ele ii
dooteb. Da ele ii dootem. Mama nuka keeke amu doote. 37 Noanu haenpa danab ag
kobol adi adi hepig amubia Danab Bekalag da edue udikulnu haenpa amu, danab ag kobol
anamib hekulag. 38 Hid nadi ii beum haenpa amu ag e lanana, le lanana, nug aona, ah
nug metanna, amu heegeg uke, Noa ubpa teum. 3° Ag amu henana, hid bekunu dab ii
metaegeg, hid ba, diia ukom amubia Danab Bekalag da, da udikul haenpa, ag anamib
daaglag. 0 Geha danab adit omelahpa daaped, Kayak Nug laipu awawa, lalpu am uuiteb
daaku. 41 Ah adit a bretnu plaua nekunu hebeped, laa amu awawa, laa am uuiteb daaku.

42 Amunu ag Danab Bekalag da, da eduen nekulnu dab menan dayeg! Adinu? Haen
adekupa ahilag Nadi udiku amu ag ii dooteb. 43 Ag doyeg! Lag mameg nug haen adekupa
tugan yabhok danab udiku doolo amu nug ib adada heeb, yabhok danab nug laug lopada,
lag oopa ii nolo. 44 Amunu ag ele dab menan dayeg! Danab Bekalag da, da haen laa aam
ameg atenpa udikul amu ag il doopeg, da udikul,” awa aum.

45 Jesus Nug anam anana, Nug nai tudita aum. “Aun nug am udat danab dab mak

ena ele, nug nuhig udat tutuku doote, nuhig danab okai nug udat danab nuhikud
amu gumatata, haenpa e madakunu elele daate anta, nug amu hekunu meum amu, da

nuhignu maditem. 46 Udat danab nug anam dayebeb, dimpa nuhig danab okai nug edua
udia, nid amu nug danab okai nuhig anuka amegpa aumbia hete anidku amu nuhignu
ena. 47 Da genab ag amelagpa atem. Danab okai nug udat danab amu nuhig keeke ohnu
ikilag meeb daaku. 48 Amge udat danab amu nug danab ena iita daya, oopa, ‘Danab okai

dahil nug paha ii udima, dab meku dayeb amu 4° nug dig ma, udat nid laa, udat ah laa
ele ag makudatata, nug le gagatag laeg, kaaka aqak danab ele e lanana le ele labepeg

50 amu nuhig danab okai nug haen ded ele, udat danab amu nug ii doyom, ii dab meum
ele, amupa edua udiku. 5! Udia amu danab okai nug udat danab amu ehednab hetowa,

awa meeb, ham bupuak danab ag ele daaglag. Apa danab ag gaanna, aelag ele kikidkulag.

25

AH MAKUN 10 DILAG NAI
1Haen amupa Kayaknu do madod amu ah makun eblaih tanig ele, ahilag hak bia daaku.

Amu ah makun amu ag ahilkad lam aon, danab laa ah aokun heum ele amu, nug ameg
meegeg, nug ibpa udieye, ag ahan gona, ibpa uda tena anidna omalpeg, ah nuhig laugpa
gokulagnu daa151g 2 Ah makun tanig ele amu ag dab mak iita, tanig ele laa amu ag dab
mak ele. 3 Ah makun dab mak iita amu ahilag lam aopig amge amahlaknu le amu ii aopig.
4 Ah makun dab mak ele, ag amahlaknu le nipudpa mewona adanna, ahilkad lam ele aon
gopig. 5 Am danab ah aokun heum ele nug paha ii udie, ag oh amelag ne niipig.

6 Niiegeg, tuqan tugmag baag laa ewa aum. ‘Danab nug ah bau aokunu hete ele, nug

aaku udite. Ag gona, nug anteg!” awa aum. 7 Baag laa anam doona, ah makun eblaih
tanig ele amu ag oh ahan, lam ahilag bapaidpig. 8 Bapaidna amu ah makun dab mak iita
ele ag ah makun dab mak ele amelagpa apig. ‘Ag amahlaknu le ahilag amu ig laa mekeg!
Ig ihinig amahlaknu le iita meum,” aon apig.  Ah makun dab mak iita ele ag anam apig
amge ah makun dab mak ele ag apig. ‘lita, ihinig amahlaknu le imu am ihinignu eleleib
bia. Ahilagnu ele elele iitatai amunu ag en laka gona, aun nug amahlaknu le ele amu ag
nuhigpa ahilagnu aweg!” aon apig.

10 Ah makun dab mak ele ag anam aeg amu ah makun dab mak iita ele ag en laka
amahlaknu le aoglagnu ukaegeg amu danab ah aokun heum ele amu aaku udiom. Udie
amu ah makun dab mak ele ag nug ele nug awak hobulpa nona malaeg, od manom.

11Dimpa ah makun dab mak iita ele amu agele uc_ii}_)ig. Uc_lin_al_aig. ‘Nadi, Nadi, od matulna

meke!’ aon apig. 12 Ag anam apig amge nug aum. ‘Da genab ag amelagpa atem, da ag

ii doyadtem,” awa aum.” Jesus Nug anam aum. 13 Jesus Nug anam anana amu Nug nai
tudita aum. “Anam daaku amunu ag dab menan dayeg! Adinu? Da eduen udikulnu haen
amu ag ded haen ele ii dooteb,” awa aum.

UDAT NID MEN DODO AONA, TUDIDKULAGNU NAI
14 Aria Jesus Nug nai anam awowa, Nug nai laa ele inam aum. “Kayaknu do madod amu
danab okai laa nug atu laapa gokunu ha, nuhikud udat danab onilagpa e udieg, nug enub

amu ag epelagpa meum amubia. 15Laa amu paip tausen kina epegpa meum, laa tu tausen
kina, laa wan tausen kina meum. Ag udat hekulagnu elelepa matowa, nug ukom. ¢ Nug

ugeke, laa nug men dodo paip tausen kina awom ele amu nug pahanab awa uka, udat ha,
paip tausen kina baula ele awom. 17 Amubiaib laa tu tausen kina awom ele amu nug ele
anam ha, tu tausen kina baula ele awom. 18 Amge danab nug men dodo wan tausen kina
awom ele amu, nug awa uka, mod awa, nuhig okainu men dodo lokume dayom.

19 Amu haen elabnab uke, dimpa udat danab dilag okai nug edua udie, men dodo ag
matom ele amunu nai matin bapaidpig. 20 Aria danab nug men dodo paip tausen kina

awom ele amu nug aum. ‘Nadji, ante, na da paip tausen kina medame ele amu iikud ante!
Da udat hein, paip tausen kina baula ele iiku aomi,” awa aum. 2! Anam a amu nuhig okai
aum. ‘Na udat danab ena, na ham bupuak laa ii heme. Na keeke nakok amu dab metan
autna aome amunu da hepi, na keeke kudum dilag okai daanna gumadkut. Na dope, da
ele oonih gamag ahad!’ awa aum.

22 Aria danab nug tu tausen kina awom ele nug ele doa aum. ‘Nadi, na men dodo

tu tausen kina medame amu da udat heinne, tu tausen kina baula ele aomi,” awa aum.
23 Amu nuhig okai nug aum. ‘Na udat danab ena. Na ham bupuak laa ii heme. Na keeke

nakok amu dab metan autna aome amunu da hepi, na keeke kudum dilag okai daanna
gumadkut. Na dope, da ele oonih gamag ahad!” awa aum.

24 Am danab nug wan tausen kina awom ele amu nug ele doa, nuhig okai amegpa
aum. ‘Nadi, da dootem na am danab gagatag, na ii epamepa amu meu aokutnu dootem.
Am na hadag ii taodmepa amu ele meu aokutnu dootem. 25 Amunu da bade, men dodo
nahip medame amu awe uke, wanpa mod awe memi. Ante, nahip keeke iiku,” awa aum.

26 Nug anam a amu danab okai nuhig aum. ‘Na udat danab nau, na bahin iita! Na da ii
epamipa, hadag ii taodmipa ele meu aotem genabte doome? 27 Anam genab daalo amu
na men dodo dahil benk danab matalom, ag hepeg, da tuditak baula ele aolom amuam
ena. 28 Amunu ag laipu nug epegpanu amu aona, laa nug ten tausen kina ele amu meteg!
29 Adinu? Danab nug_ keeke adate ele amu, da baula ele medapi, kudum ele daaku amge
danab laa nug keeke nakok tatam awom aakuib adeb amu da adidkul. 30 Aria udat danab
nau amu ag budipeg, dimitim gatatupa noad! Apa danab ag gaanna, aelag ele kikidkulag,’
awa aum.” Jesus_Nug ag amelagpa anam matiom.

DANAB BEKALAG NUG DANAB AH EPEDIADKU
31Jesus Nug anam anana Nug nai tudita aum. “Dimpa Danab Bekalag da, da binal ele

udipi, engel oh ele udignig, haen amupa da dayak aben kobol ele dahilpa daakul. 32 Da
anam daapi, danab ah oh da noolpa qag mekulag. Qag mepeg, da epedaten, ameg adit

mekul, gumak danab nug sipsip otia ameg pide maama amu meme otia ameg pide mete
amubia. 33 Da sipsip amu nadiapa maatete, meme amu nanehpa maadkul.

34 Anam maatoya, da king daatem amunu da danab ah nadlapa maadmi ele amu
amelagpa akul. ‘Ag inam doig! Mame Nug ag ititak matom! Da Mamel Nug do madod

ahilagnu haen wan bau beebe babaita matom. 35 Adinu? Anuka da enug iwe, ag e
medapig. Da le baal diie, ag le medapig. Da ab laapanu danab bia daami, ag omaidna,

ag laulagpa meidpig. 3¢ Da lamen iita daami, ag lamen medapig. Da ode ele daami, ag da
atog n01dp1g Da mani guitakpa daami, ag udin anidpig,” awe akul.

37 Da anam api amu danab ah tutuku ag da odelpa aon akulag. ‘Nadi, na ganeb enug
nite, ig e metamut? Am na ganeb le baat diie, ig e metamut? 38 Haen adekupa na ab
laa danab bia daame, ig na omaidta, launigpa gomut? Am haen adekupa na lamen iita
daame, ig na lamen metamut? 3° Haen adekupa na ode ele daame, ig na atog noidmut o
na mani guitakpa daame, ig gota na anidmut?’ aon akulag. 40 Ag anam apeg amu da ag
odelagpa awe akul. ‘Da genab ag amelagpa atem. Ag keeke adi laa da lailad, onilag iita
ele, amu dilagpa hepig amu ag dahilpa he_pig " awe akul.

41 Aria laa nanehpa daateb ele amu amelagpa akul. ‘Ag nob nau aoglagnu daateb amu

ag uuidna ukeg! Ag ab adu ii qauhte ele, Nadi Nug Satan amu nuhikud engel ele dilag
heum amu, ag amupa ukeg! 2 Adinu? Anuka da enug iwe am ag e ii medapig. Da le

baal diie amu ag le ii medapig. 43 Da ab laa danab bia daami amu ag omaidna laulagpa ii
gopig. Da lamen iita daami amu ag da lamen ii medapig. Da ode ele daami amu ag da ii
atog noidpig. Da mani guitakpa daami amu ele ag gona ii anidpig,” awe akul. 44 Anam api

amu ag akulag. ‘Nadi, na ganeb enug daame am ig na anidta ii ehanidmut? O na ganeb
le baat diiom, o na ab laa danab bia daame, o na lamen iita daame, o na ode daame o iita
na mani guitakpa daame amu ig na anidta ii ehanidmut?” aon algulag. 45 Apeg amu da

ag odelagpa awe akul. ‘Da genab ag amelagpa atem. Ag keeke adi da lailad, onilag iita
ele, amu dllagpa ii hepig amu ag dahilpa ele ii hepig,” awe akul. %€ Aria danab amu ag
gona, guitak haen ohnu abenpa daaglag amge tutuku danab ag bauklel hanhannu aon
daaglag,” awa aum.

26

IKI DANAB AG JESUS QEPEG MAUHKUNU NAI QAGAPIG

1Jesus nai amu oh matia malom dimpa Nug nuhikud ipunitak awak danab amelagpa
aum. 2 “Ag dooteb, ded adit uueb, Pasowa hobul lanaknu haen ana beku amu ag Danab
Bekalag da keked epelagpa meidna, ag ad emaitakpa atulidkulag,” awa aum.

3 Haen amupa mana metak danab okai amu Israel dilag gumak danab ele, ag oh mana
metak danab dilag iki onig Kaiapas nug laug enanagpa qag mepig. 4Qag mena ag ib
atemupa Jesus lokumakpa adan, gepeg mauhkunu hetodina, nai qagapig. > Ag hetodiak
hena amu ag apig. “Danab ah ag nug gemana, ag mutub ele gemananu amu ig Pasowa
hobul haenpa Jesus ii adamta,” aon apig.

AH LAA JESUS IGIPA GODEN GOKADOM

¢ Aria Jesus Nug Betani apa danab laa, nug gada ode ele, nug onig Simon, nug laugpa
dayom. 7 Anam dayeye, ah [aa nug men id enanag, goden mutudig enanag, nob okainab
ele inak amu awa, gumita udiom. Awa udia, Jesus Nug balalpa dayeye, goden amu Jesus
igipa gokadom. B

8 [punitak awak danab ag amu anidna, ag oolag nauhe apig. “Nug adinu goden amu
hamu kakitom? 9 Goden amu, laa ag men dodo okaipa daden melob. Ag anam helob amu
nug men dodo amu dadek danab matalo am ena,” aon apig. 1© Am Jesus Nug nai ahilag
doyom amunu amelagpa aum. “Ag adinu ah imu oo ug medateb? Nug kobol ena dahilpa
heum. 11 Dadek danab amu, ag ag oolagpa hanhan daaglag amge da am ag ele haen oh
ii daamta. 2 Nug da bedulpa goden imu ‘gokadom amu nug da mauhe, modpa niikulnu
bedul babaitom. 13Da genab ag amelagpa atem. Dimpa danab ag dahil Nai Ena wan adepa

adepa mehugnana, ag ah imu keeke heum amu, nug ag daulagpa dokunu, ag amunu ele
matiglag,” awa aum.

JUDAS NUG JESUS IKI DANAB EPELAGPA MEKUNU AUM
14 Aria haen amupa ipunitak awak danab tuelp ag oolagpanu laipu laa, nug onig Judas

Iskariot, nug mana metak danab okai gumata ukom. 15 Nug uka aum. “Da Jesus ag
epelagpa mepi amu ag adi medaglag,” awa aum. Nug anam a amu ag men dodo silwa

30 metaglagnu eb qepig. 16 Ag anam heeg, haen amupa nug dig ma, haen ena adekupa
nug Jesus ada, ag epelagpa mekunu ib matiom.

JESUS NUG NUHIKUD IPUNITAK AWAK DANAB ELE PASOWA LAPIG
17 Aria Pasowa metid hobulnu babaitaknu ded ne, Jesusnu ipunitak awak danab ag

dona, Jesus od medapig. “Na Pasowa lakutnu amu ig amunu adepa bapaidkunignu oot
daate?” aon apig. 18 Ag anam aeg am Nug aum. “Ag ab okaipa nona, danab laa gumidna
gona, amegpa inam aig! ‘Ipunitak danab ihinig Nug inam aum. “Dahil haen aaku miag
daate amunu da nid dahilad ele na lautpa Pasowa e lakunignu ool daate.” * Ag anam aon
aig!” awa aum. 1° Jesus Nug anam a amu nuhikud ipunitak awak danab ag Nug ode dim
lamidna, Pasowanu e bapaidpig. )

20 Aria tueb me, Jesus amu nuhikud 1pur11tak awak danab tuelp ele ag balalpa daapig.
21 Ag anam balalpa e lanana, Jesus Nug aum. “Da genab ag amelagpa atem, ag oolagpa
laipu laa nug da keked epelagpa meidku.” awa aum. 22 Nug anam a, ag oolagpa ugnab
doon, ag anen anen Jesus od rﬁedapig “Nadi, na ame amu date?” aon apig. 23’ Aeg amu
Nug ag odelagpa awa aum. “Laipu  laa nug da ele e latem amu nug da keked epelagpa

meidku. 24 Danab Bekalag da, Kayak nai ate amubianab da mauhkul amge danab nug
Danab Bekalag da, keked epelagpa meidku ele amu nuhignu gadonnab. Nug anig nug ii

menulo am ena,” awa aum. 25Jesus anam a amu Judas nug Jesus keked epelagpa mekunu
heum ele amu, nug aum. “Ipunitak danab, na ame amu date?” awa aum. A amu Jesus

aum. “Na ame,” awa aum.
26 Ag anam e lanana daanna, Jesus Nug bret awa, mameg unuqitowa, pane ne, pania
nuhikud ipunitak awak danab madata, Nug aum. “Ag aon laig! Imu da bedul.”

27 Nug baula hai wain ele awa, unugitowa madata Nug aum. “Ag oh aon laig! 28Tmu da
tiil, amupa da tituanak bau hetem. Da danab ah kudum dilag hipunin uhugen madakulnu
gokadtem. 29 Amge da ag amelagpa atem, da grep lepu, wain, geha iiku latem imubia

baula paha i lapa. Tita, dimpa Mamanu do madod oopa da ag ele wain bau lakunig,” awa
aum.
30Nug anam a amu ag ahi laa etona, ag ahan, dimitim wana, ag Olipnu qaukopa gopig.

PETRUS JESUSNU, “DA NUG Il DOOTEM,” AKUNU NAI
31 Ag gona, Olipnu qaukopa tena, Jesus Nug ag amelagpa aum. “Kayak naipa yak

laa niite am inam. ‘Da gumak danab qepi mauheb, sipsip ag oolna matatun gokulag,’

amunu yak amubia amu gemu tugan imu ag oh uuidna, oolna gokulag. 32 Amge da eduen
hibaitena, da tatam anuqen Galelia gopi, ag da dim lamidna gokulag,” awa aum. 33 Amge

Petrus nug odepa awa, amegpa aum. “Imu oh ag nahipnu ehed doon, uuidna oolna
gokulagtai amge da am anam ii hepa,” awa aum. 34 Petrus nug anam a amu Jesus amegpa
aum. “Da genab na amenpa atem. Na tugan imupa na dahilnu, ‘Da Nug ii dootem,” aon,
haen ewam batak akut. Na haen ewam anam ape, dimpa matuk dawai nug gaaku,” awa

aum. 35 Am Petrus nug aum. “lital Da na ele mauhkunih dayeb amu da amunu ug i
dootem amge da nahipnu, ‘Da nug ii dootem,’ ii apa!” Nug anam a amu ipunitak awak

danab oh anam apig.

JESUS GETSEMANI DATA UNUQITOM

36 Ag anam aeg amu Jesus Nug ag ele oh aben laa onig Getsemani apa gopig. Gona amu
Nug ipunitak awak danab amelagpa aum. “Ag inam daapeg, da upa uken unugidkul,”
awa aum. 37 Nug anam anana amu Nug Petrus am Sebedi bekod adit ele aakuib diiate,
Nug ele gopig. Gona amu Nug oopa ugnab doyom. 38 Nug anam doya, Nug ag amelagpa
aum. “Da oolpa kahipan tode mauhak bianab dootem amunu ag inam daapeg, da ele
dab metat daatu!” awa aum. 39 Nug anam anana, Nug nakok baula wana uka, apa Nug
dup noa, gateg qaun wa, idu wanpa ma, unugqita aum. “O Mama, ug oh da maokul ele,
amuam lepu mua ehed hai gokodpa daate bia amu, na ib laa anidna ape am da le hai
gokod amupanu da ii lapa amge Na da ool daate imu aib dim lamidme. Na oot daate

amuib dim lamite!” awa aum.
40 Nug anam unugitowa edua uka, nuhikud ipunitak awak danab ewam amu niiegeg

anata, Nug Petrus amegpa aum. “Ag da ele aam ameg laipuib dab metat daagnignu elele

iitate? 41Satan ag eedateb, ehed gomananu ag dab menana daanna, unugiteg! Agoudilag
amuam elele amge ag bedulag am elele iita,” awa aum.

42Jesus Nug anam anana, Nug edua uka, baula unugita aum. “O Mama, da le hai gokod
imunu ii lakulnu amu na ib laa anidkutnu elele iita dayeb am na nahip dab mak aakuib
dim lamite!” awa aum. 43 Nug anam unugqitowa, Nug edua uka amu ipunitak awak danab

ag amelag ehed neum amunu ag niiegeg anatom. 4 Anam anata amu Nug edua uka,
unugitak adit tatam heum amuib baula unugitom.

45 Unugitak oh malak dimpa Jesus Nug edua uka, ipunitak awak danab amelagpa aum.
“Ag iite ahapig? Ag geha iiku ele niin autna aotebte? Anteg! Laa nug Danab Bekalag da,
hipunin danab epelagpa meidkunu haen aaku doum. 46 Ahapeg gotu! Ag aakud anteg,
danab nug da keked epelagpa meidku ele amu nug aaku udite,” awa aum.

JUDAS NUG JESUS KEKED EPELAGPA MEUM
47 Jesus anam nai matieye amu ipunitak awak danab tuelp amu oolagpanu laa onig
Judas amu danab kudum ele, danab amu ag qep elab amu dadib maha ele adaplg amu ag
mana metak danab okai amu Juda iki danab ele apig bia Judas ele udipig. *8 Aria tatam
Judas nug ag Jesus adaglagnu eponak keeke laa hekunu amelagpa inam aum. “Da geha

laa ootugidkul amu, danab amu aakuib. Ag Nug adeg!” awa aum. 4 Aria ag udina, Judas
nug pahanab Jesus gumita uka, “Tugan ena Ipunitak Danab,” awowa, nug ootugitom.

50 Nug anam ootugite amu Jesus Nug amegpa aum. “O lai, na keeke hekutnu oot daye
udime amu na he!” awa aum. Jesus anam a, danab oh ag dona, Jesus adapig. 5! Ag anam
heegeg, laaJesus ele daapig amu, ag oolagpanu laipu laa nug qep elab aokunu epeg bahia,
eeda awa, mana metak danab dilag iki, nuhig begbeg laa daug hoiyom. 52 Hoiye amu
Jesus aum. “Na nahip gep elab edun abenpa me. Adinu? Aun nug geppa ban hete amu
nug qeppa mauhku. >3 Na iite dootem? Da Mama amegpa ehanidkunu api amu pahanab

nuhikud engel daup kudumnab, ban danab ameg tuelp edatak, medaku. 54 Amge da anam
hepi amu Kayak nai atem genab beku? Kayak nai nug imu bekunu ate amu nug anamib

beku,” awa aum.
55 Aria haen amupa Jesus Nug danab ameg nadi amu amelagpa aum. “Da yabhok

danabte daatem amunu ag gep elab amu dadib ele aon, adailkulagnu udipig? Haen da
ded oh metid laka danab ah ipunitak madatami amu ag da ii adailpig. 56 Amge keeke
imu oh amu propet nai yaapig amu meu medate,” awa aum. Anam a amu ipunitak awak
danab oh ag oolna malapig.

AG JESUS HETODIAK ABENPA HETODIPIG

57 Aria danab ag Jesus adapig ele amu ag Nug aon, mana metak danab dilag iki Kaiapas,
nug topa gopig. Apa amu do mehuqgak danab amu abnu iki danab ele qag mena daapig.
58 Amu Petrus nug_dim lamatom amge nug nakok pide dim lamatom. Dim lamatata, r_1ug
mana metak dilag iki danab nug laugnu ad oopa no, lag mamegnu begbeg ele daapig.
Nug kobol adi hebepeg amu dookunu dayom. )

59 Aria mana metak danab okai amu Juda dilag hetodiak okai, onig Sanhidren, amunu
danab ele ag Jesus adi ehed heum o ii heum, ag amu dab ii mepig. Iita, ag hamu hetodin,
qepeg mauhkunuib hepig. ¢ Heegeg am laa kudum ag ahan ham bupunna, Jesus ehed
heumnu apig amge ag Jesus keeke ehed heumnu, gepeg mauhkunu ele laa ii anidpig. Ag
anam heegeg dimpa danab adit laa ¢! beya apid. Danab imu nug, ‘Da Kayaknu mana
metak lag lopadoya, ded ewampaib edue buukul, aum,” aoi apid. 62 A anam aeh amu

mana metak dilag iki danab nug hibaita, Jesus od metom. “Nai amunu amu na nob iite
memana? Nai anak amuam genab o genab iita?” awa aum. ©3 Nug anam aum amge
Jesus Nug nai nakoknab laa ii matiom. Aria baula mana metak dilag iki danab amu
nug amegpa aum. “Da Kayak bauklel onigpa da na amenpa atem. Na nai genab tutuku

al Na genab Kristus, Kayak bekate o iita?” awa aum. ¢4 Nug anam a amu Jesus Nug
odepa awa aum. “Na ame. Amge da ag amelagpa atem. Dimpa Danab Bekalag da, Kayak

gagatag oh ele amu, Nug epeg nadiappa daappl anidna amu hab waapanu lombigpa ele
ud1p1 anidkulag,” awa aum. 65 Jesus anam a amu mana metak danab dilag iki nug lamen

nuhlg ada patida aum. “Nug Kayak dabita, awa awa qgedate! Ig danab laala danab imu
ehed heumnu matiglagnu ii matimta. liku elele. Nug Kayak dabita, awa awa getom
aaku doopig. ¢ Ag adi ateb?” awa aum. A amu ag apig. “Nug mauhkun daate,” aon

apig. ©7 Anam anana, ag Jesus idupa hununna amu makudplg Laa ag epelag oohap tena,
matadnana 68 apig. “Na am Kristusde! Kayak na ehaniteb amu na ape dootu! Aun na
oitom?” aon apig.

PETRUS JESUSNU, “DA NUG Il DOOTEM,” AUM
69 Ag anam heegeg, Petrus nug hetodiak lagnu hac_iapEa dayom. Dayeye, mana metak

dilag iki, nuhig begbeg nid ahin laa nug doa aum. “Na ele Galelia ted Jesus, Nug ele
oipid,” awa aum. 7° Amge Petrus nug ag oh noolagpa ham bupua, “Na nai atem amu da
diig ii dootem,” awa aum. 7! Nug anana amu aha wana, lagnu ad odpa uka dayeye amu
begbeg nid ahin laa na, nug danab apa daapig ele amu amelagpa aum. “Nug anuka Jesus,
Nasaret ted ele oipid.” awa aum. 72 Nug anam a Petrus nug nai nuhig gagatag qeta aum.
“Da danab amu ii dootem!” awa aum. 73 Nakok laa ele amu danab apa hipaidna daapig
ele amu Petrus gumidna dona apig. “Na am genab danab umunu layag laa aaku. Adinu?
Nahip nai matiak amu he, na miag atime,” aon apig. 7* Ag anam aeg, Petrus nug nai
gagatagnab inam aum. “Da nai genab ii api amu Kayak Nug da nob nau medad! Da genab

iiku atem, da danab umu ii dootem!” Nug anam a amu matuk paha gayom. 75 Matuk gaye
amu Jesusnu nai, “Tugan imupa na dahilnu, ‘Da Nug ii dootem,” aon, ewam batak akut.

Na haen ewam anam ape, dimﬁa matuk dawai nug gaaku,” nai amu Petrus daugpa doum.
Nai amu Petrus daugpa do, nug dimitim uka, huanaknab gayom.

27

JUDAS NUG NUKA NUG HE MAUHOM
1 Wakade butuanab mana metaknu iki danab oh amu juda iki danab ele ag Jesus qepeg

mauhkunu nai madipig. 2Mationaamu ag Jesus epeg mudipa gakona, ahan omalna gona,
Rom dilag gabman okai Pilatus epegpa mepig.

3 Aria Judas, nug Jesus keked epelagpa meum ele amu, nug Jesus gedidna hetodiakpa
mepig doya, nug oo ug daye, men dodo silwa 30 amu edua awa uka, mana metak iki danab
amu danab ah dilag iki danab ele madata 4 nug aum. “Da hipunin hemi. Da danab nug
ehed laa ii heum amu da hamu keked epelagpa mauhkunu memi,” awa aum. Anam awa
a doona ag apig. “Amu ihinig keeke iita. Am nahip keeke,” aon apig. 5 Ag anam aeg amu
Judas nug men dodo amu mana metak lag oopa mawe uke, nug_ nug uka, mudipa aiha
mauhom. ) )

6 Mana metak iki danab ag men dodo amu aon apig. “Imu amu danab mauhkunu
daden maknu men dodo. Do daate amunu ig tamaniaknu kunuppa ii memata,” aon apig.
7 Amunu ag nai matin, oolag laipu mena, ag men dodo amu aona, wan laa, danab nug wa
hete ele, nuhig wan amu daden }nepig Ag wan amupa danab atu laihnu boomadkulagnu
t1tuanp1g 8 Amunu ag wan amu onig inam atadplg “Danab Mauhkunu Daden Awak
Wan,” aon apig. Onig amu gemu ele daate. ® Amunu anuka Kayak Nug nai laa propet
Jeremaia odepa aum amu genab beum. Nug aum. “Israel ag men dodo silwa 30pa nug
daden mekulagnu nai qagapig amu ag men dodo silwa 30 amu aon, 1° danab wa hete ele
nuhig wan daden mepig. Nadi Nug da amelpa aumbia.”

PILATUS JESUS HETODITOM
11 Aria Jesus Pilatus noobpa hibaita dayeye, Pilatus Jesus od metom. “Na Juda dilag

kingte?” awa aum. A amu Jésus, “Na aaku atem,” awa aum. 12 Nug anam a amu mana
metak danab okai amu Juda iki danab ele ag nuhignu nai hamu yaan heeg, Nug nai nob
laa ii meum. 3 Nug anam heehe amu Pilatus nug Jesus amegpa aum. “Ag na ehed kudum

hemenu ateb amu, na amu iite dootem?” awa aum. 14 A amu Jesus Nug Pilatus odepa ii
awom. Anam he amu Pilatus nug oo ii maite, nug dab mak kudum awom.

PILATUS JESUS AD EMAITAKPA ATULKULAGNU AUM
15 Aria mad ohpa Pasowa hobulnu dedpa gabman nug danab ah ag hipunin danab aten
uhuga madakunu apig amu nug mani gultakpanu od matule dotom. 16 Am haen amupa
danab laa nug Rom gabman dilag do haen kudum tipalom ele amu, ag nug aon mani
guitakpa meeg dayom. Danab amu nug onig Barabas. 17 Am danab ah ag qag meeg amu

Pilatus nug ag od matom. “Ag mani guitak danab aun uhuge madakulnu oolag daate,
Barabas o Jesus? Ag nuhignu Kristus aon ateb,” awa aum. 18 Pilatus nug Jesus, nuhig hak
ena, hak amupa Nug Juda okai edatom amunu ag oolag nauhe, Jesus hetodiakpa mepig

doyom amunu Nug anam od matom.

19 Pilatus nug anam od mata, nug epediaknu dayak abenpa dayeye, nug wau nai inam
me udiom. “Danab tutuku amunu, nuhigpa na keeke laa aib heme. Tugan imupa da Nug
tulpa ante, ug guitak ele huanak doomi,” awa aum. )

20 Aria nug nai amu doya dayeye, mana metak dilag iki amu Juda iki danab ele ag Pilatus

nug Barabas uhuqa madata, Jesus qeeb mauhkunu danab ah oolag yaan heeg 2! gabman
okai Pilatus nug baula, “Danab adit imu oolahpanu da aun uhuge ag madakul?” od mate

amu ag, “Barabas,” aon apig. 22 Ag anam aeg amu Pilatus nug aum. “Amge da Jesus,

nuhignu ag Kristus ateb ele amu, nuhignu da atem hekul?” awa aum. Nug anam a amu
ag oh apig. “Ad emaitakpa atule!” aon apig. 2> Ag anam apig amge Pilatus nug aum.

“Adinu? Nug adi ehed heum?” awa aum. Nug anam aum amge ag huanak ena apig. “Ad
emaitakpa atule!” apig. 24 Aeg amu Pilatus nug doyom, nug hekunu elele iita. Nug qak
ele bekunu heum amunu nug le awa, danab ah oh amelagpa epeg ihaha nug aum. “Danab
imu mauhku amu dahil hipunin iita. Ag ahilag hipuninib daaku.” awa aum. 25 Nug anam

a amu ag apig. “Am ena, ug amu ig maognig, ihinkad nid naunau ele ena maoglag,” aon
apig.
DAUP AG JESUS AON AON QEDAPIG
26 Anam aeg amu Pilatus nug Barabas uhuga madata amu nug a, ag Jesus wippa ehed
matadeg, ag ad emaitakpa atulkulagnu ag epelagpa meum. )
27 Aria gabman okainu ban danab ag Jesus aon, gabman dilag okai laug oopa nopig.
Noeg amu ban danab ameg amu laa oh ele udin qag mena, Jesus talilidna daaplg 28 Anam

daanna, ag lamen ena nuhig udidna amu gabman dilag lamen kokod laa aduiteg noum.
29 Lamen aduiteg no amu king igipan bala bia mudi qaun elepa hewona, igipa adaeg

noum. Adaeg no amu ag gumu laa, gaitobtob gumu bia, Nug epeg nadlappa mepig.
Mewona ag gatelag qaun ona, aon aon getan, humidna apig. “Na am Juda dilag king,
na binan ele,” aon apig. 30 Ag anam anana, idupa hununa, gumu Nug medapig amu, ag
amu aon, iki opig. 31 Ag aon aon qetan malan amu lamen kokod amu udldplg Uditona,
lamen nuhig edun aduiteg no, ag ad emaitakpa atulkulagnu aon gopig.

JESUS AD EMAITAKPA ATULPIG
32 Ag aon gonana, wan laa onig Sairini amu ted Simon anidpig. Anidna amu ag nug

dutuna heeg, Jesusnu ad emaitak mawom. 33 Nug anam mawewe gona, aben laa onig
Golgata apa tepig. Golgata diig amu Ikilag Ebehi. 34 Apa tena amu ag Jesus wain marasin

laa ele koboliak, Nug amu lakunu metaeg, Nug nakok lemadupa ya anta amu Nug baula
ii laum. 35 Aria ag Nug ad emaitakpa atulona, ag nuhig lamen aoglagnu amu ag otina,
ameg wadele mewona, aun nug ameg aten aoku amu ag keeke laa onig dais amupa qid
hena aopig. 3¢ Amu dimpa ag Jesus gumana apa daapig. 37 Amu Rom danab ag danab ad
emaltakpa atulpig ele amu ag adi nai ag bedulagpa yaapig ele, danab ag amu anidkulagnu
amu ag ad mahapa yaana ad emaitakpa atulplg Aria Jesus igipa ad emaitakpa amu
nai imu yaan atulplg “Imu Jesus, Nug Juda Dilag King!” 38 Ag danab adit laa, a am
yabhok danab amu, ag a amu Jesus ele oh atuladpig. Ag danab laa agJesus epeg nadiappa
atulona, laa amu epeg nanehpa atulpig. 3 Aria ‘danab ah ag nug noobpa dona wanana,
ag ikilag matudna, aon aon getan inam apig. **“Na am mana metak lag lopadna edun
ded ewampaib hekutnu ame amunu na anam hekutnu elele amu na naka bedun uhuge!
Na Kayak beka daatem dayeb doona amu na ad emaitakpanu nepe anidtu!” aon apig.

41 Amubia mana metak danab okai, do mehuqgak danab am Juda iki danab oh ele ag Nug
aon aon getan apig. 42 “Nug danab laa ehanatom amge nug nuka ehanidkunu elele iita.
Nug am Israel dilag kingde! Nug ad emaitak uua, honap neeb am ig nuhignu oonigpa
genab doognig. 43 Nug Kayaknu oopa genab doote amunu am Kayak Nug nuhignu oo
heeb amu geha iiku Nug ehanidku. Adinu? Nug aum, ‘Da Kayak beka,’ ” aon apig. 44 Am
yabhok danab adit ele ad emaitakpa Jesus guguitak atulatpig, a ele awa awa qgetak nai
anamib madipid. ) )

JESUS MAUHOM

45 Aria aam ameg tuelppa gatatu wan oh tona male uke, tueb aam ameg ewampa

batom. 46 Aria aam ameg ewampa anam amu Jesus Nug bag okaipa ewa aum. “Eloi, Eloi,

lama sabaktani?” Amu diig am inam. “O Mama, o Mama. Adinu na da uidme?” 47 Jesus
Nug anam e, danab apa Nug guguitak daapig ele amu, ag anam doona, ag apig. “Nug Elias

onigpaete,” aon apig. 48 Ag anam aegeg, lalpu laa ag oolagpanu pahanab aha, qaibad uka,
yupanu keeke laa, nug le huanak eedte ele onig span, amu awa, wainpa mewowa, awa,
gumu laa, qaitobtob gumu bia, amupa ita, medakunu heum 4° amge laa ag apig. “Uupe,

Elias nug ehanidkutai o iitatai amu anidkunig,” aon apig. >° Ag anam aeg, Jesus baula bag
okaipa ewowa, Nug mauhom. )

51 Nug mauhom haen amupa mana metak lag oopa lamen nadi aiheg dayom amu
gamagpanab atannu katida uka, honap noum. Anam heehe amu wan udale, men ele
aodpig_ 52 Mauhak aben od ele matule, Kayaknu danab tutuku laala anuka mauhadpig
amu edun hipaidpig. 53 Ag modpanu hipaidpig amunu dimpa Jesus edua hibaite amu
ag ahan gona, Jerusalem noeg, danab kudum ag anadpig. 54 Amu daup 100 dilag iki nug
amu daup laa ag nug ele daanna, Jesus guman daapig amu ag mim ne, wan udalele, keeke
laala oh ele beeg anidna, badan apig. “Genab danab imu Nug am Kayak Beka!” aon apig.
55 Aria ah kudum laa ag Jesus ehanidkulagnu Galelianu dim lamidna gopig ele amu, ag
pide, keeke adi beeb amu anidkulagnu daapig. 5¢ Ag oolagpa laa amu Maria, Magdala ted,
laa amu Maria, Jakobus Josep ele anilah, laa amu Sebedi bekod amu anilah.

JESUS GADA MEN ODE MODPA MEPIG

57 Aria tueb me, Arimatia ted onig Josep, nug am danab enub ele amu, nug udiom. Nug
ele am Jesusnu ipunitak awak danab. 58 Nug Pilatus gumita uka, Jesus gada aokunu od

metom. Od mete, Pilatus nug daup amelagpa a, ag Jesus gada Josep medapig. 5% Ag Josep
metaeg, nug Jesus gada awa, linen lamen baupa itom. ¢ Nug itowa, nuhig men mod bau
babaitom amupa meum. Mewowa, men okai laa budibdib mete uka, men modnu ode

tonom. Nug anam hewowa amu nug ukom. 6! Aria nug anam heehe amu Maria, Magdala
ted amu Maria laa ele a mod guguitak apa daapid.

DAUP AG MOD ODE GUMAPIG
62 Amu Juda dilag Metidnu bapaidpig ele, ded amu uue, mana metak iki am nai

mehugak danab ele ag gona Pilatus | laugpa qag mepig. ©3Qag mena ag apig. “Nadi, igham
bupuak danab amu, nuhig nai laa daumgpa doum. Nug bau dayaya Nug, ‘Ded ewampa
da edue hipaidkul,” aum % amunu nuhig 1pun1tak awak danab ag gona, gada awona, ag
danab amelagpa ‘Nug edua hibaitom,” amananu, na ape, ag mod amu hag mena, eponak
keeke laa hepeg dayeb ukeb, ded ewam batad! Nuhikud ipunitak awak danab ag, ‘Nug
edua hibaitom,’ apeg amu nai ham bupuak dimpanu amu nai ham bupuak tatamnu amu
edidku,” aon apig. ¢ Ag anam aeg am Pilatus nug aum. “Ag gumak danab diina, ag

mod amu ameg manakib daakunu adi hekulagnu elele dooteb amu ag gona anamib aaku
heig!” awa aum. © Nug anam a, ag gona, hag maknu eponak keeke laa menpa mewona,

ban danab laa maateg, mod amu guman daapig.

28

JESUS NUG EDUA HIBAITOM

1Juda dilag Metid ded Sarere amu uka male, Metidpa butua aam bekunu heehe, Maria,
Magdala ted amu Maria laa ele a mod anidkulahnu gopid.

2 Ukeheh am mim okai neum. Adinu? Kayaknu engel laa hab atannu na, mod ameg
kola, men amu gqadepa hedep na dayom. 3 Nug idu am amemdi bia amahlom. Nuhig
lamen amu hakabnab ais bia. 4 Ban danab ag nuhignu badaeg, bedulag hahadede, danab
mauhak bia niipig.

5> Am engel ﬁug ah adit amelahpa aum. “A aib badapid! Da dootem, a Jesus, ad
emaitakpa atulpig ele amu, Nug mz;ditep. 6 Nug ipa ii daate, nug anuka aum bia edua
hibaitom! A do_ya, Nug niiom aben iikud anted! 7_Ar1toya am pahanab goya, nuhikud
ipunitak awak danab amelagpa, ‘Nug modpanu edua hibaitom!” aoya aid! Doyed! Nug
anuqa Galelia ukeb, ag Nug apa anidkulag! Da geha iiku a amelahpa atem!” awa aum.

8 Engel anam a amu ah adit a otaiya badaya, oolah gamag ele ahehe, mod uuya,
nuhikud ipunitak awak danab amelagpa akulahnu qaiqad gopid. ° A anam ukaeheh am

Jesus ib manpa a gumata do, a ele nug -uda tena amu Nug, “Butua ena,” awa aum. Jesus

anam a amu a Nug gukuidya waya, baeg adai daaiya, binag mepid. 10 A anam heeheh
amu Jesus Nug a amelahpa aum. “A aib badapid! Goya, da awalad amalad amelagpa aped

doona, ag gona, Galelia apa da anideg!” awa aum.
DAUP AG KEEKE ANIDPIGNU AEG, IKI DANAB DOOPIG

1 Aria ah adit ukaeheh, ban danab laala ag Jerusalem nona, ag keeke adi adi beum amu
oh mana metak iki danab amelagpa apig. 12 Amelagpa aeg amu mana metak iki danab

amu Juda iki danab ele ag qag mena, nai matin amu ban danab men dodo okai matana
apig. 13 “Ag, ‘Ig niiutut, nuhikud ipunitak awak danab tuqan udin, Nug gada yab aopig,’

aon aig! 14 Aria gabman okai Pilatus nug nai amu doya heeb amu ig nug amegpa imunu
akunig amunu ag ug laa ii anidmana,” aon apig. 15 Anam aeg amu ban danab ag men
dodo aona, ag mana metak iki danab ag adi hekulagnu apig amu anamib hepig. Anam
heeg amu nai amu Juda danab kudum doon malaeg udie, g_;emu ele maditeb.

JESUS NUG IPUNITAK AWAK DANAB UDAT MATOM
16 Aria 1pun1tak awak danab elewen ag Galelia apa qauko laapa, Jesus gokulagnu aum,

amupa gopig. 17 Gona, apa ag Nug anidna, binag mepig amge laala ag oolagpa dab mak
adit ele dayom. 18 Anam heegeg, Jesus Nug ag gumata doa, amelagpa aum. “Kayak Nug
da keeke oh ikilag daakulnu meidom 1 amunu ag gona, wan atu ohpanu danab ah hepeg,
dahilad ipunitak awak danab ah daapeg, ag Mama onigpa, Nug Beka onigpa amu Kayak
Oudi onigpa layateg! 2° Ag keeke oh da ag hekulagnu amelagpa ami amu, ag amu oh ele
ipuanateg! Ag doyeg! Da haen oh ag ele daaput ukeb, gog tak haenpa bataku,” awa aum.

KAYAKNU NAI MAKUS YOM

LAYATAK JOHANES NUG JESUSNU IB BABAITOM
1 Kayak Beka Jesus Kristusnu Nai Ena amu inam niite. 2 Anuka Kayak Nug propet laa
onig Jesaia amegpa aum. Kayak Nug Beka Jesus amegpa alo amubia Jesaia amegpa a,

Jesaia nug nai amu inam awa yom. “Ante! Da hepi dahil nai awa uka matiaknu danab
laa nug na noom awa, nahip ib bapaidku. 3 Nug am atu tadakpa dayaya, danab amelagpa
inam ewa aku. ‘Ag oolagpa ihinig Nadinu ib bapaidpeg, elele dayad!” awa aku.” Jesaia
anam awa yom. 4Kayak Nug anam aum dimpa Nug aum bia, Layatak Johanes nug atu
tadakpa dayaya, nug danab amelagpa, Kayak Nug ahilag hipunin uhuqa madakunu ag

oolag edueb, layatak aoglagnu nai mehugom. 5 Nug nai anam mehuqom amu Juda
wanpan danab laa oh amu Jerusalemnu danab laa oh ele ag Johanes gumidna gona,

hipu_nin ahilag miag aegeg, Johanes nug Jodan lepa layatom. ¢ Nug lamen kamel udigpa
hak amu ma, nug imuagpa matagid, dod gadapa ‘hak, amu ele taka, nug tap amu upuh
lepuele latom. 7 Anam dayaya amu nug danab amelagpa aum. “Danab laanugda dlmulpa
udite amu danab amu nuhig gagatag amu dahil edidte, Nug am danab okainab, da am
okai iita. Dahil hak imu nuhig hak amu ele elele iita. 8 Da ag lepa layadtem amge Nug
Kayak Oudipa ag layadku,” awa aum. )

JESUS LAYATAK AWOWA, OO EEDAK ELE AWOM

9 Nug anam a amu haen amupa Jesus Nug Galelia wanpa Nasaret abpanu aha udie,
Johanes nug Jodan lepa laaitom. 10Laaita male, Jesus Nug l_epanu aha, audam teete amu
hab obate, Kayak Oudi Nug ai upudil bia nuhigpa neene, antom. ! Kayak Oudi Nug ne,
baag laa hab atannu Nug amegpa aum. “Na am da bekal, da nahipnu ool mauhte. Nahip

haknu ele amu da ool ena daate,” awa aum.
12Haen amupa pahanab Kayak Oudi Nug he, Jesus Nug atu tadakpa uka, 13 apa ded 40

dayeye, Satan nug Jesus ehed hekunu oo eedede, Jesus Nug dod dakud oolagpé dayeye,
engel ag nug ehanidpig.
JESUS NUG DANAB TATAMNU ONILAGPA EUM
14 Aria haen amu male amu Herodes nug Layatak Johanes mani guitakpa me dayeye,

Jesus Nug aha, Kayaknu Nai Ena mehuqaqa, Galelia ukom. 15 Nug nai mehuqa aum.
“Haen malom, Kayaknu do madod haen aaku miag doum amunu ag ahilag hak nau uuna,
oolag edueb, Nai Enanu oolagpa genab doyeg!” awa aum.

16 Ded laa Jesus Nug Galelia le ameg ihipa oiyaya, Nug Simon amu Andreus ele, a am
eamag amu, Nug a ahilah uhui lepa eeheh anatom. A am kakai awak danab amunu a
uhui epid. 17 Jesus anata amu Nug amelahpa aum. “Doya, da dim lamidped, da a danab
diiaknu udat ipuanatkul,” awa aum. 18 Nug anam a amu a paha ahaya, uhui ahilah uuya,
Jesus dim lamidpid.

19 Dim lamiteheh, Jesus Nug nakok laa ele wana, nug Sebedi bekod Jakobus amu
Johanes ele, a ele am eamag amu, Nug a ub ahilahpa daaiya, uhui bapaiteheh anatom.

20 Anata amu Nug ahilahnu ele aum. “A da dim lamided!” Nug anam a amu a ahai, a
mamelah Sebedi, amu ahilkad udat danab oh ubpa daapig ele amu uuadya, Jesus dim

lamidpid.
JESUS OUDI NAU LAA LAMITOM
21 Aria ag Jesus dim lamiteg, ag oh edun Kapenaum gopig. Gona daanna, Nug Metidpa
Juda dilag nai doyak laka apa ta, Kayaknu nai ipuanatom. 22 Ipuanate, Juda danab ag dab

mak kudum aopig. Adinu? Nug nuka keeke oh ha antom bia ipuanatom. Juda dilag do
mehuqak danab laa ag amubia ii hedapig. 23 Ag anam nai doyak laka apa daaegeg, danab
laa nug oudi nau ele apa dayaya ewa aum. 24 “Jesus, Nasaret ted, na ig atem heigkutnu
udime? Na hepe, ig nauhkunignu udimete? Da na dooidtem, na am Kayaknu Laa, Opia
Awak Ele,” awa aum. 2> Nug anam a amu Jesus Nug oudi nau amegpa aum. “Na oden

gamutna, danab amu uuidna uke!” awa aum. 26 Jesus Nug anam a amu oudi nau nug
he, danab bedu huan hahadede, oudi nau nug baag okaipa ewawa, danab amu uuitom.

27 Uuita male amu danab laa ag danab amu anidna, dab mak kudum aona amu ag aka aka
Jesusnu apig. “Imu adi? Imu doyak laa, ebehi ele. Nug ehah ena ele amu diig amunu Nug

oudi nau amelagpa ‘Ag ukeg!” ate amu ag nuhig nai dim lamidteb,” aon apig. 26 Aganam
anidna, nai amu tuditeg uke, Galelia wannu danab oh doopig.

JESUS ODE DANAB KUDUM BAPALATOM
29 Jesus Nug danab ehanite, Nug ipunitak awak danab Simon, Andreus, Jakobus,

Johanes ele ag ahan, Juda dilag nai doyak lag amu uuidna, tutuku Simon Andreus ele
laulahpa gopig. 30 Ag gona, laka teegeg, ag Simon nome nug ode, bedu gakadak ele niieye,

ag Jesus amegpa aeg, nug doyom. 3! Aeg doya amu Jesus Nug gumita wana, epegpa ada,
mad ete ahe, bedu gakadak paha iita me, aaku ah amu nug uka, e ahilag babaitom.

32 Aria tueb amu aam no, apan danab ag ahan, ode danab amu danab oudi nau ele
oh omaladna, Jesus topa gopig. 3 Ag gona, Simon Andreus ele a laulah odpa qag meeg,
34Jesus Nug ode danab kudum ag ode diigdiig ele amu bapalatata, laa oudi nau ele amu
Nug oudi nau amu lamatom. Lamate amu ag Nug doopig amunu Jesus Nug he, ag amunu
ii apig.

35 Aria wagde butuanab Jesus Nug lakanu aha, ab uua, aben danab haen oh ii daatebpa
uka, unugitata dayom. 3¢ Dayeye, nakok dimpa Simon laikud ele ag Jesus matin 37 anidna,
Nug amegpa apig. “Danab oh ag na matidteb,” aon apig. 38 Aon aeg amu Jesus Nug aum.
“Ipan danabib nai dahil dooglagnu amu da ool ii daate amunu ig ahat, ab laala miag
daateb ele amupa da nai dahil mehugkulnu gokunig. Da amunu udimi,” awa aum. 3°Nug

anam anana amu Nug aha, Galelia wan oh talilita oiyaya, Nug Juda dilag nai doyak laka
laalapa nai mehuqaqa, oudi nau danab ag bedulagpa daapig amu ele lamatom.

JESUS DANAB GADA ODE ELE EHANITOM
40 Dimpa ded laa danab laa nug gada ode ele amu nug Jesus noobpa uka, gateg qaun
wa, nug od meta aum. “Na oot heeb amu na hepe, da ode dahil iita meku,” awa aum.
41 Nug anam od mete amu Jesus Nug oo doye, Nug epegpa danab bedu ada, amegpa aum.

“Da ool anam daate! Na ena daye!” awa aum. 42 Awa a amu pahanab ode amu iita me,
danab nug elele dayom.

43 Elele dayeye, Jesus Nug do gagatag danab amu amegpa inam aum. ** “Na danab
laa amegpa da na bapaidminu amu aib ame. Tita, na gona, na bedun mana metak danab
1pun1dna na Mosesnu do ate bia na dod main, Kayak mete! Adinu? Danab oh ag amupa
dooglag na ode iita,” awa aum. Jesus Nug do gagatag anam mewowa, he ukom. 45 Jesus

anam aum amge danab amu nug Jesus ode bia ii heum. Iita nug uka, danab kudum
amelagpa a doopig amunu Jesus Nug abpa miag oikunu elele iita. Nug aben danab haen

oh ii daatebpa dayom amge apa ele danab kudum Nug gumidna gopig.

2
JESUS DANAB EPEG BAEG ELE OH MAUHOM BABAITOM

! Anam dayaya, ded laa dimpa Jesus Nug aha, edua Kapenaum uke, apan danab ag
Jesus udiom daate amu doona, 2 ag ahan, lag Nug dayom ele amupa gona qag mepig.
Kudum gopig amunu lag oopa dimitim ele ag aben oh itupig. Itun daaegeg, Nug Kayak
nai mehuqom. 3 Nug nai mehuqgeqe, danab wadele laa ag lailag ode ele, nug baeg epeg
mauhak ele, gadaqadpa maon, Jesus topa udipig. 4 Udieg, ag lag Jesus dayom ele, amupa
danab kudum ituak daaplg amu ag amupa tena, Jesus gumidna wakulagnu ib iita amunu

ag lailag amu maon, lag atan tena, lag amu kodoko udem metak ele amunu ag tena,
lag kodoko lopadna, ode danab qadaqad ele mudipa qakan, Jesus noobpa padaeg noum.

> Padaeg noum amu Jesus Nug oopa genab doyak ahilag am okai ele anta, Nug ode danab
amegpa aum. “Nahip hipunin oh amu da uhuge medatem,” awa aum.
6 Nug anam a amu do mehuqak danab apa daanna, ag aka aka dab makpa inam apig.

7 “Danab imu Nug adinu anam ate? Nug Kayak dabita, awa awa qete. Kayak Nug nuka
hipunin uhuga megakunu elele,” aon apig. & Ag dab mak amu aoegeg, Jesus Nug nuhig

dab makpa amu doya, Nug ag amelagpa aum. “Ag adinu dab mak nauanamaoteb? %10 Adi
nai am anaknu ug iita? Hipunin uhuga metaknu nai amute am ug iita, o iita aha tapa

ukaknu nai, amutai am ug iita? Amu oh iita. Adit oh am ug ele, danabib hekunu elele
lita amunu ag Danab Bekalag da, da wan imupa hipunin uhugen madakulnu gagatag ele,
ag amu dooglagnu amu da hepi, aha goku,” awa aum. 1! Jesus Nug anam anana amu
Nug edua, ode danab amegpa aum. “Na ahan, qadaqad nahip aon, laka uke!” awa aum.
12 Nug anam a amu ode danab nug aha, qadagad nuhig awa, ag noolagpa dimitim ukom.
Ugeke amu ag dab mak kudum aona, Kayak binag mena apig. “Ig ded laa keeke amubia
ii anidmut,” aon apig. )
JESUS LEWI ONIGPA EUM

13 AriaJesus baula edua, le ameg Galelia ihipa oiyeye, danab ah laala ag gumidna ukaeg,
Jesus Nug Nai Ena ipuanatom. 14 Ipuanatowa amu Nug aha, wana oiyaya, Nug Alpias beka
Lewi, nug takis awak laka dayeye antom. Anta, Jesus Nug amegpa aum. “Na dona, da dim

lamide!” awa aum. Anam a amu nug Jesus dim lamitom.
15 Dimpa Jesus Nug nuhikud ipunitak awak danab ele amu ag Lewi laugpa e laegeg,

takis awak danab kudum, hipuni_n danab kudum amu danab laa ag Juda dilag do oh ii
dim lamidpig, amu ele kudum udieg, Jesus amu nuhikud ipunitak awak danab ele e lapig.
Adinu? Ag kudum ag Jesus dim lamidpig. 16 Aria ag e lanan daaegeg, do mehugak danab
amu do gumak danab-Parasia ele ag anadna, Jesusnu ipunitak awak danab od madapig.
“Adinu Jesus Nug takis awak danab, hipunin danab amu danab ag ihinig do oh ii dim
lamidteb ele amu, Nug ag ele oh daanna, e lanana, le ele lateb?” aon apig.

17 Aon aeg amu Jesus Nug doya, amelagpa aum. “Danab ode iita, nug dokta topa ii gote.
lita, danab nug ode ele nug gote. Amubia amu da hepi, danab kobol tutuku enaib heteb
ele, ag oolag edukunu ii udimi. Iita da hepi, danab kobol tutuku ena ii heteb ag oolag
edukunu udimi,” awa aum. )

DANAB AG JESUS E OH KUD MENA DAAGLAGNU OD MEDAPIG

18 Aria Layatak Johanesnu ipunitak awak danab amu do gumak danab-Parasia, ahilag
ipunitak awak danab ele ag ded kudum e oh lanaknu kud mena daadtapig. Ag anam
daaegeg amu ded laa danab laala ag Jesus topa gona, Nug od medapig. “Adinu Johanesnu
ipunitak awak danab amu do gumak danab-Parasia, ahilag 1pur11tak awak danab ele ag
hanhan e oh lanaknu amu kud men daateb amge nahip ipunitak awak danab ag anam ii
heteb?” aon apig. 1° Ag Jesus od anam medapig amu Jesus Nug aum. “Da am danab nug
ah aote bia. Aria dahil ipunitak awak danab amu ag am da lailad. Amu ig dootem, nug

awak haen amu oo gamag ahak ele amunu danab nug ah aote amu, nug laikud ele ag ug
doonna, e oh lanaknu kud mena daaglagnu amu iita. Ag oolag gamag ahak ele amunu
ag e ii uumna, ag lakulag. 20 Anam aaku daate amge ded laa dimpa ag lailag ah awom ele
amu, nug laih ukeb amu haen amupa ag oolag ug ele amunu ag e oh lanaknu kud mena
daaglag. Amu da ami. Da am danab ah aote bia. Dahil ipunitak awak danab ag am da
lailad bia. Da gemu ag ele daatem amunu ag e oh lanaknu kud mena daaglagnu elele iita.
Dimpa da gopi, ag anam hekulag,” awa aum.

21'Nug anam anana amu Nug nai tudita aum. “Danab nug lamen qati bau awa, lamen
alagnu gido amupa tona ii koit-te. lita!l Nug anam helo amu dimpa nug lamen iheb,
lamen bau nug edua, nakok epa, lamen alag eedeb, patideb, gido okai ele daaku,” awa
aum. 22 Anam anana amu Nug nai keeke amunu baula inam aum. “Laa ele amu danab
nug grep lepu bau le itaknu dod gada alagpa ii inate. Nug anam helo amu grep lepu nug
edua, wain baaba, titida heebeb, dod gada alag nug gagatag epom, okai mekunu elele iita
amunu nug aodeb, wain amu dod gada ele oh iita mekulah. Ag anam ii heteb. Grep lepu
bau amu le itaknu dod gada baupa inaglagnuib daate,” awa aum. )

JESUS NUG METIDNU OKAI DAATE
23 Aria ded laa Metidpa Jesus nuhikud ipunitak awak danab ele ag ibpa wit dad laa

oopa gonana, danab tuelp ag wit aeg laala aon lapig. 24 Anam heegeg amu do gumak
danab-Parasia ag Jesus od medapig. “Do nugdanab laa Metidpa e datanu ii aoma ipunigte
amunu adinu nahipad ipunitak awak danab agJuda dilag Metidnu do amu tlpalna e aon
lateb?” aon apig. 2°-26 Ag anam od metaeg amu Jesus Nug amelagpa aum. “Ag Dawitnu
nai nakok laa iite eb qepig? Haen amupa Abiata nug mana metak danab dilag iki dayeye,
Dawit nug laikud ele 1bpa oiyegeg, enug ageqe, ag gona, Abiata dayompa tena, Dawit nug
Kayak laug oopa noa, bret hag ele, mana metaknu danab agib lakulagnu elele, amu awa
lanana, nug laikud ele mate, oh lapig.

27 Amunu ag dooglag. Metid ded nug anuqak ii daate. Iita, danab nug Metid ded edita

anugak daate. Da danab edaten gumadtem 28 amunu da Metid ded ele gumatem,” awa
aum.

1 Ded laa Metidpa Jesus Nug Juda dilag nai doyak laka noa, danab laa nug epeg nau,
mauha ebehitak ele, apa dayeye antom. 2 Do gumak danab-Parasia ag ele apa ‘daanna,
Jesus Nug adi heeb anidkulagnu meidpig. Nug Metidpa danab epeg nau ele ehaniteb,
elele dayeb amu agJesus hetodiak abenf)a mekulagnu oolag dayom. 3 Anam daaegeg, Nug
danab epeg nau ele amegpa aum. “Na ahan, gamagpa hipaidna daye!” awa aum. 4 Nug

anam a amu danab nug hibaita dayeye, Jesus Nug do gumak danab-Parasia od matom.
“Do ihinig adi ate? Ig Metidpa ena hekunig am enatai o iita ig Metidpa ehed hekunig am

enatai? Ig heput danab mauhku amuam enatai o iita ig heput, danab laa nug mauhkunu
hete ele amu nug elele daaku amuam enatai?” awa aum. Nug anam od mate amu do
gumak danab-Parasia ag Jesusnu od mak amunu nob mekulagnu oolag ii dayom amunu
agto etan, hamu daapig. > Ag to etan daaegeg, Jesus Nug neeka anatowa, ag oo doyak iita,
ag danab ehanidkulagnu oolag ii dayom amunu Nug opodi be, oopa guitak doyaya, Nug
danab epeg nau ele amegpa aum. “Na epen tai ete!” awa aum. Jesus Nug anam a amu
danab amu nug epeg tai ete, epeg edua, laih bia, ena dayom. ¢ Jesus anam heum amunu
do gumak danab-Parasia ag ahan ukaeg, Herodes laikud ele qag mena, Jesus gekulagnu
ib madipig.

DANAB KUDUMNAB JESUS DIM LAMIDPIG

7 Jesus Nug anam he amu Nug nuhikud ipunitak awak danab ele ag ahan, ab amu uun,
Galelia le amegpa ukaegeg, & Galelianu danab, Judanu danab, Idumianu danab, Jodan le
laihpan danab, Jerusalemnu danab, Taianu danab amu Saidonnu danab ele, ag oh Jesus
kobol hetom doopig amunu ag Nug anidkulagnu dim lamidna gopig. ° Ag kudumnab
gopig amunu Jesus Nug nuhikud ipunitak awak danab amelagpa aum. “Danab kudum
qataetak daana, hautidmananu amu ag ub nakok aon dopeg, kobol anam beeb amu da
ubpa tekul,” awa aum. 1 Adinu danab ag Jesus hautkulagnu hepig? Jesus Nug ode danab
kudum bapalatom amunu ded amupa ele ode danab kudum danab ah oolagpa daanna,
Jesus gumidna wana, Nug bedu adaglagnu wagai mepig. 11 Amu danab laala ag oudi nau
ele ag Nug aniteg, oudi nau ag heegeg, ag Jesus noob_pa nena gena, wanpa niiegeg, oudi
nau danab bedulagpa daapig ele amu, ag epig. “Na Kayak Beka,” aon apig. 12 Anam aeg
amu Jesus Nug am Kayak Beka amu ag amunu miag atiak ii amananu, do gagatag matom.

JESUS NUG IPUNITAK DANAB TUELP TITUANATOM
13 Ded laa Jesus Nug qaukopa ta, nuhikud ipunitak awak danab diikunu oo dayom ele

amu, Nug ag omlagpa e, ag Nug gumidna gopig. 1 Nug danab tuelp Nug ele daaglagnu
tituanata, Nug aum. “Da ag maadpi, ag gona, nai ena dahil mehugkulagnu tituanadmi.
15 Laa ele, da oudi nau lamadkulagnu gagatag ele madakul,” awa aum. 16 Nug danab
tuelp tituanatom amu ag onilag am inam. Tatam am Simon amu Jesus nug onig laa
Petrus atadom. 17 Adit laa amu Sebedi bekod Jakobus Johanes ele. Jesus Nug a onilah
laa Boanesis atadom. Onig amu nuhig meu amu, “Hakad bekod.” 18 Laa oh onilag am
Andreus, Pilipus, Batolomiu, Mateus, Tomas, Alpias beka Jakobus, Taidius, Simon, nug
am Selot, 1 amu Judas Iskariot ele. Nug am Jesus keked epelagpa meum.

20 Aaku Jesus Nug edua laka uka dayeye, danab ah kudumnab ele gag mepig. Qag mena
daaegeg amu Jesus Nug udat haaha, e nakok laa awa, lakunu haen elele iita. 2! Anam
dayeye, Nug anig amakud ele ag amu doona, ag ahan, Nug omalna gokulagnu udipig.
Adinu? “Nug kaaka qeum,” aon apig. 22 Ag anam aegeg amu Juda dilag mehuqgak danab
ag matu Jerusalemnu nepig amu ag Nug heumnu inam apig. “Amu Belsebub, nug am
oudi nau ikilag, nug danab imu bedupa daate. Daate amunu Nug gagatag amupa oudi
nau lamadte,” aon apig. 23 Ag anam aeg amu Jesus Nug he, ag gumidna doeg, Nug keeke
danab ag dooteb ii dooteb ele ou aqata, ipuanata nai amupa amelagpa inam aum. “Satan
nug atemun Satan lamidkunu elele? 24 Wan laipupan danab ag ahan opatna, ameg adit
bena, nug gekulag amu wan amu nug ena ii daama. 250 ab iki laa ele anam. Ag opatna,

ameg adit bena, nug gekulag amu ab iki amu nug na geku. 2¢ Aria Satan ele anam. Nug
laikud ele ag opatna, laih laih daanna, ban heteb dayeb amu ag daaglagnu elele iita. Ag

iita mekulagnu daateb. 27 Danab nug danab gagatag ele, nug laugpa hamu noa keeke
laa ii aote. Nug tatam danab gagatag ele mudipa hipalowa, nug danab amu laugpa noa,

keeke yab aolgu. Amubia da Satan editak daatem amunu da nuhikud daup lamadkulnu
elele daatem,” awa aum. 28 Jesus Nug anam anana amu Nug nai baula tudita aum. “Da
genab ag amelagpa atem. Kayak Nug ahilag hipunin, amu nuhignu amu nuhig keekenu

ele dabita awa awa getak nai ahilag oh ele amu Kayak Nug uhuga madaku 2° amge laa
nug Kayak Oudi dabita, awa awa geteb amu Kayak Nug hipunin amu uhuga ii metama.

Hipunin amu iita ii mema, hanhan daaku,” awa aum. 30 Ag, “Jesus Nug oudi nau ele,”
apig amunu ag Kayak Oudinu anam amananu, Jesus Nug anam amelagpa aum.

JESUS BAEKUDPA NUG ANIDKULAGNU UDIPIG
31Jesus Nug anam anan dayeye amu Nug anig amakud ele udina, dimitim daana, Jesus
gumata dokunu danab laa amegpa aeg, nug danab daapig ele amu, ag amelagpa aum.

32 Danab ah kudumnab ag Jesus talilidna daanna, nai amu doona, Jesus amegpa apig.
“Na anin amapad ele na anidkulagnu udin, dimitim daateb,” aon apig. 33 Aon aeg amu

Nug aum. “Da anil amalad ele am aun adi?” awa aum. 34Nug anam anana amu Nug neeka
oiyaya, ag talilidna daapig amu anata, Nug aum. “Anteg! Imu amu da anil amalad ele.

35 Danab laa nug Kayakr_lu dab mak dim lamidte amu nug am da anil, amal, apinal ele,”
awa aum. -

4

E EPAKNU NAI
! Aria Jesus Nug Galelia le ameg ihipa mehuqak udat dig meum. Dig me amu danab ah

kudumnab udin qag mepig amunu Jesus Nug ubpa teum. Nug te, danab ah ag le ihipa
daaegeg, 2 Jesus Nug keeke danab ag dooteb ii dooteb ele ou aqata, ipuanata, nai amubia
kudumpa mehuqgaqa, inam matiom. 3 “Ag nai imu doona maidkulag. E epak danab nug
e haglag_ ebakunu aha, 4 data uka oiyaya, e hadag taodom. Nug taoda ugel:<e, hadag laala
amu danab ib oitebpa nena gena niiegeg, ai ag udin, hadag amu lapig. °E hadag laala
ag wan men duge ukak amupa nena qepig amu wan unuqag iita amunu pahanab bepig
6 amge aam na qe, ag didilag wan oopanab ii noum amunu bunadpig. 7 Aria e hadag laala
ag wan mudi qaun elepa nena geeg, mudi qaun ba, nadi ma, teguate, bunadna, meu ii
opig. 8E hadag laala ag wan enapa nena gena, ena bena, meu opig. Hadag laipu laa beum

amu nug aeg tieti oom, laa am siksti oom amu laa am wan handat oom.” Jesus Nug anam
aum.
9 Nug anam anana Nug baula ele aum, “Danab nug daug ele dayeb amu nug doyad!”

10 Jesus Nug anam a amu dimpa Nug amu nuhikud ipunitak awak danab tuelp amu
nug laikud laala ele ag aka daanna, ag Jesus nai aum amunu od medapig. 1! Od metaeg

amu Jesus Nug aum. “Ag am Kayaknu do madodnu keeke diig lokumak amu dooglagnu
matom amunu ag dooteb amge danab laala, ag dahil nai dim ii lamidteb, ag nai danab nug
keeke danab ag dooteb ii dooteb ele ou aqata, ipuanadte, nai amupaib anidteb 2 amunu

Jesaia nai yom, nai amu elele medate. Nai am inam. ‘Ag neegteb amu ag diig tutuku
ii anidteb. Ag nai daulagpa dooteb amu ag diig atemun tutuku ii dooteb. Ag doyaknu

uuteb. Ag anam ii helob, ag nai dahil doona, ag oolag edueb, Kayak Nug ahilag hipunin

uhuqga matalo,” ” awa aum. 13 Jesus Nug anam anana amu Nug Nai baula tudita aum. “Da

keeke danab ag dooteb ii dooteb ele ou aqaten ipuanaten ami amu, nai amuam ug iita
amge ag meunab nuhig ii doopig amunu dimpa da nai amubia amge gagatag ele madipi,

ag atem oolag maidku? 14 Danab nug Kayak nai mehuqte amu nug am danab e ebte bia.
15Hadag laala ibpa nena qepig ele amu, nai amu inam ipunigte. Danab laala ag nai dooteb

amge Satan nug paha ag oolagpa noa he, Kayak nai iita mete. 16 Amu e hadag men duqge
ukakpa nena gepig ele amu, nai amu inam ipunigte. Danab laa ag nai doon, oolag gamag
ahehe, pahanab aoteb 17 amge ahilag oopa genab doyak am gagatag iita, haen tutunuib
amunu ded laa ag dahil nai dim lamidteb, diig amunu ug laa bete, o danab laala ag heeg,
qagaetak dooteb amu ag pahanab ahilag oopa genab doyak padateb. 18 E hadag wan mudi
qaun elepa nena qepig ele amu, nai amu inam ipunigte. Danab amu ag nai dooteb 1°amge
ag wan imupan ug laala, amu enub awak udat amu ameg qak kobol ele, keeke amu oh ag
oolagpa he, Kayak nai iita ma, meu i ote. 2° Aria e hadag wan enapa nena qepig ele amu,
nai amu inam ipunigte. Danab laa ag nai doonna, aon oolagpa meteb amu ag meu ena
oteb, laa tieti, laa siksti, laa handat, anam oteb,” awa aum.
AMAHLAKNU NAI

21 Aria Jesus Nug nai imu ele matiom. “Danab laa nug lam amota, tapid okai waapa

o iita balal waapa metete? lital Nug amota, atan me eote. 22 Amubia gemu keeke laa

M

lokumak daateb amge dimpa miag atiglag. Keeke oh danab ag lokumpig daateb amu

dimpa ag miag atipeg, danab oh anidkulag. 23 Danab nug daug ele dayeb amu nug doyad!”
awaaum.
24 Aria Jesus Nug baula aum. “Ag doyeg! Ag lailkad dilagnu kobol tutuku o kobol

eheglEa epediadkulag amu Kayak Nug ele melemel amupa ag hetodiata, baula ele
tudidku. 25 Danab laa nug Kayak nai adate ele amu dimpa Kayak Nug baula ele tudita,

nug medaku amge danab laa nug Kayak nai laa ii adate aria nug nakok hamu adom amu
Kayak Nug amu edua adidku,” awa aum.

KAYAKNU DO MADOD ATEM DAAKU
26 Jesus Nug nai amu matiowa, Nug Kayaknu do madod atem daakunu amu inam
matiom. “Kayaknu do madod amuam danab nug e wanpa ebte bia. 2 Nug epowa amu

nug tuqanpa niiaya, amunpa nug udat laala haaha oiyeye amu e nug ba, okai mete. Okai

mete amge danab nug e amu atem ba okai mete nug ii doote. 28 Nug udat laa heehe, wan
nug nuka e itag medete, e amu bete. Tatam am udug, dimpa hadag qete amu dimpa nug

meu ote. 2° Aria meu wa odue, meu awak haen aaku doum amunu danab nug meu aote,”
awa aum.

30 Nug anam anana amu Nug nai tudita aum. “Ig Kayaknu do madod am adi bia daate
akunig. Ig nug am keeke adi laa ele ou aqat-ta, nug diig tutuku anidkunig? Am inam.
31Kayaknu do madod am ad mastet aeg epaeg bete amubia. Mastet aeg nug am e laa aeg

bia iita. Nug aeg nakoknab amge danab nug wanpa ebte, nug bete. 32 Nug ba, okai ma,

dad oopanu e laa oh edadte. Edata, epeg ele okai daaegeg, ai laala ag nug logopa daateb,”
awa aum.
33 Haen oh Jesus Nug keeke danab ag dooteb ii dooteb ele ou aqata ipuanata, ag

amelagpa matiom. Keeke ag doodpig ele amupa Nug nai elele tuditom. 34Nug nai amubia
aakuib matiom amu Nug nuhikud ipunitak awak danab ele ag haen laala akaib daanna,
Nug nuhig nai oh amu diig mehugom.
JESUS NUG HE, KODKOD QAK IITA MEUM
3> Ded amu tueb me, aam noono Jesus Nug nuhikud ipunitak awak danab amelagpa

aum. “Ig ahat, Galelia le ameg matadta, laih gokunig,” awa aum. 36 Awa a amu ag ahan,
danab ah kudum uuadna, ub nakok, Nug ub amupa dayom ele amu, ub amupa ukaegeg,
ub naunau laala ele oh gopig. 37 Ag ukaegeg, ulah okainab heehe, le ameg nug kodkod
huan qa, ub oopa noa, am bekunu heum. 38 Le anam heehe amu Jesus Nug ub bitobpa
udunpa niieye, nuhikud ipunitak awak danab ag Nug mad etan apig. “Ipunikak ihinig,
ig mauhkunignu hetem, amu na amunu dab iite metem?” aon aplg 39 Ag anam aeg amu
Jesus Nug aha, ulah amegpa nug anam hemanu anana, le amegpa, “Na uuna, to etan

daye!” awa aum. Nug anam a amu ulah nug iita me, le ele to eta, manin niiom. 4% Nug
anam ha amu Nug nuhikud ipunitak awak danab amelagpa aum. “Adinu ag badateb? Ag

oolagpa genab iite dooteb?” awa aum. 4! Nug anam a, nuhikud ipunitak awak danab ag
nuhignu enanag doon, oolag ele otaie, ag aka aka apig. “Ulah le ele amu a ele danab
imunu nai dim lamidtep amunu am atemun? Nug am aun?” aon apig.

5

JESUS NUG HE, DANAB OUDI NAU ELE ENA DAYOM
! Aria ag gona, Galelia le ameg laih Gerasa wanpa eedpig. 2 Eedna amu ag ub uun,

wanpa noegeg, danab laa, nug oudi nau ele, matmatpanu Jesus gumita udiom. 3 Nug
hanhan matmatpa dayaya oitom amu ag danab amu mudlpa o senpa ele qakaglagnu elele
iita. 4 Ag haen kudum qagapig amge nug haen oh wagai ma, sen pakua, baegpan adaknu
keeke ele he aodtom. Danab laa nug danab amu adakunu elele iita. 5 Nug anam haaha,

tugan amun ele nug matmatpa oitom, gaukopa ele oiyaya gaatom. Nug nuka bedu menpa
ele tugatom. ) ) )
6 Anam daatom amunu haen amupa nug nakok uma dayaya, Jesus anta, nug Jesus
gumita gokunu qaibad uka, Jesus noobpa gateg qaun oum. 7-8Nug gateg qaun o amu Jesus
Nug oudi nau, danab amupa dayom ele amu, nug amegpa, “Danab amu uuidna uke!” awa

aum. Nug anam aum amunu danab amu nug ewa aum. “Jesus, na Kayak atannunab beka.
Na da atem heidkutnu hetem? Kayak onigpa da na amenpa gagatag atem. Na da guitak

aib medame!” awa aum. 9 Aria Jesus Nug oudi nau od metom. “Na onin aun?” Od mete
amu oudi nau nug aum. “Ig am kudumnab amunu da onil, ‘Daup kudum,” ” awa aum.
10 Aum amunu oudi nau amu nug Jesus amegpa, “Ig wan imu uut gokunignu aib ame,” ii

daye daye unugitom.

11 Nug anam aawo, bo kudumnab qaukopa ameg laipu daanna, e laegeg, 12 amu oudi
nau ag Jesus unuqidna apig. “Ig lamigkutnu dayeb amu lamigpe, bo bedulagpa notu!”
aon apig. 13 Ag anam aeg amu Jesus Nug, “Anam heig!” awa a, ag danab amu uun gona,
bo bedulagpa nopig. Noeg amu bo ag oolna, huana gona, aben oola noakpa Galelia le
amegpa nona, le lanana mauhpig. Bo amu, ahilag eb qak am 2000 anam.

14 Ag mauheg amu bo gumatak danab ag ahan gona, ab okai amu nuhig wan taliliak ele
amupa keeke adi anidpig amu aeg doopig. Doona amu ag keeke amu anidkulagnu ahan
gopig. 15 Ag gona, Jesus gumidna tena, ag danab amu dayeye anidpig. Nug hanhan oudi
nau ele dayom amge haen amupa nug lamen ma, dab mak ena ele to eta dayom. Anam
dayeye anidna, ag badapig. 1¢ Aria danab ag Jesus Nug danab oudi nau ele nuhignu atem
heum amu anidpig ele amu, ag amunu matinna, bonu ele madipig. 17 Matieg, ag doona
amu ag Jesus Nug ahilag wanpanu aha, laih gokunu apig. )

18 Ag anam apig amunu Jesus Nug ubpa teete, danab oudi nau uuidpig ele amu, nug

Jesus ele oh gokulahnu ii daye daye od metom. 1° Nug od metom amge Jesus Nug aum.
“lita, na edun, baenadpa gumadna gona, Nadi nahipnu oo doye amu nahippa adi heum

ele amunu ape, doyeg!” awa aum. 20Jesus anam aum amunu danab amu nug edua uka,
Dekapolis apa ta, Jesus adi nuhigpa heum amu amelagpa matieye, ag nuhig nai doona,
ag dab mak kudum aopig.

JESUS NUG AH LAA NID AHIN ELE EHANATOM
21 Aria Jesus Nug ubpa ta, Galelia le ameg matada, le laih waum. Wana, le ihipa dayeye,
danab ah kudumnab gumidna gopig. 22 Ag anam daaegeg amu Juda dilag nai doyak lagnu

iki danab laa onig Jairas, nug Jesus gumita uka, gateg qaun wa, 23 nug Jesus unugita
aum. “Nid ahin dahil nug mauhkun hete amunu na gona, epenpa adape, ena daakunu

od medatem,” awa aum. 24 Nug anam a amu Jesus nug ele oh ukaeheh, danab ah laala
kudumnab ag Jesus haputna, qataetan daaegeg gopig.

25 Amu ah laa apa dayom ele amu nug kalam qak ode mad tuelp oopa haen oh anidtom.
lita ii metom. 26 Nug dokta kudum gumata uka, men dodo oh nuhig hamu matom amge
dokta ag nug ii ehaniteg, ode nuhig uka uka, okai meum aakuib. 27-28 Nug anam dayaya
amu nug, “Jesus ode danab kudum bapalate, ena daateb,” naipulag amu doya, nug nuhig
dab makpa, “Da lamen nuhigib nakok adakul amu da ena daakul,” aum amunu nug danab
ah Jesus ele gopig amu ag oolagpa Jesus dimugpa gonana, Jesus gumita wana, lamen
nakok adom. 29 Ade amu nuhig ode laipun iita me, nug amu doye, 30 Jesus Nug nuhig
gagatag laa uke doya, Nug edua od matom. “Aun dahil lamen adom?” awa aum. 3! Nug
anam a amu nuhikud ipunitak awak danab ag Nug amegpa aplg “Danab ah ameg nadi
talilidna daateb amunu adinu na, ‘Aun adailom?’ aon atem,” aon apig. 32 Ag anam aeg

amge Jesus Nug ahilag nainu dab ii metom. lita, Nug neeka, aun heum amu anidkunu
neekata dayom. 33 Dayeye amu ah nug, “Da nuhig lamen adami amunu Nug dahilnu
ate,” dab makpa anana, nug bada hahadada, Jesus noobpa wana, gateg qaun wa, keeke

oh nuhigpa beum amunu oh miag Jesus amegpa aum. 34 Nug anam a amu Jesus Nug aum.
“0 adel, na ootpa genab doome amunu na ena daatem. Ode nahip male, na ena daatem.

Na madod ele uke!” awa aum.
35Jesus Nug anam matiaya dayeye, danab laala ag iki danab Jairas, amu nug laugpanu

udin, Jairas amegpa apig. “Na aden mauhom amunu na ipunitak danab imu udat baula
aib metame,” aon aplg 36 Ag nug amegpa aegeg, Jesus Nug nai amu daugpa doya, Nug
Jairas amegpa aum. “Na aib badame! Na ootpa genab doye!” awa aum.

37 Nug anam anana amu Nug danab ah laa oh amu nuhikud ipunitak awak danab ele ag
dim lamidmananu, “Aib,” aum. Amu oh oolagpanu nuhikud ipunitak awak danab ewam,
Petrus, Jakobus amu Johanes ele aakuib Jesus ele Jairas laugpa gopig. Jakobus Johanes
ele, aam eamag. 38 Ag gona, nug laugpa tenana, Jesus Nug qanak baag okai ahilag doyaya,
mahitak kobol laala ele heegeg antom. 39 Nug anam anta, lag oopa noa amu ag amelagpa
aum. “Adinu ag inam henan gaateb? Nid ahin imu nug ii mauhom, nug niite,” awa aum.

40 Nug anam aum amunu ag Nug imidpig amge Nug ag oh lamate, dimitim noeg, Nug
nid ahin mameg, anig ele nuhikud ipunfcak awak danab ewam ele ag aakuib diiate, nid
ahin niiompa nopig. 4! Ag nona, Jesus Nug nid ahin epeg ada, ag nailagpa aum. “Talita

kumi.” Nai amu diig am inam. “Da atem, nid ahin, na ahe!” 42Jesus Nug anam a amu nid
ahin nug pahanab aha oiyeye, danab ah ag nid ahin anidna, ag huanak otaina, dab mak
kudum aopig. Nug am mad tuelp ele. 43 Aria Jesus anam hewowa amu Nug ag danab laala

amelagpa amananu, “Aib,” anana, ag nid ahin e metaglagnu ele aum.

6

PROPET NUG AB DIIGPA ONIG IITA
! Anam hewowa, ded laa Jesus Nug apag diigpa gokunu ahe, nuhikud ipunitak awak

danab ele ag oh gopig. 2 Ag gona tena daanna, Metldpa Nug Juda dilag nai doyak laka
ta, Kayaknu nai ipuanatom. Ipuanate amu danab ag doona, dab mak kudum aona apig.

“Danab imu am atemun? Aun danab imu doyak imu oh metom? Nug atem ha udat laala
danab haknu elele iita ele hete? 3 Nug am lag hak danab! Ig dootem, nug am Maria beka.
Nug amakud am Jakobus, Joses, Judas, Simon ele. Amu nug apinkud amu ag ig ele iite

daatem?” aon apig. Ag anam anana amu ag Jesus ele oolag laipu ii dayom.

4 Ag oolag laipu ii dayom amunu Jesus Nug ag amelagpa aum. “Propet nug ab ohpa
onig ele amge nug apag diigpa, nug tiilag laipu ele oolagpé amu nug laugpa ele amu nug
onig iita,” awa aum. 5 Ag nuhignu oolagpa genab ii dooplg amunu apa Nug ode danab
kudum ii bapalatom, laipu laipuib. ¢ Ag oolagpa genab ii doopig amunu Nug dab mak
kudum awa, Nug ab amupanu aha, ab laalapa uka, Kayak nai mehugom.

JESUS HE, IPUNITAK AWAK DANAB TUELP AG UDATPA GOPIG
7 Nug anam oiyaya amu Nug nuhikud ipunitak awak danab tuelp onilagpa e udieg,

Nug adit adit maate, ag ab laalapa gokulagnu daaegeg amu Jesus Nug ag oudi nau
lamadkulagnu gagatag mata, 8 Nug ag amelagpa aum. “Ag hokat dud qaknu amu
adaglagnu elele amge bret, batam, men dodo ele amuam aib aopig. ° Ag baelag gada
lamen ele amu mekulag amge lamen adit amu aib mepig,” awa aum. 1° Nug anam anana
amu Nug nai baula tudita aum. “Ag gona, ab laapa danab laa laugpa tena, ag lag amupaib
daanna, ukaknu haen beeb, ab amupanu ahan ukeg! 1! Amge ded laa ag ab laapa tepeg,

ab amupan danab ag diin, laka ii maadna, nai ahilag ele ii doopeg amu ag ahan, ab amu
uunna, ag ab amupan danab ag ehed hepig dooglagnu, ag baelagpanu gapud geqalpeg
nad!” awa aum. 12Nug anam aum amunu ag ahan gona, nai mehugnana, danab ah oh
ag hipuninnu oolag edukunu apig. 13 Anam henana amu ag oudi nau ele lamadnana,
ode danab ag Kayaknu dab mekulagnu, ipunitak awak danab ag olipnu goden layadna
unugqiteg, bedulag ena dayom. )

HERODES ANTIPAS NUG LAYATAK JOHANES BAG OTADOM
14 Amu Jesus Nug udat heehe, udatnu nai wan amu oh tone, king Herodes Antipas
doyom. Doyeye, danab laala ag Jesusnu udat amu anidna doona ag, “Layatak Johanes
mauhowa, nug edua hibaita oite amunu gagatag okai okai nuhigpa bete,” apig. 15 Ag
anam apig amge laala ag, “Nug am Elias,” aegeg, laala ag, “Nug am propet, anuka propet
daapig, amubia,” aon apig. 1¢ Laa ag anam apig amge Herodes Antipas nug anam doya,

nug aum. “Imu am genab Layatak Johanes. Da nug baag otadmi amge Kayak Nug he, nug
edua hibaitom,” awa aum.
17-18 Amu Layatak Johanes nug mani gultakpa ii dayom haenpa amu Herodes Antipas

nug awag Pilip, nug wau Herodias adita awom. Awe amu Layatak Johanes nug Herodes
Antipas amegpa, “Na awan wau aome, amupa na do tipalme, kobol amuam ena iita,”

awa aum amunu Herodes Antipas nug a, nuhikud daup danab ag gona, Johanes epeg
hipalna, aon gona, mani guitakpa mepig. !° Johanes aum, diig amunu ele Herodes

Antipas wau Herodias nug oo aeg be, nug Johanes qeeb mauhkunu heum amge elele iita.
20 Adinu? Herodes Antipas nug doyom, Johanes am Kayak noobpa danab tutuku, oiyak

nuhig am ena amunu Herodes Antipas nug heeb mauhmanu bada, atog noum. Amu ded
laala Herodes Antipas nug Johanes nai madikunu onigpa e udia, nai matie amu Herodes

Antipas nug Johanesnu nai amunu dab mak kudum awom amge nug nai amu dookunu
oo ele dayom.
21 Aria ag anam daanna, ded laa Herodias nug Johanes gekunu ib antom. Ded amupa

Herodes Antipas nug nuhig menuak ded be, nug gabmannu iki danab amu daup iki danab
amu Galelianu danab okai laala ele, ag nuhig menuak ded amunu gamag ahak hekulagnu
hobul heum. 22 Haen amupa ag Herodes Antipasnu hobulpa daaegeg, Herodias adeg, lag

00 amu oopa noa, ahi godede, Herodes Antipas adi ag nug anidna, ag itag aqe Herodes
Antipas nug aha, nug nid ahin amu amegpa nai gagatag geta, inam aum. “Na adin oot

hete? Na keeke laa aokutnu oot dayeb am da na medakul. 23 Na keeke dahil imu oh laih
aokutnu oot dayeb amu da gamagpa opatpi, laih na aokut,” awa aum. 4 Nug anam a

amu nid ahin nug aha, dimitim uka, nug keeke adi aokunu amu Herodes Antipas amegpa

akunu anig od metom. Od mete amu anig nug aum. “Na Layatak Johanes iki medakunu
ape doyad!” awa aum. 2 Nug anam a amu nid ahin nug paha edua uka, Herodes

Antipas amegpa aum. “Na geha iikunab Layatak Johanes baag otadna, iki tapidpa mena,
medakutnu ool daate,” awa aum.

26 Nid ahin nug anam a amu Herodes Antipas nug oo ug okainab ele dayom amge nug
tatam nai gagatag qeta aawo, do danab ag nug ele daapig amu ag ele nai amu doopig
27 amunu nug paha nuhig daup laa amegpa, “Na gona, Johanes baag otadna, na nug iki
aon do!” awa aum. Nug anam a, nuhig daup danab mani guitakpa uka, Johanes baag
otada, 28 nug iki tapidpa ma, awa udia, nid ahin mete, nug anig metom. 2° Ag anam heeg
amu Johanesnu ipunitak awak danab ag doon gona, Johanes gada aon gona boompig.

JESUS NUG DANAB 5000 E MATOM
30 Aria Jesusnu ipunitak awak danab ag edun udieg, ag Jesus ele qag mena, ag udat

hepignu amu nai i]g_)_uanadpignu ele Jesus amegpa apig. 3! Apa daaegeg, danab ah kudum

ag ukak udiak heegeg, Jesus amu nuhikud ipunitak awak danab ele ag e lanaknu haen laa
ii anidpig amunu Jesus Nug nuhikud 1pur11tak awak danab amelagpa aum. “Ahapeg gota,
aben danab ii daatebpa amu ag apa hik nakok aweg!” awa aum.

32Jesus anam a amu ag ubpa tena, atu laih danab ii daatebpa gopig. 3 Ag anam gopig
amge apan danab ag Jesus nuhikud ipunitak awak danab ele anadna doona, ag ab ohpanu
ahan, baelagpa tatam anuqna gona, aben Jesus adi gokulagnu gopig amupa ag tatam
tepig. 34 Tena daaegeg amu Jesus Nug nuhikud ipunitak awak danab ele ag gona eedna,
Jesus Nug danab ah kudum gona, aben amupa daaegeg anata, Nug ahilagnu oo doyom.
Adinu? Ag am dod sipsip ag gumak danab iita, mauhnoak oiteb, amubia daapig. Nug oo
doyak awa, Nug ag keeke kudum ipuanatom. )

35 [puanatete aam no, nuhikud ipunitak awak danab ag Jesus gumidna dona, amegpa
apig. “Imu am aben danab ii daateb ele. Aam ele nokun hete. 36 Amu danab ah imu
ag e laa iita amunu na ape, ag ahan, danab laulagpa amu ab ab ele gona, e aon laig!”
aon apig. 37 Ag anam aeg amu Jesus Nug aum. “Ag e madapeg laig!” awa aum. Awa a
amu 1pur11tak awak danab ag apig. “Ehe, Ig gota bret 1000 kina keeke anampa daden
mekunigte? Ig men dodo amubia iitanab iita,” aon apig. 38 Ag anam aeg amu Jesus Nug
aum. “Ag epelagpa e gane daate. Gona anteg!” awa aum. Awa a amu ag gona, matin
anidna, ag edun dona, amegpa apig. “Bret kunum tanig ele amu kakai adit ele daate,”
aon apig.

39 Ag anam aeg amu Jesus Nug ipunitak awak danab amelagpa aum. “Danab ah oh
apeg doona, ag ameg ameg gikida enapa dayeg!” awa aum. 4°Nug anam a amu ipunitak
awak danab ag aeg, danab ah anam daaplg Ameg laala eb qak 100, ameg laala eb qak 50.

Ag anam daaeg ukom. 4! Ag anam daaegeg amu Jesus Nug bret tanig ele amu kakai adit
ele diia ada, Nug hab atan neeka dayaya, unugitom. Unugitowa amu Nug bret, kakai ele
pane ne, ipunitak awak danab ag aon panin mataglagnu mate, ag danab ah mataeg, 42 oh

laeg, ag oolag ditie, 43 e big dayom amu ipunitak awak danab ag aon, kaleg tuelp inaeg
am beum. #4 Danab e lapig ele amu ahilag eb qak am 5000.

JESUS LE BADEPA OIYOM
45 Ag e lana malaeg amu Jesus Nug nuhikud ipunitak awak danab amelagpa aum.
“Da danab ah imu oh qatiglagnu abipi, ag ahan, ubpa tena, Galelia le ameg matadna,

laih Betsaida ukeg'" awa aum. 46 Nug anam a amu ag ahan ukaegeg, Jesus Nug danab
ah amelagpa, “Enade ukeg,” awowa, Nug nuka amu unuqidkunu qaukopa teum. 47 Ta

dayeye, aam no, ipunitak awak danab ag ubpa, le ameg gamagpa ukaegeg, Jesus Nug
nuka apa dayom. 48 Anam dayeye amu ulah okai ub nob awe, edue laih gokunu heehe
amu ipunitak awak danab ag el qak udat okai heegeg, Jesus anatom. Anate, wagkadede
butuanab Nug aha, le gada tapa, gumata uka, qe edata gokunu ukom amge ipunitak awak
danab ag 4 Nug anam le gadipa ugeke, ag anidna, “Umuam dotog,” anana, badan, huan
epig. °0 Ag oh anidna, ehed badaeg, Jesus Nug ag amelagpa aum. “Ag gagatag dayeg! Imu
daib, aib badapig,” awa aum. 5! Nug anam anana amu Nug ub atan oola te, ulah okai to
etom. To ete amu ipunitak awak danab ag dab mak kudum aopig. 52 Adinu? Ag Jesus
bretpa kobol heum amu ag oolag ii maitom. Ag oolag ituak dayom. Jesus Nug ag atog
noadkunu elele ii doopig.

53 Aria ag le ameg matadna, Genesaret eedna tepig. > Eedna teeg, haen amupanab
amu apan danab ag Jesus anidna amu ag Nug idu doona, 55 ag paha ab ohpa gona, aeg
doona, ag ode danab diin, Jesus adepa dayom doona amu ag apa gumidna gopig. 56 Amu

Jesus Nug ab ab oiyeye, ag ode danab diin, ab gamagpa maadna, ag Jesusnu lamen daugib
adaglagnu unugidna apig. Unugidna aeg amu ode danab oh ag Jesusnu lamen adapig ele
amu, ag adaeg, ag bedulag ena dayom.

7

KAYAKNU DO AM DANABNU DO EDIDTE

1 Aria amu dimpa do gumak danab-Parasia amu do mehugak danab ele agJerusalemnu
ahan, Jesus gumidna gona, 2 Jesusnu ipunitak awak danab laala, ag Juda dilag do
amupanab epelag ii ihapig, ag epelag hamu ihona, e lanan daaegeg anadpig. 3Juda dilag
do gumak danab-Parasia amu Juda danab laala ele ag epelag ii ihana, ag alalkad apig
amubia, ag e ii lateb. 40 ag e odiak abenpanu edun, laka gona, ag haen amu ele ag epelag
ii ihana amu ag e ii lateb. Ag do laala kudum amubia dim lamidteb, hai gokod ihaknu, wa
ihaknu, amu tapid ihaknu ele.

> Anam hanhan hedapig amunu ag Jesusnu ipunitak awak danab epelag i ihapig, e laeg
anadna, ag Jesus amegpa apig. “Ipunitak awak danab nahipad ag epelag ii ihona, e lateb.
Adinu ag alankad dilag kobol ii dim lamidteb?” aon apig. 6 Ag anam aeg amu Jesus Nug
agamelagpa aum. “Anuka amu propet Jesaia nug ag ham bupuak danab, ahilagnu tutuku
yom. Nai amuam inam. ‘Danab imu ag odelagpaib da binal ‘meteb. Ag oolag amu uuida

pidenab daate. 7 Ag danab ah dilag do aakuib mehuqnana amu ag amunu, “Kayaknu do,”
aon ateb amunu ag da hamu binal meteb.” 8 Ag Kayaknu do uuidna, danab dilag do aakuib
dim lamidteb,” awa aum.

9 Jesus Nug anam anana amu Nug nai baula tudita aum. “Ag ahilag dab mak dim
lamidkulagnu, Kayaknu do tabapeg nekunu doon aotna aoteb. 10 Imu ante! Moses nug

aum. ‘Na anin mamen ele binalah mena, ahilah nai dim lamite!” Amu nuhig nai laa ele
am, ‘Danab nug Kayak onig diia, anig mameg ele a nob nau aoglahnu aku amu ag qepeg

mauhad!” 11 Moses nug anam aum amge ag inam ateb. ‘Danab laa nug moni laa anig
mameg ehanatkunu ele amge nug a amelahpa, “Da moni imu Kayaknu tituanmi,” anana

amu 12 nug anig mameg ele ii ehanatma.’ 1% Ag ag alalkad dilag donu anugak doon dim
lamidteb amupa ag heeg, Kayaknu do amu hamu bia daate. Ag keeke kudum amubia
heteb,” awa aum.

14 Aria Jesus Nug baula danab ah kudum gumidna gokulagnu e, ag ukaeg, Nug
amelagpa aum. “Ag nai dahil tutuku doon, dab metan aotna aweg! 15 Keeke dimitimnu

danab o_o;_)a note ele, keeke amu danab oo dubutid ii medte. Iita! Keeke danab dab makEa
lokumak dayaya, odepanu dimitim bete, amuam danab oo he, dubutid medte. 16 [Danab

nug daug ele dayeb amu nug doyad!” awa aum.] 7 Nug anam anana amu Nug danab
ah ele uuata, laka uke, nuhikud ipunitak awak danab ag nai amu, Nug nai amupa keeke

danab ag dooteb ii dooteb ele ou aqata ipuanata matiom ele, nai amu diignu od medaplg

18 0d metaeg amu Jesus Nug aum. “Ag am danab laala ag dab mak iita biate amunu ag
nai amunu diig ii dooteb? Ag doyeg! Dimitimnu keeke nug danab oopa noa heeb, danab

amu nug oo dubutid ele ii daama. 19 Adinu? Danab nug e late amu e amu nug danab dab
mak abenpa i gote. Iita, nug danab biigpa uke, biie gote,” awa aum. Jesus Nug anam aum

amunu ig dootem. E oh lanaknu am enaib. 20 Aria Jesus Nug anam anana amu Nug nai
baula tudita aum. “Ehed hak nau oh am danabnu dab makpa dig mete amunu keeke amu

nug he, danab oo dubutid medte. 2! Genab kobol ehed imu oh danabnu dab mak];_)anu
bete, dab mak nau, gapai kobol diigdiig, yabhok kobol, danab qe mauhak kobol, 22 ameg

qak kobol, 0o nauha amya oiyak kobol, nai genab iita anak kobol, uda nak kobol, 0o aeg
bak kobol, danab laanu nai nau anak kobol, nuka binag mak kobol amu ham bu;_)uak

kobol kudum laa ele. 2% Kobol amu oh danabnu dab makpa dig men bena heeg, danab
nug hiEunin he, oo dubutid ele daate,” awa aum.

WAN LAAPAN AH NUG JESUSNU OOPA GENAB DOYOM
24 Aria dlmpa]esus nug aha uka, ab onig Taia heqopa, lag laapa ta, apa lokuma daakunu

ha dayom. Amge danab laala ag Jesus udiom dooplg amunu Jesus Nug lokuma ii dayom.
25 Lokuma ii dayom amunu ah laa, nug adeg am oudi nau ele, nug Jesus apa dayom doya,
nug paha gumita uka, Jesus noobpa gateg qaun oom. 26 Ah amu nug am Grik ah. Nug
Panisia wan, Siria gumapig ele amupa dayom. Nug Jesus gumita uka, Jesus Nug heeb,
oudi nau nug adeg bedupa dayom amu uuidkunu ii daye daye od metom. 27 Ah nug anam

a amu Jesus Nug aum. “Ig nid naunau dilag bret aot, qai matagnig am kobol ena iita
amunu nid naunau ag tatam lapeg, oolag ditiad!” awa aum. 28 Awa a amu ah nug aum.

“O Nadi, ena atem ge nid naunau ag bret lanana heeg, bret hupu nakok balalpanu na gete
ele amu qai ag balal waapa daana lateb,” awa aum. 29Nug anam a amunu Jesus Nug ahnu
oopa genab doyak okai ele anta, Nug aum. “Na ena ame! Na oot gamag ahebeb, lautpa
uke! Oudi nau nug na aden uuitom,” awa aum. 3°Jesus anam a amu ah nug edua laugpa
uka, nug adeg balalpa niieye antom. Oudi nau nug genab uuita ukom.

JESUS NUG DANAB ODE, DAUG ELE ITUAK BABAITOM
31 Dimpa Jesus Nug Taia heqopa dayom apanu ‘aha noa, Saidon gamagpa noa uka,

Dekapolis apa wana uka, le ameg Galelia apa noum. 32Nug no amu danab laala ag danab
daug ituak, nai elele ii madite ele Jesus topa omalna gona, Jesus ehanidkunu unuqidpig.
33 Unugqiteg amu Jesus Nug nuka danab amu omala, pide wana, epeg dodo danab daugpa
me no, hunua, lemadu adom. 34 Nug anam ha amu Nug hab atan neekeke, 0o hik bopane,
danab amegpa, “Epata,” aum. “Epata,” eduak am “Matulak daye!”. 35Jesus Nug anam a

amu danab amu nug daug paha matule, lemadu ele ug iita me amu nug nai ena matiom.
36 Aria Jesus Nug anam ha amu Nug aaku keeke amunu matimnanu do gagatag meum.

Meum amge ag amu dim ii lamidpig. lita. Ag gona, amunu madipig. Nug heum, amunu
amananu Nug baubau, “Aib,” aum amge ag amu dim i lamidpig. Iita. Ag tudidna, huana
Nug heumnu madipig. 37 Ag Jesus heum anidna, ag huanak otaina, ag dab mak kudum
aonna, ag apig. “Nug adi hete amu Nug enaib hete. Danab daulag ituak ele Nug he, ag
nai dooteb amu danab odetup ele ag nai maditeb,” aon apig.

8

JESUS DANAB 4000 E MATOM
! Aria ded laa danab ah kudumnab ag Jesus gumidna gopig. Ag gona daaegeg, e iita

amunu Jesus Nug ipunitak awak danab onilagpa e doeg Nug aum. 2 “Da danab ah imu
dilag ool doote. Ag dahilpa udieg, ig ded ewam imu aaku daamut. Ag e oh laaeg, iita
me, gemu amu ag e iita. > Laala ag umanu udipig amunu da e ii maten hepi, ag enug
agebeb gonana, ib manpa ag amelag qitineb, nena gekulag,” awa aum. 4 Nug anam a
amu nuhikud ipunitak awak danab ag apig. “Laih ipa amu danab ag ii daateb amunu ig
bret adepa aognig?” aon apig. ° Ag anam aeg amu Jesus Nug od matom. “Ag bret gane
apa daate?” awa aum. Awa a amu apig. “Bret eblaih adit ele daate,” aon apig.

6 Ag anam aeg amu Jesus Nug danab ah oh ag hedep nena daaglagnu anana, Nug
bret awa, bret amunu Kayak amegpa, “Ena hen mekame,” awowa, Nug pana, nuhikud

ipunitak awak danab paniglagnu mate, ag panipig. 7 Kakai nakok laipu laipu ele dayom
amunu Jesus Nug amunu ele Mameg amegpa unugitowa, paniglagnu 1pur11tak awak
danab ele matom. 8 Ag panieg, danab ah oh laeg, ag oolag ditie, e big dayom amu ipunitak

awak danab ag aon inaeg amu kaleg eblaih adit am beum. ? Danab ah haen amupa e lapig
ele amu eb gak ahilag 4000 anam. 10 Ag e laeg, Jesus ag gokulagnu aum. Ag ukaegeg,Jesus
Nug nuhikud ipunitak awak danab ele ag ub atan tena, ab okai onig Dalmanuta gopig.
1Jesus Nug_ulga te, do gumak danab-Parasia laala ag Jesus adaglagnu ib anidlgul_agnu
ag Nug gumidna gona, ag Jesus Nug hab atannu eponak keeke, danab hekunu elele iita
laa heeb anidkulagnu apig. 12 Ag hekunu aeg amu Jesus Nug nai amunu nuka gada tuqak
bia doya, Nug aum. “Adinu gemun danab ag da eponak keeke, danab hekunu elele iita
hepi anidkulagnu od medateb? Da gemu daateb imu amu ag anidkulagnu udat amubia

amu da laa ii hepa,” awa aum. 13 Nug anam anana amu Nug uuata, ub atan ta, le ameg
Galelia matada laih ugeke, ipunitak awak danab nuhikud ag ele oh gopig.

YIS AM KOBOL NAU IPUNIGTENU NAI
14 Amu nuhikud ipunitak awak danab ag bret laa aon gokulagnu daulag atiom, laipuib

am ubpa dayom ele amu aon gopig '° amu Jesus Nug ag amelagpa aum. “Ag do gumak
danab-Parasia amu Herodes ele, amu dilag bret titidaknu keeke onig yis amunu dab
meig!” awa aum. 16 Nug anam a amunu ipunitak awak danab ag aka aka apig. “Ig bret
iita amunu Nug anam aum,” aon apig. )

17 Aon aeg amu Jesus Nug ahilag nai doya, Nug oopa guitak doyaya, Nug aum. “Da
bretnu ii ami. Ag amunu nai kudum aib madipig. Ag da keeke hemi iite dooteb? Ag dab

mak iitate? 18 Ag dahil udatnu oolag maidkunu elele iitate? Agudat amu daulag atiomte?
19Ded laa da bret tanig ele panai, danab 5000 ag lana malaeg amu ag e hupu kaleg gane

inaeg am beum?” awa aum. Awa a amu ag, “Tuelp” apig. 20 Anam aeg amu Nug aum.
“Aria, ded laa da bret eblaih adit ele panai, danab 4000 lana malaeg amu ag e hupu kaleg
gane inaeg am beum,” awa aum. Awa a amu ag, “Eblaih adit ele,” apig. 2! Ag anam aeg
amu Jesus Nug aum. “Anam amu ag doyeg! Da bretnu ii ami. Da do gumak danab-Parasia
amu Herodes ele, ahilag kobol ehednu ami,” awa aum.
JESUS HE, DANAB AMEG GADUAK EDUA NEEKOM

22 Aria ag ubpa gona, le daugpa eedna nona, gona Betsaida teeg, apan danab ag
danab laa ameg nauhak ele omalna, Jesus gumidna gona, Nug danab amu bapaidkunu
unugidpig. 23 Ag unugiteg amu Jesus Nug danab amu epegpa ada, omala ab dimitim uka,
Nug wadu hune, danab amegpa no, Nug epeg danab bedupa ma od metom. “Na keeke

laa anidtemte?” awa aum. 24Jesus Nug od mete amu danab nug aum. “Ao, da danab
anadtem amge tutukunab ii anadtem. Ag am ad bia anadtem,” awa aum. 25 Nug anam
a amu Jesus Nug epeg edua amegpa me, nug ameg ena daye, nug elele neekom. 26 Elele

neeke amu Jesus Nug aum. “Na aib edun ab oopa gome. Na lautpa uke!” awa aum.

PETRUS NUG JESUS AM KRISTUS MIAG AUM
27 Jesus Nug anam a amu ded laa nug nuhikud ipunitak awak danab ele ag ahan, ab

nakok laa Sisaria Pilipai taliliak daapig amupa gopig. Ag gonana amu Jesus Nug od
matom. “Danab ag dahilnu adi ateb?” awa od matom. 28 A amu nuhikud ipunitak awak
danab ag apig. “Laa ag nahipnu, ‘Layatak Johanes,” ateb amge laa ag, ‘Nug am Elias,’ ateb
amu laa ag, ‘Nug am propet laa,” aon ateb,” aon apig. 2° Anam aeg amu Jesus Nug aum.

“Anam amge ag aka amu dahilnu adi ateb?” awa aum. Awa a amu Petrus nug aum. “Na
am Kristus, Kayak Nug na tituanitom!” awa aum. 30 Petrus nug anam a amu Jesus Nug

ag nuhignu danab laala amelagpa matimnanu do gagatag meum.

JESUS NUG ATEM MAUHKUNU DIG MA MATIOM
31 Aria haen amupa Jesus Nug dig ma nuhigpa, Nug am Danab Bekalag, nuhigpa adi

bekunu amu ipuanatom. Nug Juda iki danab, mana metak danab okai amu do mehuqak

danab ele, ag Nug di metaglagnu, Nug guitak dookunu, mauhkunu, ded ewam uueb edua
hipaidkunu, keeke amu ohnu Nug dig ma, ipuanatom. 32 Nug miag atiak a amu Petrus

nug omala, pide wana, dig ma daug batete, 33 Jesus Nug edua, ipunitak awak danab laa
oh neekatata, Nug Petrus daug bata, amegpa aum. “Satan, na da dimulpa uke! Adinu?
Na Kayaknu dab mak ii dim lamidtem,” awa aum. )

34 Anam anana amu Nug danab ah amu nuhikud ipunitak awak danab ele ag onilagpa e
udieg, Nug amelagpa aum. “Laa nug da dim lamidkunu oo dayeb amu nug nuhig dab mak

dim lamidkunu dab ii mema, nuhig ug amu mawa, da dim lamidad! 35 Aria danab laa nug
wanpan bau daakunu dab mak anuqak aote, dimpa nug bauklel hanhannu ii aoma amge

danab laa nug dahilnu amu Nai Enanu ele anugak doote, nug wanpanu bau dayak amunu
anuqak ii doote amu nug am bauklel hanhannu aoku. 3¢ Danab nug wanpan keeke oh aote

amge nug bau dayak hanhannu ii aote amu keeke amu nug atem ehanidku? 37 Nug adi
keekepa bau dayak hanhannu daden meku? 38 Aria danab laa nug wan imupan hipunin

danab, ag kobol ehed laala kudum heteb ele amu, nug ag oolagpa oiyaya, nug dahilnu,
dahil nainu ele uda neeb amu dimpa da Kayaknu gagatag ele amu  nuhikud engel ele edut
udit, haen amupa danab amunu da ele udal neku,” awa aum.

9

1Jesus Nug anam anana amu Nug nai baula tudita aum. “Da genab atem. Danab laala
gemu ipa hipaidna daateb ele amu ag paha ii mauhmana. Tita. Tatam Kayaknu do madod

gagatag ele dig ma beeb anidna mauhkulag,” awa aum.

JESUS BEDU EDUOM

2 Aria ded eblaih laipu uue amu Jesus Nug Petrus, Jakobus, Johanes ele omalata, qauko
okai laapa te, ag aka daapig. Apa daanna amu Jesus Nug bedu eduom. 3 Bedu edue
amu nuhig lamen ele hakabnab epom. Wan imupanu danab laa nug lamen heeb, hakab
amubia bekunu elele iita. 4Jesus Nug anam dayeye amu Elias Moses ele a tulai doeh,
Jesus ele nai madipig.

> Anam daaegeg amu Petrus nug Jesus amegpa aum. “Ipunitak danab, ig aben imupa
daagnignu am enanag amunu na ape, ig peh ewam buugnig. Nahip laipu, Mosesnu lalpu
amu Eliasnu laipu ele,” awa aum. Adinu nug anam aum? Ag badan daanna, nai laa anak

iita amunu Petrus nug nai amu aum. 7 Ag anam daaegeg amu lombig laa ag tonatete,
lombig oopa baag laa inam a doopig. “Imu am nid dahil, da nuhignu ool huanak mauhte.

Ag nuhig nai doyeg!” awa aum. 8 Baag anam doona amu ag pahanab neekeg ugeke amu
ag danab laa ii anidpig. Jesus nuka ag ele daanna anidpig.

9 Ag anam anteg amu Jesus Nug ag ele ahan, qauko uun nonana, Jesus Nug ag kobol
amu anidpig ele, ag amunu danab laa amegpa paha amananu do gagatag meum. Nug,

Nug am Danab Bekalag amu, Nug tatam edua hibaiteb ag matiglagnu aum. 10 Jesus Nug
anam a amu ipunitak awak danab ag nai amu aona, aka aka apig. “Edua hibaitak nai am

adi nai?” aon_a}_)ig. 11 Ag aka aka anam anana amu ag Jesus od medapig. “Adinu ihinig
do mehuqgak danab ag, ‘Elias nug tatam udieb, dimEa Kristus udiku,” ateb?” aon apig.
12 Ag anam aeg amu Jesus Nug aum. “Ag, ‘Elias nug tatam udia, keeke oh bapaidku,” ateb

amu ag genab ateb amge ag Kayak nai laa ele dab mekulag. Nai amuam inam. ‘Danab
Bekalag da, da guitak doopi, gedilkulag.” 13 Elias nug matu udiom amu ag nuhignu ehed

hekulagnu oolagpa dayom, yak niite amubianab ag hepig. Nai amunu niiom bia hepig
amunu danab bekalagnu nai amu ele am anam beku,” awa aum.

NID LAA OUDI NAU ELE AMU JESUS OUDI AMU LAMITOM

14Jesus Nug nuhikud ipunitak awak danab ewam ele ag anam anana amu ag nuhikud
ipunitak awak danab laa gumadna gona, ag danab ah kudum gag mena daaegeg anadpig.
Do mehuqak danab laala ag Jesusnu ipunitak awak danab ele awa awa getak nai madlplg

15 Danab ah kudum ag Jesus anidna, ag otaina, ag ahan gumidna gona, “Aaku udime,”
apig. 16 Anam aeg amu Jesus Nug ipunitak awak danab apa daapig ele amu od matom.

“Ag keeke adinu do mehugak danab ele nai aeg ona aeg dote?” awa aum.

17Nug anam a amu danab ah kudum oolagpan danab laa nug Jesusnu od mak nob ma
aum. “Ipunitak danab, nid dahil nug oudi nau ele, nai matiaknu elele iita amunu da
awe, na gumite udimi. 18 Haen kudum oudi nau amu nug he, nid dahil nug wanpa na qa,
hipadu neene, nug aeg ganudada, bedu ele tai edate. Amunu da nahipad ipunitak awak

danab oudi nau amu lamidkulagnu od matami amge ag elele iita,” awa aum. 1° Danab
nug anam a amu Jesus Nug aum. “Ag oh oolagpa genab doyak iita. Da ag ele haen elab

daamut amge ag dahilnu oolagpa genab ii dooteb amunu da ool ug ele. Ag haen ganeb
ag dahilnu oolagpa genab dooglag? Ag nid amu omalna dahilpa doig!” awa aum.

20Nug anam a amu ag nid omalna, Jesus topa waeg, oudi nau nug Jesus anta, nug paha
he, nid nug bedu hahadede, na qa wanpa niiaya, itodieye, hipadu neum. 2! Anam heehe
amu Jesus Nug nid mameg od metom. “Nid imu nug inam hete ele amu, haen adekupanab
dig meum?” Awa a amu nid mameg nug aum. “Nug nid nakokpa imu dig meum. 22Haen
kudum oudi nau nug nid imu heeb mauhkunu he, ab adupa o lepa na gete amunu na

elele dootem dayeb amu na ihinihnu oo doyak doona ehanite,” awa aum. 23 Nug anam a
amu Jesus Nug aum, “Da hekulnu elele amge na amunu ootpa genab dootemte? Danab

nug oopa genab doyak ele amu nug keeke oh hekunu elele,” awa aum. 24 Jesus Nug anam

a amu nid mameg nug aum. “Da oolpa genab nakokib dootem amge na hepe, okai bad!”
awa aum. - -

25Nug anam a amu Jesus Nug danab ah kudum qag meeg anta, Nug oudi nau amegpa,
“Ode ituak, daug ituaknu oudi nau, na nid imu padaidna gona, bau edun nug bedupa
aib udime!” awa aum. 26 Jesus Nug anam a amu oudi nau nug gayowa, nug nid huan
udala, uuita ukom. Ugeke amu nid nug mauhak bia niieye, danab laala kudum ag, “Nug
mauhom,” apig. 27 Ag anam apig amge Jesus Nug nid epegpa ade, aha hibaitom. 28 Aria

dimpa Jesus Nug laka uke, nug nuhikud ipunitak awak danab ele daanna, ag Nug od
medaplg “Adinu ig oudi nau amu lamidkunignu elele iita?” aon apig. 2% Aon aeg amu

Jesus Nug aum. “Laa nug oudi nau imubia ib laapa ii lamidma. Tita. Unuqltakpa aakuib,”
awa aum,.

JESUS NUG BAULA ATEM MAUHKUNU AUM
30 Ag anam hewona amu ag ahan nona, Galelia wanpa Kapenaum gokulagnu gonana,
Jesus Nug danab laala nug anidkulagnu oo ii dayom. 31 Adinu? Nug nuhikud ipunitak
awak danab nuhignu inam ipuanatata aum. “Danab Bekalag da amu danab laa nug
da danab epelagpa meideb, ag hepeg, mauhkul. Mauhoya amu ded ewampa da eduen
hipaidkul,” awa aum. 32 Nug anam a amu ag nai amunu oolag tutuku ii maitom amge ag
Jesus Nug nai amu mehugkunu od metaglagnu badapig.

AUN KAYAK AMEGPA OKAI DAATE
33 Ag gona, Kapenaum tena, laka daanna amu Jesus Nug od matom. “Ig ibpa oitta amu
ag adi keekenu madipig?” 34 Nug anam od mate amu ag ibpa, aun ag oolagpanu am okai
dayom amu madipig amunu ag Jesusnu od mak amu nob ii mepig. 3> Ag anam heeg amu
Jesus Nug ag onilagpa e doeg, Nug aum. “Danab laa nug anuqgak daakunu oo dayeb amu
nug danab laala oh waalagpanab dayaya, ahilag udat nid dayad!” awa aum.

36 Nug anam anana amu Nug nid nakok laa awa, ag oolagpa me, hibaita dayeye, odokia

aum. 37 “Danab laa nug da onilnu nid nakok laa imubia oo meta humidte amu nug da oo
meda humidte. Amu laa nug da oo meda humidte amu nug daib ii humidte. Iita. Nug da
Mamel ele oo meta humidte,” awa aum.

EHANITAK KOBOL AM NOB ENA ELE
38 Jesus Nug anam a amu Johanes nug Jesus amegpa aum. “Ipunitak danab, ig danab
laa nug na oninpa oudi nau lamate anidmut amge nug am ig dim lamike ii oitem amunu

ig nug oudi nau lamadmanu do memut,” awa aum. 39 Awa a amu Jesus Nug aum. “Danab
nug udat okai amubia da onilpa hete ele amu nug paha dahilnu nai ehed laa akunu elele

iita amunu ag nuhig udat amu aib okulpig. 40 Adinu? Danab nug ihinig keked iita amu
nug am ig lainig. 41 Anteg! Aun nug ag anata, ag am dahilad amunu nug ag ehanata, le
ougib hai gokodpa madate amu Kayak Nug danab amu nob ena medaku, Nug daug iinab
atima.
LAA HE, HIPUNIN HAKNU NAI

42 Amge danab laa nug nid nakok laa, nug dahilnu oopa genab doote ele amu, nuhig
oopa genab doyak heeb aib nauhom. Nug anam heku am naunab. Nug ii heum haenpa
danab ag nug baagpa men qakan, maopeg yupa noa mauhlo amuam nakok nau amge
nug dayaya, nid nakok laanu oopa genab doyak heeb nauhku, amuam naunab nau. 43Na
epen amu nug na hipunin hekutnu eedidte dayeb amu na epen laih amu okule! Na epen
laihigib ele daanna, na haen oh bauklel daakut, amuam ena. Amge na epen adit oh ele
daakut amu ag na aben ehedpa mawidpeg gokut amuam ena iita. Apanu ab amu nug ii
qauhte. 44[Ge! Apa amu gauat ag ii mauhteb amu ab ele nug ii qauhte.] 45 Amu na baen
nug na hipunin hekutnu eedidte dayeb amu na baen laih amu okule! Na baen laihigib ele
daanna, na haen oh bauklel daakut amuam ena. Amge na baen adit oh ele daakut amu ag
na mawidpeg, aben ehedpa gokut amuam ena iita. 46[Apa amu gauat ag ii mauhteb amu
ab ele nug ii qauhte.] 47 Laa ele amu na amen nug na hipﬁnin hekutnu eedidte dayeb amu
na amen laih amu kehan, maope ukad! Na amen la1pu1b ele hab abpa gokut amuam ena.
Amge na amen adit oh ele daanna, aben ehedpa gokut amuam ena iita. 48 Apa amu gauat
ag ii mauhteb amu ab ele nug ii qauhte,” awa aum. 49 Yu ab ele am nakok udat laipu bia
hetep amu Jesus Nug nai baula tudita aum. “Ab nug keeke laala ewe, opia awak daate. Yu

kalu amu nug ele anam. Aria ag da dim lamidteb ele amu ded laala ag ug anidkulag. Ug
amuam yu kalu ewak bia. Nug heeb, ag elele oiglag. 50 Yu kalu am keeke ena amge nug
yu ubuhi iita dayeb amu atem heEut, nug edua ubuhi ele daaku? Dahil nai am yu kalu

ena, nuhig ubuhi ii iita meum ele, amubia amunu ag dahil nai tutuku doonna, ag hanhan
madod daanna oiyeg!” awa aum.

10

NUG AWAK OTADAKNU NAI

1Jesus anam ana mala amu Nug Kapenaumnu aha uka, Juda wan laa Jodan le laih
dayom ele amu apa ukom. Uka apa dayeye amu danab ah kudum ag Nug gumidna ukaeg,
Nug kobol hanhan hetom amubia ag amelagpa Kayak nai ipuanatom.

2 Haen amupa amu do gumak danab-Parasia ag Jesus gumidna gona, Nug inam od
medapig. “Thinig dopa amu danab laa nug ah nuhig lamiteb goku am enate o ena
iitate?” aon apig. Ag Jesus adaglagnu ib anidkulagnu anam od medapig. 3 Ag anam od
metaeg amu Jesus Nug odelagpa awa, od matom. “Keeke amunu amu Moses nug do atem
meum?” awa aum. 4 Nug anam a amu ag apig. “Moses nug inam aum. ‘Danab laa nug

1 ”

wau lamidkunu oo dayeb amu nug nai amu udugpa ya, wau metowa, lamiteb goku,” ” aon

apig. ® Ag anam aeg amu Jesus Nug aum. “Ao, amge ag am oo doyak ele ii dooteb amunu
ag ah ug okai matamnanu, ag hamu lamadmananu, Nug do bau, ag geha iiku amunu apig
amu meum. © Amge tatam keeke oh heum haenpa amu anam iita. Haen amupa Kayak

Nug adi heum amu danab laa nug amunu inam yom. ‘Kayak Nug danab ah ele hatom,’
7amunu diig amunu danab nug anig mameg ele uuata, nug wau ele ou geya, 8 adit amu
a bedulah laipu daaglah. A anam heya, a baula adit iita. A am bedulah laipu. ° Aria ag

doyeg! Danab ah ele a nug aotep amu Kayak Nug nuka matulatom amunu danab laa nug
amu aib otadom,” awa aum.
10Nug anam a amu Nug nuhikud ipunitak awak danab ele ag ahan, laka gona, ag Jesus

nai amunu od medapig. ! Od metaeg amu Nug ag amelagpa aum. “Danab laa nug ah
nuhig lamitowa, nug ah bau aote amu danab amu nug gapai kobol hete. 120 ah laa nug
danab nuhig lamitowa, nug danab bau aote amu ah amu nug gapai kobol hete,” awa aum.

JESUS NID NAUNAU ELE
13 Aria danab ah ag nid naunau omaladna, Jesus Nug epeg bedulagpa ma, ititak

madakunu gumidna ukaeg amu Jesusnu ipunitak awak danab ag anadna, laa nid
omaladna udipig ele amu aladpig. 14 Ag alategeg, Jesus Nug anata, kobol hepig ele amunu
nug oo nauhe, amelagpa aum. “Danab ag nid naunau bia daateb, ag am Kayaknu do
madod oopa daateb amunu ag nid uuadpeg, dahilpa doig! Ag ib ahilag aib 0o nepig. 15 Da
genab ag efmelagpa atem. Danab nug Kéyaknu do madod nid nakok aote amubia ii aoku

amu nuhignu ib laa iita,” awa aum. 1 Nug anam anana amu nug nid naunau odakiata,
epeg bedulagpa ma, ititak matom.

DANAB BAU ENUB OKAI ELE JESUS GUMITA UKOM
17 Jesus Nug anam ha mala amu Nug ibpa ugeke, danab laa nug qaibad Jesus gumita

uka, Jesus baegpa gateg qaun wa aum. “Ipunitak danab ena, da bauklel hanhannu

aokulnu amu da atem hekul?” awa aum. 18 Nug anam a amu Jesus Nug aum. “Kayak
Nug nuka am ena amunu na dahilnu, ‘Danab ena,” ame amu na nai amunu tatam dab
mewona ame, o iita na hamute ame? 19 Amge nahip od maknu amu na do oh dootem. Na
gapai kobol aib heme. Na danab aib gepe mauhom. Na yabhoi aib heme. Na danab laanu

ham bupuak nai aib matime. Na kobol ham bupuakpa keeke aib aome. Na anin mamen

ele odelah dim lamidna binalah me!” awa aum. 20 Jesus Nug anam a amu danab amu
Nug aum. “Ipunitak danab, da nid nakok dayeye, do amu oh dim lamiti udie, gemu ele

anamib hetem,” awa aum. 2! Awa a amu Jesus Nug danab amunu dab mak awa, nuhignu
00 mauhe amu nug amegpa aum. “Keeke laipunu amupaib na elele iita. Na gona, na enun

oh mepe, danab laala daden mepeg, na men dodo amu oh aon, dadek danab matona, na

hab atan enun okai ele daakut. Na anam hewona amu na edun da dim lamide!” awa aum.
22 Jesus Nug anam a amu danab amu nug nai amunu idu tigugude, nug edua, oo ug ele
ukom. Adinu? Nug enub kudum ele.

23 Nug ugeke amu Jesus Nug edua, ipunitak awak danab nuhikud ag amelagpa aum.

“Danab ag enulag kudum ele amu ag Kayaknu do madod oopa gokulagnuam ug okai ele,”
awa aum. 24 Jesus Nug anam a amu nuhikud ipunitak awak danab ag nai amu doon, dab
mak kudum aweg anata amu Nug ag amelagp_a aum. “O nid nakud, Kayaknu do madod
oopa gokunu am ug ele. 2°Dod laa onig kamel nug koitaknu tutui gidopa nokunu am ug
ele amge danab nug enub kudum ele amu, nug Kayak do madod oopa gokunu am ugnab
ele,” awa aum. 26 Jesus anam a amu nuhikud ipunitak awak danab ag otainna, aka aka
apig. “Anam dayeb amu aun nug bauklel aokunu elele?” aon apig. 27 Aon aeg amu Jesus

Nug tutuku neekata aum. “Danab ag aka elele iita amge Kayak Nug anam bia ii daate.
Kayak Nug keeke oh hekunu elele,” awa aum.

28 Jesus Nug anam a amu Petrus nug aum. “Ig ihinig keeke oh uut, na dim lamidtem,”
awa aum. 2% Awa a amu Jesus Nug edua ag oh amelagpa aum. “Da genab ag amelagpa
atem. Danab laa nug dahilnu amu dahil Nai Enanu ele ha, nug anig, mameg, amag, awag,
apinag, nug wau, bekod, adekud, nug laug amu nuhig dad ele uuata, da dim lamidte,
30 nug geha haen imupa hamu ii daama. Iita! Nug awakud, amakud, apinkud, anikud,
nid naunau amu dad ele tudita, wan handat baula aoku. Laa ele amu danab laala ag
qagaitak kudum metaglag amge nug bau hanhan aoku. 3! Amge danab kudum anugak
daateb amu ag dim daaglag. Am kudum laa ag dim daateb amu ag anugkulag,” awa aum.

JESUS NUG BAULA ATEM MAUHKUNU AUM

32 Amu ag Jerusalem gokulagnu ibpa gonana amu Jesus Nug anuqa ugeke, ipunitak
awak danab ag dab mak kudum aonna, dim lamidpig. Danab laala Jesus dim larn1dp1g
ele amu, ag ahilagpa adi bekunu badanna, dim lamidna gopig. Anam gonana amu Jesus
Nug nuhikud 1pun1tak awak danab ag onilagpa e, gumidna ukaeg, Nug diiata, pide wana,
nuhigpa keeke adi beku amunu amelagpa inam aum. 33 “Doyeg! Ig gemu iiku Jerusalem
gotem. Goput, laa nug Danab Bekalag da, mana metak danab okai amu do mehuqak
danab ele ag epelagpa meideb, ag da hetodiakpa meidna, iupeg mauhkulnu nai gakana,
ag da iita adi epelagpa meidkulag. 3* Meidpeg amu iita adi ag aon aon iuna, wippa ehed

matadilna, hunu iuna, iupeg mauhpi, ded ewam uueb amu da eduen bau ahakul,” awa
aum.,

JAKOBUS JOHANES ELE OKAI DAAGLAHNU JESUS OD MEDAPID
35 Amu dimpa Sebedi bekod Jakobus, Johanes ele, a Jesus gumidya goya apid. * ‘Tpunitak

danab, na ihinihnu keeke laa hekutnu oonih daate,” aoya apid. 36 Anam aeh amu Jesus
Nug od matom. “Da ahilahnu adi hekulnu oolah daate?” awa aum. 37 Awa a amu a apid.
“I oonih inam daate. Dimpa na okai daanna, wan imu oh gumanna, na ape, i amu na

heqon laih laih daagnih. Laa na heqon nadiapa dayebeb, laa na heqon nanehpa daaku,”
aoya apid. 38 A anam aeh amu Jesus Nug a amelahpa aum. “A atep amu a keeke amu ii

dootep. Keeke ehed laa da tonidku, keeke amuam le mua bia, a le mua amu, da lakul
amubia lakulahnu elelete?” awa aum. 39 Awa a amu a apid. “I am elele!” A anam aoya
aeh amu Jesus Nug aum. “Genab le mua ele, da lakul amu a ele lakulah 40 amge aun nug
da heqol nadiappa daaku, aun nug da heqol nanehpa daaku amu da akulnu elele iita. Da

Mamel Kayak Nug aben adit amu aunnu babaitom amu a aakuib amupa daaglah,” awa
aum, -
41jesus, Jakobus, Johanes ele ag anam matiegeg amu ipunitak awak danab eblaih tanig

ele laa ag doona, ag Jakobus, Johanes ele ahilahnu oolag nauhom. 42 Oolag nauhe amu
Jesus Nug ag oh onilagpa e, gumidna doeg, Nug ag amelagpa aum. “Ag dooteb, wan

imupan danab ah oh ag danab okai waalagpa daateb amu danab okai ag do adi meteb
amu danab ah ag amuib dim lamidteb. 43 Amge kobol amu ag oolagpa aib dayom. Iita.
Danab laa nug ag oolagpa okai daakunu oo dayeb amu nug ahilag ehanitak dayad! 44 Amu
ele danab laa nug ag oolagpa anuqak daakunu oo dayeb amu nug ahilag begbeg dayad!
45 Ag anam hekulagnu diig amu Danab Bekalag da, da wan imupanu danab ah ag da
ehanidkulagnu ii udimi. Iita! Da ag ehanadkulnu udimi amu da dahil mauhakpa danab
ah kudum bauklel hanhannu aoglagnu ele udimi,” awa aum. )
JESUS HE, BATIMIAS EDUA NEEGKUNU ELELE DAYOM

46 Ag ibpa gona, Jeriko apa tena, Jesus Nug nuhikud ipunitak awak danab amu danab
ah laala kudum ele ag Jeriko edidna ukaegeg, Timon beka Batimias, nug ameg gaduak
amu, nug apa ib daugpa dayaya, danab men dodo keeke, metaglagnu unugadtom. 47 Nug
unuqata dayaya amu nug, “Nasaret ted Jesus udite,” doya, nug huanak ewa aum. “Dawit
beka Jesus, na dahilnu oot gai iita doye!” awa aum. 48 Nug anam aawo amu danab laala

kudum ag aidna apig. “Na oden qamute!” aon apig amge nug nai amu ii doya, baula
huanak ewa aum. “Dawit beka, na dahilnu oot gai iita doye!” awa aum. 4% Nug anam
eewo, Jesus Nug doya amu Nug hibaita dayaya, amelagpa aum. “Ag onigpa epeg doad!”
awa aum. Nug anam a amu ag danab ameg gaduak ele amegpa apig. “Na oot gamag ahad!
Na Nug gumidna gokutnu aum amunu na ahan wa!” aon apig. 50 Ag anam aeg, nug doya,

nug lamen ulahnu udowa, paha aha, Jesus gumita waum. 5! Nug gumita wa amu Jesus
Nug od metom. “Da nahipnu adi hekulnu oot daate?” awa aum. Awa a amu nug aum.
“Ipunitak danab, na hepe, da neegkulnu ool daate,” awa aum. 52 Danab nug anam a amu

Jesus Nug aum. “Na dahilnu ootpa genab doome amunu na neegkutnu elele. Enad uke!”

awa aum. Nug anam a amu pahanab danab amu nug neekunu elele dayom amunu nug
Jesus ibpa dim lamitom.

11

JESUS DONKI ATAN TA JERUSALEM UKOM
! Aria ag gona, Jerusalem gukuidna, ag Betani, Betpasi, Olipnu Qauko ele guguitak apa,

Jesus Nug ipunitak awak danab adit amelahpa aum. 2“A goya, ab nakok miag amupa teya,
apa ab daugpa a donki nag laa nakok okai meum gakak daate ana anidkulah. Donki amu
nug bau, danab laa nug atan ta ii oiyom. Anidya amu uhuqya, aoya udied! 3 A anam
hebeped amu danab laa nug, ‘Adinu a anam hetep?” ab amu a inam aid! ‘Nadi Nug donki
imunu udat ele. Haen elabnu iita. Nug paha edua meeb udiku.” A anam aid!” awa aum.

4 Jesus Nug anam a amu a goya, donki bau ab oopanu ibpa lag odpa gakak dayeye
anidpid. Anidya amu a uhugeheh, 5 danab laala ag guguitak daanna, ag od matapig.

“Adinu a donki amu uhuqtep?” ¢ 0d mataeg amu a Jesus aum Nug ode bia aeh amu
ag, “Ena,” aon apig. 7 Ag anam aeg, ipunitak awak danab adit a donki amu aoya, Jesus

gumidya ukaeh, ag lamen ulahnu donki gomepa duqeg, Jesus Nug donki atan teum. 8 Ta
dayeye amu danab kudum ag ahilag lamen ulahnu ib manpa duqaegeg, laala ag ad epeg
okulna, ib manpa mepig. ° Anam dugegeg, Jesus ugeke, amu danab laala ag anugna,
Jesus noobpa ukaegeg, laala ag Jesus dim lamitegeg amu ag oh enan apig. “Ig Kayak
onig humatu! Danab imu Nug Kayak onigpa udite, Kayak Nug itidte. 10 Danab imu Nug

ig alanig Dawit dayom amubia daakunu udite amu Kayak Nug itidte. Kayak, Nug atan
daate ele amu, ig Nug onig humatu!” aon apig. ! Ag gona, Jerusalem tena amu Jesus

Nug Juda dilag mana metak lag oopa noa, keeke oh anata malowa, tueb meum amunu
Nug nuhikud ipunitak awak danab ele ag edun, Betani gopig.

JESUS NUG DANAB MANA METAK LAKA EHED HEPIG AMU LAMATOM
12 Aria ded amu dimpa, butua amu ag Jerusalem gokulagnu Betaninu ahan ukaegeg,

Jesus Nug enug qeum. 13 Ag gonana amu Jesus Nug neeke, nakok uma uke, ad pig antom.
Ad amu nug udug kudum amunu Jesus Nug meu aokunu gukuita uka, meunu haen iita
amu Nug meunu neeka, Nug meu laa ii antom, udugib. 14 Anam antom amunu Nug aum.
“Na baula meut iinab omana!” awa aum. Awa a amu nuhikud ipunitak awak danab ag

nai amu doopig.

15 Doona amu ag gona, Jerusalem tena amu Jesus Nug Juda dilag mana metaknu lag
oopa noa, Nug danab lag amu oopa mana metaknu keeke dadennu maadpig, laala daden
mepig ele amu Nug ag oh lamatom. Apan danab laala ag men dodo baohplg ele amu
nug ahilag balal huma awe, uka na ge, am laala ag upudil meeg, daden maadpig ele amu

ahilag dayak aben ele huma awe, uka na geum. 16 Laa ele amu Jesus Nug, “Ag keeke aon
laih gokulagnu amu ag Kayak laug oopa nona gokulagnu am elele iita,” awa aum. 17 Jesus

Nug anam hewowa amu Nug ag amelagpa aum. “Kayak naipa yak inam daate. ‘Da laul

am danab oh dilag unugitak lag,” amge ag heeg, nug yabhok danab dilag lokumak aben
bia daate!” awa aum. 18Jesus Nug anam a amu mana metak danab okai amu do mehuqak
danab ele ag danab ah laala kudum Jesusnu nainu oolag dayom anidpig amunu ag Jesusnu

badan, qepeg mauhkunu ib madipig. 1 Jesus Nug anam he amu tueb meeme, Jerusalem
oopa niiak aben oh am beum amunu Nug nuhikud iEunitak awak danab ele ag ahan, ab
laapa niiglagnu gopig.

JESUS HE, AD PIG BUNADOM
20 Ag niipig butua amu ag edun, Jerusalem gokulagnu ahan gona, ibpa ag ad pig,

Jesus ad amunu meu baula ii omanu aum ele amu, nug epeg didi oh bunadom anidna,
21 Petrus nug dab mak awowa, Jesus amegpa aum. IEunltak danab, ante! Tumai na ad

pig bunadkunu ame amu aaku bunadom!” awa aum. 22 Petrus nug anam a amu Jesus Nug
aum. “Ag unugitakpa keeke laa hepeg bekunu oolag dayeb amu ag Kayak Nug hekunu

amu ag oolagpa genab doyeg! 23 Da genab ag amelagpa atem! Danab laa nug Kayaknu
oopa genab doyak ele, nuhig dab mak adit iita amu nug qauko imu amegpa, ‘Na ahan
yupa uke!” ab amu nug anam heku. 24 Amunu ag keeke laa bekunu unuqidnana, ag
aoglagnu oolagpa genab doonna amu ag unuqidpig amubia ag aoglag. 25 Laa ele amu
na unugidnana, na Mamen, hab atan daate, Nug nahip hipunin uhuqa medakunu amu
danab laa nug nahipnu ehed heum dayeb amu na hlpunm_amu uhugna mete! 26 [Amge
na danab laanu hipunin uhugna ii medape amu na Mamen, Nug hab atan daate amu, Nug
ele nahip h1pun1n uhuga ii metama.”]

JUDA DILAG OKAI AG JESUS NUHIG UDATNU OD MEDAPIG
27 Ag nai amu matinna gona, Jerusalem tena amu Jesus Nug mana metak lag oopa noa

oiyeye, mana metak danab okai amu do mehuqak danab amu Israel dilag gumak danab
ele ag Jesus gumidna gona, 28 Nug od medapig. “Na gagatag adipa udat imu hetem? Aun

gagatag amu mete, na udat imu hetem?” aon apig. 29 Ag anam aeg amu Jesus Nug aum.
“Daele agkeeke laipunu od madapi, ag nob mepeg amu da gagatag adipa udat imu hetem,
diig amu api dooglag. 30 0d mak dahil am inam. Johanesnu layatak am adepanu beum,
keeke amuam hab atannu keeke o iita amuam danabnu keekeib? Ag amu apeg dookul,”
awa aum. 31 Jesus anam a amu ag aka aka matin apig. “Ig, ‘Habnu keeke,’ aput amu
Nug, ‘Anam amunu ag adinu oolagpa genab ii doopig7—’ aku. 32 Amge ig, ‘Danabnu keeke,’
aput amu danab ah oh ag Johanesnu, nug am propet oolagpa genab dooteb amunu ag
iqapeg mauhkunig,” aon apig. 33 Ag aka aka anam anana amu ag Jesus amegpa apig. “Ig
ii dootem,” aon apig. Aon aeg amu Jesus Nug aum. “Aaku amunu da ele gagatag adipa
udat hetem amu da api ii doomna,” awa aum. ) B

12

DAD GUMAK DANABNU NAI
1Jesus Nug anam awowa amu Nug dig ma, keeke danab ag dooteb ii dooteb ele ou

aqata, ipuanata, inam aum. “Danab laa nug grep dad epowa, ad ita, dad oopa grep lepu
awaknu aben laa ha, nug dad gumak danabnu lag elab laa ele heum. Aria nug udat
amu oh ha mala, udat hak danab epelagpa mewowa, nug aha, atu laih umanab ukom.
2 Uka dayeye amu grep meu awak haen be, nug begbeg danab nuhig me, grep meu laih
nuhig aokunu udat hak danab gumata ukom. 3 Uke amu dad udat hak danab ag adanna,
makudna meeg, edua hamu ukom. 4 Edua uke amu dad mameg nug begbeg laa me uke,
dad udat hak danab ag danab amu iki ona, kobol ehed laala ele nuhigpa hepig. > Anam

heeg amu nug begbeg laa ele me uke, dad udat hak danab ag nug geeg mauhom. Mauhe

amu dad mameg nug laala ele maate ukaeg, dad udat hak danab ag laala makudadna,
laala ag aqaeg mauhpig.
¢ Dad mameg nug anam ha mala amu nug beka, nug beka laa iita, laipuib, nug nuhignu

00 huan mauhtom ele amu nug me ugeke, inam aum. ‘Da bekal amu ag nug ode dooglag,’
awa aum. 7Nug anam a, nug beka uke amu dad udat hak danab ag anidna, ag aka aka apig.

‘Nid imu nug dimpa mamegnu keeke oh aoku amunu ahapeg, ig qeput mauheb, dad imu
amu ihinig daaku,” aon apig. 8 Ag anam anana amu ag ahan gona, nid amu geeg mauhe,

ag nug gada budieg, dad dimitim ukom.” Jesus Nug anam matiom. 9 Jesus Nug anam
anana amu Nug nai tudita od matom. “Ag anam heEig amunu dad mameg nug ahilagnu

adi heku? Da ag amelagpa atem. Dad mameg nug aha uka, nuhig dad udat hak danab amu
oh ageb mauhpeg amu nug grep dad amu edua awa, danab laala epelagpa meku,” awa
aum. 10 Nug anam anana amu Jesus Nug tudita aum. “Ag nai laa Kayak naipa daate ele
amu, ag iite eb qepig. Nai amuam inam. ‘Men laa amu lag hak danab ag men amu uupig

amge lag mameg nug men amu awa me, lagnu men anuqak daate. 11 Nadi Nug keeke amu
he beum amunu ig amenigpa anidta otaitem,” ” awa aum. 12 Jesus Nug anam a amu Juda

danab okai ag Jesus Nug keeke danab ag dooteb ii dooteb ele ou aqata, ipuanatak nai amu
ag ehed hak ahilag anidkulagnu matiom doopig amunu ag Jesus adaglagnu ib madipig.
Madipig amge ag danab ah laala kudum ele badadplg amunu ag Jesus uuidna gopig.

TAKIS KAISA METAKNU NAI
13 Ag gona amu ag do gumak danab-Parasia amu Herodesnu ehanitak danab oolagpanu

laipu laipu ele maateg gona, ag Jesus takisnu od medapeg, Nug ehed ab, ag Nug adaglagnu
gopig. 14 Ag gumidna gona amu ag apig. Ipunltak danab, ig dootem, na am danab

tutuku. Na danab okai onig ele o danab onig iita amu na amu ohnu dab ii metem. lita, na
nai genabib atem. Na nai genab amupaib danab ah Kayaknu kobol ipuanadtem amunu

keeke imunu ape doognig. Na atem dootem? Ig takis Kaisa metagnig am ena o ena
fita? 1°Ig metagnig o iita?” aon apig. Ag anam apig amge Jesus Nug ahilag dab mak
ham bupuak doya, Nug aum. “Adinu ag da adailkulagnu heteb? Ag men dodo laa onig
danarius aon dopeg, da ante!” awa aum 16 Awa a amu ag men dodo laa aon doeg, Jesus
Nug ag od matom. “Men dodo amupa am aun onig dotog ele daate?” awa aum. Awa a
amu ag, “Kaisanu,” aon apig. 17 Ag anam aeg amu Jesus Nug aum. “Aria ag Kaisanu keeke

amu ag Kaisa metaglag amge Kayaknu keeke amu ag Kayak meteg!” awa aum. Awa a amu
ag dab mak kudum aopig.

EDUA HIBAITAKNU NAI
18 Aria do gumak danab-Sadusi ag Jesus topa udipig. Danab amu ag, “Danab mauhteb

amu ag edun ii hipaidmana,” aon adapig amunu ag Jesus od metan apig. 1° “Ipunitak
danab, Moses nug ihinignu nai laa inam yom. ‘Danab ah ele a ewau daaiya, a nid ii aopid
haenpa danab nug mauheb, ah nug bau dayebeb amu danab amu amag nug ah amu aweb,

a nid menuglah amge a nid menuglah amu, nid amuam danab amunu iita. Nid amuam
nug awag beka daaku.” 20 Aria haen laa e amakud eblaih adit daaEig. Ag anam daanna,

awalag tatamnu nug ah awa, nid iita mauhom. 2! Mauhe amu nug dimugpanu nug ah
amu awa, nug ele nid iita mauhom. Mauhe nug dimugpanu ele anamib. 22 Aria laa oh ele
anam ah amuib aona mauheg, dimpa ah amu nug ele mauhom. 23 Aria eamakud amu oh
ag ah amu aakuib aweg, nug ag waalag dayom amunu edua hibaitak haenpa amu ah amu
nug eamakud eblaih adit amu ag oolagpa aunnab wau daaku?” aon apig.

24 Ag anam aeg amu Jesus Nug aum. “_Ag Kayaknu nai ii doonna, Kay_aknu gagatag amu
ele ag ii dooteb amunu ag nai augigiak, diig iita maditeb. 25 Edua hibaitak haenpa amu

danab ag ah ii diimna, ah ele ag danab ii diimna. lita, ag engel hab atannu bia daaglag.
26 Amge danab mauhna, edun hipaidteb keeke amunu amu ag Moses nug Kayak naipa

nai laa yom amu ag iite eb qepig? Haen amu ab ewewe, ad ewa iita ii meeme, Moses nug
andete, Kayak Nug Moses amegpa a amu nug Kayak ode inam yom. ‘Da amu Abrahamnu

Kayak Isaknu Kayak amu Jakopnu Kayak ele,” awa aum. 27 Kayak Nug anam aum amunu
ig dootem, danab ewam amu ag gemu daateb. Ag mauhpig amge ag iita ii mepig amunu

Kayak Nug danab daateb dilag Kayak daate. Nug anam daate amunu Nug ele heeb, ag
edun hipaidkulag. Ag do gumak danab-Sadusi, ag edua hibaitak amunu ag ootot okai
age heteb,” awa aum.

DO ATEN ANUQAK DAATE
28 Jesus Nug anam a amu do gumak danab laa nug ag nai amu matin heegeg doya, Jesus
Nug nob ena meum ele doya amu nug Jesus inam od metom. “Thinig do aten amu nug
anuqak daate?” awa aum. 22 Nug anam a amu Jesus Nug odepa awa aum. “Do anuqak am

inam. ‘O Israel, ag doyeg! Kayak, Nug ihinig Nadi amu, Nug nuka Kayak daate. 30 Nadi,
Nug am nahip Kayak amu, na ootpa, na oudinpa, nahip dab makpa amu nahip keeke

ohpa ele nuhignu oot mauhad!” 3! Aria do amu dlmugpa amu inam. ‘Na naka nahipnu
oot mauhte, amubia na danab laa dilag ele oot mauhad!” Do 1a1]g_)u laa amu adit imu ii
edat-te,” awa aum. 32 Jesus Nug anam a amu do mehuqgak danab nug aum. “Ipunitak

danab. Na ena ame! Na ame am genab. Kayak Nug nuka Kayak daate, laa iita 33 amu ig
genab ig oonigpa, ihinig dab makpa, ihinig keeke ohpa nuhignu oonig mauhku amu ig ika

ihinignu oomg 'mauhte amubia ig laa dilag oonig mauhku, keeke adit amu a mana metak
oh edidtep,” awa aum. 34Danab nug anam a amu Jesus Nug nob nuhig am ena anta, nug
amegpa aum. “Na Kayaknu do madod oop gokutnu amu na ib amu odepa daatem!” awa

aum. Awa a amu danab laala ag dab mak ehedpa ele ag Jesus keeke laanu od metaglagnu
badana, ii hepig.

JESUS AM AUN BEKA
35 Aria Jesus Nug mana metak lag oopa dayaya, danab ah ipuanatata amu Nug ag od

matom “Do mehugqak danab ag, ‘Kayak Nug laa tituanom, amuam Kristus, Nug am Dawit
beka,” aon ateb amge atem doona, ag anam ateb? 3¢ Adinu? Kayak Oudi Nug he, Dawit
nug inam aum. ‘Nadi Jehowa Nug dahil Nadi amegpa inam aum. “Na da epel nadiappa

daappe ukeb, da nahip keked na waatpa maadkul.” 7 37 Ag iikud anteg! Danab nug, nug

bekanu, ‘Nadi,’ ii ate amge Dawit nug nuka, nug bekanu, ‘Nadi,” aum amunu ig atemun
Kristusnu, ‘Nug am Dawit bekaib,” akunig?” awa aum. Awa a amu abpan danab ag nuhig
nainu oolag gamag ahom. )

38 Jesus Nug anam anana amu Nug nai baula tudita, danab ah amelagpa aum. “Do
mehugak danab ag lamen enanag elab ele takana, danab ah noolagpa oiglagnu oolag

anuqak dayeye, ag danab laala ag humadkulagnu oolag okai ele daate. 3° Ag nai doyak
laka amu hobul haenpa ele amu ag aben anuqakpa daaglagnu itag agate amge ag

ahilag kobol amu hemananu dab meig! 4 Do mehuqgak danab ag anam henana amu ag
ah gab ham bupualadna, laulkad yab awona, ahilag hipunin amu danab ah amelagpa

lokumkulagnu ag unugitak elab heteb amunu epediak haenpa geha ag ug okainab
aoglag,” awa aum, )
AH QAB NUG MEN DODO KAYAK METOM
41Jesus nai amu matiom dimpa amu Nug men dodo mak aben guguitak dayaya, Nug
danab laala men dodo kunuppa_ meegeg anatom. Laala, ag enulag kudum ele amu ag
kudum mepig. 42 Meegeg amu ah qab dadek ele nug apa uka, men dodo adit, wan toea
bia, kunuppa meum. 43Me amu Jesus Nug nuhikud 1pun1tak awak danab onilagpa e doeg,

Nug ag amelagpa aum. “Da genab ag amelagpa atem. Ah qab dadek ele imu nuhig men
dodo kunuppa meum amu danab laala mepig ele amu oh edadte. 44 Adinu? Laa oh ag
men dodo kudum ele amu, ag laih nakok amupan aon mepig amge ah imu nug men dodo
nakoknab nuhig, nug ehanidkunu dayom, amu oh meum,” awa aum.

13

HAEN MALAKUNU EPONAK KEEKE DIIGDIIG
1Jesus Nug anam a amu Nug nuhikud ipunitak awak danab ele ag ahan, mana metak

lag dimitim gonana, nuhig ipunitak awak danab laa nug Jesus amegpa aum. “Ipunitak
danab, ante! Ag men enapalb lag imu oh ena hepig!” awa aum. 2Nug anam a amu Jesus
Nug aum. “Ag lag okai imu anadteb amge dimpa ag men imu lopadpeg, nena gena, laa
nug laa qadepa iinab daama. Ohnab lopadpeg, honap nena qekulag,” awa aum.

3 Aria Jesus Nug aaku mana metak lakanu aha noa, Olip qaukopa ta dayeye amu
Petrus, Jakobus, Johanes amu Andreus ele ag aka gumidna gona, 4 Nug od medapig. “Na
amenigpa ame amu kobol amu haen genab beku? Amu ele eponak keeke adi tatam beeb,
keeke amu oh bekunu miag daate amu ig doognig?” aon apig. 5 Ag anam aeg amu Jesus
Nug aum. “Danab laa ag bupualadmanu ag dab meig! 6 Adinu? Danab kudum ag da onilpa
udin, ‘Da am Kristus’ anana, kudum laa bupualadkulag. 7 Amu ag bannu doonna, bannu
ulah nai ele dooglag. Keeke amu genab bekulag amge doyeg, ag aib otaipig. Wan haen

malak iita. 8 Danab bedulag laa ag danab bedulag laa ele nug gekulag amu wan laa ag
wan laa ele nug gekulag. Aben laalapa amu mim nebepeg, enug haen okai ele nekulag.

Kobol amu oh am nid dokunu ah ag g_uitak tatam dooteb amubia aakuib.

9 Amu ag ahilag oiyaknu dab meig! Aglaala amu agadualadna, hetodiakpa maadkulag.
Ag laala amu ag nai doyak laka apa makudadkulag. Da onil ahilagpa daate amunu ag
diiadna, king gabman ele epelagp_a maadpeg, ag hetodiadkulag. Amu ag haen amupa
dahilnu nai ena amelagpa mehugkulag. 10 Dahilnu Nai Ena amu wan ohpanu danab ag
doon malapeg amu malaknu haen miag daaku. 1* Amu ag dahilnu Nai Ena mehugkulag
amunu ag adualadna, hetodiakpa maadpeg ag haen amupa adi akulag, nai amunu dab
huan aib mepig. Tita, haen amflpaib Kayak Oudi Nug nai adi ipuanateb, ag nai amuib
akulag. Ag aka iita. Kayak Oudi Nug nuhig udat ahilagpa heku. 12Haen amupa danab laa
nug awag o nug amag mauhkunu keked epelagpa meku. O danab laa nug beka ele anam
heku. Nid naunau ag ele edun anilkad mamelkad mauhkulagnu gedadna, keked epelagpa
maadkulag. 13 Da onil ahilagpa daate amunu danab oh ag oolagpa ahilagnu nau, ninig
ele dooglag amge laa nug gagatag dayebeb ukeb, keeke oh ba maleb, haen amupa ele nug
gagatag daaku amu, nug padal ii mema. )

14 Aria propet Daniel nug keeke naunab laa, nug ab he nauhte ele, amunu yom. Danab

aun nug nai imu eb gete amu nug meu nuhig tutuku aokunu dab mad! Amu ag keeke
naunab amu nug aben daakunu elele iitapa dayeb anidna, ag Juda danab ah ag ahan

oolna qaukopa ukeg! 1° Genab, haen amupa danab laa nug ulah awak abenpa, lag atan
daate amu agupa dayaya, nug oolkunuib dab maama, nug lag oopa noa, keeke ii aoma.

lita. Oola ukad! 16 O laa nug data dayaya, nug oolkunuib dab maama, nug edua lamen
nuhig aokunu laka ii goma. 17 Haen amupa ah oolag ele, ah ag nid yud huh madateb ele

amu, ahilagnu amu gadonnab. 18 Ag keeke amu oug haenpa bemanu unugiteg! 1% Adinu?
Haen amupa amu ug nadinab daaku. Ug amubia ded laa Kayak dig ma keeke oh heum
udiak gemu ele, dimpa ele amubia ii daama. 20 Anam daate amunu Kayak Nug haen amu
tutuib daakunu, haen amu ii okullo, danab ah oh padal melob amge Kayak Nug danab ah



Makus 13:21 77 Makus 14:6

nuhikud tituanatom ele, Nug amu dilag dab ma, haen tutu okulku. 2! Aria haen amupa
danab laa nug ag amelagpa, ‘Anteg! Kristus Nug ipa ina daate,’ o iita, ‘Anteg! Kristus upa
uma daate,” ab amu ag oolagpa genab aib dooplg 22 Adinu? Geha ham bupuak danab
laa ag ham bupuna, ‘Da am Kristus,’” 0 ‘Da am propet,” akulag. Ag amu henana, ag ahan,
danab Kayak Nug tituanatom ele amu ag amelagpa eponak keeke, danab hekunu elele
iita henana, ag ham bupualadkulagnu wagai mekulag amge elele iita. 2> Amunu ag dab
meig! Da keeke amu ii neumpa, keeke amu ohnu ag amelagpa ain malami,” awa aum.

24Jesus Nug anam anana amu Nug nai baula aum. “Aria ug amu oh maleb amu aam nug
ii amahalma, kalam ele ii amahalma, 25 habpanu hodopai laala ag nena gebepeg, laa ag
udalnana, ag ipulag tutuku ii dim lamidmana. 26 Keeke amu oh ba maleb, Danab Bekalag
da, da lombigpa gagatag okai amu amahlak okai ele udipi anidkulag. 27 Da udien amu
da dahilad engel hepi, ag gona, danab ah da tituanadmi amu, aben ohpanu qag maadna,
diin udiglag. ) )

28 Nai amunu amu ag ad pignu kobol dab menana, dab mak aoglag. Ag ad pig nug udug
bau bekunu dig ma haulte anidna amu ag haen amupa, ‘Aam haen nug aaku dig mete,’

aon ateb. 29 Ag ad pig nug bau bekunu dig ma haulte anidna ag, ‘Aam haen miag dote,’
dooteb amubia ag kobol diigdiig oh da ami ele amu bebepeg anidna, ag dahilnu, ‘Nug

edua udikunu haen aaku miag daate,” dooglag. 3° Da genab ag amelagpa atem. Danab ah
haen imunu oh ii mauhadgeg, geha keeke amu oh beku. 31 Hab wan ele amu iita mekulah
amge dahil nai amu iita iinab mema,” awa aum.

JESUS EDUA UDIKUNU HAEN AMU, DANAB LAA 11 DOOTE
32 Anam amge 1ai];_)u laa nug ded amunu haen ii doote. Engel hab atannu ele ii dooteb.

Da ele ii dootem, Mama Nug nuka keeke amu doote. 33 Ag haen amu ii dooteb amunu ag
dab menan dayeg! 34 Haen amu inam bia beku. Danab laa nug atu laih gokunu aha, nug
laugpanu udat oh otia, nuhikud udat danab epelagpa mewowa, laa nug nuhig okai edua

udikunu dab maama daakunu anana, aha ukom. 35> Amunu ag danab, nug nuhig okai
edua udikunu dab maama daakunu aum, amubia amu ag dab menana dayeg! Adinu? Ag
Nug edua udikunu haen ii dooteb, tuebtai o tugmagtai o butua wagdebtai. 3¢ Nug pahatai
edua udiku amunu ag niimnanu dab meig! 37 Nai imu amu ahilagib iita. Da danab ah oh
dilagnu ele atem. “Ag dab medanna dayeg!” awa aum.

14

BETANI ABPA AH LAA GODEN AWA UKA JESUS LAAITOM
1Jesus Nug nai amu oh matia male amu dimpa Pasowa metid hobul ded ii nak, nekunu

ded adit dayeye, hobul amupa ag bret hamuib ladaplg ele amu, mana metak danab okai,
do mehuqak danab ele amu ag lokumakpa Jesus adan, qepeg mauhkunu ib madipig.
2 Amu ag keeke amu hekulagnu inam apig. “Danab ah nug gemana, mutub ele gemananu
amu ig Pasowa hobul haenpa Jesus ii adamta,” aon apig.

3 Aria Jesus Nug Betani apa danab onig Simon, nug gada ode ele amu, nug laugpa e

lanan dayeye, ah laa nug men id enanag, goden mutudig enanag, nob okainab ele inak,
amu awa, gumita udiom. Ag goden amu bala laa onig nad, amupa hedapig. Aria ah amu

nug amu awa udia, id baag amu ge aode, Jesus igipa gokadom. 4 Nug anam he amu danab
laala, apa daapig ele amu, ag oolag nauhe, aka aka kobol amunu matin apig. “Adinu
nug goden amu hamu kakitom? 5 Nug goden amu meeb, danab laa nug mad laipunu
udat nob editak daden meeb, men dodo amu dadek danab matalo am ena,” aon _apig
Ag anam anana amu ag ah amu aldplg 6 Ag anam aiteg amu Jesus Nug ag amelagpa
aum. “Ag uueg! Adinu ag ah imu oo ug medateb? Nug dahilnu kobol enanag heum.

7Dadek danab amu, ag ag oolagpa hanhan daaglag amunu ag ehanadkulagnu oolag dayeb

amu ag ehanadkulag. Amge da ag ele haen oh ii daamta. 8 Ah imu nug dahilnu kobol
ena hekunu elele anta, nug heum. Nug da bedul modpa nokunu gadal babaita, goden

amu gokadom. °Da genab ag amelagpa atem. Dimpa_danab ag dahilnu Nai Ena wan
adepa adepa mehugnana, ag ah imu keeke heum, nug ag daulagpa dokunu, ag amunu
ele matiglag,” awa aum.

10 Aria haen amupa ipunitak awak danab tuelp, ag oolagpan laipu, nug onig Judas
Iskariot, nug mana metak danab okai gumata uka, Jesus ag epelagpa mekunu aum. 11Nug

anam a amu ag oolag gamag ahe, nug anam heeb, ag men dodo metaglagnu nai qakan
apig. Ag anam aeg amunu Judas nug haen ena adeku Jesus ag epelagpa mekunu ib
matiom. i i

JESUS PASOWA HEUM
12 Aria Pasowa metid hobulnu babaitaknu ded ne, ded amu Juda danab ag Pasowa
hobulnu dod sipsip aqaeg mauhadtapig ele, ded amupa Jesusnu ipunitak awak danab

ag Jesus od medapig. “Ig na Pasowa e  lakutnu amu ig amunu adepa bapaidkunignu oot
daate,” aon apig. 13 Ag anam aeg amu Jesus Nug ipunitak awak danab adit amelahpa aum.
“A ahaya goya, abpa noya, apa amu a danab nug nipud, le am bak ele, amu mawa doa,
a udalah teeb amu a nug dim lamidya uked! 14 Dim lamidya goped, nug lag atenpa teeb
amu a lag amu nug mameg amegpa inam aid! ‘Ipunitak danab ihinih Nug inam aum. “Da
dahil ipunitak awak danab ele ig na lautpa oo atenpa Pasowa lakunig?” * aoya akulah.
15 A anam aped, geha nug lag oo okai, balal dayak aben ele amu ana ipuanateb, a lag oo
amupa Pasowa babaited!” awa aum. 16 Jesus Nug anam a amu a ahaya goya, abpa noya
amu Jesus Nug aum amubiaib anidpid. Anidya amu a Pasowanu e bapaidpid. )

17 Bapaidya malapid amu tueb meeme, Jesus Nug nuhikud 1pun1tak awak danab tuelp
amu ag oh apa gopig. 18 Aria ag gona tena, balalpa e lanana, Jesus Nug aum. “Da genab
ag amelagpa atem. Ag oolagpanu danab laa, nug da ele geha iiku e latep amu nug da
keked epelagpa meidku,” awa aum. 1°Nug anam a amu ipunitak awak danab ag oolagpa
ugnab doonna, ag anen anen Jesus od medapig, “Naame am date?” 20 Aganam od metaeg
amu Jesus Nug nai iikuib nob meum. “Ag danab tuelp amu ag oolagpanu laa nug da ele

geha iiku e latep amu nug ana heku. 2! Danab Bekalag da, Kayak nai ate amubianab, da
mauhkul amge danab nug da keked epelagpa meidku amu nuhignu gadonnab, nug anig
amu nug ii menulo am ena,” awa aum. )

22 Jesus Nug anam a, ag oh e lanan daanna amu Jesus Nug bret awa, Kayak unuqita,
pane ne, pania madata, inam aum. “Ag aon laig! Imu da bedul.” 23 Nug anam anana amu
Nug wain hai gokodpa awa, unuqita mate, ag oh lapig. 24 Ag laegeg amu Jesus Nug ag
amelagpa aum. “Imu da tiil, amupa da tituanak bau hetem. Da danab ah kudum dilag
h1pun1n uhugen madakulnu gokadtem. 25 Da genab ag amelagpa atem. Da grep lepu
wain geha iiku latem imubia baula paha ii lapa. lita. Dimpa da Kayaknu do madod oopa
dayeye am da wain bau lakul,” awa aum. ) )

26 Nug anam a amu ag ahi laa etona, ag ahan, dimitim wana, Olipnu qaukopa gopig.

JESUS NUG PETRUS, “DA NUG II DOOTEM,” HAEN EWAM AKUNU AUM
27 Ag gona tena, Jesus Nug aum. “Kayak naipa yak laa niite am inam. ‘Da gumak danab

qepi mauheb, sipsip ag oh oolna matatun gokulag!” amunu yak amubia amu gemu tugan
imu ag oh uuidna oolna gokulag. 28 Amge dimpa da eduen hibaiten, da anugen, Galelia
wanpa gopi, ag da dim lamidna gokulag,” awa aum. 22 Nug anam a amu Petrus nug Jesus
amegpa aum. “Danab laa oh ag nahipnu ehed doon, uuidna oolna gokulagtai amge da am

anam ii hepa!” awa aum. 30 Petrus nug anam a amu Jesus Nug odepa awa aum. “Da genab
na amenpa atem. Gemu tuqan imupa na dahilnu, ‘Da Nug ii dootem,” aon, haen ewam
batak akut. Na haen ewam anam ape, dimpa matuk dawai nug gaaku,” awa aum. 3! Awa
a amu Petrus nug gagatag aum. “lita! Da na ele mauhkunihnu dayeb amu da amunu ug
ii dootem amge da nahipnu, ‘Da ii dootem,” ii apa! litanab iita,” awa aum. Awa a amu
ipunitak awak danab laa oh ag anamib apig.

JESUS GETSEMANI UNUQITOM

32 Ag gona, aben laa onig Getsemani tena, Jesus Nug ipunitak awak danab amelagpa
aum. “Ag igupa daapeg, da uken unuqidkul,” awa aum. 33 Nug anam anana amu Nug
Petrus, Jakobus, Johanes ele aakuib diiate, Nug ele gopig. Gona amu Nug oopa ugnab
doyom. 34 Nug anam doya, Nug ag amelagpa aum. “Da oolpa kahipan tode mauhak bia
dootem amunu ag igupa daanna, dab menan dayeg!” awa aum.

35 Nug anam anana amu Nug nakok laa ele wana uka, apa Nug dup noa, gateg qaun wa,
haen nau amu ii anidkunu inam unuqitom. 3¢“0 Mame, ué oh damaokul ele, amuam lepu
mua ehed hai gokodpa daate bia, amu na ib laa anidna na ape, da le hai gokod amupanu

l’?

amu da ii lapa amge na da ool daate aib dim lamidme. Na oot daate amuib dim lamite!
awa aum.
37 Nug anam anana amu Nug edua, ipunitak awak danab ewam niiegeg anata, Nug

Petrus amegpa aum. “Simon, na niitemte? Na aam ameg laipuib dab menan daakutnu
elele iitate? 38 Satan ag eedateb, ehedpa gomananu ag dab menan daanna, unuqiteg! Ag
oudilag am elele amge ag bedulag am elele iita,” awa aum.

39 Nug anam anana amu nug edua uka tatam unugitom anamib baula unugitom.
40 Unugitowa amu Nug edua uka, ipunitak awak danab ag amelag ehed neum amunu

ag nilegeg anate, ag Nug amegpa nai laa akulagnu ii doopig.

41 Aria haen ewampa nug edua uka, ag niiegeg anata amu Nug ag amelagpa aum. “Ag
iite ahapig? Ag geha iiku elete niin aotna aotebte? Aaku elele! Danab nug Danab Bekalag
da, hlpunm danab epelagpa meidkunu haen aaku doum. 42 Ahapeg gotu! Anteg, danab
nug da keked epelagpa meidku ele amu nug aaku udite,” awa aum.

43 Jesus Nug nai amu matieye amu ipunitak awak danab tuelp oolagpan laa onig Judas,
amu danab kudum ele, danab amu ag qep elab amu dadib maha ele adaplg amu, ag mana
metak danab okai amu do mehuqak danab amu Juda iki danab ele ag apig bia, Judas ele
ud1p1g 44 Tatam Judas nug ag Jesus adaglagnu eponak keeke laa hekunu amelagpa inam

aum. “Da danab laa ootuqidkul ele amu, ag Nug adan, aon ukeg!” awa aum. 45 Anam
amunu Judas adi ag gona, Getsemani tena, Judas nug paha Jesus gumita uka, “Ipunitak

danab,” awowa, nug ootugitom. 46 Ootugite amu ag Jesus adaplg 47 Adaegeg amu laa apa

dayom ele amu nug gep elab nuhig eeda awa, mana metak iki danab, nuhig begbeg laa
daug hoiyom. 48 Anam he amu Jesus Nug amelagpa aum. “Da yabhok danabte daatem

amunu ag gep elab amu dadib ele aon adailkulagnu udipig? 4°Da ded oh mana metak

laka danab ah ipunitak maadtami amge ag ii adailpig. Amge Kayak nai ate amuib bad!”

awa aum. °°Nug anam a amu nuhikud ipunitak awak danab ag oh uuidna, oolna gopig.
51 Amu nid bau laipu laa nug Jesus Getsemani ugeke, haen amu nug ele Jesus dim

lamitom. Nug lamen linen taka ukom. Uka dayeye amu ag Jesus adana, ag nug ele adaeg,
52nug lamen uua, hamu oola ukom.

JESUS NUG JUDA DILAG EPEDIAK OKAI, ONIG SANHIDREN, AG NOOLAGPA DAYOM
53 Ag Jesus adana amu ag Nug aon gona, mana metak iki danab topa gopig. Amu mana
metak danab okai, abnu iki danab amu do mehuqak danab ele ag oh apa qag mepig. >4 Ag

Jesus adan omalna teegeg amu Petrus nug dim lamatom amge nakok pide dim lamatom.
Dim lamatata, lagnu ad oopanab ta, lag mamegnu daup oolagpa ab udika dayom.

55 Petrus nug apa dayeye amu lag oopa mana metak danab okai amu Juda dilag
hetodiak okai, onig Sanhidren, amunu danab ele, ag oh Jesus qepeg mauhkunu danab
laa nug Jesus adi ehed heum amunu akunu madipig. Madipig amge ag laa ii anidpig.
56 Matiegeg amu danab laala ag ahan, ham bupuna, Jesus Nug adi ehed heum apig amge
ahilag nai am idu laipu iita, pide pide. 5 Anam heegeg amu laala ag ham bupuna, Jesus
gedidna, inam apig. 58 “Danab imu Nug inam a doomut. ‘Da mana metak lag imu, danab
epelagpa hepig ele amu, da hepi nauheb, ded ewampaib amu da bau hekul amge da
epelpa ii hepa.” Nug anam aum,” aon apig. 5% Ag anam apig amge ahilag nai amu ele
idu lalpu iita, pide pide.

60 Ag anam ham bupun matieg amu mana metak iki nug ag noolagpa hibaita, Jesus od

metom. “Nai amunu amu na nob iite memana? Nai anak amuam genab o genab iitate?”
awa aum, 1 Nug anam aum amge Jesus Nug nai nakok laa ii matiom. Aria mana metak iki
nug edua, bau od metom. “Na am Kristus, Kayak bekate?” awa aum. ¢2Nug anam od mete
amu Jesus Nug aum. “Yo, da itku amu dimpa ag Danab Bekalag da, Kayak gagatag oh ele

amu, Nug epeg nadiappa, amuam anuqak aben, amupa daappi anidna amu hab waapanu
lombigpa ele udippi anidkulag,” awa aum. 3 Jesus Nug anam a amu mana metak danab

dilag iki nug nuhig lamen ada, patida, nug aum. “Ig danab laala danab imu ehed heumnu
matiglagnu ii matimta. liku elele! 64 Nug nuka nuhignu, ‘Da am Kayak,” aum amunu Nug
Kayak dabita awa awa qetom. Ag nai amu doopig amu ag nuhignu adi ateb?” awa aum.

Nug anam a amu ag oh, “Nug ehed heum, Nug mauhku,” apig. % Ag anam anana amu
laa ag hunu qeegeg, laa ag lamenpa ameg qakana, epelagpa makudnana apig. “Kayak
ehaniteb, na aun na oitom ape dootu!” aon apig. Aria mana metak iki, nuhikud daup, ag
ele nug makudpig.

PETRUS JESUSNU, “DA NUG I DOOTEM,” AUM
66 Amu Petrus nug lagnu ad oopa dayeye, mana metak iki, nuhig begbeg nid ahin laa

nug doa, ¢7 Petrus nug ab udika dayeye anta, nug aum. “Na ele am Nasaret ted Jesus,
Nug ele oipid!” awa aum. 8 Nug anam a amu Petrus nug aum. “lita! Da nai amuam da
ii dootem!” awa aum. Anam anana amu nug aha, lagnu ad odpa uka dayom. ¢° Daye,

dimpa begbeg ah amu nug Petrus baula anta amu nug laala daa];_)i_g ele amu, ag amelagpa

aum. “Danab imu nug Jesus adi lailag!” awa aum. 79 Nug anam a amu Petrus nug
baula, “Iitanab,” awa aum. Nug a amu nakok dimpa danab apa daapig ele amu, ag Petrus

amegpa apig. “Na am Galelia ted amunu genab na am Jesus layag!” aon apig. 71 Ag anam
aeg amu Petrus nug nai gagatagnab inam aum. “Da nai genab ii api amu Kayak Nug da

nob nau medad! Da genab iiku atem! Danab amu ag nuhignu ateb ele amu, da Nug iinab
dootem!” awa aum. 72 Petrus nug anam a amu matuk dawai nug paha baula gayom.
Gayeye amu Jesusnu nai, “Tuqan imupa na dahilnu, ‘Da Nug ii dootem,” ape, haen ewam

batak akut. Na haen ewam anam ape, dim];_)a matuk dawai nug gaaku,” nai amu Petrus
daugpa doum. Nai amu Petrus daugpa do, dab maama gayom.

15

JESUS PILATUS NOOBPA DAYOM

1 Aria wagde butua amu mana metak iki danab, Juda iki danab, do mehuqak danab
amu Juda dilag hetodiak okai, onig Sanhidren, amunu danab ele ag oh qag mena, Jesus
mauhkunu nai gakona, Jesus epeg mudipa gakana, aon gona, Pilatus epegpa mepig.

2Jesus Nug anam dayeye amu Pilatus nug od metom. “Na Juda dilag kingte?” awa aum.

Awa a amu Jesus Nug aum. “Na aaku atem,” awa aum. 3 Jesus Nug anam a amu mana
metak danab okai ag nuhignu nai hamu yaan henan, “Jesus ehed kudum heum,” Pilatus
amegpa apig 4 amunu Pilatus nug Jesus od metom. “Ag na ehed kudum hemenu ateb

amu na nai amunu eduna, nob iitai amana?” awa aum. 5 Pilatus anam aum amge Jesus
Nug odepa ii awom amunu Pilatus nug dab mak kudum awom.

6 Aria mad ohpa Pasowa hobulnu dedpa gabman nug danab ah ag hipunin danab aten
uhuga madakunu apig amu nug mani gultakpanu od matule dotom. 7 Amu danab laa
ag gabman ele ban henana, ag danab aqaeg mauhplg amunu ag mani guitakpa daapig
amu ag oolagpanu danab laa onig Barabas, nug ag ele oh haen amupa mani gultakpa
daapig. 8 Nug mani guitakpa dayeye, Jesus Nug Pilatus epegpa dayeye amu Juda danab
kudum ag ahan, Pilatus topa gona, ag nug hanhan mani guitak danab laa uhugtom bia
hekunu apig. 9 Ag anam aeg amu Pilatus nug aum. “Da Jesuste uhugkulnu oolag daate?”
awa aum. 10 Pilatus nug Jesus nuhig hak ena, hak amupa Nug Juda okai edatom amunu
ag oolag nauhe, Jesus hetodiakpa mepig doyom amunu nug anam od matom. 1 Pilatus

nug anam od matom amge mana metak danab okai ag ahan, wagai mena, danab oh gada
mataeg, ag Barabas uhugkunu apig. 12 Ag Barabasnu apig amunu Pilatus nug aum. “Amge

ag Juda dilag king imu, da nuhignu adi hekulnu oolag daate?” awa aum. 13 Nug anam
a amu ag epig. “Ad emaitakpa atule!” aon epig. 4 Ag anam eeg amu Pilatus nug od

matom. “Adinu? Nug adi ehed heum?” awa aum. Nug anam aum amge danab kudum
ag baula huan epig. “Ad emaitakpa atule!” aon epig. 1> Ag anam eeg amu Pilatus nug

danab kudum ag oolag ena daakunu Barabas uhuqom. Barabas uhuqa amu nug nuhikud
daup agJesus wippa ehed matadkulagnu a, ag anam heeg, Pilatus nugJesus ad emaitakpa

atulkulagnu anana, nug Jesus awa, ag epelagpa meum.

BAN DANAB AG JESUS AON AON QEDAPIG
16 Pilatus anam matiom amunu nuhikud daup ag Jesus aon gona, gabman dilag okai
laug oopa nona, ag daup laa oh onilagpa eeg, udieg, 17 ag oh lamen kokod enanag Jesus

aduiteg no, ag king i igipan bala bia mudi qaun elepa hewona, Jesus igipa adaeg noum.
18 Adaeg no amu ag aon aon qetan, Jesus humidna apig. “Na am Juda dilag king! Na
binan ele!” aon apig. ° Ag anam henana amu ag gumu laa, qaitobtob gumu bia, amu
aona, Jesus iki onana, hunu genana, Nug noobpa ham bupuak dup nona, gatelag qaun
opig. 20 Ag aon aon getan malana amu ag lamen kokod enanag udidna, nuhig lamen edun
aduiteg no, ag ad emaitakpa atulkulagnu aon gopig.

AGJESUS AD EMAITAKPA ATULPIG
21 Ag ibpa gonana amu ag Sairini ted, Rupas, Aleksanda ele mamelah, onig Simon, nug

ab dimitimnu udia, ab olgaiI_)a nokunu doodo, ag nug anidna amu ag dutunna heeg, nug
Jesusnu ad emaitak maokunu apig. 22 Nug ad emaitak mawewe amu ag gona, Golgata
apa tepig. Golgata diig am Ikilag Ebehi. 23 Tena, apa amu ag Jesus wain marasin laa onig

mir koboliak, Nug amu lakunu metaeg am Nug ii laum. 24 Jesus Nug anam he, ag Nug ad
emaitakpa atulona amu ag nuhig lamen aoglagnu amu ag otina, ameg wadele mewona,

aun nug ameg aten aoku amu ag keeke laa onig dais amupa qid hena, aopig.

25 Ag butua aam ameg eblaih wadelepa ad emaitakpa ajtulpig 26 Rom danab ag danab
ad emaitakpa atuladtapig ele amu, ag adi nai ag bedulagpa yaapig ele, danab ag amu
anidkulagnu, ag udugpa yaana, ad emaitakpa atulpig. Aria Jesusnu amu ag, “Nug Juda
dilag king,” anam ana yan, ad emaitakpa atulplg 27 Ag danab adit laa, a am yabhok
danab amu, ag a Jesus ele oh atuladpig. Ag danab laa Jesus epeg nadiapa atulona, laa
am epeg nanehpa atulpig. 28 [Ag Jesus danab adit ele atuladpig amunu Kayak nai laa

danab yom amu meu oom. Nai am inam. “Ag nuhignu, ‘Nug am hipunin danab lailag,’
akulag.”] 2°Jesus Nug ad emaitakpa dayeye amu danab ah ag Nug noobpa dona wanana,
ag ikilag matudna, aon aon getanna, inam apig. “O! Na mana metak lag lopadna, edun
ded ewampaib hekutnu ame 30 amunu na anam hekutnu elele amu na ad emaltakpanu
bedun uhugna nena, ena daye!” aon apig.

31 Ag anam aegeg amu mana metak danab okai, do mehuqak danab ele ag aon aon
getan apig. “Nug danab laa ehanatom amge Nug nuka ehanidkunu elele iita. 32 Nug am
Kristus, Juda dilag kingde! Nug ad emaitakpanu neeb, ig anita, ig nuhignu oonigpa genab
doognig,” aon apig. Ag anam aegeg amu danab adit ag a Jesus ele atuladpig amu a ele
Jesus amegpa awa awa getak nai madipid. )

JESUS MAUHOM
33 Anam heegeg uke, aam ameg tuelppa gatatu wan amu oh na tone uke, aam ameg

ewampa batom. 34 Aria aam ameg ewampa Jesus Nug bag okaipa ewa aum. “Eloi Eloi lama

sabaktani,” awa aum. Nai amu eduak am, “O Mame O Mame! Adinu na da uuidme?”
35 Jesus Nug anam e, danab apa Nug gugultak daapig ele ag amu doon apig. “Doyeg!

Nug Elias onigpa ete,” aon apig. 3¢ Ag anam anana amu ag oolagpanu danab laa nug
aha, qaiqad uka, yupan keeke laa, nug le huanak eedte ele onig span amu awa, wainpa
mewowa, nug awa, gumu laa, qaitobtob gumu bia, amupa ita, medakunu haaha, nug
aum. “Daapeg, Elias nug na ehaniteb, nug ad emaitakpanu neku o iita amu ig anidkunig,”
awa aum. 37 Danab nug anam a amu Jesus Nug baag okaipa ewowa, Nug mauhom.
38 Jesus mauhom, haen amupa mana metak lag oopa lamen nadi aiheg dayom ele amu,
gamagpanab atannu katida uka, honap noum. 39 Jesus mauhe amu daup ikilag nug Jesus
atem mauhom anta, nug aum. “Genab, danab imu Nug am Kayak beka!” awa aum.

40 Amu Jesus Nug ad emaitakpa dayeye amu ah laala ag pide daanna anidpig. Ag
oolagpanu laa amuam Maria, Maédala ted, laa amu Jakobus gehanu Josi ele anilah Maria,

laa am Salome. 41 Ah ewam amu ag Jesus Nug Galelia oiyeye ehanitegeg, Nug Jerusalem
teete amu ag ele tepig. Ahlaala apa daapig amu agele Jesus dim lanidna, Jerusalem tepig.

JOSEP AMU NIKODEMUS ELE A JESUS BOOMPID
42 Aria Jesus Nug mauhe amu tueb me, ded amuam Juda dilag Metidnu keeke
babaitaknu ded, ded amu dimugpa amu ahilag Metid 43> amunu Arimatia ted Josep nug

ii bada, Pilatus topa uka, Jesus gada aokunu od metom. Josep nug Juda dilag hetodiak
okai onig Sanhidren, amunu nug laa aaku. Amu laa ag amunu danab daapig amu nug
ag oolagpanu am onig ele. Laa ele nug Kayak do madod ameg meum. *4Josep nug

Pilatus od mete amu Pilatus nug Jesus paha mauhom amunu nug dab mak kudum awom.
Awa amu nug daup ikilag onigpa e udie, “Jesus Nug matu mauhomte o iitate?” awa od

metom. 45 Anam anana amu Pilatus nug daup ikilag odepa Jesus mauhomnu doya, nug

Arimatia ted Josep nug Jesus gada aokunu elele aum. 46 Pilatus nug a amu Josep nug
lamen linen daden ma, Jesus gada ad emaitakpanu awowa, gada lamen amupa ita, mod

menpa bapaidpig ele, amupa mewowa, nug men laa budibdib mete uka, men modnu ode
tonom. 47 Nug Jesus gada men modpa meeme amu Maria, Magdala ted, amu Josi anig
Maria ele a aben amu anidpid.

16

JESUS EDUA HIBAITOM
1Jesus Nug modpa niieye amu Juda dilag Metid male, Maria, Magdala ted amu Jakobus

anig Maria amu Salome ele ag keeke mutudig enanag ele Jesus gada bapaidkulagnu daden

mepig. 2 AriaJuda dilag Metid male uke, wagde butuanab aam dig ma beebe amu ag ahan,
men modpa, Jesus gada bapaidkulagnu gonana, 3 ag aka aka apig. “Aun nug ehanika,
men nadi mod odepan amu, men amu dutuna megaku?” Men amuam nadinab amunu
ag anam apig.

4 Ag anam matinna, ag neekeg uke, men nadi mod odepanu amu laa nug dutune ukom.
5 Amunu ag gona, men mod oopa nona, nid bau laa nug lamen hakab ele nug nadiappa
dayeye anidna, ag badapig. ¢ Ag anam badan heegeg amu nid bau amu nug aum. “Ag aib
badapig. Ag Nasaret ted Jesus, ad emaitakpa atulpig ele maditeb amge Nug ipa ii daate.
Nug edua hibaitom. Ag Nug mepig aben amu iikude anteg! 7 Amunu ag gona, Petrus amu
Jesusnu ipunitak awak danab laa oh ele inam apeg dooglag. ‘Jesus Nug anugqa, Galelia
gote amunu ag ele gona, Nug anuka aum bia apa Nug anidkulag,’ ” awa aum. 8 Nug anam
aamu ah ag edun, dimitim gona, mod uuna, ag bedulag hahadede, dab mak kudum aopig.
Ag huan badapig amunu ag danab laa amegpa ii apig. )

9Jesus Nug Metldpa wagde butuanab edua hibaitowa amu Nug tatam Maria, Magdala
ted, nug gumita waum. Ah amuam Jesus Nug anuka oudi nau eblaih adit ele bedupanu
lamatom. 10 Ah nug Jesus anta amu nug uka, nuhikud ipunitak awak danab, ag oolag ug
ele gaana daaegeg, ag amelagpa inam aum. “Jesus Nug edua hibaita, bau daate! Da Nug
anidmi,” awa aum. 11 Nug anam a, ag Jesus edua hibaitom, ah amu Nug ele antom doopig
amge ag oolagpa genab ii doopig. )

12 Aria d1mpa danab adit laa a laih gokulahnu ibpa ukaeheh, Jesus Nug bedu edua

gumata waum. 13 Wana amu Jesus Nug he, a Nug dooiya, a eduya goya, nai amu ach
amu laa ag oolagpa genab ii doopig.

14 Danab laala ég, “Jesus edua aha, bau daate,” aeg, ipunitak awak danab elewen ag
doopig amge ag oolagpa genab ii doopig. Ag nai amunu ahilag dab makib dim lamidna,
“Elele iita,” apig amunu dimpa Jesus Nug ag e lanana daaegeg, Nug tula gumata wana,
Nug ahilag hak adit amunu alatom. 15 Alatowa amu Nug ag amelagpa aum. “Ag ahan, wan
atu ohpa gona, dahilnu Nai Ena danab oh amelagpa aig! 16 Ag apeg_ doona amu danab laa
nug oopa genab doya, layatak aweb amu Kayak nug edua aoku. Laa nug oopa genab ii
doya amu nug Kayak noobpa nai ele daaku. 17 Danab ag dahilnu oolagpa genab dooteb
ele amu, ag da onilpa kobol laala danab hekunu elele iita imubia hekulag. Ag oudi nau
lamadkulag, ag nailag pide pide matiglag. 18 Ag mat nau adaglag o le ehed laa lakulag
amu amupa ag ii mauhmana. Ag ode danab bedulag adapeg, ag ode uuadku,” awa aum.

19Jesus_Nug anam a amu Kayak Nug he, Jesus Nug hab atan ta, Kayak epeg nadiappa
amuam anuqak aben, amupa hedep na daate. 20 Aria ipunitak awak danab ag wan ohpa
gona, Jesusnu nai mehugegeg, Jesus Nug ag ehanatete, ag udat nadi gagatag laala ele
heegeg, amupa danab ag mehuqak ahilag genab doopig.]



Lukas 1:1 84 Lukas 1:22

KAYAKNU NAI LUKAS YOM

LUKAS NUG NAI IMU TIOPILASNU YOM
10 danab nadi Tiopilas, danab kudum ag tatam keeke ig oonigpa bepig, amunu nai

yaapig. 2Dig makpanu uke batakpa danab ag keeke amu anidpig ele ag aeg doout yaapig.

Ag am Nai Ena mehugqak danab daanna, nai amu aeg doomut. 3-40 danab Nadi Tiopilas,
na ele keeke amunu aeg doome. Aeg doome amunu da ele na nai doome am genab
dookutnu nahipnu nai amu baula yaakulnu ool dayom amunu da keeke amu dig makpanu

uke batakEa ele ohnu od mak tutuku elelenab hei, aeg doyen, iiku elelepa yaatem.

ENGEL SAKARIAS AMEGPA NID MENUKUNU AUM
5 Aria haen Herodes okai nug Juda dilag king dayeye, mana metak danab laa dayom.
Nug am ameg laa onig Abaisa ameg, amu oopanu, nug onig Sakarias. Nug wau am onig

Elisabet. A oh am Aron budub. ¢ A oh Kayak noobpa tutuku oitapid. Do nai oh ena dim
lamidya, Kayak amegpa ele daadtapid. 7 Amge a nid iita. Elisabet nug ah matoi amunu a
hamu oiya, kaino mepid.

8 Aria haen laa Sakarias laikud ele ag udat ahilag hekulagnu haen be, ag henan daanna
amu Sakarias nug ele Kayak noobpa mana metak udat nuhig heum. ® Nug heehe amu ag

nug uka, kalu, kahug nuhig mutudig ena ele, amu amotkunu meeg, nug mana metak lag
00 gun ele amupa noum. 1°Kalu amotom, haen amupa danab ah kudum ag dimitim qag

mena, unuqidnana daapig.
11 Daaegeg, Sakarias nug udat nuhig heehe, Kayaknu engel nug kalu, kahug mutudig
ena ele, amu amotaknu gadab heqo laih na(_iiapanu hibaita dayeye, Sakarias nug antom.

12 Sakarias engel anta, nug huan otaia, oo ele badom. 13 0o badom amge engel nug
Sakarias amegpa aum. “Na aib badame. Unugitak nahip amu Kayak Nug aaku doyom.

Na waat Elisabet nug geha nid danab menueb amu na nid onig Johanes atade! 14 Geha na
oot ena dayeb, gaman ele ahebeb amu danab ah kudum ele nug doumnu gamalag ahaku.
15 Nug Kayak noobpa onig ele daaku. Nug wain amu kaaka qaknu le laa oh ele ii lama.

Nug anig oopa dayebeb amu Kayak Oudi am nug oopa am beku. 1 Dimpa nug heeb, Israel
danab kudum ag Kayaknu kobol dim lamidkulagnu dab mebepeg, ag oolag eduku. 17 Nug
Kayaknu propet Eliasnu hak gagatag amubia awa, Nadi nob awa, anuga uka heeb, danab
ag ahilkad nid naunau ele oo mak daaglag. Nug heeb amu nai tape nak danab ag oolag
edueb, dab mak ena tutuku opia awak ele aon daaglag. Nug heeb, danab ah kudum Jesus
udikunu babaitak daaglag,” awa aum. 18 Nug anam a, Sakarias nug engel amegpa aum.

“Da atem heina, nai amuam genab daate dookul? Da kaino memi amu ah dahil ele kaino
meum,” awa aum. 19 A amu engel nug odepa awa aum. “Da am Gabriel. Da Kayak noobpa

daatem ele. Kayak nuka he, da amenpa nai ena imu api dookutnu udimi. 2 Amge na
da nai ami amu ootpa genab ii doome amunu na oden qamuteb, nai ii matimna. lita, na
anam daape ukeb, haen keeke amu oh genab beeb, na edun nai madikut. Da nai ami amu
haen dob,_genab meu beku,” awa aum.

21 Aria engel nug nai amu matieye, Sakarias nug lag oopa dayeye, danab ah ag nug
ameg mena daanna, dab mak kudum aona, aka aka apig. “Lag 00 gunpa keeke atem be,
nug haen elab daate?” aon apig. 22 Dimpa nug dimitim doa, nug odepa ag amelagpa nai
akunu elele iita amunu ag dooplg, Kayak Nug mana metak lag oopa keeke laa ipunitom.
Ag amu doopig amu nug ode qamute, nai ii matiaya, epegpaib he dooplg

23 Aria anam daye dimpa Sakarias nug nuhig udat haen, mana metak lakanu, amu male,
nug edua apagpa ukom. “24Uka dayeye, dimpa nug wau Elisabet oo ele daya, nug kalam

tanig ele laka lokuma dayaya nug aum. 25“Nadi Nug dahilnu oo doye, ehanida, uda nak
dahil danab oh amelagpa opiom,” awa aum.

ENGEL MARIA AMEGPA JESUS MENUKUNU AUM
26 Amu Elisabet nug oo ele dayeye, kalam eblaih laipu ele oopa Kayak Nug engel Gabriel

me, Nug Galelia wanpa, ab laa onig Nasaret, apa ukom. 27 Nug nai awa, ah makun laa
danab aokunu tituanpig ele gumita ukom. Danab amu omg]osep, nug Dawit budub. Ah
makun amu onig Maria. 28 Gabriel gumita noa, humita aum. “O ah makun, na madod
ele daye! Kayak Nug na ititom. Nahip ititak am ah laa oh dilag ititak edidte. Nug na ele
daatep,” awa aum.

29 Maria nug nai amu doya, nug otaia, dab mak kudum awa, nug nuka nuhig dab makpa

aum. “Nai amu atemunab?” awa aum. 30 Anam a amu engel nug amegpa aum. “Maria,

na aib badame. Kayak nahipnu oo ena daate. 31 Doye, geha na oot ele daanna, nid danab
menuna, na Nug onig Jesus atadkut. 32 Nug am dimpa danab Nadi daaku. Ag nuhignu,

‘Kayak atannunab beka,” aon akulag. Kayak Nug heeb, nug king alag Dawit dayom bia
daaku. 33 Nug haen oh Jakop budubnu king daaku. Nuhig do madod amu ii tuqa aoma,”
awa aum. 3* Anam a amu Maria engel amegpa aum. “Keeke amuam atemutai beku? Da

danab ii aomi,” awa aum. 3> Anam a amu engel nug odepa awa aum. “Geha Kayak Oudi
nahippa udieb, Kayak atannunab, nuhig gagatag na tonidku amunu na nid amu, Nug
am hak tutukuib, Nug ham bupuak nakok laa iita, am Nug opia awak ele, amu na Nug
menupe, ag nuhignu, ‘Kayak Beka, aona akulag. 36 Doye, na gayap Elisabet nug kaino
meum amge nug oo ele. Nug nid danab menuku. Anuka nug nid menuaknu elele iita
amge gemu nug oo ele dayeye, nuhig kalam eblaih laipu ele daate. 37 Ante! Kayak Nug

keeke oh hekunu elele,” awa aum. 38 Anam a amu Maria nug aum. “Da amu Nadinu udat
ah. Na ame bia amu Nug dahilpa anam heku,” awa aum. Awa a amu engel nug edua

ukom.
MARIA ELISABET GUMITA UKOM
39 Engel uke haen amupa Maria nug aha, paha aben qauko elepa, Juda dilag ab laapa
ukom. 40 Uka, Sakarias laugpa ta, nug Elisabet humitom. 4! Anam he amu Elisabet nug
Marianu nai amu doyeye, nid oopa nilom amu nug otaia, oola te, Kayak Oudi Nug Elisabet
oopa am beum. 42 Nug oopa am be, Elisabet nug Maria amegpa ewa aum. “Na am ititak
ele. Nahip ititak amu ah laa oh dilag ititak edidte amu na ootpanu nid, Nug ele ititak ele.

43Nadi dahil amu, Nug anig da gumida udiom amu da amunu ool ena, itag qete. 44 Doye,
da daulpa nahip humitak dooiyi, da oolpa nid nug ele gamag ahe, nug otaia, oola teum.

45Kayak a, na ootpa genab doome amunu na Kayaknu ititak aome daatem. Nug aum amu
genab anam beku.” Elisabet nug anam aum.

MARIANU AHI
46 Elisabet nug anam a amu Maria nug aum. “Da ool nug Nadi binag humate.

47 Ehanitak dahil am Kayak. Da nuhignu gamal ahate. 4849 Adinu? Da am nuhig udat
ah, keeke hamu amge Nug dahilnu oo doyom! Kayak Ebehi Oh Ele Nug keeke nadinab
dahilpa heum amunu gemu, buti adi, dimpa ele danab ah budub ohpa ag akulag. ‘Kayak
Nug ititak okai nug metom, aon akulag. Nug onig am inam, Hak Tutukuib, Ham bupuak
Laa lita, Opia Awak Ele. 50 Nug danab laala ag nuhignu enanag doon, oolag ele otaite
amu, Nug amu dilagnu oo gai iita doote. Aun adi ag Nug waapa daanna oiteb ele amu,
Nug ahilagnu hanhan anamib doote. 5! Nug nuhig gagatagpa udat haaha, danab ag aka
binalag humateb ele amu, Nug ag amu ahilag dab mak ele ake gopig. 52 Nug king ebehilag

ele tabate noeg, danab onilag iita amu humatom. 53 Nug danab enug aqak doopig ele amu
Nug he, oolag am beum. Danab ag enulag ele amu Nug adate, ag keeke laa ii adapig, hamu
gopig. 5455 Nug udat danab nuhikud Israel ehanatom. Nug ig alankad Abraham adi amu
ag budulkad ele, Nug amu dilagnu hanhan oo gai iita dookunu ig alankad amelagpa aum,
amubia Nug nai amu daug ii atite. lita, Nug anam hete,” awa aum. )

56 Anam a amu Maria nug Elisabet ele kalam ewam anam dayoya, dimpa nug edua
apagpa ukom. )

ELISABET LAYATAK JOHANES MENUOM

57 Maria nug edua apagpa uke, Elisabet nug nuhig nid awak haen be, nug nid danab
menuom. 58 Menue amunu Elisabet mudipanu amu nuhikudpa ele ag Nadi nuhignu oo
gai iita doya ehanitom amu doona, ag nug ele gamalag ahom. 59 Amu ded eblaih ewampa
ag nid gada otadkulagnu gona, ag nid amu nug mameg onig Sakarias oela getaglagnu
apig © amge nid anig nug aum. “lita! Ig nug onig Johanes atadkunig," awa aum. 6! A
amu ag nug amegpa apig. “Na budunadpa ag onilag anam laa ele iita,” apig. 2 Anana,
ag epelagpa nid amu nug onig aun akulagnu nug mameg od medapig. 3 Epelagpa anam
heeg amu Sakarias nug epegpa yaknu udug nug metaglagnu heum. He metaeg amu nug,
“Nid onig amu Johanes,” yom. Anam ye amu ag dab mak kudum aopig. 64 Nug nid onig ye
anidna, ag dab mak kudum aoegeg amu haen amupanab Sakarias nug ode opate, lemadu
ug iita me, nug nai matiaya, Kayak binag meum. 65 Anam he, nug mudipanu laikud ag
oh badapig. Aria ag ahan, nai amu tuditeg, Juda ab aben qauko elepa daateb amu ohpa
ukom. 9 Danab oh ag nai amu doona oolagpa dab mak kudum aona apig. “Dimpa nid
amu ena ma amu nug adi heku,” aon apig. Adinu? Nadinu gagatag nug ele dayom amu
ag anidpig. ) )

SAKARIASNU AHI

67 Amu Kayak Oudi Nug Johanes mameg Sakarias nug oopa am be, Sakarias nug Kayak
ode mehuga aum. -69 “Ig Nadji, Israel dilag Kayak, Nug binag metu. Adinu? Nug Israel
danab nuhikud ehanata uhugatom. Nug ig ehed daamtanu edua awikak danab gagatag,
nuhig udat danab Dawit, nug budubpa me udiom. 70 Nug anuka nuhikud propet ag
odelagpa anam hekunu mehuga matiaya aum amu Nug amu aaku heum. 7! Nug ig keked
ihinkad epelagpanu amu danab laa ag ihinignu oolagpa nau, ninig ele dooteb amu, ag
epelagpanu ele edua awikunu aum. 72 Nug ig alankad dilagnu oo gai iita dookunu, Nug
ag tituanata, keeke laa heeb bekunu nai qaka aum ele amu, Nug nai adit amu daug ii
atimanu aum. 7375 Nug ig nuhikud begbeg, badak iita ele daagnignu, ig Nug noobpa
danab tutuku, opia awak, ham bupuak iita, ihinig ded oh daagnignu nai genab gagatag
ig alanig Abraham amegpa nai qaka aum amu Nug keeke amu oh aaku ha malom,”

awa aum. 7677 Sakarias nug anam anana, nug nai baula tudita aum. “O nid dabhil,
na Nadinu ib bapaidkutnu, na Kayak, Nug danab nuhikud, hipunin uhugak ibpa edua

diikunu 1puanadkutnu amu na Nadi noob aon, anugna gokut amunu ag nahipnu, ‘Nug

am Kayak atannabnu propet, aon akulag 78 Kayak ihinig Nug oo gai iita doyak nadi ele
amunu Nug ig ehanigku. Geha Nug heeb, hab atannu amahlak udia, ig amahaligku.
79 Danab ag gatatupa mauhkulagnu miag daateb amu amahlak madaku. Nug ig ib oo

mak madod ele amu tapat gokunignu ulum daaku,” awa aum.
80 Aria dimEa nid nug ena meeme, Kayaknu Oudi Nug ehanitom. Ehanitete, nug atu
tadakpa dayaya, dimpa Israel amelagpa Kayak nai dig ma mehuqom.

2
MARIA JESUS MENUOM
1-2 Amu Elisabet nug Layatak Johanes menue, haen amu nakok dimpa Sarinus nug Siria

dilag danab okai dayeye amu Kaisa Agastas nug Rom danab ah oh onilag yaaglagnu do
meum. Ag onilag awak udat amu haen amupa dig mepig. 3 Kaisa nug do me, onilag

yaaglagnu apalag diigpa ukaegeg, ** Josep nug Dawit budub amunu nug Maria ele, a
layam daapid amu, a ab okai Nasaret, Galelianu ahaya, Juda wanpa, ab onig Betlehem,
apa onilah mekulahnu gopid. Maria nug oo ele dayom ¢ amu a apa daaeheh, Marianu nid

awak haen do, 7 nug nid danab tatamnu menuom. Menua, niiak lag am beum amunu nug
beka lamen elabEa ehaka, dod dilag e lanak tadad oopa me niiom.

SIPSIP GUMAK DANAB AG JESUS DOUMNU DOOPIG
8 Amu tugan amupa Betlehem ab guguitak dod sipsip gumatak danab ag sipsip

gumadna daaegeg, ° Kayaknu engel gumata ne, Nadinu amahlak ag taliliata honadom.
Honade amu ag huanak badan heeg, 10 engel nug amelagpa aum. “Ag aib badapig. Da

00 gamag ahaknu nai ena danab oh dilagnu awe nemi. > Gemu ded imupa Betlehem
abpa ah laa nid awom. Nid amu Nug ag edua diiadku, Nug amu Nadji, Kristus. 12 Ag Nug
anidkulagnu eponak keeke amu inam. Nug anig Nug lamen elabpa ehaka, dod dilag e
lanak tadad oopa me niite,” awa aum.

13Engel nug amelagpa ana male, pahanab Kayaknu engel kudum neeg, moitan daanna,
ahi etana apig. 14° ‘Kayak Nug atannab daate. Ig Nug binag atan humatem. Wanpanu
danab, ag nuhignu daateb amu, ag madod matom,” aon apig, 1° Engel ag anam awona,
ag edun, hab atan teeg amu sipsip gumak danab ag ahan, aka aka nai inam madipig. “Ig
Betlehem gota, kobol Nadi Nug amenigpa aum amu anidtu!” )

16 Anam anana amu ag paha gona, Maria Josep amu nid yud ele, nug dod dilag tadadpa
niieye, anatona, 17 ag edun gonana, danab laala amelagpa nid amunu nai doopig amu
ag mehuqpig. '® Mehugeg doona amu ag oolag otaie, ootot ele agom. !> Amge Maria
nug nai amu oopa me dayeye, dab metom. 20 Anam dayeye amu gumak danab ag oolag
gamag ahehe, edun gona, ag kobol oh ag amelagpa anidna, nai daulagpa doopig ele amu,
ag amunu Kayak onig binag ele humapig. ) ) )

JOSEP WAU ELE JESUS AOYA, MANA METAK LAKA GOPID

21 Dimpa, ded eblaih ewampa, ag nid nakok gada otadna, ag Nug onig Jesus atadpig.
Nug anig oopa ii dayeye, engel nug onig amu akulagnu aum.

22 Aria ah bedu babaitak daakunu, Moses dopa yom amu, haen amu iita me, Josep wau
ele anid Kayak epegpa mekulahnu Jerusalem tepid. 23 Kayaknu dopa ag anam hekulagnu
yak daate. Yak am inam. “Nid danab tatamnu, ag anilkad menuadpeg amu ag diin, Nadi
epegpa maadkulag.” 24 A anam hekulahnu teya amu a Maria bedu babaitak daakunu
mana metak amu ele hekulahnu tepid. Dopa, amu haknu yak inam daate. “Ag upudil
okai adit Kayak main metaglag o iita upudil nakok adit main meteg!” )

25Haen amupa danab laa Jerusalem dayom, nug onig Simon. Nug Kayak noobpa tutuku

oiyaya, Kayak binag ena maama, Israel dilag ehanatak danab ameg meum. Kayak Oudi
Nug ele daapid. 26 Nug Kayak Oudi ele daapid amu Kayak Oudi Nug danab amu nug paha ii
mauhma, tatam nug Nadi Kristus anitowa amu dimpa nug mauhkunu ipunitom. 27 Aria

Josep wau ele gopid, ded amupa Kayak Oudi Nug he, Simon nug aha uka, mana metak
lag oopa no, anig mameg ele a nid nakok omalya, do ate bia hekulahnu tepid. 28 Teeh,
Simon anata, nug nid awa, epegpa ada, Kayak binag ma aum. 2931 “0 Nadi, na anuka
da amelpa da nid imu, ihinig ehanitak, na danab ah oh anidna dooglagnu me neum ele

amu, da anidkulnu ame amu da gemu iiku amelpa anidmi amunu da mauhkul am nai
iita. 32 Nug iita adi ag nahip ib anidkulagnu, Nug Israel ag binalag aoglagnu, amahlak
daate,” awa aum. 33 Nug anam a amu Josep Maria ele a Simon Jesusnu anam matie doya,
anai amunu dab mak kudum aoeheh, 34 Simon nug ititak matowa, nid anig Maria amegpa

aum. “Doye, nid imu heeb, Israel danab ah kudum ag nena gekulag amge heeb, kudum
ag edun ahaglag. Nug amu Kayak anidkunignu eponak keeke daaku amge danab kudum
nuhignu nai nau akulag. 35 Amunu danab kudum dilag dab mak aaku miag atiak daaku.
Amu oo doyak okai, gep aegpa yak bia, na yaaidku,” awa aum.

36 Aria propet ah laa dayom onig Ana. Nug Asa budub, Panuel adeg. Anuka nug danab
awe amu gamu ele mad sewenib daapid. 37 Anam daaiya, nug gamu mauhe, gab ma,
hamu mad 84 dayaya, nug mana metak lag ii uutom. Nug Kayak binag mekunu e lakunu
haen kudum kud ma dayaya, unugitata, tugan amun ele binag maama dayom. 38 Haen
amupaib nug ele udia, Kayak amegpa, “Ena heme,” aum. Anana nug nid amunu nai

mehugqa, danab oh Jerusalem daanna, Kayaknu do madod ameg mepig ele amu Jesusnu
amelagpa aum. )

39 Amu a keeke oh Nadinu do ate bia heya malaeh, ag Galelia, ahilag ab okaipa, Nasaret
gopig. 40 Gona daanna, nid ena ma, doyak ena awa, gagatag ele awe, Kayak Nug nuhignu
ena doya, Nug ehanitom. )

JESUS MAD TUELP DAYAYA, MANA METAK LAKA UKOM

41 Amu Jesus anig mameg ele a haen oh mad ohpa metid okai Pasowa, amuam bret yis
iita lanaknu hobul, amupa daaglahnu Jerusalem tedapid. 42 Haen Jesus Nug mad nuhig
tuelp aria ag metid okai amunu kobol dim lamidna, Jerusalem tepig. 43 Dimpa Pasowa

ded amu male, ag edun ukaegeg, Jesus Nug Jerusalem dayom amge Nug mameg anig ele
a Nug dayom amu a ii doopid. 44 A ahilah dab makpa, “Nug danab oolagpa oite,” ayaya,

ded laipu oiyeh, tueb me, a baeltipa mudipan lailti oolagpa ele nug madipid. 45 A madipid

amge a ii anidpid amunu a eduya, matiya, Jerusalem gopid. 46 Goya, a Nug matieheh, ded
adit uke, dimpa ded ewampa a Nug mana metak lag oopa dayeye anidpid. Nug Juda
dilag ipunitak danab oolagpa dayeye, ag nai matiegeg doya, Nug edua od madete daapig.
47 Amu danab oh ag nuhig nai doopig ele amu, ag nuhig doyaknu amu od maknu nob
meum amunu ele dab mak kudum aopig.

48 Daaegeg, mameg anig ele a Nug anidya, huanak otaiya, anig Nug amegpa aum. “O
nid dahil, na adinu anam he, i inam oitep? Na mamen nug da ele i oonih ugnab dayeye,
na matidmud,” awa aum. 4° Anam a amu Nug edua amelahpa inam aum. “A adinu ahaya,
da matidtep? Da Mamelnu udat hekulnunab daatem amu aiite dootep?” awa aum. 50 Ge
nai Nug amelahpa aum amu a diig ii doopid.

51 Aria Jesus Nug a ele edun, Nasaret gona amu Nug a odelah dim lamitete, anig nug
keeke amu ohnu oopa me dayeye, dab maama dayom. 52 Amu Jesus Nug ena meeme,
nuhig doyak ele okai meeme, Kayak noobpa, danab noolagpa ele Nug ena oiya, tudita
he, enaib doopig. ) )

3

LAYATAK JOHANES NAI MEHUQOM
1 Amu Kaisa Taibirias nug Rom danab gumadkunu dig me uke uke, mad 14 uue, nuhig
gumak mad 15 oopa, Romnu wan okai laa onig Palastin oopa, Pontius Pilatus nug wan

obatak laa onig Juda gume, Herodes tetrak nug wan obatak laa onig Galelia gume, amag
Pilip nug wan obatak adit laa onilah Ituri amu Trokonaitis ele gumate, Laisenias nug wan
obatak laa onig Abilini gumom. 2 Amu Anas Kaiapas ele a mana metak dilag iki daaeheh,
haen amupa Sakarias beka Johanes, nug atu tadakpa dayeye, Kayak Nug udat hekunu

nug amegpa aum. 3 A amu Johanes nug aha, Jodan atu ohpa uka, nug danab amelagpa
Kayak Nug ahilag hipunin uhuqa madakunu, ag oolag edueb, layatak aoglagnu aum.
4Johanes nug Jesaia Kayak ode awa, bukpa yom bia heum. Nai amuam inam. “Danab laa
atu tadakpa dayaya, danab amelagpa nai inam mehuqa ewa aku. ‘Ag hipunin ahilag di
metana, ag oolagpa ihinig Nadinu ib babaiteg! 5 Aben ge ta ge nak amu ag hepeg, udem

meeb, qauko okai nakok ele amu, ag amu oh buupeg elele dayeb, ib kaliak oh tutuku
medapeg, ib men ele amu oh bapaidpeg, ena dayad! ¢ Danab oh geha Kayak Nug ig edua

awigkunu udat heeb anidkulag,’” awa aum. 7 Aria Johanes nug nai mehuqeqe, danab
ameg ohnu layatak aoglagnu Johanes gumidna gopig. Ukaeg nug ag amelagpa aum. “Ag

am danab nau, mat nau bia. Aun aum amunu ag hlpumnnu bu agak, Kayak epegpanu
udite amu, ag amu ii aomnanu hamu udipig. 8 Ag oolag ii edueb, ag aoglag amge ag oolag

edueb, kobol ena dim lamidna, ag ahllag ehed haknu nob amu ii aomna. Amu ele ag
oolagpa inam aib apig. ‘Abraham nug ig mamenig, nug am danab tutuku, ig nug budub

daatem amunu nuhig hak enapa ig nob ii aomta.” Da ag amelagpa atem, Kayak Nug men

imu ag edun, Abraham bekod daaglagnu hekunu elele. ? Epediak haen am miag. Ad meu
ii ote amu nug mameg o qiie, ab adupa maoe te eote, amubia danab nug ena ii hete ele

amu nuhigpa anamib beku,” awa aum.

10 Johanes nug ag amelagpa anam a amu danab ag nug od medapig. “Ig amu atem
hekunig?” aon apig. 11 Aon aeg amu nug edua ag amelagpa aum. “Danab aun laa nug

lamen adit ele daate, nug lamen laa amu awa, danab lamen iita ele medaku. Danab nug
e ele amu nug ele anam heku,” awa aum.

12 Aria gabman dilag takis awak danab laala ele ag layatak aoglagnu gumidna udin, ag
od medapig. “Ipunitak danab, ig atem hekunig?” aon apig. 13 Aon aegamu Nug amelagpa

aum. “Ag men dodo, Rom danab okai aum bia, elelepa aweg! Aib tipalna laa ele aopig,”
awa aum.

14 Anam a amu ban danab laala ele ag od medapig. “Ig amu atem hekunig?” aon apig.
Aeg amu nug amelagpa aum. “Ag danab ham bupualadnana, ahilag men dodo yab aib
aopig. Ag ham bupuna danab ehed heum aib apig amu ag ahilag udatnu nob tutuku

aona, baubau awaknu aib dab mepig. Ag aoteb ele amu, ag amunu elele doonna dayeg!”
awa aum.

15 Johanes nug anam heehe, danab ah ag otaina, oolag ii maite, oolagpa dab mak
kudum daye apig. “Johanes nug Kristustai,” aon apig. 16 Anam aeg amu Johanes nug
amelagpa aum. “Da ag lepa layadtem, amge danab Nug da dimulpa udite amu nuhig
gagatag amu dahil edidte, Nug am danab okainab, da am okai iita. Dahil hak imu nuhignu
ele elele iita. Nug amu ag Kayak Oudi, ab adu elepa ag layadku,” awa aum. 17 Awa anana

amu nug nai baula tudita aum. “Nug wit aeg amu wit gada ele pide pide daakunu udat
amu haknu keeke babaitom daate. Nug udat amu ha, elelenab mewowa, Nug wit meu
amu e mak laka meku. Mewowa, Nug wit gada amu ab adu ii qauhte elepa maneb eoku,”
awa aum. 18 Johanes nug nai kudum laalapa ele ag doopeg oolag maidkunu nai ena anam
mehuga, danab ah amelagpa aum. ) )

19 Anam haaha amu nug Herodes Antipas ehed ha, nug amag Pilip wau Herodias adita
awa, kobol nau kudum laala ele heum doya, Johanes nug amunu Herodes daug batom.

20 Daug bate amu Herodes nug daug batak nai amu doya, nug kobol nau nuhig amu tudita,
Johanes awa, mani guitakpa meum.

JOHANES JESUS LAAITOM
21 Amge Johanes mani guitakpa ii dayom haenpa danab oh ag layatak acegeg, Jesus ele
layatak awom. Nug layatak awa malowa, Nug unugqitete, hab obate, 22 Kayak Oudi Nug

ai upudil bia nuhigpa ne, baag laa hab atannu Nug amegpa aum. “Na am da bekal, da
nahipnu ool mauhte. Nahip haknu ele amu da ool ena daate,” awa aum.

JESUS MEMETAPUD ONILAG

23 Jesus Nug layatak awom, dimpa Nug nuhig mad 30 anam dayaya, Nug udat dig ma
heum. Nug am Kayak Beka amge danab ah ag nuhignu, “NugJosep beka,” aon apig. Josep
mameg am Hilai. 24 Hilai mameg am Matat. Matat mameg am Lewi. Lewi mameg am
Melkai, Melkai mameg am Janai, Janai mameg am Josep. 25 Josep mameg am Matataias,
Matataias mameg am Amos, Amos mameg am Neam, Neam mameg am Eslai, Eslai mameg
am Nagai. 26 Nagai mameg am Meat, Meat mameg am Matataias, Matataias mameg am
Semen, Semen mameg am Josek, Josek mameg am Joda. 27 Joda mameg am Joanan,
Joanan mameg am Resa, Resa mameg am Serababel, Serababel mameg am Sialtiel, Sialtiel
mameg am Nerai. 28 Nerai mameg am Melkai, Melkai mameg am Edai, Edai mameg am
Kosam, Kosam mameg am Elmedam, Elmedam mameg am Er. 2° Er mameg am Josua,
Josua mameg am Eliese, Eliese mameg am Joram, Joram mameg am Matat, Matat mameg
am Lewi. 30 Lewi mameg am Simion, Simion mameg am Juda, Juda mameg am Josep,
Josep mameg am Jonam, Jonam mameg am Elaiakim. 31 Elaiakim mameg am Melia,
Melia mameg am Mena, Mena mameg am Matata, Matata mameg am Natan, Natan
mameg am Dawit. 32 Dawit mameg am Jesi, Jesi mameg am Obet, Obet mameg am Boas,
Boas mameg am Salmon, Salmon mameg am Nason. 33 Nason mameg am Aminadap,
Aminadap mameg am Atmin, Atmin mameg am Anai, Anai mameg am Hesron, Hesron
mameg am Peres, Peres mameg am Juda. 34 Juda mameg am Jakop, Jakop mameg am
Isak, Isak mameg am Abraham, Abraham mameg am Tira, Tira mameg am Naho. 3> Naho
mameg am Serak, Serak mameg am Reu, Reu mameg am Pelek, Pelek mameg am Ebe, Ebe
mameg am Sela. 3¢ Sela mameg am Kanan, Kanan mameg am Apaksat, Apaksat mameg
am Sem, Sem mameg am Noa, Noa mameg am Lamek. 37 Lamek mameg am Metusala,
Metusala mameg am Inok, Inok mameg am Jaret, Jaret mameg am Mahalalil, Mahalalil
mameg am Kanan. 38 Kanan mameg am Inos, Inos mameg am Set, Set mameg am Adam,
Adam mameg am Kayak.

4

SATAN JESUS OO0 EEDOM
1 Aria Jesus Nug layatak awe, Kayak Oudi Nug Jesus oopa noa am ba, Jesus omala, Jodan

lepanu awa, atu tadakpa ukom. 2 Uka ded 40 dayeye, Satan nug Jesus ehed hekunu oo
eedede, haen amu ohpa Jesus Nug e laa ii laum amunu haen amu male, Nug enug geum.
3Enug qe, Satan nug Jesus amegpa aum. “Na Kayak beka daatem dayeb amu, na ape, men
imu edua bret mad!” awa aum. 4 Awa a amu Jesus Nug Satan odepa awa aum. “Kayak
naipa yak inam daate, ‘Danab ah epaib bau daannaii oiteb,” ” awa aum. 5 Awa a amu Satan
nug Jesus omala, qaukopa ta, pahanab wan oh, ahilag gumak aben aben ele ipunitowa,
6 Satan nug aum. “Keeke amu oh gumaknu gagatag amu onig binag ele da na medakulnu

hetem. Keeke umu oh amu laa Nug da medom amunu da danab laa medakulnu ool dayeb
amu da medakul. 7 Amge na da noolpa dup nona, gaten qaun ona, da binal mepe amu

keeke umu oh amu da na medakul,” awa aum. 8 A amu Jesus Nug Satannu nai nob ma
aum. “Kayak naipa yak daate, ‘Na Nadiib binag me! Nug am nahip Kayak amunu na

nuhig udat aakuib he!’” awa aum. ® Anam a amu Satan nug Jesus omala, Jerusalem uka,
mana metak lag atan te dayeye, amegpa aum. “Na Kayak Beka daatem dayeb, na ipanu

oolna honap no! 10-11 Adinu? Kayak naipa yak inam daate. ‘Na baen men yaamanu, Nug
engel amelagpa nahipnu ab, ag na epelagpa mawidkulag,’ ” awa aum. 12 A amu Jesus
Nug Satannu nai nob ma aum. “Kayak naipa yak inam daate. ‘Na Nadi, nahip Kayak, Nug
keeke laa hekunu aum am genab hekutai o iitatai dookutnu amu na Nug aib eedme,’ ”

awa aum. 13 Satan nug Jesus ib amu ohpa ehed hekunu oo eedowa, nug uuita ukom. Ded
ena laa baula hekunu ameg meum.
JESUS GALELIA UDAT DIG MEUM

14 Aria Satan nug Jesus oo eeda male amu Jesus Nug Kayak Oudinu gagatag ele edua,
Galelia uke, nuhignu nai amu uke, apanu oh doopig. 1>Hanhan Nug ahilag nai doyak laka
nai mehuqaqa, danab ah ipuanatete, danab ah oh ag Nug binag mepig.

16 Anam dayeye, ded laa Jesus Nug Nasaret ukom. Nug apa nid nakok dayeye, anig
mameg ele a atog noeheh, ena meum. Nug Nasaret uka amu Nug Juda dilag Metidpa,

Juda dilag nai doyak laka, Nug haen oh hetom bia ha noum. Noa amu Nug Kayak nai eb
gekunu hibaitete, 17 ag Kayaknu propet Jesaianu buk laa medapig. Nug buk awa kola,

Nug Kayak naipa nai inam daate, amu anta eb qeum. 18 “Nadinu Oudi amu dahilEa daate,
amunu Nug da Nai Ena dadek danab noolagpa mehugkulnu, da mani guitak danab ag

dimitim dokulagnu, danab amelag gaduak ele ag ena neegkulagnu amu danab ag laala
waalagpa ehed nau daateb ele, ag uhugak aoglagnu amelagpa akulnu 1° amu Nadinu do

madodnu nai mehugpi, nuhikud danab ah oh ag amu dooglagnu otide udimi.””

20Jesus Nug buk eb gewowa, edua gumak danab metowa, aaku balalpa dayom. Dayeye,
danab ah oh ahilag nai doyak lag oopa daapig amu ag neegna, Jesusib amdplg 21 Antegeg
amu Nug dig ma amelagpa aum. “Gemu da nai imu eb geiyi, Kayaknu yak amu aaku meu
oum,” awa aum,

22Nug a, ag doonna, ag Nug binag menana, ag nai genab itag ele Nug matiom amu ag
amunu dab mak kudum ele aopig. Amu ag apig, “Adekutai? Danab umu Nug am Josep
beka iitatai?” aon apig. 23 Aon aeg aria Nug ag amelagpa aum. “Genabnab genab ag
dahilnu inam akulag, ‘Dokta, na naka na bedun babaite! Kobol na Kapenaum abpa he, ig
nai doomut ele amu, amubia i 1pa imu am na apan diig, ipa ele he!” aon akulag.” 24 Anam
awowa amu Nug tudita aum. “Da genab ag amelagpa atem. Propet apag diigpan danab
amu ag nug ii aomna. 2> Ag doyeg! Eliasnu haenpa Israel oolagpa ah qab kudum daaegeg,
haen amupa mad ewam, kalam siks ele gu ii ne, wan ohpa enug haen nadi dayom. 26 Amge
Kayak he, Elias nug Israel dilagpa ah qab gumata ii ukom. lita, Nug he, Saidonnu ab laa
onig Sarpat, ah qab laa apa dayeye, nug gumita ukom. 27 Am laa ele, Kayaknu propet
Eliesanu haenpa, danab kudum ag gada ode ele Israel oolagpa daapig amge ag oolagpanu
danab laipu laa nuhig ode amu iita meumte? lita. Siria ted Neaman nukaib,” awa aum.

28 Jesus Nug anam a amu danab oh, Juda dilag nai doyak laka daapig ele, ag am Juda
danab amu ag ham bupun, “Ig Judaib ig oopa genab doyak ena ele, " dab mepig amunu
amu ag nai amu doona, opodllag huana be, 2° ag ahan, Jesus aona, ab okai dimitim gopig.
Ab okai ahilag amu qauko atan apa dayom amunu ag Jesus aona, qauko amupa tena, aon
ab giginpa wana, budipeg baipa nokunu hepig 30 amge Jesus Nug ag oolagpanu aha, uuata
ukom. B ) ) )

JESUS NUG OUDI NAU LAMITOM

31 Amu Jesus Nug edua Galelia wanpa ab okai Kapenaum apa uka, amupa nug Juda dilag
Metidpa nai ipuanatom. 32 Nug am nai diig tutuku gagatag ipuanate anidna, ag dab mak
kudum aopig. )

33 Aria Juda dilag nai doyak laka apa amu danab laa dayaya, nug bedupa oudi nau
ele amu, nug Jesus anta, nug baag okaipa ewa aum. 34 “Jesus, Nasaret ted, na ig atem
heigkutnu udime? Na hepe, ig nauhkunignu udimete? Da na dooidtem. Na am Kayaknu
Laa, Op1a Awak Ele?” awa aum. 35 Nug anam aum amge Jesus Nug oudi nau amegpa aum.

“Na oden qamutna, danab amu uuidna uke!” awa aum. Jesus Nug anam a amu oudi nau

nug ag oolagpanu he, danab amu wanpa na qe, nug uuita ugaka, danab amu nug bedupa
ehed laa ii heum. 36 Amunu danab oh ag dab mak kudum aona, aka aka Jesusnu apig.

“Nai umu amu atemunnab? Danab amu Nug ehah ena, gagatag ena ele amunu Nug oudi
nau amelagpa, ‘Ag ukeg!” ate amu ag uuadna goteb,” aon apig. 37 Anana, ag Jesus keeke
heum, nai amu pahanab tuditeg, wan amunu ab ohpa ukom.

JESUS ODE DANAB KUDUM BAPALATOM
38 Aria Jesus Nug Juda dilag nai doyak lakanu aha, Simon laug oopa noum. Simon nome

nug ode, bedu gakadak huanaknab amunu ag Jesus ehanidkunu amegpa apig. 3° Aegamu

Jesus Nug noa, gumita hibaita dayaya he, ode uuite, nug paha aha, ahilag e babaitom.
40 Babaite aria ded amu aam noono amu danab ab mudipan, ag lailkad ode diigdiig ele

amu akan, Jesus topa ukaeg, Nug danab amu epegpa adalate, ena daapig. 41 Ele amu Jesus
Nug he, oudi nau ag danab ah kudum uuadna, “Na amu Kayak Beka,” ana enan gopig
amge ag doopig, Nug am Kristus amunu Nug ag baula matimnanu ag amelagpa, “Aib!” a

ag odelag qamutpig. 2 Aria wakadede, butuanab Nug ab amu uua aha, aben laih danab
haen oh ii daatebpa uke, danab ag Nug matin oin oin, gumidna ukan, Nug ag uuata ii
gomanu hagaka aon hepig 43 amge Nug ag amelagpa aum. “Da Kayaknu do madodnu
Nai Ena amu ab okai laal_apa ele mehugkul. Adinu? Kayak Nug da anam hekulnu meide

udimi,” awa aum. 44 Nug anam anana amu Juda dilag nai doyak lag laalapa noawa, nai
mehuqom.

5

JESUS A AMU PETRUS NUG KAKAI KUDUMNAB AWOM
1Ded laa Jesus Nug le ameg Genesaret, le amu ihipa hibaita dayeye, danab ah kudum

ag Kayak nai dooglagnu udin itun daaegeg, 2 Nug ub nakok adit laa le ameg ihipa eedya
daaeheh anatom. Kakai awak danab ag ub adit amu uuatna nena, uhui ihanna daapig.
3Nug ub adit daapid amu oolahpa laipu laa, ub amuam Simonnu, amupa oola teum. Nug
ta, Simon nug ub le ihipanu dutuneb, nakok wakunu amegpa a, nug anam he amu Nug
ub atan dayaya, danab ah nai matom.
4 Nug nai mata malowa aria dimpa nug Simon amegpa aum. “Ub el qepe, le gamag
okaipa wab, ag uhui kakai aoglagnu eig!” awa aum. 5 A amu Simon odepa awa aum.
“Danab Nadi, tugan imu ohpa ig udat nadi hemut amge ig kakai laa ii aomut amge na

ame amunu ig uhui ekunig,” awa aum. 6 Nug anam a amu ag Jesus aum bia heeg, kakai
eb qaknu iita noeg, uhui pagukunu heum. 7 Anam anidna, ag ahilkad udat laipu, ub laapa

daapig amu, ag dona ehanadkulagnu epelagpaib onilagpa epig. Eeg doeg, ub adit ohpa
kakai amu inapig. Inaeg, ub adit amu oh tuadiglahnu hepid.

8 Ag anam antegeg, Simon Petrus nug kakai anam aona anta, nug Jesus baegpa dup
noa, iki wan ya aum. “Nadi, na da uuidna uke! Da hipunin danabde,” awa aum, 9 Nug
kakai huanak aopig amu antom amunu nug otaia, dab mak kudum awom. Danab laa nug
ele oh daapig, ag ele anamib doopig. 1° Sebedi bekod adit, Jakobus Johanes ele, a Simon
ele layam batan udat laipu hepig ele amu, a ele ehed badaeheh, Jesus Nug Simon amegpa
aum. “Na aib badame, geha dlmpa udat laapa na danab ah anam bia diiadkut,” awa aum.
11 Aria ag ub eedateg, audam teeh amu ag keeke amu oh uuadna, ag gona, Jesus dim
lamidpig.

JESUS DANAB ADIT BAPALATOM

12Jesus Nug ab okai laapa nakok dayeye amu danab laa gada ode am bak ele, nug Jesus

anta, nug Jesus noobpa dup noa, iki wan ya, unugqita aum. “Nadi, na oot heeb, na hepe,

ode dahil am iita meku,” awa aum. 13 A amu Jesus Nug epeg bahia, danab amu ada aum.

“Da ool anam daate, na ena daye!” awa aum. Aria geha aaku pahanab gada ode amu
uuitom. 14 Uuite amu Jesus Nug danab amu amegpa aum. “Na danab laa amegpa da

na bapaidminu amu aib ame! lita, na gona, na bedun mana metak danab ipunidna, na
Mosesnu do ate bia, na dod main, Kayak mete! Adinu? Danab oh ag amﬁpa, na ode
iita, dooglag,” awa aum. 15 Nug anam aum amge Jesus Nug keeke heumnu nai amu uke,
ag tuditeg uke, oh doona, danab kudumnab ag ahan, Jesusnu nai dooglagnu, Nug ode
ahilag bapaladkunu ele udipig 1¢ amge Nug hanhan aben laih, danab ii daatebpa uka,
Nug unugitom.

17Ded laa Jesus Nug danab ah nai ipuanatata dayeye, do gumak danab-Parasia amu do
mehugqak danab ele, ag Galelia ab ohpanu, Judanu, amu Jerusalemnu ele udin daaegeg,
Jesus Nug nai mehugom. Kayaknu gagatag amu Jesus Nug ode danab heeb ena daaglagnu
ele nuhigpa dayom. 18 Dayeye, danab laala ag danab laa, nug baeg epeg ele mauhak ele
amu, ag nug qadaqadpa maon udipig. Ag maona, lag oopa nona, Jesus gumidna wana
mekulagnu hepig 1 amge aben oh danab ah kudum ituak daaegeg, ag ode danab maon
nokulagnu amu ib iita amunu ag lag atan tena, lag amu kodoko udem metak ele amunu
ag tena, lag kodoko lopadna, danab qadaqadpa niieye, ag nug padaeg, danab oh oolagpa
Jesus noobpa meeg, noa dayom. ) )

20 Meeg dayeye, Jesus Nug ahilag oopa genab doyak am okai ele anta, Nug ode danab
amegpa aum. “Layal, nahip hipunin oh amu da uhuge medatem,” awa aum. 2! Nug anam
a amu do mehuqak danab amu do gumak danab-Parasia ele apa daana, ag aka aka dab
makpa inam apig. “Danab imuamu Nug am aun? Nug nai umu ate amu Nug Kayak dabita,
awa awa gedate. Kayak Nug nuka hipunin uhuga megakunu elele,” aon apig. 22 Aeg, Jesus
Nug nuhig dab makpa ahilag dab mak amu doya, Nug ag amelagpa aum. “Adinu ag dab
mak anam ele? 23 Adi nai am anaknu ug iita? Hipunin uhuqa metaknu nai amute am
ug ita o iita aha tapa ukaknu nai, amutai am ug iita? Amu oh iita. Adit amu oh am
ug ele, danabib hekunu elele iita 24 amunu ag Danab Bekalag da, da wan imupa hipunin
uhugen madakulnu gagatag ele, ag amu dooglagnu amu da hep1 aha goku,” awa aum,.
Jesus Nug anam anana amu Nug edua, ode danab amegpa aum. “Na ahan, qadagad nahip

aon, laka uke!” awa aum. 25 Nug anam a amu ode danab nug aha, niiak qadagad nuhig
awa, ag nolagpanu dimitim uka, laugpa taata, Kayak binag meum. 26 Ugeke amu ag dab

mak kudum aona, Kayak binag menana, ag nuhlgnu enanag doonna, oolag ele otaie, ag
apig. “Gemu ig kobol imu laanab anidmut,” aon apig.

JESUS LEWI ONIGPA EUM

27 Aria dimpa Jesus Nug aha oiyaya, Nug takis awak danab laa, onig Lewi, nug takis
awaknu laka dayeye antom. Jesus Nug anta, amegpa aum. “Na dona, da dim lamide!”
awa aum. 28 Nug anam a amu Lewi nug aha, nuhig keeke oh uuatowa, Jesus dim lamitom.
29 Dim lamitowa, Lewi nug Jesusnu e nadi laugpa he amu takis awak danab amu laala
kudum ele ag udieg, ag ele daanna, e lapig. 30 Laegeg amu do gumak danab-Parasia
amu do mehugqak danab laala, ag do gumak danab-Parasia huupa daapig ele amu, ag ele
Jesusnu ipunitak awak danab noolagpa nai hena, amelagpa apig. “Adinu ag takis awak
danab, hif)unin danab amu danab laa, ag ihinig do oh ii dim lamidteb ele amu, ag ele oh
daanna, e lanana, le ele lateb?” aon apig. 3! Anam aeg amu Jesus Nug ag amelagpa aum.
“Danab nug ode iita amu nug dokta topa ii gote. Iita, danab ode ele nug gote. 32 Amubia
amu da hepi, danab kobol tutuku enaib heteb ele ag oolag edukunu ii udimi. Iita. Da

hepi, danab kobol tutuku ena ii heteb ele ag oolag edukunu udimi,” awa aum.

ELANAKNU KUD MA DAYAKNU NAI
33 Amu laala ag Jesus amegpa apig. “Layatak Johanesnu ipunitak awak danab ag

am ded kudum e oh lanaknu kud mena daanna, hanhan unugidteb. Amu do gumak
danab-Parasia dilag ipunitak awak danab ag ele anamib heteb amge ipunitak awak danab

nahipad agamu anam ii heteb, aghamu e le ele lateb,” aon apig. 34 AgJesus amegpa anam
apig amu Jesus Nug aum. “Da amu danab nug ah aote bia. Aria dahil ipunitak awak danab

amu ag am da lailad. Amu ig dootem, nug awak haen am oo gamag ahak ele amunu danab
nug ah aote amu, nug laikud ele ag e oh lanaknu kud mena daaglagnu am iita. Ag oolag
gamag ahak ele amunu ag e ii uumna, ag lakulag. 3> Anam aaku daate amge ded laa dimpa

ag lailag, ah awom ele amu, nug laih ukeb, haen amupa ag oolag ug ele amunu ag e oh
lanaknu kud mena daaglag. Amu da ami. Da amu danab ah aote bia. Dahil ipunitak awak

danab ag am da lailad bia. Da gemu ag ele daatem amunu ag e oh lanaknu kud mena
daaglagnu elele iita. Dimpa da gopi am ag anam hekulag,” awa aum.

36 Amunu Jesus Nug keeke danab ag dooteb ii dooteb ele amu ou agata, ipuanata, nai
laa inam amelagpa aum. “Danab nug lamen qati bau awa, lamen alagnu gido amupa tona
ii koit-te. Iita! Nug anam helo amu dimpa nug lamen iheb, lamen bau nug edua nakok
epa, lamen alag eedeb, gido okai ele daaku. Ele amu lamen bau, lamen nau alag ele am
nakok laipu iita,” awa aum. 37 Anam anana amu Nug nai keeke amunu baula inam aum.
“Laa ele amu danab nug grep lepu bau le itaknu dod gada alagpa ii inate. Nug anam helo
amu grep lepu nug edua, wain baaba, titida heebeb, dod gada alag nug gagatag epom,
okai mekunu elele iita amunu nug aodeb, wain, dod gada ele oh iita mekulah. 38 Ag anam
ii heteb. Danab nug grep lepu bau amu le itaknu dod gada baupa inaglagnuib daate. Ag
anam hekulag am grep lepu amu dod gada ele am ena daaglah,” awa aum. 3°Jesus Nug
anam anana amu Nug nai tudita aum. “Amu danab nug grep lepu alag lanana amu nug
grep lepu bau hak amu lakunu oo uute. Uua nug ate. ‘Grep lepu alag nug lanak ena,’ awa
ate,” awa aum. )

6

JUDA DILAG METIDNU DO TIPALAKNU NAI
I'Aria Juda dilag Metid ded laapaJesus Nug nuhikud ipunitak awak danab ele ag ibpa

wit dad laa oopa gonana, 1pur11tak awak danab nuhikud ag wit aeg laala aon, epelagpa
ododna lapig. 2 Aon laeg amu do gumak danab-Parasia ag hepig amunu inam apig. “Ag
adinu do nug danab laa Metidpa e datanu ii aomanu ipunigte amu ag Juda dilag Metidnu
do amu tipalna, ag e aon lateb,” aon apig. 3 Anam aeg amu Jesus Nug odelagpa awa
aum. “Ag Kayak naipa Dawitnu nai laa daate amu ag nai amu iite eb qepig? Haen amu
Dawit nug laikud ele oiyegeg, enug aqeqe, 4 ag gona tena, Dawit nug Kayaknu lag oopa

noa, nug bret dayom amu awom. Bret amu danab oh lanaknu gun ele, mana metak
danab agib lakulagnu elele amge Dawit nug awa lanana, laikud ele mate lapig,” awa aum.

5 Anam awowa Jesus Nug baula ag amelagpa aum. “Danab Bekalag da amu da Metid ded
gumatem,” awa aum. h

¢ Ded laa, Juda dilag Metidpa, Jesus Nug Juda dilag nai doyak laka noa, danab ah nai
ipuanatete, danab laa epeg nadiap mauhak ebehitak ele apa dayeye antom. 7 Do gumak
danab-Parasia amu do mehuqak danab ele ag apa daana, Jesus Nug adi heeb anidkulagnu
meidpig. Nug Metidpa danab epeg nau ele ehaniteb, elele dayeb amu ag Jesus hetodiak
abenpa mekulagnu oolag dayom. 8 Anam daaegeg, Jesus Nug ahilag dab mak doyaya, Nug
danab epeg nau ele amegpa aum. “Na ahan, gamagpa hipaidna daye!” awa aum. °Nug
anam a, danab nug hibaita dayeye, Jesus Nug do gumak danab-Parasia amu nai mehuqak

danab ele od matom. “Do ihinig adi ate? Ig danab Metidpa ehanidput elele daaku amu
enatai o iita ig danab heput nauhku amuam enatai? Ig heput, danab laa nug mauhkunu
hete, nug elele daaku am enatai o iita ig uuput mauhku amu enatai?” awa aum. 1°Nug
anam awowa, Nug neeka, danab oh anatowa, Nug danab epeg nau ele amegpa aum. “Na
epen tai ete!” awa aum. Jesus Nug anam a amu danab amu nug epeg tai ete, epeg edua,
laih bia, ena dayom. 11 Aria danab ag Jesus meidna daapig ele amu ag anam anidna, ag
Jesusnu opodilag be, guatak bia doona, aka aka matinna apig. “Ig Jesus nuhigpa atem
hekunig?” aon apig. )

JESUS NUG IPUNITAK AWAK DANAB 12 DIIOM
12Haen amupa Jesus Nug tuqan Kayak unuqidkunu qaukopa teum. Ta, Nug tuqan amu

oh unugjitete uke, wagdom. 13 Wagde, aam be, nuhikud 1pun1tak awak danab diikunu oo
daye, Nug ag onilagpa e, gumidna udieg, Nug danab tuelp tituanata, ag onilag totol danab

atadom. 14Laa am Simon. Amu Jesus Nug onig laa, Petrus atadom. Laa am Andreus, nug
Simon ele, a am eamag. Aria, Jakobus Johanes ele amu Pilipus Batolomiu ele. 1> Mateus
Tomas ele amu Jakobus laa nug amu Alpias beka. Amu Simon laa, nug am selot. 1¢ Laa
am Judas, nug Jakobus beka amu Judas Iskariot ele, nug amu dimpa Jesus awa, keked

epelagpa meum.

JESUS NAI MEHUQAQA, ODE DANAB BAPALATOM
17 Amu Jesus Nug ag ele oh nona gona, Nug wan udem enapa hibaita dayom. Nuhikud

ipunitak awak danab ameg nadi laa amu danab ah kudumnab laa, agJudanu, Jerusalemnu
amu ab okai adit, onilah Taia Saidon ele, amu dilah wanpanu ele oh udieg daapig. 18 Ag
nai nuhig dooglagnu, Nug ag ode ahilag bapaidkunu ele udlplg Ag udin daaegeg, danab
laa ag oudi nau ele amu Jesus Nug oudi nau amu lamate ena daapig. 1° Danab ah oh ag
epelag bahin, Jesus bedu adaglagnu oolag dayom. Adinu? Ag adaeg, nuhig gagatag amu
bedulagpa uka he, danab oh ag ena daapig.

20 Ag anam heeg amu Jesus Nug ameg huma, nuhikud ipunitak awak danab amu
neekatata, Nug aum. “Ag gemu enulag iita, ag ititak ena aopig daateb. Adinu? Ag
Kayaknu do madod aopig daateb. 21 Ag gemu enug agate ele amu ag ititak ena aopig
daateb. Adinu? Kayak Nug heeb, ag oolag didiku. Ag gemu oolagpa ug doon gaateb ele
amu ag ititak ena aopig daateb. Adinu? Ag oolag gamag ahaku. 22 Ag da dim lamidteb
amunu haen danab laala ag amu anidna, ag ahilagnu oolagpa nau, ninig ele doon, ag

gedadna, nai nau ahilagnu anana, ag am danab nau ele ateb amu ag dahilad amu ag
ititak ena aopig daateb. 23 Danab kobol nau amu heteb ele amu, anuka ag alalkad, ag

Kayaknu propet bedulagpa ele anam hepig amunu ag ahilagnu ele anam hepeg amu

aria ag gamalag ahebeb, 5olag enaib daya_c_ll Adinu? Nob ahilag hab atan amu okainab.
24 Amge o gadon ag danab enulag ele. Ag dab meig! Keeke ahilag, ag oolag ena daakunu
amu, ag wan imupa aaku aon malapig. 20 gadon ag danab ag gemu laeg, oolag didite

ele. Ag dab meig! Geha dimpa ag enug aqaku. O gadon ag danab ag gemu imteb ele. Ag
dab meig! Geha dimpa ag ug doon gaapeg, amelag leb neku! 26 Amu haen danab laa oh

ag binalag mekulag amu ahilagnu am gadon. Ag amunu dab meig! Anuka amu ag alalkad
ag anamib propet ham bupuak dilagpa hepig.

27 Amge ag dahil nai dooteb ele, da ahilagnu atem. Ag ahilag kekednu amu ag oolag
mauhad! Amu aun adi ag ahilagnu oolagpa nau, ninig ele dooteb amu ag kobol ena

ahilagpa heig! 28 Danab laala ag nob nau aoglagnu apeg, ag dahilad amu ag ahilagnu
edun anam aib hepig. Iita! Ag ititak ena mateg! Amu aun laala ag ahilagnu awa awa
qetak nai maditeb amu ag ehanadna, ahilagnu unugqiteg! 2° Am danab laa nug na hipen

laih ob amu na edun nob nau aib metame. Iita. Na edun hi;_)en laih amu ele medakut. Am
danab laa nug lamen nahip aweb amu na elele daakutnu do noobpa wagai aib meme. lita!

Na lamen laa nahip amu ele medakut. 30 Am danab laa nug keeke medakutnu od meteb
amu na nug mete! Aria danab laa nug adi keeke nahip aweb amu na aib edua medakunu
wagai meme. 31 Amu ag dahilad amu ag danab ag kobol atemun ahilagpa hekulagnu

oolag daate amu ag anamib ahilagpa heig! 32 Amge ag danab ag ahilagnu oolag mauhte
ele, ag amu dilagib oolag mauhebeb amu kobol amupa Kayak Nug ag binalag madakute?
lita. Hipunin danab ag ele anam heteb. Yo, hipunin danab ag danab ag ahilagnu oolag
mauhte ele amu, ag amu dilag oolag mauhte. 33 Amu ag danab laa ag kobol ena ahilagpa
heteb ele, ag amu dilagpaib kobol ena hepeg amu kobol amupa Kayak Nug ag binalag
mekute? Iita. Hipunin danab ag ele anam heteb. 34 Amu ag keeke ahilag danab laa nob
edua madakunu matona amu ag dimpa edun nob aoglagnu oolag dayeb amu kobol amupa
Kayak Nug binalag mekute! Iita! Hipunin danab ag ele anam heteb. Yo hipunin danab ag
hipunin danab laa nob edua madakunu, ag keeke metona amu ag edun keeke ahilag, nob

anamib aoglagnu medateb. 35 Amge ag keked ahilkadnu ag oolag mauhad! Amu ele ag
ahilagpa kobol ena heig! Danab ag ahilagnu keeke nob edua mataknu aoglagnu apeg amu

mateg! Matona, dimpa ag ahilagpa keeke amu edun aoglagnu aib dab mepig. Ag anam
hepeg amu nob ena ahilag amu okai daaku. Ag Kayak atannab daate ele amu, Nug bekod
daaglag. Adinu? Nug nuhig oo doyakpa danab laala, nuhignu dab ii meteb ele, danab

ag aka ahilagib dab meteb ele amu, Nug amu dilag ele keeke ena madate. 3¢ Amunu
ag Mamelag, Nug danab dilagnu oo gai iita doote, amubia ag laa dilagnu oolag gai iita
doyeg!” awa aum.

LAILKAD EPEDIATAKNU NAI
37 Jesus Nug anam anana amu Nug baula aum. “Ag nob nau gagatagnab aomnanu amu

ag laa dilag ag nob nau gagatagnab aoglagnu aib dab mepig. Laa ag, ag onilag hepeg
nauhmanu amu ag laa onilag aib hepeg nauhom. Ag laa dilag hipunin uhugna madapeg
amu laa ag ahilag hipunin uhuqna mataglag. 38 Ag danab keeke madapeg amu ag edun
mepeg, keeke am beeb, yaapeg nob, baubau inapeg, am ba gokadebeb, ag mataglag. Ag
danab melemel madateb amu melemel amupaib geha ag mataglag,” awa aum.

39 Jesus Nug anam anana amu Nug nai tudita keeke danab ag dooteb ii dooteb ele ou
aqata, ipuanata, nai laa inam ele amelagpa matia aum. “Danab ameg gaduak, nug layag
ele ameg gaduak amu, laa nug laa ib 1pun1dkunu elelete? lita. Nug anam heeb amu a
oh goya, modpa neya gekulah. 4° Ipumtak awak nid nug ipunitak danab nuhig ii edidte.
Nug ipunitak nai oh awa malowa amu nug ipunitak danab nuhig bia daaku. 41 Adinu
na layap amegpa kinipan hupu nakok daate amunu na neegtem amge na amenpa, ad
maha okai daate na amunu dab ii metem? 42 Na dab mak atem aona, na layap amegpa,
‘Lai, da kinipan hupu nakok na amenpa daate amu aokulnu hetem,” atem? Na anam
atem amge na naka_amenpa ad maha okai daate amu na ii anidtem. Na am ham bupuak
danab! Tatam na ad maha okai, na amenpa daate ele, amu mautpe na ukeb, aria dlmpa
na pehetan neegnana amu dimpa na layap amegpa kinipan amu maute!” awa aum.

43 Anana amu Nug baula aum. “Amu ad ena nug meu nau ii ote, amubia ad nau nug
meu ena ii ote. 44 Danab ag nuhig meupa ad anidna dooteb. Amu danab ag ad pig meu
amu mudi gaun elepanu ii aoteb, ag grep meu amu ad nakok gaun elepanu ele ii aoteb.
45 Danab ena nug nuhig dab mak enaib oopa daate amunu nug kobol enaib hete. Danab
nau nug nuhig dab mak nauib oopa daate amunu nug kobol nau hete. Nug oopa am bak
daate amuib amu odepa ele madite.

JESUSNU NAI AWA OIYAKNU IPUNITAK NAI

46 Adinu ag dahilnu, ‘O Nadi, O Nadi,” aon ateb amge ag dahil nai dim ii lamidteb?
47 Amu danab laa nug da gumida udia, dahil nai doya, nug dim lamidte ele, da nuhig
kobol amunu ag inam ipuanadpi anidna oolag maidku. 48 Nug am danab laa amu nug

lag buukunu ha, nug tatam mod awe, uma noa uke, wan oopa men nadi qac_ieEa nug
lag mawa daakuknu keeke ade, men ada dayeye aria dimpa nug amu atan lag heum bia
daate. Danab amu nug lag anam heum amunu dimpa le ui na dutune amu lag na gekunu

elele iita. Adinu? Danab nug lag enanag heum. % Amge danab nug dahil nai doya ii
dim lamidte ele amu, nug am danab laa lag hamu wanpaib he dayom bia. Nug wan oopa

men qadepa lag mawa daakunu keeke ii adom amunu dimpa le ui na, lag amu dutune,
pahanab na qa, lopada, iita meum,” awa aum.

7
JESUS DAUP IKINU BEGBEG HE, ENA DAYOM
1Jesus Nug danab ah keeke amu oh amelagpa awowa aria Nug Kapenaum ukom. 2 Amu

Rom danab laa, nug daup 100 dilag iki amu, nuhig begbeg laa, nuhignu oo doote ele amu,
nug ode ma mauhkunu heum. 3 Nug anam dayom amu daup iki nug Jesus apa udiom

doya, nug Juda dilag iki danab laala ag gona, Jesus apeg udia, begbeg nuhig amu heeb
ena daakunu he gopig. 4 Ag Jesus gumidna gona, daup ikinu ii daye daye apig. “Nug
am danab ena, na nug ehanidkutnu elele. 5 Nug am ig Juda ihinignu oo mauhte. Nug
nuka ihinig nai doyak lag amu buuom,” aon apig. ¢ Anam aeg amu Jesus ahe, oh gona,
guguitegeg amu daup iki nug laikud laa Jesus apeg dookunu amelagpa a, ag gona, nug
aum ode Jesus amegpa apig. “Danab Nadi na hamu udie nidte. Da am danab enate amu
na udin da laul oopz; nekut? 7 Am da ele da dootem, da danab ena iita amunu da na

gumiten gokulnu amu da elele ii doomi amge na begbeg dahil edua ena daakunu naiib a!
Na anam naiib ape amu begbeg dahil nug edua ena daaku. 8 Da amu dootemnu diig am,

da ele udat imunu danab okai waalagpa daaiyi, ag da gumidegeg amu dahilad daup ag da
waalpa daateb. Amunu da laa amegpa, ‘Na uke!” ai aria nug gote. Amu da laa amegpa,
‘Na do!” ai aria nug dote. Dahil begbeg ele amegpa, ‘Na udat imu he,” ai aria nug hete
amunu na naiib ape, keeke amuam beku dootem.” Danab amu ag okai ahilag ode amu
aon, Jesus amegpa_apig 9 Ag anam aeg, Jesus Nug doya, Nug dab mak kudum awawa, Nug
edua, danab ah ameg nadi ag Nug dim lamidpig ele amu, Nug ag amelagpa inam aum.
“Da ag amelagpa atem. Da Israel danab oolagpa oopa genab doyak imubia amu da laa
ii anidmi,” awa aum. 10 Aria danab daup iki nug he, ag Jesus topa gopig ele amu, danab
amu ag edun nug laugpa gona, begbeg nuhig amu edua ena dayeye anldplg
JESUS NUG NEN NID MAD ETOM
11 Amu nakok dimpa Jesus Nug ab okai laa onig Nen uke, nuhig ipunitak awak danab
amu danab ah ameg nadi ag Nug ele oh gopig. 12Nug uka, ab amunu od okai amu guguita
noono, ag danab mauhak laa maon dopig. 'Danab mauhom nug anig am ah qab, nug beka
laipu amu aakuib. Amu danab ah ameg nadi ab amupanu ag ah amu, nug ele udlplg
13Jesus Nug ah amu anta, nuhignu oo doye, Nug ah amu amegpa aum. “Na aib gaame,”
awa aum. 4 Anam anana, Nug qadagad maopig amu gukuita wana, epeg bahia, danab
mauhak niiom ele qadagad amu ade, danab gadaqad maopig ele, ag hlpaldna daapig.

Daaegeg Jesus Nug aum. “Nid bau, da atemde, na ahe!” awa aum. 15 Anam a, danab
mauhom amu edua aha dayaya, nai matie, Jesus Nug edua awa, anig metom. 16 Danab
ah oh ag amu anidna, Kayaknu ena doona, ag oolag otaie, ag Kayak binag mena apig.

“Propet nadi laa ig oonigpa udiom. Kayak Nug ig ehanigkunu udiom,” aon apig. 17 Amu

danab ag Jesus keeke heum amunu ag matieg uke, Juda wan ohpa amu wan laala, Juda
talilitak ele uke, apan danab ag doopig.

JOHANESNU DANAB ADIT JESUS GUMIDYA GOPID

18 Ag Jesus heumnu matiegeg amu Johanesnu ipunitak awak danab ag keeke amu ohnu
nug amegpa aeg doyom. 1% Doya amu Johanes nug nuhikud ipunitak awak danab adit
onilahpa e, gumidya doeh, a goya Jesus inam od metaglahnu aum. “Danab laa udikunu
aeg doomut am na aakute oiita ig laate ameg mekunig?” Nug anam amelahpa anana, nug
he gopid. 2° Anam a amu danab adit amu Jesus gumidya goya, a apid. “Layatak Johanes
nug he, i na od metagnihnu gumidda udimud. Od mak am inam. Danab laa udikunu
aeg doomut am na aakute o iita, ig laate ameg mekunig?” aoya apid. 2! Haen amupanab

Jesus Nug danab ah kudum ag ode diigdiig ele amu he ena daaegeg, Nug oudi nau kudum
lamatata, ameg gaduak kudum Nug he, ag amelag opate ag neegpig. 22 Amunu Jesus Nug

ahilah nai amu edua nob ma amelahpa aum. “A goya, keeke oh gemu a anidya doopid,

aakude Johanes aped doyad! ‘Danab ag amelag gaduak amu gemu ag edun neegteb.
Didilag adak amu ag ena oiteb. Amu gadalag ode ele amu ode amu iita mete, daulag
ituak ele ag edun, nai dooteb, danab mauhpig ele amu ag edun bau daateb, dadek danab

ag ele Nai Ena dooteb.” 23 Amu danab aun nug nuhig oopa genab doyak dahilnu ii pade
nete ele amu, Kayak Nug danab amu ititak medate,” awa aum.

24 Am danab adit Johanesnu nai aoya udipid ele amu, a eduya ukaeheh, Jesus Nug
Johanesnu danab ah amelagpa inam aum. “Ag anuka ag Johanes gumidna atu tadakpa

gopig amu ag adi keeke anidkulagnu gopig? Ag keeke gai iita, qaitobtob bia, ulah he
udalte amu anidkulagnu gopigte? 2 Iita, ag gopig am adi keeke anidkulagnu gopig?
Ag gona danab laa lamen enanagnab, kobol ele takom amu anidkulagnu gopigte? Tita.
Danab ag lamen enanagnab, kobol ele tagateb amu ag king laugpa daateb. 26 Amge ag adi
keeke anidkulagnu gopig? Ag propet laa anidkulagnu gopigte? Da ag amelagpa atem, ao,
ag am propet anidlgulégnu gopig. Nug am propet amge_propetib iita. Nug amu propet
laa oh edatak. 27 Nug am laa, Kayak Nug nuhignu a, propet laa nug Kayak ode awa, Kayak
naipa yom daate. Nai am inam. ‘Ante! Da hepi, dahil nai awa uka matiaknu danab laa
nug na noom awa, nahip ib bapaidku.”” 28 Jesus Nug anam awowa, Nug nai tudita aum.

“Da ag amelagpa atem. Layatak Johanes nug danab anuka propet daapig amu oh edatom
amge danab laa nug Kayaknu do madod oopa danab nakokib daate, nug nuhig ititak amu
Johanesnu edidte. )

29 Danab ah oh am takis awak danab ele ag Johanesnu nai doopig amunu ag, ‘Kayak
Nug tutukuib hete,” aon anana, ag Johanes epegpa layatak aopig. 30 Amge Juda dilag do
mehuqak danab amu do gumak danab-Parasia ele ag amu ag Kayak Nug ib ena ipuanatom
amu ag uun, di metaeg, Johanes nug ag ii layatom,” awa aum.

31Jesus Nug anam anana amu Nug nai tudita aum. “Da danab ah haen geha imunu da
ahilagnu adi bia akul? Ag am adi danab?” 32 Ag am nid naunau hadappa daanna, ameg
laa amu ameg laa amelagpa enana, ‘Ig ahilagnu dumutum iwalmut amge ag ahi ii edapig.
Ig ahi oo doyak ele etamut, amge ag ii gaapig,” ateb amubia heteb. 33 Adinu? Layatak
Johanes nug udia amu nug e diigdiig ii laum, wain ele ii laum amunu ag, ‘Nug bedupa
oudi nau ele,” aon ateb. 34 Aria Danab Bekalag da, da udien, da e lain, le ele lami amunu
ag, ‘Anteg, nug e huanak lanana, wain ele huanak late. Nug laikud am takis awak danab,
hipunin danab amu danab laa, ag igJuda, ihinig do oh ii dim lamidteb,” aon ateb. 35> Amge
Kayaknu doyak am keeke genab amu nuhig hakpa ag am genab anidkulag,” awa aum.

AH JESUS BAEGPA GODEN GOKADOM

36 Amu do gumak danab-Parasia laa nug Jesus ele e lakulahnu Jesus onigpa e, nug
laugpa uke, a e lakulahnu daapid. 37 Daaeheh, ab okai amupanu hipunin ah laa dayom,
nug, “Jesus udia, do gumak danab-Parasia laugpa e late,” amu doya, nug men botol goden
enanag laa awa udia, 38 Jesus baegpa, guguita dimugpa hibaita gayaya dayom. Ameg leb
gokada, Jesus baegpa ne amu iki uc:lugpa opiaya,Jesu_s baeg ootugqitata, goden amu Jesus
baeg laaitom. ) -

39 Amu do gumak danab-Parasia, Jesus onigpa e udiom ele, nug keeke amu anta, inam
dab mak awom. “Danab umu Nug genab propetlob amu ah umu epeg bahia adate amu
nuhig kobol ele doolo. Ah umu nug hipunin ah,” awa aum. 40 A amu Jesus Nug danab amu
nuhig dab makpa anam aawo doya, Nug miag matula od meta aum. “Simon, da nai laa
madipina dookutnu ool daate,” awa aum. Awa a Simon nug aum. “Ipunitak danab, nahip

nai amu mehuqe!” awa aum. 4! Anam a amu Jesus Nug nai imu matia aum. “Danab adit
laa a bedulahpa danab laanu keekenu nob ele. Danab laa nug nuhig daden nob amu 100

kina amu laa nuhig daden nob amu 10 kina ele. 42 Amu a keeke nob amu eduglahnu amu
elele iita amunu danab amu nug ahilah keeke nob amu uua, oo ii daye, uhuga matom.
Aria a oolahpa danab aun nug danab men dodo matom, nuhignu oo okainab mauhku?”

awa aum. 43 Awa a amu Simon nug Jesus nai matie doya, odepa awa aum. “Dahil dab
makpa amu danab nug keeke nob okai uua, uhuga metom ele, nug am anam dooku,”

awa aum. A amu Jesus edua amegpa aum. “Dab mak amu tutuku, na nob ena meme,”
awa aum. -
44 Jesus Nug anam anana amu Nug edua, ah neekitata, Simon amegpa aum. “Na ah

imu anidtem. Da na laut oopa nemi amu na le aon dona, da bael ii ihame amge ah imu
nug ameg lebpa da bael ihaha, nug iki udugpa opiom. #°Na da ii ootugilme amge da
lag oopa neiyi, ah imu nug dig ma, da bael ootuqitata daate. % Amu na da ikil goden
ii laaidme amge ah imu nug goden awa udia, da bael laaidte. 47 Amunu da na amenpa
atem. Nug hipunin kudum heum amu da aaku uhuqa medatem. Adinu? Nug dahilnu 00
huanak mauhte. Amge danab nug hipunin nakok he, da hipunin nuhig uhugen metai,
nug dahilnu oo nakokib mauhte,” awa aum. 48 Nug anam anana amu Nug ah amegpa
aum. “Da hipunin nahip amu uhuqen medatem,” awa aum. 4°Jesus Nug ah amegpa nai
anam a amu danab nug ele oh balalpa daapig ag aka aka nai matin apig. “Nug am danab
aun, Nug hlpunln uhuga metak danabte?” 50 Anam aeg amge Jesus Nug baula ah amu
amegpa aum. “Na ootpa genab doome amunu da hei, na ena daatem. Na madod ele
uke!” awa aum.

8

DANAB E HADAG DATA TAODOMNU NAI
1Haen laa dimpa Jesus Nug uka, ab okai ab nakok ele laalapa taliliata oiyaya, Kayaknu

do madodnu Nai Ena amu mehugqa, danab ah ipuanatom. Nuhikud ipunitak awak danab
tuelp ag Nug ele oiegeg 2 amu ah laala ag ele oh gopig. Anuka ah amu ag ena ii daapig.
Laa am ode ele, laa am oudi nau ele amu Jesus Nug he, ena daapig. Laa, Magdala ted
Maria, nug anuka oudi nau eblaih adit ele bedupa daaegeg Jesus lamatom. 3 Laa Joana,
nug amu Herodes laug gumapig ele dilag okai onig Susa, nug wau. Amu Susana aria ah
laala ele gopig. Ah amu ag ahilag keekepa Jesus amu nuhikud ipunitak awak danab ele
ehanadpig. - ) )

4Jesus Nug anam oiyeye, danab ah ameg nadi ag udin, Jesus topa qag meeg amu danab
ah ab okai ohnu ele udieg, Nug keeke danab ag dooteb ii dooteb ele ou aqata, ipuanata
inam matia aum. 5 “E epak danab nug e hadag ebakunu aha, data uka oiyaya, e hadag

taodom. Nug taode ugeke, hadag laala amu danab ib oitebpa nena gena niiegeg, danab ag
tapaegeg, ai ag udin, hadag amu lapig. °E hadag laala ag wan men duge ukak ele amupa
nena qena bepig amge wan tepu iita amunu ag didilag bau dayak elele iitanu qada ete
bunadpig. 7 Aria e hadag laala ag wan mudi qaun elepa nena qeeg, mudi qaun ele ba, nadi
ma teguatom. 8 E hadag laala ag wan enapa nena gena, ena bena, meulkad kudumnab
opig. Wan handat, wan handat anam.” Jesus Nug anam anana Nug ewa, “Danab nug
daug ele dayeb amu nug doyad!” awa aum.

9 Aria dimpa nuhikud ipunitak awak danab ag Jesusnu nai amu meu nuhig am adi
amunu od médapig. 10 O(_i_me’gaeg amu Jesus Nug aum. “Ag am Kayaknu do madodnu

keeke diig lokumak amu dooglagnu matom amunu ag dooteb amge danab laala ag nai,
danab nug keeke danab ag dooteb ii dooteb ele ou aqata, ipuanadte, nai amupaib anidteb

amunu Jesaia nai yom, nai amu elele medate. Nai am inam. ‘Ag neegna amu ag diig
"N

tutuku ii anidteb. Ag nai daulagpa dooteb amu ag nai meu am tutuku ii dooteb,” ” awa
aum. -

11 Jesus Nug anam anana amu Nug nai baula tudita aum. “Keeke danab ag dooteb ii
dooteb ele ouaqaten, ipuanaten matimi amu, nuhig meu am inam. E hadag amu Kayaknu

nai. 12 Amu hadag laala ibpa nena qepig ele amu, nai amu inam ipunigte. Danab laala ag
nai dooplg amge dlmpa Satan nug udia, ag oolagpa noa he, Kayak nai iita mete. Satan
nug nuhig dab rnakpa ‘Ag nai amu oolagpa genab doopeg, Kayak Nug ag edua diima,’
anana hete. 13 Amu e hadag laala men duge ukakpa nena qepig ele amu, nai amu inam
ipunigte. Danab laa ag nai doon, oolag gamalag ahehe, pahanab aoteb amge ahilag oopa
genab doyak am gagatag iita, haen tutuib daate amunu ded laa ahilag oopa genab doyak
iita mekunu ug laa be amu ag paha ahilag oopa genab doyak amu padateb. ‘14 Amu e hadag
laa wan mudi qaun elepa nena qepig ele amu, nai amu inam ipunigte. Danab amu ag nai
dooteb amge ag gona oiyegeg, wan imupa ug laala amu enub awaknu udat amu ameg
qak kobol ele, keeke amu oh ag oolagpa he, Kayak nai iita ma, danab tutuku elelenab
daakunu meu ii ote. 15 Amge e hadag wan enapa nena qepig ele amu, nai amu inam
ipunigte. Danab laa ag nai doon, ag aona, oolagpa meeg, tutuku oolagpa ena dayeye, ag
gagatag daanna amu ag meu oteb,” awa aum. )

DANAB AG LAM TAPID WAAPA 11 METEB
16 Aria Jesus Nug nai imu ele matiom. “Danab laa nug lam amota, tapid waapa o balal
waapa ii mete. Iita, nug amota, balal atan me ewewe, danab ag lag amu oopa nona, ag
amahlak anidteb. 17 Amubia gemu keeke laala lokumak daate amge dimpa miag atiglag.
Keeke oh danab ag lokumpig daateb amu dimpa ag miag atipeg, danab oh anidkulag.

18 Ag nai dahil dooteb ele amu, ag amu dab menan dayeg! Am danab laa nug Kayak Nai
adate ele amu, dlm];_)a Kayak Nug baula ele tudita, nug medaku amge danab nug Kayak

nai laa tutuku ii adada, nug, ‘Da keeke matu adami,” awa ate amu geha Kayak Nug amu
edua adidku,” awa aum.

JESUS ANIG AMU AMAKUD ELE
19 Jesus Nug anam anana dayeye amu Nug anig amakud ele anidkulagnu udipig amge
danab kudum ag itun daapig amunu ag Jesus gumidna wakulagnu ib iita. 20 Ag udin
daaegeg, danab laala ag Jesus amegpa apig. “Na anin amapad ele ag na anidkulagnu
udin, dimitim daateb,” aon apig. 2! Aon aeg amu Jesus Nug amelagpa aum. “Danab ah ag
Kayaknu nai doon dim lamidteb ele, ag amu da anil, amalad ele,” awa aum.

JESUS ULAH NADI AMEGPA A TO ETOM

22Ded laa Jesus Nug ub laa atan te, nuhikud ipunitak awak danab ele teeg amu Nug ag
amelagpa aum. “Ig le ameg matadta, laih upa gokunig,” awa aum. A amu gopig. 2 Ub
ugeke amu Jesus Nug niiom. Niieye, ulah nadi laa laipun na, le amegpa he, le ite, ub oopa
noa am bekunu he, ag mauhkulagnu hena, 24 nuhikud ipunitak awak danab ag wana,
Jesus mad etan apig. “Ipunitak danab, ipunitak danab, ig mauhkunignu hetem!” aon
apig. Aon aeg am Jesus Nug aha, ulah le kodkod geum ele amu, Nug a amelahpa a anam

hemayanu a amu ulah nug iita me, le ele to eta, manin dayom, le nug baula ii udalom.
25 Aria Jesus Nug ipunitak awak danab amelagpa aum. “Ag ahilag oopa genab doyak

amu adepa daate?” awa aum. Nug anam heum amu ag nuhignu enanag doon, ag oolag
ele otaie, ag dab mak kudum aona, ag aka aka matin apig. “Ulah le ele amu danab imu
ahilahnu nai aum amu dim lamidpid amunu am atemun? Nug am aun?” aon apig.

JESUS OUDI NAU DANAB LAA BEDUPANU LAMITOM
26 Dimpa ag el qena gona, laih Gerasa wanpa eedpig. Wan amuam Galelia le ihi laih

daate. 27 Amu Jesus Nug ubpanu aha, honap le ihipa no amu danab laa ab okai amupanu

Nug gumita doum. Danab amu nug oudi nau kudum ele. Haen elab nug bam iita oiyaya,
laka ii daatom. lita, nug matmatpa daatom. 28 Danab amu nug Jesus anta, ewawa, wanpa

Jesus baegpa na qa, huanaknab ewa aum. “Jesus, na Kayak Atannab Beka, na da atem

heidkut hetem? Da na unuqidtem. Na da guitak aib medame,” awa aum. 2° Am Jesus Nug
matu oudi nau nug danab uuidkunu aum amunu nug anam aum. Haen kudum oudi nau
nug danab amu adede, danab ag nug gumanna, senpa qakan, baegpa adakunu keekepa

ele gagtapig amge nug sen keeke amu oh pakua awe, oudi nau nug nug awa ade, laih
atu tac_iakpa gotom. 30 Aria Jesus Nug od metom. “Na onin aun?” Awa a nug aum. “Da
onil amu, ‘Daup kudum,’ ” awa aum. Adinu? Oudi nau kudumnab nug oopa nona daapig.
310udi nau ag Jesus amegpa, “Na aib ig lamigpe, Satan amu nuhikud daup daatebpa edut
gomut,” aon ii daye daye fmuqidpig ) )

32 Amu bo ameg nadi laa qauko nakok amupa e lanana daapig amunu oudi nau ag Jesus
unugidna apig. “Na hepe, ig bo umu oolagpa gotu!” aon apig. Aon aeg aaku Jesus Nug
he gopig. 3 'Oudi nau ag danab amu uuidna, ag gona bo oolagpa noeg amu bo ag oolna,
huana gona, aben oola noakpa nona, le amegpa le lana mauhplg

34 Amu bo gumak danab ag keeke beum, amu anidna, ag oolna gona, ag keeke amunu
ab okaipa amu nuhig wan taliliak ele amupa keeke adi anidpig amu aeg doopig. 3> Matieg

doona amu danab ah ag keeke amu anidkulagnu Jesus gumidna gona, ag danab oudi nau
uuidpig amu anidpig. Nug lamen taka, dab mak ena ele Jesus baegpa hedep na dayeye

amdplg Danab ah ag anam anidna, ag badapig. 3¢ Danab ag amdplg ele amu, ag Jesus
Nug danab oudi nau ele amu he ena dayom, ag keeke amu ohnu madlplg 37 Matieg, laih
Gerasa, apan danab oh ag Jesus uuata gokunu unuqidpig. Adinu? Ag huan badapig. Aeg

aaku Jesus Nug ub atan ta, Nug edua ukom.
38 Danab oudi nau uuidpig ele nug Jesus ele gokulahnu ii daye daye od metom. Nug

anam aum amge Jesus Nug he, edua ugeke, amegpa aum. 3° “Na edun, na apanpa gona,
Kayak keeke oh nahi[_)a heum amu na mehuge!” awa aum. A amu danab amu uka, ab okai
nuhigpa ta, danab ah oh amelagpa nuhigpa Jesus keeke oh heum amu mehugom.

IKI DANAB ADEG AM AH JESUS LAMEN ADOM ELE
40 Jesus Nug Galelia le ameg heqo laihnu edua udieye, danab ah oh ag Nug udiom
amunu gamalag ahom. Adinu? Ag oh Nug ameg mena daapig. 4! Jesus udieye amu danab

laa onig Jairas, nug Juda dilag nai doyak lag gumak danab laa, nug udia, Jesus noobpa dup
noa, iki wan ye, Jesus Nug laugpa gokununab unugitom. 42 Adinu? Nug adeg laipu, mad

12 ele, nug mauhkunu heum. A amu Jesus Nug ugeke, danab ah kudumnab ag talilidna
daaegeg gopig.
43 Ukaegeg, ah laa ele apa dayom amu nug kalam qak ode mad tuelp haen oh anidtom.

lita ii metom. Nug dokta gumata uke babaitegeg, nug men dodo nuhig iita meum amge
nug edua ena ii dayom. 44 Aria ah amu nugJesus dimugpa doa, epeg bahia, Jesusnu lamen
daug nakok adom. Ade amu pahanab ode amu iita meum. 45 lita me amu Jesus Nug
dayaya, od meum. “Aun da adailom?” awa aum. Od me amu ag apig. “Da iita, da iita,”
aon apig. Aon aeg, Petrus nug aum. “Ihinig okai, danab ah ameg nadi talilidna daateb

amunu adinu na, ‘Aun da adailom?’ aon atem?” awa aum. 4 Amge Jesus Nug aum. “Da
dootem, laipu laa epegpa da adaele, gagatag laa uuida ukom,” awa aum. 7 Aria ah amu

nug doya, lokumkunu elele iita amunu nug bada hahadada, danab ah oh noolagpa Jesus
baegpa gateg qaun wa, nug adinu epeg bahia Jesus ade, laipun ode nuhig iita meum ele
amunu aum. “8 Amu Jesus Nug ah amu amegpa aum. “O adel, na ootpa genab doome

amunu na edun ena daatem. Na madod ele uke!” awa aum.
%9 Jesus Nug nai amu matiaya dayeye, danab laa nug iki danab Jarius, amu nug
laugpanu nai awa udia, Jairas amegpa aum. “Na aden mauhomde amunu na ipunitak

danab imu aib udat metame,” awa aum. 0 A amu Jesus Nug nai amu doya, Nug Jairas
amegpa aum. “Na aib badame. lita, na ootpa genab doye! Na anam hepe amu na aden

nug edua bau daaku,” awa aum. 5153 Aria Jesus Nug iki danab amu léugpa uka, Nug
Petrus, Johanes, Jakobus, nid mameg anig ele aakuib diiate, Nug ele lag oopa nopig. Laa
oh ag lag oopa nokulagnu aib aum. Nug lag oopa noa, Nug danab ah ag nid amunu oolag
doye, mahinna, qanak ele henan daaegeg anata, Jesus Nug ag amelagpa aum. “Ag aib
gaapig! Nug ii mauhom, nug niite,” awa aum. Jesus Nug anam a amu ag_imidpig. Adinu?
Ag doopig, nid ahin nug mauhom. 54 Ag anam heegeg, Jesus Nug ag lamatowa, Nug nid
ahin amu epegpa ada aum. “Nid ahin, na ahe!” awa aum. 55 Amu nid ahin amu nuhig
oudi edua udie, laipun bau edua ahom. Ahe, Jesus Nug ag e medapeg lakunu amelagpa

aum. 56Nid ahin mameg anig ele a anam anidya, a otaiya, dab mak kudumnab aopid amu
Jesus Nug gagatag amelahpa aum. “A keeke imunu danab laa amegpa aib apid,” awa aum.

9

JESUS IPUNITAK AWAK DANAB 12 UDAT MATOM
1Jesus Nug ipunitak awak danab tuelp onilagpa e udieg, Nug ag oudi nau lamadnana,

ode diigdiignu ele hepeg ena daaglagnu gagatag matom. 2Nug he, ag gokulagnu daaegeg,
amelagpa aum. “Ag gona, Kayaknu do madodnu nai mehuqgnana, danab ode ele hepeg
ena dayeg!” awa aum. 3 Nug anam anana, Nug nai tudita amelagpa aum. “Ag oiyaknu
keeke, hokat, batam, e, men dodo ele, aon aib oipig. Aria aglamen adit ele aib aon gopig.
4 Ag lag laapa tena amu agupaib daanna, apa udat malona aria ahan ukeg!” awa aum.
5Nug anam anana amu Nug nai tudita aum. “Ge danab ag diiadna laulagpa ii maadpeg
amu ag ab amu uun gonana, ab amupan danab ag ehed hepig dooglagnu ag gapud baelag
gadapanu geqalpeg neeb, ag ab amu uun ukeg!” awa aum. ¢ Anam a amu 1pun1tak awak
danab ag ahan, ab ab gona, Nai Ena amu mehuqnana, ode danab atu ohpanu ele heeg,
ena daapig.

7 Aria, Herodes Antipas nug Galelia wan guma dayeye, Jesus Nug udat heehe, Herodes
Antipas nug udat okam oh heum amunu doya, nug dab mak kudum awom. Adinu? Danab
laala ag, “Herodes nug Layatak Johanes baag otadom amge Layatak Johanes nug edua
hibaita oite,” aegeg doyom. & Ag anam aegeg am laala ag, “Nug am Elias, edua hibaitom,”
aegeg, laala ag, “Nug propet anukanu laa edua hibaitom,” aon apig. ° Ag anam aeg am

Herodes anam doya, nug aum. “Genab da Layatak Johanes baag otadmi amge danab umu
Nug am aun, ag nuhignu nai amu unam ateb?” awa aum. Awa anana nug Jesus anidkunu
heum.

JESUS DANAB 5000 E MATOM

10 Aria ded laa Jesusnu ipunitak awak danab tuelp ag edun udin, Jesus amegpa, ag
gona keeke oh hepig amunu aeg doya, Nug aha omalate, ab laa Betsaida, amupa aka
gopig. 11 Ukaeg dimpa, danab ah ameg nadi ag amu doon, ag dim lamidna gona, gumidna
waeg, Jesus Nug ag udipig amunu gamag ahe, Nug Kayaknu do madodnu nai amelagpa
mehuqagqa, ode danab amu he ena daapig. )

12Ded amu tueb, aam noono, nuhikud ipunitak awak danab tuelp ag Jesus gumidna
dona apig. “Na ape, danab ah ag ab ab gona, danab laulagpa ele gona, ag e aon lawona
niiglag. Adinu? Aben ig daatem i imupa amu danab ag ii daateb,” aon apig. 13 Aon apig
amge Jesus Nug amelagpa aum. “Ag e madapeg laig!” awa aum. A amu ag apig. “Ige

kudum iita. Bret kunum tanig ele, kakai adit eleib daate. Am na oot atem daate? Ig
gota, danab ah ameg imu oh dilag e daden mekunigte?” aon apig. 14 Danab ag ele apa

daapig amu 5000 anam. Ag anam aeg amu Jesus Nug nuhikud ipﬁnitak awak danab tuelp
amelagpa aum. “Ag danab ah hepeg, ameg laipu laipu eb qak anen anen pipti keeke,
anam dayeg!” awa aum. 15 Amu Jesus aum bia 1pun1tak awak danab ag anam heegeg,
danab ah ag daapig. 16 Daaegeg, Jesus Nug bret tanig ele, kakai adit amu ele diia ada, hab
atan neekaka unugitom. Unugitowa, pane ne, ipunitak awak danab ag aon panin, danab
ah mataglagnu mate, ag panieg ukom. 17 Ag oh e amu laeg, oolag ditie, e big dayom amu
ipunitak awak danab ag aona, kaleg tuelp inaeg am beum.

PETRUS NUG JESUS AM KRISTUS MIAG ATIA AUM
18 Ded laa Jesus Nug nuka unugitata dayeye, nuhikud ipunitak awak danab ag gumidna
ukaeg, nug od mata aum. “Danab ag dahilnu amu adi ateb?” awa aum? 1° A amu ag apig.
“Laa ag nahipnu, ‘Layatak Johanes, ateb amge laa ag, ‘Nug am Elias,’ ateb. Aria laa ag
nahipnu, ‘Nug am Kayaknu propet anukanu laa edua hibaitom,” aon ateb,” apig. 20 Nuhig
ipunitak awak danab ag anam aeg amu Jesus edua ag od matom. “Anam aaku amge ag aka

amu dahilnu adi aon ateb?” awa aum. A amu Petrus nug aum. “Na amu Kristus, Kayak
Nug na tituanitom. Kayak Nug na Israel ehanadkutnu aum!” awa aum. 2! Petrus nug
anam a amu Jesus Nug ag danab laa amelagpa nai amu matimnanu do gagatag meum.

22 Jesus Nug anam anana, Nug nai amu tudita aum. “Danab Bekalag da, geha dimpa Juda

iki danab, mana metak danab okai amu do mehuqak danab ele ag da di medan, guitak
medan, iupeg mauhkul amge dimpa ded ewampa Kayak heeb, da eduen hipaidkul,” awa
aum. - - - -

23 Anam anana amu Nug nuhikud ipunitak awak danab oh amelagpa aum. “Laa nug da

dim lamidkunu oo dayeb amu nug nuhig dab mak dim lamidkunu dab ii mema, nug nuhig
ad emaitak ded oh mawa, da dim lamidad! 24 Aria danab laa nug wanpanu bau daakunu

dab mak anugak aote amu nug bauklel hanhannu ii aoma amge laa nug dahilnu anuqak
doote, nug wanpan bau dayak amunu anuqak ii doote amu, nug am bauklel hanhannu

aoku. 25 Danab nug wanpanu keeke oh aote amge nug bau dayak hanhannu ii aote amu

keeke amu nug atem ehanidku? Kayak Nug danab amu di medaku amu nuhig keeke am
atem ehanidku? 26 Amu danab nug dahilnu am dahil nainu ele uda neeb amu dimpa

da dahil gagatag, Kayaknu gagatag amu nuhikud engel dilag gagatag elepa edue udikul,
haen amupa danab amunu "da ele udal neku,” awa aum. 27 Jesus Nug anam anana, Nug
nai baula tudita aum. “Da genab atem, danab laala gemu ipa h1]3aldna daateb ele amu,

ag paha ii mauhmana. lita. Tatam ag Kayaknu do madod amu dig ma beeb anidna,
mauhkulag,” awa aum.

JESUS BEDU EDUOM
28 Amu Jesus Nug nai amu matie, dimpa ded eblaih ewam keeke anam uue amu Jesus
Nug unuqidkunu, Petrus, Johanes amu Jakobus ele omalate, qaukopa tepig. 2° Tena
unugqitata dayeye amu Nug idu eduom. Nuhig lamen amu edua, hakabnab ditiag apinak
bia dayom. 30Jesus Nug anam dayeye, danab adit laa, Moses Elias ele, a tulai doeh, Nug ele
nai madipig. 3! Danab adit a Kayaknu amahlak ele beeh, Jesus Nug Jerusalem apa Kayak

udat metom amu hewowa, wan imu uua goku amunu nai madipig. 32Jesus Nug Moses
Elias ele nai matiegeg am Petrus nug laikud ele ag amelag ug mete, niiglagnu hepig amge
ag niin autna ii aopig. lita. Ag anam daaeg uke, amelag edua obate, ag Jesus binag okai
ele, amu danab adit a Jesus ele hipaidna daaegeg, am anadpig. 33 Moses Elias ele a Jesus
uuiteheh, Petrus nug Jesus amegpa aum. “Ipunitak danab, ig aben imupa daagnignu am
enanag amunu na ape, ig peh ewam buugnig, nahip laipu, Mosesnu lalpu Eliasnu laipu
ele,” awa aum. Petrus nug nai amu diig tutuku ii doyaya, nug nai aum.

34 Petrus nug anam aawo amu lombig laa tonate, ag badapig. 3> Badaegeg, lombig
oopanu baag laa inam a doopig. “Imu am nid dahil, da nuhignu ool huanak mauhte. Ag

nuhig nai doyeg!” awa aum. 36 Baag anam a doyona amu ag Jesus nuka dayeye anidna, ag
aka aka dab mepig. Ag keeke anidpig amu ag amunu danab laala amelagpa haen amupa

ii apig.

JESUS NID LAA BEDUPANU OUDI NAU LAMITOM

37 Amu ded amu uue, wagde ded amupa ag qaukopanu noeg, danab ah ameg nadi
ag udin Jesus uda tepig. 38 Amu danab ah ameg nadi amu oolagpa danab laa nug ewa
aum. “Ipunitak danab, da na unugidtem. Dahil nid imu ante, da nid dahil laipu iikuib,
39 amu oudi nau laa nug haen kudumnab adede, ehed eewo, oudi nau nug he, huana

hahadede, hipadu neene, oudi nau nug he, bedu nauha auta awe amu paha ii uuidte.
40 Am da nahipad ipunitak awak danab ag oudi nau lamidkulagnu unuqadmi amge ag

eleleiital” awa aum. 41 Anam a amu Jesus odepa awa aum. “Ag oolagpa genab doyak iita.

Ag nai genab amu kobol tutuku ele ii heteb. Da ag ele haen elab daamut amge ag dahilnu
oolagpa genab ii dooteb amunu da ool ug ele. Ag haen ganeb ag dahilnu oolagpa genab

dooglag? Na nid nahip omalna do!” awa aum. 42Nug anam a amu nug nid amu awa, Jesus
topa doodo, oudi nau am nid budie, na qa, wanpa hahadom. Nug anam heum amge Jesus

Nug oudi nau amegpa, “Na uke!” awa a, nid ena daye, awa edua, mameg metom. 43 Jesus
Nug anam he, danab ah ag Kayaknu gagatag anidna amu ag otaipig. Ag keeke oh heum
amunu dab mak kudum acegeg, Jesus Nug nuhikud ipunitak awak danab amelagpa aum.
44“Ag nai imu daulagpa tutukunab doyeg! Dimpa haen elab iita, laa ag Danab Bekalag da,
ag da awidna, danab epelagpa mekulag,” awa aum. 45 Nug anam aum amge ag nai amu ii
doopig, nai amunu diig am ag oolagpa lokumak dayom amunu ag tutuku ii doopig. Ag ii
dooplg amge ag nai amunu Jesus od metaglagnu badapig.

KAYAKNU DO MADOD OOPA AMU AUN NUG AM OKAI
46 Am haen laa ipunitak awak danab ag oolagpa aun nug okai daate, dab mak amu be,
ag amunu aeg ona aeg doum. 47 Amu Jesus Nug dab mak amu ag oolagpa dayeye doyom
amunu Nug nid nakok laa awa do, Nug guguita heqo laih me, hipaidya daaiya, 48 Nug
ag amelagpa aum. “Danab nug da onilnu nid nakok imu oo meta humidte amu nug da
0o meda, humidte. Danab nug da oo meda humidte amu nug Laa, Nug he da udimi ele

amu, Nug oo meta humidte. Ag oh oolagpanu danab nug nakoknab daate amu nug amu

anugak,” awa aum,

49 Jesus Nug anam a amu Johanes nug aum. “Ipunitak danab, ig danab laa nug am na
oninpa oudi nau lamate anidmut amge nug am ig dim lamike ii oitem amunu ig nug oudi
nau lamadmanu do memut,” awa aum. 50 Nug anam aum amge Jesus Nug amegpa aum.
“Aun nug am ahilag keked iita, nug am ag lailag amunu ag nuhig udat amu aib okulpig,”
awa aum,

SAMARIA DANAB LAA AG JESUS AWAK UUPIG

51 Amu Jesus Nug edua Mameg topa gokunu haen miag do doyaya, Nug Jerusalem
gokunu dab mak gagatag awom. 52 Dab mak amu awom amunu Nug danab laala he, ag
nai aon, anuqna gona, ag Samaria dilag ab laapa tena, apa ag nuhig keeke bapaidkulagnu
hepig. 33 Amge danab ab amupanu ag Jesus Nug ag laulagpa daakunu amu uupig. Adinu?
Ag dooplg, Nug Jerusalem tekunu gagatag dab meum. 54 Ag anam heeg, 1pun1tak awak
danab adit, Jakobus Johanes ele, a anam anidya a apid. “Nadi, i apud hab atannu ab adu

na, danab amu ewadkunu oot daatete?” aoya apid. 55 Anam apid amge Jesus Nug edua,
a daulah batom. 56 Daulah bate amu ag ahan, ab laapa gopig.

DANAB NUG JESUS DIM LAMIDKUNU NAI
57 Ag gona ibpa ukaegeg, danab laa Jesus amegpa aum. “Na adep adep gokut amu da

na dim lamidkul,” awa aum. 58 Anam a amu Jesus Nug amegpa aum. “Dod laa onig poks,
biun bia, ag wan odepa niiaknu aben ele, ai ag ele ted ele amge Danab Bekalag da amu da
niiaknu aben laa iita,” awa aum. 5 Anam anana, Nug danab laa amegpa aum. “Na dona,
da dim lamide,” awa aum amge danab amu nug aum. “Nadi na ape, da tatam uken, mama
boomoya, da eduen na dim lamidkul,” awa aum. 6 Anam a amu Jesus Nug odepa awa
aum. “Uupe! Mauhak adi, ag dahil udat haknu dab ii meteb ele amu, ag mauhak lailkad

boomadkulag amge na gona, Kayaknu do madodnu nai mehuge!” awa aum. 6! Anam
a amu danab laa nug aum. “O Nadi, da na dim lamidkul amge na ape, da tatam gopi,

baeladpa ele sigan mewota, da eduen dim lamidkul,” awa aum. 62 Nug anam aum amge
Jesus Nug amegpa aum. “Aun nug dahilnu oo adit ele amu nug Kayaknu do madod oopa
daakunu ele iita.”

10

JESUS DANAB 72 MISIN UDATNU MAATE GOPIG
! Amu dimpa Nadi Nug danab 72 laa, ag adit adit anuqna, ab okai nakok ele ohpa, Nug

gokunu dab meum ele, amupa gopeg, dimpa Nug nuka ele amupa dim lamata gokunu
otiatom. 2 Nug otiata, Nug amelagpa aum. “Danab ah kudumnab ag dahilnu oolagpa

genab ii dooteb amu, ag am datanu e bia. E amu oh odua malom amge udat danab kudum
iita amunu ag dad Mameg unugqidpeg, nug udat danab baula maateb gona, e meu akan

qag mekulag,” awa aum. 3 Nug anam anana amu Nug nai baula tudita aum. “Ag aakude
ukeg! Da ag maati, ag sipsip nakud wolp oolagpa goteb bia goteb. 4+ Ag men dodo inaknu
hogot amu batam, baelag gada ele amu aib aopig. Ag gonana, dab mak laa aona, udat
imu aib uupig. )

> Amu ag lag laa oopa nona aria ag tatam inam akulag. ‘Danab ah lag imupanu ag

oolag madod ele daaglagnu oonig daate,’ aon aig! 6 Amu danab laa oo madod ele lag
amupa dayeb amu aria nug nai amu doya gamag ahebeb awa humadku. Amge danab laa

nug anam ele iita amu aria nug nai amu doya ii humadma. 7 Ag lag laipu humadpig ele,
amupaib daanna, lanaknu keeke, e le ele madapeg laig! Adinu? Udat danab nug nuhig
udatnu, nob aaku aote. Ag lag laala ohpa aib daapig. 8 Am ag gona, ab okai laapa nopeg,

ag diiadna, laulagpa gona, e panin madapeg amu ag laig! ° Ab amupan ode danab amu
ag hepeg, ena daapeg, ag amelagpa, ‘Kayaknu do madod ahilagpa miag doum,” aon aig!
10 Amge ag gona, ab okai laapa nopeg, apanu danab ag diiadna laulagpa ii gopeg amu ag
gona, ab okai amunu ibpa daanna 1! ag inam aon aeg! ‘Ahilag abnu gapud ig baenigpa
teum daate amu, ag ehed hepig amu ipuanadkunignu, ig gapud amu jiku ¢ opiut nete amge

ag imu dab mena autna aweg! Kayaknu do madod miag doum!” aon aig! 12 Anam aaku
amu da ag amelagpa atem. Wan haen maleb, ab amu nug Sodom nob awom amu editak

aoku,” awa aum.

13 “0 gadon Korasin, o gadon Betsaida ele! Da ahilah danab oolagpa oiyeye, kobol
diigdiig danab hekunu elele iita hemi amu danab laa nug Taia Saidon ele, danab apa
daateb ag am iita adi danab amu, nug danab amu ahilagpa kobol amubia helo amu Taia
Saidon ele dilah danab ag anukanab lamen nau hediag ele takan, uhudpa daanna, ag
oolag edulo. ¥ Amunu da ag amelagpa atem, epediak haenpa amu Taia Saidon ele dilah

danab ah, ag ug aoglag amge ag danab ah ag Korasin Betsaida ele daateb amu, ag amu
dilag ug editak, ug okainab aoglag. 1> Amu Kapenaum na onin okai, laa oh edatak, aokut-
te? lita! Geha na padal mekut,” awa aum. 1¢ Jesus Nug anam anana, Nug ipunitak awak

danab amelagpa aum. “Danab nug ahilag nai doote amu nug dahil nai doote. Am danab

nug ag di madate amu nug da di medate. Danab nug da di medate, nug laa Nug he, da
udimi ele amu Nug di medte,” awa aum.

17 Dimpa danab 72 ag gamalag huan ahehe, edun udin apig. “Nadi, ig na onin diiutut,
oudi nau ag ihinig nai dim lamidpig,” aon apig. 18 Anam aeg am Jesus Nug ag amelagpa

aum. “Da Satan nug amemdi bia hab atannu na geeqe anidmi. 1° Amu doyeg! Da ag
gagatag matai, ag mat, apiap ele tapadna, kekednu gagatag amu oh edadkulagnu elele

daateb. Keeke laipu laa heeb, ag ii nauhmana. 20 Amge oudi nau ag nai ahilag dim

lamidteb, amunu ag oolag aib gamag ahom! Ilita. Kayak Nug ag onilag hab atan yom
amunu ag gamalag ahad!” awa aum.

21 Haen amupa Kayak Oudi Nug he, Jesus oo gamag ahe, Nug aum. “O Mame, na hab
wan ele dilah Okai daatem amu, na danab dab mak ele, doyak danab ele, na amu dilagpa
keeke imu lokumna, nid naunau ipuanadme amunu da na onin humatem. Yo Mame, na
nahip dab makpa amu nahip doyakpa ele heme,” awa aum. 22 Jesus Nug anam anana
amu Nug nai baula tudita aum. “Da Mamel Nug keeke oh da epelpa meum. Amu danab
laipu laa nug Kayak Beka ii doote, Kayak Nug nukaib doote. Am danab laipu laa nug da
Mamel ele ii doote. Nug Beka daib Nug dootem amu danab, da ag da Mamel ipuanadtem

ele, ag da Mamel dooteb,” awa aum. 23 Arlajesus Nug nai amu oh matia mala, Nug edua,
ipunitak awak danab aakuib amelagpa aum. “Ag enanag daateb. Ag ititak aopig daateb.

Adinu? Ag da amu dahil hak amu dahil nai ele iiku anidteb. 24 Da ag amelagpa atem.
Anuka propet kudum, king ele ag keeke gemu ag anidteb amu anidkulagnu oolag dayom
amge ag ii anidpig. Amu nai gemu ag dooteb amu ag dooglagnu oolag dayom amge ag ii
doopig,” awa aum.

SAMARIA TED NUG JUDA DANAB LAANU OO0 DOYOMNU NAI
25 Aria ded laa do doyak danab laipu laa aha, nug Jesus ehed ab anidkunu od ma aum.
“Ipunitak danab, da atem hein bauklel hanhan ena dayaknu aokul?” awa aum. 26 Anam a
amuJesus Nug amegpa aum. “Dopa, nai yak amunu adi daate? Na apa adi eb getem?” awa
aum. 27Jesus anam a_Nug odepa awa aum. “Nadi Nug am Kayak naHip amunu na nuhignu
oot mauhad! Na ootpa, na oudmpa nahip gagatag ohpa amu nahip dab mak ohpa ele
anam he! Amu laa amu na naka nahipnu oot mauhte, amubia nahip mudipanu dilag ele

oot mauhad!” awa aum. 28 Awa a amu Jesus Nug amegpa aum. “Na tutuku ame, na anam

henana, na bauklel hanhannu aokut,” awa aum. 2° Nug anam aum amge do doyak danab
nug nuka onig ena daakunu ha, nug Jesus od meta aum. “Am dahil mudipan danab am

aun?” awa aum. 3° Awa a aria Jesus Nug odepa awa aum. “Danab laa Jerusalemnu aha,
nug Jeriko gokunu noum. Noono, yab danab ag nug ibpa anidna, ag nuhig keeke amu oh

adidna, ag nug ehed makudpig. Ag makudeg, ibpa anam mauhkunu ha niieye, ag gopig.
31 Haen amupa Juda dilag mana metak danab laa nug ele gokunu ib amu noum. Am nug
danab amu andata, nug qe edita, ib daug aida, wana ukom. 32 Ugeke, Lewi budupanu

laa ele nug ib amuib dim lamita uka, nug danab amu andata, qe edita, ib daug aida, wana
ukom. 33 Amge Samaria danab laa, SamariaIsrael ele ag layam ena iita amu, nug ibamupa

udia, danab amu gumita doa, danab amu anta, nug oo doyom. 34 Nug oo doye, gumita
wana, nug goden wain ele awa gokade, danab amu ihiudEa no, itom. Itowa nug danab

amu huma awa, nuhig donki atan ma, awa uka, do lag amupa ma nug gumom. 35 Gume
uke, ded amu uue, wagde, ded amupa nug men dodo ded aditnu udatnu nob, 10 kina
bia awa, do lag mameg amu medata, amegpa aum. “Na men dodo imupa danab imu dab
metan autna awe! Na danab imu ehanidpe, men dodo imu iita meeb, nug ena daakunu,
na keeke laa men dodo nahipa daden mekut dayeb amu aria dimpa da edue udien amu

nob na medakul,” awa aum. 3¢ Jesus Nug anam awowa, Nug edua danab tatam nug amunu
od metom ele amu, nug od meta aum. “Nahip dab mak amu atem daate? Danab ewam
amu oolagpa aun nug danab yab danab makudpig ele amu, nuhig mudipan bia heum?”

awa od metom. 37 Anam a amu donu doyak danab nug aum. “Danab nug oo gai iita doya
ehanitom ele, amu,” awa aum. A amu Jesus Nug amegpa aum. “Na gona amu na ele anam

he!” awa aum.
MATA MARIA ELE DILAH NAI
38 Jesus Nug nuhikud ipunitak awak danab ele ag gonana amu Nug ab nakok laapa
no, ah laa onig Mata, nug omalata, laugpa ukom. 39 Mata nug makeg amu onig Maria.
Jesus Nug laka te amu Maria nug Nadi gumita doa, baegpa hedep na dayaya, Jesus nai

matiom ele amu, nug doyom. 40 Amge Mata nug e hak udatib ha, hik ge, dab mak nuhig
ib pide pide dayom amunu Mata nug Jesus gumita wana aum. “Nadi, da makel nug da ii
ehanidte, da dakaib e hak udat hetem. Na amunu dab iite metem? Na amegpa ape doa,

da ehanidad!” awa aum. 4! Amge Nadi Nug odepa awa aum. “Mata, Mata, na dab mak
kudum ootpa dayeye, na keeke kudumnu otaitem 42 amge keeke laipuib am okai daate

am Maria nug keeke ena amu tituanom. Keeke ena nuhig amu ig adidta ii aomta,” awa
aum.,

11

UNUQITAKNU KOBOL

1Haen laaJesus Nug aben laapa unugitata dayom. Unugita male, dimpa nuhig ipunitak
awak danab laa amegpa aum. “Nadi, Layatak Johanes nug anuka nuhikud ipunite;k awak
danab ipuanatom bia, na ig unugidkunignu ipunike!” awa aum. 2 A amu Jesus amelagpa
aum. “Ag unugidna amu inam aig! Mame, na hepe, danab oh ag na onin, nug onilag
laa oh edadte doon, atannab human dab menan 01yeg! Na hepe, do madod nahip wan
imupa dayad! 3Ig e megtem ele amu gemunu ele meke! 4 Laa hipunin megteb, ig uhugta
madatem amubia na hipunin ihinig uhuqna meke! Na ipun ena, ig nau hekunignu eedak
iitapa omaigpe gotu!” ~ )

56 Jesus Nug anam anana amu Nug baula ipunitak awak danab amelagpa aum. “Ag
oolagpanu laa nug tugan tugmag uka, layag amegpa, ‘Lai, da layal laa oiya oiya udia, da

gumida be, da e laa nug medakulnu amu iita amunu na bret kunum ewam mede!” awa
aku dayeb 7 amu nug layag, nug lag oopa daate amu, nug odepa awa, inam akutai. ‘Na da
udat aib medame. Od manak, nid naunau dahilad da ele abenpa niitem. Da ahe na keeke
medakulnu amu elele iita,’ awa aku. 8 Anam aaku amu da ag amelagpa atem. Lag mameg
nug danab amu layag, nug amu dab ma aha, keeke ii medakutai amge nug layag dimitim
dayaya, tapada, ge iita eeb, bahi yeeb, nug aha, nug keeke oh iitanu aum amu medaku.

? Anam daaku amunu da ag amelagpa atem. Ag Kayak unuqidpeg, Nug ag keeke
madaku. Ag keeke matina amu anidkulag. Ag od qeqalpeg, Kayak Nug ahilag od matulku.
10 Danab nug Kayak unuqidte amu nug aote. Danab nug keeke madite amu nug anidte.
Danab nug od geqalte amu Kayak Nug od matulte.

11 Am ag oolagpanu danab laa beka nug mameg kakai laa medakunu od meteb amu
mameg nug mat nau laa awa medakute? Iita! 12 Aria nid nug mameg matuk opa

medakunu od meteb amu mameg nug apiap awa medakute? Iita! 13 Anam amunu ag
danab nau ag keeke ena ag nid ahilkad madateb amunu ig tutuku doognig, ig Mamenig,
hab atan daate, Nug danab ag Nug unuqidpeg amu Nug nuhig Oudi ag madaku,” awa
aum, -

JESUS BELSEBUB ONIGPA UDAT HETE APIG

14 Aria haen laa Jesus Nug odetup danab laa, oudi nau laa nug he, danab amu nug
odetup dayom amu, Jesus Nug danab amu anta, Nug oudi nau lamite uke, aria danab
ode opate, nai matie, danab ah ag amu anidna, otaina, dab mak kudum aopig. 1> Amge

danab laala ag apig. “Nug Belsebub, oudi nau ikilag ele amu, nuhig gagatagpa oudi nau
lamadte,” aon apig. 16 Ag anam aeg amu danab laala ag Jesus adaglagnu ib anidkulagnu,
ag henana, ag Nug hab atannu eponak keeke, danab haknu elele iita, amu laa heeb
anidkulagnu apig 17 amge Nug ahilag dab mak oh doya, Nug ag amelagpa aum. “Amu wan
laipupan danab ag ahan, opatna, ameg adit bena, nug gekulag amu wan amu nug elele
iita, gagatag ii daama. Laa ele, ab iki laipupanu ag opatna, nug gekulag amu ab iki amu

nug na geku. 18 Amubia Satannu daup ag opatna, ameg adit bena, aka aka nug qeteb amu
Satannu do amu atem ha gagatag daaku? Ag dahilnu ateb. ‘Nug oudi lamadte amu, Nug

Belsebub gagatagpa hete,” aon ateb. 19 Da genab Belsebub gagatagpa oudi nau lamadtem

dayeb amu, ag Juda, ag bekalkad laala ag udat imu ele heteb amu, ag ele anamib amge
amu oh iita amunu ag bekalkad, ag epediadpeg, ag Juda ag ehed hak ahilag miag atiku.

20 Amge Kayak Nug da ehanide, da oudi nau lamadtem dayeb amu ag doyeg, Kayaknu do
madod aaku ahilagpa udiom,” awa aum.

21Jesus Nug anam anana amu Nug nai tudita aum. “Amu danab gagatag laa nug ban
aeg ele keeke ada, nug laug guma gagatag dayeb amu aria nuhig keeke oh amu ena daaku.
22 Amge danab gagatagnab laa, nug danab amu editak, nug udieb, a nug geya, aria nug
keeke oh, ban gep elab ehanitom, amu adita awa, nug keeke oh pania, danab laa madaku.
23 Danab nug da ele layam iita amu nug dahil keked. Danab laa nug da ele udat laipu ii
hetep amu nug Satan ehanidte. )

24 Haen oudi nau laa nug danab laa uuidte amu nug uka, atu tadakpa nug aben laa

anta, hik awa daakunu oite. Oiya oiya, nuhig dayaknu aben ena laa ii anidte dayeb amu
nug ate. ‘Da eduen, anuka daamipa uken daakul,” awa ate. 25 Anana amu nug uka, tatam

dayom amupa ta, lag amu oo tatak, bala mak ele anta, 26 aaku nug edua uka, oudi nau
eblaih adit laa ele, ag ahilag gagatag, kobol nau hekulagnu am nug editak ele, nug amu
diie, nug ele uditeb. Udin, ag lag amu oopa nona daateb. Noeg amu danab amu nug
anuka nau dayom amu gemu nug naunab daate,” awa aum.

27 Jesus Nug nai amu matiom am haen amupa danab ah ameg nadi daaegeg, ag
oolagpanu ah laa ewa aum. “Ah na menuita, nug na huh metom ele amu, nuhignu am
ena,” awa aum. 28 Amge Jesus Nug aum. “Anam iita! Danab ag Kayak nai doon dim
lamidteb ele amu, ahilagnu am ena,” awa aum.

DANAB LAA AG EPONAK KEEKE ANIDKULAGNU APIG

29 Danab ah kudum ag udin qag meegeg, Jesus Nug ag amelagpa inam aum. “Danab
ah haen gemu imunu ag danab ah nau. Ag eponak keeke danab hekunu elele iita
laa anidkulagnu ateb amge da laa ii hepa. Propet Jona nuhigpa adi beum aakuib ag
ipuanadkul. 3 Jona nug Niniwe dilag eponak keeke dayom amubia amu da gemu imun
danab ah dilag eponak keeke daakul. 3! Am dimpa haen Kayak Nug danab ah epediadku,
haen amupa wan laapan ah okai, wan amuam yau uditepanu daate, nug aha, danab
ah haen gemunu dilag ehed hak amu miag atiku. Adinu? Nug wan batakpanu amge

nug Solomonnu doyak ena amu nug dookunu Solomon gumita udiom amge gemu laa
Solomon editak am iiku daate. 32Haen Kayak Nug danab ah epediadku amu Niniwe danab
ah ag ahan, danab ah haen gemunu dilag ehed hak amu miag atiglag. Adinu? Niniwe
danab ag Kayak nai Jona odepa doona, ag oolag eduom amge gemu laa Jona editak am

iiku daate,” awa aum.
BEDUNU AMAHLAK
33 Jesus Nug nai amu anana amu Nug nai baula tudita aum. “Am danab ag lam amotna
ii lokumteb. Ag lag hedkud, ode amupa ii inateb o taEic_i okai waapa ii meteb. lita. Ag
balal atan meeg, danab ag oopa nonana, amahlak anidteb. 34 Na amen amu na bedun

laih laih oh amahlak madate. Na amen nug ena dayeb amu na bedun laih laih laa oh
amu amahlak ele daaglag amge na amen am nau dayeb amu na bedun laih laih laa oh
amu gatatu manak oopa daaglag. 35> Amunu na Kayak keekenu dab mekutnu elele iita

daamnanu amu na dab me! 36 Am na bedun oh amahlak ele dayeb, na bedun laih laa
gatatu iita amu aria nabedun laih oh ag amahlak ele. Amuam lamnu amahlak amahalidte
amubia,” awa aum.

JESUS NUG DANAB LAALANU GADONNAB AUM
37Jesus Nug nai amu matia male, do gumak danab-Parasia laa nug laugpa e lakulagnu
onigpa e, Jesus Nug uka, laka ta, Nug balalpa dayom. 38 Dayom amge do gumak danab-
Parasia amu nug Jesus tatam ahilag do ate, kobol amupa Nug epeg ii ihowa e laum amu
anta, Nug dab mak kudum awom. 39 Anam heum amge Jesus Nug amegpa aum. “Ag do
gumak danab-Parasia ag tapid hai gokod ele bedu dimitim amuib ihateb. Amubia ag
danab noolagpa ena bia oiteb amge ag oolagpa amu yab awak, ehed hak laa ohnu ele am

am bak. 40 Ag am dab mak ena iita ele. Kayak keeke heum amu dimitimnuib ii heum,
oopa ele heum 4! amunu ag danab dadek ehanadpeg, ii nauhpeg, ag oolag opia awak ele

daaku.
42 Amge o gadon do gumak danab-Parasia ag dab meig! Ag ganai, lombu am keh laa
oh ag opateg, ameg eblaih tanig ele neeg, ag laipu Kayak medateb amge ag danab kobol

tutukupa epediaknu kobol, Kayaknu oo mauhak kobol ele amu ag edatpig. Ag kobol amu

anam henana, laala ele ii uuadlob amuib am tutuku. 430 gadon do gumak danab-Parasia,
ag dab meig! Ag nai doyak lag oopa danab ah noolagpa anugak daaglagnu amu qag mak

abenpa danab ah ag humadkulagnu amunuib heteb. 440 gadon, ag dab meig! Ag amu

matmat wan oopa lokumak dayeye, danab ii doonna, qadepa oiteb amubia daateb,” awa
aum. - -
45Jesus Nug anam a amu donu doyak danab laa nug odepa awa aum. “Ipunitak danab,

na nai ame amu na nai gagatagpa ig ele yaaigtem,” awa aum. 46 A amu Jesus Nug aum. “O
gadon ag donu doyak danab, ag dab meig! Ag keeke ug ele danab ah qadelagpa meegeg,

ag maoglagnu udat okai heteb amge ag aka amu ag epelag dodo laa ug amu maoglagnu
nakok ii meeg ote. )

470 gadon, ag dab meig! Ag alalkad amu anuka ag Kayaknu propet agaeg mauhpig
amge gemu ag ahilag matmat amu ag bala medteb. 48 Ag kobol amupa ag alalkad anuka
hepig, ag amunu oolag ena dayeye, ag danab ipuanadteb. Ag alalkad ag Kayaknu propet
aqaeg mauhpig. Ag gemu daateb amu, ag alalkad bia, ag ele oolag ena iita amunu ag
ahilag udat tudidna, matmat ahilag bala medteb. 4% Amu Kayak nuhig doyak enapa
amunu Nug matu aum. ‘Da am dahil totol danab am propet ele maadpi, ahilagpa gopeg,
ag danab amu laala lamadkulag amu ag laala agapeg mauhkulag!” awa aum. > Anuka ag

Kayaknu propet aqaeg mauhegeg udie, gemu ele agaeg mauhteb amu danab ah haen
geha imunu ag hipunin amu ohnu ug anidkulag. 5! Amu dig mak Abel mauhe udie,

Sakarias batak, ag nug qadab, lag gun ele gamagpa heeg mauhom ele amu, hipunin amu
oh danab ah haen geha imunu ag qadelagpa daaku. Ao, daag amelagpa atem. Hipuninnu
nob nau amu oh danab ah haen gemu daateb amu qadelagpa beku.

520 gadon, ag donu doyak danab, ag dab meig! Ag doyak awaknu ki amu maweg ukom.
Od ag aka matulna ii nopig amu ag danab ah ag nokulagnu heteb ele amu, ag nomananu,
ag ib 0o nepig,” awa aum.

53 Amu Jesus Nug lag amu uua noa, dimitim no, am do gumak danab-Parasia amu
do mehuqak danab ele ag gakadak bia doonna, ag ib diigdiigpa Jesus ehed heeb anidna
adaglagnu hepig. 54 Nug nai laa ab, ag Nug dimug mekulag amunu hepig.

12

KOBOL NAUNU DAB METAKNU NAI
1Danab ah ameg tausen kudum ag qag mena, qata etan am laala ag aka aka nug baeg
tapan daaegeg amu Jesus Nug tatam nuhikud ipunitak awak danab amelagpa aum. “Ag

do gumak danab-Parasia dilag hak amunu dab meig! Da ahilag ham bupuak kobolnu

atem. 2 Amu keeke oh itak daate am geha tula miag beku. Lokumak nai ele geha danab
ag dooglag. 3 Amunu nai oh ag gatatupa madipig am geha aam neeb, danab ah dooglag.

Amu nai oh aglag oopa otiptippa madipig amu geha lag atan hipaidna daanna mehuqpeg

goku,” awa aum. ) B ) ) )
4Jesus Nug nai amu anana amu Nug nai tudita aum. “O lailad, da ag amelagpa imu

atem. Ag laa ag bedulagib hepeg nauhkunu elele daateb amu ag ahilagnu aib badadpig.

Ag anam henana, ag keeke laa hekulagnu elele iita. 5 Amge aun ag badidkulagnu amu da
ag ipuanadkul. Laa nug danab qeeb mauheb, budieb padal mak abenpa gokunu gagatag

ele amu, ag nuhignu badeg! Ao, da ag amelagpa atem, ag nuhignu badeg! ¢ Danab ag ai
naunau tanig ele toea aditpa daden meteb amge Kayak Nug ai nakok laipunu am daug
i atite. 7 Nug ag ikilag udug ele amu oh eb qeum amunu ag aib badaplg, ag ai naunau
kudumnab amu ag edadpig amunu Kayak Nug ahilagnu daug ii atima.

8 Am da ag amelagpa atem. Danab laa nug da onil danab ah amelagpa mehugku amu
geha Danab Bekalag da amu, da ele danab amu onig Kayaknu engel amelagpa mehugkul.
9 Amge danab nug danab ah noolagpa da di medate am geha da ele Kayaknu engel
noolagpa danab amu di medakul. 10 Am danab nug Danab Bekalag da, da onilnu hamu
doya, geeb nekunu heeb amu geha Kayak Nug hipunin amu uhuga medaku. Amge danab
nug Kayak Oudi dabita, awa awa qeteb amu Kayak nug hipunin amu uhugqa ii metama.
11 Amu laa ag ag diiadna, nai doyak laka o gabman noolagpa o epediak danab noolagpa
keeke gopeg amu ag aib dab mak inam aopig. ‘Ig nai nob meta adi akunig?” o iita, “Ig

adi nai akunig?’ 12 Adinu? Am aua amupaib geha Kayak Oudi Nug ag adi akulagnu amu
ag ipuanateb, ag amelagpa matiglag,” awa aum.

ENUB DANABNU KAYA
13 Jesus Nug anam a amu danab laa danab ah ameg amu oolagpanu, nug amegpa

aum. “Ipunitak danab, na da awal amegpa ape, nug i mamenihnu keeke amu otia laih
da medad!” awa aum. 4 Amge Jesus Nug amegpa aum. “Amu atemun? Aun nug da a

epediatkulnu meida amu ahilah keeke otikulnu ele meidom,” awa aum. 15 Anam anana,
Nug amelagpa aum. “Ag dab mena, tutuku doyeg! Ag keeke kudum aoglagnu aib amelag

geum. Adinu? Danab nug keeke ohnu elelenab daate amu nug nuhig keekepa bau dayak

ii aote,” awa aum. 16 Anana amu Jesus Nug keeke danab ag dooteb ii dooteb ele ou aqata,
ipuanata, inam amelagpa aum. “Enub danab laa nug omepa e meu huanak ele anta,

17 Nug oopa nuhig dab mak inam dayom. ‘Da e dahil huanak imunu atemtai hekul, da

e dahil oh_qag mekulnu amu e maknu lag elele iita,” awa aum. 18 Aria nug anam anana,
nug baula aum. ‘Da inam hekul. Da e maknu lag oh lopadena, e mak lag okai okai heina

amu da wit gag mein, keeke ena dahil oh ele lag amupa qag mepi dayebeb, 1 da inam dab

mekul. Da lagnu laa ii bahuhupa, dahil keeke ena ena daate, mad kudum daakunu elele.
Aria da hik awe dayeye amu keeke oh lanakib lainne, gamag ahakpa daakul,” awa aum.

20 Nug dab mak nuhigpa anam aum amge Kayak Nug amegpa aum. ‘Na kaaka danab! Na
gemu tugan imupa amu na mauhkut. Amu na keeke oh bapaldme daate amu aun nug

aoku,” awa aum?” 21 Jesus Nug nai amu anana, Nug nai gog ta aum. “Danab ag keeke
kudum ahilagnu qag meteb amge Kayak noobpa amu ag danab ena iita daateb, ag am

amubia anidkulag,” awa aum.

UG DOYA DAB MAK KUDUM AWAK KOBOLNU NAI

22 Aria Jesus Nug nuhikud ipunitak awak danab amelagpa aum. “Anam daate amunu
da ag amelagpa atem, ag bedulag bauklel dayaknu dab mena, ‘Ig adi lakunig,’ o iita
bedulagnu, ‘Ig adi keeke aot, bedunig takidkunig?’ aib apig. 23 Bedu bauklel dayak amu
e lanakib iita, bedu nug lamen takaknuib ele iita. 24 Ag ai aakude anadna doyeg! Ag wit
ii ebteb, e qag mekulagnu udat ele ii heteb. Ag epulag enulag ele mekulagnu lag laa iita
amge Kayak Nug e madate. Am danab ah ag ai iite edadteb? Yo, ag huana edadteb. 25 Am
ag oolagpanu danab laa hik geeb, wagai ma, nug nuhig haen nakok tuditeb, nuhig bau

dayak haen elab daakunu elelete? Tita. 26 Ag keeke nakok laa anam hekulagnu elele iita
amu aria adinu ag keeke laanu dab mak huana aoteb?

27 Ag bala hadag onig lili umu anteg! Ag udat ii heteb, lamen ele ii heteb amge da
ag amelagpa atem. Anuka Solomon nug bala nuhig oh meum amge nuhig bala ena, bala
hadag amubia laaiita. 28 Ao ud nug data gemu hipaita daate amu buti ag okulna, ab adupa
maopeg teku. Ud nug keeke hamu amge Kayak Nug bala medate amunu ag tutuku doyeg,
Kayak Nug ag ele genabnab dab madaku. Ag oolagpa genab nakokib dooteb. 29 Amu ag

adi lakulagnu hik aib agom. Ag baalag gada eteb, ag adi lakulagnu amu ag amunu ele
aib hik aqom. 30 Amu wan imupanu iita adi ag keeke amu oh aoglagnu wagai huan mena,

keeke amu ohnu maditeb amge ag dahilad amu, ag Mamelag Nug ag keeke amu aoglagnu
matu doyom. 3! Amge ag Kayaknu do madod amunu anuqak doopeg am geha Nug keeke

amu oh ele ag madaku.
320 lailad, ag aib badapig. Da Mamel Nug nuhig do madod ag madakunu oo daate. 33 Ag
ahilag keeke oh maadpeg, danab daden mepeg, men dodo aona, dadek danab ehanadna

mateg! Ag anam hekulag amu ag hogot, alag ma nauhkunu elele iita amu, ahilag en ele,
nug ii iita mema, hab atan qag mekulag. Apa amu yab danab laa nug ii daama, gauat ele

ag keeke laa ii hepeg nauhma. 34 Am aben adekupa ahilag keeke ena ena daate ele amu,
ahilag dab mak ele am apaib daaku,” awa aum.

BABAITAK DAYAKNU NAI
35 Jesus Nug nai amu anana, Nug nai imu ele matiom. “Ag lamen matagid ele takan, lam
amotna, udat hekulagnu bapaidna, 3¢ ag udat danab, ag ahilag danab okai, nug danab ah

ele dilah nug awak hobulpanu edua udia, od geqaleb, od paha matulkulagnu ameg men
daateb bia dayeg! 37 Am danab okai nug udia, nuhikud udat danab ag ii niipeg anadku
aria udat danab amu, ahilagnu am ena. Da genab ag amelagpa atem. Geha danab okai
nug nuka lamen tutu matagid ele takowa, nug ab, udat danab amu ag balalpa daapeg, nug
nuka ag e madaku. 38 Amu nug tugan tugmagtai udiku, iita matuk laipu gayebtai udia
ag ii niipeg anadku, udat danab amu ahilagnu am ena. 3° Ag keeke imu tutuku anteg!
Lag mameg nug yabhoi danab udikunu haen doolo amu yabhoi danab nug laug lopada
nokunu am elele iita. 40 Amunu ag ele bapaidna dayeg! Adinu? Danab Bekalag da amu
da haen laa ag ii dab mekulag ele, haen amupa udikul,” awa aum.

41 Awa a aria Petrus nug aum. “Nadi, na keeke danab ag dooteb ii dooteb ele ou agatna,
ipunitak nai matime ele amu, na ihinignuib amete o iita na danab oh dilag amete?” awa

aum. 42 A amu Nadi Nug aum. “Aun nug am udat gumak danab dab mak ena ele, nug
nuhig udat tutuku doote, nuhig danab okai nug udat nid nuhikud amu gumatata, haenpa

e madakunu elele daate anta, nug amu hekunu meum amu, da nuhignu maditem. 43 Udat
danab nug anam dayebeb, dimpa nuhig danab okai nug edua udia, danab amu nug danab

okai nuhig anuka amegpa aumbia hete anidku amu nuhignu am ena. 44 Da genab ag
amelaglga atem. Danab okai nug udat danab amu, nuhig keeke ohnu ikilag meeb daaku.
45-46 Amge udat danab amu nug oopa, ‘Danab okai dahil nug paha ii udima,” dab meku

dayeb amu nug dig ma, udat nid laa, udat ah laa ele ag makudatata, nug e lanana, le
gagatag ele lana, kaaka geeb amu nuhig danab okai nug haen ded ele, udat danab amu
nug ii doyom, ii dab meum ele, amupa edua udiku. Udia amu danab okai nug udat danab
amu ehednab hetowa, awa meeb, danab laala ag oolagpa genab ii dooteb ele amu, ag ele
daaglag.

47 Am udat nid nug nuhig danab okainu dab mak amu doyom amge nug dig ma ii
babaita, nuhig danab okainu dab mak amu dim ii lamitom, geha danab okai nug huana
makudku 48 amge udat danab nug nuhig danab okainu dab mak ii doyom amge nug bu
aokunu kobol heum amu geha nuhig danab okai nug nakok makudku. Danab ag keeke
kudum aopig amu ag edun keeke kudum nob mekulag. Am danab ah ag keeke kudum

danab laa_e]g_)eg}_)a mekulag, geha ag nug keeke huanak edua nob madakunu onigpa
ekulag,” awa aum.

DANAB AG AMEG AMEG OPATKULAG
%9 Jesus Nug baula tudita aum. “Da hepi, hipuninnu gagatag wan imupa iita mekunu

udimi. Nuhig gagatag aaku iita melo am ena >°amge ug laa da maokulnunab daate amunu
da ool ug ele daate. 5! Da udimi amunu wanpa madodib daaku amu ag anam aib dab
mepig. Da udimi amunu madodib ii daama. lita, danab ag opatna, ameg ameg daaglag.
52 Am gemu, dimpa ele, geha lag laipupan tanig ele ag daanna, laa ag da dim lamidpepeg,

laa ag iita amunu ag geha opatna, ameg adit daaglag. Ewam amu ameg laa daaglag, adit
amu a ameg laa daaglah. 53 Am anamib mameg nug beka ele a madod ele ii daamya. Geha
anig nug adeg ele a madod ele ii daamya. Amu anig nug geha beka wau ele a madod ele
ii daamya,” awa aum.

KEEKE DIMPA BEKUNU DOYAKNU NAI

>4Jesus Nug danab ah ameglagpa ele anana aum. “Ag anidna dooteb. Lombig nug aam
nodepa tete anidna, paha ag, ‘Gu nekunu hete,” aon ateb amu genab gu nug nete. > Am

yau udite amu ag, ‘Geha aam nug gakadku,’ ateb amu genab, anam aaku hete. 5¢ Ag ham
bupuak danab, ag wanpanu keeke amu hab waapanu keeke ele tutuku dooteb amunu

adinu ag dahil haknu tutuku ii dooteb? 57 Am adinu ag aka kobol amu tutuku ii dab
mena, tutuku ele ii epediteb?

58 Aria haen na nahip ehednu danab laa nug hetodiakpa meidkunu goyaya, ibpa a nai
amu babaited! Iita amu nug na hetodiakpa meidkutai. Meiteb amu epediak danab nug
na hetodiaknu daup laa epegpa meiteb amu daup amu nug na mani guitakpa meidku.
59Meiteb amu da na amenpa atem. Na mani guitakpa daanna, nahip ehed hak nob ohnab
edun medape, ag od matulpeg, dimitim dokut,” awa aum.

13

DANAB NUG 00 I EDUEB AMU NUG PADAL MEKU
! Haen amupanab amu danab laala ag daanna, Galelia danab laala ag mana metak

heegeg, Pilatus he, aqaeg mauhpig amunu Jesus amegpa apig. 2 Amu aeg amu Jesus Nug
amelagpa aum. “Ag ahilag dab rnakpa ‘Galelia danab amu ag hipunin danab nau, Galelia
laa oh edatak amunu aqapig,” aon atebte? 3 Am da tutukunab ag amelagpa atem, amu
iita. Amunu ag dab meig! Ag oolag ii edueb amu ag ele laa amu mauhpig bia mauhkulag.
4Laa ele, danab 18, anuka Siloam apa lag elab na qa, age mauhpig amu ag ahilag dab
makpa ag amu dilagnu amu ag, ‘Danab amu, ehed hak ahilag amu danab laala Jerusalem
daateb ele amu, ahilag ehed hak oh edatak,” aon atebte? 5 Am da tutuku ag amelagpa
atem, amu iita. Amunu ag dab meig! Ag oolag ii edueb amu ag ele laa amu mauhpig bia
mauhkulag,” awa aum. )
¢Jesus Nug nai baula tudita, keeke danab ag dooteb ii dooteb ele ou aqgata, ipuanata,
nailaa matia aum. “Danab laa nug nuhig wain dadpa ad pig laa epom, am dimpa nug udia
meu anidkunu dab meum amge meu iita antom 7 amunu nug dadnu udat danab amegpa

aum. ‘Doye, mad ewam uue iiku da ad pig meu anidkulnu udimi amge meu iita amunu
na ope qiiad! Adinu nug wannu itag hamu late?” awa aum? 8 Amu dadnu udat danab nug

amegpa aum. ‘Danab okai, uupe! Mad imuib dayebeb, da diigpa wan buuen, wan itag
nug dngpa mekul. ® Anam hep1 mad 1aapa geha nug meu okutai. Oku am ena amge nug
meu ii oku aria na ope giiku,’ awa aum.” Jesus Nug anam aum.

JESUS NUG AH LAA BABAITOM
10 Aria Juda dilag Metidpa Jesus Nug ahilag nai doyak lag oopa danab ah nai ipuanatete

1amu ah laa apa dayom, nug bedupa oudi nau ele. Mad 18 oudi nau nug bedupa dayaya,
bedu ode mete, nug gomelmel oiyom. 1? Jesus Nug ah amu anta, onigpa e do, amegpa
aum. “Ah da ode nahip amu uhuqgtem,” awa aum. 13 Nug anam awowa, Nug epeg ah
amu gadepa me amu pahanab nug tutuku hibaita, Kayak binag meum. 14 Amge Juda
dilag nai doyak lagnu iki nug Jesus Juda dilag Metidpa Nug ah amu he ena dayom amunu
opodi be, nug danab ah amelagpa aum. “Ded eblaih laipu ele amu udat haknu daateb
amunu ag danab nug ode ahilag heeb ena daaglagnu dayeb amu aria ag udat dedpaib
udina, ehanitak amu aoglag. Amge Metidpa ag amunu aib udipig,” awa aum. 15 Anam
a amu Nadi Nug edua aum. “Ag am ham bupuak danab. Juda dilag Metidpa amu ag oh
dod laulagpa goteb. Gona ahilkad bulmakau donki ele diin gona, le madateb. 16 Amu ah

imu, nug amu Abraham adeg laa, am Satan nug mad 18 ode meta ada dayom. Amu diig
adinu da Juda dilag Me’gidEa da nug bedu ii uhugkul? Am adinu amuam elele iita?” awa

aum. 17 Nug anam a amu nuhikud keked ag udalag ehed neum amge danab ah laa oh ag
nuhignu gamalag ahom. Adinu? Nug keeke oh ena heum.

JESUS NUG MASTET AEGNU YISNU ELE AUM
18 Am Jesus Nug nai imu ipuanata aum. “Kayaknu do madod amu nug adi keeke bia

daate? Da adi keeke laa ipuanadpi, ag Kayaknu do madodnu oolag maidku? 1° Nug am ad

mastet aeg bete amubia. Danab laa nug ad mastet aeg amu awa, dad nuhigpa epe, dimpa

nug ba, ad okai me, ai ag udin epegpa daateb,” awa aum. S )
20 Nug nai amu anana amu Nug edua aum. “Da adi keeke laa ipuanadpi, ag Kayaknu

do madodnu oolag maidku? 2! Nug am yis bia, amu ah laa nug yis nakok awa, plaua ele
kabolie dayeye, am dimpa plaua oh titidte,” awa aum.

22 Anam anana amu Jesus Nug aha uka, ab okai nakok elepa oiyaya, danab ah nai
ipuanatata, Nug Jerusalem gokunu ukom. 23 Am danab laa nug Jesus od metom. “Nadi,
dlmpa Kayak Nug danab laipu laipuib edua diiadkute?” od metom. Od mete amu Jesus
Nug amelagpa aum. 24 “Amu ag od ode nakokpa noaknu elele daaglagnu amu ebehilag
qai etad! Da ag amelagpa atem, danab kudum ag od ode nakokpa nokulagnu hekulag

amge ag elele iita. 25 Lag mameg nug aha, lag od maneb amu ag udina, dimitim daanna,
od geqalnana, inam akulag ‘Nadi na od ihinignu matule,” aon akulag. Amu geha nug
ag amelagpa aku. ‘Da ag ii doyadtem, ag adepanu udipig?’ 26 Nug anam ab amu ag

nug amegpa akulag. Ig amu na ele e, le ele lamut. Na ig ipunigpa daanna, amenigpa
ipunitak nai ele ame,’ aon akulag. 27 Ag anam akulag amge nug ag amelagpa aku. ‘Da
ag ii doyadtem, ag adepanu udipig? Ag nauhak danab. Ag oh uuidna ukeg!’ 28 Amge ag
oopa ii nopig ele amu, ag Abraham, Isak, Jakop amu propet oh ag Kayaknu do madod
oopa daapeg anadnana, ag am gedatak dimitim daateb doonna amu ag gaanna, aelag ele
kikidkulag,
IB ODE NAKOK

29 Amu geha danab ag laih laih ohnu udina, ag Kayaknu do madod amu oopa nona
daaglag. 3° Ao danab laala gemu dim daateb amu geha ag anugkulag amu danab laala
gemu ag anuqak daateb amu geha ag dim daaglag,” awa aum.

JESUS JERUSALEMNU GAYOM
31Jesus Nug nai matieye, aam ameg amupanab Juda dilag do mehugak danab amu do

gumak danab-Parasia laala ele ag dona, nug amegpa apig. “Na ab imu uun, ahan laih uke!
Herodes Antipas nug na niteb mauhkutnu hete,” aon apig. 32 Am Jesus Nug amelagpa
aum. “Ag gona, hipeg qakak danab amu amegpa inam apeg dooku. ‘Doye, da gemu, buti
ele am oudi nau lamatete, ode danab amu ele hepi, ena daapeg am ded ewampa amu da

geha udat dahil gog tekul.” 33 Amge gemu, buti, laatu ele amu da oikul. Adinu? Ag amu
propet danab laa ab laapa qepeg ii mauhma. Iita. Ag Jerusalem apa nug qepeg mauhku.

340 Jerusalem, O Jerusalem, na propet agae mauhteb, udat danab amu Kayak nahippa
maate uditeb ele amu na ag ele menpa agae mauhteb. Da haen kudum da na begapad
matuk anig nug nakud haugpa qag maata tonadte, amubia qag maadkulnu hemi amge
ag uupig. 3> Amunu da ag oolagpa ii daapa, ag hamu daaglag. Da ag amelagpa atem. Ag
da baula paha ii anidmana. lita. Ag, ‘Danab umu Nug Kayak onigpa udite. Kayak Nug
itidte,” anana, ag da edun anidkulag,” awa aum.

14

JESUS NUG DO GUMAK DANAB-PARASIA LAUGPA UKOM
U'Am Juda dilag Metid laapa Jesus Nug do gumak danab-Parasia dilag iki laa laugpa e

lakunu ukom. Uke amu do gumak danab-Parasia ag nug meidna daapig. 2 Amu danab

laa nug leele agitak ele amu nug ele apa dayom. 3 Am Jesus Nug danab amu anta, nug
donu doyak danab amu do gumak danab-Parasia ele od mata aum. “Dopa adi yak niite?
Ig Metidpa danab ode ele bapaidkunignu am elelete o iitate?” awa aum. 4Nug anam aum
amge ag Nug amegpa amunu nai laa ii madipig amunu Nug danab amu awa, ode nuhig
amu babaitowa, he uke, 5 Nug ag amelagpa aum. “Ag oolagpanu danab laa nug nuhig
nidtai o dod nuhigtai le modpa nob amu danab nug Metldpa paha eedeb iite bema?”
awa aum. 6 Nug nai amu matia od matom amu ag nob mekulagnu nai laa ii anidpig.

7 Aria Jesus Nug danab ag hobulpa udipig amu ag balalpa daaglagnu, ag balal anuqak
tituanategeg anata, Nug keeke danab ag dooteb ii dooteb ele ou agata, ipuanata, nai
matiaya amelagpa aum. 8 “Am danab laa nug, nug awaknu hobul nadlpa gokutnu na
oninpa eeb amu na gona, na balal anuqakpa aib daame. Adinu? Danab nug hobul amu
hete ele amu nug danab laa, binag okai ele, na binan editak, nug ele onigpa eeb udikutai.
% Anam dayeb amu a oh hobulpa udiped aria danab onilahpa eum ele nug doa, na balal
anuqakpa daape anita amu nug na amenpa, ‘Nabalalamu danab okai binag ele imu mete!’
aku. Anam ab am na geha udan ehed neebeb, na gona dimulagpanab daakut. 1© Amge
danab laa nug hobul amupa gokutnu na oninpa eeb amu na gona, nalaa dimulagpa daye!
Na anam daape, danab oninpa eum ele nug geha amenpa, ‘Lai na udin balal anuqak i imupa
daye!” awa aku. Nug anam heeb amu na geha e lanakpa danab oh noolagpa am na binan

ele daakut. 11 Am danab aun nug onig humate amu Kayak Nug heeb, danab amu nug onig

neku amge danab aun nug onig ge nete amu Kayak Nug danab amu onig am humaku,”
awa aum.
12 Aria Jesus Nug ag amelagpa anam anana, Nug danab nug ele e lakulahnu onigpa

eum ele amu, nug amegpa aum. “Am na hobul hekutnu oot dayeb, na laipad, na awanad
amapad, na budunad, nahip mudipan, ag enulag kudum ele amu, ag dimpa na ahilag
hobulpa edun daakutnu oninpa emananu, na amupa nob ena edun aomnanu, na ag
onllagpa aib eme. 13Tita. Na e nadi hewona aria na dadek danab, bedulag nauhak, baelkad
nau, amelag gaduak ele amu onilagpa ekut. 4 Am danab amu, ag am nahip e amu nob
metaglagnu elele iita, am na anam hepe amu Kayak na ititak medaku. Yo dimpa Kayak
Nug amunu haen danab tutuku ag edun hipaidkulag amu Nug na nob ena medaku,” awa
aum,
HOBUL OKAINU NAI

15 Nug nai matia male, ag daapig ele amu ag oolagpanu danab laa nug nai amu doya,
Jesus amegpa aum. “Danab nug geha Kayaknu do madod oopa e laku amu, nuhignu am
ena,” awa aum. ¢ Amge Jesus Nug amegpa aum. “Am danab laa nug hobul okai hekunu
ha, nug danab kudum ag nuhig hobul okai amupa udin, e lakulagnu onilagpa eum. 17 Aria

e lanak haen amu do amu danab amu nug begbeg nuhig nug uka, danab anuka udiglagnu
ded maatom ele amu, nug ag amelagpa inam akunu aum. ‘Ag udieg! Keeke oh amu

babaita malak.” Nug anam amegpa a, nug uka anam aum. 18 Nug anam aum amge danab

amu ag oh ahilag dab mak anen anen adaeg be matina, ag hobul amu anuqak iita doona
uupig. Anam matin, danab laa nug amegpa aum. ‘Da amu dad laa daden memi amunu da

uken anidkul. Gadon, hobulpa gokulnu am elele iita. Amu na okai nahip amunu amegpa
ape doya, nug oo ug aib geum,” awa aum. 1° Am laa nug amegpa aum. ‘Da amu bulmakau

udat haknu eblaih tanig ele daden maadmi amunu da uken udat mate anidkul. Gadon,
da hobulpa gokulnu am elele iita amu na okai nahip amunu amegpa ape doya, nug oo ug
aib geum,” awa aum. 20 Amu laa nug aum. ‘Ge da amu geha iiku ah aomi amunu da am
gokulnu elele iita,” awa aum. 21 Aria begbeg amu nug edua uka, nug nuhig danab okai
amegpa ag apig amu matiom. Aaku lag mameg nug opodi be, nuhig begbeg amu amegpa

aum. ‘Na paha gona, ab okai imunu ib okai ohpanu, ib nakok ohpanu ele dadek danab

amu danab bedulag nauhatak ele, amelag gaduak, baelag nauhak ele amu, na amu oh
omaladpe, ag da laul oopa udieg!” awa aum. 22 Nug anam a am dimpa begbeg nug nuhig

okai amegpa aum. ‘Nadi, da na ame amu dim lamiten hein malami amge balal laa oh am
ii beum, awa aum. 23 Anam a amu danab okai nug begbeg amegpa edua aum. ‘Na gona,
ib okai ohpa, dad ohnu ad ele matan gonana amu na danab ah oh eedadpe udin, oopa
noig! Da laul imu nug am bekunu da ool daate. 24 Am imu da na amenpa ele atem. Danab

amu oh da ag anuka onilagpa emi ele amu, ag e dahil iinab aomna,” awa aum.” Jesus Nug
anam aum. -

DAB MAK TUTUKU AWA JESUS DIM LAMIDKUNU NAI
25 Aria dimpa danab ah ameg nadi ag Jesus dim lamiteg gonana, Nug edua ag amelagpa
aum. 26 “Am danab nug dahilpa udite amge nug am mameg, anig, am nuhig ah, bekod
dilag am awag amag apinkud dilag, nug nuka nuhig bau dayak ele amunu anugak doote
ele, aria nug dahil ipunitak awak danab daakunu am elele iita. 27 Am danab nug nuka
nuhig ad emaitak mawa, da dim ii lamidte, nug am dahil ipunitak awak danab daakunu

am elele iita.
28 Am ag oolagpanu danab laa nug lag elab laa heeb, atan tekunu ha am atemtai heku?

Nug tatam dayaya, nug lag amunu nob amun dab ma tutuku dooku. Nuhig men dodo,
lag amu ha malakunu am elelete o elele iitate amu dookunu anam heku. 2° Amu nug
tatam anam ii heku amu aria dimpa nug lag amunu mawa daakunu keeke hewowa, lag

malakunu amu elele iita dayeb, danab oh ag nug anidna, geha ag nug imidna, 30 inam
akulag. ‘Danab umu nug am lag umu hekunu dig meum amge nug ha malakunu elele
iita, aon akulag.

31 Amu anamib king laa nug king laa ele ban hekulag aria nug am tatam dayaya, dab
mak tutuku aoku. Adinu? Nug am nuhig daup 10 tausenib, am king laa nug nuhig daup
am 20 tausen amunu nug tatam dooku, nug am king laa amu ele ban heya, nug lamidkunu
elele o elele iita. 32 Amu nug dab ma, nug elele iita anta amu aria haen nuhig keked amu
nug uma dayebeb amu, nug nuhikud danab laala heeb, ag gopeg, ag ban hepeg ii bemanu

nai matiglag. 3* Amge amubia ag oolagpanu danab nug nuhig keeke oh uuata ii di madate
aria nug dahil ipunitak awak danab daakunu am nug elele iita,” awa aum. 34Jesus Nug

anam anana, Nug nai tudita aum. “Yu kalu amuam keeke ena amge yu kalu nug nuhig
ubuhi amu iita meeb aria geha danab laa nug heeb, yu amu nug edua ena daakunu atem
heku? 35 Am yu kalu anam amu danab ag wanpa o iita aben laapa udat metaglagnu elele

iita. Ag hamu maopeg goku. Danab nug daug ele dayeb amu nug doyad!” awa aum.

15
SIPSIP QETODOMNU NAI

1 Amu takis awak danab, hipunin danab amu danab ag Juda dilag do oh ii diim lamidpig
ele, ag Jesus gumidna udina, nuhig nai doopig. 2 Amunu do gumak danab-Parasia amu
do mehugak danab ele ag nai hena apig. “Danab amu Nug hipunin danab amu danab
laa, ag ihinig do oh ii dim lamidteb ele amu, Nug ag ele layam batan, ag ele oh e lateb,”
aon apig 3 amunu Jesus Nug keeke danab ag dooteb ii dooteb ele ou aqata, ipuanata,
imu amelagpa aum. 4 “Ag oolagpanu danab laa nug sipsip 100 ele amge nug nuhig sipsip
laipu nug am padal meeb, aria geha sipsip mameg nug 99 laa amu uuateb, ag aben laapa
e lanana daapeg, nug am uka sipsip laipu amu matia matia nug anidku. > Anta amu aria
nug gamag ahebeb, huma awa, mawa goku. ¢ Nug mawa uka, laugpa ta amu nug laikud
am nuhig mudipan ele ag onilagpa eeb, ag udin qag mepeg amu nug amelagpa, ‘Da dahil
sipsip laipu imu nug padal meum amge da nug matien eduen aomi amunu da ag ele

ig oh gamanig ahaku,” awa aku. 7 Amunu da ag amelagpa atem, amubia hab atan apa

ag danab tutuku 99, amu dilag gamalag ahate, oo eduak udat ahilag am malom amge
hipunin danab laipu laa nug oo edueb, haen amupa am gamag ahak nadinab hab atan

daaku.

MEN DODO QETODOMNU NAI

8 Am laa ele inam. Ah laa nug amu silwa men dodo ten ele amge laipu laa getodeb
am geha nug lam amota, laugpa kinipan tateb ukeb, matia neeka auta awa haaha amu
nug anta aoku. ° Anta awa amu aria geha nug laikud am mudipan ele onilagpa eeb, ag
udin qag mepeg, nug ag amelagpa, ‘Men dodo dahil laipu getodom amge da matie eduen
aomi amunu da ag ele ig oh gamanig ahaku,” awa aku. 1© Amunu da ag amelagpa atem.
Amubia am hipunin danab laipu laa nug oo edute amu Kayaknu engel ag gamalag ahate,”
awa aum.

NID BAU NUG MAMEG UUITA UKOMNU NAI
11 Jesus Nug anam awowa, Nug baula matiom. “Danab laa bekod adit. 2 Amu nid
gehanu nug aha, mameg amegpa aum. ‘Mame, keeke oh na geha da awai ele i ihinih

aognihnu otikut amu otiak dahil aokulnu amu na gemu da mede!l” awa aum. Aria
mamelah nug nuhig keeke oh bekod aoglahnu otia mate aopid.

13Nug a mate aoeh, haen elab iita amu beka gehanu nug aha, keeke am oh aka, gag ma
awa, ab laapa umanab ukom. Nug nuka apa wan amupa dayaya am nuhig men dodo amu

enaen mak kobolpa oh ake ukom. 14 Amu nug nuhig keeke oh ake uka male, dimpa wan
amupa enug haen nadi beum, ge nug keeke laa iita. 15 Amunu nug uka, wan amupanu
danab laa nuhig udat hekunu he, danab amu nug he, nid amu uka, danab amu nuhig bo
gumatom. 1¢ Amu nug bo dilag e lakunu baag ukom amge danab laa nug lanak keeke laa
nid amu ii metom.

17 Aria nug qagaitak dayaya, nug nuka oopa be, dab ma, nug nuka nuka nai matia aum.
‘Damamelnu begbeg oh ag am e kudumnab ele amge da ipa daatem amu enug huanaknab
nide, mauhkulnu hetem. 18 Amu da atem hekul? Da gemu ahe edue, mame topa uken
am da nug amegpa inam akul. “Mame da Kayak amegpa, na noompa ele hlpumn hemi.
19 Am gemu na dahilnu, ‘Na am nid dahil,’ aon akutnu elele iita amunu na hepe da nahip
begbeglaa bia daakul,” awe akul.” Nug nuka nuhignu anam aum. 20 Aria nug anam anana,
nug aha ukom amge nug uka, uma upa pide udieye, mameg nug anta, nuhignu oo huanak
doye, qaibad uka, beka ada ootugitom. 2! Ootuqite amu beka nug mameg amegpa aum.
‘Mame, da Kayak amegpa, na noompa ele hipunin hemi amunu na dahilnu, “Na am nid

dahil,” aon akutnu elele iita,” awa aum. 22 Nug dig ma anam aum amge nug mameg nug
begbeg nuhikud onilagpa e doeg amelagpa aum. ‘Lamen ena paha aon dona tagitona,

enag laa aon dona, epeg dodopa adapeg nob, baeg gada ele aona, baegpa adapeg tad!
23 Amu makau nag itag ele laa aon dona gepeg, ig latata gamanig ahad! 24 Am adinu?
Dahil nid imu nug mauhom amge nug edua bau daate. Nug padal meum amge ig nug
edut aomut,” awa aum. Amunu ag hobul laa hepig.

25 Heegeg, nid tatamnu nug data dayaya, dimpa nug udia, nug lag guguita ba amu ag
ahi etana, godana heegeg doya, nug dumutum baag ele doya, 26 nug begbeg laa onigpa e
do, od metom. ‘Umu adi henana heteb?’ awa aum. 27 A amu begbeg nug amegpa aum,

‘Na amap nug edua udie, na mamen nug bulmakau nag itag ele geum. Adinu? Nug nid
edua awe, nug ena daate, ii padal meum,” awa aum. 28 A amu nid tatamnu nug anam doya,
opodi be, nug lag oopa noak uuom. Uue aria mameg aha dimitim doa, nug oo mekunu

oo mak nai amegpa aum 2’ amge nug edua mameg amegpa aum. ‘Da mad kudum nahip
begbeg bia, nahip udat hemi. Ded laipu laa da na oden | tapai ii neum amge na meme

nag laipuib laa, da lailad ele gamag ahak hekunignu, ii medame. Amu iitanab. 30 Amge

nid nahip amu, nug ib baag ah ele oinna, nahip keeke oh ake ukom ele amu, nug edua
udie, na nuhignu oot doye, na makau nag itag ele aku geme,” awa aum. 31 Aaku mameg
nug beka amegpa aum. ‘Nagpi, haen oh i oh daatep amunu dahil keeke oh amu nahip

32 amge gemu amu ig gamag ahak dooput, ig oonig ele ena daakunu elele. Adinu? Na

amap imu nug mauhom amge gemu nug am bau daate. Nug padal meum amge ig nug
anidta aomut,” awa aum.” Jesus Nug nai amu matiom.

16

UDAT GUMAK DANAB LAANU NAI
1 Aria Jesus Nug nuhikud ipunitak awak danab amelagpa matia aum. “Enub danab laa

nug dayaya, nug udat danab laa nuhig keeke oh gumakunu tituane dayom. Am danab
laa ag enub danab amu gumidna udin, udat gumak danab nuhig amu dlmug mena inam
apig. ‘Nahip udat gumak danab nug nahip keeke hamu kakidte,” aon apig. 2 Anam aeg

amu nug udat gumak danab nuhig onigpa e udie, amegpa aum. ‘Na keeke heme amu nai
amu da doomi amunu na gona, dahil keeke oh na adatem amu udug laapa yaakut. Adinu?

Na baula udat gumak danab daakutnu am elele iita,” awa aum. 3 Anam a amu udat gumak
danab amu nug nuka nuka nai matia aum. ‘Da atemtai hekul? Danab okai nug am dahil
gumaknu udat amu edua aote. Da wan opatkulnu amu da gagatag elele iita, laa amu

da danab laa unugadpi, e medaglagnu amu da udal nete, awa aum. 4 Anam anana am
nug baula dab makpa aum. ‘Okai dahil nug udat dahil edua aweb, da danab laala ag da
ag laulagpa daakulnu akulagnu amu da inam hekul. Danab amu ag dahil okainu keeke
nob edun metaglagnu aopig amu da ag ehanadpi, dimpa ag da ehanidkulag,” awa aum.
5 Anam anana amu nug danab laipu laipu ag bedulagpa nuhig danab okainu keeke nobnu
ele amu ag onilagpa e, gumidna udipig. Aaku danab laa nug tatam be, udat gumak danab
nug od metom. ‘Na amu bedunpa dahil danab okainu keeke nobnu am gane ele?” awa

aum. © A am nug, ‘Tri tausen lita olip goden,” awa aum. A am udat gumak danab nug
amegpa aum. ‘Na keeke nobnu yak qgati nahip iikude aon, na paha daanna, na amunu

big laih wan tausen paip handatib ye!” awa aum. 7 Nug anam he dimpa amu udat gumak

danab nug danab laa od metom. ‘Nahip keeke nobnu amu gane?” A am nug, ‘Wan tausen
bek wit,” awa aum. A amu nug amegpa aum. ‘Na keeke nobnu yak qati nahip iikude aona,

na amunu big laih eit handatib ye!” awa aum. 8 Gumak danab nug anam he, dimpa danab

okai nug danab nau amu binag meum. Adinu? Nug am danab dab mak ele bia kobol
heum. Wan imupan danab ag amu, ag ahilag udat hekulagnu elelenab, ag amupa amu ag

danab arnahlakpanu amu ag edadteb,” awa aum. °Jesus Nug anam anana, Nug baula aum.
“Amunu da ag amelagpa atem. Ag wan imunu enub nau, men dodo, amupa ag hepeg,
danab ah amu ag lailkad daaglag. Am dlmpa men dodo iita meeb aria ag omaladpeg, ag
hanhan ena daaglagnu laulagpa gokulag.

10 Am danab laa nug keeke nakok amu ena elele dab metak doote aria geha nug keeke
okai am ele ena elele dab medaku. Amu danab nug keeke nakokpa udat tutuku haknu
am ii doote am geha nug am keeke okaipa udat tutuku haknu am ii dooma. 1! Am anamib

ag enub nau, men dodo, wan imunu ag amu ena dab metaknu ii dooteb am geha aun nug
ag keeke genab gumaglagnu madaku. 12 Am ag danab laanu keeke amu ag atog ii nopeg

am geha aun nug ag keeke aka ahilagnab atog nokulagnu amu ag madaku?
13 Danab lai}_)u nug gumak danab adit dilahnu udat hekunu elele iita. Am nug laanu
0o mauhebeb, laanu amu nug oopa nau, ninig ele dooku. Doyaya, laaib amu nug dim

lamitata, laa amu di medaku. Amu ag Kayaknu udat amu enub udat ele oh hekulagnu
elele iita,” awa aum.

14 Amu do gumak danab-Parasia, ag am men dodonuib oolag dayom, amunu Jesus Nug
nai amu oh matie doona amu ag ahan, nuhignu guhuditak nai madipig 1°> amge Nug ag

amelagpa aum. “Ag amu danab noolagpaib kobol miag atiak tutuku hekulagnu amunuib

oolag daate amge Kayak Nug am ag oolag diig amu doote. Danab ag adi keekenu enanag
dooteb ele amu Kayak noobpa keeke amuam hamuib.

16 Do nai amu Kayaknu propet dilag nai ele, anuka danab ag amu mehuqegeg udie
udie, Layatak Johanesnu haen batak amu Layatak Johanesnu haenpa udie, gemu ele amu

ag Kayaknu do madodnu nai genab ena amu ag mehugqteb. Amu danab oh ag Kayaknu do
madod amu oopa nokulagnu wagai meteb. 17 Geha dimpa hab wan ele amu iita mekulah

amge Kayaknu do nai, nuhig hupu laipu laa amu iinab getodma.
18 Amu danab oh ag ahilkad ah am lamadna, ag ah bau laa diiteb amu ag gapai kobol

heteb. Amu danab nug ah laa nug gamu anuka uuite oiyeye aote, danab amu nug ele
gapai kobol hete,” awa aum.

ENUB DANAB LASARUS ELE
19 Jesus Nug ele aum. “Anuka enub danab laa dayom am nug hanhan bedupa lamen

kokod bala ena ena eleib metom. Am nug hanhan e ena enaib latom. 20 Amu nug laug od
guguitak amu dadek danab laa hanhan meeg daatom. Nug onig amu Lasarus. Nug bedu
ihiud nau am bak ele. 21 Nug am enub danab amu nug e labob, e hupu neeb amu awa
lalonu dab ma daatom. Nug anam dayeye, qai ag dona, lemadulagpa nug ihi nau amu
hoduegeg daatom.

22 Am dimpa dadek danab amu nug mauhom. Mauhe am engel ag nug aon meeg,

Abraham ele daapid. Daaeheh amu enub danab nug ele mauhe, ag nug boomeg, 23 nug
uka, Hadespa guitak nadi ele dayom. Anam dayaya, nug neeke atan uke, Abraham

umanab dayeye, Lasarus nug ele daaecheh anatom. 24 Anata amu enub danab nug ewa
aum. ‘Mame Abraham, na dahilnu oot gai iita doon, na hepe, Lasarus nug udia, nug epeg

higal nob nakok lepa ma, lemadulpa meeb, oug nakok mad! Adinu? Da ab gakadak i imupa

guitak naunab dootemde, awa aum. 25 Awa a amu Abraham nug aum. ‘Nagpi, keeke
laipu imu na dautpa doku. Anuka haen na bau daanna amu na keeke ena oh aome amu

Lasarus nug am keeke oh nau awom. Amge gemu aben imupa nug am oo ena dayeye, ge
na amu guitak nau dootem. 26 Amu keeke laa ele, ig ag ele oh gamagpa Kayak Nug bai nadi
umanab noa ukak laipu meum daate amunu danab ipa daateb ele amu ag ahan, bai amu
nona tena, ag daatebpa wakulagnu amu ag elele iita. Am danab apa daateb ag ahan, bai
amu nona bena, ig daatempa dokulagnu amu ag elele iita,” awa aum. 27 Anam a amu enub
danab nug aum. ‘Mame, anam dayeb amu da na od medtem, na hepe, Lasarus nug da
mamel laugpa uka, 28 da amalad tanig ele amu, ag ele aben guitak nadi imupa udimnanu,

Lasarus nug dab mak awaknu nai ab, ag dooglag, awa aum. 22 Amge Abraham nug aum.
‘Ag amu Mosesnu nai am Kayaknu propet dilag nai ele, ag am nai amu doyeg!” awa aum.
30 A am enub danab nug aum. ‘Tita mame Abraham! Ag amu dooteb amge laipu mauhom

ele, nug matmatpanu edua aha uka amelagpa ab, ag oolag eduku,” awa aum. 31Nug anam
aum amge Abraham nug amegpa aum. ‘Ag Mosesnu nai amu Kayaknu propet dilag nai ele
doona ii diim lamidpeg amu aria laipu laa nug mauhom, matmatpanu aha uka amelagpa
ab amu, ag amu ele geha ag oolagpa amunu genab ii doomna,” awa aum.” Jesus Nug nai
amu matiom.

17
KOBOL NAU DANABNU OOPA GENAB DOYAK HE NAUHTE

! Amu Jesus Nug nuhikud ipunitak awak danab amelagpa aum. “Am keeke diigdiig
kudum bena hepeg, danab ah ag hipuninpa nena qekulag amge danab nug heeb, danab

laala ag nena gekulag amu nuhignu gadonnab. 2 Amu laa nug heeb, nid naunau imunu
laipu laa nug hipuninpa na qeeb amu danab he na qeum ele, ag nug ii heum haenpa ag

baagpa men okai laa qakan, budipeg, yupa nolo am nakok nau amge nug dayaya heeb,
nid laa hipuninpa na gelo amuam ' naunab nau. 3 Am ag aka ahilagnu ele dab meig! Amu
ag awalag 0 amalag laa nug hipunin heeb amu na nug daug bate! Amu nug oo edueb amu
na nuhig hipunin uhugna mete! 4 Amu nug nahippa ded laipu hipunin heeb, uka eblaih
adit teeb, haen eblaih adit nug edua na gumita udia, ‘Gadon da ehed hemi,” awa ab amu
na nuhig hipunin amu uhugna mete!” awa aum.

> A amu ipunitak awak danab ag Nadi amegpa apig. “Na hepe, ig ihinig oopa genab
doyak amu okainab mad!” aon apig. ¢ Aeg amu Nadi Nug aum. “Ag ahilag oopa genab

doyak amu mastet aeg bia anam dayeb am geha ag ad onig Mulber imu, nuhignu, ‘Na
diglin ele oh kakedinna, gona yupa be!” akulag amu nug geha ahilag nai am dim lamidku.

7 Amu ag oolagpan laipu laa nug nuhig begbeg, nug data wan opatkunu ab, o iita nug
dod sipsiptai gumadkunu ab, begbeg nug uka ha, dimpa nug edua laka udieb amu gumak
danab nuhig nug nug amegpa, ‘Na paha dona daanna e la!’ awa akute? 8Iita. Nuhig okai
nug nug amegpa inam aku. ‘Na dahil e bapaidna, matagid takana, na dahil e yaan aon
dope, da tatam lawoya, le ele lapi, dimpa amu na e lawona, le la!" awa aku. °Begbeg

nug anam heeb amu nuhig okai amu nug begbeg nug nuhig nai dim lamitom amunu nug
amegpa, ‘Ena heme,” awa akute? Iita. 1° Amubia ag ele keeke oh Kayak aum amu ag hena

malona, ag, ‘Ig am begbeg nau, ig keeke hemut ele amu ig ihinig udat aakuib hemut,” aon
akulag,” awa aum.

JESUS DANAB 10 GADALAG ODE ELE BAPALATOM
11 Amu Jesus Nug Jerusalem ukaknu ib amu dim lamita, nug Samaria Galelia ele tompa

uka, 12 ab laapa teete amu danab eblaih tanig ele, ag gada ode ele, ag ibpa anidpig. Ag
uma pide upa hipaidna daanna, !* ag am huana enan apig. “O danab Nadi Jesus, na
ihinignu oot gai iita doye!” 14 Ag anam aon eeg, Nug ag anata, Nug amelagpa aum. “Ag
gona, bedulag amu mana metak danab ipuanateg!” awa aum. Nug anam a aria ag wana
ukaegeg, ibpa ode ahilag amu iita meum. > Amu ag oolagpanu danab laipu, nug bedu

edua ena dayom anta, nug edua uka, huana ewa, Kayak binag meum. 16 Nug am uka,
Jesus baegpa gomela, gateg qaun wa, iki wan ye, “Na ena heme,” anana, Nug humitom.

Danab amu nug am Samaria danab. Samaria Juda ele ag am layam ena iita. 17 Am Jesus
Nug danab amu nug anam he anta, Nug aum. “Am da dootem, ag danab eblaih tanig ele
bedulag edua ena dayom amge danab eblaih wadele laa amu ag adepa daateb? 18 Danab
laa nug edua udia, Kayak binag mekunu amu iitatai? Danab imu nug am laihnu, nug nuka
itkuibte?” awa aum. 19 Nug anam anana amu Nug danab amu amegpa aum. “Na ahan
uke! Na ootpa genab doome amunu na edun ena daatem,” awa aum.

KAYAK DO MADOD GEHA UDIKU
20 Amu haen laa do gumak danab-Parasia ag Jesus od metan apig. “Haen ganeb

Kayaknu do madod am udiku?” aon apig. Aon aeg amu Jesus Nug nai ahilag amu nob
ma aum. “Amu Kayaknu do madod udieb amu danab ah ag amelagpa anidkulagnu am
eleleiita. 2! Amu ele danab ah ag, ‘Anteg, ipa ina daate,’ o fita ‘Anteg, laih upa uma daate,’
ii amana. Adinu? Kayaknu do madod amu ag oolagpa daate,” awa aum.

22 Awowa Jesus Nug edua, nuhikud ipunitak awak danab amelagpa aum. “Geha dimpa
haen laa udiebeb, ag am Danab Bekalag da ele ded laipu oignignu oolag huanak daaku

amge geha anam ii daamna. 2 Am geha danab laala ag amelagpa inam akulag. ‘Anteg!
Nug am laih upa uma daate,’” o iita, ‘Anteg! Nug am ipa ina daate,” aon akulag amge ag
am aib dim lamadna gopig. 24 Amemdi awa amahalte amu ag dooteb. Amemdi awa nuhig
amahlak amu atu ohpa amahalte, lokumak iita. Am Danab Bekalag da, geha dahil haenpa
da ele lokumak ii udipa amunu ag laa amu aib dim lamadna gopig. 25 Amge tatam amu
da guitak kudum aopi, danab haen gemu imunu amu ag da di medaglag,” awa aum.

26 Nug anam anana amu Nug baula aum. “Amu danab ag kobol Noanu haenpa hepig,
anamib geha Danab Bekalag da, dahil haenpa amu ag ele anam hekulag. 27 Haen amupa
amu ag e lanana, le lanana, nug aona, ah ele nug medapig. Ag anam henan daaegeg
uke, haen Noa nug ub oopa noum batak. Ag anam heegeg, le hid nadi ba, danab ah
amu ohnab diie padal mepig. 28 Amu Lotnu haenpa am ele anamib hepig. Ag e lanana, le

lanana, keeke daden menana, keeke danab laa mataeg, daden meegeg, e aona, lag buunna
daapig. 2° Amge Lot nug Sodom uua ukom, ded amupa amu ab adu hab atannu gu bia

na, danab ah ewate, padal mepig. 3° Amu geha Danab Bekalag da amu, da dahil dedpa
miag bekul amu danab dilag kobol am anamib daaku. 3! Amu ded amupa danab laa nug
hik awak abenpa, lag atan daate amu, agupa dayaya, nug oolkunuib dab maama, nug
nuhig keeke lag oopa daate ele amu nug keeke amu aokunu lag oopa ii noma. Anamib

danab laa nug data dayaya amu nug oolkunuib dab maama, keeke laa aokunu edua laka
ii goma. 32 Ag Lot wau daulagpa doad! 33 Am danab laipu laa nug wan imupanu bau

dayak nuhig amu adaku, aria geha bauklel nuhig amu iita meku amge danab laa nug
wan imupanu bau dayak amu uute am geha nug bauklel hanhan daaku. 34 Am da ag

amelagpa atem, geha tuqan amupa danab adit laa niak aben laipupa niiglah am Kayak
Nug lalpu awawa, laa amu uuiteb daaku. 35 Am ah adit laa a aben lalpup bretnu plaua
nekunu hebeped, am Kayak Nug laipu awawa, laa amu uuiteb daaku. 36 [Am geha danab
adit laa data daaped am geha Kayak Nug laipu amu aoku, laa am uuiteb daaku,” awa
aum.] 37 Jesus Nug anam a, ag amu doona, ag apig. “Nadi amuam geha adepa beku?” Ag
anam aeg am Jesus Nug amelagpa aum. “Mauhak gadalag niiteb, aben amupa ai laa kaub
bia udin, apa qag meteb,” awa aum. )

18

AH QAB EPEDIAK DANAB ELE DILAH KAYA
1 Amu Jesus Nug keeke danab ag dooteb ii dooteb ele ou aqata, ipuanata, ag haen oh

unugidkulagnu, ag bahilag yaamanu ele amelagpa aum. 2 Amu Nug inam aum. “Amu ab
okai laapa epediak danab laa nug Kayaknu am keeke hamu doyaya, danab dilagnu ele
dab ii madata dayom. 3 Am ah gab laa ab amupa ele dayom, nug haen oh udia amegpa

aum. ‘Keked dahil nug da hipel qagate amunu na da ehanidna, ug dahil babaite!" awa
aum,
4 Ah amu nug anam heehe, epediak danab nug laa ehanidkunu amu kobol amu nug

bedupa ii daatom amge dimpa nug oopa aum. ‘Da Kayaknu am keeke hamu bia dootem

amu danab dilagnu ele am da dab ii metem 5 amge ah qab imu nug da dutunida heehe, da
bedul bahi ye amunu da nuhig nai amu da bapaidkul. Tita am nug edua udieb udieb da

oolpa nokuhkuh okai geku amunu nuhig nai amu bapaidpi, uua goku,” awa aum.” Jesus
Nug keeke danab ag dooteb ii dooteb ele ou aqata, ipuanata, nai amu matiom.

6 Aria Jesus Nug nai amu matia mala, Nug nai tudita aum. “Ag epediak danab nau amu
nuhig nai imu doyeg! 7 Nug ah amu ehanidkunu aum amu Kayak Nug danab ah nuhikud,
Nug ag tituanatom ele amu, ag hanhan tugan amun ele ded oh unugidpepeg amu Kayak

Nug ag iite ehanadma? Nug am ag amelag maama, paha iite ehanadma? Anam iita.

8 Amu da ag amelagpa atem. Nug am paha ag ehanadku. Amge Danab Bekalag da, da

edue udien, haen amupa geha ag wan danab ah amu ag oopa genab doyak ele anidkultai,”
awa aum. - -
9 Am Jesus Nug danab laala ag aka ahilagnuib “Igib danab tutuku,” anana amu ag

danab laa dilagnu, “Ag nau, hipunin ele,” aon apig ele amu, Jesus Nug ag amelagpa keeke
danab ag dooteb ii dooteb ele amu ou aqata, ipuanata, nai imu matiom. 1°Nug aum.
“Danab adit laa a unugidkulahnu mana metak lag oopa teya daapid. Laa amu do gumak

danab-Parasia. Laa amu takis awak danab. 11 Amu do gumak danab-Parasia nug hibaita,
atan neeka dayaya, nuka nuhignu unugita aum. ‘Kayak, da am danab laala oh bia iita.
Ag am yab aoteb, hak ena iita heteb am gapai ele heteb. Da am anam iita, takis awak

danab imu hete bia ele iita amunu da na amenpa, “Ena heme,” atem. 12 Am da haen oh
metid laipu oopa ded adit amu e oh lanaknu kud mein dayeye amu da keeke aotem oh
amu opati, ameg eblaih tanig ele neeg, amu da na ameg laipu medatem,’ awa aum.

13 Nug anam aum amge takis awak danab nug am pide dayaya, dup noa, hab atan ii
neekom. Iita. Nug ehednab doyom amunu nug epegpa gamag qeutata, nug aum. Kayak
da am hipunin danab amunu na dahilnu oot gai iita ‘dookutnu od medatem,” awa aum.”
14 Am Jesus Nug nai amu matiowa, Nug baula amelagpa aum. “Da ag amelagpa atem,
Kayak he, takis awak danab nug tutuku daye, edua laugpa ukom amge danab laa nug am

anam iita. Amunu laa nug onig humate amu Kayak Nug heeb, danab amu nug onig neku
amge danab nug onig ge nete amu Kayak Nug danab amu nug onig humaku,” awa aum.

JESUS NID NAUNAU ITITAK MATOM
15 Amu danab ah ag nid yud ahilkad diiadna, Jesus Nug epeg bedulagpa ma, ititak

madakunu gopig amge nuhikud ipunitak awak danab ag amu anidna aladplg 16 Ag anam
apig amge Jesus Nug nid naunau omlagpa e, gumidna doeg, Nug nuhikud ipunitak awak
danab amelagpa aum. “Danab ag nid nakok bia daateb, ag am Kayaknu do madod oopa
daateb amunu ag nid naunau uuadpeg, ag dahilpa doig! Ag ahilag ib aib oo nepig,” awa
aum. 17 Anam anana Nug amelagpa aum. “Da genab ag amelagpa atem. Danab nug
Kayaknu do madod nid nakok aote amubia ii aoku amu nuhugnu ib laa iita,” awa aum.

IKI DANAB LAA KEEKE KUDUM ELE
18 Aria Juda dilag iki laa nug Jesus inam od metom. “Ipunitak danab ena, da atem

heina, da bauklel hanhannu aokul?” awa aum. 1 Anam a, Jesus Nug edua amegpa aum.

“Kayak Nug nuka am ena amunu na dahilnu, ‘Danab ena,’ ame amu na nai amu tatam dab
mewonate ame o iita na hamute ame? 20 Amge nahip od maknu amu na do oh dootem.
Na gapai aib heme. Na danab aib gepe mauhom. Na yabhoi aib heme. Na danab laanu

ham bupuak nai aib matime. Na mamen anin ele odelah dim lamidna binalah me!” awa
aum. 2! Jesus Nug anam a amu Juda iki danab nug aum. “Da nid nakokpanu do amu dim

lamiti udie, gemu ele anamib hetem,” awa aum. 22Nug anam a, Jesus Nug nai amu doya,
amegpa aum. “Keeke laipu amupaib na elele iita. Na gona, na enun oh mepe, danab laala

ag daden mepeg, na men dodo amu oh aon, dadek danab matona, na hab atan enun okai

ele daakut. Na anam hewona, na udin dim lamide!” awa aum. 23 Nug anam a amu iki
danab nug nai anam doya, nug oo ugnab dayom. Adinu? Nug enub kudum ele. 24 Amu
Jesus Nug danab amu nug oopa ug doyom anta, Nug aum. “Danab ag enulag kudum ele

amu ag Kayaknu do madod oopa gokulagnu am ug okai ele. 2> Amu kamel nug koitaknu
tutui gidopa nokunu amu ug ele amge danab enub okai ele, nug Kayaknu do madod oopa
gokunu am ug okainab,” awa aum.

26 Am danab ag nai amu doopig ele ag apig. “Anam dayeb amu aun nug bauklel aokunu
elele?” aon apig. 27 Aeg amu Jesus Nug aum. “Keeke danab ag aka hekulagnu elele iita



Lukas 18:28 123 Lukas 19:8

daateb amu Kayak Nug hekunu elele,” awa aum. 28 A amu Petrus nug aum. “Ante, ig
ihinig keeke oh uuta, na dim lamidtem,” awa aum. 2° Anam a, Jesus Nug edua, ag oh
amelagpa aum. “Da genab ag amelagpa atem. Danab aun nug Kayaknu do madodnu ha
amu nug laug, nug anig mameg, nug laikud, nug wau, bekod, adekud ele uuata, da dim
lamidte amu nug geha haen imupa hamu ii daama. lita, 3° nug haen imupa keeke uua
oiyom amu nob huana edatak awa amu dimpa haen udieb, nug bauklel hanhannu ele
aoku,” awa aum. )

JESUS MAUHOWA EDUA HIPAIDKUNU BAULA AUM
31 Amu Jesus Nug nuhikud ipunitak awak danab tuelp diia, pide bia wana, amelagpa

aum. “Doyeg, ig gemu iiku Jerusalem gotem. Kayaknu propet ag anuka Danab Bekalag
da, dahilnu Kayak aum, ode madipig, nai amu meu gemu miag beku. 32 Ag geha da aidna,

fita adi epelagpa meidpeg, ag aon aon iuna, guhudilna amu hunu iuglag. 33 Amu ag da
wippa ehed matadilna, ag iupeg mauhkul amge ded ewampa da eduen hipaidkul,” awa
aum. 3% Am Jesus Nug nai amu matiom amge ipunitak awak danab ag oolag ii maitom.
Nai amu, diig nuhig amu ag oolagpa lokumak dayom amunu ag Nug nai aum amu ag i
doopig.

JESUS AMEG GADUAK LAA BABAITOM
35 Aria Jesus Nug uka, Jeriko guguitete, danab ameg gaduak ele laa ib daugpa dayaya,

danab ah men dodo metaglagnu ewa unuqatata dayom. 3¢ Am nug anam haaha dayeye,
danab ah ameg nadi ag udiegeg doyata, nug danab laala od mata aum. “Umu ag adi diignu
unam heteb?” awa aum. 37 A amu ag nug amegpa apig. “Jesus, Nasaret ted, Nug udite,”

aon apig. 38 Ag aeg, nug doya, ewa aum. “Jesus, Dawit Beka, na dahilnu oot gai iita doye!”

anana eum. 3° Am danab ameg laa anuqna gopig ele amu ag nug aidna apig. “Na oden
qamute!” aon apig amge nug edua, huanaknab ewa aum. “Dawit Beka, na dahilnu oot gai
iita doye!” awa aum. 40 Nug anam eewo, Jesus Nug doa hibaita dayaya, amelagpa aum.

“Ag nug aon, da gumidna doig!” awa aum. Nug anam a amu ag nug aon, Jesus gumidna
doeg amu Jesus Nug od metom. 4! “Da nahippa adi hekulnu oot daate?” awa aum. Awa

a amu nug aum. “Nadi, da neegkulnu ool daate,” awa aum. 42 Amu Jesus Nug amegpa
aum. “Na amen edua opateb, amahlak ante! Na dahilnu ootpa genab doome amunu na

ena daatem,” awa aum. 43 Anam aawo, pahanab nug ameg amu obata, ena daye, neeka
amahlak antom. Aria nug geha aaku Jesus dim lamita uka, Kayak binag meum. Danab ah
ag amu anidna, ag ele Kayak binag mepig.

19

JESUS SAKEUS ELE DILAH KAYA
1 Amu Jesus Nug tutuku noa, Jeriko oopa ugeke, 2 am danab laa apa dayom, nug onig

amu Sakeus. Nug am danab takis aoteb amu dilag iki. Danab amu nug enub okai ele.
3 Amu nug Jesus Nug am danab atemunab anta dookunu oo dayom amge danab ah ameg
nadi Jesus qehakeg, Sakeus nug ele am danab tutu amunu nug Jesus anidkunu elele iita.
4Elele iita amunu Jesus Nug ib amupa udite doyom amunu nug qaibad anuqga uka, Jesus

anidkunu ha, ad sikimon laa teum.
> Amu Jesus Nug uka uka, Sakeus dayompa ta, baeg ya dayaya, ameg huma atan neeka,

nug amegpa aum. “Sakeus na paha ne! Gemu da na lautpa daakul,” awa aum. ¢Nug
anam aum amunu Sakeus nug oo gamag ahe, paha honap na, Jesus omale nug laugpa
gopid. 7 Am Jesus Nug Sakeus laugpa goya daaeheh, danab oh ag amu anidna, ag aka
naitud matin Jesusnu apig. “Nug uka, hipunin danab umu laugpa do danab daakunu
teum,” aon apig. 8 Aria Sakeus aha hibaita, Jesus amegpa aum. “Nadi, gemu da dahil

keeke oh amu gamagpanab opaten, laih awe, dadek danab madakul. Amu da danab laa
ham bupuiten, nuhig keeke yab aomi dayeb amu aria da amu eduen, nob amu tuditen,
ewam laa ele nug medakul,” awa aum. ° Anam a, Jesus Nug Sakeus amegpa aum. “Gemu
Kayak Nug lag imupanu danab ah edua diiom. Danab imu ele amu nug Abraham beka,”

awa aum. 10 Anam anana, Nug nai tudita aum. “Danab Bekalag da amu da danab ag padal
mepig daateb ele, da ag eduen diiadkulnu udimi,” awa aum.

BEGBEG 10 AG MEN DODO, TUDIDKULAGNU AOPIG

1 Jesus Nug Sakaeus laugpa dayaya, nai amu matie doyeg, Nug Jerusalem guguita
dayeye, danab ah ag, “Kayaknu do madod am geha iiku miag atiku,” dab menan doopig
amunu ag anam dab memananu, Jesus amu Nug nai tudita, keeke danab ag dooteb ii
dooteb ele amu ou agata, ipuanata, inam matiom. 12Nug matia aum. “Wan laapan gumak
danab laa nug aha, wan laapa uma ukeb, geha ag nug ahilag okai daakunu mepeg, dimpa

amu nug edua udia, udat adit amu oh hekunu dab meum. 13 Nug anam dab maama aria
nug nuhikud udat danab eblaih tanig ele onilagpa ewowa, nug am siks handat kina anen

anen anam pania madata, amelagpa aum. ‘Ag imu tudidna, qag mebepeg, da edue udipi,
medapeg aokul,” awa aum. ) ) )
14 Amge nug mudipan laikud ag anuka ag oolagpa nuhignu nau, ninig ele doopig
amunu nug uke, am danab laala ag heeg, ag oolagpan danab laa ag nug dim lamidnana
amu ag inam apig. ‘Ig am danab imu nug ihinig king daakunu amu ig oonig ii daate,’
aon apig. 1> Ag anam apig amge wan laapa ag nug king meeg, dimpa nug edua udia,
nug wanebpan danab amelagpa aum. ‘Udat danab anuka da men dodo matami ele amu
onilagpa epeg, ag oh anen anen men dodo amu tudidna tuditak gane aopig amu da

dookul,” awa aum. 16 Eeg dona amu danab laa ba nug aum. ‘Nadji, da siks handat kina
nahip imu bau laa tudite qag mein, tuditak siks tausen kina aomi,” awa a am king nug
amegpaaum. 7‘Na udat danab ena, na udat enanag heme, na keeke nakoknab dab metan

autna aome amunu gemu da na ab okai ten gumadkutnu gagatag medatem, awa aum.

18 Aria laa dim ba aum. ‘Nadi, da siks handat kina nahip imu bau laa tudite gag mein,
tuditak tri tausen kina aomi,” awa a, king nug amegpa aum. !° ‘Da na ab okai tanig ele

gumadkutnu gagatag medatem,” awa aum. 20 Amu udat danab laa nug aum. ‘Nadi, nahip
siks handat kina amu ina daate. Da lamen qati laa oopa iten mei dayom. 2! Adinu? Da
na anidtem, na danab gagatag ele, danab laa nug keeke me daate amu na aona, danab
laa e epom amu na amunu meu ele aotem. Amunu da nahipnu badami,” awa aum. 22 A
amu king nug nid amu amegpa aum. ‘Na udat danab nau, bodo etaknab. Amu da na
naka nahip nai amupa na epedidkul. Amu genabnabte na doome, da am danab gagatag
ele? Amu keeke oh danab laala meeg, da aotem amu danab laala e epaeg, da hidatem,
da anam heiyi doomete? 23 Na genab da am danab gagatag doolom amu na da badilna,
na men dodo dahil amu benkpa melom, dimpa da edue udien, men dodo amu, am nuhig

tuduitak ena ele aolom amge na anam ii heme,” awa aum. 24 Nug anam anana amu nug
danab guguitak hipaidna daaegeg amelagpa aum. ‘Ag nug epegpa siks handat kina daate

amu adidna aon, danab laa siks tausen kina ele amu rnetegl awa aum. 25Nug anam a amu
ag apig. ‘Nadi nug am siks tausand kina awa adate,” aon apig. 26 Anam aeg nug aum. ‘Da

ag amelagpa atem, danab nug keeke adate ele amu da baula ele medakul amge danab laa

nug keeke nakok tatam awom aakuib adeb amu da adidkul, awa aum. 27 Gumak danab
amu nug anam anana, nug nai tudita aum. ‘Aria laa ag da keked medan, da ahilag king
daakulnu uupig ele amu ag diin, da noolpa ipa dona, agapeg mauheg!” awa aum.”

JESUS KING BIA JERUSALEM TEUM

28 Amu Jesus Nug nai amu matia malowa, Nug aha anuqga, Jerusalem ukaknu ib awa
ukom. 2% Nug uka Betpasi, Betani ele gukuata, ab adit amu a qauko Olip ele ateb, qauko
amu guguitak amu, apa nug he, nuhikud ipunitak awak danab adit laa anuqya gokulahnu

aum, 3°Nug a amelahpa inam aum. “A goya, ab nakok miag amupa teya, apa ab daugpa a

donki nag laa nakok okai meum ele amu, qakak daate anidkulah. Anuka danab laa amu
atan ii oiyom ele. A anidya amu a uhuqya aoya udied! 31 A anam aoped amu danab laa,
‘Adinu a donki amu uhuqtep?” awa od mateb amu aria a nug amegpa inam aid! ‘Nadi Nug
nuhignu udat ele amunu i uhuqteb,” akulah,” awa aum. )

32 Jesus Nug danab adit otiatom ele amu a goya, keeke oh a amelahpa aum ele amu
anidpid. 33 Anidya, a donki qakak, mudi amu uhuqeheh, donki mameg ag a od matan
apig. “Adinu a donki nag bau amu uhuqtep?” aon apig. 34 Aon aeg amu a apid. “Nadi
Nug nuhignu udat ele,” aoya apid. 35 Aria a donki amu aoya, Jesus gumidya ukaeh,
ag lamen ulahnu ahilag aon, donki gomepa duqona amu Jesus ehaniteg, donki atan ta
dayom. 36 Am Jesus Nug donki atan ugelge,_danab ah ag lamen ulahnu ahilkad akan ibpa
dugadpig. )

37 Am Jesus Nug uka, ib laih qauko Olip amu edita no amu nuhikud ipunitak awak danab

kudum laa ele ag oh nuhignu gamalag ahom. Adinu? Nug udat danab hekunu elele iita
kudum he anidpigamunu ag baalag okaipa enan Kayak binag humapig. 38 Ag Kayak binag

human, baalag okai enan apig. “Ig king binag metu, Nug Nadi onigpa udite! Kayak Nug
itidte. Nuhigpa Kayak Nug ig danab, ihinignu oo ena daate. Ig Kayak Ebehi Ele, Nug binag

atannab humatu.” 3° Ag anam heegeg, Juda dilag do gumak danab-Parasia ag danab ah
ameg amu oolagpa daanna, ag Jesus amegpa apig. “Ipunitak danab, na nahipad ipunitak
awak danab amelagpa ape ag to eteg!” aon apig. *° Aon aeg amu Jesus Nug ag anam apig
amunu amelagpa aum. “Da ag amelagpa atem, imu ag odelag gamutpeg, aria men amu
ag ekulag,” awa aum.

41 Anam anana Jesus Nug uka, Jerusalem guguita wana, Nug ab okai amu anta, ameg
leb ne, 42 Nug aum. “O gadon, ag madod daaglagnu ib ii dooteb. Ug awak haen ahilag
am miagnab amge ag atemun madod daaglagnu ib amu anidlob, ag ug amu ii anidlob
amge ib amuam ag amelagpa lokumak daate. 43 Amunu ag doyeg! Geha dimpa haen amu

udieb, ahilag keked ag agaglagnu udin, talilidna, wan buupeg ukeb amu qalana wana, ag
aben ohpa ag oo matan autanab aoglag. ¢ Amu geha keked, ag amu ag budulkad ele, ag
tapaladna ododadna autna aoglag. Abnu ad, lag ele menpa hepig amu keked ag men laipu
uupeg abenpa ii daama. Kayak Nug ag Juda ehanadkunu heum amge ag amu ii dooplg
amunu keked ahilagnu ag anam hekulag,” awa aum.
JESUS NUG LAA MANA METAK LAG OOPANU LAMATOM

45 Amu Jesus Nug mana metak lag oopa noa, nug danab lag amu oopa mana metaknu
keeke dadennu maadpig amu, Nug dig ma ag lamatom. 46 Nug amelagpa inam aum.
“Kayak naipa yak inam daate. ‘Da laul amu unugitak lag, amge ag heeg, yabhok danab

dilag lokumak aben bia daate,” awa aum.
47 Nug anam hewowa amu Nug ded oh mana metak lag oopa noa, danab ah Kayak nai

ipuanatom. Nug anam heehe amu mana metak danab okai amu do mehuqak danab am
danab ah gumatak iki ele ag ahan, Nug qepeg mauhkunu ib madipig. 48 Amge danab ah
oh ag nuhig nai dooglagnu wagai mena hepig amunu iki danab ag Nug qepeg mauhkunu
ib laa ii anidpig. ) )

20
AG JESUS AUN GAGATAG METOMNU OD MEDAPIG

1 Am ded laa Jesus Nug mana metak lag oopa danab ah nai ipuanatata, Nug Nai Ena
amelagpa mehugeqe, mana metak iki danab amu do mehuqak danab am Juda dilag iki
danab ele ag Jesus gumidna gona, 2Nug amegpa inam apig. “Na ape ig dootu! Na gagatag
adipa udat imu hetem? Danab aun nug gagatag amu metom?” aon apig. 3 Amu Nug ag
apig amu nob ma amelagpa inam aum. “Amu da ele keeke laipunu ag od madapi amu
ag apeg dookul. *0d mak dahil am inam. Johanesnu layatak am adepanu beum? Keeke

amuam hab atannu keeke o iita amuam danabnu keekeib?” awa aum. 5 Am Jesus Nug
anam od mate aria ag aka aka matin apig. “Ig, ‘Habnu keeke,” aput amu Nug, ‘Anam

amunu ag adinu oolagpa genab ii doop1g7 awa aku. 6 Amge ig, ‘Danabnu keeke,’ aput am
geha danab oh ag Layatak Johanesnu, nug am propet, oolagpa genab dooteb amunu ag
menpa iqaglag,” aon apig. 7 Ag aka anam anana, ag Jesus aum amu nob mena apig. “Ig
ii dootem,” aon apig. & Aeg am Jesus Nug amelagpa aum. “Aaku amunu da ele gagatag
adipa udat hetem amu api ii doomna,” awa aum. )

DANAB NAU WAIN DAD GUMAPIGNU NAI
9 Jesus Nug anam awowa, Nug dig ma keeke danab ag dooteb, ii dooteb ele ou aqata,
ipuanata, danab ah amelagpa matia inam aum. “Danab laa nug grep dad epom. Nug

grep dad epowa amu awa, udat hak danab epelagpa mewowa amu nug aha laih umanab
uka, haen elab dayom. 10 Am nug apa dayeye, grep meu awak haen be, nug begbeg nuhig

me, nug udat danab grep meu laih, ‘danab okainu aokunu gumata ukom amge danab dad
amupa udat hepig ele ag udat nid amu makudna, gedidna lamiteg, hamu edua ukom.

11 Am dad mameg nug begbeg laa he, gumata ukom amge ag nug ele ehed makudna,
kobol ehed laala nuhigpa hewona, ag lamidna gediteg, hamu edua ukom. 1% Aria nug

begbeg laa me ukom. Amu ag ahan gena, guitak okai metona, aon dad dimitim budieg
ukom.

13 Ag anam heeg, dad mameg nug aum. ‘Geha da aditai hekul,” awa aum. Nug anam
anana amu nug aum. ‘Nid danab dahil, da nuhignu ool mauhte ele amu, da nug mepi

goku. Ukeb geha ag nuhig nai amu dooglagtai,” awa aum. 14 Amge danab dad amupa
udat heteb ele, ag nug beka amu udieye anidna, ag aka aka nai matina apig. ‘Nid umu
nug geha dlmpa mamegnu keeke oh aoku amunu ahapeg, ig nug qeput mauheb amu ig
dad imu aognig,” aon apig. 1> Ag anam awona, ag ahan, beka amu adan budieg, grep dad
dimitim uke, ag qeeg mauhom,” awa aum. Jesus Nug anam awowa, Nug nai tudita aum.
“Aria ag anam hepig amunu grep dad mameg nug ahilagnu adi heku? 16 Nug inam heku.
Nug aha uka, nuhig dad hak danab amu oh ageb mauhpeg, nug grep dad amu edua awa,
danab laala epelagpa meku,” awa aum. Am Jesus Nug nai amu matie, ag doyona apig.

“Keeke anam amu aib beum!”
17 Ag anam aplg amge Jesus Nug ag neekatata aum. “Anam amunu Kayak nalpa yak

daate am adi 1pun1gte7 Nai amuam inam. ‘Men laa, udat danab ag men amu uupig amge
lag mameg nug men amu awa, lagnu men anuqak me daate.” Nai amu diig am adi? 18 Am
laa nug men amu atan na geku amu nug nakok nauhku amge men amu nug laa qadepa
na geku amu nug nauha auta aoku,” awa aum. B
19 Amu mana metak iki danab amu do mehuqak danab ele agJesus Nug keeke danab ag
dooteb ii dooteb ele ou agata, ipuanatak nai amu ag ehed hak ahilag anidkulagnu matiom
doona, ag haen amupanab ahan adaglagnu ib madipig amge ag danab ah dilag badapig.

AG JESUS KAISA TAKIS METAKNU OD MEDAPIG
20 Aria ag Jesus meidnana daanna heeg, ameg qakak danab laala ag ahan gumidna
gopig. Ag gona, Nug amegpa danab tutuku bia daanna, ag nuhig nai matiak amupa,

ag ib laa anidna, aon gabmannu hetodiak epegpa mekulagnu hepig. 2! Ag inam od

medapig. “Ipunitak danab, ig dootem, nahip nai am genab tutuku, na nai genabib danab
ah 1puanadnana amu na danab okai onig ele o danab onig iita amu na amu dab menan,
na nai baolin, ag amelagpa ii maditem. Iita. Na danab ah Kayaknu nai ena tutukuib
ipuanadtem. 22 Amunu na keeke imu ape doognig. Na atem dootem? Ig takis Kaisa
metagnig am ena o ena iita?” aon od medaplg 23 Amge Jesus Nug ahilag ameg qakak
od mak amu matu doyom amunu nug amelagpa aum. 24“Ag men dodo laa onig danarius
ipunidpeg antei!” awa aum. A amu ag men dodo ipuniteg anta, Nug od matom. “Men
dodo amupa amu aun onig dotog ele daate?” Nug anam awa od mate ag apig. “Amu
Kaisanu,” aon apig. 2°> Anam aeg, Nug ag amelagpa aum. “Aria ag Kaisanu keeke amu

Kaisa metaglag amge ag Kayaknu keeke amu Kayak meteg!” awa aum. 26 Ag nuhlgnu
ameg qakak hepig amu ag Nug danab ah noolagpa amu Nug nai laa ii etom. Nuhig nai

amu ahilag ameg qakak nai editom amunu ag dab mak kudum aona, nai laa i madipig.

AG JESUS EDUA HIBAITAKNU OD MEDAPIG
27 Amu dimpa amu do gumak danab-Sadusi ag Jesus topa udipig. Danab amu ag,
“Danab mauhteb ag edun ii hipaidmana,” aon adapig amunu ag 28 Jesus od metan apig.
“Ipunitak danab, Moses nug ihinignu nai laa inam yom. ‘Danab laa nug ah awa, nug

nid laa ii awa mauheb, amu aria nug amag nug ah amu aweb, nid menuglah amge a nid
menuglah amu nid amuam danab amu nuhig nid iita, awagnu daaku.” Moses nug anam
yom. 2 Aria amu e amakud eblaih adit ele ag daapig. Ag anam daanna, awalag tatamnu

nug ah awa, nug nid iita mauhom. 30 Mauhe amag nug aha, ah amu awom amu nug
ele nid iita mauhom. 3! Dimpa amalah laa edua ah amuib awom amge nug ele nid iita

mauhom. Anamib e amakud eblaih adit ele ag oh ah laipu amuib aopig. Ag oh ah laipu
amuib aopig amge ag nid laa ii aopig, hamu mauhadplg 32 Ag mauheg, dimpa ah amu

ele nug mauhom. 33 Aria eamakud amu oh ag ah amu aakuib aweg, nug ag waalag dayom
amunu edua hibaitak haenpa ah amu nug eamakud eblaih adit amu ag oolagpa aunnab

wau daaku? Ah amu nug danab eblaih adit amu oh ahilag ah dayom,” aon apig.

34 Ag anam aeg amu Jesus ag amelagpa aum. “Danab ah gemu haen imunu amu ag
ewau daaglagnu nug aoteb 35 amge dimpa Kayak Nug danab ah haen amu daaglagnu elele
anateb, ag edun hipaidna amu danab ag ah ii diimna, ah ele ag danab ii diimna. Iita. 36 Ag
engel bia daaglag amunu ag mauhkulagnu elele iita. Ag edun hipaidna daaglag amunu
ag am Kayak bekod. 37 Amu Moses nug ele danab mauhpig edun hfpaidkulagnu ad nakok
ab ewewe, ii iita meum, kaya amupa nug amu ipunigte. Moses nug haen amupa Nadinu

amu, ‘Nug am Abrahamnu Kayak, Isaknu Kayak, Jakopnu Kayak ele, awa aum. 38 Anam
aum amunu ig dootem, danab ewam amu ag gemu daateb. Ag mauhpig amge ag iita ii

mepig amunu Kayak Nug danab daateb dilag Kayak daate amunu Nug ele heeb, ag edun
h1pa1dkulag Amu Kayak Nug nuhig dab makpa danab oh bau daateb,” awa aum. 3° Am
Jesus Nug anam a amu do mehugak danab laala ag, “Ipunitak danab na ena ame,” apig.
40 Amu ag Nug baula keeke laanu od metaglagnu ib iita.

JESUS NUG IKT DANAB KRISTUSNU OD MATOM
41 Anam dayeye amu Nug ag amelagpa aum. “Laa ag, ‘Kayak Nug laa tituanom, amuam

Kristus, Nug am Dawit beka?’ aon ateb amge ag atem doona, anam ateb? 42 Dawit nug
nuka buk Sampa amu inam yom. ‘Kayak Jehowa Nug dahil Nadi amegpa inam aum. “Na

da epel nadiappa daape ukeb, 43 da nahip keked na waatpa maadkul.” " 44 Ag iikud anteg!
Danab nug, nug bekanu, ‘Nadi,’ ii ate amge Dawit nug, nug bekanu, ‘Nadi,” aum amunu
ig atemun Kristusnu, ‘Nug am Dawit bekaib,” akunig?” awa aum.

45 Amu danab ah oh ag daanna, Jesusnu nai doyegeg, Nug nuhikud ipunitak awak
danab amelagpa aum. ¢ “Do mehuqak danab ag lamen enanag elab ele takan, danab
ah noolagpa oiglagnu oolag anuqak dayeye, e odiak abenpa danab ah ag humadkulagnu
oolag okai ele daate. Ag nai doyak laka, amu hobul haenpa ele amu ag aben anuqakpa

daaglagnu itag aqate amge ag dahilad amu, ag ahilag kobol amubia hemananu dab meig!
47 Do mehuqak danab amu ag ah qab ham bupualadna, ag laulkad yab awona, ahilag

hiEunin amu danab ah amelag}_)a lolguml_(ulagnﬁ ag unugqitak elab heteb amunu epediak
haenpa geha ag ug okainab aoglag,” awa aum.

21

AH DADEK MEN DODO KOLEKTA KUNUPPA MEUM
1Jesus Nug mana metak laka dayaya, Nug anam awowa, Nug neeka dayeye amu danab
ah ag men dodo, ahilag kolekta, kunuppa meegeg anatom. 2 Am nug ah qab dadek ele,

nug men dodo adit, wan toea bia, kunuppa meum. 3 Nug me, Jesus Nug aum. “Da genab
ag amelagpa atem, ah qab dadek ele imu, nuhig men dodo meum amu danab laala mepig
ele, amu oh edadte. 4 Adinu? Laa oh ag men dodo kudum amu ag laih nakok amupan aon
mepig amge ah imu nug amu men dodo nakoknab nuhig, nug ehanidkunu dayom amu
oh meum,” awa aum.

JESUS NUG KEEKE DIMPA BEKUNU AUM
5 Amu dimpa ipunitak awak danab laala ag mana metak lagnu nai inam madipig. “Ag

mana metak [ag imu hepig ele amu, ag men enapa heegeg, danab ah ag keeke ena Kayak
medapig ele, keeke amuf)a bala enanag medapig,_ aon apig. Aganam aeg, Jesus Nug aum.
6 “Gemu keeke imu oh ag anidteb amu haen laa ana beeb, men imu ag lopadpeg, nena
qena, laa nug laa qadepa iinab daama. Ohnab lopadpeg, honap nena qekulag,” awa aum.
7Nug anam a, ag Nug od medapig. “Ipunitak danab, na ig amenigpa ame amu kobol amu
haen ganeb beku? Amu ele eponak keeke adi tatam beeb, ig doognig, ug aaku bekunu
miag daate?” aon apig. 8 Ag anam aeg, Jesus Nug aum. “Laa ag ham bupualadmanu, ag
dab meig! Adinu? Danab kudum ag da onilpa udin, ‘Da amu Kristus, anana, ‘Haen miag
aaku doum,” ele aon akulag amge ag ahan, ag aib dim lamadna gopig.  Am ag bannu
doonna amu ag ab iki iki ag ahan ban hetebnu nai amu ele dooglag. Keeke amu genab
bekulag amge doyeg, ag aib otaipig. Wan haen malak iita,” awa aum.

10 Anam anana Nug amelagpa ele aum. “Danab bedulag laa amu ag danab bedulag
laa ele nug gekulag. Wan laa amu wan laa ele nug qekulag. ! Aben laalapa amu mim
okai nebepeg, enug haen okai amu ode haen nadi ele bekulag. Habpa amu eponak keeke
okai okai keeke diigdiig ena iita ele bekulag. 12 Amge keeke amu oh ii bebepeg, geha
danab laa ag ahan, ag dahilad amu ag ag adualadna, ag ehed hadna, nai doyak laka apa
dimulag mena, diin mani guitakpa maadkulag. Da onil ahilagpa daate amunu ag diin,
king gabman ele noolagpa maadpeg, epediadkulag. Da onil ahllagpa daate amunu ag
kobol amu ahilagpa hekulag. 13 Ag epediadpeg amu haen amupa ag dahilnu nai ena
ag amelagpa mehugkulagnu elele daanna, ag anam hekulag,” awa aum. 4 Nug anam

anana, Nug nai tudita aum. Ag nai amu nob atem akulagnu aib ug ageb, dab mak kudum
aopig. 1> Geha da daka ag nai akulagnu odelagpa mein, dab mak ena ele madakul. Geha

keked ahilkad ag da nai madakul amu otadna tabapeg nokunu ele iita. 16 Haen amupa

ag mamelkad, anilkad, awalkad, amalkad, lailkad, budulkad ele amu, ag geha ag diin,
keked epelagpa maadkulag. Amu geha ag oolagpanu laala agapeg mauhkulag. 7 Am

geha danab oh ag oolagpa ahilagnu nau, ninig ele dooglag. Adinu? Da onil ahilagpa

daate. 18 Ag anam hekulag amge ag dahilad amu ag ikilag udug laipu laa ii qetodma.
19 Ag gagatag daan, bauklel hanhannu aoglag! )

20 Amge dimpa haen amunu ami amu laa ag udin, Jerusalem talilidpepeg, amupa ag
dooglag, ab okai imu he nauhaknu haen aaku miag daate. 21 Am haen amupajuda danab
ah ag oolna qaukopa ukeg! Amu danab Jerusalem oopa daateb amu ag ab uun laih ukeg!
Danab ab dimitim daanna, ag edun oopa ii nomana. 22 Adinu? Haen amu Kayak Nug
ahilag ehed hak nob edua madaku. Kayak naipa nai daate amu, nai amunu meu beku.
23 Amu haen amupa ah oolag ele, ah ag nid yud huh madateb ele amu, ahilagnu gadonnab.
Adinu? Haen amu ug okainab wan imupa beku amu Juda danab ah haen amupa ag
hipuninnu bu aqgak, Kayak epegpanu udite amu, ag amu aoglag. 24 Geha laala ag qep
elabpa mauhkulag am laala, ahilkad keked, ag ag diin gona, danab ah ameg laa ohnu
oolagpa maadpeg daaglag. Amu iita adi ag udin, Jerusalem aon daana, Jerusalem nug ag
waalagpa dayeb, ukeb ukeb, ahilag haen, Kayak tituanom, amu maleb amu malaku.

25 Dimpa kobol adi idu idu aam, kalam, hodopai elepa heebeb amu wanpa danab ah
ameg ohpa ag oolag huan otaiebeb, yupa duban okai kodkod geebeb amunu badaglag.
26 Geha danab ah kudum ag keeke wanpa beku amunu dab menana, ag oolag huan
badeb, amelag uu edaku. Adinu? Habpan_hoc_lopai ag udalnana, ag ipulag tutuku ii dim
lamidmana. 27 Ag anam hebepeg, Danab Bekalag da, da lombigpa gag_gatag okai amahlak
okai ele udipi anidkulag. 28 Dimpa keeke amu bekunu dig ma ‘heebeb, haen amupa ag

ahan gokulagnu babaiteg! Kayak Nug ag edua diikunu aaku miag daate,” awa aum.
29 Jesus Nug nai amu amelagpa matiowa amu Nug keeke danab ag dooteb ii dooteb ele

ou aqata, ipuanata, matia aum. “Ag ad pig, ad laala ele dab menan anteg! 3° Ag udulag bau

haulegeg anadna amu ag, ‘Aam haen ena dig mete,’ aon ateb. 3! Ad udug bau bekulagnu
dig men haulteb anidna, ag, ‘Aam haen ena miag daate,” dooteb amubia ag kobol diigdiig
oh, da ami ele, amu bebepeg anidna ag, ‘Kayaknu do madod aaku miag doum daate,’

dooglag. 32 Da genab ag amelagpa atem, danab ah haen imunu oh ii mauhadpeg, geha

keeke amu oh beku. 33 Amu hab wan ele iita mekulah amge nai dahil amu iita iinab

mema,” awa aum.
34 Jesus Nug anam anana, Nug nai tudita aum. “Keeke amu bekun daate amunu ag

daulag atieb, ag hanhan e lanaknuib hik ageb, le gagatag labepeg, kaaka agebeb, bedu
ena dayak amunu guatebeb hebepeg, kobol amuib aha ag tonadmanu tutuku dab meig!
Kobol amu ag tonateb, Nadinu ded amu paha etak, dod pelempa note bia ag anadku.
35 Amu ded amu danab ah oh wan ohpa daateb ag beeb anidkulag. 36 Amunu ag hanhan

tutuku dab mena daanna, keeke amu oh anidmananu amu ag Danab Bekalag da, da
noolpa hipaidkulagnu elele daaglagnu ele unugqiteg!” awa aum.

37Ded oh Jesus Nug mana metak lag oopa ag nai ipuanatata, tuqan amu Nug uka, gauko
laa onig Olip amupa niitom. 38 Nug anam heehe, danab ah oh ag butuanab ahan, ag nai
dooglagnu mana metak laka uc_ii’gaEig.

22

JUDAS NUG JESUS IKI DANAB MADAKUNU NAI QAKOM
1 Aria metid hobul laa, hobul amupa ag bret yis iita lateb, hobul amuam onig Pasowa,

amu bekunu mlag dayeye, 2 mana metak danab okai, do mehuqak danab ele ag danab
ah badadna apig. “Ig atem heta, Jesus qeput mauhku,” aon madipig. 3 Ag anam matieg

amu Satan nug Judas Iskariot, nug oopa noum. Nug amu 1pur11tak awak danab tuelp
amunu laipu. 4 Satan nug oopa no amu Nug uke, mana metak danab okai, mana metak
lag gumaknu daup iki adi ele nug ib adekupa Jesus awa, ag epelagpa mekunu nai madipig.

5 Nug anam he, ag gamalag ahe, men dodo laa metaglagnu nai qagapig. ¢ Ag anam aeg,
Judas nug men dodo aoku amunu oo ena dayeye, nug ded laa danab ah ameg nadi ag
Jesus ele ii daapeg, nug Jesus awa, danab nug ele nai madipig amu ag epelagpa mekunu
ib matiom. ) ) )

JESUS IPUNITAK AWAK DANAB ELE PASOWA LAPIG
7 Aria Pasowa metid hobulnu babaitaknu ded beum. Kayak Nug anuka ag ded amupa

Pasowanu sipsip nakud aqaglagnu do meum. & Amu ded amu be, Jesus Nug Petrus
Johanes ele he udieh, amelahpa aum. “A goya, Pasowa ihinig bapaidped, ig lakunig,” awa

aum. °Nug anam a amu a Nug amegpa apid. “Adepa bapaldkumhnu oot daate?” aoya od
medapid? 1°0d metaeh, Nug amelahpa aum. “Doyed! A goya, ab okaipa noped, danab
laa nug nipud, le am bak ele, amu mawa doa, a udalah teeb amu a nug dim lamidped,
nug lag laa oopa nob amu a lag amupa ele noid! 1 Noya lag mameg amegpa inam aid!
‘Ipunitak danab ihinig Nug nahipnu inam aum. “Da dahilad ipunitak awak danab ele ig
na lautpa oo atenpa Pasowa lakunig?” ’ aoya akulah 12 A anam aped, geha nug lag oo okai
atan, balal dayak aben ele ipuanateb, a lag 0o amupa Pasowanu e babaited!” awa aum.
13 Aria a goya, Jesus amelahpa aum amubiaib anidya, a amupa aaku Pasowa bapaidpid.

14 Pasowa babaiteh, haen male, Jesus Nug nuhikud ipunitak awak danab tuelp ele ag
balalpa daapig. 15 Daanna, Nug amelagpa aum. “Da ag ele Pasowa e imu tatam lakunignu
ool huanak daate. Aria dimpa da guitak maokul. 16 Da ag amelagpa atem. Da ag ele
e Pasowa baula paha ii lamata. Dayebeb ukeb, Kayaknu do madodpa keeke imu gogpa

teeb amu da baula lakul,” awa aum. 17 Nug anam awowa, Nug hai gokod laa awa, Nug
Kayak unuqitowa aum. “Ag imu aon panin aweg! 18 Da ag amelagpa atem. Da baula

grep lepu paha ii lapa. Tita, haen ukeb, dimpa Kayaknu do madod beeb, da edue lakul,”

awa aum. 19 Nug anam awowa, Nug bret awa, Kayak unuqgitowa, pane ne, pania madata
Nug aum. “Imu amu da bedul, da amupa ag ehanadkulnu madatem. Ag dahilnu dab

mekulagnu kobol imu heig!” awa aum. 2° Ag e lana malona, dimpa Nug hai gokod awa
madata aum. “Hai gokod imupa datituanak bau hetem. Datiil ag ehanadkunu gokadtem.
21 Amge iikud anteg! Danab da keked epelagpa meidku ele amu nug da ele oh iiku balalpa

daatem. 22 Danab Bekalag da, da Kayak anuka aum amubia mauhkul amge danab nug da
keked epelagpa meidku ele amu, nuhignu am gadonnab,” awa aum. 23 Nug anam a amu

ag ahan, aka aka nug od metan apig. “Aun nug kobol amu heku?” aon apig.

24 Amu hewona, ipunitak awak danab ag ahilag dab makpa, ag oolagpanu aun nug am
anuqak amunu adaeg be, matin aeg ona aeg do heegeg 25 amu Jesus Nug ag amelagpa
aum. “lita adi danab ag ahilkad king waalagpa daateb amu king ag danab amu dilag adi

hekulagnu ateb amu ag heteb. Ag nai amu uuglagnu ib iita 26 amge ag dahilad daateb
ele amu, ag am anam iita. Ag oolagpa danab aun nug anuqak daate amu nug amu danab

dimnab daate bia dayad! Aun nug il_<i daate amu nug ahilag udat nid dayad!” awa aum.
27Nug anam awowa Nug baula aum. “Wannu kobolpa amu aun nug am anuqak? Laa nug

balalpa dayaya e late, nug am anuqakte, o iita begbeg nug laa balalpa daateb ele, nug ag
e madate amu, nug am anugqaktai? lita. Laa balalpa e late, danab amuam anuqak daate
amge da amu ag oolagpa begbeg bia ag ehanaten daatem amunu amupa ag dooteb, danab
nug anuqak daaku, nug begbeg bia dayad! 28 Aria haen ug diigdiig dahil beum amu ag
da ele daadmut, ag da ii uuidpig. 2930 Amu da Mamel, Nug do madod da medom amu,
anamib da ag do madod dahil, amupa ag dahil balalpa e le ele lanan daaglagnu, Israel
budub tuelp amu ele gumadkulagnu, gagatag madatem,” awa aum.

31 Jesus Nug nai amu matiowa Nug Simon onig diia, baula aum. “Simon, Simon, na
doye! Satan nug matu ag ahilag oopa genab doyak am gagatag o gagatag iita antaknu,
ug madakunu Kayak od metom 32 amge da na ehaniten, oopa genab doyak nahip amu
iita ii memanu Kayak unuqidmi. Amu geha na edun gagatag daanna, na laipad gagatag
daaglagnu ehanate!” awa aum. 33 Nug anam a, Petrus nug Jesus amegpa, “Nadi da na
ele mani guitakpa goda, oh mauhkunihnu ug ii dootem. Hekulnuib dootem,” awa aum.
34 Amge Jesus Nug aum. “Petrus, da na amenpa atem, tugan imupa na dahilnu, ‘Da Nug
ii dootem,” aon, haen ewam batak akut. Na haen ewam anam ape, dimpa matuk dawai
nug gaaku,” awa aum. ) )

35 Jesus Nug Petrus amegpa nai amu awowa, Nug nai baula tudita ipunitak awak danab
tuelp amelagpa aum. “Anuka da hei, ag gonana amu men dodo inaknu hogot, batam,
baelag gada ele ii akan gopig, haen amupa amu ag keeke laanu tutu mak doopigte o
iita?” od matom. Od mate amu ag, “lita, _apig 36 Ag anam aeg, Nug ag amelagpa inam

aum. “Amge gemu danab nug men dodo inak hogot amu batam ele aoku. Danab nug gep
elab iita, nug lamen nuhig awa meeb, danab laa men dodo medapeg, nug qep elab awad!

37 Adinu? Kayak naipa nai laa daate. Nai amuam inam. ‘Ag Nug danab nau ele laipu qag
maadkulag.” Nai amu daate amunu da ag amelagpa atem, keeke amu geha dahilpa beku.
Ao genab, nai oh Kayak naipa dahilnu daate amu gemu meu oku,” awa aum. 33Nug a amu
ag apig. “Nadi, na ante! Ig amu qgep elab adit iiku,” aon apig. Aon aeg Nug ag amelagpa,
“Aaku elele,” awa aum. ) )

JESUS GETSEMANI DATA UNUQITOM
39 Nug anam awowa, Nug dimitim noa, Nug haen kudum hetom bia Nug Olipnu
qaukopa ukom. Nug ugeke, nuhikud ipunitak awak danab ag Nug dim lamidpig. 4° Uka

Nug qaukopa ta amu ipunitak awak danab amelagpa aum. “Satan ag eedateb, ag ehed
gomananu amu ag unugqiteg!” 4! Nug amelagpa anam anana, uuata nakok pide waum,
danab men dodo maoe gote amubia. Wana gategpa wan ya, dup noa, unugita aum. 42“0
Mame, ug oh da maokul ele, amuam lepu mua ehed hai gokodpa daate bia amu na ib laa
anidna ape, da le hai gokod amupanu amu da ii laapa amge na da ool daate imuib aib dim

lamidme. Iita na oot niite amuib dim lamidkut,” awa aum. 43 [Nug unugite, engel laa hab
atannu na, gagatag meta ehanitom. 44Jesus Nug bedupa ug nau, mauhak bia doyaya, Nug

gagatag unugqitete, hedi tiig bia na, wanpa noum.]

%5Nug unugita mala, aha hibaita, nuhikud ipunitak awak danab gumata wana, ag oolag
ug nadi ele amu ag bedulag ug mete niiegeg anatom. 46 Anata Nug amelagpa aum. “Ag
adinu niiteb? Satan ag eedateb, ag ehed gomananu amu ag ahan unugiteg!” awa aum.

JUDAS NUG JESUS KEKED EPELAGPA MEUM
47 Jesus nai amu amelagpa anana dayeye, danab ameg nadi udipig. Judas, nug am
ipunitak awak danab tuelp oolagpanu nug anugqa udia, Jesus ootugidkunu gumita ukom.
48 Uke amu Jesus aum. “Judas, na Danab Bekalag da, da ootugitakpa awidna keked
epelagpa meidtemte,” awa aum? #° Jesus Nug Judas amegpa anam aawo, ipunitak awak
danab ag Jesus ele daanna, laa ag adi hekulagnu heeg anidna, Jesus arnegp—a apig. “Nadi
ig gep elab imupa agadput mauhkulagte?” aon apig. 5° Ag anam awona, ag oolagpanu laa

aha, gep nuhig awa, mana metak danab dilag iki, nuhig begbeg laa daug nadiap h01yom
51Jesus Nug ipunitak awak danab nug anam he anta, Nug aum. “Kobol amu uueg!” awa
aum. Anana Nug danab amu nug daug nakok ade, daug edua dayom bia tuadiom. 52 Jesus
Nug amu hewowa, Nug mana metak danab okai, mana metak lag gumaknu iki danab,
amu Juda iki danab, ag Nug adaglagnu udipig, Nug amu dilag aum. “Da yabhok danabte

daatem amunu ag qep elab amu dadib ele aon adailkulagnu udipig? > Ded oh da ag ele
mana metak lag oopa daamut amge ag ii adailpig amge haen imu amu ahilag haen amu
Satan nug udat nuhig ahilagpa hete,” awa aum.

PETRUS NUG JESUS I DOOTENU AUM
54Jesus Nug nai amu amelagpa ana male, ag Nug adan, aon gopig. Ag Nug aon, mana

metak danab dilag iki laugpa ukaeg, Petrus nug dim lamata ukom amge nug nakok pide
dim lamata ukom. > Amu danab ag lag amunu hadappa ab ilan udigna daaegeg, Petrus
ele oh daapig. ¢ Daaegeg, udat hak nid ahin laa Petrus ab udika dayeye anta, ah amu

nug Petrus neekitata, “Danab imu nug Jesus ele oipid,” awa aum. 57 Ah nug aum amge
Petrus nug amegpa aum. “lita, da Nug ii dootem,” awa aum. >8 Nug anam awowa, nakok

dayeye amu danab laa nug Petrus anta, nug amegpa, “Na ele nuhig danab laa,” awa
aum. Amge Petrus nug amegpa aum. “Da am iitanab,” awa aum. >° Nug anam a, dimpa
aua laipu uke, danab laa nug Petrusnu inam aum. “Danab umu nug amu Galelia danab

amunu genabnab, nug Jesus ele oh oipid,” awa aum. ¢ Nug anam aum amge Petrus nug
aum. “Danab, da na nai amu ame amu da ii dootem!” Nug anam aawo, matuk dawai
paha gayom. 6! Anam he, Nadi Nug edua Petrus neekite, nug ameg qewoya, Petrus aaku
Jesusnu nai, “Tuqan imupa na dahilnu, ‘Da Nug ii dootem,” aon, haen ewam batak akut.

Na haen ewam anam ape, dimpa matuk dawai nug gaaku,” nai amu Petrus daugpa doum.
62 Nai amu daugpa do, aaku Petrus dimitim uka, oo doyak huanak ele gayom.
AG JESUS AON AON QEDAPIG
63 Amu danab ag Jesus adapig ele amu, ag Nug aon aon qgetan, Nug makudpig. ¢4 Agele
lamenpa ameg qakan, epelagpa Nug idu owona amu ag apig. “Kayak na ehaniteb, aun
nug na oitom ape dootul” aon apig. % Ag anam henan, ag Nug aon aon qedapig.
LAALA JESUS HETODIDPIG
66 Ag anam heegeg, aam be, Israel iki danab, mana metak danab okai amu do mehugak
danab ele ag udin qag meeg, ag Jesus aon gona, ag noolagpa meeg dayom. 7 “Nug apa
dayeye amu ag Nug od medapig. Na amenigpa a! Na amu Kristuste o iita?” aon apig. Aég
amu Nug ag amelagpa aum. “Da ag amelag_pa api amu ag genab ii doomna,” awa aum.

68 Anana Nug aum. “Da keeke laanu od madakul amu ag nai dahil amu nob edun ii akulag
¢9amge dimpa Danab Bekalag da, da Kayak gagatag oh ele amu, da Nug epeg nadiappa,

amuam anuqak aben, amupa daakul,” awa aum. 70 Jesus anam a amu ag oh apig. “Aaku
amunu na amu Kayak bekate?” aon apig. Aeg amu Nug amelagpa aum, “Ag anam ateb,”
awa aum. 71 Anam a amu ag apig. “Ig danab laala danab imu ehed heumnu matiglagnu
ii matimta. Nug nuka Nug odepa aawo, ig nuhig nai aaku doomut,” aon apig.

1 Ag Jesus aum amu doona, ag oh ahan, omalna Pilatus topa gona, nug epegpa mepig.
2 Ag gona, apa ahan, nug bedupa nai huanak yaan apig. “Ig danab imu anitutut, Nug

ihinig kobol kabolite, ig kaisanu tak1s mematanu gun ma, Nug nuka hume, atan te aum.
‘Da Kristus, da king laa,” awa aum,” aon apig. 3 Ag anam aeg amu Pilatus nug Jesus od

metom. “Na Juda dilag kingte?” A amu Jesus aum, “Na aaku atem,” awa aum. 4 Aaku
Pilatus nug mana metak iki danab amu danab ah ameg nadi ag amelagpa aum. “Da danab

imu nuhigpa ehed hak laa da ii anidmi,” awa aum. > Nug anam aum amge ag huana
gagatagnab enan apig. “Nug danab ah oh biilagpa yak nai madete, laih Judanu ag oh dab
mak kudum aoteb. Nug kobol amu Galelianu dig me udia, ipa ele beum,” aon apig. © Ag

anam aon aeg, Pilatus doya amu nug ag od matom. “Danab imu Nug am Galelia danabte?”
awa aum. 7 Aria nug Jesus am Galelianu, Herodes Antipas wan amu gumom ele, apanu

udiom doya, nug me Herodes Antipas topa ukom. Haen amupa Herodes Antipas nug
Jerusalem dayom.

8 Uke, Herodes Antipas anta, oo gamag ahom. Nug Jesusnu nai doya, haen elab nug
Jesus anidkunu dab meum. Adinu? Nug Jesus kobol danab hekunu elele iita laa heeb
anidkunu oo dayom. ° Amunu Herodes Antipas nug keeke kudumnu Jesus od metom
amge Jesus Nug od mak amu oh edua nob laa ii meum. 1© Amu mana metak danab okai
amu do mehuqak danab ele ag udin, bedupa nai huana yaapig. ! Herodes Antipas nug

nuhikud daup ele ag Nug aon aon getan, di metan, lamen kokod laa aon, takidna meeg,
edua Pilatus topa ukom. 12 Anuka Herodes Antipas nug Pilatus ele a keked daapid amge

ded amupa amu a layam batapid.

PILATUS AG JESUS AD EMAITAKPA ATULKULAGNU AUM
13 Aria Jesus Nug edua uke, Pilatus nug mana metak danab okai amu ab gumak ikilkad
amu danab ah ele ag onilagpa e, ag gumidna ukaeg, 14 nug ag amelagpa aum. “Ag danab

imu aon, da gumidna udin, ‘Nug danab ah ag gabman ele ban hekulagnu mad adate,’
apig amu da Nug ag amelagpa hetodimi amge da nuhig ehed hak laa ii anidmi,” awa

aum. 15 Herodes Antipas nug ele ehed hak laa ii anta, edua me, ihinigpa udiom amunu
doyeg! Danab imu ig Nug qeput mauhkunu ehed laa ii heum. 16 Anam daate amunu da
Nug bupa guitakib metoya, hepl goku,” awa aum, 17-18 Aria Pilatus nug anam a, danab ah
ameg nadi ag daanna, ag oh enan apig. “Danab amu Nug qepe mauhad! Barabas edun
aon meke!” aon epig. [Ahilag kobol laa anam daatom. Haen oh Pasowa dedpa Pilatus nug
mani guitak danab laipu uhuge do, madatom.] 19 Barabas nug am ab okai amupa gabman
keked meta, ban ha, danab laa age mauheg, mani guitakpa dayom. 20 Aria Pilatus nug
Jesus uhugkunu oo dayom amunu nug danab ah ameg nadi amelagpa Jesus uhugkunu
baula aum 2! amge ag enan apig. “Ad emaitakpa atule, ad emaltakpa atule!” aon epig.
22 Aria Pilatus nug baula, amuam haen ewam, amelagpa aum. “Adinu? Nug adi ehed
heum? Nuhigpa ehed hak laa, ig Nug geput mauhkunu da laa ii anidmi. Anam amunu
da nug bupa guitak metoya, hepi goku,” awa aum. 23 Pilatus nug anam aum amge Juda
ag wagainab mena, huanak gagatagnab enana, Pilatus nug Jesus ad emaitakpa atulkunu
epig. Ahilag ewak amu Pilatus nai aum amu editom 24 amunu Pilatus nug ahilag nai dim
lamidkunu dab ma, 25 nug danab gabman keked meta, ban ha, danab laa aqe mauhpig
amunu mani guitakpa dayom, ag nug aoglagnu epig ele amu, Pilatus nug danab amu awa
mata, nug Jesus, ag Nug qepeg mauhkunu, daup danab epelagpa meum.

JESUS AD EMAITAKPA ATULPIG
26 Pilatus nug Jesus daup epelagpa me, daup ag Jesus aon gonana, ibpa ag Sairini ted

onig Simon anidpig. Nug ab dimitimnu udia, ab okaipa nokunu doodo, ag nug dutunna
hena, ad emaitak aon, nug gugapa meeg, nug mawa, Jesus dim lamita ukom. 27 Danab ah
ameg nadi ag Jesus dim lamidna gonana, ah kudum ag nuhignu oo doyak doonna gaapig.
28 Ag anam hepig amge Jesus Nug edua amelagpa aum. “Jerusalem ah, ag dahilnu amu
aib gaapig! Ag aka ahilagnu amu ag bekalkad adelkad dilagnu ele gayeg! 29 Ag doyeg,
dimpa haen nau laa udieb amu danab ag akulag. ‘Ah ag nid iita, ah ag nid ii menupig, ah
ag ded laa nid huh ii madapig ele amu, ahilagnu am ena,” aon akulag. 30 Geha haen amu
udieb, ag qaukonu akulag. ‘Na nena gadenigpa qe!” Amu qauko nakoknu akulag. ‘Na
nena tonike!” aon akulag. 31 Adinu? Ag gemu haen nakok enapa kobol nau imu heteb
amunu dimpa haen naupa amu mua naunab ag tonadku,” awa aum.

32 Haen amupa ag Jesus aon gonana, ag danab adit laa ele diiatna gopig. A kobol nau
hepid amunu a Jesus ele agaglagnu diiadna gopig. 33 Ag gona, aben laa onig Ikilag Ebehi,

apa tena, apa Jesus ad emaitakpa atulpig. Danab nau adit a ele oh atuladpig. Ag danab
laa Jesus epeg nadiappa atulona, laa amu epeg nanehpa atulpig. 34 Ag anam heeg, Jesus
Nug unugita aum. “Mame, na ahilag hipunin imu uhugna mate! Ag heteb imu amu, ag

ii doona heteb,” awa aum. Amu daup amu ag nuhig lamen aoglagnu amu ag otina, ameg
wadele mewona, aun nug ameg aten aoku amu ag keeke laa onig dais amupa qid hena

aopig.
35 Danab ah ag hipaidna daanna antegeg amu iki danab ag nug aon aon getan apig.

“Nug danab laala ehanatom amunu Nug genab Kayak beka, Kayak tituanom dayeb amu,
Nug nuka Nug ehanitad!” aon apig. 3¢ Ag anam aegeg, daup danab ag ele aon aon getan,
gumidna dona, wain nau mua ele metaglagnu hepig. 37 Ag anam henan amu inam apig.
“NaJuda dilag king daatem dayeb amu na naka bedun uhuge!” aon apig. 38 Amu nuhignu
nai laa inam aon yaana, ad emaitak igipa atulpig. “Danab imu nug amu Juda dilag king.”
39Danab nau adit atulatpig amu laa nug ele Jesus awa awa geta aum. “Na am Kristusde!
Na naka na bedun uhugna, i ele uhugite!” awa aum. 4° Am laa nug anam aum amge
laa nug laa aum amu doya, daug bata, amegpa aum. “Na anam aib ame! Na Kayak iite

badidna, kobol nau nahip amu tudidna hekutnu hetem? 411 nitaeg mauhtep imunu am
ena, ag kobol elele hepig. 1 nob imu aognihnu am nai iita. Adinu? Thinih ehed hemud

nob iiku aotep amge danab imu Nug ehed laa ii heum,” awa aum. 42 Nug anam anana, nug
Jesus amegpa aum. “Jesus, na nahip do madodpa daanna amu na dahilnu dab mekutnu

ool daate,” awa aum. *3Nug anam a amu Jesus Nug amegpa aum. “Da genabnab na
amenpa atem. Gemu na da ele Paradispa daagnih,” awa aum.

JESUS MAUHOM
44-45 Ag anam heeg uke, aam ameg tuelppa aam gatatu me, gatatu wan oh tona male

uke, tueb aam ameg ewampa batom. Anam he, lamen okai mana metak lag oopa aiheg
dayom amu katida adit meum. %6 Anam he, Jesus Nug baag okaipa ewa aum. “Mame, da
oudil na epenpa metem,” awa aum. Nug anam awowa, Nug mauhom.

47Jesus mauhe, daup 100 dilag iki nug amu anta, nug Kayak binag ma aum. “Genabnab
danab imu Nug danab tutuku,” awa aum. 48 Danab ah oh anidkulagnu udipig, ag kobol
beum amu anidna, ag oolag ug ele edun gopig. 49 Keeke amu oh beum amu Jesus laikud
amu ah laala Galelianu ahan udipig ele, ag pide daanna, kobol amu oh anidpig.

JESUS GADA AMU MEN MODPA MEPIG
50-51 Aria danab laa, onig Josep, nug Juda dilag ab okai Arimatia ateb, apanu, nug amu

danab ena tutuku, nug am Juda dilag hetodiak okai onig Sanhidren amﬁEa udat heum
amge nug hetodiak laala ahilag dab mak, ahilag kobol ele Jesusnu hepig amu, nug uuom.

Nug Kayaknu do madod ameg ma dayom. 52 Danab amu nug Pilatus gumita uka, Jesus
gada aokunu od mete, Pilatus nug aokunu elele aum. 53 Nug anam a, Josep nug Jesus gada
awa, linen lamenpa ita, nug mod laa oopa meum. Mod amu ag menpa bapaidpig. Mod

bapaidpig amupa “mauhak gada laa ii mepig, hamu dayom. >* Ded amupa amu ag Juda
dilag Metidnu keeke babaitaknu ded, Metid ahilag amu dig mekunu heum.

55 Josep nug anam heehe, ah ag Galelianu ahaeg Jesus ele udipig, ag Josep dim lamidna
gona, mod amu anidna, Josep nug Jesus gada atem meum amu ele ag anidpig. 56 Ag

antona amu ag edun laka gona, ag marasin goden mutudig ena ele Jesus bedu laaitaknu
amu babaitona, ag Juda dilag Metid amu, do ate bia, hik aopig.

24
JESUS EDUA HIBAITOM

1 Aria Juda dilag Metid uka male, butuanab amu ah ag ahan modpa gopig. Ag goden
mutudig ena ele babaiteg dayom, amu ele akan gopig. 2 Ag gona, men nadi mod ameg
tonom amu laa nug dutune uka, mod amegpa ii daye anidna, 3 ag mod oopa nopig amge
Nadi Jesus gada amu ag ii anidpig. 41i anidna, ag amunu dab mak kudum aona, ootot
age henana amu ag danab adit miag hipaidya daaeheh anatpig, ahilah lamen amu hakab
ditiag apinak ele. 5 Anidna, ah agbadan, wanpa dup nopig amge danab adit aag amelagpa
apid. “Adinu ag danab bau am ag mauhak gadalag maadteb abenpa matin oiteb? Nug
ipa iita. Nug edua hibaitom,” aoya apid. ¢ A anam ayaya amu amelagpa nai tudidya apid.
“Nai imu haen Nug Galelia dayaya, ag amelagpa matiom amu, ag daulagpa doad! 7 Nug ag
amelagpa inam awa aum. ‘Ag amu Danab Bekalag da, da adailna, iita adi danab epelagpa
meldpeg, ag amu da ad emaltakpa atulidpeg amu geha ded ewampa Kayak Nug heeb, da
edue hlpaldkul awa aum,” aoya apid. 8 Aria ag Jesus Nug nai amu anuka amelagpa aum
amunu dab mepig.

9 Aaku modpa daapig amu ag uun, edun gona, ipunitak awak danab elewen amu
amelagpa awona amu danab laala ele amelagpa ag keeke oh anidpig, amunu madipig.

10 Maria, Magdala ted, Joana amu Maria, Jakobus anig, aria ah laala ag ele ag nai amu
ipunitak awak danab amelagpa madipig. 1! Ah ag nai amu amelagpa madipig amge

1pun1tak awak danab ag ahilag dab makpa “Ah ag nai ulah hamu maditeb,” aon anana,
ag nai matieg doopig amunu oolagpa genab ii doopig. 12 Oolagpa genab ii doopig amge
Petrus nug aha, gaibad modpa uka, gomela, mod oopa neeke no amu linen lamenib
dayeye antowa amu nug edua uka, keeke amunu dab mak kudum awom.
DANAB ADIT EMAUS IBPA JESUS ANIDPID
13 Amu ded amupaib ag oolagpa danab adit a ab nakok onig Emaus apa gopid. b

Jerusalemnu aha Emaus ukak amu 11 kilomita anam. 14 A goyaya amu a keeke oh
Jerusalem apa hepig amunu madipid. 1> A amu matiiya, nug od metaiya ukaeheh, Jesus

Nug tula do, a ele oh gopig. 16 Ag oh gopig amge a Nug am Jesus a ii doopid. Adinu? A
amelah ii opatom. ) )

17 Amunu Nug a od mata, amelahpa aum. “A amu adi keekenu nai matiya gotep?”
Anam awa a amu danab adit amu oolahpa elele ii dooya, idulah nauhe, hipaidya daapid.
18 Anam daaiya, danab onig Kliopas nug aha amegpa aum. “Amu danab ab laih laihnu
oh ag gemu Jerusalem daateb amu ag oolagpa na naka akuibtai keeke oh haen imupa

Jerusalem beum am iite dootem?” awa aum.
19 Nug anam awa a amu Jesus Nug a od matom. “Adi keeke?” Awa a amu aria a Nug
amegpa kobol oh Jesusnu hepig amu matiya inam apid. “Jesus, Nasaret ted, Nug amu

Kayaknu propet, Nug Kayak nai diig genab gagatag ele Kayak noobpa danab ah amelagpa
ele matia mehuqaqa, udat gagatagele haaha oiyom. 20 Amu mana metak danab okai, amu
ihinkad iki danab ele ag aon, gabman epelagpa mena, gepeg mauhkunu aeg, gabman ag
nug ad emaitakpa atulpig. 2! Amge ig nuhignu amu genab doomut, Nug amu Israel dilag
edua awikak danab. Ag anam heeg udie, gemu am ded ewam iiku. 22 Amu laa ele amu
gemu ig oonigpan ah laala, ag heeg ig otaimut. Ag butuanab ahan modpa gopig 23 amge
ag Jesus gada ii anidpig. Ii anidna amu ag edun udin, ag engel adit anategeg, ‘Jesus Nug
bau daate,’ apid amu aeg doomut. 24 Ag anam aeg amu ig oonigpan danab laala ag modpa
gona, keeke ah ag apig ele amuib anidpig amge Nug amu ag ii anidpig,” aoya apid.
25 Anam aeh, Jesus Nug amelahpa aum. “A danab dab mak iita ele. Kayaknu propet
dilag nai amu mehuqpig amge a oolahpa amu a genab ii doopid,” awa aum. 26 Nug anam
anana, Nug a amelahpa nai tudita aum. “Kristus Nug guitak awa, amupa anuqak abenpa

daaku amu propet laa nug Kayak ode awa iite yom?” awa aum. 2’ Nug anam amelahpa
awowa, Nug Mosesnu naipa dig me uke, Kayaknu propet oh dilag nai amu amelahpa
mehuqom. Nug Kayak nai yak oopa nuhignu nai aum niite amu oh diig mehuqom.

28 Nug mehugeqe, ag gona, ab a gopid ele amu gulguidnana, Jesus Nug anam haaha,
uuata gokunu heum 2% amge a Nug hagaka aoya apid. “Na i ele daatu! Aam no, uu
doumde!” Anam aeh, amu Nug lag oopa no, oh daapig. 30 Daanna dimpa e lakulagnu

hena, Jesus Nug ele oh daanna, Nug bret awa, Kayak unugita, pane ne, Nug matete, 31a
amelah opate, a Nug amu Jesus anidya doyeheh, Nug ukom. Uke, a Nug baula ii anidya

32amu aya aya inam apid. “I ibpa udiudud, Nug Kayak nai meu tutuku mehuge doomud
amu i oonihpa nuhig nai meu elenab iite doomud?” aoya apid.

33 A anam ayaya, a ded amupaib ahaya, eduya Jerusalem goya, ipunitak awak danab
elewen apa daapig amu laala ele ag qag mena daaegeg anadpid. 34 Anateh amu ag a
amelahpa apig. “Genabnab, Nadi Nug edua hibaitom, Simon nug antom,” aon apig. 3> Ag
anam aeg amu danab adit a ibpa keeke oh be anidpid amunu matiya amu tuc_hdya apid.
“Nug Kayak unugqita, bret pana mete, i nug anidda, aaku i Nug doomud,” aoya apid.

IPUNITAK AWAK DANAB AG JESUS ANIDPIG

36 [punitak awak danab amu danab laala ele ag nuhignu aaku matinna daaegeg, Jesus
Nug nuka tula doa, oolagpa hibaita, amelagpa aum. “Ag 0o mak, madod ele dayeg!” awa
aum. 37 Nug anam a, ag otaina, badan ag dab makpa apig. “Ig dotog laa anidtem,” apig.
38 Amge Nug ag amelagpa aum. “Ag adinu otaina oolagpa dab mak laala aoteb? 39 Ag
da epel bael ele iikud anteg! Daib iiku daatem. Ag epelag bahina adailna anteg! Dotog
nug bedu, ebehi ele iita, ag da anidteb bia,” awa aum. 40 Nug anam anana amu Nug epeg
baeg ele ipuanatom. 4! Ag Nug anidna, ag oolag gamag huan ahom amunu ag oolagpa
genab ii dooplg, ahilag dab mak pide pide ele anata amu amelagpa aum. “Ag e laa ana
daatete?” awa od matom. 42 A amu ag kakai laih maipig amu aon metaeg, 43 Nug ada
lanana antegeg, 44 Nug amelagpa aum. “Anuka da ag ele daatta ag amelagpa dahilnu nai
oh Mosesnu dopa amu Kayaknu propet dilag yakpa ele nai amu oh bekununab ami amu

aaku meu beum,” awa aum.
45 Nug anam anana, Nug nai yak amu oolagpa tutukunab genab maiteb dooglagnu

ipuanatata, 46 amelagpa aum. “Kayaknu yak inam ipunigte. Kristus Nug guitak awowa
amu ded ewampa nug_ edua hipaidku. 47 Amu danab_ag oolag edukunu amu ag hipunin
uhuga metak aoglagnu, laala ag Nug onigpa nai amu danab budub ohnu oo_lagpa
mehuqpepeg dooglag. Ag udat amu Jerusalem dig mekulag. Kayak nai anam ipunigte.
48 Amu ag gemu da ele iiku daatem amu ag dahilpa keeke oh anidpig,” awa aum. ° Jesus

Nug anam anana, Nug baula tudita aum. “Doyeg! Da Mamel Nug keeke amu anuka
ag madakunu nai qaka aum amu da hepi neku amge ag ab okaipa daapeg, hab atannu

gagatag amu ahilagpa neeb, ag udat dig ‘mekulag,” awa aum.
50 Nug anam awowa, Nug aha, diie gona, Betani apa Nug epeg huma itatom. 5! Nug

itatete amu Kayak awe, nug uuate, hab atan ukom. 52 Nug anam he, ag oolag gamag ahak
nadi ele Nug binag mena, ag edun Jerusalem gopig. > Gona ag hanhan mana metak laka

daanna, ag Kayak binag menan daadtpig.

KAYAKNU NAI JOHANES YOM

JESUS, ONIG LAA NAI, NUG DANAB BEUM
1 Kayak Nug keeke oh dig ma heum, haen amu ii nak amu Kristus, Nug onig laa Nai,
Nug dayom. Nug Kayak noobpa dayom amge anamib iita, Nug ele Kayak dayom. 2 A oh

daapid amu Kayak Nug keeke hekunu dig ma, 3 Nug keeke oh Kristus epegpa me heum.
Keeke laa ib laapa ii beum. *Jesus Nug am bauklel hanhannu diig. Bauklel amuam danab
oh dilag amahlak. > Amahalak amu Nug gatatupa amahalte amu gatatu nug amahlak amu

edidkunu elele iita.
6-7Kayak Nug danab laa nug danab ah amelagpa nai mehugkunu epedie doum. Danab

amu onig Johanes. Nug amahlaknu nai mehugebeb, danab ah oh ag nuhig mehuqak
amupa oolagpa genab dooglagnu ahom. 8 Nug am amahlak amu iita amge nug amahlak

amunu mehugkunu ahom.
9 Amahlak amuam amahlak genab. Nug wanpa udiaamu danab ah oh amahlak madate.

10 Ao, Kristus, onig laa Nai, nug wanpa dayom, wan imu amu Nug he beum amge wanpanu
danab ah ag Nug ii doopig. ! Nug keeke heumpa na dayom amge danab ag Nug do i
metan ii aopig. !2 Amge laala ag Kristus aopig amu ag aaku Kayak bekod daaglagnu
gagatag matom. 13 Ag tiig makulakpa amu bedunu kobolpa, o danabnu dab makpa, ag
Kayak bekod ii bepig. Iita! Kayak Nug he, ag Nug bekod beplg

14 Am Kristus, onig laa Nai, Nug danab bedu awa, ig oonigpa dayom. Nug am Kayak
beka laipunab amunu nuhig binag okai ele dayeye, ig Nug binag amu okai anidmut. Amu
genabnu diig amu ehanitak okai hamu metak kobol ele amuam nuhigpa am baknab ele

daate. 1> Amu Johanes nug nuhignu nai mehuqaqa ewa aum. “Da anuka nuhignu matimi
ele amu aaku. Da ami. ‘Nug da dim lamida udite Nug am da edilak. Adinu? Da ii daami
haenpa amu, Nug haen amupa ele dayom,”” awa aum. 16 Keeke ena oh amu nuhigpa

am bak daate amunu ig nuhlgpa ehanitak diigdiig aaku aomut. 17 Yo, do amu ig Moses
nuhigpa aomut amge ehanitak okai hamu metak kobol am keeke genab ele amu ig Kristus
nuhlgpa aomut. 18 Danab laipu laa nug haen laa Kayak ii antom. Iitanab. Kayak Beka
lalpunab Nug Kayak ele ou qak daatep amu, Nug aakuib anita doya, Kayak ipunikom.

JOHANES UDAT DIG MEUM
19 Aria ded laa Juda okai ag mana metak danab amu Lewi budub danab laa ele Jerusalem
apanu Johanes nuka nuhignu od metaglagnu maateg gona, “Naam aun?” ana od metaeg,

20 Johanes nug ag amelagpa, “Da am Kristus iita,” akunu ii uuom. Iita, nug miag nai
mehuqaqa, “Da am Kristus iita,” awa aum. 2! Anam a amu ag apig. “Anam daate dayeb
amu na am aun? Na am Eliaste?” aon apig. Aeg amu nug aum. “Da am nug iita.” Nug
anam a amu ag apig. “Ge na nug iita daatem dayeb amu na am propet laa udikunu, ig
nug ameg metem ele amute?” aon apig. Ag anam aeg amu nug, “lita,” awa aum. 22 Anam
a amu ag apig. “Ehe! Ig danab meikeg udimut ele amu ahilag od mak nob edugnignu
am na naka nahipnu amu adinab atem?” aon apig. 23 Ag anam aeg amu Johanes nug
inam aum. “Da amu, baag laa propet Jesaia aum bia, atu tadakpa, ‘Ag oolagpa Nadinu ib
babaiteg!’ awa ete,” awa aum. 2425 Anam daye amu maateg udipig ele amu ag oolagpanu
laala ag do gumak danab-Parasia daapig amu ag Johanes od metan apig. “Na Kristus iita,

Elias iita amu propet ele iita. Anam_dayeb amu na adinu danab ah layadtem?” 26 Ag
anam aeg amu Johanes amelagpa aum. “Da amu ag lepa layadtem amge ag oolagpa apa

laa hibaitom daate ele amu ag Nug ii dooteb. 27 Danab amu Nug da dimulpa udite amge

dahil hak amu nuhig ele, elele iita, Nug am da edilak,” awa aum. 28 Johanes nug Jodan
lepa danab layatete, keeke imu oh amu Betani apa beum. Betani amu Jodan le laih apa

dayom.

JOHANES KAYAKNU SIPSIP NAG [IPUANATOM

29 Wagkade ded amupa Jesus Nug Johanes gumita udieye, Johanes Nug anta aum.
“Anteg, Kayaknu Sipsip Nag, Nug wanpan danab dilag hipunin uhugte ele amu, Nug am
uuku. 30 Am danab umu aakuib da nuhignu inam ami. ‘Danab Nug da dimulpa udite ele
amu, Nug da edilak. Adinu? Nug anukanab da ii daami haenpa ele, Nug da);om.’ 31Laa
ele, Nug Kayaknu sipsip nag daakunu matu ii doomi amge da Israel danab Kayaknu Sipsip
Nag ipuanadkulnu udien, danab ah lepa layadtem,” awa aum.

32 Johanes anam anana amu nug nai tudita aum. “Da Kayak Oudi Nug hab atannu, ai
upudil bia na, Nug qadepa dayeye anidmi. 33Da ele Nug ii doolom amge laa Nug da danab
ah lepa layadkulnu meide udimi ele amu, Nug a doomi. Nug aum. ‘Kayak Oudi Nug na,
danab laa qadepa daaku amu danab amu aakuib Nug geha Kayak Oudipa layadku,” awa
aum, 34 Amu da anidmi, nuhignu da maditem ele amu, Nug am Kayak_belga." Johanes
anam aum.

JESUS IPUNITAK AWAK DANAB DIG MA DIIOM
35 Aria ded amu uue wagkade, ded amupa Johanes nug baula apa dayeye, nuhig

ipunitak awak danab adit ele daapig. 3¢ Ag anam daanna, nug Jesus oieye anta aum.
“Anted! Umu am Kayaknu Sipsip Nag,” awa aum. 37 Nug anam a amu ipunitak danab

adit a Johanes nai aum amu a dooya, a Jesus dim lamiteheh, 38 Jesus Nug edua anata, Nug
aum. “A adi maditep?” awa aum. Nug anam a amu a apid. “Rabi na adepa daatem?” aoi

apid. Rabi eduak am ipunitak danab. 3° Aeh amu Nug aum. “A doya, da daatem aben

anted!” Nug anam a amu a Nug dim lamiteh gona, Nug daate aben amu anidpid. A Nug
ele oh gopig, amuam aam ameg wadele anam amu ded amu, haen amu uke tueb batak a

Nug ele apa daapig. 40 Aria nid adit Johanesnu nai dooya, Jesus dim lamidpid ele, amunu
oolahpa laipu laa nug onig Andreus, nug Simon Petrus ele, a am eamag. 41 Amu nug paha
uka, Simon anta, nug amegpa aum. “I Mesias aaku anidmud,” awa aum. Mesias diig amu
danab laa Kayak Nug Nug wan imu ohnu okai daakunu epediom. Grik naipa Mesias eduak
amu Kristus, 42 Anam anana amu Andreus nug Simon omala, Jesus topa ukom. Uke Jesus
anta, amegpa aum. “Simon, Johanes beka, nahipnu ag geha Sipas akulag,” awa aum. Grik
naipa Sipas eduak amu Petrus. Onig adit amu oh meu am men.

JESUS PILIPUS NATANIEL ELE ONILAHPA EUM
43-44 Wakade, ded amupa Jesus Nug Galelia gokunu dab maama, Nug Pilipus, nug am

Betsaida ted, nug Andreus Petrus ele, ag oh apalag laipu amu, Jesus Nug nug matia anta
amu nug amegpa aum. “Na da dim lamide!” awa aum. 45 Anam a amu Pilipus nug
Nataniel matia anta, amegpa aum. “Danab Moses nug anuka do naipa nuhignu yom,
propet ag ele nuhignu yaapig amu ig aaku anidmut. Nug am Josep beka Jesus, Nasaret
ted,” awa aum. 46 Nug anam a amu Nataniel nug aum. “Nasaret upanu amu keeke ena

anam laa ii udima,” awa aum. A amu Pilipus nug aum. “Dona ante!” awa aum. 47 Pilipus
nug anam a, Nataniel nug Jesus anidkunu udieye, Jesus Nug anta, Nug aum. “Anteg!
Umu am Israel ted genab. Nug oopa am ham bupuak laa iita,” awa aum. 48 Anam a amu

Nataniel Jesus od metom. “Atemun na da dooidme?” awa od metom. Nataniel anam
a amu Jesus odepa awa aum. “Pilipus nug na oninpa eum, haen amu ii nak, da na ad

onig pig waapa dayeye anidmi,” awa aum. 4° Jesus anam a amu Nataniel odepa awa aum.
“Ipunitak danab, na am Kayak beka, na Israel dilag King,” awa aum. 5° Anam a amu Jesus

Nug Nataniel odepa awa aum. “Da na ad pig waapa anidmi ami amunute na ootpa genab

dootem? Na keeke amu editak, laa ele geha anidkut,” awa aum. 5! Jesus Nug anam anana,
Nug nai baula ele tudita aum. “Da genabnab genab ag amelagpa atem, geha hab obateb,

Kayaknu engel ag Danab Bekalag da, da gumidna nenan tebepeg anadkulag,” awa aum.

2

JESUS NUHIG UDAT DIG MEUM
1 Aria ded adit uue, ded ewampa, ab onig Kana, Galelia wanpa, apa danab laa ah aokun

heum. Jesus anig nug hobul amuf)a danab amu laugpa dayom amu 2 ag Jesus Nug nuhikud
ipunitak awak danab ele, ag oh ele hobul amupa daaglagnu onilagpa epig. 3 Ag anam eeg
daaegeg, dimpa danab amu ahilag wain iita me, Jesus anig nug Jesus amegpa aum. “Wain
ahilag iita meum,” awa aum. 4 Nug anam a amu Jesus Nug amegpa aum. “Anai, imu am i

ohnu keeke iita. Da keeke danab hekunu elele iita, amu hekulnu haen iite doum?” awa
aum. > Jesus anam a amu anig nug begbeg danab amelagpa aum. “Nug nai laa amelagpa

ab amu ag Nug ode dim lamiteg!” awa aum. 6 Amu le itaknu hanak menpa hak eblaih
laipu ele, Juda ag haen oh ahilag kobolpa amupa le laaglagnu meeg daaplg Hanak amu
anen anen le hai gokod 100 keeke inakunu elele. 7 Amu Jesus Nug begbeg danab amelagpa
aum. “Ag le itapeg, hanak am beig!” awa aum. Nug anam a amunu ag le itaeg, hanak
amu oh am bena, agap bepig. & Hanak am beeg, Nug aum. “Laa itapeg nob, aon gona,
e gumak danab okai amu meteg!” awa aum. Nug anam a, ag aon gona, ° nug metaeg

amu e gumak danab okai nug le geha wain eduom amu baag dookunu nakok laum. Nug
wain amu adepanu amu nug ii doyom amge begbeg danab le itapig ele amu ag doopig.

Aria e gumak danab okai nug wain amu nakok lawowa, nug danab ah aote ele, danab
amu onigpa eum. 10Onigpa e udie amu nug aum. “Danab oh ag wain ena amu tatam

mataeg laeg, dimpa amu ag wain nakok nau bia amu madateb. Amge na am wain ena

amu hagaka awe dayom, geha iiku wain ena aon dome,” awa aum. 1! Aria Jesus Nug amu
heum amu amupa Nug eponak keeke danab hekunu elele iita, kobol amu hekunu dig

ma heum. Nug Kana abpa Galelia wanpa anam ha, amupa Nug nuhig gagatag ipuanate,
nuhikud ipunitak awak “danab ag nuhignu oolagpa genab doopig. 12 Hobul amu male,
Jesus Nug anig, laikud amu nuhikud ipunitak awak danab ele ag Kapenaum apa nona,
nakok daapig. ) )

JESUS JUDA DILAG MANA METAK LAKA UKOM
13 Apa daaegeg uke, Juda dilag Pasowa metid hobul guguitete, Jesus Nug Jerusalem
apa ukom, 14 Apa mana metak lag oopa danab ag bulmakau, sipsip, amu upudil ele ag

daden meegeg anatom. Amu danab men dodo baoliteb ele amu, ag ele daaegeg anatom.
15 Jesus Nug anam anata, Nug matadaknu keeke mudipa aka, danab mana metak laka

daapig ele amu ahilkad sipsip, bulmakau oh lamatata amu Nug danab balalpa men dodo
baolina daapig ele amu ahilag men dodo gokade no, balal ele huma awe, na geum. 16 Na
qe, danab ai meeg daden mepig ele amu amelagpa aum. “Keeke amu akan ukeg! Ag
da Mamel laug amu aib hepeg, en lag bia dayom!” awa aum. 17 Jesus anam a, nuhikud
ipunitak awak danab ag Kayak naipa, nai daate, amu daulagpa doum. Nai amuam inam.
“Da na lautnu ool huanak daate amunu da na laut ena daakunu wagai metem.”

18 Anam daye amu Juda ag amu anidna, ag Jesus amegpa apig. “Na adi eponak keeke,
danab hekunu elele iita laa hepe, ig anidta amu na gagatag amupa daatem amu ig
doognig?” aon apig. 1° Aeg amu Jesus Nug ag odelagpa awa aum. “Ag mana metak lag
imu ag hepeg nauheb, da ded ewam oopa da edue bapaidkul,” awa aum. 20 Jesus anam

a amu ag apig. “Mad 46 anam ag mana metak lag imu henan daapig, amu na ded ewam
oopa hekutnu atemte?” aon apig. 2 Amge Jesus Nug mana metak lagnu ii aum. Iita. Nug
bedunu aum. 22 Amunu dlmpa Jesus Nug modpa mauhak oolagpanu edua hibaite amu
ipunitak awak danab ag Nug anuka aum amu daulagpa do, ag nai yak, amu nai Jesus Nug
aum, amu ele oolagpa genab doopig.

23 Amu Jesus Nug Pasowanu metid hobul amu apa dayaya, eponak keeke, danab
hekunu elele iita kudum heehe, danab ag anidna, nuhignu oolagpa genab doopig.
24 Amge Jesus Nug danab ah dilag dab mak, ag Nug ahilag wan imupan okai daakunu
mekulagnu dab mepig, dab mak amu doyom amunu ag anam hemananu Nug nuka Nug
awaitom. 25 Nug danab diilag oh doyata malom. Danab laipu laa nug danab dilag dab
mak amu amegpa akunu elele iita. Nug nuka danabnu dab mak oh doya malom.

3

JESUS NIKODEMUS ELE NAI MADIPID
1 Aria do gumak danab-Parasia laa onig Nikodemus, nug am Juda dilag iki, 2 danab
amu nug tugan Jesus gumita udia, Nug amegpa aum. “Ipunitak danab, ig dootem, na am

ipunitak danab Kayak topanu udime. Ante, Kayak Nug danab laa ii ehaniteb amu nug
eEonak keeke, danab hekunu elele iita, na hetem ele amu, nug hekunu elele iita,” awa
aum. 3 A amu Jesus odepa awa aum. “Da genabnab genab na amenpa atem. Danab nug

bau menuak ii aoku amu nug Kayaknu do madod ii anidma,” awa aum. *Jesus anam a
amu Nikodemus nug amegpa aum. “Danab nug kaino daate amu nug atemun edua bau

menuak aoku? Nug baula anig oopa nob, anig nug edua menukunu elelete?” awa aum.
5 Nikodemus anam a amu Jesus odepa awa aum. “Genabnab genab da na amenpa atem.
Danab nug lepa, amu Kayak Oudipa ele menuak ii aoku amu nug Kayaknu do madod oopa
gokunu elele iita,” awa aum. 6 Danab nug bedu bau daakunu, amuam anig mameg dilahf)a
aote amge danab nug oiyak bau, hanhan dayaknu amu, nug amu Kayak Oudi epegpanu

aote. 7 Anam daate amu da na bau menuak aokutnu ami amu na amunu dab mak kudum
aib aome. 8 Am ulah nug adekupanu udia, aten gote amu na ii dootem, nug ukak nuhigib

dim lamidte amu na nuhig oqoti aakuib dootem. Amubia danab ah Kayak Oudipa bau

menuak aoteb ele amu, danab ag amunu diig oh anidna, oolag maidkunu elele iita,” awa
aum. ?Jesus anam a amu Nikodemus odepa awa aum. “Keeke amu nug atemun anam

beku?” awa aum. 1©Nug anam a, Jesus baula Nikodemus odepa awa aum. “Na amu Israel
dilag ipunitak danab okai am atemun na keeke imu ii dootem? 11 Genabnab genab da na
amenpa atem. Keeke ig dootem ele amu ig amunu mehuqtem, keeke ig anidtem ele amu

ig amunu maditem amge ihinig matiak amu ag dab ii medteb. 12Da wan kobolnu matii, ag
oolagpa genab ii doopig amunu atemun da hab atan kobolnu madipi, ag oolagpa genab

dooglag? 13 Laipu laa nug hab atan ii teum. lita. Danab Bekalag da aakuib ap£ dayeye,
hab atannu udimi. 1415 Anuka atu tadakpa mat nau ag Israel oolagpa bena, danab ah
emalateg mauheg am Kayak Nugib Moses amegpa a, mat dotog laa braspa ha qape, danab
ag amu neegna anidna, ag ii mauhpig, amubia danab aun adi ag dahilnu oolagpa genab
dooglagnu, ag bauklel hanhannu aon, hanhan bau daaglagnu, ag Danab Bekalag da, ad
emaitakpa aihidkulag.

16Kayak Nug wan imupan danab oh dilag oo huana mauhom amunu Nug Beka laipunab
me udiom. Nug me udiom amunu aun nug nuhignu oopa genab doote ele amu, nug
padal ii mema. Iita! Nug bauklel daaku. 17 Kayak Nug, Nug beka wan imupa me udiom
amge Nug danab ah epediadkunu me ii udiom. Iita. Kayak Nug nuhigpa danab ah oh

edua diiadkunu me udiom. 18 Am aun nug nuhignu oopa genab doote amu nug nob nau
awaknu hetodiakpa ii daate amge aun nug nuhignu oopa genab ii doote amu nug aaku
nob nau awaknu Hetodlakpa teum daate. Adinu? Nug Kayak beka laipunab amu nuhignu
oopa genab ii doyom. 1° Nob nau awaknu hetodiak diig amu iiku, amahlak wanpa udiom
amge danab ag wanpanu gatatu amunu oolag heum, agamahlaknu oolag ii heum. Adinu?
Ahilag kobol am nau. 20 Amunu am danab oh ag hak naupa daateb amu ag amahlaknu
keked. Ahilag hak nau miag atimanu amu amahlakpa daaglagnu oolag ii daate. 2! Amge
laa nug kobol genabpa daate amu nug nuhig kobol amu Kayak Nug a doya heum amu
miag atiak anidkulagnu amahlakpa daate,” awa aum.

JOHANES JESUSNU UDAT AMUNU DIIG PEHETA IHUHUOM

22 Anam mati malaeh, dimpa Jesus Nug nuhikud ipunitak awak danab ele ag
Jerusalemnu ahan, Juda wanpa aben laih gona, Nug ag ele ded laala daanna, danab ah
layatom. 23 Johanes nug ele Inon, am Salen guguitak, apa le kudum ele amunu nug apa
danab ah layatete, ag udin layatak aopig. 24 Herodes nug Johanes mani guitak ii inom,
haen amupa layatak amu dayom. 2> Anam heegeg, Johanesnu ipunitak awak danab laala
ag Juda danab laa ele, ag danab Juda dilag dopa opia awak daakunu nai madipig. 2¢ Ag
anam matina amu Johanesnu ipunitak awak danab ag gona, Johanes amegpa inam apig.

“Ipunitak danab, danab laa Nug na ele anuka Jodan le laihpa daaiya, na nuhignu matime
ele, danab amu Nug danab layatete, danab ah oh nuhigpaib goteb,” aon apig.

27 Anam aeg amu Johanes odelagpa awa aum. “Kayak hab atannu, Nug keeke laa danab
epegpa ii meeb amu danab nug nuka nuhig dab makpa keeke amu aokunu elele iita. 28 Ag
aka ele anuka da inam matiyi doon malapig. ‘Da am Kristus iita amge Kayak da meide,
da nuhig ib bapaidkulnu anuge udimi.’ 2% Amunu amu da am nid baunu kadoi bia. Nid

bau nug ah aote amu ah amuam nuhigib amge kadoi nuhig nug layag ah bau awom doya,
0o gamag ahate. Nid baunu kadoi nug oo gamag ahak amu doote amubia da Jesusnu
oolpa gamag ahak okainab dootem. 3°Nug onig amu okainab daaku, da amu nug waapaib

daakul.
31 Am laa Nug hab atannu nete amu Nug keeke oh editak daate. Laa nug wanpa bete
amu nug wan imupanu keekeib madite. Laa Nug hab abpanu nete amu Nug keeke oh

editak. 32Laa Nug hab atannu neum amu, keeke Nug doya malom amu keeke Nug antom
ele, Nug amunu madite amge laala ag oolagpa genab ii dooteb. 33 Amge danab nug nuhig

matiak doya dab medate ele amu, nug Kayak Nug genabnu diig daate, nug amu oopa
gagatag genab doote danab ah ipuanadte. 34 Yo, laa Kayak me udiom amu Nug Kayak

nai madite amu Kayak Nug nuhig Oudi am bak medate. 35 Mame Kayak Nug Bekanu
oo mauhte amunu keeke oh Nug epegpa meum. 3¢ Am laa nug Kayak bekanu oopa

genab doote ele amu, nug bau dayak hanhannu awom daate. Laa nug nuhig nai dim
ii lamidte amu nug bau dayak hanhannu ii awom. Iita. Opodi bak, Kayak Nug danab

dilag hi];_)uninnu doote ele amu, oEoc_ii bak amu nuhig[_)a daate,” awa aum.

4

JESUS SAMARIA AH ELE NAI MADIPID
1Haen amupa do gumak danab-Parasia ag, “Jesus Nug Johanes edita, danab ah kudum
diia layadte,” nai anam doopig. 2 Amge Jesus ii layatom, nuhig ipunitak awak danab ag
layadpig. 3 Do gumak danab-Parasia ag nai amu doyeg, Jesus Nug amu doyom amunu
Nug Juda atu uua, edua Galelia ukom.

4 Nug Galelia gokunu ib elab ukak uua, Samaria opata wana, Galelia gokunu ugaka,
5 Nug Samaria ab okai laa onig Saika, apa teum. Ab amuam Jakop nug beka Josep wan
metom, amu guguitak. 6 Anuka Jakop nug apa le mod nuhig buuom. Amu Jesus Nug uka,
amupa ta, bedu bahi yom amunu Nug le mod amu guguitak hik awa, apa dayom. Haen
amu aam ameg tutuku anam. 7-8 Jesus Nug dayeye, nuhikud ipunitak danab amu ag e
daden mekulagnu ab okai amupa gopig. Amu Samaria ah laa le itakunu udiom. Udie
Jesus Nug ah amegpa aum. “Na le aon dope lai!” awa aum. ° Nug anam a amu Samaria
ah nug aum. “Na amu Juda danab, da am Samaria ah. Amu atemun na, ‘Le aon dope

lai” aon atem? Da am Samaria ah, Juda ag Samaria ele ou gak ii oiteb,” awa aum. 10 Ah
anam a amu Jesus odepa awa aum. “Na Kayak Nug do medakunu hete doolom amu na

danab aun Nug nahipnu, ‘Na le aon dope lai!” aum ele amu, na Nug amegpa ape, Nug na

le bauklel ele amu metalo,” awa aum. 11 Jesus Nug anam a amu ah nug aum. “Danab Nadi,
na le itakutnu tapid iita am le mod imu ele umanab unugagnab daate amunu amu na le

bauklel ele amu adepanu aokutnu ame? 2 Am ig alanig Jakop, nug le mod imu mekom.
Nug bekod amu nuhikud bulmakau, sipsip ele ag anuka le imu ladapig ele amu, na nug
edidtemte? lita!” awa aum. 13 Ah anam a amu Jesus odepa awa aum. “Danab oh ag le mod
imupanu le lateb ele amu, ag le lapeg, haen oh le baalag baula diiku 4 amge laa nug le da

medatem ele imu, nug amu laku amu nug baula le baag ii diima. lita. Le da medakul ele
imu amu le mod bia nug oopa baaba daaku. Anam haen oh qepudia baaba, nug bau dayak

hanhannu medaku,” awa aum. 15 Jesus anam a amu ah nug Jesus amegpa aum. “Nadi,
le amu da mede! Medape, da baula le baal ii diima, 1pa haen oh le itakulnu ele ii udipa,”

awa aum. !© Anam a amu Jesus Nug amegpa aum. “Gona, na gamut ape doyeb, eduya
udied!” awa aum. 17 Anam a amu ah nug Jesus odepa awa aum. “Da danab iita,” awa
aum. Anam a amu Jesus amegpa aum. “Na danab iita atem am na genab atem. 18 Adinu?
Danab tanig ele ag tatam na gamutad daapig amu danab laa gemu na ele daatep amu nug
am na gamut iita,” awa aum. 1 Jesus Nug anam a aria ah nug Jesus amegpa aum. “Danab
Nadi, da aaku na dooidmi, na am propet amunu 20 na ape doyei! Ig mamenkad amu ag
qauko imupa Kayak binag medapig, gemu ig ele hetem amge ag Juda amu, ag danab ah oh
Jerusalem 5pa binag mekulagnu ateb, amu ig atem hekunig am ena?” awa aum. 2! Anam
aamu Jesus odepa awa aum. “Ah, na dahil nai ootpa genab doye! Haen elab iita ag baula
Mame Kayak Nug binag mekulagnu amu qauko 1mupa1b binag ii memana o Jerusalem
apaib ele Mame Kayak Nug binag ii memana. 22 Samaria ag amu ag Kayak binag meteb
amu ag nuhig diig pehetak ii dooteb amge edua diiaknu udat amu ig Juda ihinigpa bete
amunu ig Nug binag metem amu ig nuhig diig tutuku dootem. 23 Amge haen aaku udiom,
danab ag binag mak genab hekulagnu amu ag Kayak Nug diig ipunikom dab menana, ag
Kayak Oudi ehanitakpa ele Mame binag mekulag. Binag mak anam amu Mame Nug 0o

daate. 24 Kayak Nug am Oudi amunu danab ag Nug binag elele mekulagnu amu ag Nug
diig ipunikom dab menana, ag Oudi ehanitakpa ele binag mepeg, elele beku,” awa aum.

25Jesus anam a amu ah nug Jesus amegpa aum. “Da Mesias udikunu aeg doomi, Nug am
Kristus ateb. Nug udia, keeke oh danab ah ipuanadku,” awa aum. 26 Ah nug anam matie
amu Jesus amegpa aum. “Da na ele nai maditep imu amu daib am Nug aaku,” awa aum.

27Jesus anam aawo, haen amupa nuhikud ipunitak awak danab ag edun udin, Jesus Nug
ah ele nai matieheh anatna, ag dab mak kudum aopig amge laipu laa nug ah amegpa, “Na
adin oot hete?” awa oot ii metom. O iita, laa nug Jesus amegpa, “Na adinu nug ele nai
maditep?” od ii metom. )

28 Anam daaegeg, ah nug le itakunu hanak nuhig uue dayeye, edua abpa uka, danab

amelagpa aum. 2°“Dona, danab imu anteg! Nug keeke oh da anuka hemi amu miag
amelpa_aum Nug am Kristustai?” awa aum. 30 Aria danab ag ahan, ab uuna, Jesus
gumidna udipig. 3! Amge haen gamag amupa nuhikud ipunitak awak danab ag Jesus
amegpa apig. “Ipunitak danab na e la!” aon apig. 32 Amge Nug aum. “Da e laa ele, ag
e amu ii dooteb,” awa aum. 33 Nug anam a amu 1pur11tak awak danab ag aka aka nug od
metan apig. “Danab laa e nuhig awa udia metomtai,” aon apig. 34 Ag anam matiegeg

amu Jesus Nug aum. “Laa Nug da meide udimi ele amu da Nug ode dim lamitete, nuhig
udat oh hein malakul amuam e dahil. 35 Ag inam aon ateb. ‘Kalam wadele uueb, e oduak
haen doku,” aon ateb. Amge da ag amelagpa atem. Ag amelag humana, atu oh italna

anteg. E oh odun malapig. 3¢ Am laa nug meu aote amu nug nuhig udat nob awawa, nug
danab laala bauklel hanhannu aoglagnu ehanadte. Ehanadte amunu e epak danab amu

meu awak danab ele a oh oolah gamag ahaku. 37 Anam daate amunu nai imu am genab,
‘Danab laa nug e ebate amu laa nug meu aote’. 38 Da danab laa udat hepigpa ag dahilad,

gemu daateb amu, ag dad amupa meu aoglagnu maati gopig. Laa ag tatam ahilag wagai
makpa dad oopa e ebapig amu ag oopa nona meu aoteb,” awa aum.

39 Aria Samaria kudum ag ahnu nai doona, ag Jesusnu oolagpa genab doopig. Adinu?
Ahnug, “Da anuka keeke oh hemi amu Nug da amelpa aum,” awa aum. 4° Amunu Samaria
danab ag Jesus gumidna donana, Nug ag ele daaglagnu unugqidpig. Unugiteg amu Jesus
Nug ded adit ag ele ab amupa daapig. 4! Anam daanna, danab kudumnab ag nuhlg nai
doona, oolagpa genab dooplg 42 Oolagpa genab doona amu ag ah amu amegpa apig. “Ig
na ame amupa oonigpa genab ii doomut. Iita. Ig ika ele Nug odepa a doomut amupa ig
aaku dootem, Nug am genab ig wan imupanu danab ah edua awikak danab,” aon apig.

JESUS GABMANNU IKI DANABNU NID BABAITOM

43 Ded adit amu uue, Jesus aha, Galelia ukom amge apag diigpanab ii ukom. Adinu?
44 Jesus Nug nuka anuka, “Propet nug apag diigpa amu onig iita,” awa aum. 45 Amu
Nug uka, Galelia te, Galelia danab ag ele Pasowanu metid hobul nadipa gona, ag Jesus
Jerusalem apa metid nadipa udat heehe anidpig amunu ag nuhignu oolag gamag ahom.

%6 Aria Jesus Nug Galelia wanpa oiyaya, ab onig Kana apa ukom. Ab amupa Nug anuka
le he, edua wain beum. Apa dayeye, Kapenaum abpa gabmannu iki danab laa amu nug

beka ode ele dayom. 47 Haen amu danab amu nug Jesus Judanu aha, Galelia teum doya,
nug ab, Jesus Kapenaum uka heeb, beka ena daakunu unuqidkunu ukom. Adinu? Nug
beka ode ele amu nug mauhkunu miag dayom. Danab amu uka, Jesus gumita ta, nug
bekanu Jesus unugite *8 amu Jesus Nug nug amegpa inam aum. “Da hepi, ag eponak

keeke, danab hekunu elele iita diigdiig ii anidkulag amu ag oolagpa genab ii dooglag,”

awa aum. 4°Nug anam a amu gabmannu iki danab nug aum. “Nadi, nid dahil mauhmanu
paha ne!” awa aum. 50 Nug anam a, Jesus Nug amegpa aum. “Na oot ug aib dayom.

Na uke! Na bekat nug bau ena daaku,” awa aum. Danab amu nug Jesusnu nai doya,
oopa genab doya nug ukom. 5! Nug ugeke amu begbeg nuhikud ag udin, ibpa anidna
amegpa apig. “Na bekat nug bau meum daate,” aon apig. 2 Anam aeg amu nug od
matom. “Aam ameg atenpa nug ena daakunu dig meum?” awa od matom. Od mate amu
ag apig. “Tumai belo bek, wan kilok amu bedu gakadak oug meum,” aon apig. 53 Aeg
amu nug aam ameg amupanab Jesus Nug, nug bekanu amegpa aum doyom amunu nug
nuhikudpa ele ag oh oolagpa genab doopig. >*Jesus Nug Judanu Galelia udia amu eponak
keeke, danab hekunu elele iita namba tu aaku heum.

JESUS BETSAIDA APA DANAB LAA BABAITOM
1 Keeke amu oh ba male amu dimpa Juda dilag Pasowa metid hobul laa beum. Be

amu Jesus Nug Jerusalem ukom. 2Jerusalem ab adubnu od laa onig Sipsip Dilag 0d, od
amu guguitak amu le ameg laa dayom. Arameik naipa amu ag, ‘Betsaida,” aon ateb. Le

amu agapa danab daaglagnu ag ulah lag tanig ele, gediak iita hepig. 3 Lag amupa ode
danab kudumnab, amelag gaduak, didilag adak, bedulag laih mauhak, ebehilag kaliatak
ele daapig. [Ag le udalak ameg mena daadtapig. 4 Haen laala engel nug le amupa na, le
amu udaltom. Le udala male amu, aria danab aun nug tatam anuqa lepa notom amu nug
ode nuhig atemutai ele amu haen agupa nug ena daatom.] 5 Aria danab laa apa dayom

amu nug mad 38 didi adak daatom. ¢Jesus Nug danab amu niieye anta, Nug ode haen elab
niiom amu Nug doya, danab amu od me’gom. “Na ena daakutnu oot daatete?” awa aum.
7 Awa a amu ode danab odepa awa aum. “Danab nadi, haen le imu udalte amu danab laa

da ehanida, le umupa meidkunu laa iita. Da daka le amu oopa nokulnu heiyi amu laa ag

da ge edilna, ag tatam anuqna noteb,” awa aum. 8 Danab anam a amu Jesus Nug danab
amegpa aum. “Na hipaidna, niiak keeke nahip aon, maon uke!” awa aum. 9 Jesus anam

aamu pahanab danab bedu ena daye, niiak keeke nuhig mawa, tapa ukom.

Jesus Nug amu heum amu Nug Juda dilag Metidpa heum 10amunu Juda okai ag danab
niiak keeke mawom ele amu amegpa apig. “Gemu am Metid, na niiak keeke maomnanu
do daate. Na aib tipalme,” aon apig. 11 Aon aeg amu danab odelagpa awa aum. Danab
Nug he, da ena daami ele amu, Nug da amelpa, ‘Na niiak keeke nahip maon uke!” aum,”
awa aum. 12 Nug anam a amu ag danab od medapig. “Laa Nug na niiak keeke nahip
maokutnu aum amu, danab amuam aun?” aon apig. 13 Ag anam od medapig amge danab

bedu ena dayom ele amu, nug danab aun he, nug ena dayom ele amu nug ii doyom.
Adinu? Danab, ah, nid naunau ele kudumnab amunu Jesus Nug ag oolag}_)a uka getodom.

14Danab amu nug Jesus ii doyom amge dimpa Jesus Nug danab amu mana metak laka apa
anta, amegpa aum. “Ante! Gemu na bedun paha etom. Ug nadinab na tonidmanu amu
na baula hipunin aib heme,” awa aum. 15 Jesus anam a amu danab amu nug uka, Juda
okai amelag_pa aum. “Danab Nug he, da ena daami ele, Nug am Jesus,” awa aum.

16 Nug anam a, Jesus Nug keeke amu Juda dilag Metidpa heum doopig amunu diig
amupa Juda okai ag Jesus ug metaglagnu dig mena ib madipig. 17 Ag anam hepig amge
Jesus Nug amelagpa aum. “Mama Nug hanhan udat heehe udiom, gemu ele haaha daate
amunu da ele udat hetem,” awa aum. 18 Amupa Juda ag Jesus gepeg mauhkununab oolag
dayom. Adinu? Nug Metidnu doib ii tlpalom lital Nug, “Kayak Nug am da Mamelnab,”
aum amunu nai amupa Nug Kayak ele laipu ipuanatom. 1°Juda okai ag amunu ehed
doopig amunu Jesus Nug amelagpa inam aum. “Genabnab genab, da ag amelagpa atem.
Kayak Beka da, dahil dab makpa keeke laa ii hetem. Iita. Da Mamel he anidmi amu da

ele anamib hetem. Keeke oh Mama hete amu Nug Beka da, da ele hetem. 20 Mama Nug
dahilnu oo mauhte amunu keeke oh Nug hete ele amu, Nug da ipunidom. Nug geha udat

kudum okainab, keeke amu oh editak ele, ag oolag otaikunu, i]g_)uni(_ﬂgu. 21Mama Nug laa
mauhpig ele amu mad ate ahaeg, bau dayak madate, amubia Nug Beka da, da ele laala

bau dziyak madakulnu ool daate amu da madatem. 22-23 Mama Nug danab laa ii epedite.
lita, Nug danab ah oh ag Nug binag meteb, amubia da binal mekulagnu epediak udat amu
oh Nug Beka da, da epelpaib meum. Am danab nug Kayak Beka da, da binal ii mete amu

Mama, Nug da meide udimi ele amu, Nug binag ele ii mete.

24 Da genabnab genab ag amelagpa atem. Laa nug nai dahil doya, laa Nug da meide
udimi amu nuhignu ele oopa genab doote amu nug bau dayak hanhannu ele, nug padal

maknu epediak ii anidma. lita. Nug aaku mauhaknu ib uua, gemu nug bau dayak
hanhannu ibpa daate. 25 Da genabnab genab ag amelagpa atem. Haen laa udikunu hete,

gemu iiku udiom amu, mauhak adi ag Kayak Beka da, da baal dooglag. Am danab amu
oolagpanu aun adi ag amu doona amu ag bau daaglag. 26 Mama Nug nuka nuhig bauklel

ele amubia Nug Beka da, da ele da daka dahil bauklel ele daakulnu medom. 27 Amu ele,
da am Danab Bekalag amunu hetodiakpa da danab epediadkulnu gagatag ele medom.

28-29 Anam amunu ag dab mak kudum aib aopig. Adinu? Haen laa udieb amu danab
oh mauhpig, modpa niiteb ele amu, ag da baal doona, ag mauhak aben uuna, edun
hipaidkulag. Am danab ag kobol ena hepig ele amu ag edun hipaidna, bauklel daaglag.
Danab ag kobol ehed hepig ele amu edun hipaidna, ag hetodiakpa daaglag.

LAA AG JESUSNU MADIPIG
30 Am da daka dahil dab makEa keeke laa ii hetem. Iita, da Mama topanu nai aomi
amupa da danab epediadtem amunu dahil epediak am ena. Adinu? Da daka dahil dab

mak ii dim lamidtem. Iita. Laa Nug da meide udimi ele amu, Nug oo niite amuib da dim
lamidtem.

31 Am da dakanab dahilnu nai imu matilom amu dahil nai matiak imuam elele iita
daalo 32 amge laa daate, amu Kayak, Nug dahilnu madite. Amu da dootem, Nug nai
tutukuib madite. 33 Am anuka ag danab laala maateg Johanes topa ukaeg, nug dahilnu

genab matie doopig 34 amge danab ag dahilnu maditeb amunu amu da dab mak okai ii
aotem. Iita, amge ag Johanesnu nai dab mena, dahilnu oolagpa genab doopeg, Kayak

Nug ag edua ditkunu amu da amunu Johanesnu nai amu matimi. 3> Johanes nug amu
amahlak amahalte bia, nug amahlak ag matom. Mate, ag haen tutu amunu oolag ena
daye, gamag ahak dooglagnu ena doopig. 3¢ Amge keeke laa ele Mame Nug da meide
udimi amu ipuanadte. Keeke amuam Johanesnu nai edidte. Keeke amuam udat da hetem
imu. Da Mamel Nug da amu hein malakulnu meide udien hetem. 37 Aria Mama Nug da
meide udimi ele amu, Nug dahilnu matiom amge ag Nug ode nakok laa iinab doopig, ag
Nug ele nakok laa ii anidpig. 3% Nug da meide udimi ele amu ag dahilnu oolagpa genab
ii dooteb amunu nuhig nai ag oolagpa ii daate. 39 Ag Kayak nai yak niite, nai amu eb
gena autna aona, ‘Nai amu bau dayak megate,” ateb amge nai amuam dahilnu aaku ate
40 amunu, adinu ag da gumidna udina, bauklel aoglagnu ii heteb? 4! Da danab ag da
binal mekulagnu dab mak okai ii aotem 42 amge da ag tutuku doyadtem. Kayaknu oo
mauhak kobol ahilagpa nakok laa ii daate amunu ag aka binalag aoglagnu dab mak okai

aoteb. 43 Da Mama onigpa udimi amu ag dahilnu oolagpa genab ii dooteb. Amge danab
laa nug nuka nug onigpa udia, nai matieb amu ag nuhignu oolagpa genab dooglag. 44 Ag
am lailkad dilagpa binalag okai aoglagnu heteb amge binalag laa, Kayak topanu udite
ele amu, ag amu aoglagnu ii heteb amunu ag atem hena, oolagpa genab dooglag? 45Da
amu ag hetodiakpa naipa yaaladkulnu aib dab mepig. Danab nug ag hetodiakpa naipa

yaaladku ele amu Moses. Danab amunu amu ag, ‘Nug ig ehanigku,” aon ateb. 46 Ag
Mosesnu nai oolagpa genab doolob amu ag dahilnu ele oolagpa genab doolob. Adinu?

Nug am dahilnu nai yom. 47 Amge ag nuhig nai yak amu oolaéEa genab ii doonna amu
atem hena, ag dahil nainu oolagpa genab dooglag?” awa aum.

6
JESUS DANAB 5,000 E MATOM

1> Imu dimpa Juda dilag Pasowa metid hobul haen miag do, Jesus Nug le ameg Galelia,

laa ag le amunu, “Le ameg Taiberias,” aon ateb, le amu heqo laih gokunu le amu
matadom. Jesus Nug laih ugeke, danab kudumnab ag le ihi aidna, dim lamidna gopig.

Adinu? Ag Nug eponak keeke, danab hekunu elele iita, ode danab bedulagpa heehe, ag
ena daaegeg amdplg Jesus Nug apa uka, qauko nakok laapa te, nuhikud 1pun1tak awak
danab ele ag hedep nena daapig. Daanna amu Jesus Nug neeke uke, danab kudumnab
ag gumidna udiegeg anatom. Amunu Nug Pilipus od metom. “Ig e elele adepanu imu

oh matagnignu daden mekunig?” awa od metom. ¢ Nug nai amu Pilipus oo anidkunu od
metom, Nug nuka amu atem hekunu amu matu doyom. 7 Nug anam od mete amu Pilipus
odepa awa aum. “Danab oh ag bret hupu nakok nakok lakulagnu amu ig bret 1000 kina

editak daden mekunig,” awa aum. 8 Nug anam a amu nuhig ipunitak awak danab laa

Andreus, nug Simon Petrus ele a am eamag amu, nug aum. ° “Nid laa iiku daate, nug
am bali bret kunum tanig ele amu kakai adit ele. Amge amuam keeke nagnag, danab
am huanak,” awa aum. 1° A amu Jesus amelagpa aum. “Danab imu oh hepeg, ag hedep

nena dayeg!” awa aum. Apa amu gikidah tepu ele dayom amunu danab oh ag hedep
nena daapig. Danab amu ag 5,000 keeke anam. 1 Ag daaegeg, Jesus bret diia ada, Kayak
amegpa, “Ena hen mekame,” awowa, bret pane ne, pania danab daapig amu oh anen
anen matom. Nug kakai amu ele anamib heum amu danab oh ag e elele aopig. 12 Haen
danab ag oh oolag ditia male, Jesus Nug nuhikud ipunitak awak danab amelagpa aum. “E
big niite amu oh qag meig! Ig hupu nakok laa ii kakidmata,” awa aum. 13 Nug a amu ag

e big gag mena amu kaleg tuelp inaeg am beum. Amuam bali bret tanig ele, danab laeg,
oolag dite uupig amu inapig. 1 Danab ag Jesus kobol he anidpig ele amu ag apig. “Genab

ig propet laa nug wan imupa udikunu nai amu doomut ele am iiku!” aon apig.

15 Aria Jesus doyom, ag Nug adan hepeg, ahilag king daakunu hepig amunu Nug aha,
qauko laapa nuka ukom. ) )

16-17 Aam no uu doowo, Jesusnu ipunitak awak danab ag le ameg ihipa nona, Nug
ameg mena daaplg amge gatatu neene, Jesus Nug gumata ii udiom amunu ag ubpa
tena, le ameg matadna Kapenaum gokulagnu gopig. 18 Ukaegeg, ulah huanak dig meum

amunu duban dig ma ahom. ° Duban ahehe, ag ub el gena, nakok 4 o 5 kilomita anam
ukaegeg, Jesus Nug le gadapa tapa, ag gukuata do anidna, ag huana badapig. 20 Amge

Nug amelagpa aum. “Ag aib badaplg, imu daib,” awa aum. 2! Nug anam a amu ag Nug
aon, ubpa mekulagnu hepig. Heeg te, ub nug pahanab aben ag gokulagnu gopig ele amu
guguitom., ) )

DANAB AH JESUS MATIN GOPIG
22 Ded Jesus danab kudum e matom, ded amu uue, ded amupa danab ah kudum amuib

ag le ihipa apa daapig. Daanna amu ag apig. “Tumai amu ub laa iita, laipu ipunitak awak
danab tena gopig ele aakuib dayom amu Jesus Nug nuhikud ipunitak awak danab ele oh
ii gopig, ag aka gopig.” Ag amu matinna daanna doopig. 23 Aria ag anam doonna daapig
amu ub laala Taibiriasnu ag udin, Nadi Nug unugitowa, bret mate lapig abenpa eedplg
24 Amunu danab ah ag Jesus, nuhikud ipunitak awak danab ele apa ii daapig doona, ag
aka ubpa tena, Jesus matin Kapenaum gopig.

25 Ag gona, Jesus laih dayeye anidna, od metan apig. “Ipunitak danab, Na haen adipa
na ipa udime?” aon apig. 26 Anam aeg amu Jesus odelagpa awa aum. “Da genabnab
genab ag amelagpa atem. Ag eponak keeke laala, danab hekunu elele iita hemi amu, ag
amu anidpig amge ag diig amunu da matidna ii udipig. Iita. Ag bret laeg, oolag ditiom
amunuib ud1p1g 27 Ag e aon lapeg, bedulag gagatag qeeb, wan imupan udatib hekulagnu

amu aib anuqak doopig. lita. AgKayak nai aon dab menan, nuhig udat hekulagnu anuqak
doyeg! Mama Kayak Nug da nai amu madakulnu gagatag medom amunu amu Danab
Bekalag da, geha ag madakul. Ag nai amu aon, udat hepeg, udat amuam iita ii mema,
hanhan daaku,” awa aum. 28 Nug anam a amu ag apig. ~ “Ig atem heta, Kayaknu udat
hekunig?” aon apig. 2° Aeg am Jesus odelagpa awa aum. “Kayaknu udat amu iiku. Kayak
Nug laa me udiom amu ag nuhignu oolagpa genab dooglag. Laa udiom amuam da,” awa
aum. 30Jesus Nug anam aum amunu ag apig. “Na adi eponak keeke, danab hekunu elele
fita laa hepe amu ig anidta, oonigpa genab doognig? 31Ig mamenkad ag atu tadakpa bret
laa onig mana lapig amu Kayak naipa, nai amunu laa daate. Nai amuam inam. ‘Nug hab
atannu bret mate lapig.” Nai anam daate amu na amubia hekut-te?” aon apig. 32 Aeg
amu Jesus Nug amelagpa aum. “Da genabnab genab ag amelagpa atem. Moses nug hab

atannu bret genab ii matom amge da Mamel, Nug amu hab atannu bret genab ag madate.
33 Bret Kayak madate ele, amuam danab laa hab atannu neum. Bret amu Nug wanpanu

danab ah bau hanhan dayak madate,” awa aum 34 Jesus anam a amu ag apig. “Nadi,
bret amuam na haen oh meke,” aon apig. 3> Aon aeg amu Jesus Nug aum. “Bau hanhan
dayaknu bret am da. Danab nug dahilpa dote amu nug enug laa ii gema. Am danab nug
dahilnu oopa genab doote amu nug le baag laa ii diima. 36 Amge da tatam ag amelagpa
ami amubia. ‘Ag da anidpig amge ag oolagpa genab ii dooteb.” 37 Amu danab ah aun
Mame Nug da medate ele amu, ag oh dahllpa dokulag am aun nug dahilpa dote amu da
nug ii gedidpa. 38 Adinu? Da hab atannu wanpa udimi amu da dahil maitak o dahil dab

mak dim lamidkulnu ii udimi. Iita. Da am laa, Nug da meide udimi ele amu, Nug ode
dim lamidkulnu udimi. 3° Aria laa Nug da meide udimi amu, Nug oo niite ele amu inam.
Danab ah oh da medom ele amu, ag ohnab dahilib daaglag. Laa ii getodma. Wan haen
malakpa da ohnab mad adapi, ag edun hipaidkulag. 40 Ao, da Mamel Nug oo niite ele amu

anam aaku. Danab aun ag Nug Beka da, ag da anidna, ag oolagpa genab dooteb ele amu,
ag bau dayak hanhannu aoglag. Da daka geha wan haen malakpa mad adakul,” awa aum.

41 Jesus Nug matu, “Da am hab atannu bret wanpa udimi,” awa aum amunu Juda ag
nuhignu oolagpa elele ii daye, aka aka nai kudum madlplg 42 Ag inam matinna apig.

“Danab umu Nug am Jesus, Josep beka. Nug anig mameg ele amu ig iite dootem? Atem
he Nug, ‘Da hab atannu udimi,” awa ate?” aon apig. 4> Ag anam matiegeg amu Jesus Nug
amelagpa aum. “Ag aka aka anam aib madipig. 44 Am laa nug nuka dahilpa dokunu elele
ilita, Mame, Nug da meide udimi ele amu, Nug ehaniteb, aakuib am nug dahilpa doku.
Doku amu da nug wan haen malakpa mad edakul. 4> Propet dilag yakpa, nai inam niite.

‘Danab ah oh am Kayak nuka nuhig kobol ipuanadku.” Aria Nug ag ehanata ipuanate, ag
Mame ode doona, nuhig kobol aona amu ag dahllpa doteb. 46Da danab laa Kayak antom ii
atem. Iita, danab ah wanpanu laipu laa nug amegpa Kayak ii antom. Tita. Laa nug Kayak
topanu udiom ele amu Nug aakuib Kayak antom. 47 Genabnab genab da ag amelagpa
atem, aun nug dahilnu oopa genab doote ele amu, nug bau hanhan dayak ele awom daate.
48 Da aakuib am bau dayaknu bret. 4° Ag mamelkad am atu tadakpa e onig mana lapig
ele amu ag mauhpig. 50 Amge bret hab atannu neum amu daib amu, laa nug bret imu

laku amu nug ii mauhma, bau daaku. 5! Da amu hanhan dayaknu bret hab atannu udimi.
Am laa nug bret imu lanana amu nug bau hanhan daaku. Amu ele bret da danab ah oh
madakul ele imu am, da bedul,” awa aum.

52 Jesus Nug anam a amu Juda laala ag aka aka nai matin, “Atemnab danab imu Nug
tepu ig mekeb lakunig?” aon apig. >3 Anam aeg amu Jesus amelagpa aum. “Genabnab

genab da ag amelagpa atem. Ag Danab Bekalag da, da tepul tiil ele ii lakulag amu ag

bau ii daamna. >* Am laa nug da tepul tiil ele laku amu nug bau dayak hanhannu ele,
am wan haen malakpa da nug mad edapl nug edua hipaidku. >> Adinu? Da tepul tiil ele
amu lanaknu e genab. 56 Aun nug da tepul tiil ele late amu, nug dahilpa daate amu da ele
nuhigpa daatem. 57 Mame, Nug bauklel daate ele, Nug da meide udimi amu, da nuhigpa
bau daatem amubia aun nug da laidte amu, nug dahilpa bau daate. 58 Bret imu amu ag
mamelkad bret lawona mauhpig amubia iita. Bret imu amu hab atannu neum, am aun

nug bret imu late amu nug haen oh bau daaku,” awa aum. 5 Jesus Nug Kapenaumnu nai
doyak laka apa danab ah ipuanatata, nai amu matiom.

JESUS AM BAUKLELNU NAI MATIOM
60 Aria nuhig ipunitak awak danab kudum ag nai matiom amu doona amu ag apig. “Nai
umuam ug elenab, aun nug dookunu elele?” aon apig. 1 Ag anam apig amge Jesus Nug
ipunitak awak danab, ag aka aka nuhig nai matiak amunu ag oolagpa elele ii daye, nai
kudum madipig amu Nug nuka oopa matunab doyom amunu Nug ag amelagpa aum. “Ag

nai amu aoglagnu elele iite dooteb? 62 Anam dayeb amu Danab Bekalag da, da anuka
daadmi, aben amupa eduen tebipi am ag atem dooglag? ¢3 Ag doyeg! Kayak Oudi nuka,

Nug danab bauklel medate, danabnu gagatag nug ig ehanigkunu elele iita. Am nai da
ag matami imu nug Oudi amu nug bauklel ele. 64 Anam daate amge ag oolagpa laala ag
oolagpa genab ii dooteb,” awa aum. Jesus Nug dig makpan aun adi ag oolagpa genab ii
dooplg amu danab aun nug Jesus keked epelagpa meku amu Nug amu oh doyom. 65Jesus
Nug anam anana, Nug nai tudita matiaya aum. “Diig amunu da ag amelagpa ami. Laa
nug nuka nuhig dab makpa amu da gumida ii doma. lita. Mame Nug laa ehanite amu,
nug aakuib da gumida dote,” awa aum.

66 Jesus Nug nai amu matiom, haen amupa amu nuhig ipunitak awak danab laala ag
Nug di medapig, baula Nug dim ii lamidpig. 67 Jesus anam anta amu nuhig ipunitak awak
danab tuelp amu ag amelagpa aum. “Ag ele da uuidna gokulagnu oolag daatete?” awa
aum. %8 Jesus anam a amu Simon Petrus nug aum. “Nadi, ig aun topa gokunig? Nai nahip
amu bauklel ele, haen oh daate. 6 Ig na dooidta, oonigpa genab ele dootem, na aakuib
am Kayak Beka opia awak ele,” awa aum. 70 A amu Jesus Nug nuhikud ipunitak awak
danab amelagpa aum. “Da ag danab tuelp epediadmi amge laipu laa ag oolagpanu amu
nug oudi nau,” awa aum. 7! Jesus Nug Simon Iskariot beka Judasnu aum. Ipumtak awak
danab tuelp amu oolagpanu, nug laa aaku amge dimpa nug Jesus gepeg mauhkunu keked
epelagpa meum. ) i i

7

NUG AMAKUD AG JESUSNU OOLAGPA GENAB 11 DOOPIG

1Keeke amu oh dimpa Jesus Nug laih Galelia apa uka oiyom. Juda wanpanu Juda danab
ag Nug qepeg mauhkunu hepig amunu Nug Juda wanpa oikunu uua, aha uka, Galelia apa
oiyom. 2 Aria Juda ag memetalkad ag Igipta wan uun oipig amu ag amu peh hena, apa
metid laipu bia daanna dab mekulagnu, ag Kayak ele binag mekulagnu hobul laa hedaplg
amu hobul amunu haen guguite, 3 Jesus amakud ag Nug amegpa apig. Na aben imu uuna,
Juda wanpa uke! Gope, nahipad ipunitak awak danab ag nahip udat, na hetem ele amu,
hepe anidkulag. 4 Danab laa nug danab laa oh nuhig udat anidkulagnu oo daate ele amu,
nug lokuma ii hete. Amunu na eponak keeke, danab hekunu elele iita hetem amu na
danab ah oh noolagpa hipaidna daana he!” aon apig. > Adinu? Jesus amakud ag ele
nuhignu oolagpa genab ii dooplg amunu ag nuhignu anam madipig.

¢ Jesus amakud ag anam matieg am Jesus Nug ag amelagpa aum. “Gemu da gokulnu
haennab iita, haen imu oh am ahilagib. 7 Wanpanu danab ah ag oolagpa ahilagnu nau,

ninig ele dooglagnu elele iita amge dahilnu ag anam dooteb. Adinu? Da haen oh kobol
nau, tutuku iita, ag heteb ele amu, da amunu maditem. 8 Amu ag am hobulpa ukeg! Da

geha imu ii gopa. Da dahil haenpa gokul,” awa aum. °Jesus Nug amakud amelagpa anam
anana, Galelia apa dayom.

JESUS JUDA DILAG PEHNU METID HOBUL ANIDKUNU UKOM.

10 Aria Jesus amakud ag Juda dilag hobul amu anidkulagnu ukaeg, dimpa Jesus Nug ele
ukom amge Nug miag atiak ii ukom. Lokuma ukom. 1! Amu Juda ag hobulpa tepig amu
ag Nug matinna, ii anidna apig. “Danab amuam adepa daate?” aon apig. 12 ' Danab ah ag
ele Jesusnu nai kudum madlplg Laa am apig. “Nug am danab ena,” amge laa apig. “Nug
am danab nau, nug danab ah kudum ham bupualadte aon apig. 13 Anam madlplg amge
agJuda okai dilag badapig amunu laipu laa nug ag noolagpa nai miag atiak laa ii matiom.
14 Ag anam matiegeg, Jesus Nug metid hobul gamagpanab mana metak laka noa, danab
ah amelagpa nai ipuanatom. 15> Nug anam nai matieye amu ag dab mak kudum aonna,
aka aka nug od metan apig. “Danab imuam Nug sul laa ii heum amu Nug atem ha, doyak
okainab awom?” aon apig. 16 Ag anam matiegeg amu Jesus Nug ag amelagpa aum. “Da
nai ag amelagpa maditem ele imuam dabhil iita. Kayak, Nug da meide udimi ele amu, da
nuhig nai maditem. 17 Am danab laipu laa nug Kayak nai dim lamidku amu nug nai, da
maditem imu, nai amuam Kayak topanu beum o iita da dahil dab makpatai maditem amu
nug dooku. 18 Am danab laa nug nuka nuhig dab makpa nai madite amu nug am nuka

onig okai aokun hete. Amge danab laa, nug laa me udiom ele amu, nug onig humate
amu danab amu nug tutukunab, nug nuhigpa ehed laa ii daate. 1° Anuka Moses nug ag

do matom amge ag oolagpa laipu laa nug do amu tutukunab dim ii lamidte amunu adinu
da iupeg mauhkulnu heteb?” awa aum.

20 Nug anam a amu danab ah ag apig. “Oudi nau laa na bedunpa daate. Aun nug na
nitebeb mauhkutnu hete?” aon apig. 2! Aeg am Jesus Nug aum. “Da Metidpa danab

babaitak udat hemi amunu ag otaina dab mak kudum aoteb. 22 Ag alalkad ag aig mena
Kayak ode dim lamidna, gada otadak heegeg udie, Moses nug do naipa meum daate.

Amunu ag ele Metidpa udat henana, nid naunau gadalkad otadteb. 23 Ag Mosesnu do amu
tipalmananu, ag Metidpa udat hemananu do, ag do amu tipalna, Metidpa udat henan, nid
naunau gadalag otadteb. Aria, ag anam heteb amunu da danab laa Met_idpa bedu babaiti,

amu ag amunu adinu dahilnu opodilag beum? 24 Ag amelagpaib keeke aib epedipig. Dab
mak tutuku aona, kobol tutukupa dahil udat imu epedin anteg!” awa aum.

LAA AG, “DANAB IMU AM KRISTUSTAL” APIG
25Jesus Nug anam a amu Jerusalem danab laala, ag Juda okai ag Jesus qepeg mauhkunu
dab mepig amu ag amu doona, ag apig. “Danab imuam ag qepeg mauhkunu apig 26amge

Nug geha iiku nai oh miag atiakib madite amu ag nuhignu nai laa ii maditeb. Iki danab ag
ele Nug am Kristus oolagpa genab doopigtai? 2’ Amge ig Nug apag diig am doot malamut.

Kristus udiku am danab laipu laa nug Kristus apag diig dookunu iita,” aon apig.

28 Danab ah ag anam matiegeg, Jesus Nug mana metak laka danab ah noolagpa hibaita
dayaya, baag okaipa nai matiaya aum. “Ag da dooidteb, da apal diig ele dooteb amge da
daka dahil dab makpa ii udimi. Mame Nug da meide udimi. Nuhig dig am genabib amge
ag Nug ii dooteb. 2 Da Nug dootem. Da Nug ele daada, Nug da meide udimi,” awa aum.

30Jesus Nug anam a, ag Nug adaglagnu hepig amge nuhig haen ii malom amunu laipu
laa nug Jesus ii adom. 3! Laala ag adaglagnu hepig amge danab ah kudum nuhignu
oolagpa genab doona, ag apig. “Danab imu Nug eponak keeke, danab hekunu elele iita
kudum hete amu haen Kristus Nug udiku amu Nug eponak keeke, danab hekunu elele
iita kudumnab, danab imu editak hekute? Iita,” aon apig.

32Danab ah ag matiegeg, mana metak danab okai amu do gumak danab-Parasia ele ag
danab ah nai kudum matiegeg doona, ag ahilag daup laa Jesus adaglagnu maateg udipig.
33 Udieg am Jesus Nug aum. “Da haen tutuib ag ele dayota, da eduen, laa Nug da meide
udimi ele amu, nuhigpa gokul. 34 Gopi, ag da anidkulagnu hekulag amge da ii anidmana.
Amu ele aben da gotem ele, amupa ag gokulagnu elele iita,” awa aum. 35 Anam a amu
Juda ag aka aka nai matinna apig. “Nug adepa ukeb, ig Nug ii anidmata? Nug Juda laala
Grik wanpa daateb, ahilagpa uka Grik danab ipuanadkutai. 3¢ Nug, ‘Ag da matidkulag
amge da ii anidmana,” amu ele, ‘Da uke daakulpa amu ele ag gokulagnu elele iita’ awa
aum, am Nug adepanab gokunu aum? Nai amuam diig adekunab?” aon apig.

LE BAUKLEL ELE
37 Metid hobul amu malaknu ded beum, ded amuam hobul amunu nadinab amu, haen
amupa Jesus Nug hibaita, baag okaipa ewa aum. “Danab laa nug le baag diieb amu nug

da gﬁmic_la udia, le lanad! 38 Laa nug dahilnu oopa genab doote amu, Kayak naipa yak laa
daate amubia. ‘Nug oopanu bau hanhan dayaknu le, nug ba ugaka daaku. Iita ii mema.’
39 Jesus Nug nai amuam Kayak Oudinu aum. Danab ag oolagpa genab doona amu ag
aoglag. Amge haen amupa Jesus Nug Mame topa ii ukom amunu Kayak Oudi, Nug danab
oolagpa ii dayom. ) )

DANAB AH OPATNA ADIT DAAPIG
%0 Danab ah laala ag nai amu doona, “Genabnab danab imu am propet,” aon apig.
41 Laala ag apig. “Nug am Kristus,” amge laala ag apig. “Kristus Nug Galelia apate beku?
42 Kayak naipa yak laa daate. Nai amuam inam. *Kristus nug Dawit budubpa ‘Betlehem,
anuka amuam Dawit apag diig amu, apa beku,” ” aon apig. 43 Danab ah ag anam matinna,
ag otin, ameg adit daaplg 44 Daana, laala ag Jesus adaglagnu hepig amge laipu laa nug
epeg bahia, Jesus ii adom,

IKI DANAB AG JESUSNU OOLAGPA GENAB II DOOPIG

45 Anam heeg am daup ag edun, mana metak danab okai am do gumak danab-Parasia
ele gumadna ukaeg amu ag apig. “Atem hena, ag Nug adan ii aon udipig?” aon apig.

46 Anam aeg am daup amu ag apig. “Danab laa nug danab imu nai madite bia laa matie
ii anidmut,” aon apig. 47 Daup ag anam aeg amu do gumak danab-Parasia ag apig. “Jesus
Nug ag elete ham bupualatom? 48 Ig iki danab, ig oonigpanu o iita do gumak danab-
Parasia ag oolagpanu laipu laa Jesusnu oopa genab dootete? litanab. 4° Amge danab ah
amu ag do ii dooteb, ag nob nau aoglagnu daateb, ag nuhignu oolagpa genab dooteb,”
aon apig. 5° Anam matiegeg amu ag oolagpanu laipu laa, nug onig Nikodemus, nug anuka
Jesus gumita ukom ele amu, nug od matom. 5! “Ig ihinig dopa danab laa hetodiakpa ii
dayom haenpa, nug ehed heumnu akunignu am elelete? Iitanab. Nug keeke heum amu

ig tatam doota amu ig nug epedignig,” awa aum. 52 Nug anam a amu ag nuhig nai inam
nob mepig. “Na ele am Galelia ted amunu na doyak iitatai? Na nai atog nona eb gena

am tutuku anidna dookut. Propet laipu laa nug Galelia apanu iinab bema,” aon apig.
53 [Anam daye amu danab oh aben aben ukadpig.

3

1 Danab ah ag aben aben ukadpig amge Jesus Nug amu olipnu qaukopa ukom.

AH LAA GAPAI HEUM
2Uke wakade butuanab Jesus edua udia, mana metak lag oopa no, danab ah kudum nug

gumidna udieg, Nug hedep na dayaya, nai ipuanatom. 3 Nug anam ipunitak nai madete,
Juda dilag do mehugak danab amu do gumak danab-Parasia ele ag ah laa gapai kobol
heehe anidna, aon dona, danab ah kudum noolagpa meeg, hibaita dayom. 4 Anam dayeye
ag Jesus amegpa apig. “Ipunitak danab, ah imu nug gapai kobol he anidmut. > Mosesnu
do nug ig ah imubia menpa makudkunignu ipunigte. Am na adi atem?” ¢ Ag nai amupa
Jesus nai ehed laa ab amu ag Nug adan aon, hetodiakpa mena, nai bedupa yaaglagnu
ib madipig. Ag anam apig amge Jesus Nug gomela, epeg hiqalpa dig ma, wanpa yaaya
dayom. 7 Anam dayom amge ag edunna, od metak baubau heplg Anam heeg amu Nug
edua tutuku dayaya, ag neekatata aum. “Ag oolagpa aun laa nug hipunin iita daate amu
nug tatam menpa ah imu makudad!” awa aum. '8 Jesus Nug anam awowa, Nug baula
gomela, epeg hlqalpa edua wanpa yaaya dayom.

9 Aria danab amu ag nai anam doona, ag ohnab laipu laipu lag oopanu dimitim gona
malapig. Kaino ag tatam anuqna dimitim waegeg, laala dim gopig. ‘Ukaeg Jesus Nugib
dayeye am ah, nuhignu apig ele amu, nug ele Jesus noobpa hibaita dayom. 10 Nug anam
dayeye, Jesus edua hibaita od metom. ‘Ah, ag adepa goplg? Laipu laa na hetodiakpa iite
meitom?” awa aum. 1! Anam a amu ah nug aum. “Nadi, laipu laa anam ii heum,” awa
aum. A amu Jesus aum. “Da ele na hetodiakpa ii meidpa, na gona hipunin baula aib
heme,” awa aum.] ) ) )

JESUS AM WANPANU AMAHLAK
12 Aria Jesus haen laapa baula danab ah amelagpa nai matiaya aum. “Da am wannu

amahlak. Aun laa nug da dim lamidku amu nug gatatupa ii oima. Iita, nug bauklelnu
amahlak ele daaku.” 13 Jesus anam matie amu do gumak danab-Parasia ag apig. “Na
naka nahipnu nai mehugtem amunu nai nahip am ham bupuak,” aon apig. 14 Aon aegam

Jesus Nug aum. “Am genab, da dahil nai maditem amge dahilnu nai amu genab. Adinu?
Da adepanu udimi amu da dootem, amu da edue gokulnu amu da ele dootem. Amge ag

da adepanu udimi amu adepa edue gokul amu ag ii dooteb. 1> Ag amu wannu kobolpa

danabnu hak epediteb. Da am epediak udat laa ii hetem. 16 Amge da danab laa epedidlom
amu da tutukunab epedidlom. Adinu? Da daka ii hetem, Mame, Nug da meide udimi ele
amu, Nug da ele oh daatep. 17 Ahilag dopa amu nai inam yak daate. ‘Danab adit a nai

diig laipu atep amu, nai ahilah am genab’. Yak anam niite. 18 Da daka da dahilnu nai

maditem, Mame, Nug da meide udimi ele amu, Nug ele dahilnu nai madite,” awa aum.
19 Anam a amu ag Nug od medapig. “Na Mamen amu adepa daate,” aon apig. Aon aeg

amu Jesus Nug aum. “Ag am da ii dooidteb, da Mamel ele ag ii dooteb. Ag da dooidnalob
amu da Mamel ele doolob,” awa aum. 20 Nug nai amuam mana metak lag oopa, men

dodonu kunup guguitak dayaya ipuanatom amge Nug mauhkunu haen ii malom amunu

laa Jesus adakun ii heum.
21 Amu Jesus baula ag amelagpa aum. “Da gokulnu hetem amu ag da geha matidkulag

amge ag da ii anidmana, hipunin ahilag amu ag tonateb, mauhkulag. Aben da gokulpa
ag apa gokulagnu elele iita,” awa aum. 22 Nug anam a amu Juda ag aka aka nug od metan
apig. “Nug nuka Nug bedu ga mauhkute? Diig amunu Nug, ‘Ag da gokulpa amu ag
gokulagnu elele iita,” atete?” aon apig. 23 Aon aeg am Jesus Nug nai tudita aum. “Ag
am honapnu, da amu atannu. Ag am wan imupanu, da amu wan imupanu iita. 24 Amunu

da ag amelagpa tatam ami. ‘Ag hipunin ahilag amu ag tonateb mauhkulag.” Am genab,
ag da am Kayak ag amu oolagpa genab ii dooglag amu ahilag hipunin genab tonateb
mauhkulag,” awa aum. 2°Jesus anam a amu ag Nug od medapig. “Naam aun?” apig. Aeg
am Jesus Nug aum. “Da tatam ai doopig ele, da am anamnab aakuib. 26Daag amelagpa nai
kudum madikulnu elele, da hetodiak danab, Nug danab hetodiakpa epedite, amubia da ag
epediadkulnu elele amge laa Nug da meide udimi ele, Nug am genabnu diig, da nuhigpa
nai oh aomi amu da wanpanu danab amelagpa amuib maditem,” awa aum. 27 Nug anam

aum amge ag Jesus Nug Mameg Kayaknu aum amu ag oolag ii maitom. 28 Amunu Jesus
Nug ag amelagpa aum. “Dimpa ag Danab Bekalag da ad emaitakpa atulidona amu ag
da am danab aun amu dooidkulag. Amu ele, da dahil dab makpaib keeke ii hetem. Iita.
Mame Nug da ipunidom amu da amunu maditem amu ele dooglag. 2% Am aun Nug da
meide udimi ele, Nug da uuide, daka ii daatem. Adinu? Da haen oh keeke Nug oo niite
ele amu, da amu hetem,” awa aum. 30 Jesus anam a amu danab ah kudum ag nuhignu
oolagpa genab doopig.

“IG AM ABRAHAM BEKOD,” APIG

31Juda danab ag Jesusnu oolagpa genab doopig ele amu, Nug ag amelagpa aum. “Ag
ipunitak nai dahil dim lamidteb dayeb amu ag am genab ipunitak awak danab dahiladnab
daaglag. 32 Ag geha nai genab dooglag amu nai genab amu heeb, ag uhuqak enapa
daaglag,” awa aum. 33 Jesus anam a amu laala nuhignu oolagpa genab ii doopig amu
ag apig. “Ig am Abraham bekod, am ig haen laa wanpanu danab waapa laa ii daamut.
Am atem hena, na ig uhuqak ena aognignu atem?” aon apig. 3 Anam aeg am Jesus Nug
aum. “Da genabnab genab ag amelagpa atem. Aun laa nug hipunin hete amu nug am
hipuninnu begbeg daate. 35 Laa nug danab okainu begbeg danab daate ele amu nug okai
amu nuhig nidnab ii daate, haen oh nug laugpa ii daate amge danab okai beka, nug amu
nug mameg ele haen oh daatep. 36 Amunu Danab Bekalag da, da ag uhuqak madapi,
ag genab uhuqak enapa daaglag. 37 Da dootem, ag Abraham budupud amge nai dahil
amu ahilagpa ii daate amunu ag da iupeg mauhkulnu heteb. 38 Da nai imu maditem

ele amu, da Mame ele daadda doyen anidmi amu madl‘gem amge ag am ag mamelagnu
kobol heteb,” awa aum. 3% Nug anam a amu ag apig. “Ig mamenig am Abraham,” aon

apig. Aeg amu Jesus amelagpa aum. “Ag genab "Abraham budupudlob, ag nug kobol
heum bia helob. 4° Da nai genab oh Mame topanu aomi amu matiyi doopig amge ag da

nidaglag heteb. Abraham nug anam ii heum. 4! Ag am ag mamelagnu kobol heteb,” awa
aum. Jesus anam a amu ag apig. “Ig aninig nug ib imuagpa danab kudum ele oiyona ii

menuikom. Ig mamenig laiEu, Kayak aakuib,” aon apig.

42 Aeg am Jesus amelagpa aum. “Ag mamelag genab Kayaklob, ag dahilnu oolag
mauhlo. Adinu? Da Kayak ele daada udimi. Da dahil maitakpa ii udimi. Iita. Kayak
Nug da meide udimi. 43 Am adinu ag dahil nai tutuku dab ii medateb? Amu diig am ag
dahil nai ii dooteb. 44 Ag mamelag am Satan, ag nug bekod daateb amunu ag mamelag
0o niite amu ag dim lamidkulagnu wagai meteb. Nug anukanu danab aqe mauhteb. Ag
mamelag nug kobol genab ii dim lamidte. Adinu? Kobol genab amu nuhigpa ii daate. Nug

ham bupuak nai matiaya amu nug nuhig diig aakuib dim lamidte. Adinu? Nug nai ham
bupuak madite, nug nai ham bupuak mamegnab daate. 45 Ag Satan bekod daateb amunu
da nai genab maditem amu ag dahil nai ag oolagpa genab ii dooteb. 46 Da hipunin laa ii
hemi. Danab laa nug dahilnu, ‘Nug hipunin heum,” akunu elele iita amunu da nai genab
maditem imu amu adinu ag oolagpa genab ii dooteb? 47 Laa ag Kayak bekod daateb ele

amu, ag Kayak ode dim lamidteb. Ag amu Kayak bekod ii daateb amunu ag nai ii dooteb,”
awa aum.
48 Awa a amu Juda danab ag Jesus odepa aon apig. “Ig nahipnu genab atem. Na Samaria

ted, ootpa hahail ele,” aon apig. 49 Aeg am Jesus odelagpa awa aum. “Da oolpa hahail iita,

da amu, da Mamel binag humatem amge ag da binal qeeg nete. 5° Da daka da binal ele
daakulnu ii hetem. lita! Laa, amuam Kayak, Nug da binal humate. Nug da hetodila,
ehed laa ii anidte. 5! Da genabnab genab ag amelagpa atem, laa nug dahil ipunitak nai

awa dim lamidku amu nug iinab mauhma,” awa aum. 52 Awa a amu ag nug amegpa apig.
“Gemu ig genab dootem, na ootpa hahail ele! Abraham nug mauhom amu propet ele
mauhpig, amge na atem, ‘Laa nug nahip nai dim lamita amu nug am iinab mauhma.’

53 Na nahipnu adi dootem? Na ig mamenig Abraham editakte? Nug amu propet laa oh
ele ag oh mauhpig amge danab ag na dim lamidteb ele, ag ii mauhmananu atem. Na naka

nahipnu adinab dootem?” aon apig. >4 Aon aeg amu Jesus odelagpa awa aum. “Da daka
da binal ele daakulnu hepi amu da binal am hamu. Amge da Mamel, ag nuhignu, ‘Nug

am ihinig Kayak,’ odelagib ateb amu, Nug da binal ele daakulnu hete. 55 Ag Nug ii dooteb
amge da amu Nug dootem. Da nuhignu, ‘Da Nug ii dootem, alom amu da ag bia ham
bupuak danab daalom amge da Nug dootem amunu nuhig nai ele dim lamidtem. 5¢ Ag

mamelag Abraham nug dahil udiak haen anidkunu oo gamag ahehe, ameg ma dayom.
Nug anta, nug oo gamag ahom,” awa aum. 7 Awa a amu ag Nug amegpa apig. “Na mad

nahip 50 iita dayeye, na Abraham anidmenu atem. Na ham bubutem,” aon apig. °8 Anam
aeg, Jesus ag odelagpa awa aum. “Da genabnab genab ag amelagpa atem. " Abraham ii
dayom haenpa da daami, gemu daatem, buti adi daakul,” awa aum. 5% Nug anam aum
amunu ag Nug makudkulagnu men agapig amge Jesus Nug danab kudum oolagpa bedu
lokumitata, mana metak lag oopanu aha wana, dimitim ukom. )

9

JESUS DANAB AMEG GADUAK EHANITOM
1Jesus Nug dimitim uka, Nug wana, ib man ugaka, danab ameg gaduak ele antom.
Nug anig oopanu ameg gaduak ele anam doum. 2 Jesusnu ipunitak awak danab ag amu

anidna apig. “Ipunitak danab, aun nug hipunin he, anig nug danab amu ameg gaduak
ele menuom. Nug hipunin heumte, o iita anig mameg eletai hipunin hepid?” aon apig.
3 Anam aeg amu Jesus amelagpa aum. “Danab amu nuhig hlpunmpa 0 anig mameg ele
dilah hipuninpa ameg gaduak ii awom amge kobol amu beum amunu Kayaknu udat amu
danab amupa miag atia beku. # Amahlak aaku daate amunu ig laa, Nug da meide udimi

ele amu, nuhlg udat hekunig. Gatatu nekunu haen aaku malate, gatatu neeb amu aun laa
nug udat ii hema. >Da wan imupa dayeye, da amahlak madatem,” awa aum. ¢Jesus anam

anana, Nug hunue, wanpa no, wan ele kabolia awa, danab amegpa qata qeum. 7 Qata
qewowa, danab amegpa aum. “Na gona, Siloam le amegpa amen ihe!” awa aum. Siloam
diig amu meeg ukom. Amunu nug uka, le layowa, ena daya, neeka, nug edua udiom.

8 Aria, nuhig lag od laipu amu laikud ab laipu amu laa ag nug anuka dayaya, men
dodonu unugtom ele amu anidna apig. “Nug am anuka danab laa nug keekenu danab
unuqadtom ele amutai?” aon apig. 9Laa ag apig. “Nug aakuib,” aon apig. Aeg am laa
apig. “lita, nug danab ameg gaduak ele amubia,” aon apig. Amge nug ‘nuka amu, “Da
iikuib,” awa aum. 1© Nug anam a amu ag nug od medapig. “Na amen atemnab ha, ena
dayom?” aon apig. 1! Aeg am nug ag amelagpa aum. “Danab laa onig Jesus ateb amu Nug
wan wadu ele kabolia, amelpa mewowa, Nug da amelpa aum. ‘Na gona, Siloam le amegpa
amen ihel” awa aum. Amunu da uke, amel ihai amu amel ena daye, da iiku neegtem,”

awa aum. 2 Nug anam a amu ag nug od medapig. “Danab amuam adepa daate?” aon
apig. Aeg amu nug aum. “Da ii dootem,” awa aum.

13 Nug anam a amu ag nug omalna, do gumak danab-Parasia, ag gumadna gopig.

14 Haen amuam Juda dilag metid ded dayeye, Jesus wan wadu ele kabolia, danab amu
ameg babaitom. 15> Anam amunu do gumak danab-Parasia ag edun od medapig “Na

amen amu atemnab ha, ena dayom,” aon apig. Aegamu nug ag amelagpa aum. “Nug wan
lekoh amelpa me, da amel ihai amu da amel ena dayom,” awa aum. 16 Danab nug anam a
amu do gumak danab-Parasia laa ag Jesusnu apig. “Danab amuam Kayak topanu ii udiom.
Adinu? Nug ihinig Metidnu do ii dim lamidte,” aon apig amge laa ag apig. “Atemun ha,
danab hipunin ele Nug eponak keeke danab hekunu elele iita amubia anam heku?” aon
apig. Ag anam anana, opatna ameg adit daapig. 17 Ag anam hena amu ag edun, danab
anuka ameg gaduom ele amu od medapig. “Danab amu Nug na amen babaitom amunu
na nuhignu adi atem?” aon apig. Anam aeg am nug aum. “Nug am Propet,” awa aum.

'8 Nug anam aum amge Juda okai ag nug anuka ameg gaduom, gemu nug ameg ena daate
amu ag amunu oolagpa genab ii doona, danab amu anig mameg ele onilahpa eeg udieh,

19 od matan apig. “Imu a bekalahte? A nuhignu nug iikuib anuka anig oopanu ameg
gaduak ele doum atepte? Amu atem ha, nug edua neegte?” aon apig. 20 Ag anam od
mataeg amu a apid. “Imu am nid ihinih amu i dootep, nug anig oopanu ameg gaduak

ele doum. 2! Amge atem ha, nug aaku neegte, o aun nug ameg he, ena dayom amu i ii
dootep. Ag nug od meteg! Nug okai meum. Nug nuka nuhig nai matieb doyeg!” aoya
apid. 22 Anig mameg ele a Juda okai dilag badapid amunu a anam apid. Juda okai ag
tatam nai inam qagapig. “Danab laipu laa nug Jesus am Kristus aku amu nug lamidput,

Juda dilag nai doyak lag uua, ad dimitim noku,” apig amunu a badapid. 23 Ag anam apig
amunu danab anig mameg ele a apid. “Nug okai meum, ag nug od meteg!” aoya apid.

24 Juda okai ag ahilah nai doon, danab amu genab ameg gaduak dayom, gemu ena
daate oolagpa genab doopig amunu ag baula ameg gaduak ena dayom ele amu onigpa
eeg udie, ag nug amegpa apig. “Na Kayakib binag me! Ig dootem, danab amuam h1pun1n
danab,” aon apig. 2> Ag anam aeg amu nug aum. “Nug hipunin danabtai o iitatai amu
da ii dootem amge keeke laipuib da dootem. Da anuka amel gaduak daami am Nug he,
da edue neegtem. Aakuib da dootem,” awa aum. 26 Nug anam a amu ag nug amegpa
apig. “Nug atemnab heum? Nug amenpa atemnab he, na neegtem?” aon apig. 27 Ag
anam aeg amu nug aum. “Da tatam amelagpa ami amge ag ii dab mepig. Adinu ag baula
dooglagnu heteb? Ag ele nuhig ipunitak awak danab daaglagnu hetebte?” awa aum.
28 Nug anam a amu ag guhudidnana apig. “Na aaku nuhig ipunitak awak danab. Ig am
Mosesnu ipunitak awak danab. 29 Ig dootem Kayak Nug Moses nai metom amge danab
amuam adebtagnu udiom amu, ig ii dootem,” aon apig. 30 Ag anam aeg amu danab ameg
ena dayom ele amu nug aum. “Imu am laanab, ag Nug adepanu udiom ii dooteb amge
Nug he, da amel obatom. 3! Ig dootem Kayak Nug hipunin danab odelag ii doote amge

danab aun nug Kayaknu kobol dim lamidte, Nug oo atem niite amu hete ele amu Kayak
Nug ode doote. 32 Anuka dig makpanu udiak gemu batak amu danab laa nug anig ameg

gaduak ele menue, danab laa ameg babaite, ameg ena dayomnu laa ii dootem. 33 Kayak
Nug danab imu meeb ii udilo amu Nug keeke inam laa ii helo,” awa aum. 34 Nug anam a
amu ag amegpa apig. “Na anin nug menuite, na hipunin danab daame amunu adinu na

ig ipunigkutnu hetem?” Ag anam anana, lamiteg, dimitim ukom.

35Jesus ag danab amu lamidpignu nai doya, Nug danab amu matia anta, amegpa aum.
“Na Danab Bekalagnu ootpa genab dootemte o iita?” awa aum. 36Jesus anam a amu

nug aum. “Nadi, Danab Bekalag amu aun? Na ape da nuhignu oolpa genab dookul,” awa

aum. 37 Nug anam a amu Jesus aum. “Na Nug anidme amu danab Nug geha iiku na ele
nai maditep am Nug aakuib,” awa aum. 38 Anam a amu danab nug aum. “Nadi, da oolpa

genab dootem,” awa aum. Nug anam anana, dup noa Jesus binag meum. 39 Danab nug
anam he, Jesus aum. “Da danab epediadkulnu wan imupa udimi amunu amu danab ag

ameg gaduak bia elele ii daanna dooteb ele amu, ag oolag edueb, ena daaglag. Laa ag
danab nug ena neegte amubia ag aka ahilagnu, ‘Ig am danab ena,” ateb amu, ag oolag ii
edueb, ag ena ii daamna,” awa aum. 40 Do gumak danab-Parasia laa apa nug gukuidna

daapig ele amu, ag amunu apig. “Ig elete danab ena iita, amenig gaduak bia?” aon apig.
41 Anam aeg am Jesus Nug ag amelagpa aum. “Ag amelag gaduak daalo amu ag hipunin

iita daalob. Amge ag, ‘Ig amenig ii gaduom,” ateb amunu am ahilag hipunin ana daate,”
awa aum. -

10

JESUS NUG AM SIPSIP GUMAK DANAB ENA

1Jesus Nug nai amu matia mala, Nug nai imu ele matiom. “Da genab ag amelagpa
atem. Danab laa nug sipsipnu ad odpa ii note, nug ad leta note ele, danab amu nug am
yabhok danab. 2 Am danab nug adnu odpa tutuku note ele amu, nug am sipsipnu gumak
danab. 3 Amunu nug udie amu sipsipnu od gumak danab nug od matula mete, nug oopa
no, sipsip nuhikud ag nug baag dooteb. Ag dooteb amu nug nuhikud sipsip onilagpa
ewa diia, dimitim gote. 4 Haen nug sipsip nuhig diia dimitim uka amu nug anuqa ugeke,
sipsip ag nug baag doon dim lamidteb. 5 Ag danab laa dim ii lamidteb. Iita. Ag oolna
goteb. Adinu? Ag danab laa amu nug baag ii dooteb,” awa aum. ¢Jesus Nug keeke danab
ag dooteb ii dooteb ele ou aqata, amu ipuanatata mehugom amge ag adinu aum amu ag
oolag ii maitom )

7 amunu Jesus Nug nai laa matiaya aum. “Sipsip ag laulag oopa gokulagnu amu ag
ahilag ad odepa goteb. Amubia da genabnab genab ag amelagpa atem. Da daka am hab
abpa ukaknu od daatem. Danab ag hab abpa gokulagnu amu daib ehanadpi gokulag.
8 Laa oh anuqna udina, ‘Da am Kristus,” apig ele amu ag am yabhok danab amu keeke
laanu mauhnoak eeda awak danab. Amge sipsip ag danab amu baalag ii doopig. ° Da
daka am od. Laa nug dahilpa doa, ad oopa noa amu haen oh ena daaku. 10 Yabhok danab
nug sipsip yab awa, ageb mauhkulagnu udite amge da udimi ele imu amu, ag bau dayak
enanag amu madakulnu udimi. Ag aopeg ahilagpa am bak daaku.

11 Da daka amu sipsip gumak danab ena. Sipsip gumak danab ena nug sipsip ena
daaglagnu mauhkunu dayeb amu mauhku. 12 Danab nug udat nob aokunu udat hete amu
nug sipsip gumak danab genab iita, nug sipsip mamelag ele iita amunu nug qgai dakud
anta amu nug sipsip uuata, oola ugeke, gai dakud nug sipsip aqa lamate, mauhnoak
oolna, matatun tamtam goteb. 13 Danab amu nug nob aokunuib udat hete amunu nug
oolte. Nug sipsip pehetak dab ii madate. 14 Da daka amu sipsip gumak danab ena. Da
dahilad sipsip doyadtem, sipsip ag ele da dooidteb 1> amubia Mame Nug da dooidede, da
Mame dootem. Laa ele, da dahilad sipsip, ag ena daaglagnu dab mein dayeye, dahil bau
dayak hepi iita meku. 16 Da am sipsip laa, ad dahil imupan iita, amu ele dahilad, da amu
ele diikul. Diipi, ag da baal dooglag amu, ag oh sipsip ameg laipuib daapeg, ahilag gumak
danab ele daib daakul. 17 Da daka bau dayak dahil edue aokulnu da dahil bau dayak hepi
iita meku amunu Mame Nug dahilnu oo mauhte. 8 Laa nug heeb, bau dahil iita mekunu
am iita, da daka dahil bau hepi, iita meku. Da dahil gagatagpa bau dayak dahil hepi, iita
meku amu dahil gagatagpa bau dayak dahil edue aokulnu dootem. Am da Mame topanu
gagatag amu aomi,” awa aum, )

19Jesus anam a, Juda danab ag doona, edun opatna, ameg adit daapig. 20 Anam daanna,
kudum laa ag apig. “Oudi nau nuhigpa daate amunu Nug ootot ge hetede. Ag adinu Nug
ode dooteb?” aon apig. 2! Ge laa am apig. “Imu am danab oudi nau elenu nai iita. Oudi
nau nug danab ameg gaduak ele heeb, ameg opatkute?” aon apig.

JUDA AG JESUSNU KEKED DAAPIG
22 Am Jerusalem apa metid hobul laa, ag anuka mana metak lag od edun matulpig
ele, metid hobul amu daulagpa daakunu haen be, danab ah oh apa qag mepig. Haen
amuam oug haen. 23 Jesus Nug haen amupa mana metaknu lag talilia gediak oopa noa,
Solomonnu aben ateb ele amupa noa, aben amupa oiyom. 24 Nug anam noa oiyeye, Juda
ag dona hipaidna, Jesus oo metan daanna apig. “Na haen ganebnab hepe, ig dab mak

adit ele daatem amu iita meku? Na genab Kristus daatem dayeb amu na peh etana tutuku
miag atiak ape dootu!” aon apig. 25 Anam aeg amu Jesus Nug ag amelagpa inam aum. “Da

amelagpa ami amge ag oolagpa genab ii doopig. Udat oh da Mame onigpa hetem amu
ele, da am Kristus, ipuanadte. 26 Amge ag am dahil adpanu sipsip iita amunu ag oolagpa

genab ii dooteb. 27 Sipsip dahilad amu ag da baal dooteb, da ele ag doyadtem. Doyatiti
ag da dim lamidteb. 28 Ag da dim lamidegeg, da ag bau dayak hanhannu madatem. Ag
padal ii memana. litanab. Laa nug da epelpanu matakata ele ii diima. 29 Da Mamel Nug

ag da medom amu, Nug am keeke oh edatak. Laa ag Nug epegpanu iinab mataka aoma.
30Da Mamel ele amu i am laipu,” awa aum. S

31 Jesus anam a amu Juda okai ag baula men aon, makudpeg mauhkunu hepig.
32Makudkulagnu heeg amu Nug ag amelagpa aum. “Da Mamenu gagatagpa udat ena ena
kudumnabpa danab ah ehanadmi amu adi udat amu ena iita anidna, da menpa oidpeg
mauhkulnu heteb?” awa aum. 33 Jesus anam a amu Juda ag apig. “Ig udat ena laa dab
meta, na menpa oidput mauhkutnu ii hetem. Iita. Na Kayak dapldna aon aon gedatem,
na danab hamu amge na, ‘Da am Kayak, aon ame amunu ig hetem,” aon apig. 34 Aeg
amu Jesus aum. “Ahilag dopa Kayak ode inam yak niite. ‘Da ami, ag am Kayak ganiapud.’
35 Anuka Kayak nai wan imupan danab, amu dilagpa ukom amu Nug ahilagnu, ‘Ag am
Kayak ganiapud,” aum. Aria ig dootem, Kayak nai keeke laa ham bupuak ii ipunigte?
lital Tutukuib ipunigte 36 amunu adinu ag dahilnu, ‘Nug Kayak dabita, awa awa qedte,’
ateb? Kayak Nug da tituanida, meide wanpa udimi. Nug anam heum amu anuka Nug
wan imupan danab laa dilag, ‘Ag am Kayak gamapud aum amunu, ‘Da am Kayak beka,’
ami am adinu ag amunu, ‘Nug Kayak aben aokunu hete,” aon apig. 37 Da Mamenu udat ii
hetem dayeb doona amu ag oolagpa genab aib doopig. 38 Amge da Mamenu udat hetem
dayeb, ag amunu dahil nainu oolagpa genab dooglagnu elele iita dayeb amu da udat laala,
danab haknu elele iita hetem amu, ag amu anidna, oolagpa genab doyeg! Amupa ag
doyak aona amu Mame Nug dahilpa dayeye, da nuhigpa daatem amu tutuku dooglag,”
awa aum. 3°Jesus Nug anam a, ag nug adaglagnu hepig amge Nug ag edatata ukom.

40 Anam daye amu Jesus Nug edua, Jodan le matada, anuka Johanes nug danab ah dig
ma layatak matompa, apa uka dayom. 4! Nug apa dayeye amu danab ah kudum Nug
gumidna udipig. Udin amu ag apig. “Genab, Johanes nug am kobol danab hekunu elele
iita laa ii heum amge nug nai oh danab imunu matiom ele amu oh genabib,” aon apig.
42 Ag anam anana, danab ah kudum ag Jesusnu oolagpa genab doopig. )

11
LASARUS MAUHOM

1 Aria danab laa onig Lasarus, Betani ted, nug am ode ele. Amu Maria Mata ele, a ele
am ab amupanu. 2 Maria, nug am Jesus baegpa goden gokadowa, iki udugpa opiom ele,

ah amu aakuib, nug apinag Lasarus nug ode meum. 3 Lasarus nug ode meum amunu nug
a]g_)lnkuc_i a nai meeh, Jesus topa uke apid. “Nadi, na nuhignu oot mauhte ele, danab amu

aaku ode meum,” aoya apid. #Jesus Nug amu doya aum. “Ode amuam danab nug mauha
iita maknuiita. lita, ode amupa Kayak Nug binag okai aweb, Kayak Beka da, da ele amupa

binal okai aokul,” awa aum. 5Jesus Nug Maria, Mata amu a apinlah Lasarus ele, Nug amu
dilagnu am oo mauhtom. ¢ Aria Nug Lasarus ode me doyowa, Nug ded adit laa ele apa
dayom. 7Dayaya dimpa Nug nuhikud ipunitak awak danab amelagpa aum. “Ig edut ,Juda
gotu!” awa aum. & Nug anam a amu ag apig. “Nadi, tumainab iiku Juda okai ag menpa
oidkulagnu hepig am na edun gokutnu aaku hetemte?” aon apig. ° Aeg amu Jesus aum.
“Aam laipu am aua 12 haen oh iite daate? Am danab nug amunpa aam amahlakpa oite,

nug amahlak anidte amunu nug na ii gete. 1© Amge danab nug tugan oite dayeb amu
nug amahlak laa iita amunu nug na qete,” awa aum. 1! Jesus nai amu matia mala am
Nug aum. “Ig lainig Lasarus nug niiom amge da uken mad edakul,” awa aum. 12 Anam
a amu ipunitak awak danab ag apig. “Nadi, nug niite dayeb amu nug ena daaku,” aon

apig. 13 Jesus Nug Lasarus mauhomnu aum amge ag oolagpa amu, “Nug genab niite,”
aon apig. !4 Ag anam dab meegeg amu Jesus Nug miag atia amelagpa aum. “Lasarus
mauhom 15 amge da nug ele apa ii daamud amunu amu da ool gamag ‘ahate. Adinu? Da
ahilagnu dab metem. Da dahil udat laa hepi, ag kobol amupa ag dahilnu oolagpa genab
dooglag. Ahapeg, ig gota anidtu!” awa aum. 16 Amu Tomas, nuhignu ag Didimas ele ateb
amu, nug 1pun1tak awak danab laa amelagpa aum. “Dopeg, ig goput, Juda hepeg, ig Nug
ele mauhtu!” awa aum,

JESUS NUG HIBAITAK, BAU DAYAK ELE DIILAH
17 Aria ag ahan gona, Betani apa teeg amu apanu danab ag amelagpa Lasarus ded

wadele modpa niiomnu apig. 18 Jerusalemnu Betani ukak amu nakok kilomita adit o
laipu keeke anam, umanab iita 19 amunu Juda kudum ag Mata Maria ele a lailah mauhom,
a amunu a oolah ena daakunu ehanatkulagnu gumatna gopig. 20 Ag gona daaegeg, Jesus
Nug udieye, Mata nug Jesus ibpa uditenu nai doya, nug Jesus ib manpa anidkunu ukom
amge Maria nug laka dayom. 2! Mata nug uka, Jesus anta, amegpa aum. “Nadi, na
ipa daalom amu da apinal nug ii mauhlo. 22 Amge da dootem, na geha iiku ele keeke
laanu Kayak unuqidpe_ amu Nug amu medaku,” awa aum. 23 Nug anam a amu Jesus Nug
amegpa aum. “Na a_lpinam amu edua hipaidku,” awa aum. 2* A amu Mata nug aum.
“Ao da dootem, gogtak haenpa danab ah “edun hipaidkulag, haen amupa nug ele edua
hipaidku,” awa aum. 2> Anam a amu Jesus Nug aum. “Edua hibaitaknu diig am da, bau
dayak hanhannu diig amu ele daib. Laa nug dahilnu oopa genab doote ele amu, nug
mauhku amge nug bauklel aoku. 26 Amu danab oh ag dahilnu oolagpa genab dooteb ele
amu ag bauklelib daaglag. Na nai amu ootpa genab dootemte?” awa aum. 27 Jesus anam
a amu Mata aum. “Ao Nadi, na am Kristus. Na Kayak Beka wan imupa udime. Da amu
oolpa genab dootem,” awa aum. )

28 Mata anam anana amu nug uka, Maria onigpa e do, omala, nakok giginpa uka,
qinonob amegpa aum. “Ipunitak danab udiom, upa uma ibpa dayaya, na oninpa ete,”
awa aum. 29 Maria nai amu doya, nug pahanab aha, Jesus gumita ukom.

30Jesus Nug abpa paha ii teum, Nug ibpa, Mata uka antom ele, aben amupa apa dayom.
31 Aria Juda ag Maria ele laka apa nug oo ena daakunu daapig ele amu, ag nug pahanab
aha, dimitim uke anidna, ag, “Nug apinag mahidkunu matmatpatai gokunu gote,” anana,

ag ahan, Maria dim lamidna gopig. 32 Maria nug uka, Jesus aben amupaib dayeye antom.
Anta amu guguita wana, Jesus baegpa dup noa aum. “Nadi, na ipa daalom amu da apinal

ii mauhlo,” awa aum. 33 Maria anam a amu Jesus Nug Maria gayeye anta, Juda ag Maria
ele udipig amu, ag ele gaaegeg anatom. Anam anata amu Nug ele oo hik bopane, gaakunu

heum. 34 Anam haaha amu Nug aum. “Ag adepa mepig?” awa aum. A amu ag apig, “Nadi
na udin ante,” aon apig. 3°> Anam aeg amu Jesus gayom. 3¢Juda ag amu anidna aplg
“Anteg, Nug danab amunu oo huanak mauhom,” aon apig. 37 Amge laa amu apig. “Nug
am danab amelag gaduak ele amu he ena daateb am nug haen imupa daalo amu danab
imu ehaniteb ena daalotai?” aon apig.

JESUS LASARUS MAD ETOM
38 Aria Jesus aaku anam baula oo hik bopanene, Nug mod guguita waum. Mod amuam

ag men ode laa bapaidpig. Bapaidna men laapa mod ode amu tonapig. 3° Amu Jesus Nug
amelagpa aum. “Ag men ode amu matuleg!” awa aum. Nug anam aum amge Mata nug
aum. “Nadi, nug ded wadele modpa niiom amunu udig ote,” awa aum. 4° A am Jesus
Nug aum. “Da tatam na amenpa ami. ‘Na ootpa genab dookut amu na Kayak ebehi gemu
anidkut, ” awa aum. 41Jesus anam a, ag men mod ameg matulpig. Matuleg, Jesus hab

atan neekaka aum. “Mame, na unugitak dahil doome amu da amunu, ‘Ena heme,” awe
atem. 42 Da dootem, na dahil unuqitak haen oh dootem amge da danab ah daateb imu
dilag heina, nai imu na amenpa atem. Amupa ag na da meide udimi amu ag oolagpa

genab dooglag,” awa aum. 43 Nug anam unugitowa amu Nug huanak ewa aum. “Lasarus,
na ahan dimitim do!” awa aum. 44 Anam a amu danab mauhak amu aha, dimitim doum.
Ag nug baeg, epeg, idu amu oh lamen laa linen amupa itapig amunu nug udie, Jesus Nug

amelagpa aum. “Lamen uhuqpeg ukad!” awa aum.

IKI DANAB AG JESUS QEKULAGNU NAI QAGAPIG
45 Jesus danab mauhak mad ete amu Juda kudum Maria anidkulagnu uc_lipig ele amu,

ag Jesus udat amu he anidna, ag nuhignu oolagpa genab doopig. 46 Amge laa ag gona, do
gumak danab-Parasia amelagpa Jesus adi heum amunu madipig.

47 Matieg amu mana metak danab okai amu do gumak danab-Parasia ele ag Juda dilag
hetodiak okai onig Sanhidren, amunu danab oh qag maadna apig. “Ig atem hekunig?
Danab imu Nug eponak keeke, danab hekunu elele iita kudum hete. 481g dootta daapput,
Nug inamib heeb amu danab ah oh nuhignu oolagpa genab dooglag. Genab doopeg amu

geha Rom ag, ‘Umuam king laa ahom daate,” anana, ag udin, ihinig mana metak lag
lopadna, hepeg nauheb, ig ele lamigpeg, laih gokunig,” aon apig. *° Amge danab laipu

laa, ag oolagpa dayom ele amu, nug onig Kaiapas, nug mad amupa mana metak danab
dilag iki dayom ele amu, nug laikud amelagpa aum. “Ag keeke lalpu iinab dooteb. 50 Ag
imunu dab mak iitai aopig? Ig oh Rom epegpa mauhkunig am ena iita. Yo, danab ah
oh mauhkulag am ena iita amge danab lalpu nug danab ah oh abenlag awa mauhku,
amuam ena amunu danab umu Nug mauhad!” awa aum. 5! Nug nuka nuhig dab makpa
Jesus mauhkunu nai amu ii aum. lita. Mad amupa nug mana metak danab dilag iki dayo_m

amunu Jesus mauha, Juda ehanadkunu aum. 52 Amu ele nug Jesus Juda dilagib mauhkunu
ii aum. Iita. Nug Jesus mauhku amupa danab ah atu ohpa daateb amu Nug ag oh diia,

qag maateb, ag Nug bekod daaglagnu aum.

53 Aria Juda okai ag ded agupaib dig mena, Jesus gepeg mauhkunu nai madipig
54 amunu Jesus Nug baula Juda oolagpa miag atiak ii oiyom. Nug ab amu uua, aha ab
laa onig Epraim, atu tadak guguitak, apa ukom. Uke, nuhikud ipunitak awak danab ele
ag ab amupa daapig. 55 Ag apa daaegeg, Juda dilag Pasowa metid hobul miag doum

amunu ab laih laihnu danab ah oh Jerusalem apa, ag aka tatam oolag bapaidna opia
awak daapeg, hobul dig mekunu hena gona amu, >¢ ag Jesus madipig. Ag mana metak
lag oopa daanna amu ag aka aka nug od metan apig, “Ag atem dooteb? Nug Pasowanu
metid hobul anidkunu iitai udima,” aon apig. >’ Am mana metak iki danab amu do gumak
danab-Parasia ele ag tatam danab amelagpa, danab laa nug Jesus adepa daate amu doya
amu nug ag amelagpa ab, Jesus aon mani guitakpa mekulagnu apig.

12

MARIA JESUS GODENPA LAAITOM

1 Aria Pasowa metid hobul bekunu heehe, ded eblaih laipu anam daye, Jesus Nug tatam
danab mauhe mad etom ele, onig Lasarus, amu apagpa, Betani ukom. 2 Ag Jesusnu lewa
nakok ab amupa heeg, Mata nug e yeeye, Lasarus nug amu, Jesus, danab laala ele ag
balapa daanna e lapig. 3 E lanana, Maria nug goden, bala onig nadpa hepig ele, mutudig
enanag, ug nuhig amu paun laipu, nuhig daden okai ele amu, nug amu awa, Jesus baeg
laaitowa, iki udugpa opiom. Anam he, godennu mutudig amu lag amu oh tona malom.
4 Amge nuhikud ipunitak awak danab laa, Judas Iskariot, nug Jesus keked epelagpa meku
ele amu, nug aum, 5“Goden umu amu nuhig nob am mad laipunu udat nob editak amunu

adinu nug danab laa daden mekunu ii meum? Nug anam ha, men dodo aololob amu nug
dadek danab matalo,” awa aum. ¢Judas nug anam awa aum amge nug dadek danab dilag
dab ma ii aum. lita. Nug ipunitak awak dilag men dodonu kunup gumama yab aotom

amunu men dodo amu kunuppa melo amu nug yab aolo. 7 Judas nug anam a amu Jesus
Nug aum. “Uue! Ah imu nug da boomidkulagnu bedul babaitom. 8 Dadek danab amu, ag
ag oolagpa hanhan daaglag amge da am ag ele haen oh ii daamta,” awa aum.

9 Ag anam henan daaegeg, Juda kudum ag Jesus ab amupa daate doona, ag gumidna
udipig amge ag Jesusib anidkulagnu ii udipig. Iita. Jesus Nug Lasarus modpanu mad
ete ahom amunu ag Lasarus anidkulagnu ele udipig. 101! Juda kudum ag Lasarus
anidkulagnu gona, ag Jesus he, Lasarus modpanu edua hibaitom amu dab menana,
ag Jesus oolagpa genab doopig amunu mana metak danab okai ag Lasarus ele qepeg
mauhkunu nai madipig. )

JESUS KING BIA JERUSALEM UKOM

12 Aria, danab ah ameg nadi ag metid hobul anidkulagnu udin apa daapig. Daaegeg,
ded nadi ii nak haenpa, buti nekunu dayom amu, danab kudum ag Jesus Jerusalem
udite amu doopig. 1* Ag anam doona, ag ad epeg udug ele anam giialadna, Jesus ibpa
anidkulagnu gopig. Ukaeg, Jesus ele nug uda tena apig. “Ig Kayak onig humatu! Danab
imu Nug Kayak onigpa udite. Kayak Nug itidte. Nug am Israel dilag King! Kayak Nug
itidte,” aon apig. 4Jesus Nug donki nag laa nakok okai meum ele amu anta, Nug amupa
ta dayom. Nug Kayak naipa, nai laa daate, amubia heum. Nai amuam inam. 15 “O Sion,

Na aib badame! Ante, king nahip aaku udite, Nug donki nag, nakok okai meum ele amu,
nug atan dayaya udite.” 16 Yak anam niite amge Jesusnu ipunitak awak danab ag tatam

nai amunu diig amu ag oolag ii maitom. Dimpa Jesus Nug hab abpa uke, haen amupa ag
nai yak nuhignu niite amu danab ag Jesusnu heplg amunu ele dab mepig.

17 Aria Lasarus nug mauha modpa niiom, haen amupa am danab ah kudum ag ele
daanna, Jesus Nug Lasarus onigpa ewa mad ete, aha dimitim do anidpig amu, ag amunu
matiegeg, 18 danab ah laala ag Jesus Nug eponak keeke, danab hekunu elele iita amu
heum, ag nai amu doopig amunu ag Jesus ibpa anidkulagnu gopig. 1 Ag gopig amunu

do gumak danab-Parasia ag aka aka nai matin apig. “Ig nuhig ib oo nekunignu elele iita.
Anteg! Danab ah oh Nug dim lamidteb,” aon apig.

GRIK LAALA AG ELE JESUS ANIDKULAGNU GOPIG

20 Amu haen amupa Grik laala ag ele Jerusalem apa danab ah ag metid hobul amu
anidkulagnu ukaegeg, ag ele oh gopig. 2 Grik danab amu ag Betsaida ted Pilipus gumidna
gona, amegpa apig. “Danab nadi, ig Jesus anidkunignu oonig daate,” aon apig. 22 Aeg am
Pilipus uka, Andreus amegpa aum. A amu Andreus nug Pilipus ele oh goya, Jesus amegpa
apid. 23 Aeh amu Jesus Nug amelahpa aum. “Danab Bekalag da, da onil okai aokulnu haen
aaku udiom. 24 Genabnab genab da ag amelagpa atem. Buah aeg nug wanpa ii na qeku,
qadu beebeb, aeg nug ele ii bedaku amu aeg nug aakuib daate amge nug wanpa na qa
bedaku dayeb amu nug bau ba, meu huanak ote. 2> Anam amunu aun nug bedu wan
imupanuib bau daakunu dab mak okai aote amu nug padal meku. Amge aun laa nug
wan imupan bedu bau dayak oo ii gete, amunu dab mak okai ii aote amu, nug bau dayak
nuhig haen oh nuhigpa daaku. 26 Amu laa nug dahil udat hekunu dayeb amu nug da dim
lamidad! Am da adepa daatem am dahil udat danab nug ele apa daaku. Am laa nug da
dim lamidku amu Mame Nug ele nug binag humaku,” awa aum.

JESUS NUG AG NUG AD EMAITAKPA ATULKULAGNU AUM
27Jesus Nug nai amu anana, Nug nai tudita aum. “Da oolEa dab mak kudumnab aotem.
Da, ‘Mame, na haen imunu mua nau imu hepe da ii anidpa,” akulte? Iita! Da udat imu

hekulnu udimi,” awa aum. 28 Jesus Nug anam anana amu Nug nai tudita aum. “Mame,
na binan humape okai dayad!” awa aum. Anam a amu baag laa hab atannu na aum. “Da
tatam binal okai humami amu baula okainab humakul,” awa aum. 29 A amu danab ah
laala apa daapig amu ag, “Hakad qeum,” aon apig. Laa am apig, “Engel nug, Nug amegpa
nai matiom,” aon apig. 30 Ag anam aeg amu Jesus ag amelagpa aum. “Baag imu am da
ehanidkunu ii neum. Iita! Ag ehanadkunu neum. 3! Gemu amu wan imupan danab oh

dilag epediak haen. Gemu haen imu amu, wan imunu gumak danab nau amu lamiteb
dimitim goku. 32 Amge da ad emaitakpa atulidkulag, haen amupa amu da danab ah oh

eedadpi, ag dagatolpa dokulag,” awa aum. 33 Jesus Nug nuhig mauhaknu ib amu miag
atil_<un_u, Nug nai anam matiom.

34 Nug anam matie amu danab ah kudum nug odepa aon apig. “Ig dopa nai inam
doomut. ‘Kristus Nug hanhan daaku!” Am atemun na Danab Bekalag aihkulagnu atem?
Danab Bekalag Nug am aun?” aon apig. 35 Anam aeg am Jesus Nug aum. “Ag haen
nakoknab laa ele amahlak ele daaglag. Haen imupa ag amahlak ele amunu gatatu ag
tonadmanu ag amahlak ele oiyeg! Laa nug gatatupa oite amu nuhig ib ii anidte. 3¢ Ag
amahlak ele daanna amu amahlaknu oolagpa genab doyeg! Ag oolagpa genab dooglag

amu ag amahlak bekod daaglag,” awa aum. Jesus nai amu awowa, uuata, ag amelagnu
lokumom.

JUDA KUDUM AG JESUSNU OOLAGPA GENAB II DOOPIG

37 Jesus Nug danab ah kudum amelagpa eponak keeke, danab hekunu elele iita heum
amge ag nuhignu oolagpa genab ii doopig. 38 Ag oolagpa genab ii doopig amunu ag heeg,
propet Jesaianu nai aaku elele metom. Propet nug nai inam aum. “Nadji, danab laa nug
ihinig nainu oopa genab ii doote. Am danab laa nug Nadi Nug udat gagatag heum amu
udat amunu diig ii doote.” 39 Ag nai ii doopig, Kayaknu udat okainu diig ele ii doopig
amunu ag Jesusnu oolagpa genab ii doopig. Keeke amunu am Jesaia nug nai laa inam ele
yom. 40 “Nug danab amu ag amelag he gaduom, ag oolag ele he, gagatag epom amunu ag

amelagpa keeke laa anidna, oolag edueb, oolag tutuku dab medapeg, da ag bapaladkulnu

elele iita.” 41 Jesaia Jesus binag okainab antom amunu nug Jesusnu aum.
12 Jesaia anam anta yom amubia iki danab kudum ag oolagpa genab ii doopig amge

laala, nakok kudum, ag oolagpa genab doopig. Ag oolagpa genab doopig amge ag
do gumak danab-Parasia, amu dilag badapig. Ag ag lamadpeg, nai doyak lag dimitim
daamnanu badana, oolagpa genab doyak amu miag ii atipig. 43 Ag danab ag binalag
mekulagnu dab mak okai aopig. Kayak Nug ag binalag mekunu amu, ag amunu dab mak
okai ii aopig. )

44 Amu Jesus huanak ewa nai matiaya aum. “Laa nug dahilnu oopa genab doote amu
nug dahilib oopa genab ii doote. lita. Aun nug da meide udimi ele amu, Nug nuhignu ele
oopa genab doote. 45 Am laa nug da anidte amu nug aun da meide udimi ele amu Nug
ele anidte. 46 Amu laa nug dahilnu oopa genab doote, nug gatatupa ii oimanu amu da
amahlak awen, wan imupa udimi. ) )

47 Am laa nug dahil nai doya dim ii lamidte amu da nug ii epedipa. Da wan imupan
danab epediadkulnu ii udimi. Iita. Da ag eduen diikulnu udimi. 48 Laa nug da di meda,
dahil nai ii aoku amu nuhig epediak, nug aokunu apa ana daate. Nai da nug dookunu
matimi ele amu, nai amu geha nug hetodiakpa epediku. 4° Da daka dahil dab makpa
nai ii maditem. lita. Mame, Nug da meide udimi, Nug da udat medom ele amu, Nl_lg

da adi nai akulnu, adi madikulnu ele medom. 3¢ Am da dootem, Mamenu nai amu bau
hanhan dayaknu nai amunu da nai amu maditem ele amu Mame Nug amelpa aum amuib

maditem,” awa aum.

13
JESUS IPUNITAK AWAK DANAB BAELAG IHOM

1 pasowa metid hobulnu ded ii neumpa, Jesus Nug doyom, Nug wan imu uua, Mameg
topa gokunu haen aaku malom. Nug anam doya, Nug danab ah nuhikudnu oo mauhe,
Nug genab anam huanak doyom amu ipuanatom. 2Nug nuhikud ipunitak awak danab ele
e lanan daanna, Satan nug tatam Judas Iskariot, Simon beka, nug Jesus keked epelagpa
mekunu dab mak metom amu 3 Jesus Nug Mameg keeke oh Nug epegpa meum doya, Nug
Kayak topanu udiom, Nug edua Kayak topa gokunu ele doya, 4 Nug e uua aha, ulahnu
lamen nuhig uda maama, bedu opiaknu lamen laa awa, imuagpa takom. 5Nug anam
hewowa, le tapidpa qe noum. Qe no, aaku Nug dig ma, nuhikud ipunitak awak danab
baelag ihaha amu lamen i imuagpa takom ele, amupa baelag lepu opiom. ¢ Am Nug baelag
lepa ihaha uka uka, Simon Petrus gumita wa, Petrus nug Jesus od metom. “Nadi, na da
bael ihakutnute hetem?” awa aum. 7 Anam a amu Jesus amegpa aum, “Keeke da hetem
imu na geha imu ii dootem amge dimpa dookut,” awa aum. 8 Awa a amu Petrus aum.

“Nadi, na da bael iinab ihamna, gemu buti adi ele iinab ihamna,” awa aum. A am Jesus
Nug aum. “Da na baen ii ihakul amu na dahil iita,” awa aum. 2 Anam a amu Simon Petrus
aum. “Nadi, anam dayeb amu na da baelib aib ihame. Na epel, ikil ele oh ihe!” awa aum.

10 Petrus anam a amu Jesus Nug amegpa aum. “Laa nug le layom ele amu, nug bedu
dubutid iita amunu nug baegib iheb, nug bedu oh opia awak daaku. Agam opia awak
daateb amge ag ohnab opia awak iita,” awa aum. 11 Jesus Nug laa Nug keked epelagpa
mekunu amu doyom amunu Nug, “Ag oh opia awak iita,” awa aum.

12 Aria, Jesus ag baelag iha malowa amu nuhig ulah lamen edua awa, ade no, edua
dayom. Dayaya Nug ipunitak awak danab amelagpa aum. “Da keeke ahilagpa hemi

imu ag oolag maidtete? 13 Ag dahilnu, ‘Thinig i];_)unifak danab amu ihinig Nadi ele,” aon
ateb. Da genab da anam aaku daatem amunu ag ena anam ateb. 14 Da am ahilag Nadi

amu ahilag ipunitak danab ele amu da ag baelag ihaladmi amunu ag ele lailkad baelkad
ihalateg! 15 Da kobol imu ag ipuanadmi, ag ele kobol da gemu ahilagpa hemi amubia
heig! 16 Da genabnab genab ag amelagpa atem, begbeg danab nug gumak danab nuhig ii
edidte. Am danab nug udatpa gote amu nug danab me gote ele amu ii edidte. 17 Ag amu
doona, ag anam hekulag amu ag oolag gamag ahaku.

18 Da maditem imu amu da ag oh ahilagnu ii atem. Da danab dahilad, da tituanadmi
ele amu, da ag diilag dootem. Amge Kayak nai niite amu genab meu beku. Nai amu inam
ate. ‘Danab nug da ele e latep ele amu, nug da tapidkunu baeg humaku!’” 1° Da imu ii

beumpa iiku ag amelagpa atem amunu dimpa beeb amu ag dooglag, da am Kayak beka.
20 Da genab ag amelagpa atem. Laa nug udat danab, da nug mei gote ele amu, nug oo

meta humidte amu nug da aaku oo meda humidte. Laa nug da oo meda humidte amu
nug laa, da meide udimi ele amu, Nug oo meta, humidte,” awa aum.

JUDAS JESUS KEKED EPELAGPA MEKU
21 Jesus nai anam matiowa, Nug oopa ugnab doyom. Oopa ug doya amu Nug nai
matia aum. “Da genabnab genab ag amelagpa atem. Ag oolagpanu laipu laa nug da
keked epelagpa meidku,” awa aum. 22 Nug anam a amu ipunitak awak danab ag aka aka
nug neekldplg Nug aunnutai aum amu ag ii doopig. 23 Ipumtak awak danab laa, Jesus

nuhignu o huanak mauhtom ele, nug Jesus guguitaknab dayom. 24 Dayeye amu Simon
Petrus nug eEegEalb amegpa aum. “Na od mete, Nug aunnu ate,” awa aum. 25 Anam a

amu ipunitak awak danab Jesus guguitaknab dayom ele amu nug aum. “Nadi, na aunnu
atem?” awa aum. 26 Nug anam a amu Jesus amegpa aum. “Da geha bret tapid lewa elepa
mepi nob, taulen medakul amu danab nug aakuib,” awa aum. Aria Jesus Nug bret lewapa
ma awa, Simon beka Judas Iskariot metom. 27 Judas e amu awe amu Satan nug oopa

noum. No amu Jesus Nug nuhignu aum. “Keeke na hekutnu hetem am paha he!” awa
aum. 28 Anam aum amge balalpa daapig ele, amunu laipu laa Jesus Judas amegpa aum

ele, nai amu diig ii doyom. 2° Laala ag Judas men dodo kunup gumtom amunu, “Jesus
Nug pasowa hobulnu keeke awaknutai ate,” o iita, “Dadek danab dilag keeke daden ma
mataknutai ate,” aon apig. 30 Aria Judas nug bret maha amu awowa, pahanab dimitim

ukom. Dimitim amu gat_atu ele aaku neum.

DO BAU
31 Judas dimitim uke amu Jesus Nug aum. “Danab Bekalag da aaku binal okai aomi.
Dahilpa Kayak ele binag okai aote. 32 [Kayak Nug dahilpa binag okai aweb] da nuhigpa

binal aokul. Yo, Nug pahanab da binal okai medaku. 33 O nid naunau dahilad, haen
nakoknab da ag ele daagnig amu dimpa ag da matidkulag. Da tatam Juda amelagpa ami,

amu gemu ele ag amelagpa iiku atem. Ag aben da gotem ele, amupa ag gemu gokulagnu

elele iita. 3¢ Amu gemu da do bau ag madatem. Ag lailkad dilag oolag mauhad! Amu da
ahilagnu ool mauhte, amubia ag ele ag lailkad dilag oolag mauhad! 35 Ag lailkad dilag

oolag mauheb amu danab laa ag miagib dooglag, ag amu ipunitak awak danab dahilad,”
awa aum. -

36Jesus anam a amu Simon Petrus od metom. “Nadi, na adepa gokut?” Petrus anam a
amu Jesus Nug amegpa aum. “Aben da gotem ele, amupa amu gemu na da dim lamidna
gokutnu elele iita amge dimpa amu na dim lamidkut,” awa aum. 37 Anam a amu Petrus

nug aum. “Nadi atemun? Da geha imu na dim lamidkulnu elele iitate? Da geha na
ehaniten, da nahip aben awen mauhkul amunu amu, da ugnab laa ii dootem,” awa aum.
38 A amu Jesus odepa awa aum. “Na dahil aben aona mauhkut-te? Da genab na amenpa

atem. Na tugan im_upa, na dahilnu, ‘Da Nug ii dootem,” aon, haen ewam batak akut. Na
haen ewam anam ape, dimpa matuk dawai nug gaaku,” awa aum.

MAME TOPA UKAKNU IB AMU JESUSIB
1“Ag oolag ug aib dayom. Ag Kayaknu oolagpa genab doona, ag dahilnu ele oolagpa
genab doyeg! 2 Da Mamel laug amu oo kudum ele amu da laa ahilagnu bapaidkulnu
gotem. Anam laa ii daalo amu da ag amelagpa alom. 3 Da uken, ahilag aben babaitoya
amu da eduen udien, omalate gokul. Adinu? Da daakulpa amu, ag da ele daagnig. 4 Amu

da gokulnu ib amu ag dooteb,” awa aum. 5 Anam a amu Tomas od metom. “Nadi, na
adepa gokut amu ig ii dootem amunu ig atem heta, ib na gokut ele amu doognig?” awa

aum. ¢ A amu Jesus Nug nob ma aum. “Ag laih gokulagnu henana amu ag ibpa goteb.
Amubia da am hab abpa ukaknu ib. Laa ele amu genab diig am da, bau dayaknu diigamu
ele daib. Danab nug Kayak gumita gokunu amu, daib nug ehanidpi gokunu elele daatem.

7 Ag da dooidlob amu ag da Mamel ele doolob amge geha iiku amu ag Nug dooteb amu ag
ele anidteb,” awa aum. & Anam a amu Pilipus nug aum. “Nadi, Na Mama ipunigpe, amupa

ig elele doognig,” awa aum. ° Pilipus anam a amu Jesus aum. “Pilipus, haen elabnab da
ag ele daamut am na iite dooidtem? Danab nug da anidte amu nug Mama anidte. Am
adinu na Mama anidkutnu od medatem? 10 Da Mame topa daaiyi, Mame Nug dahilEa

daate. Pilipus na amu ootpa genab iite dootem?” awa aum. Jesus Nug anam matiowa,
Nug nai tudita ag oh amelagpa aum. “Nai da ag amelagpa maditem ele imu, amuam da
daka, dahil dab makpanu iita. Mame Nug dahilpa daate amu Nug nuhig matiak hete.
11Da Mama topa daaiyi, Mame Nug dahilpa daate, nai amu ag oolagpa genab doyeg! Tita
dayeb amu da keeke danab hekunu elele iita kudum hetem, ag amu anidna, ag oolagpa
genab doyeg! 12 Da genabnab genab ag amelagpa atem. Laa nug dahilnu oopa genab

doote ele amu nug udat da hetem imu amu nug ele heku. Nug udat da hetem ele amu,
udat dahil amu editak, okainab ele heku. Adinu? Da geha Mame topa gokul. 1> Amu

Mama Nug binag okai dahilpa aokunu amu ag keeke laanu da onilpa apeg amu da hekul.
14Keeke oh ag da onilpa da od medapeg amu da hekul.

JESUS KAYAK OUDI MEEB UDIKUNU AUM

15 Am ag dahilnu oolag mauhte dayeb amu dahil do ena tutuku dim lamidkulag. 16 Amu
da Mamel od medapi, Nug ehanitak laa madaku. Nug ag ele hanhan daaglag. 17 Nug

am Kayak Oudi, Nug nai genab Kayaknu ag ipuanadte. Wan imupan danab, ag oolagpa
genab ii dooteb ele amu, ag aoglagnu amu elele iita. Adinu? Ag Nug ii anidteb am ag
ele ii dooteb. Amge ag da ele geha iiku daateb, ag am Nug dooteb, Nug ag ele daateb,
dimpa Nug ag oolagpa ele daaku. 18 Da ag nid laa, nug anig mameg ele mauhpid, nukanab
daate, amubia ii uue{dpa. lita, da gumate udikul. 1° Nakok laa ele wan imupan danab, ag
oolagpa genab ii dooteb ele amu, ag da ii anidmana amge ag dahilad daateb amu ag am
da anidkulag. Da haen amupa bau daakul amunu ag ele bau daaglag. 20 Haen amupa amu,
da Mame topa daatem, ag am dahilpa daateb, da ahilagpa ele daatem amu ag dooglag.
21 Am aun laa nug dahil do awa, tutuku dab medata dim lamidte ele amu, nug aakuib
am dahilnu oo mauhte. Am aun nug dahilnu oo mauhte amu Mame Nug ele nuhignu oo

mauhku. Da ele nuhignu ool mauhebeb, da dahil kobol miag atiak nug ipunidkul,” awa
aum. -

22Jesus anam awa a amu Judas laa, Judas Iskariot iita, nug aum. “Adinu igib nahip kobol
ipunigkut amge iita adi dilagpa amuam iita?” awa aum. 23 Judas laa amu nug anam a amu
Jesus Nug aum. “Danab laa nug dahilnu oo mauheb amu nug dahil nai ele dim lamidku.
Aria danab amunu amu da Mamel Nug nuhignu oo mauhku. Amu da Nug ele, i nuhigpa

nepud, ig oh laipu, danab ewam lag laipupa daateb, amubia haen oh daagnig. 24 Laa nug

dahilnu oo ii mauhte ele amu nug nai dahil ele dim ii lamidte. Am ag dooteb, nai amuam
dahil iita. Nai amuam Mame, Nug da meide udimi ele amu, nuhig nai.

25 Keeke imu oh amu da ag ii uuadmi, da ag ele daatta, haen imupa iiku maditem.
26 Amge ahilag ehanitak, Kayak Oudi, da Mamel Nug da onilpa meeb udiku amu, Nug
udia, keeke oh ipuanata, da ag amelagpa adi ami amu Nug heeb, ag daulagpa doku. 27 Da
madod awe ii gopa. lita! Da dahil madod ag madatem. Wan imupa madod amubia ii
madatem amunu ag oolag ug aib geum. Ag aib badapig.

28 ‘Da ag uuate ukoya, eduen ag gumate udikul,” ai doopig. Ag genab dahilnu oolag
mauhlolob, ag da Mame topa gokulnu amu ag amunu oolag gamag ahalo. Adinu? Mame
Nug am Nadi, Nug da edilak. 29 Keeke imu neeb, ag oolagpa genab dooglagnu amu da
keeke imu ii neumpa iiku da ag amelagpa ami. 30 Wan imupan okai nug amu nug udat

nuhig hekunu haen miag beum daate amunu da ag ele nai kudum baula ii matimta. Nug
dahilpa keeke laa hekunu gagatag iita 3! amge danab ah oh ag da Mamenu ool mauhte

anidkulagnu, ag da Mame Nug adi hekulnu amelpa matiom amuib hetem ele dooglagnu
amu da iiku hetem. Ahapeg ig gotu.

15

JESUS NUG MUDI ONIG GREP GENAB
1Da am mudi laa onig grep amu nug ebekud diig. Da anam daaiyi amu da Mamel Nug
am gumak danab. 2 Mame Nug dahilpa epeg oh meu ii niiteb ele amu okulata gedadte.

Epeg laa meu niiteb ele amu ag meu 'huana okulagnu amu Nug bapaladte. 3 Da nai ag
matami amu he, ag ena bepig daateb. * Ag dahilpa daapeg, da ahllagpa daakul. Mudi
grep epeg nug nuka awaitak dayaya meu niikunu elele iita, nug mudi grep tuditak dayaya

meu niikunu elele amubia ag da ele ii daagnig amu ag ele meu ena ii omana. 5 Da amu
mudi grep, ag amu mudi grep ebekud. Laa nug dahilpa daate, da nuhigpa daatem amunu

nug meu kudumnab ote. Ag da uuidna amu ag keeke laa hekulagnu elele iita. 6 Laa nug
dahilpa ii daate ele, nug mudi grep ebekud danab ag okulna akaeg uke bunadteb amubia

daate. Danab ag mudi grep ebekud amu ag qag maadna akaeg, ab adu nadipa teeg eote.
7 Ag dahilpa daapeg amu dahil nai ahilagpa dayeb, ag oolag daate amu ag amunu da od
medanna, ag aoglag. 8 Ag meulkad huanak okulag amupa da Mamel Nug onig okai aoku.
Amupa ag dahil ipunitak awak danab genab ele daaglag.

9 Mame Nug dahilnu oo mauhte amubia da ahilagnu ool mauhte. Ag dahil oo mauhak
amu oopa ag hanhan dayeg! 1°Da Mamenu do tutuku dim lamitete, nuhig oo mauhak
oopa daatem amubia ag dahil do tutuku dim lamidkulag amu ag haen oh dahil oo mauhak
oopa daaglag. 11 Da 0o gamag ahak dahil ahilagpa daakunu nai imu matimi. Amupa oo
gamag ahak ag oolagpa am baknab daaku. 12 Dahil do amu inam. Da ahilagnu ool mauhte,

amubia ag ele lailkad dilagnu oolag mauhad! 13 Laa nug laikud dilag dab ma, nuhig bau
dayak padate amu oo mauhak kobol amuam oo mauhak kobol laa oh edidte. 14 Amu ag da
do matami, ag amubia hekulag amu ag dahil kadoi daaglag. 1> Begbeg danab nug danab
okai nuhig adi hete amu nug ii doote, nug, ‘Na gona udat amu he,” ate amuib aaku nug
hete amunu da baula ahilagnu begbeg ii atem. lita. Da ahilagnu kadoi atem. Adinu? Da
Mamel keeke oh amelpa a doomi amu ohnab matiyi ag doopig. 1 Ag da ii tituanidpig.

lita! Ag da onilpa adi keekenu Mame amegpa unuqidpeg amu Nug ag madakunu, da ag

dahilad daaglagnu tutuanaten, ag gona oina, meulag okulagnu amu meu amu hanhan
daakunu maadmi. 17 Da do iiku ag madatem, ag lailkad dilagnu oolag mauhad!

DANAB AH IPUNITAK AWAK DANAB KEKED MATAGLAG

18 Danab ah ag oolagpa ahilagnu nau, ninig ele doopeg amu ag doyeg, danab ah amu ag
tatam dahilnu anam dooplg 19 Ag wan imupanu danab ele laipu daalob, wan imupanu
danab ag ahilagnu ag lailkad bia doolob amge ag wan imupanu danab ele laipu iita. Daag
danab amu oolagpanu tituanaten, wan imupanu kobol imu uuglagnu ag maadmi amunu
diig amupa ag ahilagnu keked daateb. 20 Nai da ag amelagpa ami ele amu daulagpa doad!

Nai amuam inam. ‘Begbeg danab nug gumak danab ii edidte.” Amu aun adi laa ag da
lamidna gedilpig amu ag ag ele lamadna gedadkulag. Aun laa ag dahil nai diim lamidpig

ele amu ag am ahilag nai ele dim lamidkulag. 2! Amge laa ag Mame, Nug da meide udimi
amu, ag Nug ii dooteb amunu ag, ag da onilpa oiteb doona, ag ahilagpa ehed hekulag.

22Da udien, danab amu ag amelagpa nai laa ii matilom amu ag hipuninnu ab iita daalob
amge gemu ag hipuninnu ab iita daaglagnu ib laa iita. 23 Am laa nug da guhudilte amu
nug da Mamel ele guhuc_lidte. 24 Da keeke danab hekunu elele iita, danab laa ii heum
ele amu, ahilagpa ii helom amu ag hipuninnu ab iita daalob amge ag anidna, hamu bia
doona, da amu da Mamel ele ag oolagpa ihinihnu nau, ninig ele doopig. 2> Am ahilag
dopa yak niite amu elele metom. Nai amu inam. ‘Ag oolagpa, dahilnu diig fitapa nau,
ninig ele doopig.’

26 Kayak Oudi, Nug onig laa Ehanitak, Nug amu keeke ohnu genab diig, Kayak topa
daate amu da Nug geha mepi, ag ehanadkunu ahilagpa udiku. Nug amu Mame nuhlgpa
dayaya udiku. Geha Nug udia, nai dahilnu ag amelagpa matieb dooglag. 27 Amu ag ele
dahil nai matinna oiyeg! Adinu? Ag dig makpanu da ele daaut udie, gemu ele daatem.

16

1 Ag ahilag oopa genab doyak ii padamnanu da nai imu oh amelagpa ami. 2 Danab
ag Juda dilag nai doyak lag oopanu lamadkulag. Dimpa haen beeb, ag ag aqapeg
mauhpepeg, ‘Ig Kayaknu udat ena hetem,” aon akulag. 3 Danab amu ag da Mama ele
ii dooitpig amunu ag anam hekulag. 4 Da nai imu matiminu diig am haen amu beebeb,
da dab mak awaknu nai imu matami amu ag dab mekulag. Dig makpa da ag ele daamut
amunu da nai imu ag amelagpa ii ami, gemuib maditem. )

JESUS MAMEG TOPA UKEB, KAYAK OUDI NEKU

5 Gemu amu da laa, Nug meide udimi ele amu, Nug gumite gotem. Amu ag oolagpa
laipu laa nug da od meda, ‘Na adepa gotem,’ laa ii ate. ©Da nai matimi, diig amunu
ag oolagpa oo doyak okainab aoteb. 7 Da genab ag amelagpa atem. Da hab abpa gokul
am ena. Da ii gopi am ena iita. Adinu? Da ii gopi amu Kayak Oudi, ahilag ehanitak,
Nug ii nema amge da tein dayeye, da hepi, Nug ag gumata neku. &Nug udia, wan
imupan danab hipuninnu, kobol enanu amu 1epediaknu ele ag ipuanadku. °Nug danab ag
h1pun1nnu 1puanateb ag hipunin diignab, am danab ag dahilnu oolagpa genab ii dooteb
amu, dooglag. 1° Nug kobol enanu ipuanateb, ag da Mame topa gotem amunu ag kobol
ena hekulagnu elele daaglag, ag amu dooglag. 1 Nug epediaknu ele ipuanateb, ag wan
imupan okai, Satan, nug aaku epediak awa malom amunu ag hetodlakpa ii daaglagnu ib
aaku babaitak daate amu ele dooglag.

12 Da nai kudum ag amelagpa madikulnu hetem amge geha imu ag aoglagnu elele iita.
13 Amge Kayak Oudi, genabnu diig, Nug na, keeke oh genabnuib amu ipuanadku, Nug
nuka nuhig dab makpa ii matima. Iita. Nug adi doyom aakuib madiku. Adi adi dimpa
beku amu ele 1puanadku 14 Nug amu nai genab dahil awa, ag madaku amunu amupa
Nug da binal okai medaku. 15 Mamenu keeke oh amu dahil amunu da ami. ‘Kayak Oudi

Nug keeke dahil amu awa, ag ipuanadku.” 16 Nakok laa ele ag da ii anidmana. Nakok laa
ele dimpa amu ag da baula anidkulag,” awa aum.
17 Jesus anam a amu ipunitak awak danab nuhikud laala ag aka aka nug od metan apig.

“Nai nuhig imu am diig atemu? ‘Nakok laa ele ag da ii anidmana amu nakok laa ele
dimpa amu ag da edun anidkulag.” Nug inam ele aum, ‘Da Mama topa gokul.” 18 ‘Nakok
laa ele,” nai amuam diig atemu? Nug aditainu nai amu aum amu ig diig ii dootem,” aon
apig. Ag anam anana, aka aka nug od metaegeg, 19 amu Jesus Nug doyom, ag Nug ele od
metaglagnu hepig amunu Nug ag amelagpa aum. “Da nai ami amunute ag aka aka nug od
medteb? Da inam ami. ‘Nakok laa ele ag da ii anidmana amu nakok laa ele dimpa amu ag
da edun anidkulag!” awe ami. 20 Da ag amelagpa genabnab genab atem. Wanpan danab
ah ag am oolag gamag ahaku amge geha ag dahilad daateb amu, ag nadi gaaglag, ag oo
doyak ele gaaglag. Ag geha oolag ug ele daaglag amge ahilag oo ug dayak am edueb,
ag oo gamag ahak dooglag. 2! Ah nug nid menukunu haen male doya amu nug oo ug
daate amge nug nid menuowa amu nug baula ug ii doote. Adinu? Nug nid menue doum
amunu nug oo gamag ahate. 22 Anamnab aaku. Gemu amu ag oolag ug ele daateb amge
da geha ag edue anadkul. Ag geha haen amupa oo gamag ahak okai dooglag. Laa amu

nug ahilag oo gamag ahak amu qeeb nekunu amu elele iita,” awa aum. 23 Jesus Nug anam
anana, Nug nai tudita aum. “Geha ded amupa ag keeke laanu da iinab od medamna. Da

genabnab genab ag amelagpa atem, Mame Nug ag keekenu oolag heeb, da onilpa Nug od
medapeg amu Nug ag madaku. 24 Udie udie, gemu batak ag keeke laanu da onilpa Nug
od ii medapig. Ag oolag gamag aheb, oolag mekunu amu ag od mena amu geha aoglag.
25 Da keeke danab ag dooteb ii dooteb ele ou aqate, ipuanatete, keeke imu ohnu ag
amelagpa matimi amge geha haen amu udieb, da baula ag amelagpa anam bia ii madipa.
lita! Da nai miag matule, Mamenu madikul. 26 Haen amu udieb, ag geha Nug da onilpa od

metaglagnu amu da ag oulag dayeye, Nug unugidkulnu ii atem. 27 Iita! Mame Nug nuka
ahilagnu oo mauhte. Adinu? Ag dahilnu oolag mauhte amu ag ele da am Kayak topanu

udimi oolagpa genab dooteb amunu Nug ahilagnu oo mauhte. 28 Genab, da Mama topanu
udie, wanpa nemi daatem. Gemu am da wan imupan ahe, edue Mama topa gokul awa
aum. 2° Nug anam a amu nuhikud ipunitak awak danab ag Nug amegpa apig. “Gemu

na nai mlaglb matulna maditem, na keeke danab ag dooteb ii dooteb ele ou agatna,
ipunitak nai ii atem. 30 Gemu amu ig dootem, na amu keeke oh dootem amunu danab

laa nug tatam na od meteb, na dimpa nug nob medakutnu iita. lita. Na od mak amu
matu doon malame. Amupa na Mame topanu udime amu ig oonigpa genab dootem,”
aon apig. 3! Anam aeg amu Jesus amelagpa aum, “Gemu iikute ag oolagpa genab doopig?
32 Anteg! Haen aaku udite, aaku miag doum, geha ag lamadpeg, da uuidna, matatun,
apalagpa ukadkulag. Amge da daka ii daapa. lita. Da Mamel Nug da ele daagnih. 33 Da
nai imu ag madod aon daaglagnu amelagpa ami. Wan imupa amu ag ug anidkulag amge
ag ug aib agom! Adinu? Da wanpanu ug oh edidmi,” awa aum.

17

JESUS UNUQITOM
1Jesus nai matiowa, Nug ameg huma, hab atan neeka dayaya, unugita aum. “O Mame,
haen aaku udiom. Da am na bekat. Da na binan humakulnu amu na da binal okai hume!
2Na da danab ah medame ele amu, da ag bau hanhan dayak madakulnu, na da danab ah
oh dilag ikilag daakulnu gagatag medame amubia na da binal medakut. 3 Bau hanhan
dayak amuam inam. Danab ag na da ele dooitkulag. Na amu na naka am Kayak genab.
Da amu da am na bekat, na da meide udimi. 4 Udat na da medame amu da hein malami,

amupa da wan imupa na binan okai humami. 50 Mame, anuka wan ii dayeye, da na ele
daadda, da binal okai ele daaiyi udiom amu gemu na binal amuib edun mede!

6 Ao Mame, da wan imupan danab na medame amu da ag amelagpa na diithu mehugqi
doopig. Ag am nahipad, na da medame amu, ag nahip nai dim lamidteb. 7 Ag aaku
dooteb, keeke oh na da medame amu nahipanu udiom. 8 Nai oh na da medame ele amu
da ag matai aopig. Da nahippanu udimi amu ag genab doopig, na da meide udimi, ag amu
ele oolagpa genab doopig. 9 Amu da ahilagnu unugidtem. Da haen imupa wan imupan
danab, ag_oolagpa gena_b ii dooteb ele amu, da amu dilagnu ii unuqidtem. lita. Da danab

na medame, amu dilagnu unugidtem. Adinu? Amu oh am nahipad. 10 Dahilad imu oh
am nahipad. Nahipad oh am dahilad ele. Ag da binal meteb. 11 Gemu da wanpa baula ii

daapa. Da na gumite gotem amge dahilad imu ag wan imupan danab, ag oolagpa genab ii
dooteb ele amu, ag oolagpa daateb. O Mame opia awak, na oninpa danab ah da medame
imu dab madape, da na ele laipu daateb amubia ag oolag laipu ele dayeg! 12Haen da ag
ele daamut amu da dab mataiyi, ag da onil, na medame ele, amupa daapig. Laipu laa
ii padal meum. Laipu aakuib am nug nuka nuhig dab mak dim lamitom ele amu, nug
aakuib padal meum. Amupa nai yak nahip genab meu oum.

13 Da gemu na gumite golgulnu doyena amu dahilad danab ag oo gamag ahak dahil

oh aoglagnu amu da amunu nai imu maditem. !4 Nai nahip amu da ag matai, iita adi
ag dahilad imu dilagnu ag oolagpa nau, ninig ele dooteb. Adinu? Da wan imupanu iita

amubia ag ele wan imupanu iita. ! Da na ag wan imupanu diiadkutnu od ii medatem.
lita. Na hepe, Satan nug ag diiadkunu elele iita daaku amunu na od medatem. 16 Ag
wan imupanu danab iita, da ele wan imupanu iita amubia. 17 Amunu nai nahip am genab
amunu amupa na hepe, ag na noompa elelenab opia awak dayeg! 18 Na wan imupa meide
udie, danab ah oolagpa daami, amubia da ag maadpl ag ele danab ah oolagpa ‘daaglag.
19 Da dahilad imu ag da anidna, nahip nai pehetak dim lamidna, opia awak daaglagnu
amu da na oden tutukunab dim lamidtem.

20 Da dahilad ipunitak awak danab imu ahilagnu aakuib ii unuqidtem. lita. Imu ag
dahilnu madipeg, danab laala ele ag dahilnu oolagpa genab dooglag, da ahilagnu ele iiku
unugidtem. 210 Mame, Na dahilpa daatem, da nahippa daatem, amubia amu ag i ele laipu
daagnignu unugidtem. Danab laala amu ag nid dahilad ag oolag laipu daateb anidna
amu ag oolagpa, na he da udimi, genab dooglagnu amu da ag oh oolag laipu daaglagnu
unuqidtem. 22Na daelei laipu daatep, amubia dahilad imu ag laipu daaglagnuamunada
binal medame ele amu da ag matami. 23 Dahilad amu ag oolag laipunab dayebeb, iita adi

agna da meide udimi, na dahilnu oot huana mauhom amubia na dahilad, ahilagnu ele oot
huanak mauhte dooglagnu amu da ahilagpa daapi, na dahilpa daakut. 24 Mame, danab

ah na da medame amu haen da binal ele daakul amu ag da ele aben amupa daagnignu ool
daate. Ag da binal anuka wan ii dayompa na dahilnu oot mauhe, na da medame amu ag

anidkulagnu ool daate. 250 Mame tutukunab, iita adi amu ag na ii dooidteb amge da am
na dooidtem amu dahilad imu ag na da meide udimi amu dooteb. 26 Da na dit ahilagpa

miag atimi. Amu na dahilnu oot mauhte, oo mauhak amu ag oolagpa daakunu, da ele ag
oolagpa daakulnu amu, da baula na dit ipuanadl_(ul," awa unugitom.

18

JUDAS JESUS KEKED EPELAGPA MEUM
1Jesus anam unugqita male, nuhikud iEuni‘gak awak danab ele ag ahan gona, le Kidron
matadna, olip dad laa apa dayom amu ag dad amu oopa nopig. ?Judas, nug Jesus keked

epelagpa meum ele amu, nug ele dad amu doyom. Adinu? Haen kudum Jesus Nug
1pur11tak awak danab ele ag dad amupa qag medapig. 3 Amunu Judas nug Rom dilag

ban danab amu mana metak danab okai amu do gumak danab-Parasia, ahilag daup laala
ele diie, aben amupa udipig. Ag amahlak, hul amu bannu keeke ele aon gopig. *Jesus

Nug keeke oh nuhlgpa hekulag amu oh doya malom amunu ag udieg, Nug guguata wana
aum. “Ag aun madl’geb?” awa aum. ° Anam a amu Nug odepa aon apig. “Jesus Nasaret
ted,” aon apig. Aegam Jesus ag amelagpa aum. “Da iiku,” ‘awa aum. Judas, nug Jesus
keked epelagpa meum ele amu Nug ele oh hipaidna daapig. ©Hipaidna daaegeg, Jesus
amelagpa ‘Da iiku,” awa a, ag otaina, bitumtum gona, wanpa nena qepig. 7 Ag nena
geeg amu Jesus Nug baula od matom. “Ag aun maditeb?” awa aum. Anam a amu ag apig,
“Jesus Nasaret ted,” aon apig. 8 Anam aeg am Jesus aum. “Da am danab amu iikuib, da
matu amelagpa ami. Ag da matidna dopig dayeb amu ag danab imu uuadpeg ukeg!” awa
aum. °Nug nai amu aum amu Nug anul:<a nai laa aum, nai amu meu oum. Nai Nug anuka
aum am inam. “Na da medame amu laipu laa padal ii meum.” 10 Aria Simon Petrus nug

gep elab ele amunu nug eeda awa, mana metak danab dilag iki, nuhig begbeg laa daug
nadiap amu hoiyom. Nid amu onig Malkus. 1! Anam he amu Jesus Petrus amegpa aum.

“Na nahip gep elab edun aben}_)a me! Atemu? Le mua hai gokodga daate, Mame medom
ele amu, da iite lapa?” awa aum.

12Nug anam a amu ban danab amu ban danab ikilag amu Juda ikilag, ahilag daup ele ag
Jesus adana, mudipa hipalpig. 13 Hipalona, ag aon, tatam Kaiapas tanab Anas topa gopig.

Kaiapas nug mad amupa mana metak danab dilag iki dayom. 14Kaiapas amu nugib tatam
Juda amelagpa inam aum. “Danab laipu laa geha danab ah abenalag awa mauhku amu
ena,” awa aum.

PETRUS, “DA JESUS I DOOTEM,” AWA AUM

15 Am Simon Petrus nug ipunitak awak danab laa ele, a Jesus dim lamidpid. Mana
metak danab dilag iki nug ipunitak awak danab laa amu doyom amunu nug mana
metak danab amu laug ad oopa noum 16 amge Petrus nug ad dimitim, od odepa dayom.
Anam dayeye amu ipunitak awak danab laa, mana metak danab dilag iki nug doyom ele
amu, nug wana, nid ahin od gumom ele amu amegpa anana, Petrus omala oopa noum.
17 Ipunitak awak danab, mana metak danab dilag iki nug doyom ele amu, nug anam he,
nid ahin od gumom ele amu Petrus amegpa aum. “Na ele danab imunu ipunitak awak

danab laatai?” awa aum. Nid ahin nug anam a amu Petrus aum, “Da iita!” awa aum.
18 Haen amuam oug haen amunu begbeg danab amu daup ele ag oug doona, ag ab laa
ilan udignana daaegeg, Petrus nug ele ulah geum amunu nug ele gakadak aokunu ab
ilapig amu udika dayom.

MANA METAK DANAB DILAG IKI JESUS OD METOM

19 Anam dayeye amu mana metak danab dilag iki nug Jesus ipunitak awak danab
nuhikudnu amu danab ah amelagpa nai mehugqom amunu ele od metom. 20 0d mete
amu Jesus Nug odepa awa inam aum. “Da am danab ah amelagpa aben miag atiakpa
nai matimi. Da nai doyak lag kudumpa am metid lag oopa ele ipunitak maadtami. Da
lokumakpa laa ii mehuqtami. 2! Amunu adinu na da od medatem? Na danab ag nai dahil
doopig ele amu ag od mate! Ag am dahil nai doopig,” awa aum. 22 Anam a amu daup laa
hibaita dayom ele amu, epeg oohap ta, hipeg matadada aum. “Na mana metak danab
dilag iki nai amupate nob medatem?” awa aum. 23 Anam a amu Jesus amegpa aum. “Da
nai nau ami dayeb amu na tutuku da amelpa ape doyei! O iita da nai tutuku ami dayeb

amu adinu na da oidme?” 24 Jesus anam a amu Anas nug Jesus, epeg muc_lip_)a qakak ele,
Kaiapas, nug am mana metak danab dilag iki, nug topa me ukom.

PETRUS BAULA, “DA JESUS I DOOTEM,” AWA AUM
25 Simon Petrus nug ab udika dayeye, ag nug od medapig. “Na ele nuhig ipunitak awak
danab laatai?” aon apig. Anam aeg amu nug aum. “Da iita,” awa aum. 26 Mana metak

danab dilag ikinu begbeg laa, nug am begbeg danab Petrus daug hoiyom ele, amunu tiig
laipu amu, nug aum. “Genabnab na ele data apa dayeye, da anidmi,” awa aum. 27 Anam

a amu Petrus edua amegpa, “lita,” awa aum. Nug anam a amu matuk paha gayom.

JESUS AON PILATUS TOPA GOPIG
28 Matuk gaye amu butuanab Jesus Kaiapas topanu aona, gabman okai top gopig. Ag

aon gopig amge ag aka ag gabman okai laug oopa ii nopig. Ag oolagpa, “Gabman okai
imu nug Juda iita, ihinig dopa ig nug lag oopa gota, ig oonigpa hlpumn ele daagnig amu
ig hipunin ele daatta amu ig Pasowa metid hobul ii lamata amunu ig lag oopa ii gomata,”
anana, lag oopa ii gopig. 2° Anam amunu ag dimitim daaegeg, Pilatus nug dimitim ag
gumata doa, émelagp_a aum. “Danab imunu nai atemu?” awa aum. 30 A amu ag nug
odepa aon apig. “Nug hipunin iita dayeb amu ig omalta, nahippa ii udilom,” aon apig.
31 Aeg amu Pilatus nug ag amelagpa aum. “Ag aka Nug aon gona, ahilag dopa nuhig nai
epedieg!” awa aum. Anam a amu Juda ag apig. “Rom ag ig danab laa geput mauhkunu
aib apig amunu ig danab laa geput mauhkunu ii dootem. Diig amunu amu ig na Rom
dilag_kobolpa danab imu ad ema_itakpa aihkutnu oonig daate.” aon apig. 32 Ag nai amu
apig amu Jesus Nug kobol adipa mauhkunu aum ele, nuhig nai amu meu oum.

33 Anam aeg am Pilatus nug edua laugpa noa, Jesus onigpa e do, amegpa aum. “Na
Juda dilag Kingte?” awa aum. 34 Pilatus anam a amu Jesus amegpa aum. “Na naka nai
amu atemte oo iita laa ag na amenpa apigte?” awa aum. 3> Anam aamu Pilatus nug aum.

“Da am Juda tedte? Nahipad danab ah amu mana metak danab okai ele ag na omaidna
udin, da epelpa meidpig. Na adi heme?” awa aum. 3¢ Pilatus anam a amu Jesus aum.

“Dahil do madod am wan imupan iita. Dahil do madod wan imupanulob amu dahilad
danab ag wagai mepeg, Juda okai ag da ii adailob. Amge dahil do madod amu ipanuiita,”
awa aum. 37 Jesus anam a amu Pilatus amegpa aum. “Na anam atem amunu na kingte?”

awa aum. A amu Jesus Nug aum. “Na dahilnu, ‘Na am king daatem,” matina atem. Da
nai genab mehugeqe oikulnu wanpa nei, da anil menuidom. Laa oh ag nai genab dim

lamidteb amu ag dahil nai dooteb,” awa aum.

38 Nug anam a amu Pilatus amegpa aum. “Nai genab amu adi?” awa aum. Nug anam
anana amu aha, dimitim Juda gumata uka aum. “Da nuhigpa ehed laa ii anidmi. 3° Am
ag ahilag kobol laa ele daate amu kobol amupa, da Pasowanu metid hobul haenpa danab
laipu laa uhuge madatem amunu ag adi ateb? Da Juda dilag King amute uhuge madakul?”
40 Nug anam aum amge ag qalan apig. “Nug iita! Barabas uhuqna meke!” aon apig.
Barabas nug am danab agaqa, danab dilag keeke mauhnoak aotom. )

19

! Anam aeg amu Pilatus nug a, nuhig daup danab ag Jesus wippa ehed matadpig.

2 Matadna amu daup ag King igipanu bala bia mudi qaun aeg elepa hewona, Jesus igipa
aglaeg no, king dilag lamen ele aduiteg noum. 3 Ag anam hena, Jesus gumidna udin apig.
“Na am Juda dilag king! Na binan ele,” aon apig. Ag anam anana, ag epelag oohap
tena, hipeg matadpig. 4 Ag anam heegeg amu Pilatus edua dimitim doa, amelagpa aum.
“Anteg, da nug bedupa ehed hak laa ii anidmi amunu ag amu dooglagnu omalpi, dimitim

dokunu hetem,” awa aum. > Anam a, Jesus mudi qaun ele igipa meeg dayeye, King dilag
lamen enanag amu ele bedupa dayeye, Nug dimitim doum. Do amu Pilatus nug aum. “Ag

danab imu anteg!” awa aum. ¢ Anam a amu mana metak danab okai, ahilkad daup ele
ag Jesus anidna, huanak ena apig. “Ad emaitakpa atule! Ad emaitakpa atule!” aon apig.

Anam aeg amu Pilatus nug aum, “Ag aka aon, ad emaltakpa atuleg, da am nuhigpa ehed
laa ii anidmi,” awa aum. 7 Pilatus anam a amu ag apig. “Ig d do ele amu ihinig dopa amu
Nug mauhkunu daate. Adinu? Nug, ‘Da am Kayak beka,” aum,” aon apig.

8 Ag anam aeg, Pilatus doya, nug huanak bada, ° nug edua lag opa noa, Jesus od metom.
“Na am ab adepanu udime?” od meta aum amge Jesus odepa nakok laa ii awom. 10 Odepa

ii awe amu Pilatus nug aum. “Atemun? Na dahil nai imu nob iite mekut? Da na ad
emaitakpa atulidkulnu api amu atulidkulag, o iita da uhugidkulnu api amu uhuqidkulag.

Na amu iite dootem?” awa aum. 1! Anam a amu Jesus amegpa aum . “Atannu laa Nug na
gagatag ii metalo amu na da ii adailom amunu aun nug da na epenpa meidom ele amu,
nuhig hipunin am okainab, nahip editak,” awa aum. 12 Pilatus nai amu doya, Nug Jesus
uhugkunu heum amge Juda ag enan apig. “Na danab amu uhugpe goku amu na Kaisa

layag iita! Danab laa nug nuka nuhig, ‘Da am king,” ate, nug am Kaisanu keked,” aon
apig. 13 Pilatus nug nai anam doya, nug Jesus omala dimitim doa, epediak aben onig Men

Dugqapig, apa epediak okainu balalpa dayom. Men dugak amunu ag Hibru naipa, Gabata,
aon adaplg 14 Ded amuam Pasowanu metid hobul babaitaknu ded amu aam ameg 12 bia
dayom. Anam dayeye, Pilatus Juda amelagpa aum. “King ahilag iiku,” awa aum. 1> Anam
a amu Juda ag apig. “Aon ad emaitakpa atuleg! Aon ad emaitakpa atuleg!” aon apig.
Anam aeg am Pilatus od matom. “Ahilag King amu da ad emaltakpa atulkulnu oolag
daatete?” awa aum. Pilatus nug anam a amu mana metak danab okai ag inam apig.
“Ig King laa iita. Kaisa aakuib!” aon apig. 16 Anam aeg amu Pilatus Jesus ad emaitakpa
atulkulagnu ag epelagpa meum. ) )

JESUS AD EMAITAKPA ATULKULAGNU AON GOPIG
17 Pilatus Jesus ag epelagpa me, ban danab ag aoeg, Jesus nuka ad emaitak mawewe,

aben laa onig Ikilag Ebehi, apa gopig. Hibru naipa ag aben amunu Golgata aon ateb.
18 Ag aben amupa ad emaltakpa atulplg Danab adit laa ele nug heqo laih laih atulatpig,
ag Jesus gamagpa atulplg

19 pilatus nug nai iki laa ya, ad emaitak i igipa atulom. Nai am inam. Jesus Nasaret ted,
Juda dilag king. 2° Nug nai amu Hibru naipa, Laten naipa, Grik naipa ele yom. Aria aben
ag Jesus ad emaitakpa atulpig ele amuam ab okai guguitak amunu Juda danab kudum ag
nai amu eb gepig. 21 Ag eb gepig amunu mana metak danab okai ag Pilatus amegpa apig.
“Na, ‘Nug am Juda dilag king,’ aib yaame. Iita na, ‘Nug nuka, “Da am Juda dilag king,”
awa aum,” anam ye!” aon apig. 22 Anam apig amge Pilatus nug ag amelagpa aum. “Da

yaami am aaku yaami,” awa aum.
23 Aria daup danab ag Jesus ad emaitakpa atulpig, haen amupa ag nuhig lamen aona,

daup danab wadele ag laih laipu laipu anam aopig. Ag amu aona amu ag lamen elab
nuhig, baagpanu uka baegpa noak amu ele aoglagnu heplg 24 amge lamen amuam koitak
ele iita, kunum anam heplg amunu daup danab ag apig. “Ig lamen amu ii patidmata. Ig
dais qid heta, ig oonigpanu aun ig laa oh edika amu nug aoku,” aon apig. Ag anam heeg
amu Kayak naipa, nai laa daate amu elele metom. Nai amuam inam. “Ag lamen dahilad
otialadna diipig. Ag dais qid hena, danab laa otieg, lamen elab dahil awom.” Daup danab
ag anam hepig. 25 Aria ag anam heeg amu Jesus anig amu nug makeg amu Kliopas wau
Maria amu Maria Magdala ted ele, ah amu oh ag Jesusnu ad emaitak guguitak daapig.

26 Ag anam daaegeg, Jesus Nug anig amu ipunitak awak danab laa, Jesus Nug nuhignu oo
huanak mauhtom ele amu, nug ele anata, Nug anig amegpa aum. “Ah, nid imu am na
bekat,” awa aum. 27 Nug anam anana amu Nug ipunitak awak danab amegpa ele aum.
“Imu am na anin,” awa aum. Jesus anam a amu ipunitak danab nug ah amu omala, nug
laugpa uka, haen amupa nug dig ma gumeme, oh daadtapid.

JESUS MAUHOM

28 Keeke amu oh ba male amu Jesus doyom, udat nuhig oh aaku ha malom amunu
Kayak naipa yak laa daate, amu elele medakunu, Jesus aum. “Da le baal diite,” awa aum.
29 Nai amu a, ag wain ena iita, apa dayom amunu ag keeke laa lamen bia, le eedte ele,
amu onig span, keeke amu wainpa mewona, aon, ud laa onig hisop, amu gumupa itana,
meeg te, Jesus lemadu yaapig. 30 Ag Jesus wain anam metaeg lawowa, Nug aum. “Dahil
udat aaku hein malami,” awa aum. Nug anam ana mala, Nug dug guda ne mauhom.

31 Nug mauhom, ded amuam Juda ag ahilag Pasowanu metid hobul bapaidkulagnu

ded aaku ogiom. Ded amu uueb am metid okai bekunu dayom amunu danab gada metid
amupa aihatak ii niimanu, Juda ag Pilatus amegpa daup ag gona, danab aihadpig ele

amu ag baelag giipeg, ag mauhpeg, ag diiglagnu apig. 32 Amunu daup danab ag gona,
danab adit Jesus ele atulatpig ele amu baelah qiipig. 33 Ag anam giiatpig amge ag Jesus
gumidna wana, Nug mauhom anidpig. Nug mauhom anidna, baeg ii qiipig 3* amge daup
danab laipu nug Jesus ban palapalpa geti atule am pahanab tiig le ele neum. 35 Laa nug
keeke imu oh amegpa antom ele amu, nug iiku miag madite. Nug madite imu am genab,
nug doyom amu ag ele oolagpa genab dooglagnu madite. 3¢ Keeke amu oh am Kayak
naipa, nai daate amu genab elele mekunu beum. Nai amunu laa am inam. “Ag ebehi laa
ii qiimna.” 37 Am Kayak naipa nai amunu laa ele daate am inam. “Laa ag qeti yaapig ele
amu, laa ag Nug anidkulag.” )
JESUS MODPA MEPIG

38 Keeke imu oh dimpa amu Josep, Arimatia ted, nugJuda okai dilag bada, lokumakpaib

Jesusnu ipunitak danab oitom ele amu nug uka, Jesus gada aokunu Pilatus unugitom.

Unugite, Pilatus nug, “Ena,” awa a amu Josep uka, Jesus gada awom. 39 Nikodemus,
danab amu nug anuka dig makpa Jesus tuqan gumita ukom ele amu, nug ele udiom. Nug

ad diig aditnu tiilah, mutudilah ena ele, tiilah amu koboliatpig, keeke amunu ug amu

nakok 75 paun anam, nug amu awa udiom. Laa onig Mir am laa onig Alos. 40Udie amu a
Jesus gada aoya, Mir Alos ele meya, Jesus gada ele linen lamen elab amupa itapid. Juda

ag danab gada boomkulagnu hedapig amubia hepid. 41 Amu dad laa, ag Jesus Nug ad
emaitakpa atulpig ele, aben amu guguitak apa dayom. Dad amupa men mod bau, anuka
danab amupa laa ii mepig ele amu apa dayom. 42 Juda dilag Pasowanu metid hobulnu
bapaidkulagnu ded aaku dayeye, amunu metid guguitete, metid amupa udat hemananu,
men mod amu miag dayom amunu a apa Jesus gada mepid. )

20

JESUS EDUA HIBAITOM
1Juda dilag Metid amu uka male, Maria, Magdala ted, nug butuanab gatatu ele modpa

uka, men nadi mod ameg tonom amu laa nug dutune uka, mod amegpa ii dayeye antom.
2 Anam anta, nug edua qaibad uka, Simon Petrus amu ipunitak awak danab laa, Jesus
Nug nuhignu oo huanak mauhtom ele amu, a amelahpa_ aum. “Ag Nadi aon, adebtag
mepig amu ig ii dootem,” awa aum. 3 Nug anam a amu Petrus, ipunitak awak danab laa
ele a ahai, modpa gokulahnu * qaibad gopid. Goyaya amu 1pun1tak awak danab laa amu

nug Petrus edita, nug tatam mod guguita ukom. 5> Nug uka ta, gomela neeke, mod oopa
uke amu nug lamen elab, ag amupa Jesus gada itapig ele amu nug amuib niieye antom
amge nug oopa ii noum. ° Nug anam neeka dayegle, dimpa Simon Petrus nug uka ta,
nug ipu meta, mod oopa uka, nug ele linen lamen amu anta, 7 nug lamen laa, ag lamen
amupa Jesus iki hautpig ele amu, nug lamen amu ele antom. Lamen amu qak dayom

bia nuka anam dayeye, linen lamen ele amu nug ele nuka dayeye antom. 8 Anam ante
amu ipunitak awak danab nug tatam men modpa ukom ele amu, nug ele oopa noa anta,

nug oopa genab doyom. ° A amelahpanab anam anidya, a Kayak naipa, Jesus Nug edua
hl];_)aldlgunu nai amu yak daate amu a amunu oolah ii maitom. 19 A anam antoya amu
ipunitak awak danab adit a eduya laulahpa gopid.

MAGDALA AH MARIA JESUS ANTOM
U Tpunitak awak danab adit ukaeheh, Maria nug dimitim hibaita, gayaya dayaya, nug
gomela neeke, men mod oopa ukom. 12 Neeke uke amu engel adit, lamen hakab ele,
Jesus gada niiom aben amupa laa igipa laa baegpa anam daaeheh anatom. 13 Anate,
a nug amegpa apid. “Ah na adinu gaatem?” aoya apid. Anam aeh amu nug aum.
“Danab ag dahil Nadi aon adebtag gopig, adebtag mepig, da ii dootem,” awa aum. 14 Nug

anam anana, nug edua amu Jesus hibaita dayeye antom amge Nug am Jesus amu nug
ii doyom. 15 Ah nug edua Jesus ante amu Jesus ah od metom. “Ah, na adinu gaatem?
Aun maditem?” od meta aum. Od mete amu ah nug danab amu nug dad amu mamegtai
anana amu amegpa aum. “Danab nadi, natai aon gome? Anam dayeb amu na adepa

meme amu da amelpa ape, da uken aokul,” awa aum. 16 Anam a amu Jesus edua ah onig
diia, “Maria,” awa aum. Anam a amu ah nug edua Hibru naipa, “Rabonai,” awa aum.
Amu diig am, “Ipunitak danab.” 17 Nug anam a amu Jesus aum. “Na da aib adailme, da
Mame topa ii gomi. Amge na da odel aona, da lailad gumadna gona, amelagpa inam a!

‘Da, da Mamel, Nug am ag Mamelag ele, da dahil Kayak amu ahilag Kayak ele amu, da
Nug gumite gotem,”” awa aum. 18 Jesus anam amegpa a amu Maria, Magdala ted, nug

uka, ipunitak awak danab amelagpa aum. “Da Nadi anidmi,” awa aum. Anana amu nai
Jesus nug amegpa aum amu oh amelagpa aum.

19 Aria ded amupalb Metidpa gatatu ne, Jesusnu ipunitak awak danab ag Juda dilag
okai badadna, lag od manon daaegeg, Jesus udia tula, ag gumata doa dayaya, ag amelagpa
aum. “Ag oo mak madod ele aweg!” awa aum. 20 Nug anam awowa amu Nug epeg, geti
ele ipuanatom. Ag Nadi anidna amu ag oolag gamag ahak okai doopig. 2! Ag oolag gamag
ahe amu Jesus baula amelagpa aum. “Ag oo mak madod ele aweg! Mame Nug da meide
udimi, amubia da ele ag maati goteb,” awa aum. 22 Anam awowa, Nug oudi ahilagpa iwala,
Nug aum. “Ag Kayak Oudi aweg! 23 Ag danab dilag hipunin opina mataglag amu danab
amu dilag hipunin iita mekulag. Ag ii opina mataglag amu danab amu dilag hipunin iita
ii memana,” awa aum. ) )

24 Haen amupa ipunitak awak danab laa Tomas, nuhignu ag Didimas ele ateb amu, nug

ag ele ii daaegeg, Jesus Nug udiom 25 amunu ipunitak awak danab laikud laa ag Nadi
anidpignu amegpa aeg, nug aum. “Ag Nug epeg tutuipa atulpig amunu dudupa amu da
amelpa antena, da dudupa amu epelpa aden, Nug qeti dudupa ele epelpaade doyenaamu
da oolpa genab dookul,” awa aum.

26 Nug anam a dimpa metid laipu uue, ipunitak awak danab ag baula Metidpa laka qag
mena daanna, haen amupa Tomas nug ele oh daapig. Ag daanna, lag od oh amu manaton
daapig amge Jesus Nug udia oolagpa dayaya aum. “Ag 0o mak madod ele aweg!” 27 Anam
awowa, Nug Tomas amegpa aum. “Na epen dodopa da epel nakok adan, amenpa ele da

epel ante! Na epen bahin, da qetil ele nakok ade! Na oopa genab ii doyak danab bia aib
heme. Iita! Na ootpa genab doye!” awa aum. 28 Nug anam a amu Tomas odepa awa aum.
“Na dahil Nadi. Na dahil Kayak!” awa aum. 2° Nug anam a amu Jesus amegpa aum. “Na
amu amenpanab da anidna, na ootpa genab doome. Laa ag da ii anidna, oolagpa genab

dooteb amu, Kayak Nug ag ititak madate,” awa aum.

30Jesus Nug nuhikud ipunitak awak danab noolagpa eponak keeke, danab hekunu elele
iita idu idu kudum laa ele heum amu buk imupa oh ii yak. 3! Amge yak imu daate amu
ag eb genana, ag, Jesus Nug am Kristus, Nug am ele Kayak Beka daate, ag amu doona,
oolagpa genab dooglagnu daate. Ag nuhignu oolagpa genab doonna amu ag Nug onigpa
ag bauklel aoglagnu yak imu amunu ele daate.

21

IPUNITAK AWAK DANAB EBLAIH LAIPU ELE AG JESUS ANIDPIG
1Ded laa Jesus Nug nuhikud ipunitak awak danab ag Nug baula anidkulagnu Taibirias

le ihipa gumata waum. Keeke amuam inam beum. 2 Apa Simon Petrus, Tomas, nuhignu
ag Didimas ele ateb amu, aria Nataniel, nug am Galelia wanpanu danab, nug apag diig
am Kana amu Sebedi Bekod adit amu Jesusnu ipunitak awak danab adit laa ele, ag oh apa
daapig. 3 Anam daanna amu Simon Petrus nug amelagpa aum. “Da kakainu gokul,” awa
aum. Nug anam a amu ag apig. “Ig na ele oh gokunig,” aon apig. Anam ana amu ag oh
ahan gona, ub laapa tepig amge tugan amupa ag kakai nakok laa ii aopig.

4 Butua wakadede amu Jesus uka, le 1h1pa hibaita dayom amge 1pur11tak awak danab
ag danab amu, Nug am Jesus amu, ag ii doopig. 5 Am Jesus Nug ag od matom. “O nid, ag
kakai laa aopigte'?” awa aum. Anam a amu ég, ‘Tita,” aon apig. 6 Ag anam aeg amu Jesus
aum. “Ag uhui ub heqo laih nadiapa eig! Ag anam hena amu ag kakai aoglag,” awa aum.
Jesus anam a amu ag uhui nadiapa ena amu ag kakai huanak aopig. Awona, uhui eedpeg

bekunu elele iita.
7 Anam daye amu ipunitak awak danab laa, Jesus nuhignu oo huanak mauhtom ele

amu, nug Simon Petrus amegpa aum. “Umu am Nadi,” awa aum. Anam a, Simon Petrus

nug udat haaha, ulahnu lamen uda dayom ele amu nug, “Umu am Nadi,” nai amu doya,
nug ulah lamen awa ma, oola lepa noum. & Nug oola lepa no, ipunitak awak danab laa

oh ag ubpa daanna, uhui kakai ele eedpig. Ag umanab ii daaplg, yu ihi guguitak, 90 mita
keeke daaplg 9 Ag ub el gena udin, le 1h1pa dona amu ab laa ilak ewawa dayeye anidpig.
Kakai laala ab otagpa anadna amu bret ele dayeye anidpig. 1° Ag keeke anam anteg amu
Jesus amelagpa aum. “Kakai ag geha aaku diipig ele amu, laa akan doig!” awa aum.
11Jesus anam a amu Simon Petrus nug ubpa ta, uhui kakai ele amu eede, uduaman be,
kakai okai okai amu eb gena, 153 anidpig. Am huanaknab amge uhui nakok laa ii pakuom.
12 Anam daye amu Jesus amelagpa aum. “Dona e laig!” awa aum. Ipunitak awak danab
laipu laa nug Jesus od meta, “Na aun,” anam laa ii aum. Ag doopig, nug am Nadi. 13 Ag
anam doopig amu Jesus Nug doa, bret awa, pania matom. Kakai ele awa, pania matom.
HJesus Nu_g edua hibaitom amu haen ewam aaku nuhikud ipunitak awak danab ag Nug
anidkulagnu gumata waum. )
JESUS PETRUS 00 MAUHAKNU 0D METOM

15 Ag e lana malona, Jesus Nug Petrus od metom. “Simon, Johanes beka, na laa oh
edatak dahilnu oot mauhtete?” awa aum. Anam a amu Petrus aum. “Nadi na dootem. Da
nahipnu ool mauhte,” awa aum. Petrus anam a amu Jesus aum. “Na dabhil sipsip nakud

bekadna mede!” awa aum. 1¢Jesus anam anana amu Nug baula od metom. “Simon,
Johanes beka, na dahilnu oot mauhtete?” awa aum. Anam a amu Petrus aum. “Ao,

Nadi na dootem, da nahipnu ool mauhte,” awa aum. Anam a amu Jesus baula aum.
“Na dahilad sipsip atog noadna mede!” awa aum. 7 Jesus baula ewam batak Petrus
od metom. “Simon, Johanes beka, na dahilnu oot mauhtete?” awa aum. Petrus Jesus
haen ewam batak, “Na dahilnu oot mauhtete?” aum amunu oopa guitak doyaya, nug

Jesus amegpa aum. “Nadi na keeke oh doon malame amu na da nahipnu ool mauhte
ele dootem,” awa aum. Petrus anam a amu Jesus amegpa aum. “Dabhil sipsip bekadna

mede!” awa aum. 18 Jesus Nug anam anana, Nug nai baula tudita aum. “Da genabnab
genab na amenpa atem, na nid bau daanna amu na naka matagid imuanpa takana, aben

na naka gokutnu oot dayom amu na amupa gotame. Amge dimpa na kaino mena amu na
epen humape, laa nug na matagid imuanpa tagita, aben na gokutnu oot ii daate, amupa
omaiteb gokut,” awa aum. 1°Jesus nai amu matiom amu dimpa Petrus nug ib atemupa
mauha, nug Kayak binag amupa meku amunu aum. Nai amu oh dimpa Jesus Nug, “Petrus

na da dim lamide!” awa aum.
20 Petrus Jesus ele goyaya amu Petrus nug edua neeka, ipunitak awak danab laa, Jesus

nuhignu oo huanak mauhtom ele, nug anuka e lanak haenpa Jesus guguita dayaya, “Nadi,
aun nug na keked epelagpa meidku?” aum ele amu, nug dim lamatete antom. 21 Petrus
nug anta amu]esus_ameg_pa aum, “Nadi, danab imu am adi heku?” awa aum. 22 Anam a
amu Jesus Nug Petrus amegpa aum. “Da nug anam dayebeb, da edue udikulnu amegpa

akulnu daalo amu, amuam nahip keekete? Na daib dim lamide,” awa aum. 23Jesus anam a
amu nug laikud oolagpa ipunitak awak danab amuam ii mauhmanu nai anam nadi meum
amge Jesus Nug, “Danab amu nug ii mauhma,” ii aum. Jita! Nug, “Da api, nug ii mauheb,
da eduen nekul am nahip keekete?” aakuib aum. )

24 Am 1pumtak awak danab amuib nug keeke imu oh amegpa anta, nai amu madite,

nai imu ele itku yom amunu ig dootem, nai imu genab.
25 Amu keeke kudum laa ele Jesus Nug heum amu, keeke amu oh danab nug bukpa

yaalo amu buk huanaknab daalob, buk amu wan imupa am belo.

TOTOL UDpATNU NAI

JESUS HAB ATAN TEUM
120 Tiopilas, yak dahil da tatam yaami amu da yak amupa Jesus Nug udat oh heumnu,

Nug danab ah keeke ipuanatomnu ele yaami. Nug udat amu dig me udie, ded Nug hab

atan teum batak amu Nug udat amu oh heum. Heehe da amunu yaami. Aria da nai yaami
anidme ele amu, Nug mauha bau hibaite, ded 40 uue Nug hab atan teum. Amge ii ukom
haenpa Nug gokunu haaha, tatam Nug nuhikud totol danab elewen, Nug tituanatom

ele amu, ag nai amu tudidna hekulagnu, Nug Kayak Oudi gagatagpa nai matom. 3 Aria
Nug guitak nau amu awa mauhowa, dimpa genab edua hibaitom amu Nug nuhikud totol
danab elewen haen gamag ded 40 amupa gumata ona, ib kudumpa keeke amu ipuanatom.
Nug ded 40 amupa Kayaknu do madodnu nai ele mehuge dooplg 4 Amu ele ded 40 amupa
Nug ag ele oh haen laa e lanan daanna, Nug amelagpa aum. “Ag Jerusalem paha aib uupig.

Am ag keeke ena, da Mamel Nug ag keeke amu madakunu nai gaka aum, keeke amunu
ele da ag ai doopig amu, ag Nug ameg mekulag. > Am genab Johanes nug danab ah lepa

layatom amge haen elab iita amu ag Kayak Oudipa layatak aoglag,” awa aum.

© Nug anam a, haen laa ag oh qauko onig Olip 51pa gag mena, Nug aum amunu ag Nug
od medapig. “Nadi, haen imupanab na hepe, Rom ag ahapeg, ig Israel ig edut wan ihinig
gumagnigte?” aon apig. 7 Aeg amu Nug ag amelagpa aum. “Amu ahilagte keeke amunu
ag da Mamel Nug haen ded ele aum amu ag dooglag? Iita. Nug nuka keeke amu gumate.
8 Amge geha dimpa Kayak Oudi Nug ahilagpa neeb, ag gagatag aon amu geha ag dahil
nai Jerusalem mehuqna amu Juda wan ohpa amu Samaria amu ukeb wan atu ohpa ele
gona mehugkulag,” awa aum.  Am Nug nai amu amelagpa ana male, ag neegna daaegeg,
Kayak he, Nug atan teete amu lombig laa haute, ag baula Nug ii anidpig. 19 Nug uke, ag
hab atan neegna daaegeg am danab adit, a lamen hakab ele, a tulai doeh, ag ele hipaidna
daanna, 1 a apid. “Galelia danab, adinu ag hipaidna daanna, hab atan neegna daateb?
Amu gemu Kayak Nug Jesus ahilagpanu awe, hab atan ukom. Aria geha Nug hab atan
ugeke anidpig bia edua udiku,” aoya apid.

TOTOL DANAB AG JUDAS OU OTIPIG

12 Aria ag qauko, Olip ateb, apanu edun Jerusalem wapig. Qauko amupanu Jerusalem
wanak amu miag, kilomita lalpu maha ele. Juda dilag dopa danab nug ahilag Metidpa
tapa ukak elab amubia gokunu elele. 13 Ag ab okaipa tena amu ag gona, ag lag oo atan,
ag daapig ele amupa tepig. Ag onilag amu Petrus, Johanes, Jakobus, Andreus, Pilipus,

Tomas, Batolomiu, Mateus, Alpias beka Jakobus, Simon, nug am Selot, amu Jakobus beka
Judas aaku. 14 Danab amu ag oh oolag laipu mena, haen kudum danab ah laala ele oh

gag mena, unuqgidnana daapig. Danab ah amuam Jesus anig Maria, Jesus amakud amu

ah laala ele.
15 Ag anam daanna, haen amupa Petrus nug laikud, ag Jesusnu oolagpa genab doopig

ele, ahilag eb gak 120 anam amu nug ag oolagpa aha, hibaita, Judasnu nai matiom.
16-19 Danab amu nug ehed ha, udat amunu men dodo awom ele amupa ag wan laih nakok
laa daden mepig. Aria nug nuka wan amupa nug bedu aiha na qe, oo ) aode, biig oh wanpa
ne, dimpa danab Jerusalem daapig ag oh amu doopig amunu ag ahilag naipa, ag aben

amunu, Akeldama ateb. Amu eduak am, Wan Tiig ele. Amu Petrus nug inam aum. “O
lailad, Kayak Oudi Nug laa odepa keeke laa Judas nuhigpa bekunu a, bekununab dayaya

aaku beum. Danab amu nug ig ele daatta, ig ele oh udat laipu hemut amge nug ele

danab ag Jesus adaglagnu ib dayom. 20 Kayak Oudi nug anam hekunu doya amu Nug
he, Judasnu nai imu Dawit odepa be, buk Sampa inam yak daate. ‘Lag nuhig amu hamu

dayad! Danab laa apa aib dayom!” Amu Sam laapa yak daate amu, ‘Danab laa nug nuhig

udat amu aoku,” 21 amunu gemu ig danab laa, nug ig ele haen oh oidmut amu nug Judas
aben aokunu tituankunig. 22 Haen Nadi Jesus Nug Johanesnu layatak awe udie udie, ded
Kayak Nug awe, hab atan teum batak amu danab laala ag ig ele laipu oimut, ag oolagpanu

laa tituankunig. Amu nug ig ele, Jesus edua hibaitom, nai amu mehugkunig,” awa aum.
23 Petrus nug anam a, aria ag danab adit otiatpig. Laa amu Sabas beka Josep, onig
laa Jastus. Am danab laa amu Mataias. 24-25 Ag danab adit otiatona, ag inam unugidpig.
“Nadi, na danab oh oolag diig dootem amunu danab adit imu oolahpan na aun nug Judas
abenpa ba, totol udat imu aokunu tituanme amu na ig ipunike! Judas nug nuhig abenpa
gokunu udat amu uuom,” unuqidna anam apig. 26 Anam unugitona, aria ag Kayaknu
dab mak dooglagnu kobol ahilag hena, Mataias anidna aopig. Ag nug aona, totol danab
elewen amu ele tudidpig. )

2

KAYAK OUDI NEUM
! Aria Juda dilag ded okai laa onig Pentikos, ded amu udie amu ag oh udin, aben laipu

apa qag mepig. 2Qag men daaegeg, hab atannu oqoti paha laipun udiom. Oqoti amu
ulah nadi gagatag udiaya, oqoti ote bia. Udie, ag daapig ele amu, ag lag amu oo ohpa
oqgoti huana doopig. 3 Ag keeke amu doyeg amu ab ewawa, lemadmad qete amubia haaha,
pane ne, danab daaplg amu oh anen anen dilagpa paniom anidpig. 4 Anam he amu danab
oolagpa genab dooplg ele, danab amu ag oh Kayak Oudi ag oolagpa am be, ag ahan, nai
dngdngpa nai mad1p1g Amu Kayak Oudi Nug he, ag odelagpa anam nai madipig.

5 Haen amupa wan ohpanu Juda danab, ag Kayak dab medapig ele amu, ag gona
ab ab daapig, apanu udin Jerusalem daapig. ¢ Ag haen amu oqoti amu doona, danab
ah ameg nadi udin qag mena, danab pide pidenu ag oh totol danab, ag ahilag naipa
nai mehugegeg dooplg 7 Ag nailagpa nai mehuqeg doonna, ag otaina, ag dab mak
kudum aona apig. “Umu adi? Atem hena heteb? Danab nai maditeb ele umu ag amu
Galelia danab. 8 Amu atemun ig oh danab ab laalapanu amu ig nainigpa nai dootem?
Ig aninkad mamenkad matiegeg dootem amubia dootem. 9 Ig amu Patia, Midia, Ilam,
amu Mesopotemia ele daatem. Amu Juda, Kapadosia, Pontus Asia ele daatem. 1°© Amu
Prisia, Pampilia, Igipta amu laih Libianu, Sairini guguitaknu ele daatem. AmuRom danab
ele ig oh udimut daatem. 1!Ig Juda amu laala Juda kobol awak ele, amu ig Krit amu
Arabia apanu ele udimut. Udit, ig oh nainig aben abenpa Kayak udat enanag heumnu
mehugegeg dootem,” aon apig. 12 Ag anam anana, ag oh ehed otaina, dab mak kudum
aona, ag aka aka, “Keeke umu amu atemunnab?” aon apig. 13 Ag anam apig amge laala ag
awa awa qetak nai matin, inam apig. “Umu amu ag wain huana laeg, kaaka aqe heteb,”
aon apig.

PETRUS NAI MEHUQOM
14 Ag anam aon aeg amu Petrus aha hibaite, totol danab elewen amu ele ahaeg, nug

gagatag ewa, danab ah ag tutuku doona maidkulagnu inam aum. “Juda danab ag amu
danab udipig gemu Jerusalem daateb ele ag oh, da nai madipi, ag daulag human dab
mebepeg, da keeke amunu diig mehuqpi doyeg! 1> Ag, ‘Danab imu wain laegeg, kaaka

aqate,” ateb amge danab imu ag anam ii heteb. Iita! Geha iiku am butua 9 kilokib amu
ag dooteb, ig butuanab wain ii latem. 1¢ Kobol imu am kaaka aqaknu iita. Kobol imu
amu anuka propet Joel nug Kayak ode awa, nai matiom amu, nug matiomnu iiku bete.

17Kayak Nug inam Joel amegpa a doya yom. ‘Dimpa haen nug malakunu heebeb, haen
gamag amupa da dahil Oudi, danab ah madakul. Madap1 amu ag Kayak Oudi aopig ele,
ag oolagpanu amu laala geha ag propet dahil nai mehuqgkulag. Amu geha da laala keeke
diigdiig tuleglegpa ipuanadkul am laala ag amu doyak tul niiakpa madakul. 18 Amu geha
haenamupada udat nid, udat ah dahilad ele Oudi dahil madapi, ag dahil nai mehugkulag.
19-20 Da geha kobol diig laa habpa hepi, aam nug gatatu manebeb, kalam am tiig eduku.
Aria wanpa da eponak keeke, tiig, ab adu amu kahug nadi ele hepi, geha bekulag. Amu
Nadinu ded am geha dim beku. 2! Amu danab ah oh ag Nadi edua diikunu ekulag amu,
ag ehanitak amu aoglag.’ Joel anam yom.

22 Amu Israel danab ag nai imu doyeg! Da ag amelagpa Jesus, Nasaret ted, nuhignu
api dooglag. Ag aka aaku dooteb, Kayak Nug ehanite, Nug ag oolagpa eponak keeke,

danab hekunu elele iita diigdiig heum. Kayak he, Jesus anam heum, amuam Kayak Nug
Jesus me neum ipuanadte. 23 Kayak Nug anuka nuhig doyakpa anam hekunu nai matiom
amu Nug Jesus awa, ag epelagpa me, ag danab nau, ahilag ehanitakpa, ad emaitakpa
atulna qeeg mauhom. 24 Amge Kayak Nug mauhak oolagpanu uhuga he, edua hibaitom.
Mauhak amu Nug adakunu elele iita. 25 Amuam Dawit nuhignu yom amubia. Dawit nug
inam yom. ‘Nadi Nug ou iwa daate anidtem. Nug da ele ou qeda, gagatag medede amunu
keeke laa nug da ii udalidma. 26 Amunu da oo madod enanag ele_dayeye, oo gamag ahak
nai matieye, da daka dimpa keeke ena aokul amunu ameg metem. 27 Adinu? Na geha da
ii uuidmana amunu da mauhak daateb abenpa ii daapa. Am geha na nahip danab tutuku
opia awak ele amu, na ii uuidmana amunu mauhak nug heeb, bedu ii nauhma. 28 Na bau
dayaknu ib da ipunidme. Na da ele daagnih amunu da oo gamag ahak okainab dookul,’
awa yom.” Petrus nug anam awa aum.

29 Nug anam anana, nug nai baula tudita aum. “O lailad, Dawit nug nai amu matiom
amu nug nuhignu dab maama ii matiom. Ig amu atem doognig am Dawit nug mauhe
boomeg, nuhig boomak aben ig oonigpa iiku daate. 3° Dawit nug propet dayom amu

Kayak Nug nuka nuhig nai gagatag qedata, Dawit amegpa inam a doyom. ‘Dimpa na
budunpan da king laa otipi ba, nahip king udat amu Nug heku,” awa aum. Nug anam
a, Dawit doyom amge 3! amu ii nak haenpa nug dimpa Kayak Nug heeb, Kristus Nug
mauhakpanu edua hipaidku, mauhak abenpa ii daama, Nug bedu ele ii bedamanu aum,

32 Aria anam amunu ag doyeg' Kayak Nug he, Jesus edua hibaitom. Ig oh Nug anam
heum amu anidmut amunu ig iiku maditem. 33Nug hab atan teum, Kayak epeg nadiappa,

amuam anuqak aben, amupa daate. Mameg Kayak Nug nuhig Oudi, anuka medakunu nai

gaka aum bia amu, Nug metom. Mete, Jesus Nug ig ele iiku gemu Kayak Oudi mekom
amunu ag keeke imu gemu anidna doo’geb,” awa aum. 3435 Amu Petrus nug anam anana,
nug nai imu tudita amelagpa aum. “Dawit nug nai laa ele aum am inam. ‘Nadi Nug Nadi

dahil amegpa inam aum. Na am dahil dayaknu aben anuqak imupa daape ukeb, dimpa da
geha keked nahipad oh tapaladpi, ag na waatpa daaglag,” awa aum. Aria Dawit nai amu
matiom haenpa nug nuka nuhignu dab maama ii matiom. Iita. Nug mauhe, bedu hab
atan ii teum. Iita. Ag nug boomplg amunu nug nai amupa Jesus 1pun1ka heum. 3¢ Amunu
Israel bekod, ag oh tutukunab doyeg' Kayak Nug he, Jesus Nug Nadi, am Kristus ele daate.
Ag Nug ad emaitakpa atulpig.” Petrus amelagpa anam matie doopig.

37 Ag nai matie doona, nai amu ag oolagnab yom amunu ag ahan, Petrus amu totol
danab elewen ele ag amelagpa inam apig. “O ig lainkad, geha ig atemtai hekunig?”
aon apig. 38 Aon aeg am Petrus nug amelagpa aum. “Kayak Nug ahilag hipunin uhuqa
madakunu amu ag oh aka anen anen ag oolag edueb, Jesus Kristus onigpa layatak aweg!
Ag anam hepeg, Kayak Nug nuhig Oudi ag hamu madaku. 3° Am Kayak Nug anuka Nuhig

Oudi ag amu ag bekalkad amu wan laa adepa danab ah daateb ag ele madakunu nai gaka
aum. Yo aun adi ag ihinig Nadi Kayak Nug ag onilagpa eku amu, ag madakunu nai qaka
aum,” awa aum. 40 Am Petrus nug nai kudum laala ele dab mak awaknu nai mehugqaqa,
nug amelagpa inam aum. “Ag lailkad ag Jesusnu oolagpa genab ii dooteb amubia ag aib

awa aum.

"1

hepig. Iita! Ag oolag edueb, Kayaknu ehanitak aweg!

KRISTEN BAU AMU AHILAG HAK ENA
41 Am danab Petrus nai matiom amu genab doonna, ahilag eb qak 3000 keeke amu ag

layatak aopig. Aona ag Jesusnu oolagpa genab doopig ele amu oolagpa ukaeg, oh laipu
daanna 42 amu ag totol danab tuelp nai mehuqgegeg doonna, laipu dayak ena daanna,
nug ehanidnana, e laipu lanan, Kayak unuqidpig. ** Ag anam henana, danab ah oh ag
Kayaknu enanag doona, ag oolag ele otaiom. Amu Kayak Nug totol danab tuelp epelagpa
eponak keeke, danab hekunu elele iita amu kudum diigdiig ele heum. 44 Anam heehe,
danab oh ag Kristusnu oolagpa genab doopig ele amu, ag oolag laipu mena, laipu qag
mak daanna, danab laala ag keeke ele amu aka ahilagnuib ii adaplg lita, ag lalpu qag

mak daateb ag oh ahilag dayom. 45 Am danab laala ag wan ele amu laala ag keeke ele
amu ag heeg, danab laa daden meeg, ag men dodo amu aona, danab laala e aon lakulagnu
elele iita daapig amu otin madapig. 46 Ag anam henan, ag oh oolag laipu daanna amu ded

oh mana metak laka gonana, Kayak nai doopig. Amge ag laulag anen anen oh oina, ag
oo gamag ahak doonna, ag Kayak amegpa, “Ena hen mekame,” anana, e lapig. 47 Anam

henana, haen oh Kayak binag meegeg, danab ah laala oh ahilagnu oolag enaib dayom.
Haen amu ded ohpa Kayak Nug danab ah laala edua diieye, ag kristen tamaniak oopa

daapig ele amu, agele tudidpig.

3

DANAB BAEG NAU ELE EDUA ENA DAYOM
1Haen amu ded laa Petrus Johanes ele a aam ameg ewampa, unugitak haenpa, mana

metak laka unugidkulahnu gopid. 2 Ukaeh, danab laa dayom, nug baekud baag batak,
wan tabte ele, a oh mauhpid. Nug anig oopanu anam doum. Ag ded oh nug aon gona,

mana metak lagnu ad odpa, od amunu ag, Antaknu Enanag ateb, amu gukuidna meeg
dayaya, danab ah ag mana metak lag oopa noegeg, men dodo metaglagnu unugatata
dayom. 3 Danab amu nug Petrus Johanes ele a mana metak lag oopa noeheh anata, nug
keeke metaglahnu unuqatom. 4Unugqata, Petrus Johanes ele a nug gagatag neekidyaya

amu Petrus nug aum. “Na i anite!” awa aum. > Anam a, danab amu edua, oo ekude,
ahilahpa uke amu nug oopa, “A keeke medaglahnu hetep,” awa aum.

6 Amge Petrus nug aum. “Da men dodo iita amge da dahil keeke daate amu da na
medakul. Jesus Kristus, Nasaret ted, Nug onigpa da na amenpa atem. Na ahan oiye!” awa

aum. 7 Petrus nug anam awowa, epeg bahia, epeg nadiappa ada, hume, pahanab baekud
oh gagatag qepid. 8 Nug baekud gagatag epaeh nug paha aha hibaita tapa oiyeye, nug
Petrus Johanes ele oh mana metak lag oopa nonana, nug aha oola ta oola nana oiyaya,
Kayak binag meum. ° Danab amu aha, Kayak binag maama oiyeye, danab ah oh ag nug
anidna, 1 ag nug doopig, nug am danab laa iita, nug aaku hanhan mana metak lagnu
ad odpa, od amunu ag, Antaknu Enanag ateb, amupa meeg dayaya, danab ah lag oopa
noegeg, nug men dodo metaglagnu unuqatata daatom ele, nugib aaku gemu ena dayom,
ag amu anidna, ag otaina, dab mak huana aopig.

PETRUS MANA METAK LAG OOPA NAI MEHUQOM
11 Amu ag anam dab mak huana aoegeg, nug aha, Petrus Johanes ele adualatete amu
danab ah oh ag ahan qaibad dona, mana metak lagnu ad oopa aben laa, Solomonnu Aben

ateb, amupa qag mepig. Adinu? Ag huana otaina hepig. 2 Ag anam heeg, Petrus nug
anata, nug amelagpa inam aum. “Israel danab, ag adinu keeke imunu dab mak kudum
aonna, ag i neekit-teb? Amu atemun ag i iya, ihinih gagatagpa o iita i iya ihinih ena
hakpa i heud, danab imu nug aha oite ateb? Anam iitanab, iita. 13 Abrahamnu, Isaknu,
Jakop elenu Kayak, Nug am ig alankad dilag Kayak, Nug aaku nuhig udat imupa nuhig nid
Jesus binag humate. Amge ag Nug aon keked epelagpa meeg, Pilatus nug uhugkunu aum
amge iita, ag am danab amu di medapig. 14 Ag am danab amu, Nug hipunin laa ii heum,
Nug am opia awak danab amu, ag Nug di metan, ag Pilatusnu eeg, nug danab laa, nug
danab age mauhpig ele amu, nug danab amu uhuqga awa, ag mata, heeb gokunu enan,
15 3¢ danab ena, Nug ig bau hanhan ena dayaknu ib, ib amupa omaigte ele amu, ag Nug

geeg mauhom. Ag geeg mauhom amge Kayak Nug he, edua hibaite, i nuhig nai amunu
mehugtep. 1 Amu i Jesusnu oonihpa genab doomud amupa Jesus Nug he, danab imu, ag

nug anidna dooteb ele amu, nug enanagib daate. Yo, i Jesusnu oonihpa genab dootep, ib
amupa Nug he, danab imu nug edua, ag anidteb bia ena daate,” awa aum.

17 Petrus anam anana, nug nhai tudita aum. “O lailad, da genab dootem, ag Jesus
nuhigpa ehed hepig amu, ag tutuku ii doonna, ag kobol amu hepig, ahilkad iki danab
ele anamib aaku. 18 Kayak Nug anuka nuhikud propet oh odelagpa nuhig Kristus, Nug
guitak nau amu aokunu ana mehuqga aum. Nai amu niie udie, ag amu hepig amu, amupa
Kayak he, nuhig nai aaku meu oum. 1920 Amunu Kayak Nug ahilag h1pun1n opieb, ag
opia awak daaglagnu, geha Kayak oo gamag ahak haen madakunu, Nug heeb, Kristus,
Kayak Nug ahilag ehanitak daakunu tituanom ele amu, Nug udikunu, ag oolag edueg!
Kayak Nug anuka laa tituanom ele amu, Nug am Jesus. 2! Amu gemu Nug Kayaknu dayak
aben anuqakpa daate. Nug apa dayaya, Kayak keeke oh edua bau hekunu anuka matia,
nuhikud propet, ag opia awak ele amu, ag odelagpa Nug mehuqom, haen amu ameg
mete. 22 Nuhignu Moses nug inam aum. ‘Kayak, Nadi ahilag, Nug geha ag lailag laa heeb
aha, Nug propet ahilag daaku, da bia. Nug adi ab amu ag doyeg! 23 Am danab ag propet
amu, nuhig nai ii doonna, ag mauhkulag. Ag Israel oolagpa baula ii daamna,” awa aum.

24 Amu propet oh anuka nai mehuqpig amu Samuelnupa dig mak, propet daaeg udiom
amu ag oh haen gemu ihinigpa doum daate imunu apig amu iiku ig anidtem. 2> Kayak
Nug propet odelagpa adi bekunu aum, nug Abraham ele tituana, keeke laa heeb bekunu

nai gakom ele amu, ag gemu daateb, ag nai adit amu a meulah aoglagnu daateb. Nai
Nug Abraham amegpa qaka aum am inam. ‘Da hepi, na budunpa wan ohpan danab ag

ititak aoglag, awa aum. 26 Amunu Israel danab, Kayak Nug nuhig udat danab otia he,
Nug tatam ahilagpa ag ititak madakunu udiom. Nug heeb, ag oh aka anen anen ahilag

ehed hak nau];_)anﬁ edun, Nug dim lamidkulagnu heum,” awa aum.

4

AG PETRUS JOHANES ELE ADALATPIG
12 Petrus Johanes ele a danab ah Jesusnu ipuanadyaya, nuhig gagatagpa danab
mauhpig ele ag edun hipaidkulagnu ele mehugeheh, mana metak danab amu mana

metak lag gumaknu daup ikilag amu do gumak danab-Sadusi adi ele ag a nai madipid
amunu ahilahnu oolagpa aeg bak nau doyegeg, danab adit amu a nai amu matieheh, iki

danab amu ag ahllahpa udipig. 3 Udin, tueb meum amunu ag adualatna, mani guitak
oopa maateg, tugan lalpu daapid. 4 Ag anam hepig amge danab ah kudum, a nai madipid
ele amu, ag nai amu doona, ag oolagpa genab dooplg Amu haen amupa, oh ag oolagpa
genab doopig ele amu, ag oolagpanu danabnuib eb gak am 5,000 anam,

> Aria Petrus Johanes ele a mani guitak oopa daaeheh, wagde amu Juda dilag danab
okai amu Juda iki danab am do mehuqak danab ele amu ag udin, Jerusalem qag mepig.

6 Am mana metak danab dilag iki Anas, amu Kaiapas, Johanes, Aleksanda amu danab
laala ele, ag oh budub laipunu amu, ag laa qag mepig ele amu, ag oh qag mena, 7 ag totol

danab adit amu diiatna, ag hetodiakpa maatna od matapig. “A gagatag adipa o a aun
onigpa udat amu hepid?” aon od matapig.

8 Aria ag anam aon od mataegeg, Kayak Oudi Nug Petrus oopa am be, nug aha ag
amelagpa aum. “Israel danab okai amu ag iki danab ele, °ag adeku? Gemu ag i danab baeg
nau ele amegpa aud, nug ena dayom, amunutai iiku od metateb. 10 Anam dayeb amu aria
gemu ag oh tutuku doopeg am Israel budub oh ag ele amu inamib dooglag. Jesus Kristus,
Nasaret ted, ag gemu daateb imu, ag Nug ad emaitakpa atulpig amge Kayak Nug he, edua

hibaitom ele amu, Nug he, danab imu edua ena daya oiyeye, ag anidteb. 1! Amu lag hak
danab ag lagnu men anuqak daakunu, amu anidna uupig bia ag gemu daateb, ag Jesus

anidna di medapig amge Nug anuqak beum daate. 12 Wan imupan danab aun nug ig edua
awikeb, ig hlpumn waapa ii daamta? lita! Jesus Nug nukaib elele. Wan imu ohpa ig laa
onigpa ehanitak amu aognignu iita, Jesus nuka,” awa aum.

13Juda dilag danab okai amu ag Petrus Johanes ele a ii badapid anidna, amu a sul okai
ii hepid ele doona, ag dab mak kudum aopig. Anam henana amu ag Petrus Johanes ele a
Jesus ele oipig amu dab mepig. 14 Ag dab meegeg, danab bedu ena dayom amu nug Petrus
Johanes ele ag oh hipaidna daaegeg anadna, ag a nai apid amu edun nob mekulagnu ib
laa ii anidpig. 15 Ag anam daanna amu ag Petrus Johanes ele, a Juda dilag hetodiak okai,

onig Sanhidren, lag oo amu a uuya, dimitim gokulahnu aeg ukaeh, ag atem hekulagnu
amu matina apig. 16 “Ig danab adit umu am atemtai hatkunig? Adinu? A kobol danab

hekunu elele iitaamu hepid. A heeh, Jerusalem danab ah daateb umu ag oh doon malapig
amunu ig a ii hepid aot akunignu am elele iita. 17 Amge danab laih laihnu ag doomnanu,
ig danab adit imu a baula Jesus onigpa nai ii matimyanu aput doyed!” aon apig.

18 Ag anam awona, edun aeg waeh, ag a amelahpa apig. “A Jesus onigpa nai baula edui
danab ah amelagpa iinab mehuqmaya! A baula iinab ipuanadmaya.” Ag a amelahpa
gagatag anam apig. 19Ag amelahpa anam apig amge Petrus Johanes ele a apid. “I Kayak
nai imu uuda, ahilag nai dim lamidkunih am Kayak Nug keeke amunu am ena awa akute?

Ag tutuku anidna dab mak aweg!” aoya apid. 20 A anam awoya am baula tudidya apid.
“I amu odenih gamutkunihnu ele iita. Adinu? 1 keeke oh amenihl_oa anidda, nuhig nai

doomud ele amu, ib laa iita, mehugkunihnab,” aoya apid.

21 A anam aeh, aria danab okai ag a amelahpa nai gagatag apig amu, ag nai anam bia
laala ele tudidna awona, ag danab ah oh ag Kayak keeke he anidna, amunu oolag gamag
ahe, ag Nug binag mepig anidna, ag danab ah amu diig amunu badapig amunu ag Petrus

Johanes ele guitak mataglagnu ib ii anidna, heeg gopid. 22 A aeh, Jesus he, danab edua
ena dayom ele amu, nug nuhig mad 40 anam amunu danab ah ag Kayak binag mepig.

KRISTEN GAGATAG AOGLAGNU UNUQIDPIG
23 Aria danab okai ag heeg, Petrus Johanes ele a goya, a lailti gumadya goya, mana
metak danab okai amu iki danab ele ag hetodiakpa nai apig amu oh aeh doopig. 24 Amu

ag oh doona, baalag laipu mena, Kayak unuqidna inam apig. “Nadi, na hab wan yu amu
keeke oh agupa daateb ele amu, keeke amu oh na hadme. 25 Amu anuka na he, nahip Oudi
Nug nai nahip imu ig alanig Dawit, nug am udat nid nahip amu, nug amegpa a doya, nug
aum. ‘Amu adinu iita adi danab ag Kayaknu oolagpa aeg bak nau dooteb? Adinu danab
ah budub amu ag Nug edidkulagnu qag men, nai hamu maditeb? 26 Wanpanu okai okai

ag Kayak amu laa Nug tituanom ele, ag a ele ban hekulagnu bapaidna amu wanpanu okai
laala ag bannu qag mepig.” 27 Dawit nug aum bia amu ag genab anam hepig. Herodes
Antipas, Pontius Pilatus ele am iita adi danab amu ag Israel ele, ag oh ab okai imupa qag
mena, ag Jesus gedidpig, Nug am udat danab nahip, opia awaknab ele. Na Nug anuka
tituanme. 28 Ag anam hekulagnu qag mena anam heplg amu, Kayak na keeke oh anam
bekunu anuka ib amunu ame amu ag amuib hepig. 2° Nadi, danab amu, ahilag nai matiak
ena iita amu ante! Anidna amu nai ig, nahipad udat danab amu, na ig ehanigpe, ig badak
litapa nahip nai mehugkunig. 3° Laa ele amu na Jesus, nahip udat danab opia awak ele
amu, na Nug onigpa epen bahin, ode danab adaladpe, ag edun ena dayeg! Kobol danab
hekunu elele iita amu na amu ele Jesus onigpa he!” aon unuqidpig. 3! Ag unuqidna, baag
qeegeg, lag ag daapig ele amu udalele, Kayak Oudi ag oolagpa am be, ag ii badana, Kayak
nai mehuqpig.

KRISTEN AG NUG EHANITAK HEPIG
32 Ag anam aaku henana, oolagpa genab doopig ele ag oh dab mak laipupa oolag laipu

dayeye amu danab laa nug keeke ele amu nuhignuib ii adom. Tita. Keekepa amu ag nug
ehaniteg 33 amu totol danab tuelp ag Nadi Jesus edua hibaitomnu nai amu gagatag ele
mehugegeg, Kayaknu ehanitak okai hamu megte ele amu, ahilagpa okai dayom. 34 Anam
dayeye, ag oolagpa danab laa nug keekenu, enu ele tutu mak hamu ii dayom. Iita. Danab

laala ag wan o lag ele, ag aeg, danab laa daden meeg, men dodo amu aon udin, 35 totol
danab tuelp mataegeg, ag otin, danab laala elele iita amu madapig. 3¢ Ag anam heegeg,

danab laa apa dayom, nug onig Josep, nug am Lewi budub, Saipras ted. Nug onig Josep
amge danab tuelp ag am nug onig Banabas atadpig. Onig amu diig eduak amu inam, heeb
oolag gagatag qak danab. 37 Aria danab amu nug wan laih nuhig he, danab laa awe, nug
men dodo amu awa udia, totol danab matom.

5

ANANIAS SAPIRA ELE
1 Amu danab laa onig Ananias, nug wau onig Sapira, nug wan laih me, danab laa awe,

nug men dodo awa, 2 nug otia laih amu nuhig maama, nug men dodo laih amu awa udia,
totol danab tuelp mata, “Wan dahilnu nob oh iiku,” awa aum. Nug wau ele oh a totol
danab anam ham bupualadkulahnu oolah laipu dayom. 3 Nug anam a amu Petrus nug

aum. “Ananias, adinu Satan na ootpa am be, na Kayak Oudi amegpa ham bupuak nai

matinna, ‘Da wan mei, laa nug daden me, men dodo aomi amu oh iiku,” ame amge na laih
nahip daakunu lokumna, laihib aon udime? 4 Na tatam wan amu laa aokunu ii meeme
amu naka nahip dayom. Am dimpa na ae, daden meeg, men dodo amu ele nahipib. Amu

adinu na kobol amu hekutnu ootpa dab meme? Na heme amu danab ii bupuidme. Tita.
Na Kayak amegpa ham bupuak nai matime,” awa aum. 5 Aria Ananias nug Petrus nai aum
amu doya, nug na ga mauhe, danab oh ag amunu nai doona amu ag huan badapig. ¢ Aria
nid bau ag ahan dona, lamen laapa bedu hautna, aon gona boompig.

7 Amu aam ameg ewam uke, Ananias wau nug udia, lag oopa noum. Nug amunu nai
laa ii doyom. 8 Nug no, Petrus od meta aum. “Na ape doyei! Atemu? A wannu daden nob

amu elele iikuibte?” awa aum. A am ah nug aum. “Amu aakuib,” awa aum. © Ah nug anam
a, Petrus nug amegpa aum. “Amu adinu a oh nai laipu matiya, a Nadi Oudi, Nug ahilah

ehed hak amunu nob mataku o iita anidkulahnu heya eedpid? Doye, danab ag na gamut
boomona dopig, ag odpa hipaidpig daateb, geha ag na ele boomidkulagnu mawidkulag,”

awa aum. 10 Petrus nug anam aawo, ah amu laipun nug baegpa na qa mauhe, nid bau
ag lag oopa nona, ah mauhom anidna, ag aon maon gona, gamu boompigpa ou gen

boompig. 1! Amu kobol amu be, kristen tamaniak oh amu danab ag keeke amunu nai
doopig ele, ag ele huan badapig.

TOTOL DANAB AG DANAB BAPALADPIG

12-14 Aria haen amupa totol danab tuelp, kristen tamaniak amu abpan danab laala

ele ag hanhan mana metak lagnu ad oopa, aben laa Solomonnu aben ateb, amupa qag
medapig. Qag menan oinna, totol danab tuelp ag abpan danab oolagpa eponak keeke,
danab hekunu elele iita kudum diigdiig ele hepig. Ag anam qag mena oipig amge Juda
laa ag, ag ele qag mekulagnu uupig. Ao, Juda laa ag, ag ele oh qag mekulagnu uupig
amge abpan danab ag kristen tamaniaknu oolag enaib dayom. Ag oolagpa ena dayeye,
danab ah ele kudumnab ag Jesusnu oolagpa genab doona, ag kristen tamaniak oopa
gopig. 1° Aria totol danab tuelp ag udat danab hekunu elele iita heegeg, danab laala ag
ode danab amu qadagadpa akan udin, ib daugpa maateg niipig. Amunu diig am Petrus
oiyebeb amu nuhig itotog amu ode danab qadelagpa ukeb, ena daaglagnu oolag dayom.
16 Ag anam heegeg amu danab ah, ab laala Jerusalem guguitak daateb, apan ag ele ahan,
danab ode ele amu danab oudi nau ele akan udiegeg amu ag oh edun ena daapig.

LAA AG TOTOL DANAB EHED HADPIG

17 Ag anam heegeg amu mana metak danab dilag iki amu nuhikud ehanitak danab
laala, ag am do gumak danab-Sadusi oolagpanu, ag oolagpa aeg bak nau doopig. 18 Ag

anam hena ahan, totol danab tuelp adaladna, mani guitak okai amupa maadplg 19 amge
tugan amupa Nadinu engel nug mani guitak lag od matula he, dimitim doeg, nug
amelagpa aum. 20 “Ag edun gona, mana metak lag oopa nona, danab ah amelagpa kristen
bau oiyaknu diig, amunu mehuqpeg doyeg!” awa aum.

21 Engel anam a amu wagde butuanab totol danab tuelp ag ahan gona, mana metak
lag oopa nona, danab ah amelagpa engel akulagnu aum ele amu, ag nai amu danab ah

1puanadp1g Amu totol danab tuelp ag mana metak lag oopa daaegeg, mana metak danab

dilag iki amu nuhikud ehanitak danab ele ag qag mena, Juda dilag hetodiak okai, onig
Sanhidren, amunu danab amu Israel dilag iki danab oh onilagpa eeg, ag udieg amu ag

ahilag daup ag mani guitak laka gona, totol danab tuelp diin udiglagnu apig. 22 Ag aeg,
daup ag mani guitakpa gopig amge totol danab tuelp ag apa ii daapig anidna amu ag edun
qag mepigpa gona, ag keeke atem atem anidpig amu aeg dooplg 23 Ag inam apig. “Ig
gota, mani guitak lag amu od lok gagatag aqak daaegeg, daup ag od oh gumapig anidmut.
Aria ig od matulmut amu ig lag oopa danab laa daaegeg ii anadmut,” aon apig. 24 Anam

aeg doona aria mana metak danab_dllag iki amu daup iki ele ag dab mak kudum aonna
apig. “Keeke atemtai laa ana daakutai,” aon apig.

25 Amu ag anam matiegeg, danab laa udia amelagpa aum. “Doyeg! Danab ag mani
guitakpa inadpig ele amu, ag mana metak lag oopa, Jesusnu nai danab ah ipuanadteb,”
awa aum. 26 Danab amu anam a doona, daup iki amu daup ele ag gona diipig amge
ahilagnu ehed laa ii hepig. Adinu? Ag badan inam apig. “Ig ag makudadput amu danab
ah ag ig menpa igaglag,” aon apig. )

27 Ag anam anana, diin udin heeg, hetodiak okai, onig Sanhidren, amupa hipaidna
daaegeg, mana metak danab dilag iki nug amelagpa aum. 28 “Amu ig ag amelagpa ag Jesus
onigpa nai baula danab ah iinab ipuanadmananu amut. Adinu ag amu anam heegeg,
danab ah oh Jerusalem daateb ele aaku doopig. Amu ag danab ag ihinignu amu, ‘Jesus

Nug danab ena, ag qeeg mauhom,’ aon akulagnu heteb,” awa aum.
29 Nug anam a amu Petrus nug totol danab tuelp ele ag oh edun apig. “Ig am Kayaknu

nai amu dim lamidkunig. Danabnu nai amu ig ii dim lamidmata. 30 Amu ag Jesus ad

emaitakpa atulna qeeg mauhom amu ig alanignu Kayak Nug he, edua hibaitom. 3! Nug

am King amu ihinig ehanitak daakunu, Nug ihinig gamag danab amunu Nug heeb, ig
Israel ig oonig edueb, Kayak Nug hipunin ihinig uhuga megakunu amu Kayak he, Nug

edua hibaita, atan ta, Nug Kayak epeg nadiappa, amuam anuqak aben, amupa daate.
32 Amu ig keeke amu ohnu nai mehuqak danab daatem. Kayak Oudi ele nai amunu
mehugqa ate. Kayak Nug danab ah ag nai nuhig dim lamidteb amu nuhig Oudi madate,”
aon apig. 33 Ag nai amu aeg doonna, ag oolagpa aeg naunab be, totol danab tuelp aqapeg
mauhkulagnu apig. ) i
GAMALIEL TOTOL DANAB EHANATOM

34 Ag anam hekulagnu apig amge Juda dilag hetodiak okai, onig Sanhidren, amunu
danab laa aha hibaitom. Nug am do gumak danab-Parasia onig Gamaliel. Nug danab ah
do ipuananadtom amu ag nug binag humapig. Nug aha, ag amelagpa totol danab tuelp
apeg, nakok dimitim gokulagnu aum. 35 Nug a, ag heeg, dimitim ukaeg, nug hetodiak
okainu danab laa daapig amu amelagpa aum. “Ag Israel danab, ag kobol adi danab imu

dilag hekulagnu heteb amu ag dab meig! 3¢ Adinu? Ag imu dooteb. Matu haen Tiudas
nug aha, ‘Da danab okai,” anana nug nuka binag ma, ham bupualata he, danab 400 ag

ahan dim lamidpig. Amge gabman nug Tiudas qe mauhe amu danab ag nuhignu oolagpa
genab doopig ele amu, ag ele gona getodeg, nuhig udat aaku iita meum. 37 Amu Tiudas
onig iita me, nug heum bia haen gabman nug danab ah onilag awewe, Galelia ted Judas
nug aha, danab ah laala biilagpa ya he, ag nug dim lamiteg gona, Rom dilag gabman
lamidkulagnu ban hepig. Amge nug ele ge mauhe amu danab oh nug diie oipig ele amu
ag matatun gona, hamu oipig. 3%Ig amu anam anidmut amunu da ag amelagpa atem.
Ag danab umu amu, ag uuadpeg dayeg! Uupeg, ag daanna hebepeg, keeke amu diig am

danabnu dayeb amu, geha na geeb, iita meku. 3° Amge genab Kayak Nug keeke amu he
bete amu ag Nug ipu oo nekulagnu am elele iita. Ag anam hena amu ag aaku Kayak ele

ban hekulag,” awa aum.
40 Gamaliel nug anam a, ag nuhig nai dim lamidna, totol danab tuelp ii aqapig amge

ag diin, bupa ehed matadatona, nai Jesus onignu amu ii matimnanu gagatag amelagpa
awona, heeg gopig. 4! Ag anam heeg, totol danab tuelp ag Juda dilag hetodiak okai, onig
Sanhidren, amupanu dimitim gona, ag oolag gamag ahehe, ena doona, inam dab mepig.
“Ig Jesus onignu udanak guitak ele aomut amuam ena,” Ag anam dab mepig. 42 Ag anam
awona, ded oh ag mana metak laka amu danab ah laulagpa ele oina, Jesus Nug am Kristus,
amu mehugnana ipuanadpig. Ag Nai Ena amu mehugkulagnu ii uupig.

6

AG DANAB EBLAIH ADIT ELE OTIADPIG
1 Ag Jesus Kristusnu Nai Ena amu mehuqgegeg, haen amupa danab kudum Jesusnu

oolagpa genab doyegeg, ameg amu tuditegeg, okai meum. Anam beebe, ag oolagpa ameg

laa, ag Grik nai dooteb ele amu, ag ahan, ameg laa Hibru nai dooteb ele amu, ag ele aeg
ona aeg do amelagpa apig. “Ag ded oh udat imu tipalteb. Ag ah qab ahilkad, ag e iita

ele amu, ag e madateb amge ag ihinkad ah, qab daateb amu, ag ii ehanadteb,” aon apig.
2 Anam daye, totol danab tuelp ag aeg, danab Jesusnu oolagpa genab doopig ele amu ag
oh udin, qag meeg, amelagpa apig. Ig Kayak nai matiak udat ii uumta. Ig anam hekunig
am Kayak noobpa ena iita > amunu o lainkad, ig inam, hekunig. Ag oh oolagpanu ag
danab eblaih adit laa, danab ah ag danab amunu ehed laa ii ateb, ag Kayak Oudi aopig,

ahilag doyak ele am ena amu, ag danab eblaih adit amubia anateg! Danab amu ig udat
amu madaput, ag hekulag. * Amge ig totol danab amu, ig hanhan unugqidtata, Kayak nai

amu danab ah ipuanadkunig,” aon apig. ® Ag anam aeg, danab ah oh ag nai amunu oolag
laipu daye, ag danab otiadpig. Ag ot1adp1g ele amu ag onilag am Stepanus, nug oopa
genab doyak nuhig am gagatag, Kayak oudi nug oopa am bak ele. Aria laa am Pilip amu

laa am Prikoras, laa Naikena, laa am Timon, laa Pemenas, amu laa am Nikolas, Nikolas
nug am Antiok ted amu nugJuda dilag metid dim lamitom. 6 Ag danab amu otiadna heeg,

totol danab tuelp noolagpa hibaiteg, ag epelag qadelagpa mena, ahilagnu unugqidpig.

7 Ag Kayak nai mehugegeg, danab ah kudum ag oolagpa genab doopig. Jerusalem apa
danab kudum ag oolagpa genab doona, kristen tamaniak oopa ukaeg, nuhig eb gak okai
meeme, mana metak danab kudum ele oolag eduom.

STEPANUS ADAPIG
8 Amu Kayak Nug Stepanus ehanitak okai ele mete, nug eponak keeke danab hekunu

elele iita amu danab ah oolagpa heum ° amge danab laala ag ahan, Stepanusnu nai nau
ham bupuak bedupa yaan aegeg, nug ag ele nai aeg ona aeg doum. Danab amu ag am Juda
dilag nai doyak laka, ag lag amunu, Danab Begbeg lita ateb ele amu, amupa ag Kayak nai
doodpig. Danab amu ag am Sairini, Aleksandria, Silisia, Asia elenu udiak. 1© Am Kayak
Oudi Nug doyak ena Stepanus meta he, ag nuhig nai edidna, tabapeg nokunu elele iita.
11 Ag anam anidpig amunu ag kobol ham bupuakpa hena, danab laala eedateg, ahan apig.

“Ig nug, Moses Kayak ele dabata, awa awa aqgatete doomut,” aon apig. 12 Ag anam ham
bupueg, danab ah amu, Juda iki danab amu do mehugak danab ele ag otaina, Stepanusnu
ehed doopig. Ehed doyeg, danab ag Stepanus ele nai aeg ona aeg doum ele amu, ag
gona, nug adan, aon Juda dilag hetodiak okai, onig Sanhidren, apa gona, 13 ag qag mak
amupa heeg, danab laala ag oolagpanu ahan, Stepanusnu nai ham bupuak inam aon apig.

“Danab imu nug hanhan lag imunu, do nai elenu nai ehed madite. 14 Amu nug matiaya,
inam aawo ig doomut. ‘Jesus, Nasaret ted, geha nug ab imu heeb nauheb, anuka Moses
nug kobol ig mekom amu ele Nug eduku,” awa aum,” aon apig. 1> Ag anam ham bupueg,

danab hetodiak okai, onig Sanhidren, apa daapig, ag oh Stepanus neekidna, ag nug idu
engel bia anidpig.

7

STEPANUS IKI DANAB DILAG QAG MAKPA NAI MATIOM
1 Anam anidna amu mana metak danab dilag iki nug Stepanus amegpa aum. “Nai apig

umu am genabte?” awa aum. 2 Amu Stepanus nug mehuga amelagpa aum. “Da lailad

mamelad ele ag doyeg! Anuka ig alanig Abraham nug Mesopotemia dayaya, nug Haran
ii ukom, haen amupa Kayak, nuhig amahlak enanag ele, nug gumita noa, amegpa aum.

3 ‘Na ahan, wan nahip imu uuna, laipad ele uuadna amu, wan laa da na ipunidkul amupa

uke!” awa aum.
4Kayak aum amu Abraham nug Kaldia wan uua, aha uka, Haran dayom. Apa dayeye,

dimpa mameg mauhe amu Kayak Nug he, aha Kanan wan, gemu ag daateb ele imu, igupa
udiom. 5 Amu Kayak Nug wan imupa laih nakok laa Abraham epegpanab daakunu ii
metom amge Kayak Nug dimpa wan amu Abraham amu nug budub ele madakunu nai
qaka aum. Amu haen Abraham nug nid iita oiyeye, Kayak Nug nai amu amegpa qaka
aum. ® Amu Kayak Nug inam amegpa aum. ‘Na budunad ag geha danab budub laa dilag
wanpa daapeg amu budub laapan amu ag geha hepeg, na budunad ag ahilag begbeg mad
400 daapeg, ag ehed hadkulag,’ awa aum. 7 Nug anam anana am Kayak Nug tudita ele
aum. ‘Geha dimpa da danab ah amu, ag na budunad, ag ahilag begbeg udat hekulagnu
adaladkulag amu, da ag kobol nau amunu nob madakul. Aria da anam hepi, dimpa
amu na budunad ag wan amu uun udin, wan imupa amu geha ag da unugilnana, binal

mekulag.” Kayak Nug anam awa aum. 8 Amu Kayak Nug Abraham tituana, amegpa nai
qaka anam awowa, dimpa Nug tituanak amunu do laa Abraham meta, Abraham amu nug
budub ele ag oh gadalag otadadkulagnu aum. Kayak aum amunu dimpa Abraham nug
beka Isak menua, ded eblaih ewampa gada otadom. Aria Isak nug Jakop menua, gada
otade, Jakop nug dimpa bekod tuelp menuata, gadalag otadom.

9 Aria ig alankad ag Josepnu oolag aeg be, ag nug aon, danab laa mataeg, men dodo
matanna, ag aon, Igipta gopig amge Kayak Nug Josep dab medete 1° Josep nug ug
diigdiigpa dayeye amupa ele Kayakib ehanitom amunu haen nug Igipta dilag king ele nai

matieheh, Kayak Nug doyak ena Josep metom amunu king nug Josepnu oo daye, awa me,
Igipta dilag gabman anuqak dayaya, king laugpanu keeke oh amu gumama, nug kingib

waapa dayom.

11 Anam dayeye, dimpa Igipta wanpa amu Kanan wanpa ele enug haen be, ag ug okai

anidna amu 1g alankad adi ag e laa aon lakulagnu iita 12 amge ag aeg, Jakop nug, ‘Igipta
apa e daate,’ doyom. Aria nug he, alai adi ag e daden mekulagnu Igipta gopig. 13 Amu

dlmpa ag edun ukaeg, Josep nug awakud amag ele noolagpa nuka miag, ‘Da am Josep,’
aum. Nug anam he amu haen amupa Paro nug ag am Josep awakud doyom. 14 Paro anam
doye, Josep nug mameg Jakop, Jakop baekudpa ele oh, danab ah amu eb qak ahilag amu
75, ag nug gumidna gokulagnu aum. 15 Aria Jakop nug noa, Igipta dayeye amu dimpa nug
amu nug bekod ele ag oh mauhadpig. 16 Ag mauhateg, gadalag amu edun akan gona,
Sikem matmatpa boomadpig. Anuka Abraham nug silwa men dodopa wan amu Hamo
budub, danab amu ag epelagpanu awom.

17 Amu Kayak Nug anuka nai Abraham amegpa keeke laa hekunu nai gaka aum amu
haen amu aaku bekunu miag doodo, Israel ag apategeg, agib Igipta wan am bekunu
heum. 18 Amge amu ii nak haenpa Igipta dilag king ag benana, Josep nug Igipta wan
ena gumom, kaya amu ag doopig. Anam daye uke, Kayak keeke hekunu aum, haen amu

miag do amu danab laa ba, king dayom. Nug am Josep udat ena heum, kaya amu ii
doyom 1% amunu nug ig lainkad ag nuhig udat hena, nugib ehanidkulagnu ha, udatpa

ug matom. Nug ig alankad dilagpa kobol nau ehed gagatagnab he, ahilkad nid naunau
bau amu uuadpeg, dimitim daana mauhkulagnu wagai ma aum.

20 Ag ug nau amupa daanna, haen amupa Moses anig nug menuom. Nug Kayak noobpa

nid ena daye amu nug anig mameg ele a kalam ewam anam laka lokumeh dayom. 21 Anam
lokumeh daye, dimpa nug nakok okai me, a ub nakok itai, aoya lepa meeh dayeye amu

King adeg nug anta awa, nuhig nid bia gumom. 22 Anam he, Moses nug okai ma amu
Igipta dilag doyak amu oh doya malowa, nug danab, nuhig nai matiak amu nuhig udat
ele am gagatag, anam dayom.

23 Dimpa Moses nug mad nuhig 40 dayeye amu nug laikud Israel anadkunu dab mak

awa, aha oiyaya, 24 amu Igipta ted laa aha, Israel laa ehed hedete anta, nug Israel ted
amu ehanita, Igipta ted heum amu Moses nug nob ma, Igipta ted amu makude mauhom.
25 Am nuhig dab mak am inam dayom. ‘Da hepi, da lailad ag da anidna ag, “Kayak heeb,

Moses nug geha ig ehanikeb, ig baula nau ii daamta,” aon akulag.” Nug dab mak amu
awom amge Israel ag dab mak anam ii aopig. 26 Nug anam he, wagde ded amupa Moses

nug edua oiyaya amu Israel danab adit laa a nug qeeheh anata, uuglahnu amelahpa inam
aum, ‘A diig laipu amu adinu a anam nug guitak metaya hetep?” awa aum. )

27 Moses nug uuglahnu aum amge danab aha layag makudom ele amu, nug aha,
Mosesnu nai otada aum. ‘Aun na ig gumignana, ihinig ug bapaidkutnu meite, na udin
atem? 28 Na tumai Igipta ted makude mauhom bia da oidpe mauhkulnu hetemte?’ awa

aum. 2°Nug nai amu a amu Moses aaku oola uka, Midian dilag wanpa do danab dayaya,
dimpa ah awa, nid danab adit menuatom.

30 Apa dayeye, mad 40 uke, atu tadakpa engel laa qauko Sinai guguitak apa gumita
neum. Ab adu amu ad nakok laapa ewewe, ,engel nug ab ewom amu oopa dayom. 31 Moses
nug ab ewak amu anta, nug oo ii maite, dab mak kudum awa, nug peheta anidkunu
gumita waawo, Nadi Nug aum. 32 ‘Da am na alanad dilag Kayak. Da amu Abrahamnu
Kayak, Isaknu Kayak, Jakopnu Kayak, awa aum. Awa a, Moses nug otaiya bada, Kayak
anidmanu ii neekom.

33 Anam dayeye, Nadi Nug amegpa aum. ‘Na hipaidna daatem, wan amuam gun ele

amunu na baen gada amu ude! 34 Da Igipta danab, ag dahilad danab Igipta daateb ele
amu, ahilagpa kobol ehed huanak heegeg anate, danab dahilad dilag qanak ele dootem

amunu da ag ehanatena, ahilag ug amu aotkulnu nemi. Amu na ahan edun Igipta uke!’
awa aum.

35 Moses nugib aaku, anuka ag nug guhudidna, ‘Aun nug na ig gumignana, ihinig
ug bapaidkutnu meite udime?’ aon apig, danab amuib aaku Kayak awa, gumak danab
mewowa he, Israel diikunu ukom. Kayak he, engel nug ad nakokpa, ab ewak oopa ba,

Moses anam hekunu aum. 36 Amu Moses nug danab amu ag Igiptanu omalata gokunu
haaha, nug kobol danab hekunu elele iita diigdiig heum. Nug omalata ugaka, nug le
kokodpa amu atu tadakpa ele, mad 40 batak anamib heum. 37 Amu Moses nugib nai imu

Israel 5melagpa aum. ‘Kayak Nug geha ag oolagpanu lailag laa heeb, nug propet, da bia,
beku,” awa aum. 38 Moses nugib dimpa Israel ele oh ag atu tadakpa, Sinai qaukopa qag
mena amu nug engel amu, ig alankad ele dilag gamag danab dayeye, Engel nug Kayak
nai bau dayaknu amu mete, nug awa, ag matom.

39 Amge ig alankad ag Moses nug nai aum amu doyaknu uupig. Ag nug guhudidnana,
ag edun Igipta gokulagnu amu oolag guatom. 4° Ag anam henana, ag Aron amegpa apig.
‘Na ihinig kayak laala dotolag hena megape, ig omaigkulag. Moses nug Igiptanu aika
omaike udimut amu adebtag ukom, ig ii dootem?” aon apig. 4! Aria ag anam anana, haen
amupa ag makau nag dotog laa hena, ag dod main kayak ham bupuak amu metanna, ag
epelagpa keeke hepig ele amunu ag gamalag ahe, nuhig hobul okai hepig. 42 Ag anam
heeg, Kayak Nug heqo mata, ‘Ag ehed hekulagnu oolag dayeb amu uuaaput heig!” awa
aum amu ag kalam hodopai ele amu unugidnana, propet dilag naipa, nai daate bia hepig.
Nai amuam inam. ‘Israel ag anuka atu tadakpa mad 40 daanna, ag bulmakau, sipsip ele
aqan mana metak hepig amu dahil mana metak hepigte? Iita! Ag dahil ii hepig. %3 Ag
kayak ham bupuak Molok, nuhig sel lag am kayak ham bupuak Repannu hodopa1 ele aon
oipig. Ag keeke amu dotolah hena, binalah mepig. Aganam hepig amunu geha da ag
diien, maadpi gona, laih Babilon editak upa mani guitak daaglag,” awa aum.

44 Aria amu ig alankad anuka ag atu tadakpa daapig amu haen amupa ag metid lag dod
gadapa hena, oopa amu men tapel do nai yak ele amu meeg dayeye, Kayak nug amahlak
okai ele noa amupa dayaya, nai matom. Ag lag hepig, amu hekulagnu dotog amu, Kayak
Nug Moses ipunitom, amubia hepig. 4> Dimpa Josua nug ig alankad ag diie, Kanan wan
imupa udiegeg, Kayak Nug danab wan imupa daapig ele amu lamate, haen amupa dod
gada metid lag amu ag maon, udieg dayeye uke, dlmpa Dawitnu haen batak. 46 Amu
Kayak, Nug Dawitnu oo daye, Dawit nug Kayak, Nug am Israel dilag Kayak, Nug laug
hekunu unugitom. 47 Amge nug ii heum. Iita, nug beka Solomon nug amu heum.

48 Amge Kayak atannab, onig ele, Nug lag danab heteb amupa ii daate. Amu propet laa
nug nai amunu matiom am inam. 4°‘Nadi Nug inam ate. Hab amu dahil dayak aben, wan

amu bael mekulnu balal nakok. Ag lag atemnab laa dahil hepeg daakul? Aben atenpa
geha da daye hik aokul? 50 Keeke amu oh da epelpa hein malami.” Kayak Nug anam aum.
51 Aria Israel ag am tape nak danab, ag oolag daulag ele amu iita adi danab bia amunu
ag alalkad hepig amubia ag hanhan Kayak Oudi di medteb. 52 Amu propet aun laa dayom,
ag alalkad ag nuhlgpa kobol ehed laa iite hepig? Laa iita. Anuka propet ag Danab Tutuku
udikunu nai amu mehuqegeg, ag alalkad ag agaeg mauhpig. Aria Danab Tutuku Nug
udie, ag gemu daateb amu ag Nug aon, keked epelagpa mena, heeg mauhom. 53 Kayaknu
do nai amu engel nug ag matom amge ag amu dim ii lamidteb.” Stepanus anam aum.

AG STEPANUS MENPA MAKUDPIG
>4 Am Stepanus nug nai amu aum amunu ag oolag ye, guate, oolag nauhe, opodilag
huan be, amelag kokod epe, Stepanusnu aelag kikidpig. 5> Ag anam hepig amge Kayak
Oudi amu Stepanus oopa am be, tutukunab hab atan neeka, Kayaknu amahlak enanag
kobol kobol ele hab abpa andata, Jesus Nug Kayak epeg nadiappa, amuam anuqak aben,
amupa Nug hibaita dayeye antom. 56 Anta Stepanus nug aum. “Anteg! Da hab obate,
Danab Bekalag Nug Kayak epeg nadiappa, amuam anuqak aben, amupa hibaita dayeye

anidtem,” awa aum.
57 Nug anam a, ag doona, ag huanaknab enana, daulag itun, ag oh ahan qaibad wana
Stepanus adapig. 8 Ag adan aon, ab okai amu dimitim gona, ag menpa nug makudpig.

Tatam danab ag nug bedupa nai yaapig ele amu ag ahilag ulahnu lamen amu udan, nid
bau laa gumakunu medapig. Nid amu onig Saul.

59 Ag men aon, Steparu;s makudegeg, Stepanus nug unugqita aum. “Nadi Jesus, da oudil
na epenpa awe!” awa aum. % Nug unugita anam awowa, nug gateg qaun wa, nug huana
ewa aum. “Nadi na ahilag hipunin imu aib nob meme.” Stepanus nug anam ewowa, nug
mauhom. )

8

SAUL KRISTEN TAMANIAK DILAG EHED HATOM
1-2 Stepanus menpa makudeg mauhe, Saul nug amunu oo ena dayeye amu danab laala

Kayaknu oolagpa genab doopig ele ag Stepanusnu oolagpa ug nadi doona, gada amu aon
gona boompig. Ag Stepanus boomeg, haen amupa Juda dilag okai ag ahan dig mena,

kristen tamaniak Jerusalem dayom amu heeg, nauha auta awom amunu kristen ag ahan,
matatun gona, Juda Samaria ele oopa daapig. Amu kristen ag amu ahan gopig amge totol

danab tuelp ag am Jerusalem ii uupig, ag daaplg 3 Amu Saul nug aha, kristen tamaniak

heeb iita mekunu ug madata, nug uka lag lag oiyaya, kristen danab amu ah ele diia uka,
mani gul’gak]ga inatom.

PILIP NUG SAMARIA UKA JESUSNU NAI MEHUQOM
4 Anam heehe, kristen ag oolna, matatun ab laalapa gona daanna, ag Nai Ena amu

mehuqpig. > Amu kristen ag anam heegeg, udat danab laa onig Pilip nug ab okai laa
onig Samaria, apa noa, apa nug Kristusnu Nai Ena amu mehuqom. ¢ Nug Kristusnu

Nai Ena mehugeqe, danab ah kudumnab ag nai amu doonna, nug kobol danab hekunu
elele iita amu ele hatete anidna, ag Pilip nai mehugom amu elele aopig. 7 Apan danab

ah kudumnab ag oudi nau ele daapig amu, oudi nau ag huan enana, ag uuadna dona

ukaegeg amu danab kudumnab be_c_iulag mauhak, amu baelkad nau ele ag edun ena
daapig. 8 Amunu ab okai amupanu danab ah ag anam anidna, ag oolag gamag huana

ahom.
BAD MAK DANAB ONIG SAIMON, NUHIG KAYA

9 Ag oolag anam gamag ahehe amu danab laa ab okai amupa dayom, nug onig Saimon.

Anuka nug am onig awak, bad mak kobol heehe, Samaria danab ah oh ag nuhignu dab
mak kudum aoegeg, nug nuka binag ma, “Da am danab okai,” atom. 10 Nug anam aawo,
danab ah laala onilag ele, laala onilag iita ele, ag oh Saimonnu nai dooglagnu ii daye
daye, wagai mena apig. “Ig gagatag laa, gagatag amunu amu ig, ‘Gagatag okai,’ aot atem

gagatag amu Kayaknu udite ele amu, danab umu nug gagatag amu aaku awom,” aon
apig. 1! Ag anam anana, nuhig nai amu dim lamidkulagnu am hik agom. Adinu? Haen
elabnab nug nuka nuhig ham bupuak kobol laapa, nug keeke danab hekunu elele iita he
anidnana, ag dab mak kudum aopig. 12 Amge Pilip nug Jesus Kristusnu amu Kayaknu do
madodnu Nai Ena mehuge, ag doonna, haen amupa danab ah ele ag oolagpa genab doyeg
layatom. 13 Ag layatak aoegeg, Saimon ele oopa genab doya, layatak awe, Pilip ele daaya,
nug kobol danab hekunu elele iita diigdiig okai be anta, nug dab mak kudum awom.

14 Pilip nug layate, totol danab tuelp Jerusalem daapig ele amu, ag Samaria danab ah
Kayak nai doopig amu doona, ag heeg, Petrus Johanes ele noya anadpid. 15 A gumadya
noya, ag Kayak Oudi aoglagnu unugidpid. 16 Adinu? Kayak Oudi Nug ahilagpa ii neum.
Ag Jesus onigpaib layatak aopig. 17 Amunu a unugitoya, a epelah qadelagpa meeh, ag
aaku Kayak Oudi aopig. ) ) )

18 Amu Saimon nug Petrus Johanes ele a epelah danab ah qadelagpa meeheh, ag
Kayak Oudi aoegeg anata, Nug men dodo awa doa, ahilah gagatag amu daden mekunu
amelahpa inam aum. 1°“Danab adit, a udat hetep ele, gagatag amu da laa medaped amu,
da ele danab laa qadepa epel mepi, nug Kayak Oudi aoku,” awa aum. 20 Saimon nug
aum amge Petrus nug amegpa aum. “Na Kayaknu keeke ena ena, nuhig oo metakpa
hamu megte amu na men dodopa aokutnu hetem. Men dodo nahip amu na ele oh iita
memayanu na dab me! 2! Na udat imu, ig hetem ele amu, na amu oopa daakutnu elele

iitanab. Kayak anidte, na oot am tutuku iita. 22 Am na kobol nau nahip amunu oot
edueb, dab mak nau nahip dab makpa beum amu, Kayak Nug amu uhuqa medakunu, na

Kayak unugqite! 23 Adinu? Da anidtem, na hipuninnu nob nau mua ele aokutnu oitem,”

awa aum! 24 Petrus anam awa a, Saimon nug inam aum. “A Kayak unuqidped, Nug da
ehanideb, keeke a atep amu dahilpa aib beum,” awa aum. 25 Amu Petrus Johanes ele a

danab ah amelagpa Kayaknu mehuqeh doyeg, aria dimpa a eduya Jerusalem gopid. A
ibpa goyaya, Samerianu ab kudumpa a Nai Ena mehuqpid.

PILIP ITIOPIA DANAB AMEGPA NAI MEHUQOM
26 Petrus Johanes ele a anam heyaya ukaeheh, aria Kayaknu engel nug Pilip amegpa

aum. “Na ahan, laih yau uglite;_)a gona, ib laa Jerusalemnu Gasa ulgak]ga daate amu apa te!
Ib amuam atu tadakpanu ib,” awa aum. 27 A amu aria Pilip nug aha ukom. Amu ibpa nug

Itiopia danab laa antom. Danab amu nug am Itiopia dilag Kuin Kandesi amu nuhig udat
gumak danab laa. Nug am danab matoi. Nug Kandesinu keeke ena oh gumtom. Danab
amu nug metid hekunu Jerusalem udiom. 28 Amu ded Pilip ukom, ded amupa nug edua
ugaka, nuhig karispa dayaya, nug propet Jesaianu yak amu eb qaaga ukom. 2° Nug amu
eb qaaqa ugeke, Kayak Oudi Nug Pilip amegpa aum. “Na karis umu gukuidna uke!” awa
aum,

30 Aria Pilip nug paha gumita wana, danab amu nug propet Jesaianu yak amu eb qeeqge
doya, od meta aum. “Na nai eb getem ele amu diig nuhignu amu na oot maidtete, o iita?”
awa aum, 31 Am danab amu nug aum. “Danab laa da dookulnu ii ipunidebeb amu da atem
hein doopi, ool maidku?” awa aum. Awa anana, nug Pilip amegpa aum. “Na bepe, da ele
daadu!” awa aum. 32 Amu nug Kayak nai laih laa eb geum amu iiku. “Ag dod sipsip qepeg
mauhkunu aon, qak abenpa goteb bia aon gopig. Ag dod sipsip nag udig otadeg nug ii

gaate, amubia Nug ele ode qamuta, toi eta dayom. 33 Ag Nug onig qeeg ne dayeye, nuhig
hetodiak amu, elele ii hepig. Ag Nug qeeg mauhom amunu Nug wanpa budub iita.” Laa
nug Kayak naipa anam yom, )

34 Aria gumak danab amu Pilip amegpa aum. “Da od metem. Propet nug nai imu danab

aunnunab aum? Nug nuka nuhignute aum o iita danab laanute aum?” Nug anam od
metom. 3> Od mete aria Pilip nug danab amu amegpa Kayak nai, nug eb geum, amupa

dig ma, nai laala ele awa, Jesusnu nai ena amu mehuqom. 36 A anam heyaya goya goya, le
laa anidya, gumak danab nug aum. “Ante! Le iiku. Adi keeke laa da layatak ii aopanu da

qakidte?” awa aum. 37 [Aria Pilip nug aum. “Na ootpa genab doona am na aokut.” Awa a,
nug odepa awa aum. “Da Jesus Kristusnu oolpa genab dootem, Nug am Kayak Beka,” awa

aum.] 38 Aria Kandesinu gumak danab nug a, karis dayeye, aaku Pilip, gumak danab amu
ele, a le amupa noya amu Pilip nug danab amu layatak metom. 39 Nug laaite, a le uuya

teeh amu pahanab Kayak Oudi Nug Pilip awa uke, gumak danab nug baula ii antom amge
nug oo gamag ahehe, apagpa ukom. 0 Anam ukom amge Pilip nug Asdot apa tula ba, ab

okai laalapa uka oiyaya, nug Nai Ena mehuqom. Nug anam haaha uka, Sisaria waum.

9

SAUL OO EDUE, KRISTEN BEUM
1 Amu haen gamag amupa ele Saul nug danab ah Jesusnu oolagpa genab doopig ele

amu, ag ageb mauhkulagnu, nug gagatag anana, wagai ma haaha, nug mana metak danab
dilag iki gumita uka 2 amegpa a, nug Juda dilag nai doyak lag Damaskus daateb amunu iki
danab dilag pas amu nug Saul metom. Pas amupa nug inam yom. “Saul nug danabte, iita
ahte ag Jesusnu oolagpa genab dooteb ele amu, apa anadku, nug hipalata diia, Jerusalem

udiku,” ana yom. 3 Aria nug ya, Saul mete, nug ukom. Uka Damaskus guguitete amu
laipun pahanab hab atannu amahlak laa na, huan amahalitom. * Amahalite, Saul nug

wanpa na qa, wanpa niieye, nai baag laa na, inam amegpa a doyom. “Saul Saul, na adinu

da ehed heidtem?” awa aum. 5 Anam awa a, Saul nug aum. “Nadi na amu aun?” awa
od metom. Od mete amu Nadi Nug edua aum. “Da am Jesus amu na da ehed heidtem.
¢ Amge na ahan, ab okai oopa nona daappe, geha na keeke adi hekutnu amu danab laa

nug na amenpa aku,” awa aum. ’ Nug amegpa amu aawo, danab Saul ele oipig amu, ag nai
iita hipaidna daanna, baag aakuib doopig, danab laa ii anidpig. 8Nug nai matia male, aria
Saul nug aha gokunu neekom amge nug ameg gatatu mane, ag nug epeg adan, omalna
Damaskus abpa nopig. ® Ag aon noeg, nug ded ewam ii neekom, ameg gatatuib dayeye,
nug e le ele laa ii laum.

10Nug anam dayeye, danab laa nug Jesusnu oopa genab doyom ele amu, nug Damaskus
apa dayom, nug onig Ananias. Nug dayeye, Nadi nug onig diia, “Ananias,” awa aum.
Awa a aaku nug odepa awa aum. “Nadi, da ina daatem,” awa aum. 1112 A amu Nadi
Nug amegpa aum. “Na ahan, ib onig Tutuku, amupa gona, Judas laugpa tena, na Tasus
danab laa anidkut, nug onig Saul. Nug unuqgidte. Amu da hei, nug tuleglegpa, nug

edua neegkunu elele daakuknu amu nug danab onig Ananias nug uka, nug ade antom,”
awa aum. 13 Nadi Nug Ananias amegpa anam aum amu Ananias nug edua inam aum,

“Nadi, danab kudum ag danab amunu aeg doomi. Nug kobol ena iita haaha, nahipad
danab ah Jerusalem daateb ele amu ehed hatom. 14 Nug ipa ele anam hekunu mana

metak danab okai epelagpanu pas awom. Nug danab ah ab imupanu ag nahipnu oolagpa

genab doonna, na unugqidteb ele amu, ahilagnu ele nug anam hekunu udiom,” awa aum.
15 Amge Nadi Nug amegpa aum. “Na uke! Danab amu nug dahil udat danab, da nug

tituanmi. Nug da onil awa uka, iita adi amu king adi am Israel ele amelagpa ab dooglag.

16 Geha nug da onil ag ipuanatata, amupa nug ug diigdiig maokunu daate amu da nug
ipunidkul,” awa aum. 17 Amunu Ananias nug uka, Saul dayom ele, lag amu oopa noa,
e_peg gadepa ma, nug amegpa aum. “Lai Saul, Nadi Jesus Nug na ibpa gumita neum ele
amu, Nug aaku he, da na gumiten udimi. Adinu? Da hepi, na edun bau neegkutnu, Kayak
Oudi na ootpa am beku amunu ele udimi,” awa aum. 18 Anam awa a, Saul ameg laih laihpa
keeke kakai gonelag bia adaya daapid amu, nug ameg dodopanu tolai neya geeh, ameg
ena daye, aha layatak awom. 19 Nug layatak awowa, d1mpa nug e laawo, bedu gagatag
qeum. Gagatag ge, Saul nug Damaskus apa ded laala danab Jesusnu oolagpa genab doopig
ele amu, nug ag ele oh daapig.

SAUL DAMASKUS JERUSALEM ELE NAI MEHUQOM
20Saul ag ele, ag apa daanna nug ameg mak ii heum. Tita, nug uka, Juda dilag nai doyak

lag laalapa noa, nug Jesusnu nai mehuqa, amelagpa inam aum. “Jesus Nug Kayak Beka,”

awa aum. 21 Nug Jesusnu nai amelagpa mehugeqge doonna, danab oh ag nuhignu dab
mak kudum aonna, ag apig. “Danab amu nug aakuib danab ah ag Jesusnu oolagpa genab
doon unuqidteb ele amu, nug ag aqate. Nug Jerusalem upa amu anam haaha, ipa ele nug
ag hipalata diia, mana metak danab okai epelagpa mekunu udiom,” aon apig. 22 Ag anam

aegeg amu Saul nug Jesusnu, Kayak Nug Nug tituanom, Kristus daate, amu tutukunab,
nai ebehi elepa ipuanate, Juda ag nuhig nai tabapeg nokunu ib laa ii anidpig.

23 Nug anam heehe, ded kudum uke, Juda ag qag mena, Saul qepeg mauhkunu nai
qagapig 2 amge laa nug a, Saul nug nai amu aaku doyom. Juda ag nug qepeg mauhkunu
amun tuqan ele meidna, ib adan, abnu ad odpa daapig 2> amge danab ag Saulnu nai dim
lamidEig ele, ag tugan Saul aon, kaleg];_)a inan, abnu ad ode laa];_)a padeg, dimitim noa
ukom.

26 Aria Saul nug oiyaya, Jerusalem uka, nug danab Jesusnu oolagpa genab doopig amu,

nug ag ele oh daaglagnu heum amge ag oh nug badidpig. Adinu? Agnug oo edue, Jesusnu
oopa genab doyom amu, ag amu oolagpa genab ii doopig. 27 Ag nug badidpig amge
Banabas nug Saul omala, totol danab tuelp gumata uka, 1bpa Saul nug Nadi Jesus ante,
amegpa nai aum amu Banabas nug amunu amelagpa matiaya, nug Saul Damaskus dayaya
nug Jesus onigpa nai mehugkunu wagai meum, nug ii badom amunu ele amelagpa aum.
28 Ag Saul 0o eduom amu doyeg, nug ag ele Jerusalem daanna, nug ag oolagpa oiyaya,
nug Nadi Jesus onigpa nai mehugkunu wagai meum, nug ii badom. 2% Nug Juda laa, ag
Grik nai dooteb amu ag ele nai matin, aeg ona aeg doum amu ag nug qepeg mauhkunu ib
madipig. 30 Anam heeg dimpa nug kristen tamaniakpanu laikud ag amu doona, ag Saul

omalna, Sisaria nona, meeg Tasus ukom.
31 Saul nug oo eduom amu laih Juda oopa, Galelia apa amu Samaria ele, aben amu

ohpa kristen tamaniak nug ena dayeye, keked laa ii daye amu kristen tamaniak gagatag
ba, Nadinu enanag doon, oolag ele otaie, Kayak Oudi oolagpa udat ena heehe, danab ah
kudum ag kristen tamaniak oopa nopig.
PETRUS NUG INIAS TABITA ELE EHANATOM

32 Petrus nug danab ag matatun ab ab gona daapig ele amu ag anadkunu oiyaya, ab
okai onig Lida noa, apa danab ah Kayaknu oolagpa genab doopig ele amu anate daapig.
33 Daanna ab amupa Petrus nug danab laa antom, nug onig Inias. Nug bedu oh mauhak
ele, nug mad 8 anam abenpa niiakib niiom. 34 Petrus nug anta amegpa aum. “Inias, Jesus

Kristus Nug na bedun ehanidte amunu na ahan nahip niiak aben babaite!” awa aum.
Awa a aria Inias nug paha ahom. 3> Nug ahe, Lidanu danab ah oh amu Saron danab ah
ele ag amu anidna, ag oolag edue, Jesusnu oolagpa genab doopig.

36 Aria ab laa onig Jopa, apa amu ah laa Jesusnu oopa genab doyaya dayom, nug onig
Tabita, Grik naipa amu ag Dokas ateb. Nug hanhan kobol ena haaha, nug danab ah keeke
fita ele amu ehanatata, keeke madatom. 37 Amu Petrus nug Lida dayeye, haen amupa

ah amu nug ode awa mauhe, danab ah ag mauhom gada amu le laaidna, lag oo atan laa
amupa meeg dayom 38 Lida Jopa ele ou qak daapid amunu danab Jesusnu oolagpa genab

doopig ele ag, “Petrus Lida daate,” amu doopig amunu ag danab adit, a Petrus amegpa,
“Na paha ihinigpa udie! Na apa aib daame!” akulahnu heeg gopid.

39 Aria Petrus nug ahe, danab amu ele oh gopig. Nug uka te, ag nug omaleg lag oo
atan amupa te amu ah qab apanu ag oh udin, Petrus talilidna daanna, gaanna, ag lamen
diigdiig Dokas ha matom amu ipunidpig. 0 Ag anam heeg amu Petrus nug he, danab

ah oh dimitim ukaeg amu nug dup noa, gateg qaun wa unugitowa, edua ah gada amu
neekita, nug aum. “Tabita na ahe!” awa aum. Awa a, aaku ah ameg opate neeka, nug

Petrus neekitata, aha hedep na dayeye, 4! Petrus epeg ada, hume hibaitom. Nug edua
ahe, Petrus nug danab ah, Kayaknu oolagpa genab doopig, ah qab ele, ag onilagpa e udieg,
Tabita awa matom. 42 Petrus nug amu he, nai amu Jopa ab okaipa uke, danab ah oh
doopig. Doona amu kudum ag Nadinu oolagpa genab doopig. 43 Ag anam heeg, Petrus

nug_ded kudum Jopa dayom. Nug danab laa, makau gada bedamanu babaitaknu dootom
amu, nug ele daapid, nug onig Saimon.

10

ENGEL LAA BA, KONILIAS AMEGPA NAI AUM
1 Aria iita adi danab laa Sisaria dayom, onig Konilias. Nug daup 100, onig Itali daup,
amu dilag iki. 2 Danab amu nug baekudpa ele ag oh Kayaknu enanag doonna, oolag

ele otaiom. Amu nug men dodo kudum, Juda danab men dodo iita ele amu, nug ag
ehanata madata, haen oh nug Kayak unugidtom. 3 Nug anam heehe amu ded laa aam
ameg ewampa nug tuleglegpa Kayaknu engel miag atiak nug laug oopa no antom. Engel

nug noa, onig diia, “Konilias” aum. 4 A, Konilias nug engel neekitata, huanak badada nug
aum. “Danab nadi, amu aditai,” awa aum. A aria engel nug amegpa aum. “Kayak Nug

nahip unugqitak amu dadek ehanitak kobol nahip ele anta, nahipnu dab mete. > Amunu
na gemu danab laala hepe, Jopa gona, ag danab laa, nug onig Simon, onig laa Petrus,

amu anidna apeg udiad! ¢ Simon Petrus nug Saimon, nug am makau gada bedamanu
babaitak danab, nug laugpa daate. Lag amu yu ihipa daate. Ag nug apa anidkulag,” awa
aum. 7 Engel nug Konilias amegpa anam awowa ugeke, aria Konilias nug nuhikud udat
hak danab adit laa amu daup lalpu ele onilagpa e dopig. Daup amu nug Kayaknu oopa

genab doya, nug Konilias ehanitom. 8 Aria Konilias nug nai amu oh tutuku diig ihuhua,
danab ewam amu amelagpa awowa he, ag gopig.

PETRUS TULEGLEGPA KEEKE ANTOM
9 Amu danab ewam ag ukaegeg, uu do, ibpa niiona, ahan ukaegeg, aam ameg tutuku

aokunu heehe Jopa guguitegeg, Petrus nug lag atan unugidkunu teum. 10 Petrus nug
enug qak doya, e lakunu dab meum. Dab meeme, lag amupa daapig ag e lanaknu

babaitegeg amu Petrus nug tuleglegpa 1! hab obate, keeke laa ne antom. Keeke amu
lamen okai laa bia, mudi wadele daug wadelepa qakak dayeye, padaeg wanpa neum.
12Keeke amu oopa amu dod diigdiig oh daaplg, mat idu idu amu ai idu idu ele. 13 Nug
amu anta dayeye am baag laa Petrus amegpa inam aum. “Petrus na ahan, dod imu agan
lal” awa aum. 14 Nug anam aum amge Petrus nug aum. “Nadi, da Juda dilag dopa keeke

nau dubutid ele daate amu da ii latem amunu da uumi, ii lapa. Da anuka ele da laa lain ii
anidmi!” awa aum. 15 Petrus nug anam awa a, baag amu edua Petrus amegpa inam aum.

“Kayak keeke heum amu nau laa iita, enaib daate amunu na keeke amunu, ‘Am nau, ena
iita,” aib ame,” awa aum. 16 Lamen okai amu nug ne, haen ewam bate, Petrus nug anta
doyom amuib ante amu aria paha keeke amu edua, hab atan teum.

17 Am Petrus nug Kayak keeke amu ipunite antowa, nug oo ii maite, keeke amu diignu
dab mak kudum awom. Nug anam dab mak awewe, aria danab Konilias he udipig amu ag
udin bena, ag Saimon laugnu od meeg, ipuanateg dona, lag odpa hipaidna daaplg 18 Ag
lag odpa daanna, enan inam od mepig. “Danab Simon, nug onig laa Petrus amu, nug
ipate daate o iita?” aon apig. 19 Aon od meegeg, amu Petrus nug keeke antom, amunu
dab meeme, Kayak Oudi ar_negpa aum. “Doye! Danab ewam ag na matidteb 20 amunu na
ahan nope, ag ele ukeg! Ootpa ug aib doome. Da hei, ag udipig,” awa aum. 2! Nug anam
Petrus amegpa a, Petrus noa, danab amu anata nug aum. “Ag date matidteb? Da iiku. Ag
adinu ud1p1g'7" awa aum. Nug anam awa od mate, 22 ag nug amegpa apig. “Konilias, nug

daup 100 dilag iki daate, nug he ig udimut! Nug am danab ena. Nug am danab Kayaknu
enanag doyaya, oo ele otaite. Juda oh ag nuhignu amu, ‘Nug am danab ena,” aon ateb.
Amu Kayaknu engel laa na, Konilias amegpa nahipnu, na Konilias laugpa gona, na nai

laala ape nug dookunu aum amunu nug he, ig udimut,” aon apig. 23 Ag Petrus amegpa
nai amu ana malaeg, nug omalate, lag oopa noeg, tugan amupa nug dab madete, wagde
nug ele oh ukaegeg amu Jopan danab, Jesusnu oolagpa genab doopig ele, ag oolagpan
laala ele ahaeg, oh gopig.

PETRUS KONILIAS LAUGPA UKOM
24 Aria ag gona, tuqan laipu ibpa niiona, ahan gona Sisaria tepig. Konilias nug amelag

ma dayeye, nug baekudpa amu nug laikudnab ele, nug ag omlagpa e udieg, ag ele qag
mena daapig. 25 Ag qag men daaegeg, gona tena, Petrus nug Konilias laug oopa no,
Konilias nug doa, Petrus baegpa dup noa binag meum. 26 Nug anam heum amge Petrus
nug Konilias hume ahehe, amegpa aum. “Na ahe! Da ele am danabib,” awa aum. 27 Am
Petrus nug Konilias ele nai matiiya, lag oopa noya, danab ah kudum qag mena daaegeg
anatom. 28 Petrus nug kudum daaegeg anata, nug amelagpa aum. “Ig Juda amu ihinig do
gagatag laa am Juda danab laa nug iita adi laa ele oh ou qak laipu ii daamya, o Juda laa
amu nug iita adi laa ele gumita ii wama amge Kayak Nug da ipunidom, da danab laanu
inam laa ii apa. ‘Da am Juda danab amunu Kayak amegpa da iita adi amu da nug edidtem!’
Da anam awe ii apa. 2° Amunu ag da gumate udikulnu onilpa epig amu da ahilag ewak
amu tapai ii neum. Iita! Ag da udikulnu apig am da iiku udimi. Aria ag da onilpa epig
amunu diig nakok apeg dookulnu ool daate,” awa aum. 30 Awa a aria Konilias aha, nug
keeke nuhigpa be antom amunu matia aum. “Keeke anidmi amu gemu ded wadele iiku
ukom am inam. Da laulpa dayeye, da aam ameg ewampa haen gemu inam iiku bia aaku
da unugqititi, danab laa, nuhig lamen amu amahlaknab ele, nug da noolpa hibaita 3! nug

aum. ‘Konilias, Kayak Nug nahip unugitak doya amu na dadek danab ehanadtem amu
ele antom. 32 Amunu na hepe, danab laala Jopa gona, danab Simon, nug onig laa Petrus,

apeg udiad! Danab amu nug Saimon, makau gada bedamanu babaitak danab, nug laug
amu yu ihipa daate ele amu, nug danab amu ele daatep,” awa aum. 33 Nug anam a amu da

paha hei, danab laala na omaidkulagnu ukaeg, am na ena hena udime. Aria ig oh Kayak
noobpa inam daatta amu Nadi nuhig nai oh Nug na ape doognignu a doome ele amu, na

ape doognignu daatem.” Konilias nug Petrus amegpa anam aum.
34Konilias nug nai matia male amu Petrus nug inam awa aum. “Amu genabnab gemu

da dootem, Kayak Nug danab budubnu dab maama, laa oo medata, laa geditata ii hete.
3>Tita, Kayak Nug danab budub ohpanu laa ag nuhignu enanag doonna, oolag ele otaite,

ag kobol ena heteb ele amu, Kayak Nug ahilagnu amu oo mauhte. 3¢ Kayak Nug Jesus,
Nug am wan ohpan dilag okai daate amu, Nug epegpa Israel danab ag madodnu Nai Ena

madata, Nug nai geha iiku ami ele amu, Nug nai amu ele ag matom. 37 Ag Juda wanpa

keeke laa tumaiib beum amu ag dooteb. Layatak Johanes nug layataknu nai mehuge
38 dimpa Kayak he, nuhig Oudi Jesus, Nasaret ted, Nug oopa am be gagatag okai ele

metom amunu Nug Galelia apa dig ma, ab ab oiyaya, danab ah ehanatom. Kayak Nug
ele daaiya, danab oh Satan he, ena ii daapig ele amu, Nug ba];_)ala’ge, ag edun ena daapig,”

awa aum. 39 Petrus nug anam anana, nug nai amu tudita aum. “Amu Jesus Nug Juda
wanpa amu Jerusalem abpa ele, Nug adi heum amu ig totol danab ig anidmut. Jerusalem

apa amu ag Nug ad ema1takpa atuleg mauhom “0 amge ded ewampa Kayak he, Nug
edua hibaite, 41 danab kudum laa ag Nug anidpig. Danab oh ii anidpig. Iita! Ig laala,
ig Nug anidkunignu, Kayak Nug ig tituanikom ele amu, Nug ig gumika udie anidmut.
Nug hibaite, dimpa ig Nug ele e, le ele lamut. 42 Amu Nug ig nai mehugkunignu amu
ig danab ah amelagpa Nug dimpa mauhak adi, bau dayak adi ele epediadku, nai amu
mehugkunignu do mekom. 43 Nuhignuib propet ag inam yaapig. ‘Aun adi ag Jesusnu
oolagpa genab dooteb ele amu Kayak Nug, Nug onigpa, hipunin ahilag uhuqa madaku.’ ”
Petrus nug anam aum.

44 Petrus nug nai mehuqeqe, Kayak Oudi Nug danab oh, ag Kayak nai doopig ele,
ahilagpa neum. 45-46 Am Juda danab, ag Jesusnu oolagpa genab doopig, ag Petrus dim
lamidna udipig ele amu, ag Konilias adi ag Kayak Oudi ne awona, ag nailag diigdiigpa nai

matinna, ag Kayak binag meegeg anadna, ag Kayak Oudi Juda danab matom bianab, Nug
iita adi ag ele matom anidna, ag dab mak kudum aopig. 47 Ag dab mak kudum aoegeg,

Petrus nug aum. “Amu laa nug danab imu ag layatak aoglagnu gun mekunu elelete? Ag
Kayak Oudi ig aomut amubiaib aopig,” awa aum. 48 Nug anam awowa, danab haen amupa

Kayak Oudi aopig amu dilag aum. “Ag Jesus Kristus onigpa layatak aweg!” awa aum. Nug
anam a, ag aona amu ag nug amegpa apig. “Na ig ele ded laala ele daagnig,” aon apig.

11

PETRUS KEEKE BEUMNU MATIOM
1 Aria totol danab laa amu ag lailkad Juda daapig ele ag oh iita adi ag ele Kayak nai aaku
aopig amu ag doopig. 2Doyeg, Petrus nug edua Jerusalem uke amu laa ag gada otadaknu

wagai meteb ele, danab amu ag Petrusnu oolag aeg beum. 3 Ag anam henana, ag Petrus
aidna apig. “Na gona, danab gadalag ii otadak amu laulagpa tena, ag ele daanna, e

laapig,” aon apig.

4 Ag anam apig amge Petrus nug keeke oh be, nug heum ele amunu mehuqa, amelagpa
inam aum. 5 “Da Jopa ab okai amupa unugitete dayeye, da tuleglegpa keeke laa anidmi.
Hab atannu keeke laa lamen okai bia mudi wadele daug wadelepa qakak dayeye, padaeg
gumida ne anidmi. ¢ Keeke amu ne, da antena, da keeke adi amu tutuku ante dookulnu,
lamen amu oopa neeke amu wanpan dod, dod dakud idu idu, mat diigdiig, ai diigdiig ele
anam anadmi. 7 Anam anititi amu baag laa nug amelpa aum. ‘Petrus na ahan, dod imu
aqana la!” awa aum. 8 Nug anam aum amge da ami. ‘Nadi, da Juda dilag dopa keeke nau
dubutid ele daate amu da ii latem amunu da uumi, ii lapa. Da anuka ele da nakoknab laa
lain ii anidmi,” awe ami. ® Ami amge baag hab atannu nug edua amelpa aum. ‘Kayak Nug
keeke oh oolagpanu amu nau laa ii heum amunu na keeke enanu, “Nau,” aon aib ame,’
awa aum. 19 Lamen okai amu nug ne, haen ewam bate da anten doomi, anamib aniti amu

keeke amu oh edua hab atan teum. 1! Da keeke amu anam aniti, edua teete amu danab
ewam ag udin lag da daami ele amupa dopig. Danab laa Sisaria daate amu, nug he, da

omaidkulagnu udipig. 12 Ag udieg amu Kayak Oudi Nug da amelpa aum. ‘Na ahape ag ele
ukeg! Dab mak kudum aib aome!” awa aum. Aaku da ukaiyi, lailad danab eblaih laipu ele
imu, ag Jopa danab, ag da ele oh gota, ig danab amu laugpa temut. 13 Laka teut, danab
amu nug engel, nug laug oopa noa hibaita dayaya, nai amégpa aum amu nug amunu ig
amenigpa matiom. Konilias nug engel inam aumnu ig amenigpa aum. ‘Na danab hepe,
Jopa gona, ag Simon, nug onig laa Petrus, nug apeg udia, 14 nug gehana amenpa nai laala
mehugeb doope, Kayak Nug na edua awidku. Nug na amu na baenadpa ag ele oh diiku.’

15 Nug anam matie aria da ahen, nai dig mein matiyi, Kayak Oudi ahﬂagpa neum, Nug
tatam dig makpa ihinigpa ne, ig aomut amubia aaku. 1© Am da amu antena amu Jesus
nai aum amu, nai amu aaku daulpa doum. Nai amuam inam. ‘Layatak Johanes nug lepa
danab ah layatom amge geha ag amu Kayak Oudipa layatak aoglag,” awa aum. 7 Amu
anuka tatam ig Nadi Jesus Kristusnu oonigpa genab doomut, Kayak Nug Nuhig Oudi ig

melgom, anamib gemu ag ele Kayak Nug ag matom. Kayak hete amunu da nuhig ib oo ii
nepa.” Petrus anam awa aum. 18 Petrus nug anam awa a, ag nai amu doona, ag nai ahilag
madipig amu uuna, ag Kayak binag mena apig. “Kayak heehe, iita adi danab ele ag oolag

edute, bau dayak aoteb,” aon apig.

KRISTEN TAMANIAK ANTIOK ABPANU
19 Amu ag Stepanus qeeg mauhe, amu dimpa ag tamaniak hepeg nauhkunu hepig,

diig amunu danab ag oolagpa genab doopig ele amu, ag oolna matatun gopig amu ag
Pinisia, Saipras amu Antiok ele batak gona daapig. Daanna, ag danab oh amelagpa
Nai Ena amu ag ii mehuqpig. Iita, ag Juda danabib amelagpa Nai Ena amu mehqulg
20 Aria ag anam hepig amge ag oolagpanu danab laipu lalpu ag am Saipras amu Sairini
danab ele, ag gona, Grik danab Antiok daapig ele amu ag amelagpa Nadi Jesusnu Nai Ena
mehuqpig. 2! Ag anam heegeg, Nadinu gagatag ag ehanatete, danab ah kudum ag oolag
edue, oolagpa genab doon, ag Nadi oolag medapig.

22 Ag Nadinu oolagpa genab doyeg, kristen tamaniak Jerusalemnu ag nai amu doona

heeg, Banabas Antiok ukom. 23 Nug Antiok uka, danab ah ag Kayaknu ehanitak okai
hamu megte ele amu, ehanitak amu ag aweg, ag oolagpa udat heehe, ag Kayak dim

lamidpig anta amu nug oo gamag ahe, dab mak aoglagnu, ag hanhan ag oolag Nadiib
metan oiglagnu ib ipuanatom. 24 Banabas nug danab ena, Kayak Oudi nug oopa am bak
daye, nuhig oopa genab doyak am ele gagatag amunu nug danab ah ehanatete, danab ah
ameg nadi ag Nadinu oolagpa genab doopig.

25 Aria Banabas nug Saul anidkunu Tasus uka 26 anta, nug omale Antiok ukaeh, mad
laipu kristen tamaniak apanu ele daanna, a danab ah ameg nadi Kayak nai ipuanadpid.
Antiok apa danab ag tatam dig mena, danab ag Jesusnu oolagpa genab doop1g ele amu
ahilagnu, Kristen apig.

27 Aria haen amupa propet laala ag Jerusalemnu ahan Antiok nopig. 28 Ag noeg,
Kayak Oudi Nug propet laa onig Agabas amu ipunite aha, geha enug haen nadi Rom
wan ohpa beku amunu nai matiom. Amu dimpa Klodias nug king dayeye, haen amupa
enug haen amu beum. 2% Amu be, kristen ag nai laipu anana, ag men dodo ag lailkad
Juda ehanadkulagnu mepeg gokunu dab mepig. Kristen oh ag bedulagpa men dodo gane
daate amu doona, ag laih udat amunu otipig. 30 Ag men dodo amu gag mena, Banabas
Saul ele mataeg, a men dodo amu aoi goya, tamaniak iki danab epelagpa mepid.

12
ENGEL PETRUS MANI GUITAKPANU UHUQOM

1Haen amupa King Herodes Agripa nug kristen tamaniaknu toliak laala ug madakunu
adalatom. 2 Adalata amu nug Jakobus gep elabpa dug o mauhom. Jakobus Johanes ele a
am eamag. 3 Nug kobol am he, Juda danab ag Jesusnu oolagpa genab ii doopig ele amu,
ag oolag ena daye anta, nug Petrus ele adom. Kobol amu Pasowa metid hobul haenpa
beum. 4 Nug ada amu nug Petrus mani guitak oopa meum. Nug amu mani guitak gumak
danab ameg wadele, ameg ohpa danab wadele wadele anam daapig, ag guman daaglagnu
epelagpa meum. Herodes Agripa nug Pasowa metid hobul uueb, Juda noolagpa Petrus
epedia, heeb mauhkunu dab meum.

> Amu Petrus nug mani guitak oopa dayeye, kristen tamaniakpanu danab ah ag
nuhignu oolagpa genab gagatag ele Kayak unugidpig. ¢ Unuqitegeg, ded Herodes Agripa
Petrus danab noolagpa mekunu ii wagkadom, tugan amupa gumak danab adit laih laih
daaeheh, Petrus nug gamagpa niiom. Ag sen aditpa nug hipalpig. Nug anam niieye,
gumak danab adit laa a odpa daaiya, od gumapid. 7 Ag anam daaegeg, laipun Nadinu
engel laa apa hibaita dayeye, amahlak lag amu oopa amahlom. Amahlele, engel nug
Petrus qeti laih geqala, mad eta aum. “Pahanab ahe!” awa aum. Awa a amu laipun sen
Petrus epegpanu amu uhuqya nepid. 8 Neeh, engel aum. “Imuanpa matagid takan, baen

gada ele maate!” awa aum. Petrus nug anam he amu engel aum. “Ulahnu lamen amu aon
mena, dope godu!” awa aum. ® Awa a amu Petrus anam heum amge nug oo ii maitom.

Nug, “Da tuleglegtai niitem,” awa aum. 19 Goyaya, gumak danab anuqakpanu amu a aben
amu edidya waya, laa amu ele edidya wapid. A danab amu oh ec_ladyaya,_udi udi, batakpa
od aen elepa, ag matulna ab okaipa noteb ele, amupa wapid. Waeh od gagatag amu nug
nuka matule, a dimitim goya, ibpa noyaya, laipun engel nug Petrus uuita ukom.

11 Aaku Petrus nug adi kobol beum amu doya aum. “Herodes Agripa nug da adailele,
Juda danab ag da ehed heidkulagnu dab mepig amge gemu da genab dootem, Kayak Nug
he, engel nuhig udia, da ag epelagpanu awidom.” awa aum. 12 Nug anam anana, kobol
beum amunu dab maama, Jon Mak anig Maria, nug laugpa ukom. Apa danab kudum ag
qag mena, unugidnana daapig. 13 Daaegeg, Petrus nug dimitim od geqale, udat ah Roda,
nug od matulkunu doa, 14 Petrus baag doya, oo gamag ahe, od ii matulom. lita. Nug
edua lag oopa qai eta uka, amegpa aum. “Petrus dimitim hibaitom daate!” awa aum.
Awa a amu ag qag mena daapig ele ag apig. ° “Na kaaka!” aon apig. Amge nug, “Iita!
da ham ii bubutem,” anana, wagai meum amunu ag apig. “Amu nuhig engel,” aon apig.

16 Anam matiegeg, Petrus nug od geqalala dayeye, daaeg wana uke, ag od matulna, nug
anidna otaipig. 17 Otaieg, nug epegpaib to etaglagnu awowa, Nadi atem he nug mani
guitak oopanu dimitim doum amunu amelagpa matiom. Nug amunu matia mala nug,
“Ag Jakobus amu ig lainkad laala ele imunu apeg doyeg!” awa aum. Anam awowa, nug
laih ukom. )
18 Aria wakade gumak danab ag ootot okai aqe, aka aka nai huan madipig. Ag apig.
“Petrus nug atem heum?” 19 Amu Herodes Agripa nug Petrus ii daate amu doya, ag
matiglagnu a madipig amge nug ii anidpig amunu nug he, gumak danab ag naipa daapig.
Daaegeg, nuhig dab makpa ag elele iita anta amu ag aqapeg mauhkulagnu aum. Imu
dimpa Herodes Agripa nug Judanu aha, Sisaria uka apa nakok dayom.

HERODES AGRIPA MAUHOM
20 Aria Herodes Agripa nug Taia Saidon ele dilah danab ah dilagnu oo aeg beum. Anam
dayeye, wan amun danab ag e Judanu hanhan daden mepig amunu ag enug agamanu,

danab ah amu ag qag mena gumidna udin, ag Herodes ele nai bapaidkulagnu hena, ag
nuhig niiak lag oo gumak iki danab Blastas amegpa Herodes Agripa nug oo aeg bak amu

uukunu gaaeg, nug ehanadkunu aum. 2! Ag anam heeg aria Herodes Agripa nug doya,
amu hekunu ded laa mewowa, nug ded amupa king bala ma, kingnu balalpa dayaya ag

amelagpa nai matiom. 22 Nug nai matie, danab ah ag amu doona inam aon epig. “Nai
matiom umu am kayak laa baag. Danab baag iita,” aon apig. 23 Ag anam aegeg, Herodes
Agripa nug nuka binag ma, Kayak binag ii meum amunu Nadinu engel paha makude,
bedu gauat ge, aaku mauhom.

24 Amge Nadinu nai amu gagatag aha, ab kudum laa ohpa tuala ukom. 25 Nadinu nai

amu anam aha ugeke, Banabas Saul ele a Jerusalem daaiya, udat ahilah maloya, edui
Antiok gokulahnu heya, a Jon Mak aoeh, nug ele oh gopig.

13

BANABAS SAUL ELE MISIN UDATNU MAATEG GOPID
1 Aria Antiok kristen tamaniakpa propet amu ipunitak danab laala ele apa daapig. Ag

onilag am Banabas, Simion, nug onig laa Naisa, Lusias, nug am Sairini ted, Maneyen, nug
Herodes Antipas ele budub laipu, amu Saul aaku. 2 Ag am Nadi binag mena, e oh lanaknu

kud mena daaegeg, Kayak Oudi Nug ag amelagpa aum. “Da Banabas Saul ele a udat laa
hekulahnu otiate onilahpa emi amunu ag duatpeg, udat amu hekulah,” awa aum. 3 Aria
ag e oh lanaknu kud mena daanna, ag unugidnana, epelag qadelahpa mena heeg, a ahai
gopid.
BANABAS SAUL ELE SAIPRAS GOPID

4Kayak Oudi Nug he, a ahai goya, Selusia noya, Selusia apa a ub laa anidya teya, Saipras
nudpa gopid. 5 Saipras goya, a Salamis teya, apa Juda dilag nai doyak lag laalapa teya, a
Kayak nai mehugeheh, Jon Mak nug ele oh daanna, nug ehanatom. )

¢ A nud Saipras apa oii oii, nud amupa aben laih goya, Pepos teya, Pepos apa a Juda
danab laa anidpid. Nug am bad nau mak danab, propet ham bupuak ele, Nug onig Ba-

Jesus. 7 Nug gabman okai Sesias Polasnu ehanitak danab laa. Aria Sesias Polas nug nuhig
dab mak ena ele amunu nug Banabas, Saul ele a udiglahnu onilahpa eum. Nug Kayaknu

nai dookunu oo dayom. 8 A nai mehugeh amu bad nau mak danab Ba-Jesus, Grik naipa
nug onig am Elimas, nug awa awa aqata, a nai madipid ele, amu tapeb nokunu heum. Nug
gabman okai amu nuhig dab mak heeb edueb, Kayaknu oopa genab ii doomanu heum.
9 Heum amu Saul, nug onig laa Paulus, nug Kayak Oudipa gagatag okai ele amunu nug
Elimas gagatag neekitata, amegpa aum. 10 “Na Satan beka. Na kobol ena oh dilag keked.
Ham bupuak kobol oh amu kobol naunab oh ele na bedunpa am baknab. Na Nadinu ib
tutuku oh he nauhte amu na kobol amu iite uumna? 11 Aria da api doye! Gemu Nadi epeg

amu na oiteb, amen gadueb, na ib ii anidna, amunnu amahlak ii anidnana, nakok haen
elab anam daakut,” awa aum. Paulus nug anam aawo, pahanab keeke bud bia Elimas
ameg haute, ameg gatatu mane, ib ii anta dayaya, oiyaknu elele iita amunu danab laa
ehanita, ib ipunidkunu aum. 12 Am gabman okai nug keeke amu anta, nug oopa genab

doyom. Amu Nadinu nai ipunidpid ele amunu nug dab mak kudum awom.

BANABAS PAULUS ELE ANTIOK, PISIDIA WANPANU, GOPID
13 Am Paulus nug danab nug ele oh oipig ele ag Pepos apanu ub aon gona, Pampilianu

ab laa Pega apa gopig. Teeg amu Jon Mak nug uuata, edua Jerusalem ukom. 14 Uke amu
a Peganu ahaya goya, ab onig Antiok, Pisidia wanpa dayom ele, amupa teya, Juda dilag
Metidpa a Juda dilag nai doyak lag oopa noya daapid. 15 Juda dilag nai doyak lag amunu
iki danab ag do nai yak amu propet dile_lg yak ele eb gewona, dimpa ag Paulus Banabas ele
dilah nai meeg uke od matan apig. “O lainti, nai laa danab ah gagatag agaglahnu dayeb
amu aria mehuqped dooglag,” aon apig.

16 Aon aeg aria Paulus nug aha, epeg huma, nug aum. “Ag Israel danab amu danab laa
ag Kayaknu enanag doon, oolag ele otaite amu, ag doyeg! 17 Ig Israel budub ele daatem
amu ihinig Kayak, Nug ig alankad tituanata he, ag apateg, dimpa Nug nuhig gagatagpa
Igiptanu edua diia udiom. 8 Nug edua diia udieye amu atu tadakpa nug ahilag hak nau
amu mad 40 Nug mawom. 19-20 Nug diia udia, Kanan wanpa amu danab budub eblaih

aditnu Nug aqa lamatowa, wan ahilag awa, Israel mate, ag wan amu mad 450 anam
daaegeg, ahilkad gumak danab, ag am epediak danab, ag benan gumaegeg, uke uke,
propet Samuel haenpa batak. 2! Samuel dayeye, nuhig haenpa ag king aoglagnu aeg amu

Kayak nug Kis beka Saul awa me, ahilag king mad 40 dayom. Nug am Benyamin budubpan
danab. 22 Saul nug dayom amge Kayak Nug nug geditowa, Dawit awa, Israel dilag king
daakunu tituanowa amu nug Dawitnu inam aum. ‘Da Jesi beka Dawit anidmi, da nuhignu
ool mauhte, nug am geha dahil nai oh dim lamidku,” awa aum. 23 Amu Kayak Nug anuka
nai matia qaka, Nug heeb, Dawit budubpan danab laa nug udia, ig edua awikak danab
daakunu aum. Edua awikak danab amuam Jesus aakuib. Kayak he udiom. 24 Amu Jesus ii
nak haenpa Layatak Johanes nug Israel, ag oolag edueb layatak aoglagnu nai mehuqom.
25 Layatak Johanes nug a, udat malakunu miag dayeye, nug Juda danab amelagpa aum.

‘Ag dahilnu, “Nug am Kristus,” dab metebte? Anam iita. Da am Nug iita. Amge laa Nug da
dimulpa udite amu, danab amu nuhig gagatag amu dahil edidte. Nug am danab okainab,

da am okai iita. Dahil hak imu nuhig hak amu ele elele iita,” awa aum.
26 O lailad, ag laala Abraham budubpan danab, amu ag laala iita adi danab ag
Kayaknu enanag doon, oolag ele otaite amu, ag doyeg! Kayak Nug Johanes odepa danab

ehanadkunu aum am ihinig ohnu aum. 27 Aria danab Jerusalem daateb amu ahilkad iki
danab ele, ag am ehanitak danab amu anidna ii doopig, ag propet dilag yak, haen oh

Metidpa eb geteb ele amu, ag amu diig tutuku ii anidna, ag Nug hetodiakpa mena, qeeg
mauhom amunu propet ag anuka nuhignu apig amubia hena, ag nai amu elele medapig.
28 Ag nuhig ehed hakpa Nug qepeg mauhkunu laa ii anidpig amge ag Pilatus nug hamu
qeeb mauhkunu epig. 2 Ag keeke oh propet ag nuhigpa hekulagnu yaapig amu ag hena
malaeg, ag ad emaltakpanu aona, mod laapa boompig. 30 Ag anam heplg amge Kayak he,

Nug edua hibaitom. 31 Nug edua hibaitowa amu Nug ded laala danab ag Galelianu ahaeg,
nug ele Jerusalem gopig ele amu, Nug ahilagpa tula be anidpig. Danab amu ag am gemu

Juda oolagpa nai amu mehugqteb,” awa aum.

32 Aria Paulus nug anam aum amu nug nai baula ele tudita aum. “Ig nai ena mehuqtem
am inam. Kayak Nug anuka ehanikak danabnu ig alankad amelagpa nai qaka aum 33 amu
Nug he, Jesus edua hibaitom amupa nai amu aaku meu oum. Amuam nai Sam tupa

daate bia. Nai amuam inam. ‘Na am dahil nid, da gemu na danab bedu aon daakutnu
awiten meidtem.” 34 Aria Kayak Nug he, Jesus Nug edua hibaitom, Nug baula ii mauhma
amuam Kayak Nug anuka anam hekunu Jesaia amegpa inam a, Israel dilagpa yom. ‘Da

Dawit amegpa keeke laa hekulnu ami, nai amuam dahilnu, bekununab daate, amu da
hein madakul.’ 35 Nai amunu mehuqak diig am Sam laapa inam daate. ‘Na geha nahip
danab, opia awak ele amu, Nug uupe ii bedama,” awa yom.

36 Amunu ig dootem nai amuam Dawitnu iita. Adinu? Dawit nug danab ah nug
ele daapig, ag oolagpa Kayak ode dim lamitata oiyaya, dimpa nug mauhe, alakud
boomadplgpa boomeg, bedu wan meum. 37 Amge danab imu, Kayak Nug me udia, danab

bedu awa beum amu, Nug bedu ii bedom. 38 Amunu, o lailad, ag doyeg! Ig Jesusnu udat
okai, amupa ig hipuninnu uhuqa metaknu nai ag amelagpa mehuqgtem. 3° Do Moses

epegpa udiom amu ag ahilag hipuninnu uhuqa metak amupa aoglagnu elele iita. Amge
danab imu, Jesus, aun adi ag nuhignu oolagpa genab dooteb, ag nuhigpa hipuninnu

uhuqa metak aona, opia awak danab daaglag. 4°1b laa iita amunu ag kobol laa, propet ag
amunu anuka apig ele, ag amu hemananu dab meig! Propet ag inam apig. 41 ‘O ag awa
awa getak danab, ag anteg! Da ahilag haenpa udat laa hekul. Da hepi, danab laa nug ag
amelagpa udat amunu mehugeb amu ag oolagpa genab ii doomna amunu ag amelagpa
anidnana, dab mak kudum aonna, mauhkulag.”” Paulus nug anam aum.
42 Aria Paulus Banabas ele a dimitim ukaeheh amu danab ah ag ii daye daye inam apig.
“Dimpa, metid laapa, a eduya nai amu baula mehuqped dootu!” aon apig. 43 Ag anam
anana qatina, Juda kudum amu iita adi danab ele, ag Juda dilag metid amu dim lamidpig
ele, ag ahan, Paulus Banabas ele dim lamatpig. Amu a danab amu ag Kayaknu ehanitak
okai hamu megate ele amu ag amunu oolagpa genab doon oiglagnu apid.

44 Anam aoya aeh, Juda dilag Metid laapa amu ab amupan danab ah oh bia ag Kayak
nai dooglagnu udin qag mepig. 45 Amge Juda okai ag danab ah oh qag meeg anadna, ag
oolag aeg be, ahan, Paulus nai matiom amu, laa ag amu doomnanu, nai amu tabapeg
nokunu henana, nai idu idu matin, dapidna, aon aon qedapig. *¢ Ag anam hepig amu
Paulus Banabas ele a amunu ii badapid. Iita! A nai gagatag ele matiya amelagpa apid.

“Imu genab, i Kayak nai tatam ag amelagpa apud dooglagnunab ib dayom amge ag nai
imu dooglagnu uun, miag atiak heeg bete amunu ag imu doyeg! Gemu i ag uuadda, iita
adi gumadda gokunih. 47 Adinu? Nadi Nug i anam hekunihnu do inam metom. ‘Da na
iita adi, ag gatatupa daateb, ag ib anidkulagnu amahlak madakutnu otidmi. Na iita adi
ehanadpe, ag oolag edueb Kayak danab ah wan atu ohpanu amu edua diiadku.” Nadi

anam awa aum.” 8 Am iita adi ag nai amu doona, ag oolag gamag ahehe, ag Kayaknu nai
amu humidnana amu danab ah laala, ag Kayaknu bau hanhan dayak aoglagnu daapig ele

amu, ag oolagpa genab doopig.

49 Aria Nadinu nai amu laih apa amu aben ohpa tuala uke doopig. 50 Apanu ag Nadinu
nai doopig amge Juda okai ag ahan, ab amupan iki danab amu ah laala onilag ele, ag Juda
dilag metid ele dim lamidpig amu, ag oolag yaaeg, ag ahan, Paulus Banabas ele amu a ab
amupa daaeheh, ehed hatna gedatpig. ! Ag anam heeg amu a baelahpanu wan gapud
amu apan danab laala ag kobol ehed hepig amunu eponak keeke daakunu, a ab amu uuya
gokulahnu heyaya, a gapud amu geqaleh neene, a ahai, Aikoniam gopid. 52 Amu kristen
ag oolagpa gamag ahak ena doyegeg, Kayak Oudi Nug ag oolagpa am qak dayom.

14

BANABAS PAULUS ELE AIKONIAM APA UDAT HEPID

1Paulus Banabas ele a Antiok uuya, ahai Aikoniam goya, udat hanhan hepid amu, apa
ele anam hepid. A Juda dilag nai doyak lag oopa noya, nai mehuqpid. A nai diig ena elele
mehugeheh, danab ah ameg nadi, Juda Grik ele, ag oolagpa genab doopig. 2 Amge Juda
laala, ag oolagpa genab doyaknu uupig ele amu, ag ahan, iita adi amu ag oolag yaaeg,
ag kristen dilag oolagpa aeg beum. 3 Amunu Paulus Banabas ele a haen elab Aikoniam
apa a Nadinu nai mehugeheh, Nadi Nug gagatag mate, a eponak keeke, danab hekunu
elele iita kudum diigdiig ele hepid. Anam heeheh, amupa Nadi Nug nuhig nai, amuam
genab, danab ah ipuanatom. 4 Ipuanatom amge danab ah ab amupan ag opatna, ameg
adit daan, ameg laa ag Juda dilag nai amu doon, ag ele oolag lalpu daapig amge laa ag
Paulus Banabas ele nai mehuqpid amunu oolagpa genab doon, aga ele oolag laipu daapig.
5 Anam daaegeg, dimpa iita adi laala amu Juda laala amu ahilkad iki danab ele ahan,
Paulus Banabas ele ehed hatna, men aon makudatpeg mauhkulahnu dab mepig 6 amge

a amu dooya, a ahai oolya Likionia ab adit, Listra Debi ele, amu ab adit amu dilah wan
taliliatak ele amu, a apa goya oiya, 7 aria apa a Nai Ena danab ah amelagpa mehuqpid.

BANABAS PAULUS ELE LISTRA APA UDAT HEPID
8 Am Listra apa danab laa dayeye anidpid. Nug baekud nau amunu ii oiyom, dayakib

dayom. Nug anig oopan baekud amu anam ele doa, laa ii oiyom. ®Nug Paulus nai matieye
doyeye, Paulus nug tutuku danab amu neekita, nug nuhig oopa genab doyakpa edua ena
daakunu elele antom 10 amunu Paulus nug baag okaipa amegpa inam aum. “Na ahan
hibaite!” awa aum. Awa a amu danab amu laipun qa otaiya, aha hibaita oiyom.
1Paulus nug anam heum amu apan danab anldplg ele, ag Likionia nailagpa inam apig.
“Kayak adit aaku danab bia wanpa neya udiya, 1h1n1gpa bepid,” aon apig. 12 Ag anam
anana, Banabasnu amu ahilag kayak ham bupuak onig Sus amu adatona, Paulus, nug
am nai matiom amunu nuhignu amu ag ahilag kayak ham bupuak onig Hemis atadpig.
13 Amu ahilag kayak ham bupuak Susnu mana metak lag amu ab daugpa heeg dayom.
Amu lag amunu mana metak danab nug bulmakau dawai diiata amu bala mudipa giatak
ele diiata, ab amunu ad odpa udie, nug danab ah ele ag dod main, Paulus Banabas ele
mataglagnu hepig. )
14 Amge totol danab adit, Banabas Paulus ele, a ag anam hekulagnu heegeg, a nai amu
dooya, ahilah lamen patidya, qaibad danab ah oolagpa goya, eya apid. 15 “Danab, ag
adinu anam heteb? I ele am danab, ag biaib. I Nai Ena amu ag amelagpa mehuqtep amu

ag doon, ag keeke nau hamu meu iita amu uuadna, ag Kayak bau daate amu Nug dim
lamidkulagnu amelagpa atep. Nug am hab, wan, yu ele, amu keeke oh amupa daateb

ele, amu oh Nug hatom. 16 Haen anuka, Kayak Nug danab ah budub ohnu ag ib diigdiig
gokulagnu aib ii aum 17 amge Nug daate, Nug amunu haen amupa ele ag ipuanatata,

Nug hab atan dayaya he, gu ahilagpa neum, ahilag e ena beum, ag e elele aopig amu ag
gamalag ele ahom,” aoya apid. 18 Paulus Banabas ele a nai amu amelagpa madipid amunu
danab ah amu ag main ii matapig amge Paulus Banabas ele wagainab ii melop am main
matalob. )
BANABAS PAULUS ELE EDUIA, ANTIOK, SIRIA WANPANU, GOPID
19 Aria a Listra daaeheh, Juda laala Antioknu Aikoniamnu ele udiadpig. Ag danab
ah amu eedadna, Paulus gepeg mauhkunu oolagpa noeg, ag menpa Paulus makudeg,
mauhak bia niieye, ag eedna, ab giginpa gona mep_ig Ag, “Nug mauhom,” anana, anam
hepig. 20 Ag anam hepig amge laala Jesusnu oolagpa genab doopig ele, ag udin, Paulus
niieye, talilidna daaegeg, nug edua aha, ab amupa noum. Aria ded amu uue wagde,
nug Banabas ele a edui Debi gopid. 2! Paulus Banabas ele a ab amupa Nai Ena amu
mehuqya, ipuanadya heeh, danab ah kudum ag oolagpa genab doyegeg, dimpa a edui
Listra, Aikoniam, Antiok ele gopid. Antiok amuam Pisidia wanpa dayom. 22 A goya,
kristen gagatag aqai, ahilag oopa genab doyak na gemanu, ag gagatag daanna oiglagnu
ayaya, inam ele apid. “Tatam ig ug kudum aot oit, ig Kayaknu do madod oopa nota, bau
hanhan dayak aognig,” aoya apid. 23 Anam heyaya amu a kristen tamaniak amu ohpa iki
danab laala otiadya maadpid. A e oh lanaknu kud meya daaiya, unugidyaya, a kristen
tamaniak amu oh diiya, Nadi, ag nuhignu oolagpa genab doopig ele amu, Nug epegpa
maadpid. 24 Amu dimpa a goya, Pisidia gamag tikui goya goya, Pampilia tepid. 25 A teya
amu Pega abpa Nai Ena mehuqoya, dimpa amu a noya, Atelia gopid.
26 A Atelia noya amu ub laa anidya teeh, ub amu a diiata Antiok ukom. Ab amupa
anuka kristen tamaniak danab ag a Kayak epegpa maateg, nuhig oo metak amu ahllagpa
dayeyeb, a nuhig udat hekulahnu apig. A udat amu heyaya, gemu a edui apa udipid. 27A

udiya Antiok beya, a kristen tamaniak qag maataya, aamelagpa Kayak ahilahpa adi heum
amunu oh matiya, a inam ele apid. “Kayak Nug he, iita adi ag ele oolagpa genab doopig,”
aoya apid. 28 A kristen tamaniak amelagpa goya udat hepid amunu awoya, a ded kudum
ag ele apa daapig. )

15

KRISTEN TAMANIAKNU QAG MAK OKAI JERUSALEM BEUM
1 Haen Paulus Banabas ele a Antiok apa kristen tamaniak ele daaegeg amu danab laala
agJuda wanpanu udina, kristen amelagpa apig. “Laa nug Jesusnu oopa genab doote amu

nug gada ele otadad! Laa ag Mosesnu do amu ii dim lamidna, gadalag ii otadkulag amu
aria geha Kayak Nug ag edua ii diiadma,” aon ipuanadna apig. 2 Ag anam aon aeg, Paulus

Banabas ele nai amu dooya, amunu ena ii dooya ahaeh, Juda ele huanak aeg ona aeg doum
amunu kristen ag Paulus Banabas amu danab laala ele ag ahan, Jerusalem gopeg, totol

danab amu iki danab ele ag nai amu bapaidkulagnu otiadpig. * Amu kristen tamaniak
ag heeg, ag ahan Pinisia Samaria ele gamalah tikun gonana, ag apan kristen amelagpa,
Kayak Nug he, iita adi ag oolag eduom amunu amelagpa apig. Ag anam heegeg, kristen

amu ag oolag gamag huana ahom. * Ag anam henana gona, Jerusalem teeg, kristen
tamaniak danab ah amu totol danab am iki danab ele ag ena humateg, Paulus Banabas
ele a keeke oh Kayak he hepid ele, amunu amelagpa madipid. > A amu matieheh amu

do gumak danab-Parasia dilag huupan, ag Jesusnu oolagpa genab doopig ele amu, ag
ahan apig. “Kayak anuka gada otadaknu do meum niite amunu iita adi danab ag kristen
daaglagnu oolag dayeb amu ag ele gadalkad otadkulagnab. Ele amu ig aput, ag Mosesnu
do oh ele dim lamidkulag,” aon apig. )

6 Aeg amunu totol danab amu kristen tamaniak iki danab ele ag nai amu
bapaidkulagnu gag mepig. 7 Qag mena ag amunu nai kudum matin hena, Petrus nug aha
arn_elagpa aum. “0 lailad, ag imu dooteb. Anuka Kayak Nug udat ig mekowa, Nug da iita
adi amelagpa Nai Ena amu api, ag doon oolagpa genab dooglagnu, otidom. 8 Amu Kayak,

Nug danab ah oh oolag diig doote ele amu, Nug iita adi, ahilagnu oo ena dayom amu
ig ipunikaka, Nug nuhig Oudi ig mekom bia ag matom. ° Nug ihinigpa kobol laa haaha,

ahllagpa kobol laa ii heum. Iita, ag nuhignu oolagpa genab doyeg, ahilag oopa genab
doyak amupa he, ag oolag opia awak dayom. 101g anam anidtem amge ag iita adi agJuda
dilag do oh dim lamidkulagnu ateb, amupa ag keeke ug ele aon, kristen qadelagpa mena
heteb. Anuka ig alankad amu ig ele ug amu mawaknu amu elele iita. Ag adinu anam
hepeg, Kayak Nug amunu opodi bekunu heteb. 11 Doyeg! Ig Kayak, Nug ehanitak okai,
Jesus Kristus Nug hamu megte ele, amupa Nug ig edua awikom amubiaib Nug iita adi ag
ele amupa edua diite, oonigpa genab dootem,” awa aum.

12 Am Petrus nug nai amu anam matie, ag qag mak amupa daapig ele, ag nai laa ii
madipig. Ag nai ii matieg amu Paulus Banabas ele a nai matieheh, amuib dab metaegeg,
a Kayak Nug a epelahpa eponak keeke, danab hekunu elele iita kudum, diigdiig ele, iita
adi oolagpa heum amunu madipid. 13 Paulus Banabas ele a nai amu matiya malaeh amu
Jakobus nug aum. “O lailad, da nai imu api ag doyeg! 14 Simon nug ag amelagpa a,
ag aaku doopig. Dig makpa Kayak Nug iita adi dilagpa neum, nug nuhikud danab ah
ag oolagpan amu diiatom. 1> Amuam propet ag Kayak ode aon yaapig amubia. Kayak
naipa, nai amunu daate am inam. 1617 ‘Nadi Nug aum. Da geha danab budub laa oh

ag Nadi matin anidkulagnu, iita adi oh, da ag dahilad tituanadmi amu, ag Nadi matin
anidkulagnu, geha dimpa da edue udien, Dawit laug imu na geeb, da geha edue hume

gabakul. Lag imunu keeke oh nauheb, geha da bau edue hein qabakul. 18 Anuka Kayak
Nug nai amu matia aum amu gemu ele Nug anamib ate.’
19 Anam amu dahil dab mak amu inam, iita adi ag oolag edueb, Kayak doopeg amu ig

ag ug ii matamta. 20lita. Ig imuib udugpa yaat aput dooglag. ‘Ag dod laa main kayak
ham bupuak medapig ele amu, ag ii lamana. Ag gépai kobol ii hemana. Amu danab ag
dod mudlpa 0 epelagpa baag adaeg mauhom amu ag tepu amu ii lamana. Aria ag dod tiig
amu ele ii lamana.” Ig amuib aput dooglag. 2! Adinu? Ig dootem, anukan udie gemu ele,
ab okai ohpa danab ag Mosesnu do nai mehuqna, ag ele Juda dilag nai doyak lag ohpa
nai amu eb geteb,” awa aum.

AD UDUG IITA ADI DILAGPA UKOM

22 Jakobus nug nai amu a amu totol danab amu iki danab amu kristen tamaniak
oh ele ag nai amu bapaidna, ag danab adit otiatpeg, a Paulus Banabas ele oh Antiok

gokulagnu dab mel_aig? Ag anam dab mewona, ag Judas, onig laa Ba-Sabas amu Silas
ele, danab adit amu a tamaniak oopa anuqak daapid ele amu, a otiatona, 2* ag udug
yak ele aoya gokulahnu epelahpa mepig. Udugpa yaapig am inam. “O lainkad, ag

Antiok, Siria amu Silisia ele daateb, ag am iita adi danab amu ig kristen tamaniaknu
totol danab amu kristen tamaniaknu iki danab ele, ig ag lailkad daatem amu ig pas imu
ag eb gena dooglagnu iiku yaatem. O lainkad ig ag humadtem. 24 Amu ig aaku anidmut.
Thinigpan danab laala ag gona, ag nai mehuqegeg, ag apanu ag nai amu doon otaipig.

Amu 1h1n1gpanu ag gona, nai matinna, ag ahilag dab mak kabohplg ele amu, ag gona, apa

anam hekulagnu amu ig laa ii amut. 25 Ag gona anam heeg, nai amu udie ig doota, ig nai
matit, oonig laipu meta, ig lainti adit gokulahnu otiatmut. Amu ig lainti adit laa ele ig

ahilahnu oonigpa huanak daate ele, amuam Banabas Paulus ele, a ele aaku gokulagnu

amut. 26 A amu ihinig Nadi Jesus Kristus onignu a ug maoya mauhkulahnu amu a ii
badatep. 271g Judas Silas ele aaku heut, a odelahpa nai ig yaamut ele amu, a madiped
amu ag dooglag. 28 Kayak Oudi Nug ig ele daata, ig nai imu matit inam amut. ‘Ig do laa
aot, ag qadelagpa ii memata. Ig ag imu iikuib dim lamidkulagnu maidmut. 2° Amu ag
dod, laa ag main kayak ham bupuak medapig ele amu, ag dod amu ii lamana. Ag dod tiig
ele ii lamana. Amu danab ag dod mudipa o epelagpa baag adaeg mauhom amu, ag tepu
amu ii lamana. Aria ag gapai kobol ele ii hemana.” Ag keeke amu oh tutuku dab metan,
ii hemana am ena. Aakuib. Ag ena daaglagnu oonig daate.” Ag anam yaapig.

30 Aria kristen tamaniak ag otiadna, maateg gona, Antiok nona amu ag kristen
tamaniak qag maatan, ag udug yak amu madapig. 3! Amu kristen tamaniak ag udug yak
amu eb gena, ag gagatag aqak nai amunu ena doon, gamalag ahom. 32 Amu Judas Silas
ele, a am propet amunu a nai meu ele kristen ipuanadya, gagatag aqapid. 33 A anam
heyaya, nakok haen elab Antiok daaeheh amu kristen ag ahilahnu oolag ena dayeye,
a eduya Jerusalem tamaniakpa gokulahnu heeh, “Enad uked,” apig 34 [amge Silas nug

Antiok daakunu dab meum.] 35 Aria Paulus Banabas ele a Antiok daaiya, Kayak nai danab
ah i}_Juanateheh, danab kudum laala ele oh udat amu henana, ag Jesusnu Nai Ena amu

mehugna ipuanadpig.
PAULUS BANABAS ELE A OPATPID
3¢ Dimpa ded laala uke amu Paulus nug Banabas amegpa aum. “I ahad edud goda, ab
oh];_)a anuka i Nadinu Nai Ena amelagEa aud doo;_)ig ele amu i laintad amu anadkunih.

Amu ag nai amu adan ena daatebtai o iitatai amu anadkunih,” awa aum. 37 Paulus nug
anam awa a amu Banabas nug Jon Mak ele aweb oh gokulagnu aum. 38 Nug aum amge
Paulus nug aum. “Jon Mak nug anuka Pampilia i uuite, nug ele oh udatpa ii gomut amunu

i nug aopud ii gomata,” awa aum. 3° Paulus anam awa a amu a amunu nai okai matiya

hepid amunu a udatpa laipu baula ii oidpid. Iita. Banabas nug Jon Mak awe gokulahnu
a, ub laapa teya, Saipras gopid. 40 Ukaeheh, Paulus nug Silas tituana awe amu kristen ag
apig. “Nadinu ehanitak okai hamu megte amu a ele uked!” aon apig. 41 Paulus nug Silas
otiowa, nug uka, Siria Silisia ele gamagpa oiyaya, kristen tamaniak gagatag agom.

16

TIMOTIUS NUG AMU PAULUS SILAS ELE OH GOPIG
1 Nug anam haaha uka, Debi ta amu uka, Listra teum. Ab amupa kristen danab laipu

laa dayom, nug onig Timotius. Nug Juda ah laa beka, mameg amu Grik danab. 2 Listranu
kristen am Aikoniamnu kristen ele ag hak nuhig amu anidna, “Timotius nug danab ena,”
aon apig. 3 Amu Paulus nug Timotius anta, oh gokulahnu oo dayom amge Juda ag apa

daapig ele amu ag doopig, Timotius mameg nug am Grik danab amu Grik danab ag gada

otadak ii heteb, amunu Juda ag oolag nauhmanu Paulus nug aha, Timotius gada otadom.
4Paulus nug anam he amu ag gona, ab abpa oina, totol danab, kristen tamaniak iki danab

ele ag tatam Jerusalem qag mena nai apig amu ag kristen amelagpa ag do wadele amu
dim lamidkulagnu apig. ° Kristen tamaniak ag nai doyegeg, Jesusnu oopa genab doyak
ahilag am okai meeme, ded oh kristen dilag eb qak amu tuditeg okai meum.

PAULUS NUG TULEGLEGPA MAKEDONIA DANAB ANTOM

¢ Aria Paulus Silas amu Timotius ele ag oiyegeg, Kayak Oudi Nug ag Nai Ena amu Asia
apa mehugmananu ib oo neum amu Paulus adit laa ele amu ag ahan wan obatak adit

onilah Prisia Galata ele amu gamagpa gonana amu’ ag gona, Misia tompa apanu ag ahan
Bitinia gokulagnu heeg amu Jesus Oudi Nug apa ele gomananu ib oo neum. 8Nug anam he
amu ag Misia edidna nona, Troas gopig. ° Aria Troas apa tena, tuqanpa Kayak he, Paulus
nug tuleglegpa Makedonia danab laa hibaita dayaya, Paulus onigpa ewa, “Na ahan, yu
matadna udin, ig ehanike!” awa onigpa eewo antom. 10 Paulus nug keeke amu anam ante

aria wagde, ig ahat paha Makedonia gokunignu ib matimut. Ig amut. “Ig doomut, Kayak
Nug ig oninigpa eum, ig gota Nai Ena amu ag amelagpa mehuqput dooglagnu aum,” aot
amut. ) B )

LIDIA 00 EDUE, KRISTEN BEUM

11 [g anam atata amu Troas apanu ub laa aot teut, ub amu tutuku awika, Samatres
uke, wagde ded laa apanu ahat, Niapolis gomut. 12 Amu Niapolis apa ub nug ig meike, ig
ahat baenigpa gota, Pilipai temut. Ab amuam Rom dilag ab okai laa, Makedonia wanpa
anuqak dayom. Ig ded laala ab okai amupa daamut.

13 Apa daatta amu Juda dilag Metldpa ig, “Unuqitak aben le ihipa daatetai” atata, ig
abnu ad odpa dimitim gota amu ig le 1h1pa gomut. Ig le amupa gota amu ah laala ag
qag mena daaegeg anadta, ig daatta, ag amelagpa nai matimut. 14 Amu ah laa onig Lidia,

nug amu Kayak Jehowa doya unugidtom ele amu, nug nai amu doyom. Nug am ab okai
Tiatiranu ah amu nug lamen ed haaha, amupa men dodo aotom. Nadi he, nug oo edue,

Paulus Nai Ena mehugege doya, dookunu nug daug humom. 15 Nug nai doya, oo edue,
layatak awe, nug baekudpa ele ag aopig. Lidia layatak awowa, nug ig amenigpa aum.

“Ag da Nadinu oolpa genab dootem elele anidteb dayeb amu, aria ag udin, da laulpa

dayeg!” awa aum. Nug anam anana, wagai ma he, ig nug ode dim lamidta, gota nug
laugpa daamut.

PAULUS SILAS ELE MANI GUITAKPA DAAPID
16 Ded laa ig unugqitak abenpa ukaut, begbeg ah laa, nug oopa oudi nau ele, nug ibpa

udanig teum. Oudi nau amu nug he, ah amu nug buti adi keeke adi bekunu amu miag
atiom. Amunu ah amunu gumak danab ag men dodo kudumnab aodpig. 17 Nug Paulus ig

ele dim lamikaka amu nug inam ewa aum. “Danab imu amu, ag am Kayak atannabnu udat
danab! Kayak Nug atem ha, ig edua diikunu ib babaitom ipunigteb,” awa aum. & Nug

kobol amu ded kudum he uke uke, Paulus nug oopa guitak doya, nug edua oudi nau
amegpa aum. “Jesus Kristus onigpa na nug uuidkutnu atem!” awa aum. Anam a amu
oudi nau geha aaku ah amu uuita ukom.

19 Aaku ah amunu gumak danab ag ahilag men dodo awaknu diig amu iita meum
anidna, ag Paulus Silas ele adualatna, diiatna, qag mak abenpa gopig. 2° Ag Rom dilag

hetodiak danab noolagpa diiatna wana apig. “Danab adit imu, a am Juda danab amu, a
kobol nau ig apanigpa hetep. 2! Heyaya, a kobol nau, ig Rom danab amunu gun dootem,
ig amu aognignu elele iita amu, ig amu dim lamidkunignu atep,” aon apig.

22 Ag anam aegeg, ab amunu danab kudum laala ele anam aegeg, ei)ediak danab ag
Paulus Silas ele bedulahpanu lamen patidna, ehed matadatkulagnu apig. 23 Aria ehed
matadateg, mani gu1takpa maatna, gumak danab nug gumata auta aokunu amegpa apig.
24 Aria mani guitak gumak danab nug nai gagatag amu doyowa, nug maate, mani guitak
oopanab, ad nakok laapa noeh, adpa baelah gakom.

25 Qake anam daaiya, tuqan tugmag Paulus Silas ele Kayak unugidyaya ahi edapid.
Anam heeheh, mani guitak danab laa ag doyatpig. 26 Ag anam daaegeg amu mim okai laa
laipun na he, mani guitak lag amu oh udalele, od paha matulate, mudi gagatag hipaladpig
ele amu oh uhugatom. 27 Anam heehe, gumak danab nug aha, mani guitak lag od matulak
anatowa, nug mani guitak danab oh oolna gopig anana, nug qep okai awa, nug nugaka
dug wa mauhkunu heum 28 amge Paulus nug huana ewa aum. “Na naka aib duut ome! Ig

oh am iiku daatem,” awa aum. 2° A amu mani guitak gumak danab nug doya, amahlaknu
ewa, lag oopa noa, nug otaia badada, nug Paulus Silas ele baelahpa na geum. 39Na qa,

edua aha, nug diiata dimitim wana, od matom. “O danab adit, da atem hepi Kayak Nug
da edua awidku?” awa aum. 3! Anam a amu a apid. “Na Nadi Jesusnu ootpa genab doope,
Kayak Nug na edua awidku, na amu na baenadpa ele oh edua diiadku,” aoya apid. 32 Anam
awoya a Kayak nai, nug amu nug baekudpa ele, ag oh amelagpa madipid. 33 Amunu tugan
geha aaku nug a diiata, ihilah babaite amu nug baekudpa ele oh ag layatak aopig. 34 Aona
amu nug diiata, laugpa uka, e matom. Nug, nug baekudpa ele oh ag 0o gamag ahak aopig.
Adinu? Ag Kayaknu oolagpa genab doopig.

35 Daaeheh wagde butua amu epedlak danab ag heeg, daup danab laala udin mani
guitak lag gumak danab amegpa apig. “Na danab adit amu uuatpe uked!” aon apig.

36 Amu gumak danab nug doya, Paulus amegpa aum. “Epediak danab ag nai meeg udiom

am da a uhugatpi, a dimitim doya gokulahnu apig amunu a oolah ena dayebeb uked!”
awa aum. - -
37 Ag apig amu nug Paulus amegpa a doya, nug aum. “I amu Rom danab, amge ag

i hetodiakpa meitna, i ehed hemudtai o iitatai amu ag ii doopig. lita, ag i danab ah
noolagpa hamu adaitna, makuditnana, mani guitakpa hamu meitpig. Ag anam hewona
amu adinu ag gemu lokumakpa henana, i dimitim gol}unihnu heteb? Ag anam ii hemana.
litanab! Ag aka udin, i omaitf)eg dimitim gokunih,” awa aum. 38 Paulus anam awa a aria
daup ag nai amu aon edun gona, epediak danab amelagpa aeg, epediak danab ag Paulus
Silas ele aam Rom danab doona, ag badapig. Ag inam dab mepig. “Ig Romnu do tipalmut
amunu Paulus Silas ele aped, Rom okai ag ig ehed laa heigkulagtai,” aon apig. 39 Ag anam
doona, ag gona, oo mak nai amelahpa anana, omalateg dimitim doeh amu ag a ab amupa
ii daamya, a ahai laih gokulahnu od matapig. 40 Ag anam aeg amu a mani guitak lakanu
doya, a Lidia laugpa goya, a kristen anadya, gagatag aqaknu nai laala amelagpa ayaya
amu gopid. ) ) )

17
PAULUS SILAS TESALONIKA APA UDAT HEPID
1Paulus Silas ele a Pilipainu ahai goya, Ampiolis teya, apanu amu goya, Apolonia teya,
apa ele ii daapid, a ab amu edidya goya, Tesalonika tepid. Ab amupa amu Juda dilag nai
doyak lag laa dayom. 2 Amunu Paulus nug hetom amubia ha, nug Juda dilag nai doyak
lag oopa noa, Juda dilag Metid ewam amu oh nug anam heehe, nug ag ele Kayaknu yak
amunu madipig. 3Nug Kayak nai amu diig mehuqaqa amelagpa aum. “Kristus Nug nuhig
udat ha malakunu amu Nug guitak naupa mauha, edua hipaidkunu dayom,” awa aum.
Nug nai mehuqe doyegeg, nug aum. “Jesus, da nuhignu ag amelagpa atem ele amu, Nug

amu Kristus,” awa aum. 4 Paulus nug Jesus Kristusnu nai mehuge doona, Juda danab ah
laala ag Jesusnu oolagpa genab doon, Paulus Silas ele dim lamatpig. Grik danab kudum,

ag Kayak doonna binag medapig ele amu, ag ele Jesusnu oolagpa genab doopig. Amu
danab okai waalkad kudum ele ag ele anam hepig.

> Ag anam hepig amge Juda okai ag amunu oolag nauhom amunu ag ahan, dadek danab
nau, danab amu ag keeke he nauhak danab, ag qag mak abenpa hamu daapig ele amu,
ag danab amunu kudumnab diin, qag maadna heeg, ag ahan heeg, ab amupan danab
ag ahan mutub genan heegeg, danab nau ag Jeson laug amu oo metan, Paulus Silas ele
adalatna diiatna dimitim gona, danab ah mataglagnu hepig. ¢ Ag anam hepig amge apa ii
anatna, ag Jeson amu kristen laala ele eedateg neeg, diin ab amupanu iki danab gumadna
gona, ag inam aon epig. “Danab nau amu kobol nau wan ohpa heeg bete ele amu gemu
ag udin, ipa heteb. 7 Ag udieg, Jeson nug diiata, laugpa ukom. Ele amu danab amu oh ag
Kaisanu do amu tapaeg ne henana, ag inam ateb. ‘King laa daate, nug onig Jesus,” aon
ateb.” Ag anam epig. 8 Ab amupan danab oh, iki danab ele ag nai amu doona, ag otaina
ehed doonna ° amu iki danab ag heeg, Jeson nug laala ele ag dimpa genab hetodiakpa
edun bekulagnu amu ag daden meeg, heeg gopig. ) )

PAULUS SILAS ELE BERIA GOYA NAI MEHUQPID
10 Anam heeg, kristen ag tugan amupaib Paulus Silas ele maateg, ab amu uuya Beria

gopid. A Beria teya amu Juda dilag nai doyak lag oopa nopid. 1 Am Juda danab Beria
daapig ele amu, ag dab mak ena ele, ag Juda danab Tesalonika daapig amu edadna, ag
oolag gamag ahak ena ele nai aon dab makpa mepig. Ag Paulus nug nai atom amu
genabte o iita genab iitate amu dooglagnu ded ohpa Kayak nai eb qepig. 12 Amu Paulus
nai mehuqeqe, Juda danab ah ab amupan kudum laala ag Jesusnu oolagpa genab doopig.
Am Grik danab ah binalag ele kudum ele ag Jesusnu oolagpa genab dooplg

13 Genab doyegeg, dimpa Juda Tesalonikanu ag Paulus nug Beria apa nai mehuqte amu
doonna amu ag ahan, Beria gona, ahilag hak nau amu aon, danab ah - apanu amu oolagpa

noeg amu doon otaina, ahan heegeg, 14 amu kristen ag paha ahan, Paulus aon meeg noa,
yu ihipa gokunu ugeke, Silas Timotius ele a amu Beria daapid. !> Danab Paulus omaleg

gopig ele ag omalna gona, Atens tena, uuidna edun gokulagnu heegeg, Paulus nug Silas
Timotius ele dilah nai amu ag aon gona apeg dooglahnu inam aum. “A paha udiya, da
anided!” awa aum. )
PAULUS NUG ATENS UKA NAI MEHUQOM
16 Amu Paulus nug Atens apa Silas Timotius ele amelah maama, nug ab amupa kayak
ham bupuak dotolag amu kudumnab anata, nug keeke amunu oo huanak nauhom.
17 paulus nug oopa anam doyaya, nug Juda dilag nai doyak laka uke, Juda danab amu
iita adi danab ag Kayaknu doonna, binag mepig ele amu, ag ele nai madipig. Amu nug
ded oh e odiak abenpa uke, danab ah udinna daateb amu, ag ele nai madlplg 18 Amu nug

anam heehe, aria doyak danab ameg adit daapig ag nug ele aeg ona aeg doum. Doyak
danab ameg laa amu ag Epikuriannu nai adapig, laa amu Stoiknu nai adapig. Ag oolagpa
laala Paulusnu inam apig. “Danab umu nug adi nai mauhnoak madite?” Aegeg, Paulus
nug Jesusnu amu mauha edua hibaitaknu nai ele matiom amunu laa ag apig. “Nug ab
laapan dilag Kayak, ig ii dootem ele, amunutai nai mehugqte,” aon apig. 1% Ag anam
matina, Paulus aon, ag qag ma nai matiak lag okai, ag amunu Ariopagas ateb amu, ag
apa gona, “Ig na nai bau danab ah 1puanadtem amu doognignu oonig daate,” aon apig.
20 Ag anam anana, ag tudidna apig. “Nai na matie doomut am nai baunab amunu ig nai
amu diig doognignu oonig daate,” aon apig. 2! Amu Atens danab oh amu danab laihnu
udiak Atens daapig ele oh, ag udat laanu amu dab ii mepig. lita, ag nai baunu matin, diig
anidna, nai bau amu dooglagnu amuib henan daapig.

22 Aria ag Paulus aon ukaeg, hetodiak aben onig Ariopagas amupa tena, nug amegpa
anam aeg amu nug aha amelagpa matia aum. “Atens danab, da ag anadmi, ag kayak
diigdiig binalag maknu amu ag bahilag ii yaate. 23 Da udien, da tatam ab mate oiyeye, ag
ahilkad kayak diigdiig amu binalag menan daateb abenlag anadmi. Amu da qadab laa ele
nuhigpa ag, ‘Imu nug am kayak laanu, ig nug ii dootem ele,” anam yaapig dayeye anidmi.
Aria Kayak amu ag ii dooteb, ag Nug binag hamu meteb ele amu, gemu da nuhig nai amu
mehuqpi, ag dooglag,” awa aum.

24 Paulus nug anam anana, nug tudita aum. “Amu Kayak Nug wan imu hewowa, keeke
oh wanpa daateb, laa ig anadtem, laa ig ii anadtem ele amu, Nug heum. Kayak amu

Nug habnu, wannu ele Nadi daate amunu Nug metid lag, danab epelagpa heteb, amu
oopa, Nug ii daate. 2> Amu Kayak Nug keeke laanu tutu metete amunu ig danab ig Nug

ehanidkunig? lita. Nug nuka eleleib daate. Nug nukaib bau dayaknu oudi, bau dayak
amu keeke laa oh ele ig danab oh ig megate. 26 Amu danab ah budub oh amu Nug ag
alalag laipu heum amu nuhigpanuib ag bena apatpig. Apateg, Nug he, ag gona, wan ohpa

daaegeg, Nug nuka haen ahilag mata, apalag ele matom. 27 Amu Kayak Nug danab oh Nug

dooglagnu oo daate amunu ag wagai mena bahi genana, Nug daate tutuku anidkulagnu
keeke amu oh heum. Amge Nug ig laib laib ohpa uma ii daate. 28 Adinu? Nuhigpa ig bau

ena dayak aotut, Nug ig gagatag megeke, ig oitem. Amu ig nuhigpaib aaku ena  daatem.
Ahilkad doyak danab laala ag ele amunu inam apig. ‘Ig ele Nug bekod daatem, aon apig.

29 Aria ig Kayak bekod daatem amunu ig ihinig dab makpa, ‘Danab ag gol, silwa, men
ele aona, ahilag dab makpa ag epelagpa dotog heteb amu Kayak Nug keeke amubia daate,’
ii doomta. 30 Anuka danab ag ii doonna, ag keeke epelagpa hena, binag mepig amunu

ahilagnu amu Kayak Nug dab mak okai ii awom. Amge gemu amu keeke amunu Kayak
Nug danab oh wan ohpa daateb amelagpa inam ate. ‘Ag oolag edueb oinna amu ag baula

kayak ham bupuak aib binalag meplg" awa ate. 3! Adinu? Nug wanpan danab ah oh
epediadkunu amu ded aaku otiom daate. Dimpa geha, epediak amupa amu danab ah oh
ag ahilag hak amu kobol adi hepig amupa Nug epediadku. Epediak nuhig amu tutuku

elelenab. Amu Nug danab laa epediak amu gumakunu otiom. Danab amu Nug mauhe,
Kayak Nug he, Nug edua hibaitom amunu danab oh ag keeke amu genab beku amu ag
oolagpa genab dooglagnu elele,” awa aum.

32 Aria nai doopig ele amu, ag danab edua hlpaldkunu nai amu ag doon, laala ag ahan
awa awa qetak nai matiegeg, laala ag apig. “Dimpa geha ig nahip nai keeke amunu
matime amu baula ape doognig,” aon apig. 33 Ag nai anam anam matieg amu Paulus
nug aha, ag uuata ukom. 34 Paulus nug uuata ukom amge danab laala oolagpa genab

doona dim lamidpig. Laa amu Daionisias, nug am Ariopagasnu hetodiak danab. Laa amu
ah nug onig Damaris amu laala ele.

18

PAULUS NUG KORINT UKA UDAT HEUM

1 Amu dimpa amu Paulus nug Atens uua aha, Korint ukom. 2 Nug uka, Korint ta amu
Juda danab laa onig Akwila antom. Nug apag diig amu Pontus. Nakok matu bia, nug wau
Prisila ele a ab okai Rom, apanu ahai udipid. Adinu? Rom dilag king Klodias, nug Juda
danab ah amelagpa, “Ag Rom ii daamna, ag Rom uun, ab laalapa gona dayeg!” awa aum
amunu Akwila Prisila ele a Korint apa daapid. Aria Paulus nug uka, a anate 3 nug a ele
udat laipu amunu a nug ele oh daanna, udat amu hepig. Ag dod gadapa sel lag koitak
udat hepig. 4 Ag udat amu henana, Paulus nug Juda dilag Metid ded ohpa amu Juda dilag
nai doyak laka noono, nug ag ele nai matina, nug heeb, Juda amu Grik ele ahilag dab mak
amu edun ag Jesusnu oolagpa genab dooglagnu oolag yom.

5 Am Paulus nug anam heehe, dimpa Silas Timotius ele a ahai, Makedonia uuya neeh,

Paulus nug udat laa heum amu uua, nug Kayak naiib ded oh mehuqom. Nug Juda danab
amelagpa, “Jesus Nug am Kristus,” matia aum. ® Amge Juda ag nai amu tabapeg nokunu

wagai men hena, dapidna, aon aon qedapig amunu nug uuata ugaka, nug lamen nuhigpa
kauko dayom amu geqale neene, nug amelagpa aum. “Ag padal mekulagtai amu aka
bedulagpa, da ehed ii hemi. Amunu gemu da iita adi gumate gokul,” awa aum.

7 Paulus nug anam anana, nug Juda dilag nai doyak lag amu uua doa, danab laa onig
Tisias Jastas laugpa ukom. Tisias Jastas nug Kayak binag metom ele. Nug laug amu Juda
dilag nai doyak lag amu guguitak dayom. & Paulus nug apa dayeye amu Juda dilag nai
doyak lag amunu iki, onig Krispas amu nug baekudpa ele ag am Jesusnu oolagpa genab
doopig. Korint kudum laa ele ag Paulus nai mehugqe, ag oolagpa genab doona amu layatak
aopig.

910 Amu ded laa tugan Kayak he, Paulus nug tuleglegpa Jesus ante, nug amegpa aum.

“Da na ele daatep amunu na aib badame! Na dahil nai ape doyeg! Oden aib gamutme.
Danab laa nug na ii nitama. Adinu? dahilad danab ah kudum ag ab imupa daateb,” awa
aum. 1! Amu Paulus nug Nadi anam a doyowa, nug Korint apa mad laipu kalam eblaih
laipu ele dayaya, nug Kayak nai ipuanatom, ) )

12 Am Paulus nug Korint dayaya, anam heum amge dimpa Galio nug Grik dilag gabman
okai dayeye, haen amupa Juda ag oh qag mena, Paulus keked metan, adan aon hetodiak
abenpa gopig. 13 Ag Paulus aon hetodiak abenpa gona, ag hetodidna inam apig. “Danab
imu nug danab ah oh ag do nai daate amu tabapeg neebeb, ag kobol laapa Kayak binag
mekulagnu ipuanadte,” aon apig.

14 Ag anam aeg, Paulus nug ag nai apig amunu nug nob edua akunu heehe, Galio nug
aha, Juda amelagpa aum. “Danab imu nug do laa tipallo o0 nug kobol nau laa helo amu ag
nug heum amu apeg, da nai amu dookulnu ib ele. 15 Amge ag udin, ag nainu, onig laalanu

ele amu ag aka ahllag donu ele da od medateb amunu da amu ii hepa, ag aka babaiteg!
Da keeke amu epedikulnu, da uumi!” awa aum. 16 Nug anam anana amu nug ag hetodiak
aben amupanu lamatom. 17 Galio nug lamate amu ag ahan hetodiak aben guguitakpa

Sostensis, nug am Juda dilag nai doyak lag amunu iki amu, ag nug adan makudpig. Juda
ag anam hepig amge Galio nug amunu ii dab meum.

PAULUS NUG EDUA ANTIOK UKOM

18 Juda danab ag Paulus adan anam hepig amge Paulus nug paha ab laapa ii ukom.
Nug ded nakok kudum apa dayowa, dlmpa nug Senkiria abpa ukom. Nug Kayak amegpa
keeke laanu nai nuhig gagatag qetom amunu nug Juda dilag kobol dim lamita, apa nug
he, danab laa nug Paulus iki udug hoiye uke, nug Siria gokunu ubpa teum. Nug Prisila
Akwila ele oh gopig. 19-21 Aria ag gona Epesus tena, Paulus nug uka, Juda dilag nai doyak
laka no, Juda danab ag nug ele nai madipig. Nug ag ele nai matin, ag nug amegpa apig.
“Na haen nakok elab ig ele daatu!” aon apig amge nug aum. “Da anam hekulnu elele
ii dootem,” awa aum. Paulus nug anam awowa, gokunu haaha, nug ag amelagpa aum.
“Kayak Nug ab amu da edue udie anadkul,” awa aum. Nug anam awowa, nug Prisila
Akwila ele ab amupa daaglahnu uuate daaeheh, nug ubpa ta, Epesusnu aha ukom.

22 Aria ub amu uka Sisaria eede, Paulus nug ubpanu noa, nug Jerusalem ukom. Uka
ta, nug kristen tamaniak humatata amu nug noa, Siria wanpa ab onig Antiok apa ukom.
23 Amu Paulus nug uka Antiok noa, nug apa haen nakok elab dayowa amu dlmpa nug aha,
Galata, Pinisia ele dilag wanpa ab laalapa uka oiyaya, kristen gagatag aqom.

APOLOS NUG EPESUS UKA NAI MEHUQOM
24 Paulus nug anam heehe amu Juda danab laa, onig Apolos, nug anig ab laa onig
Aleksandria, Igipta wanpa apa menue dayeye uke, Paulus Epesusnu aha oiyeye, Apolos

nug uka Epesus dayom. Nug am doyak kudum ele amu nug amu Kayak nai, Juda ag adapig

ele amu, nug amu oh doyom. 25 Haen nug Epesus ii ukom amu laa nug Layatak Johanes
heumnu a doyeye, Layatak Johanes nug Jesusnu adi aum amu ele doyom. Nug Jesusnu
nai doyom ele amu nug amunu danab ah elelenab ipuanatom amge nug Jesusnu nai oh

am ii doyom. 26 Aria nug ii badada, nug Juda dilag nai doyak laka noa, nai mehugom.
Amu Prisila Akwila ele a nug anam anidya, nug aoya, Kayak Nug ib ihinig babaitom amu
a keeke amu ohnu ipunidpid.

27 A ipuniteh amu dimpa Apolos nug Griknu wan obatak laa onig Akaia apa gokunu

he, Epesusnu kristen oh ag nug nai doyom amu awa uka tudidkunu dab mak nuhig amu
gagatag qedapig. Aria Grik danab kristen mepig, amu dilag, ag udug yak laa ukeb ag

aoglagnu yaapig. Yaaeg, Apolos uka Akaia te amu danab ah Kayaknu ehanitak okai hamu
megte amu aona, ag oolagpa genab doopig ele amu, Apolos nug ag gagatag aqom. 28Nug
Juda danab ele danab ah noolagpa nai matinna, nug Kayak naipanu, Jesus am Kristus,
ipuanatata matiaya heehe, nuhig nai am Juda dilag nai huana editom.

19

PAULUS EPESUS UKA UDAT HEUM

1 Apolos nug Korint apa dayeye, haen amupa Paulus nug uka, atu heqo laih qauko
elepa oiya oiya, nug Epesus ta, apa nug kristen laala daaegeg anata, 2 Nug od matom.
“Ag oolagpa genab doyona amu ag Kayak Oudi aopigte?” awa aum. Awa a ag apig. “Iital
Ig Kayak Oudi daate, nai amu laa nug a ii doomut,” aon apig. 3 Aon aeg aria Paulus nug
od mata aum. “Aaku amunu ag layatak adi aopig?” od matom. Od mate amu ag apig,
“Ig am Johanes nai matiom, nai amu dim lamidta layatak aomut,” aon apig. 4 Anam aeg
amu Paulus nug aum. “Anuka Johanes nug danab ah layatata, nug inam amelagpa aum.
‘Kayak Nug ahilag hipunin uhuga madakunu amu ag oolag edueb, ag layatak aweg!” awa
aum. Nug ele, ‘Danab nug da dimulpa udite, ag nuhignu oolagpa genab doyeg!” awa aum.

Danab amu nug Jesus,” awa aum. 5 Paulus anam a, ag nai amu doona amu ag Nadi Jesus
onigpa layatak aopig. ¢ Paulus nug epeg qadelagpa me, Kayak Oudi ne aona, ag ab ab



Apostel 19:7 208 Apostel 19:26

nailagpa nai matinna, ag Kayak nai ele mehuqpig. 7 Danab layatak aopig ag oh amu 12

keeke anam.
8 Aria Paulus nug Juda dilag nai doyak lag oopa noa, nug Kayaknu do madodnu nai

gagatag mehugom. °Nug kalam ewam anam mehuqeqe, laala ag nai amu ii adaglagnu
gagatagnab daapig amu ag oolagpa genab ii doopig. Ag danab ah kudum amelagpa
Nadinu ib amu dapldna nai nau madlplg Anam heeg, Paulus nug ag uuata, kristenib
diia uka, ded oh Tiranasnu sul lag oopa noa, nai mehuqtom. 10 Mad adit Paulus nug
anam heehe, danab ah Asia daapig, Juda amu Grik ele, ag oh Nadinu nai doopig. 1! Kayak
Nug Paulus epegpa kobol danab hekunu elele iita okainab heum. 12 Danab ag takaknu
lamen amu lamen qati laala ele akan udin, Paulus bedupa mena aon, dimpa ag amu aon
ode danab gumadna gona, bedulagpa maateg, danab ode ele ena daapig. Oudi nau ele
amu uuadna gopig. ) )

13 Am Juda laala ag oinna, oudi nau lamadpig ele amu, ag Nadi Jesus onigpa apeg heeb,
oudi nau danab ah uuadna gokulagnu aon anana, ag inam apig. “Ig Jesus onigpa, Paulus
nug nai nuhig mehugte ele amu ig, ‘Ag danab imu uuidna ukeg!” ag amelagpa atem,”
aon apig. 14 Aria Juda dilag mana metak danab okai laa Skiwa, nug am nid danab eblaih
adit ele amu, nug bekod ag kobol amu hedapig. 1> Ag anam henana, ag Jesus onigpa oudi
nau laa amegpa anam apig amge oudi nau amu edua amelagpa inam aum. “Jesus amu da

dootem, Paulus ele amu da dootem amge ag am aun?” awa aum. 16 Oudi nau amu anam
awa od mate amu danab oudi nau nug bedupa dayom ele amu, nug aha oola qadelagpa ta,

ehed makudata, bedulag he nauha auta awe, ahilag lamen ele patide ne, ag lagamupanu
bedulag miag ele dayeye, tiilag neene, ahan oolna gopig.

17 Ag anam heeg, dimpa Juda danab amu Grik danab ele Epesus daapig amu ag nai amu
doon, ag oh badan, ag Nadi Jesus binag mepig. 18 Anam heegeg amu danab ah kudum
ag oolagpa genab doopig ele amu ag adi keeke nau anuka hepig amu oh ag miag mena
anam madipig. 1 Amu ag oolagpanu danab kudum ag anuka onig awak, bad maknu
buk ele aon adan, udat amu hepl_g ele amu, ag buk amu akan qag mena, danab ah oh
noolagpa manateg ewom. Ag buk amunu ahilag nob men dodo amu oh eb qepig amu

50,000 men dodo silwa. 20 Anam heegeg, Nadinu nai tuala ugeke, kudumnab doona,
kudum ag Jesusnu oolagpa genab doopig.

21 Amu dimpa amu Kayak Oudi Nug Paulus dab mak mete, Paulus nug aha, Makedonia
Akaia ele dllagpa uka oiyowa amu dimpa nug Jerusalem gokunu dab meum. Dab ma amu
nug aum. “Da Jerusalem apa ukoya, dlmpa amu da uken ab okai onig Rom ele anidkul,”

awa aum. 22 Nug anam awowa amu danab adit nug ehanidpid ele amu maate, Makedonia
gopid. A am Timotius Erastas ele. Paulus nuka Asia wanpa, apa nakok dayom.

EPESUS DANAB AHAN MUTUB QEPIG
23 Paulus nug apa dayeye, haen amupa danab laala ag Nadinu ib amu keked metan,

ahan mutub nadi genana hepig. 24 Kobol amu inam beum. Danab laa onig Demitrias
nug am keeke silwapa haknu doyak ele. Aria danab laala ag ele udat amu doopig amu ag
nug waapa daanna udat amu henana, ag kayak ham bupuak onig Atmas, nuhig metid lag
dotog naunau henana, men dodo okai aodpig. 5Nug danab amu qag matowa amu danab
laala ag silwapa, keeke diig laala haknu doyak ele amu, ag ele he udieg, nug amelagpa
aum. “O danab, ag dooteb, udat i imupa men dodo ihinig ena bete. 26 Amu danab laa onig
Paulus nug udia, danab ah ameg nadi eedata ham bupuewe, ahilag dab mak am kaboliak

daate. Ag amu ele anidna dooteb. Anteg, nug Epesusib anam ii heum. Iita! Nug Asia wan
imu ohpa bia oiyaya, nug anam hete. Nug inam ate. ‘Nigul, ig epenigpa hetem imu am,



Apostel 19:27 209 Apostel 20:3

Kayak iital” Nug hanhan anam ate. 27 Paulus nai ate, amuam ihinig men dodo aognignu
udat imu onig aaku heeb nauhkutai. Amuib iita, nug nai ate amuam geha danab ah ag
genab doopeg amu kayak ah onig Atmas amu nuhig mana metak lag amunu geha danab

ah ag, ‘Umu am keeke genab iita, keeke ham bupuak,” aon akulagtai. Gemu Asia oopanu
oh amu danab ah wan ohpanu ele ag kayak ah onig Atmas binag meteb amge Paulusnu
nai heeb, Atmas onig nadi aaku iita mekutai,” awa aum.

28 Demitrias nug anam awa a, ag nai amu doona, ag opodilag huana be, ag huanak galan
ena apig. “Atmas, nug amu ig Epesus ihinig kayak, nug am nadi, anugak,” aon epig. 2° Ag
anam aon eeg amu ewak baag nadinab ab amupa ahehe, danab ah oh ag mutub genana,
ag ahan oh qaibad qag mak abenpa gonana, ag Gaias Aristakus ele adualatna eedatna
ag ele oh gopig. A amu Makedonia danab adit, a Paulus ele oh oipig. 30 Aria ag gona
amupa daaegeg, Paulus nug noa danab ah noolagpa nai madikunu heum amge nug guitak
aomanu kristen ag nug hagaka aopig. 3! Asia gabman laala, ag Paulus ele layam batapig
amu, ag nai meeg uke, ag Paulus nug qag mak abenpa ii gomanu ii daye daye apig.

32Danab ah ameg nadi amu ag ahilag dab mak kaboliom, ag kudum ag adinu gag makpa
udipig amu ag ootot agom amunu danab laala ag nai idu laa anan eegeg, laala ag nai idu
laa anan epig. 33 Ag anam heegeg, Juda daapig ele amu ag ab amupan danab ag ahilagpa
nai yaaglagnu badan, ag ahan, Aleksanda dutuneg noolagpa no amu danab laa apa daaplg
ele, ag nug nai madikunu heeg, Aleksanda nug epeg huma, danab ah amelagpa nai ab
dooglagnu dig ma akunu heum. 3¢ Amge mutub genan daapig ele, ag nug anidna doopig,
nug am Juda amunu ag oh odelag ooho, ag huanak epig. “Atmas, nug am ig Epesus ihinig
kayak, nug am nadi, anugak!” Ag anamib aam ameg adit anam anana epig.

35 Anam heegeg, dimpa Epesus abnu do metak danab amu nug he, danab ah ag to
eteg, nug amelagpa aum. “Epesus danab! Wan ohpan danab oolagpanu amu aun laa nug
Epesus, ab imupan danab, ig nadi Atmas, nug nigul hab atannu igupa na qeum amu, ig
nuhig mana metak lag ele gumatem ii doote? 3¢ Amu danab laa nai amu tapeb nokunu
elele iita amunu ag uun to eteg! Ag aib ahan pahanab keeke laa hepig. 3 Danab adit imu
ag a diiatna udipig amge a Atmasnu mana metak lakanu keeke yab laa ii aopid. A ihinig
kayak ah ele dapidya, aoi aoi ii gedapid. 38 Amu Demitrias nug nuhikud udat danab ele ag
danab laa nug ahilagnu ehed laa heum dayeb amu ag danab amu hetodiakpa mekulagnu
ib daate. Gabman okai daateb. Ag geha hetodiakpa nai amu bapaldkulag 39 Amu ag
oolagpa nai laala dayeb amu aria ag qag mak haenpa ag qag mena, nai amu bapaidkulag.
40 Ag gemu hepig imu am ehed laa ana bekutai. Adinu? Gemu ag aaku mutub genan
hepig amu gabman okai amunu nai hekulag bia, amuam aditai keeke laa ehed dayom
amunu hepig laa iita. Aria am laa ag ig qag mak nau imunu od megapeg amu geha ig
nai laa akunignu elele iita.” 41 Aria abnu do metak danab nug amelagpa anam awowa he,
danab ah amu qatiadna gopig.

20

PAULUS NUG MAKEDONIA OIYAYA UKA GRIK TEUM
10qotilag ahom amu iita me amu Paulus nug kristen onilagpa e, gumidna udieg, nug

nai laala gagatag aqakunu amelagpa awowa, uuata gokunu humitak nai madata amu nug
aha Makedonia ukom. 2 Nug ugaka, kristen laih apanu amu amelagpa nug nai kudum ag
gagatag aqeb daaglagnu matiom. Dimpa amu nug uka, Grik wanpa teum. 3 Grik wanpa
ta, apa nug kalam ewam dayowa amu dlmpa nug aha, ub awa Siria gokunu haaha, Juda ag
nug qepeg mauhkunu nai qagapig doyom amunu nug edua Makedonia gokunu dab mak

awom. 4 Dab mak awom amunu Beria danab Sopata, nug am Pirias beka, amu Tesalonika
danab adit Aristakus, Sekandas ele amu Debi danab Gaias amu Timotius amu Asia danab
adit, Tikikas Tropimus ele, ag oh Paulus ele gopig. 5 Danab amu Paulus ele gona, Troas

tena, ig amenig mepig. ©Ig amu Juda hobul laa, amuam Bret Yis lita Latebnu Hobul,
hobul amunu metid amu uka male amu dimpa ig ahat, Pilipai apa ubpa teta, ig ukautut,
ded tanig ele uue, ig Troas teut, laa anuqna gopig, ag ele gag memut. Ig ded eblaih adit
ele apa daamut.

7 Amu Sarere tueb, Juda kobolpa metid haen amupa dig meum amunu amupa ig kristen
danab ele e laipu aognignu qag memut. Am Paulus nug wakadeb gokunu dayom amunu
nug nai elab danab amelagpa matieye uka, tu meum. & Amu lam kudum lag oo atan, ig
qag meta daamut ele, amupa eopig. ° Amu nid bau laa, nug onig Yutikas, nug am ulah ipu

atan tadayom. Amu Paulus nug nai elab matieye, Yutikas nug ameg na auta awe, nug niia
gad ma, lag oo atan ewampanu na qa uka, wanpa qa mauhe, ag nona aon doeg, 1% Paulus
nug noa, nid bau amu guguita ona, gomela nid odakia, nug aum. “Ag aib badapig, nid
imu bau daate,” awa aum. ! Aria Paulus nug edua atan ta, bret awa pane lawona, dimpa
amu nug ag ele nai matiegeg wagdom. Wagde amu Paulus nug ukom. 12 Ugeke, ag nid
bau amu nug bau ena dayeye, ag aon laka ukaegeg, ag oolag edua enanag dayom.

13 Paulus nug baegpa Asos gokunu dab maama heum amunu, nug babaitom bia ig ubpa

apa gokunignu ahat, anuqta oolta ub atan teta gota, Asos teta, Paulus apa anidta aoput,
oh ubpa gokunignu gomut. 14 Paulus nug Asos uka, ig apa anike, ig nug aot ubpa teta

amu ig Mitilini gomut. 15> Ub amu ig aika uke, Mitilini teta niimut. Wagde ig ahat gota,
Kaios gukuidtata niiut, wagde amu ig ahat gota, Semos temut. Niiut wagde amu ig edut
ahat gota, Mailitas temut. 16 Paulus nug Pentikosnu ded ii nak haenpa Jerusalem tekunu

dab mak awom amunu Asia wanpa haen amu edidmanu ig Epesus qe edidkunignu aum.

PAULUS HUMATAK NAI EPESUS IKI MATOM
17 Amge ig Mailitas teta amu Paulus nug Epesus kristen tamaniak iki danab ag nug
gumidna udiglagnu onilagpa eum. 18 Onilagpa e, ag udin nug gumidna beeg, nug

amelagpa aum. “Ag da ag oolagpa dig mein udat hei uke uke, da ag uuadmi batak, haen

gamag amu ag da kobol adi hemi amu ag aaku dooteb. 1° Ag dooteb, haen kudum Juda
ag da tapidpeg nokulnu hepig, amupa amu da ug kudum aomi amge da onil qei, honap

noono amu da Nadinu udat hemi. 20 Amu da nai oh ig ehanigkunu mehugkulnu dayom
amu da madikulnu bodo ii etami. lita, da qag mak abenpa, ag laulkadpa ele ipuanadmi.

Amu ag amu ele dooteb. 2! Da anam heinne amu Juda danab amu Grik danab ele ag Kayak
nai doonna, oolag edueb, Nadi Jesusnu oopa genab doyak aoglagnu nai mehuqmi.

22 Aria doyeg, gemu da dahil dab mak gaéa;ag da dutunida he, daiiku Jerusalem gotem.
Apa adi keeke geha dahilpa beku amu da ii dootem. 23 Amge imuib amu da dootem, da
ab ab ohpa oitem amu Kayak Oudi Nug da tutuku ipunidada, amelpa inam ate. ‘Geha
ag na mani guitakpa meidpeg, na ug kudum aokut,” awa ate. 24 Amge da amunu ii dab
metem. Da bedul bau daakunu amu da dab mak amu gagatag ii adatem. Iita! Da ib gomi
ele amupa oiyeye, da Kayak Nug ehanitak okai hamu megaka, edua awikunu Nai Ena, nai
amu mehuqpi danab oh dooglag amunu dab metem.

25 Ag doyeg! Anuka da ag oolagpa oiyeye, da Kayaknu do madodnu nai amelagpa
mehuqgmi, am gemu da dootem, geha dimpa ag oh da idul baula ii anidmana. 26 Amunu
gemu da ag amelagpa iiku maditem. Am ag oolagpanu laipu laa nug padal meku amuam
dahil ab iita. 27 Adinu? Da Kayaknu dab mak oh ag amelagpa mehugkulnu dayom amu

da ii bodo etami. Iita. Da matimi. 28 Amunu ag aka ahilagnu amu Kayaknu danab ah,
Kayak Oudi Nug ag gumak danab ahilag daaglagnu otiatom ele amu, ag amu dilag ele

oh dab menan dayeg! Ag kristen tamaniak, Kayak Nug nuka Nug tiigpa nuhig tamaniak

amu daden meum ele amu, ag nuhig tamaniak amu tutuku gumateg! 2 Amu da genab
tutuku dootem, da ag uuaten gopi, dimpa ham bupuak ipunitak danab, ag qai nau bia,

geha ag oolagpa bena, hepeg nauhkulagnu hekulag. 3° Am ag aka ahilkad danab laala ag
ahan, ag laa bupualadnana kristen eedadpeg, ahan dim lamadkulag. 3! Amunu ag mad

ewam, tugan amun ele da ag laib laib ahllag dab mak mad edakulnu amu ii bodo etami,
da amel leb neene, ag ipuanatena, ai doopig, ag amunu dab mena, dimitimnu danab nau

ag hepeg, ag padal memananu ag dab menan dayeg!

32 Am gemu da ag Nadi epegpa maate, nuhig ehanitak okai hamu megte, nai amu
waapa ele aaku maadtem. Nai amu nug gagatag amu ulum ele madakunu elele. Ag ulum
amu aona, ag keeke Kayak Nug opia awak danab madakunu aum amu ag aoglag. 33 Amu

da danab laanu silwa, gol, lamen keeke, da amunu amel ii geum. 34 Ag aaku dooteb, da
epelpa udat hein, da keeke adinu tutu memi amu awewe, danab da ele udat hemut amu,

da aé ele ehanadmi. 35 Da Jesusnu nai laa dab meinne, da ehanitak kobol amupa amu da
ag danab ah, keeke iita, hamu daateb, ig ag ehanadkunignu daatem amu, da kobol amupa
ag amu dilag ehanadkulagnu ib ipuanadkulnu aaku udat amu hemi. Jesusnu nai amuam

inam. ‘Danab nug danab laa keeke madakunu gamag ahate, gamag ahak amuam danab
nug keeke awa, gamag ahate, gamag ahak amu edidte.” ” 3¢ Paulus nai amu matia malowa,
nug gateg qaun o, Epesus kristen tamaniak iki danab ele unuqgidpig. 37 Unugitona amu

iki danab ag oh huana gaanna, ag Paulus adan ootugidpig. 3 Ag Paulus nug, “Ag baula
da idul ii anidmana,” aum, nai amunu ag ug nadi doopig. Ug doonna, ag Paulus omalna
gona, ubpa uuidpig.

21

PAULUS NUG JERUSALEM GOKUNU UBPA OIYOM

11g uuadta gota, ub atan teut, ub ahe, ig ahat tutuku Kos gomut. Wagde ded laapa
amu ig gota, Ros teta, edidta gota, Patara temut. 2 Patara apa ub laa wan onig Pinisia
gokunu heehe anidta, ig oolta ub amupa teut, aha awika ukom. 3 Aria gotata ig nud
Saipras anidtata, nanehpa edidta gota, Siria nota amu Taia eedmut. Ubpan keeke apa
hipaglagnu dayom. 4 Anam dayeye amu ig gota, kristen danab anadta, apa ig ded eblaih
adit ele daamut. Amu Kayak Oudi Nug kristen amu dilag dab mak mad ete, ag Paulus
amegpa, nug Jerusalem ii gomanu apig. 5 Aeg, ig ab amupanu ahat gokunignu haen miag
do amu kristen danab ag, amu ag waalkad, bekalkad, adelkad ele ag qag mena, omaikeg
ab dimitim dota, yu ihipa gatenig qaun ota, unugidmut. Unugitota, ag ig gokunignu
humikegeg amu ig ag ena daaglagnu humadtata, ¢ ig ub atan teta ukautut amu ag edun
laka gopig.

PROPET AGABAS PAULUSNU NAI AUM
71g ub atan teta, Taia uuta, ig gota Tolemes teta, ig kristen humatut amu ig ded laipu

ag ele daamut. 8 Ded amu uue wagde, ded amupa ig Tolemes uuta gota, Sisaria teta amu
ig gota, totol danab Pilip laugpa nug ele daamut. Nug am dig makpa danab eblaih adit ele
laa ag totol danab ehanadpig ele, nug am amunu oolagpan laa. °Nug am adekud wadele,
ag danab ii aopig. Adekud ag ele Kayak nai mehuqtapig.

10 Amu ig ded laala ele Sisaria daautut, propet laa, nug onig Agabas, nug Juda uua

Sisaria neum. 1! Nug ig gumika udia, nug Paulusnu matagid awa, nug nuka nug baeg
epeg ele amupa gakowa, nug aum. “Kayak Oudi Nug inam awa ate. Juda Jerusalemnu

ag geha matagid imu mameg amu inam hipalna, aon gona, iita adi mataglag,’ ” awa aum.

12Nug anam ha, nai amu a doota amu ig danab ab amupanu ele ig Paulus nug Jerusalem

ii temanu ii daye daye amut. 13 Ig anam amut amge Paulus nug aum. “Ag adinu
amunu gaanna, ag dahil dab mak heeg nauhte? Da mani guitakpa daakulnu am elele

dootem amge amu aakuib iita. Da Jerusalem apa, Nadi Jesus Nug onig atan ta daakunu
mauhkulnu ele elele dootem,” awa aum. 14 Nug anam awa a, ig nuhig dab mak edugnignu
elele iita anidmut amunu ig nai amu baula ii matita inam amut. “Nadi nuhig dab mak
aakuib nug bad!” aot amut.

15-16 Amu ded laala uke dimpa Sisarianu kristen laala ag ig ele oh gota, Jerusalem teta,
ag omaikeg, ig Nason laugpa gomut. Nug am Saipras danab, kristen anukanu. Ig nug
laugpa daagnignu oo dayom.

PAULUS JERUSALEM TEUM
17 Ig Jerusalem teut amu kristen ag ig awigkulagnu gamalag ahom. 18 Gamalag ahe,
ded amu dimpa Paulus nug ig ele oh Jakobus anidkunignu ukaut, kristen tamaniak iki

danab oh ag Jakobus ele daaegeg 1° amu Paulus nug ag humatowa, nug keeke oh Kayak
Nug iita adi oolagpa udat nuhigpa heum amunu oh amelagpa matiom.

20 Paulus nug kaya amu matie doona, ag Kayak binag mewona, nug amegpa apig. “O
lainig, na dootem, Juda tausen kudumnab ag kristen bepig amge kristen amu oh ag do

ihinig ele dim lamidkulagnu wagai huana meteb. 2! Ag anam wagai meegeg amu danab
laala ag ahan, danab amu amelagpa nahipnu inam apig. ‘Paulus nug oiyaya, Juda laih

laih, iita adi oolagpa daateb ele amu, nug ag Mosesnu do di metanna, ag ahilkad nid
gadalag ii otadnana, do anukanu ele amu ii dim lamidmananu ate,’ aon apig. 22 Arianaipa
udime daatem amu Juda, kristen bepig daateb, ag amu dooglag amunu nai nahipnu apig

amu Juda kristen ag amuam genab iita dooglagnu ig na inam hekutnu oonig daate. 231g
danab wadele ag keeke laa hekulagnu Kayak amegpa nai gagatag getan daateb amunu

24na danab amu diin, mana metak laka gona, na Juda dilag_c_lo laa, do amuam danab nug
opia awak daakunu ipunigte amu, na anam bia daakutnu na kobol amu oh hepe, ag ele

hepeg, na ag ele oh opia awak daaglag. Udat amunu nob amu na mana metak danab
madape ag ikilag udug hoiglag. Na anam hepe amu danab oh ag dooglag, ag nahipnu
apig, nai amuam genab iita. Ag dooglag, na ele do dim lamidtem. 25 Amu iita adi ag
kristen bepig daateb ele amu, ag kobol adi ii hemananu amu ig anuka nai amu udugpa
yaata, meut uke, ag amunu dab mekulagnu doopig. lita adi ag dod laa, danab ag dod amu
main kayak ham bupuak medapig ele amu, ag dod amu tepu amu dod tiig ele amu dod
danab ag mudipa o epelagpa baag adaeg mauhom, amu ele ii lamananu, ag gapai kobol
ele ii hemananu yaarﬁut.” Ag Paulus amegpa anam apig. )

JUDA AG MANA METAK LAG OOPA PAULUS ADAPIG
26 Aaku Paulus nug danab wadele amu diie, ded amu dimpa ag gona, nug kobol oh nug

ag ele opia awak daaglagnu heum. Nug amu hewowa, nug mana metak lag oopa noa,
mana metak danab amelagpa ded atenpa ag aaku opia awak daapeg ukeb malaglagnu
amu ag anen anen ahilag mana metaknu dod aon dokulagnu ele aum.

27 Nug anam he, dimpa ded eblaih adit amu malakunu heehe, Juda Asianu ag Paulus
mana metak lag oopa anidna, ag ahan heeg, danab ah oh ag oolag nauhe, ag ahaeg, Asia
danab ag Paulus adan huana inam epig. 28 “Israel danab, ag ig ehanikeg! Danab imu nug
atu wan ohpan danab ihinig huunu, ihinig donu amu mana metak lag ihinig imunu ele
am ena iita_ipuanadte. Amuib iita. Nug Grik danab laala ele diie udin, mana metak lag
oopa nona, ag lag gun imu dubutid medteb!” Ag anam anana epig. 2° Ded laa ag Epesus
danab Tropimus, nug Paulus ele ab okai amu oopa daaeheh anatpig amunu ahilag dab

mak ham bupuakpa amu Paulus nug Tropimus omala, mana metak lag oopa noum anana
hepig. 30 Ag anam heeg, Jerusalem oh otaina, ahan udin qag meeg, ag ahan Paulus adan
eedna aon mana metak lag dimitim gonana, ag od oh manadpig.

ROMNU DAUP DILAG OKAI LAA PAULUS EHANITOM
31 Ag Paulus gekulagnu heegeg amu Romnu daup Jerusalem daapig, amu dilag okai

nug, “Jerusalem danab oh ahan otaiteb,” doyom. 32 Nug doya, paha aha, daup 100 dilag
iki laala amu daup laala ele diie, ag qaibad Paulus Juda ele gumadna noeg, Juda ag daup
dilag okai, daup ele nopig anadna, ag Paulus baula ii makudpig, uupig.

33 Uueg daup dilag okai nug gumata wana, Paulus ada, daup amelagpa, “Ag nug sen
aditpa qakeg!” anana, nug Juda danab od matom. “Imu danab aun, nug adi heum?” awa
od matom. 340d mate danab ah ameg nadi daapig ag ahan, laa nai laa anana eegeg, laa ag

nai laa anana eegeg, mutub huanak ahe heeg, daup dilag okai nug nai amu diig dookunu
elele iita amunu nug daup nuhikud amelagpa, “Ag Paulus omalna gona, ag laulag oopa

noig!” awa aum. 3 Ag Paulus omalna ukaeg, Paulus nug uka lag amunu adqadpa teete,

danab ah ag Paulus gekulagnu wagainab mepig amunu daup ag Paulus aon maon gopig.

36 Ag Paulus maon ukaegeg, danab ah ameg nadi ag dim lamadnana, huanak ena apig.
“Qepeg mauhad! Qepeg mauhad!” aon epig.

PAULUS JUDA AMELAGPA NAI MATIOM
37 Daup ag Paulus omalna lag oopa nokulagnu heegeg amu Paulus nug daup dilag okai,
nug amegpa nai laa madikunu od mete, daup dilag okai nug Paulus Grik naipa nai matiom
doya, otaia, Paulus od metom. “Na Grik nai dootemte? 38 Amu na am Igipta danab nug
nakok matu gabman ele ban hekulagnu haaha, nug aha, danab 4,000 gabman ele ban
hekulagnu diie, qep elab adaegeg omalate, ag atu tadakpa goplg amu na am nugtai iita?

Na am aun?” awa od metom. 3° 0d mete am Paulus nug aum. “Da amu Juda danab, da ab
onig Tasus, Silisia wanpa daate, amupan danab. Ab okai dahil amu onig okai ele. Amu

na ape, da danab ah amelagpa nai madikulnu ool daate,” awa aum. 40 Awa a amu daup
dilag okai nug ena awa a, aria Paulus nug aha, adqadpa hibaita, danab ah amelagpa epeg
huma heehe, ag oh to etan, odelag qamuteg, aria Paulus nug Hibru naipa ag amelagpa
nai madikunu ha, nug inam aum. ) B

22
1“0 da lailad, mamelad adi, ag doyeg! Da geha iiku ahilag nai amu nob mekulnu
hetem,” awa aum. 2 Aria ag Paulus nug Hibru naipa nai matie doona, ag oh to etan, oqoti

iita, odelag qamutna daaegeg, Paulus nug nai madikunu ha, nug aum. 3 “Da am Juda
danab. Da anil amu nug da Tasus Silisia wanpa menuidom amge da ab okai imupa ena

mein, Gamalielnu sulpa sul hei, nug ig alankad dilag do amu oh nug da tutuku ipunidom.
Ipunide amu da Kayak dim lamidkulnu wagainab memi, gemu ag do amu dim lamidna,
wagai mena heteb amubia. 4 Amu kristen danab ah ag Jesusnu oolagpa genab doona, ib
imu dim lamidpig ele amu, da ag ehed haten, danab ah ele aqai mauhegeg, laala senpa
hipalaten, diie uken, mani guitakpa maadmi. 5Da anam hemi amu mana metak danab
dilag iki nug, amu Juda dilag hetodiak okai, onig Sanhidren, amunu danab ele oh ag
dooteb, ag amunu matiglagnu elele. Da hei, ag ig lainkad Damaskus dilagnu udug yan,
da medaeg, da Damaskus gokulnu gomi. Da kristen danab ah apanu amu hipalaten diien,
Jerusalem udipi, ag hetodiakpa guitak aoglagnu gomi,” awa aum. )

6 Paulus nué nai amu anana, nug nai tudita aum. “Da uken Damaskus guguiten ukai,

belo meeme amu hab atannu amahlak okainab na, da talilida amahlom. 7 Amahlele amu
da nein qein, da baag laa dooiyi amu Nug inam aum. ‘Saul, Saul, na adinu da ehed

heidtem?’ awa aum. 8 A amu da ami. ‘Nadi, na am aun?’ Ai am Nug aum. ‘Da am Jesus,
Nasaret ted. Na da ehed heidtem,” awa aum. 9 Aria danab laala ag da ele gomut amu ag
amahlak anidpig amge Nadi Nug nai da amelpa matiom ele amu, ag amu ii doopig. 1°Nug

nai amu matia male amu da ami. ‘Nadi, da aditai hekul,” awe ami. Ai amu Nug aum. ‘Na
ahan, Damaskus gona daage apaamu danab laa nug Kayak na adi adi hekutnu tituanitom

daatem amu, nug ab, na dookut,” awa aum. 11 Nug anam ana male amu amahlak okainab
amupa da neegkulnu elele iita amunu laala ag da ele gomut amu ag da epel adan omaideg

nota, Damaskus daami.

12 Aria apa danab laa dayom, nug onig Ananias. Nug am do dim lamitak danab. juda
oh, Damaskus daateb ele, ag nuhignu, ‘Nug am danab ena,” aon ateb. 13 Da daaiyi, danab
amu nug da gumida udia, gukuida hibaita dayaya, nug da amelpa aum. ‘Lai Saul, na
amen edua obateb, na neeke!’ awa aum. 14 Nug anam a da ena neeki, nug da amelpa

aum. ‘Ig alankad dilag Kayak, Nug na nuhig dab mak dookutnu amu, na nuhig Danab
Tutuku anidkutnu, nuhig nai ele na dautpa dookutnu tituanitom. 15 Nug a doome amu

na keeke oh anidna doome ele amu na geha nai amu danab amelagpa mehuqgpe dooglag.
16 Aria na aib hamu daame! Na ahan, layatak aon amu na Jesus onigpa unuqidpepe, Nug
hipunin nahip uhuga medaku.” Ananias nug anam da amelpa aum.

17 Aria dimpa da eduen, Jerusalem udien amu da mana metak lag oopa unuqgidmi.
Unugqititi amu amel edue, 18 aria da Nadi aniti, Nug da amelpa aum. ‘Na paha ahan,
Jerusalem uun uke! Na dahil nai ipa mehugkut amu ag nai amu dooglagnu oolag ii

daama, awa aum. 1° A am da ami. ‘Nadi ag da dooidteb. Anuka da Juda dilag nai doyak
lag ohpa oiyeye, danab ah ag nahipnu oolagpa genab doopig ele amu, da diie hipalaten,

da ag bu agami. 20 Amu anuka ag Stepanus qeeg mauhom, nug am nahip nai mehuqak
danab, haen amupa amu da nug anititi, ag nug qeeg mauhom amunu am da ool ena

dayom. Amu ele da danab Stepanus qepig, amu dilag lamen amu da gumami.” Da anam
awe, Kayak amegpa ami. 2! Anam ami amge Nadi Nug da amelpa aum. ‘Na uke! Da na
meidpi, na atu uma, iita adi, amu gumadna gokut,” awa aum.’ ’ Paulus nug anam aum.

ROMNU DAUP DILAG OKAI NUG PAULUS GUMOM
22Paulus nug nai amu matie, Juda danab ag Paulus nai matiom amu doyeg uke uke, nug
iita adi gumata gokunu aum, haen amupa ag ahan, huana gatidna, baalag okaipa epig.
“Qepeg mauhad! Danab anam amu nug daakunu elele iita,” aon apig. 23 Ag anam anana,
ahan mutub genana, lamen ulahnu bedulagpanu amu udadna al§aeg uke, gapud akan,

akaeg atan teum. 24 Ag anam heegeg amu daup dilag okai nug he, ag Paulus omalna,
daup laulag oopa noeg, daup dilag okai nug adinu Juda ag Paulusnu anam henan epig

ele amu, nug amunu diig dookunu, nug nuhikud daup ag Paulus wippa ehed matadakpa
hetodiglagnu aum. 2>Nug anam a, Paulus mudipa hipalegeg amu daup iki laa nug Paulus
guguita hibaita dayeye, Paulus nug amu amegpa inam aum. “Rom dilag do am atem
ipunigte? Ag Rom danab amu nug tatam wippa ehed matadpeg, dimpa nug hetodiakpa,
n_ug ehed heumtai o iitatai anidkulagnu atete?” awa od metom. B )
26 Daup 100 dilag iki amu nug nai amu doya, nug uka daup dilag okai amegpa aum.
“Na imu atem hekut? Danab imu nug Rom danab,” awa aum. 2’ Daup dilag okai nug amu
doya, nug Paulus gumita uka, nug od metom. “Na da amelpa ape doyei! Na amu Rom

danabte?” awa aum. A amu Paulus nug aum. “Ao, da Rom danab,” awa aum. 28 Nug anam
a, aria daup dilag okai nug aum. “Da amu men dodo nadi ewoya, Rom danab daatem,”
awa aum. Awa a amu Paulus nug aum. “Da am anam iita, da anai Rom danab tutuku
menuidom,” awa aum. 2 Amu danab ag nug wippa ehed matadna od metaglagnu hepig

ele, ag Paulus anam a doon, ag pahanab edun uuidna gopig. Aria daup dilag okai nug
Paulus nug am Rom danab doya, nug he hipalpig amunu nug oo badom.

PAULUS NUG JUDA DILAG HETODIAK OKAIPA DAYOM
30 Ag anam heeg, wagde, ded amupa daup dilag okai nug Juda ag Paulus bedupa nai

yaan hepig, amu diig dookunu nug Paulus senpa qagapig amu uhugowa, nug nai me uke,

mana metak danab okai amu Juda dilag hetodiak okai, onig Sanhidren, amunu danab oh
ele qag meeg, nug Paulus omala doa, ag noolagpa he hibaitom.

1 Paulus nug noolagpa hibaita dayaya, hetodiak okai danab daapig amu oh neekatata,
nug aum. “O lailad, da oiiyi udie, gemu ele oitem amu da Kayak noobpa, da doyeye
ehed laa ii hemi,” awa aum. 2 Paulus nug anam awa a amu mana metak danab dilag iki
Ananias, nug aha, danab Paulus guguitak daapig amu ag nug oti matadkulagnu amelagpa
aum. 3 Nug Paulus matadkulagnu a amu Paulus nug amegpa aum. “Na am gilil dubutid
tak amu, amupa gau hakab hamu atantan laaidpig amubia daatem! Geha Kayak Nug na
oidku! Na do adi ate amupa epedllkutnu udime amge na danab imu amelagpa, ‘Ag nug
oig!” ame, amupa na do tapae neum,” awa aum. 4 Anam awa a amu danab ag guguitak
hipaidna daapig ele amu ag apig. “Na Kayaknu mana metak danab dilag iki, nuhignu nai
nau akutnu iite badatem?” aon apig. 5 Aeg Paulus aum. “O lailad, nug mana metak danab
dilag iki daate amu da ii doomi. Kayaknu yak ate, ‘Nahip huupan iki danabnu amu na nai

nau aib ame,” amu da dootem,” awa aum.
6 Aria Paulus nug anam a daaegeg, nug doyom, hetodiak okai danab laala ag am do
gumak danab-Sadusi amu laala ag do gumak danab-Parasia amunu nug hetodiak okaipa

ewa aum. “O lailad, da am do gumak danab-Parasia. Da mamel ele am do gumak danab-
Parasia. Danab mauhpig amu dimpa ag edun hipaidkulagnu amu da oolpa genab doyen,

ameg metem amunu gemu ag da iiku hetodiakpa meideg daatem,” awa aum. 7 Paulus
nug nai amu a amu do gumak danab-Parasia amu do gumak danab-Sadusi ele gamagpa
00 aeg bak be, aeg ona aeg do, aaku qag mak amu lopadpig. 8 Do gumak danab-Sadusi ag,

“Danab mauhteb, ag edun ii hipaidmana amu engel eleiitaamu oudi ele iita”, aon adapig.
Amge do gumak danab-Parasia ag amu nai amu oh genab daate, ag amunu oolagpa genab
doopig.

9 Amunu gag mepig ele amu ag ahan, wagai mena, huana baalag okai eegeg uke amu

do gumak danab laala, ag do gumak danab-Parasia huupanu, ag ahan gagatag mena apig.

“Ig danab amu anidtem amu nuhigpa ehed hak laa daye ii anidtem. Amu oudi laata, iita
engel laatai ele nai madipid,” aon apig. 1° Amu ag anam aon aeg, oo aeg bak okainab
be, huana heeg, daup dilag okai nug anta, “Ag Paulus adan eedna, gamagpa pagupeg
mauhkutai,” anana, oo bade, nug daup amelagpa, “Ag nona, Paulus gama:gpanu aon,
omalna gona, ag laulag oopa noig!” awa aum. 11 Ag anam heeg, ded amu tugan amupa
Nadi Nug Paulus guguita hibaita dayaya nug aum. “Na hipaidna gagatag daye! Na aib
badame! Na dahil nai Jerusalem mehuqme amubia na dahil nai Rom apa mehugkut.”
Nadi Nug anam awa aum,

JUDA AG PAULUS QEPEG MAUHKUNU APIG
12Nadi Nug Paulus amegpa anam a, wagde ded amupa Juda laala ag qag mena, ag nai

laipu gagatag qetan, ag inam apig. “Genab atan ig Paulus qeput mauhku. Ig e le ele
paha ii lamata. Iita ig hamu daata, ig Paulus qeput mauheb, ig edut e le ele lakunig,”
aon apig. 1> Amu danab Paulus gepeg mauhkunu nai gagatag qedapig ele amu, ahilag eb

gak amu 40 editak. 14 Ag anam hewona, ag ahan, mana metak danab okai amu Juda dilag
iki danab ele gumadna gona apig. “Ig nai gagatag qetat, atan atata, ig inam amut. ‘Ige
nakok laa paha ii lamata. lita, ig hamu daaput ukeb, Paulus qeput mauheb amu ig edut e
lakunig.” Ig anam amut,” aon apig. 15 Ag anam anana amu ag nai baula tudidna apig. “Ig
anam amut amunu ag amu hetodiak okai danab ele ag gemu nai mepeg, daup dilag okai
topa ukeb, nug Paulus omala ag gumata nekunu od metaglag. Ag inam aon amegpa aig!
‘Ig Paulusnu nai amu baula diignab doognignu oonig daate!” Ag anam apeg, nug omala
neebeb amu ig bapaidta meidta daagnig amunu Paulus nug ag gumata ii beebeb, ig geha
nug qeput mauhku,” aon apig.

16 Ag anam hekulagnu apig amge Paulus apinag beka nug ag ib adan daapeg, Paulus
noobob, gepeg mauhkunu matiegeg doya amu nug uka, daup laulag oopa noa, nug Paulus
amegpa amunu aum. 7 Paulus nug nai amu doya amu nug daup 100 dilag iki laa onigpa e
do, nug aum. “Nanid bau imu omalna, daup dilag okai topa gope, nug nai laa ab dookunu

ate,” awa aum. 18 Aria daup 100 dilag iki nug nai amu doya, nug nid amu omala, daup dilag
okai gumita uka, nug aum. “Mani guitak danab Paulus, nug da onilpa e ukai, nug nid bau

imu omale nagatopa udikulnu amelpa a, da omale bemi. Nug nai laaele na amenpa akunu
oo daate,” awa aum. 1° Aria nug omala uke, daup dllag okai nug nid amu epeg ada, omale
giginpa goya, aya daaiya, nug nid amu amegpa aum. “Na adi nai da amelpa akut amu na

al” awa aum. 20 Awa a amu nid bau amu nug amegpa aum. “Juda ag Paulusnu nai amu
edun baula diig dooglagnu, na buti Paulus omalna hetodiak okai gag makpa nokutnu od
metaglagnu apig. 2! Amge ag ham bubuteb amunu na ahilag nai amu aib dim lamidme.
Adinu? Ag ahilkad danab 40 editak amu ag Paulus qepeg mauhkunu nai gagatag getan,
inam apig. ‘Ig e le ele paha ii lamata. Tita, ighamu daaput ukeb, ig Paulus geput mauheb
dimpa ig edut e lakunig.” Ag anam apig. Ag anam hekulagnu matin bapaldplg amu geha
iiku ag na ahilag nai amu doon, adi ape dooglagnu dab mena, ameg mak daateb” awa
aum. 22 Daup dilag okai nug nid bau nai amu matie doyowa amu nug amegpa aum. “Na
da amelpa nai imu miag ame amu na danab laa amegpa nai amunu iinab matimna!” Nug
nai gagatag amu awowa, he ukom. )

DAUP DILAG OKAI NUG HE PAULUS SISARIA UKOM

23 Aria daup dilag okai nug nai amu doya, nug daup 100 dilag iki adit onilahpa e doeh,
amelahpa aum. “A daup 200 diiya, danab 70 hospa gokulagnu ele diiya, danab 200 laa
amu ag ban adaglagnu ele diiped bapaidna, ag tugan nain kilok amu Paulus omalna
Sisaria gokulag. 24 Ag Paulusnu hos laala bapaidna medapeg, ena dayebeb, ag nug omalna
gabman okai anuqak onig Piliks topa gokulag,” awa aum. 25 Nug anam ana malowa aria
daup dilag okai nug ad udug laa inam yom.

26 “Da Klodias Lisias, da ad udug imu danab okai, gabman danab anugak okai, Piliksnu
yaatem. Da na humidtem. 2’ Juda ag danab imu adan, gepeg mauhkunu hepig amge nug

am Rom danab doomi amunu ag anam heegeg, da daup ele ig gota anadta, Paulus ag
epelagpan aomut. 28 Ag anam hepig amunu da ag nai adi diignu hepig amu da dookulnu

danab imu omale, hetodiak ahilag qag makpa nomi. 2° Noin, da od matai, ag da amelpa
ahilag do naipanu nai laala nug bedupa yaana madipig amge ag nug keeke ehed heum
amunu nug qeput mauhkunu o mani guitakpa mekunignu laa matieg ii doomi. 30 Ag
anam heeg, da nug aoi dayeye amu aria laa nug, Juda ag aka danab imu qepeg mauhkunu
lokumakpa nai qagapignu doya, da amelpa aum amunu da danab imu iiku paha awe mei,
nahippa ukom. Amu da danab ag nuhignu nai ele amu ag gona, na amenpanab nug adi
ehed heum madipeg, amu anidkut.” Nug anam yom.

31 Amu daup ag ahilag okai ode dim lamidna, ag tuqan Paulus aon, Antipatris gopig.
32 Gona tena daaegeg, wagde butua daup laa oh ag edun laulagpa ukaegeg amu, danab
hospa gopig amu ag Paulus omalna, Sisaria nopig. 3* Danab hos ele ag Sisaria nona, ag
yak udug amu gabman danab okai anuqak amu metona, Paulus ele omalna waeg, noobpa

hibaita dayom. 34 Paulus nug hibaita dayeye, danab okai Piliks nug ad udug amu eb qa
antowa, nug Paulus od metom. “Na apan diig am wan obatak okai adepa daate?” A amu

Paulus nug aum. “Da am Silisia danab,” awa aum. 35 Amu Piliks nug aum. “Laa ag na
bedunpa nai yaapig ele amu, ag udipeg aria geha da nai nahip dookul,” awa aum. Awowa

nug nuhikud daup amelagpa, “Ag Paulus aon, Herodesnu gabman laugpa inapeg dayad!”
awa aum. - - -

24

PAULUS PILIKS NOOBPA DAYOM
1 Paulus lag amupa meeg dayeye, ded tanig ele uue, mana metak danab dilag iki

Ananias, nug amu Juda iki danab laala ele ag danab laa onig Tetalas, nug hetoc_liak];_)a
Paulus adi ehed heum amu ag oh odelag ma, nug nai amu gabman okai Piliks amegpa
madikunu otieg, nug ag ele oh Sisaria nopig. 2Noeg amu Piliks nug Paulus onigpa e,

omalna doeg amu Tetalas aha, nug Paulus nug adi ehed heum amunu madikunu ha aum.
“Danab nadi Piliks, na am ig ena ehanigtem. Ban hak iita, hamu enaib daatem. Nahip
dab mak enapa keeke ena idu idu bete. 3 Amupa ig ab ab ohpa ig oonigpa enanag doota,

ig nahlpnu hanhan ena heme aot atem,” awa aum. 4 Tetalas 1 nug anam awowa nug baula
aum. “Anam aaku amge da nai elab madipi amel ii memananu, da na ihinig nai tutu imu

api, na madodpa dookutnu unugidtem.

5 Danab imu ig nug anidmut. Nug ehed kudum he bete. Nug wan atu ohpa, Juda oh
dilagpa, nug he, Juda ag ahan nug qak bia heteb. Aria huu ena iita laa, ag amunu Nasaret
huu aon ateb amu, danab imu nug ahilag anuqak danab daate. 6 Nug anam haaha, mana
metak lag ihinig amu ele dubutid medakunu heum amunu ig nug adamut. [Am ig ihinig
dopa nug epedignignu hemut 7 amge daup dilag okai Lisias, nug aha, wagai ma, nug
danab imu ig epenigpanu awom. 8 Nug danab imu ig adamut ele amu awa, danab ag
danab imu nug bedupa nai yaapig ele amu, nug ag amelagpa, ‘Ag Piliks gumidna gona
hetodieg!” awa aum.] Amunu na naka danab imu nug hetodidna, od medape, geha nug
ab, na nug ehed he, ig nug bedupa nai yaatem ele amu na amunu diig dookut.” Tetalas
nug Piliks amegpa anam matiom. ° Am Juda apa daapig ag ele Tetalas nug nai matiom
amu ehanidna ag apig. “Nai amu oh amu genabib,” aon apig.

10 Am Tetalas nug nai matia male, gabman okai Piliks nug doyowa amu nug Paulus
nug nai madikunu epegpa he, aria Paulus nug nai amu nob ma inam matiom. “Danab
nadi, da dootem, na wan imupan epediak danab matu dig mena dayeye udie, gemu ele
anam daatem amunu da oolpa ena doyeye, na noompa nai amu nob mekul. 11 Na geha
ag od madape amu ag ele inam ana apeg na dookut. Haen matu iita, metid laa amupaib
da Jerusalem apa Kayak binag mekulnu gomi. 12 Da mana metak laka nomi amu, da lag
oopa apa danab laa ele aud ona aud ii doum. Juda ag da anam heiyi ii anidpig. Amu ag da
Juda dilag nai doyak lag ohpa amu ab okaipa ele da danab ah ehed hekulagnu qag maate
hei, laa ii anidpig! litanab. 13 Amu gemu ag nai da bedulpa yan maditeb amu ag hepeg,
na nai diig aaku am genab anidkutnu laa iita. 14 Amge da nai laipu imu ag amunu genab
apig amu da api dookut. Da huu laa, Juda ag huu amunu, ‘Ena iita,’ aon ateb, huu amu
ib ipunigte amu, da ib amu dim lamidtem. Da ib amu dim lamite, ig alankad dilag Kayak
amu da Nug binag meinne, do nai niite amu propet dilag yak amu oh ele, oolpa genab

dootem. 1>Da amu oolpa genab dootem amu da Kayak Nug geha heeb, danab nuhikud ag
edun hipaidkulag, imu  heteb amubia, da ameg metem. Opia awak danab amu danab nau
ele oh, Kayak Nug heeb, ag edun hipaidkulagnu ameg metem. 1¢ Amunu da hanhan ded
oh da ool opia awak, keeke ehed laa Kayak noobpa, danab ah amelagpa ele ii daamanu,
da wagai metem.

17 Amu da anam hein, mad laala da uken, ab laalapa dayeye oiyeye, dimpa amu

da eduen, da men dodo Judanu dadek madakulnu amu dod manen Kayak medakulnu
Jerusalem temi. 18 Am da udat anam heinne, da Juda dilag kobolpa opia awak daakulnu

kobol hein, mana metak lag oopa daaiyi amu ag da anidpig. Danab ah kudum da ele laa
ii daamut, apa ele da hei, danab laala oqotilag laa ele ii hepig. lita. 1 Amge Asianu Juda
laala udipig amu, ag da adailpig amunu danab amu ag dahilnu nai ele dayeb amu ag udin,
na noompa da bedulpa nai yaalob am ena. 20 Anam iita amu haen da Juda dilag hetodiak
okai, onig Sanhidren, amunu qag makpa daaiyi, adi ehed laa dahilpa daate anidpig amu
danab udin, gemu daateb, ag tutuku_apeg doye! 2! Ag keeke laa ii anidpig. Tita, ag
laipuib anidpigtai. Amuam da ag oolagpa hibaite, danai laipu imu ein ami. ‘Dimpa Kayak
Nug heeb, danab mauhpig amu ag edun hipaidkulagnu oolpa genab dootem amunu da

hetodiakpa meidpig.” Da anam emi amunutai ag da na noompa hetodiakpa meidpig,”
awa aum.

PAULUS MANI GUITAKPA MAD ADIT DAYOM

22 Piliks nug Paulus nai amu matie doya, nug am kristen dilag oopa genab doyak amu
kristen kobol ele tutuku doyom ele amunu nug Juda amelagpa, “Ag daapeg,” awowa, nug
aum. “Dimpa daup dilag okai Lisias nug neeb amu da nai imu bapaidkul,” awa aum.
23 Nug anam awowa, nug daup 100 dilag iki amegpa, “Na Paulus aona, mani guitakpa
me!” awa aum. Nug mani guitakpa meku amge mani guitak gagatagnab ii memanu aum.
Amu Paulus laikud ag nug ehanidna, keeke aon gona metaglagnu amu aib ii aum.

24 Am ded laala uue, Piliks nug wau Drusila ele, Drusila nug Juda budub, a udiya,
Piliks nug Paulus nai laala matieb dookunu onigpa e, Paulus nug Kristusnu oopa genab

doyaknu ib matieye doyom. 2°Paulus nug opia awak kobolpa oiyak amunu mehuqa amu
danab nug nuka nuhignu atog noa tutuku oikunu amu, geha dimpa Kayak Nug danab

oh epediadkunu nai ele mehugeqe amu, Piliks nug nai amu doya, oo bade, nug Paulus
amegpa aum. “Ahan uke! Dimpa da haen ena laa dayeb amu da geha baula dookulnu na

oninpa ekul,” awa aum. 26 Nug oo badom amge nug ele inam dab meum. “Paulus nug
men dodo laala medeb uhugkul.” Anam dab maama, nug haen kudum Paulus onigpa e
udie, nug ele nai madipid. 27 Amu Piliks nug anam haaha dayeye, dimpa mad adit uke
amu Porsias Pestus nug udia, Piliksnu udat amu nug adita aokunu heum amge Piliks nug
Juda ag oolag ena daakunu Paulus mani guitakpanu ii uhugom.

25

PAULUS NUG PESTUS NOOBPA DAYOM
1 Pestus nug wan obatak okai amu gumakunu udia, Sisaria daye, ded ewam uue nug
aha, Jerusalem teum. 2 Pestus nug Jerusalem te amu mana metak danab okai amu iki
danab ele ag gumidna gona, ag Paulus ehed heum amunu amegpa awona, ag gagatag

inam ele apig. 3 “Na ig ehanigna, danab amu aon mepe, ipa Jerusalem udiad!” gagatag
apig. Ag anam apig amge ag ib adan lokumna daanna, Paulus gepeg mauhku amunu
heplg 4 Ag anam aeg amu Pestus amelagpa aum. “Paulus nug Sisaria apa mani gultakpa
daate amu haen elab iita da edue Sisaria nokul 5 amunu iki danab ag da dim lamidpeg oh

nokunig. Aria danab amu nug ehed heum dayeb amu aria ag nug bedupa nai yaaglag,”
awa aum. -

6 Pestus nug Jerusalem ag ele ded eblaih ewamtai iita ten anam dayona, nug edua
Sisaria noum. Ded amu uue, wagde ded amupa nug aha, hetodiak abenpa dayeye amu

nug daup nuhikud amelagpa, “Ag Paulus omalna udieg!” awa aum. 7 Ag Paulus omalna
doeg amu aria Juda Jerusalemnu nopig amu ag dona daanna, ag nai kudum Paulus bedupa
yaan madipig amge ag ahilag nai amu diig iita. Ag hetodiakpa nai hamu kudum Paulus
bedupa yaapig. )

8 Ag anam heeg amu Paulus aha, ahilag nai amu nob ma, inam aum. “Da keeke aditai
ehed laa ii hemi. Da Juda dilag donu amu mana metak lagnu amu Kaisanu ele ehed laa ii

hemi,” awa aum. ? Paulus anam awa aum amge Pestus nugJuda, ag oolag ena daakunu, ag
oolagpa ya, nug Paulus amegpa inam aum. “Da hepi, ig oh Jerusalem teta, nahip hetodiak

apa anidkunignu elele dootemte?” awa aum. 10 Nug anam aum amge Paulus nug aum.
“Da gemu Rom dilag hetodiakpa daatem amuam ena. Da eduen Juda dilag hetodiakpa

ii daapa. Na aaku doome, da Juda dilagnu ehed laa ii hemi. 11 Da mauhkulnu keeke laa
hemi dayeb amu ag hepeg mauhkul amu elele, ag ena da iupeg mauhkul. Amge Juda ag

da hetodiakpa meidna, nai madipig ele amu, nai amuam genab iita dayeb amu danab laa
nug da ag epelagpa meidkunu amu ehed amunu da Rom uken, Kaisa topa tein api, nug

dahil hetodiak amu nug dookunu ool daate,” awa aum. 12 Paulus nug anam a amu Pestus
nug kaunsil danab ele tatam nai mationa amu nug Paulus amegpa aum. “Na Kaisa nug

nahip hetodiak dookunu onigpa etem amunu aria na Kaisa gumidna gokut,” awa aum.

PESTUS PAULUSNU AGRIPA OD METOM
13 Am ded laala uue amu king Agripa amu nug apinag Benaisi ele a Pestus hu-

midkulahnu Sisaria udipid. 14 A udiya, ded nakok kudum Sisaria daaeheh amu Pestus
nug king amu amegpa Paulusnu nai amu matia aum. “Piliks nug danab laa nug anuka

mani guitakpa meum ina daate. 15 Anuka da Jerusalem tein daaiyi, mana metak danab
okai amu Juda iki danab ele ag nai nug bedupa yaan, ag da amelpa nuhig ehed hak amu
nob medakulnu apig. ) )

16 Amge da eduen ag amelagpa inam ami. ‘Ig Rom, ihinig kobol amu ig danab laa hamu
geut ii mauhte. Tatam danab nug ehed heumtai o iitatai hetodiakpa anidtem. Nug ehed

heum anidta amu ig nug nob metagnig. lita am iita,” awe ami. 17 Ag anam heeg, da ai,
ag da ele oh udit daamut. Amu da haen ii kakidmi. Iita, ded amu uue wagde, ded amupa

amu ig hetodiak abenpa daata, danab amu omalna dookulagnu amelagpa ai, aon doeg,
18 danab ag nug bedupa nai yaapig ele ag ahan hipaidna, nug bedupa nai yaapig amge
ag ahan, nug kobol laa ehed heumnu, da ag hekulagnu dab memi bia laa ii madlplg Ag

anam iita. 1° Ag ahilag metid hak kobolnu amu danab laa onig Jesus, Nug mauhom amge
Paulus nug, ‘Danab amu Nug am bau daate,” awa ate amu ag amunu nug ele aeg ona aeg
do hepig. 20 Ag anam matieg amu da nai amu ool ii maite, diig dookulnu hemi amge da

elele iita, ool ii maitom amunu da nug od metami. ‘Na Jerusalem gope, da geha apa nai

nahip amu oh dookulnu elele dootemte?” awe ami. 2! Da anam ami amge Paulus nug
mani guitakpa dayebeb, dimpa Kaisa nuhig nai amu bapaidkunu oo daye aum amunu da

nug mani guitak lag oopa dayebeb, haen laa da nug he_Ei, Kaisa topa gokunu ai, ipa ina
daate,” awa aum. 22 Nug anam a amu, aria king Agripa nug Pestus amegpa aum. “Aaku

amu da ele, da danab amu nuhig nai dookulnu ool daate,” awa aum. A am Pestus nug
aum. “Am ena, buti ab dookut,” awa aum.

PAULUS NUG AGRIPA AMEGPA NAI MATIOM

23 Aria ded amu uue, wagde ded amupa king Agripa nug Benaisi ele a ahai, bala meya,
ded amupa amu qag mak lag oopa noya daaeheh, daup danab okai okai amu ab okai
amunu iki danab oh ele nona daaegeg, Pestus nug he, Paulus omalna wapig. 24 Paulus
omalna waeg, Pestus nug ag daapig ele amu, nug ag amelagpa aum. “King Agripa na

aaku daatem amu danab oh ig ele daatem ag danab imu anteg! Juda danab ah oh ag
Jerusalem apa am ipa ele, ag da amelpa nug dimug mena, ag huana apig. ‘Na danab amu

qepe mauhad! Nugii daama,” aon apig. 2> Amge da nug keeke ehed heum, nug mauhkunu
amu da laa ii anidmi. Amge nug nuka Kaisa nug nuhig nai dookunu onigpa e amu da nug
Kaisa topa mepi gokunu ai, nug amu ameg ma daate. 26 Amge imu ele, da nug keeke adi
heumnu nai amu genab antena, udug yaapi ukeb, ihinig Kaisa anidkunu amu ele laa ii

anidmi. Anam daate amunu king Agripa na iiku dayeye am danab laa oh ele ag daaegeg,
da danab imu omale nahippa domi. Ig oh nai nuhig anidta, da nuhignu nai laa udugpa

yen mepi gokunu anam hemi. 27 Adinu? Da mani guitak danab laa nug ehed adi heum
udugpa ii yen mepi gokunu oolpa ena ii dootem,” awa aum.

26

1Pestus nug anam a, Agripa nug edua Paulus amegpa aum. “Aria na adi heme amunu
na hetodiakpa daatem amu na amunu madikutnu elele.” Nug anam a amu Paulus nug
epeg huma, nug adi adi heum, nai amu inam dig ma matiom. 2 “O King Agripa, da na
noompa dayeye, Juda danab ag da adi adi heminu yaaidteb amu da keeke adi adi hemi

amunu madikulnu ug ii dootem. 3 Adinu? Na Juda dilag kobol amu ahilag dab mak pide
pide ele oh elelenab dootem amunu da ug ii dootem. Na amu oh dootem amunu na ootpa

madod ele nai dahil imu dookutnu unuqidtem,” awa aum.

4 Paulus nug nai amu anana, nug nai tudita inam aum. “Da nid nakokpan udia gemu
batak atem atem oimi amu Juda danab ag dooteb. Yo, da apal diig domipa amu Jerusalem
apa ele, da atem atem oimi amu ag dooteb. > Ag haen elabnab da aaku dooidteb amunu

ag oolag dayeb, ag da ihinig metid laih laa, gun kudumnab ele, amuam do gumak danab-
Parasia, da huu amunu laa daami akulagnu elele daateb. ¢ Amu Kayak Nug anuka ig
mamenkad amelagpa Nug heeb, mauhak adi ag edun hipaidkulagnu nai qaka aum amu

da amu gog tekunu dab metem amunu Juda ag da bedulpa nai yaateb. 7 Jakop bekod

tuelp, ag budulkad, am Juda danab, ag Kayak binag amun tuqan ele meegeg, ag amu gog
tekunu oolag huana daate. O King da ele nai qaka anak amu gog tekunu dab metem
amunu ag da ehed heminu ateb. # Amge Kayak Nug heeb, danab ag edun hipaidkulagnu

elele iitate? Adinu ag Juda ag amunu ug dooteb?

9Da ele anuka Nasaret ted Jesus amu Nug onig hepi iita mekununab dab mak gagatag
aomi. 19Da anam aaku Jerusalem apa hemi. Mana metak danab okai ag aeg amu da danab
kudum, ag Jesus dim lamidpig ele amu adalaten, mani guitakpa maadmi. Maati amu laa
mauhkulagnu apig amu da “ele anam ami. 1! Haen kudum da Juda dilag nai doyak laka
uken, ag Jesus dap1dna aon aon getaglagnu wagai mein, guitak matami. Da ahilagnu
opodi bak huanaknab doomi amunu da atu laihpan ab laalapa ele ug madakulnu apa dim

lamadmi.
12 Anam heiyi, ded laa mana metak danab okai ag da Damaskus gokulnu aeg aaku
gomi. 130 King, da aam ameg tutukupa oiiyi, amahlak laa hab atannu na, da amu laala

da ele gomut amu ig talilika amahale anidmi. Amahlak amuam aamnu amahlak editak.
14 Amahlak amu talilike, ig oh neta geut, baag laa Hibru naipa inam a doomi. ‘Saul, Saul

na adinu da ehed heidtem? Na hetem am genab, ena iita. Na da waalpa ii daatem.’
15 Nug anam a amu da ami. ‘Nadi, na am aun?’ Ai am Nug aum. ‘Da am Jesus, na da

ehed heidtem. 16 Amge na hipaidna daye! Da na dahil udat nid daakutnu, na dahilpa
adi anidme amu dimpa da na adi ipunidkul, na amunu danab laala amelagpa madikutnu

aaku tituanidtem amunu da gumiten udimi. 17 Amu Israel danab amu iita adi danab ele ag
hepeg nauhkutnu hekulag amge da na ehanidpi, ena daakut. 18Da hepi, na gona hepe, ag

oolag edueb, ag Satannu gatatupa ii daamnanu, ag dahil amahlakpa oiglagnu, ag Satannu
gagatag waapa ii daamnanu, ag Kayaknu gagatag waapa daaglagnu, ag hipunin uhuqa
metak aoglagnu, ag danab laala, ag oopa ‘genab doyak ahilagpa opia awak daateb ele
amu, ag ag oolagpa ele daaglagnu, amelag opatkulag.’” Nug da amelpa anam aum,

19 Aria King Agripa, Kayak da adi hekulnu ipunidom amu da Nug ode tapai ii neum.
20ita. Da tatam Damaskus danab amelagpa nai matieye amu dimpa Jerusalem danab
amu Juda danab amu iita adi ele amelagpa ami. Da ag amelagpé nai inam matimi.
‘Ag oolag edueb, ag edun Kayak waapa daanna, danab laala ag genab oolag eduom
anidkulagnu, ag kobol tutukuib dim larmteg! awe ami. 2! Da anam hemi amunu Juda
danab ag iupeg mauhkulnu mana metak laka apa adailpig. 22 Amge Kayak Nug da ehanide
udie, gemu ele ehanidte amunu da gemu iiku h_ibai’gen_dayeye, danab okai adi amu danab
laa oh ele amelagpa nai imu maditem. Da nai laa ii maditem. Iita. Propet adi am Moses
ele ag adi bekunu apig amu da amu aakuib maditem. 23 Nai amuam inam. ‘Kayak Nug
anuka Kristus Nug guitak doyowa, Nug anuqa edua hibaita, nug Juda danab amu iita adi

7

danab ele ehanitak aoglagnu ib iEuanadl_(unu dab meum,’ ” awa aum.

24 Paulus nug anam aawo amu Pestus nug Paulusnu nai otada eum. “Paulus na am
kaaka nitom. Na sul huanak heme amunu doyak okai nahip amu he, kaaka nidate,” awa
eum!

25 Pestus nug anam a amu Paulus nug aum. “O Nadi Pestus, da am kaaka ii nidate! Da
maditem imu am genab, nai kaaka iita. 26 King imu amu nug keeke imu oh doote amunu
da nug amegpa ii badede, da nai imu maditem. Keeke imu am lokumakpa ii beum amunu
da dootem, nug keeke imu oh doyom,” awa aum. 27 Paulus nug nai amu Pestus amegpa
anana, nug edua Agripa amegpa aum. “King Agripa, na propet dilag nai ootpa genab
dootemte?” awa aum. Paulus nug anam anana, nug nai tudita, nug nuka od mak nuhig
nob ma aum. “Yo, da dootem. Na ootpa genab dootem,” awa aum. 28 Paulus nug anam
a amu Agripa nug Paulus amegpa aum. “Nahip nai matiak haen tutu imupa da kristen
bekulnu miag dootemte?” awa aum. 2° Nug anam a amu Paulus nug aum. “Da haen elab
madikul o da haen tutu madikul amuam keeke okai iita. Keeke okai amu na da daatem
bia daakut amu da amunu unuqidtem. Na naka iita. Gemu danab laa imu oh ag dahil
nai dooteb, ag ele anam daaglagnu unuqidtem. Sen imu aakuib am ag aoglagnu da ool ii
daate,” awa aum.

30 Paulus nug nai amu matia male, king Agripa amu gabman okai Pestus amu king
apinag Benaisi amu danab daapig ele, ag ahan, 3! dimitim gona, aka aka inam madipig.
“Danab umu nug keeke laa, nug mani guitakpa daakunu o geput mauhkunu laa ii hete.”
32 Am king Agripa nug Pestus amegpa aum. “Danab umu nug Kaisa nuhig hetodiak
dookunu ii elo amu na padape golo,” awa aum.

27

PAULUS ROM GOKUNU UBPA TEUM
1 Ag nai matin, ig Rom gokunignu dab mak awona, ag Paulus nug am mani guitak
danab laala ele amu ag daup 100 dilag iki nug gumadkunu apig. Nug am Kaisa huunu

daup iki onig Julias. ?Ig gokunignu ahat, oolta Adramtiam dilag ub laapa temut. Ub
amuam Asia dilag ab okai okainu aben ilon daa’geb];_)a oiyaya eedkunu ukom. Aristakus,
nug am Tesalonika ted, nug ig ele oh gomut. Tesalonika am Makedonianu ab okai laa.

3 Ukautut, ded amu uue, wagde, ded amupa ig gota Saidon eedmut. Julias nug Paulus
nuhigpa kobol enaib haaha amu Paulus nug laikud gumata oiyebeb, e keeke metaglagnu
aum. 4 Aria apanu ig ahat, Saidon uuta ukautut, ulah nug ehed dutunika heum amunu
ig nud Saipras heqo laih ulah ii ukompa gomut. > Gota gota ig Silisia Pampilia ele dilah
yu gamagpanab okulta gota, ig Maira, Lisia wanpa, apa temut. ¢ Ab amupa teta amu

daup 100 dilag iki nug Aleksandrianu ub laa Rom gokunu dayeye anta, nug omaike, ub
amupa temut. 7 Aria ig ahat, ub amu huana ii ugeke, ded laala qinonob gota gota, Kinidus

gukuidta gomut. Ariaulah nug he, ig ib gokunignu dab memut am elele iitaamunu ig nud
Krit heqo laih ulah huana ii ukompa gota, Salmani gukuidta temut. 8 Ulah nug heehe,

ig ginonob, kagi ele Krit lang aidta gota gota, aben laapa temut. Aben amunu ag, “Ilon

Ena,” aon ateb. Amu ab okai Lasia guguitak.
9 Ig anam qginobnob gota, ded kudum kakidmut, Juda dilag kud ma e ii lanaknu ded
amu uka iita meum amunu yupa oiyaknu elele iita haen aaku doum. Yu nauha auta

awom amunu Paulus nug aha amelagpa aum. 10“0 danab, ig ahat gokunig dayeb amu
geha ig qagaitak okai anidkunig dootem. Keeke kudum padal mekulag. Ub oopanu keeke
amu ub eleib ii padal memaya! lita. Ig bedunig ele padal meku,” awa aum. 11 Paulus
nug amelagpa aum amge daup 100 dilag iki nug ub gumak iki amu ulum adak danab
ele, nug amu dilah nai oopa genab doya, Paulus nai aum amu oopa genab ii doyom.
12Tlon amupa amu ulah nadi haenpa ub eeda daakunu amu aben ena iita amunu ubpan
danab kudum ag aben amu edidna gokulagnu apig. Ag gona, Piniks tena, aben amupa
oug haenpa daaglagnu oolag dayom. Piniks amu Kritnu ilon laa amupa amu ulah heeb,
lokuma dayaknu aben ena.
ULAH NADI YUPA EHED NAUNAB AHOM
13 Am dlmpa ulah yau udiom, nug am gagatagnab ii heum amunu ag apig. “Ig onig

dayom bia, ulah imu udite amunu ig ilon imu uut laih gokumg, aon matinna amu ag
anga eedeg te, ig Krithu langnab aidta gomut. 4 Amge ig nakokib wautut amu ulah
yawalti gagatag Kritnu neum. 15Na ulah amu ub dutune, ub tutuku gokunu elele iita

daye, ig hamu maya memut. 16 Maya meta gota, nud laa Koda ateb amu heqo laih gota,
ig oolaknu ub nakok amu gakagnignu udat nadinab heta, ig qakamut. 17 Aria ag mudi
laala akan, ub okai amu gagatag daakunu gamagpa itapig amge ag badapig. Adinu? Ag,

“Ig ehed gota, Aprika gukuidtata, malpa temata,” dab menan doopig amunu ag ahan,
ubnu lamen gagatag ulah dutunte ele amu, uhuqeg ne, ig hamu maya memut. 18 Amu
ulah duban ele ig ehed naunab igom amunu ded amu dimpa ag ahan, dig mena ubpanu
keeke akaeg yupa noum. 1 Ag anam heeg uke, ded ewampa amu ag aka epelagpa ubnu
keeke laa autna budieg noum. 20 Am ded kudum ig aam hodopal ele ii anadmut, ulah
okainab hanhan ig dutunigtom. Anam heehe, ig ihinig dab makpa, “Geha ig gota aben
laapa teta ena daagnig,” laa ii dab memut. Iita, “Ig aaku padal mekunig,” aot amut.

21 Anam dayeye, aria ded kudum ag e ii lapig, baalag qetom. Amu dimpa anam daaegeg,
Paulus nug aha, hipaita aum. “Danab ag da tatam nai ami amu dim lamidna Krit ii uulob,
ig apa daalom am ena. Anamlob amu ig qagaitak imu ii anidlom. Amu keeke oh padal
ii melo. 22 Amge da geha iiku ag amelagpa atem. Ag oolagpa madod ena dayeg! Ig
oonigpanu danab laipu laa ii mauhma. Ub nuka nauhku,” awa aum. 23 Paulus nug anam
awowa amu nug baula tudita aum. “Gemu tuqan imupa, Kayak, da nuhig daatem, da Nug
binag ele metem amu, nuhig engel nug da gukuida hibaita dayaya, 24 nug aum. ‘Paulus
na aib badame! Na am gona, Kaisa noobpa hipaidkut. Am doye! Danab oh na ele ubpa
daateb amu Kayak Nug unugqitak nahip doyom amunu geha ag ii mauhmana.” Nug anam
awa, da amelpa aum. 25 Amunu ag aib badapig. Adinu? Da Kayak, Nug da amelpa nai aum

amu keeke amu anam bekunu oolpa genab dootem. 26 Anam aaku amge ig gota, nud laa
gulguidgut ub aolku,” awa aum.

ULAH HE UB LOPADOM
27 Aria ded amun tuqan ele eb qak 14 amupa ig maya meta, Adria yupa gotata, tuqan

aam ameg tutuku aokunu heehe, ubpanu danab ag, “Ub udia, nud laa aaku guguitom,”
doopig 28 amunu ag melemel mekulagnu melemel yupa budieg no amu melemel anidpig,
amu le noa ukak 40 mita. Aria ig nakok wata gota, ag edun melemel mepigam le noa ukak
30 mita anidna, 2° aaku ag badan, “Ig gota gota, aben men elepa aolkunigtai,” apig. Ag
anam dab mena amu ag anga wadele akan eeg, ub nob laih dlmugpa noeg, ag ahan paha
wagdeb aam nekunu tapadna unugidpig. 3° Anam henana, ubpanu udat danab ag ahan,
ub uun gokulagnu ib matin, ag oolaknu ub nakok amu uhugeg noono, ag ham bupuna,

“Ub okai noobpa anga eput nokulagnu hetem,” anana hepig 3! amge Paulus nug daup 100
dilag iki am daup ele amelagpa aum. “Am danab umu ag ubpa ii daaglag amu ag ubpa
daateb amu ag padal mekulag,” awa aum. 32 Nug anam aum amunu daup ag oolaknu ub
amunu mudi otadeg, ub nakok maya ma ukom.

33 Aria wagde, aam bekunu heehe, Paulus nug aha, danab oh ag nakok bedulag gagatag
qekunu amu nug ag amelagpa aum. “Ag ahan, e nakok aon laig! Haen elabnab ag 501agpa
madod iita daanna, oolag ug ele daapig. E laaii lapig. Ded 14 iiku hamu daapig. 3* Amunu
da ag amelagpa iiku atem. Age laala aon lana, gagatag aweg! Doyeg! Ag oolagpa laipu
laa nug ii mauhma,” awa aum. 35 Nug anam awa amelagpa anana amu nug bret awe, ag
antegeg, nug ag noolagpa Kayak unugita, nug bret pana awa laum. 3¢ Paulus nug anam
he amu danab oh ag anidna, ag oolagpa gagatag doon, ag ele e aon lapig. 37Ig danab ubpa
daamut ele oh amu 276. 38 Ag e laeg elele daye amu aria ub amu ug iita daakunu ag wit
akaeg yupa noum.

39 Ag anam heeg, wakade, aam be, ag atu anidpig amge ag wan amu adepa amu ag
ii doopig. Ag ii doopig amge ag ilon laa wana ukak ihi ena ele anidna, “Apa gota ihipa
tekunignu eleletai,” apig. 40 Ag anam anana, anganu mudi otadeg yupa noono amu ag
mudi ulum gagatag daakunu itapig am ele uhugnana, ulah lamen heeg te, ub ihi amupa
tekunu ukom. 4! Ukom amge yu gamagpa ihi dutune bak, nud amu guguitak daate ele
amu, ub nug uka, amupa ta, aola gagatag epom. Ub nob amu aola, gagatag epa dayeye,
aaku duban ub nob laih dimugpa o, ub aaku aodom.

42 Ub aode, daup ag ahan mani guitak danab ilog mena oolna gomananu aqaglagnu
hepig. 43 Ag anam hepig amge daup 100 dilag iki nug Paulus ehanita, ag anam ii

hemananu ana, nug danab oh laa ilog mak doodpig ele amu ag tatam ubpanu oolna, yupa
ilog men gona, yu ihipa gokulagnu aum. 44 Aria danab laala amu ag ilog mak ii doodpig
ele amu ag ub aodom amunu ad maha laipu laipu diin, maya mena gona eedkulagnu aum.
Nug anam a amu ag anam henana, danab oh ag enaib gona, yu ihipa tepig.

28

PAULUS MALTA DAYOM
11g oh enaib gota, yu ihipa teut amu ag nud amu onig Malta aeg doomut. 2 Danab ah

amupanu ag ihinignu kobol enaib hepig. Am gu ne, atu oug meum amunu ag ab ilon, ig

oh omaikeg, udigkunignu guguitak gomut. 3 Am Paulus nug ab hidig laala aka, ab ewewe
me, am mat nau laa ab hidigpa dayeye, ewe ba, Paulus emala, aegpa aiha ilul ewa dayom.

4 Mat Paulus epegpa anam ha dayeye, ab amupanu danab ah ag mat amu Paulus epeg
emala, ilul ewa daye anidna, ag aka aka ahilag dab makpanu madipig. “Danab umu nug

amu danab laa ge mauhom bia dootem. Amupa nug nob awa mauhkunu dayom amge
nug yupa ii mauhom. Yupa ii mauhom amge geha nug Kayaknu nob metak ge edidkunu
elele iita,” aon apig. > Ag anam aon apig amge Paulus nug mat amu maute, ab adupa no,
nug bedupa keeke atemtai laa iita, eleleib ena dayeye, ¢ abpan danab ag nug dab metan,
neekidna mat emalom abenpa titideb anidkulagnu o iita ‘mauha na geeb anidkulagnu
dab menan, ag haen elabnab daaplg Daapig amge Paulus nug bedupa ug laa ii be anidpig
amunu ag dab mak edun, inam apig. “Nug am Kayak,” aon apig. ) )

7 Aria aben amu guguitak amu, nud amunu gumak danab okainu wan laa dayom.
Danab amu nug onig Pablias. Danab amu nug ig omaike, nug laugpa gota, ded ewam apa

daautut, nug dab meka auta awom. 81g apa daatta, Pablias mameg nug bedu gakadak ode
amu hiodak ode ele awom niieye, Paulus nug gumita wana unugita, epeg qadepa me, ena
dayom. ° Paulus nug anam he amu nud amupanu ode danab laa oh ele ag udin, ehanitak
aon, ena daapig. 10 Aria ag kobol enapa dab mekaegeg, dimpa ig gokunignu heutut, ag
keeke kudum, ig keeke amunu iita ele amu, ig aot gokunignu megapig.

PAULUS ROM TEUM
11 Am ig nud amupa amu kalam ewam daamut dimpa ig Aleksandrianu ub laa, ulah

nadi amu iita mekunu ameg ma dayom ele amu, ig amupa teut, aika ukom. Ub amu
noobpa kayak ham bupuak gani ele dotolah daapid. A onilah Kosta, Paluks ele. 12Ig gota,
Sairakyus teta, apa ig ded ewam daamut. 13 Am ig Sairakyusnu ahat gota gota, Risiam
teut, ded laipu uke amu ulah yau udiom. Ded amu uue, wagde ded amu ig Piutiolai temut.
14 Ab amupa am ig kristen laala anatut heeg, ig ded eblaih adit ag ele dayota, dimpa amu
ig ahat baemgpa Rom tekunignu gomut. 15Ig Rom gokunignu teutut, Romnu kristen
ag ig ukautut amu doona, laala ag ahan, e daden medapig aben onig Apias apa gona,
laala ag aben laa onig Hik Awak Lag Okai Ewam apa ele gona, ig ibpa anikeg, Paulus nug
anata, nug Kayak unugitowa, oopa gagatag awom. 16 Gagatag awe, ig Rom oopa nout am
gabman nug a, Paulus nug nuka lag laapa dayeye, daup danab laipu gumeme - daapid.

PAULUS NUG ROM ABPA NAI ENA MEHUQOM
17 Paulus nug apa dayeye, ded ewam uue nug Juda dilag iki danab onilagpa e udin

gag meeg, nug amelagpa inam aum. “O lailad, da ihinig huu amu tapadpi nokulagnu o

iita ig alankad dilag kobol amu nau ainne maute laa ii hemi. Amge Juda ag da Jerusalem
hipalidna Rom danab epelagpa meidpig. 18 Meideg, Rom ag dahil hetodiak doopig amu ag

da bedulpa ehed hei, iupeg mauhkulnu laa ii anidna, ag da uhugilkulagnu apig. 1° Amge

Juda danab ag nai amu uun di medaeg, da dahil ib laa ii dayom amunu da Kaisa nug dahil
hetodiak dookunu ami. Amge dahil huupanu da laa hetodiakpa ii maadmi am gemu ele

laa ii maadpa. 20 Diig amunu da ag gemu daateb, da ag ele matit, api anidna dooglagnu
am da ag anadkulnu ele ool daye onilagpa emi. Da keeke ig Israel ameg metem ele amu

nuhignu da oolpa genab dootem. Amunu diig amupa gemu sen imu da epel gakom,” awa
aum. - - -
21 Paulus nug anam awa a amu ag nug amegpa apig. “Juda danab laala ag nahipnu

doognignu amu ad udug laa yaan meeg udie, ig ii doomut. Juda danab laa udia, nug kaya
amunu amenigpa matiaya, nug na dimunnu laa ii aum. 22 Amge ig am na naka nahip dab
mak amu odenpa madipe doognignu oonig daate. Ig dootem, ab ab ohpa danab ah laala
ag kristen dilagnu nai ehed idu laala maditeb.” Ag anam aon Paulus amegpa apig.

23 Ag Paulus ele nai anam mationa amu ag ded meeg, ded amupa danab ah kudum ag
Paulus gumidna, nug dayom, lag amupa udieg, butuanu uke tueb batak nug Jesusnu nai
diig amu amelagpa mehuqaqa, Kayaknu do madodnu nai amu ele mehugaga, nai laala

Mosesnu dopa niite amu propet dilag yaknu ele, nug nai amupa ag Jesusnu oolagpa genab
dooglagnu, ahilag dab mak mad eta ipuanata matiom. 24 Nug nai mehugqe, danab laala ag
doona, oolagpa genab doopig amge laala ag oolagpa genab ii doopig. 25 Ag anam henana
ag gokulagnu gonana, ag am aka aka ahilag dab mak ib pide pide dayeye, ag ahan gopig.
Ag anam henana gopig amge Paulus nug tatam nai laa ahilagnu inam mehuqom. “Kayak
Oudi Nug ig alankad amelagpa nai imu genabnab propet Jesaia odepa aum. Nai amuam
inam. 26 ‘Na danab ah umu gumadna gona, inam ape doyeg! Geha ag am nai daulagpa
dooglag amge nai meu am tutuku ii doomna. Geha ag neegkulag amge ag diig tutuku ii
anidmana. 27 Adinu? Danab ah imu ag am oolag itua malom. Ag nai meu dooglagnu
bahilag yaate, amu ele ag amelag heeg gaduom. Amu iita daalo, ag amelagpa keeke

anidna, nai doonna, ag nai diig oolagpa tutuku doon, ag edun dahilpa dopeg, da eduen
hepi, geha ag ena daaglag.” Jesaia nug anam yom. 28 Amunu ag doyeg! Kayak Nug ig edua
awigkunu udat ena ihinignu heum imu, Kayak Nug he, iita adi danab dilagpa ukom. Ag
am dooglag,” awa aum. 2° [Am Paulus anam a, Juda danab ag gona, ag aka aka naipa a
ona a doak nadi hepig.] )

30 Mad adit Paulus nug nuka lag daden meum amupa dayaya, danab ah oh nug gumidna
udiegeg, nug kobol enaib ahilagpa heum. 3! Nug am Kayaknu do madodnu nai amu danab
ah ipuanatata amu Nadi Jesus Kristusnu nai ele nug nai amu badak iita ele mehugom.
Nug_anam heehe, danab laa nuhignu aib ii aum.

ROM DILAG NAI PAULUS YOM

DIG MAKNU NAI

1Da Paulus, da Kristus Jesusnu udat danab. Nug da totol daakulnu otida amu Kayaknu
Nai Ena mehugkulnu ele tituanidom. 2Nai Ena amu anuka Kayak Nug nai gaka a, nuhikud
propet ag aon, Kayak naipa yaaeg noum. 3 Nai ena amuam Kayak Nug beka, ihinig Nadi
Jesus Kristus, nuhignu nai. Nug wan imupan menuakpa amu Nug Dawit budubpa aaku
doum. 4Nug doa, ad emaitakpa mauhe, Kayak Nug gagatag nuhig okaipa he, Nug edua
hibaitowa, dimpa Nug Kayak Oudi me neum, keeke adit amupa amu Nug am genab Kayak
beka daate anidta dootem. 5 Kayak Nug Jesusnu udat okaipa da Jesus onig humakulnu,

Nug nuhig ehanitak okai hamu megte, amu meda, Nug da totol danab ele daakulnu
otidom. Nug da danab idu idu oh ag nuhignu oolagpa genab doon, nuhig nai dim

lamidkulagnu onilagpa ekulnu anam heum. ¢ Amu ag Jesusnu danab ag Rom daateb ele

amu ag ele am Jesus Kristusnu ewak baag doon dim lamidteb. 7 Amu da Paulus, da ag
Rom danab, Kayak ahilagnu oo mauhe, ag danab nuhikudnab daaglagnu onilagpa eum

ele amu, da ahilagnu yaatem. Ag Kayak, ig Mamenig, ihinig Nadi Jesus Kristus ele, ahilah
ehanitak okai hamu megtep amu ahilah madod ele ahilagpa daaglahnu ool daate.

PAULUS NUG ROM ANADKUNU OO0 DAYOM
8 Aria tatam da ahilag ohnu Jesus Kristus onigpa Kayak dahil amegpa, “Ena heme,” awe

atem. Adinu? Ahilag oopa genab doyaknu amu danab wan atu ohéa ag aegeg dooteb.
? Amu Kayak, da hanhan nuhig udat gagatag hein, Nug Bekanu Nai Ena mehuqtem ele

amu, Nugnab da nai yaatem imu am genabib yaatem doya malom daate amunu da iiku
yaatem. Am inam. Da haen oh unugqitak dahilpa ag onilag diie, 1° Nug oo dayeb amu da

ahilagpa gemu gokulnu ib laa ha medakunu haen oh Nug od medtem.

11 Da ag anadkulnu ool okai daate. Amunu diig am, da ag Kayaknu ehanitak ena,
dahilpa daate ele amu madapi, ag oolag gagatag agakunu ool daate. 12 Da inam
dab metem. Ahilag oopa genab doyak da ehanideb amu dahil oopa genab doyak ag

ehanadkunu ool daate. Anam dayeb amu ig oh ehanitak ena aognig. 13 O lailad, da ag
imu doon autna aoglagnu ool daate. Haen kudum da udat dahilpa, da iita adi danab laala

ehanati, ag ele Kayak baelgud}_)a daateb amubia da ag Rom daateb, ag ele ehanadkulnu
ool dayom amunu da ahilagpa gokulnu dab memi amge haen oh keeke laa nug da ipul oo

neum. 14 Amu Kayak Nug da Grik danab amu danab laala ele, doyak danab, danab doyak
iita ele, ag oh ehanadkulnu udat medom 15 amunu da ag Rom apa daateb ele ahilagpa Nai

Ena mehugkulnu ool okai daate.

16 Da Jesusnu Nai Enanu amu da uda nak ii dootem. Adinu? Kayak Nug nai amupa
danab aun adi ag oolagpa genab dooteb ele amu, Nug ag edua diite. Juda ag tatam
doyegeg, iita adi ag aaku geha dooteb. 17 Nai Ena amupa Kayak Nug ib atenpa ihinignu,

“Danab tutuku,” akunu ipunigte. Tutuku daagnignu ib am oopa genab doyak aakuib. Ib
laa iita. Kayak naipa yak inam daate amubia. “Danab nug oopa genab dooku amu geha

Kayak Nug danab amu, nuhignu ‘Danab tutuku,” awa ab, danab amu nug bauklel awa
daaku,” awa ate.

DANAB OH AG KAYAK DI MEDAPIG
18-19 Adinu ib laa ii daate? Kayak Nug hab atan he, opodi bak, Nug danab dilag
hipuninnu doote ele amu, opodi bak amu aaku miag atiom daate. Yo, danab ag Kayak
Nug atem daate, doyak amu oh amu lokumak ii daate, Kayak Nug nuka ag ipuanate, doyak

amu ahilagpa miag atiak daate amge ag ii dim lamidteb, diig amunu ag Kayaknu kobol
ena di metan, kobol nau hena, ahilag kobol nau amupa ag nai genab geeg nete amunu
Kayak Nug hak nau ahilagnu opodi bak doote ele, Nug amu he, miag atiom. 20 Kayak
nuka nuhignu ag ipuanatomnu amu anukanab Nug keeke oh hatom, haen amupanu udie
gemu ele danab ag Nug keeke hatom am anidteb, amupa danab ag Kayaknu kobol laala,

danab ag ii anidteb ele, amu dooglagnu elele. Amu ag genab Kayaknu kobol diig anidna
amu nuhig gagatag nadi hanhan daate ele, amu ele anidpig amunu danab ahilag ehed

hak lokumidna, ag anen anen, “Da ii doomi,” akulagnu elele iitanab. 2! Amu ag Kayak
doopig amge ag Nug am Kayak oolagpa genab ii doonna, ag Nug onig ii humana, ag nug

amegpa, “Ena heme,” aon ii apig. lita. Dab mak ahilag kaakanab daye amu ag oolag
ootot aqe, gatatu manom. 22 Amu ag hibguita hena, “Ig am doyak ele,” apig amge ag
kaakanab age, 23 ag Kayak ii mauhte ele di metan, baula Nug binag ii mepig. Ag baolina,
danab mauhte ele dotog hena, ai dotog hena, dod laala ele dotolag hadna amu mat keeke
dotolag ele hadna, binalag mepig. 2¢ Amunu Kayak Nug uuate, ahilag dab mak nau amuib
dim lamitegeg, kobol nau amu eedateg, ahilagpa udie, ag gapai kobol nau hena, bedulag

heeg nauhom. 25 Danab anam amu ag Kayaknu nai genab uun baolin amu ag nai ham
bupuak aopig. Amu ag keeke, Kayak Nug hatom ele, keeke amu binalag mena, ag Kayak,

Nug am keeke ohnu diig daate ele amu, ag Nug di medapig. Kayak amu ig hanhan Nug
binag metu! Genab. 26 Danab ag anam ehed hepig amunu Kayak danab amu uuate, ag
dubutid kobol ocopa daapig. Ah ag danab uuadna, ag nug awak kobol tutuku uuna, danab
ele iita, ah lailkad ele gapai hepig. 27 Amu danab ag ele ah ele nug awak kobol tutuku
uueg, ag oolag ab ditiak bia huana ahe amu ag danab lailkad ele gapai hepig. Danab ag
uda nak kobol danab laa ele anam hepig. Ag aka anam hena, nob nau ehed hak ahilag
amunu elelepa aopig. )

28 Laa ele amu ag Kayaknu dab mak adan oiglagnu uupig amunu Kayak Nug ag ahilag

kobol nau amuib dim lamidkulagnu uuatom. Amu ag kobol nau, danab ag hekulagnu
elele iita amu, aaku heteb. 2° Amu ag kobol tutuku iita diigdiig, kobol nau diigdiig, en
oh ib nau diigdiigpa awak amu gapai hak diigdiig ele heteb. Ag danab laa nug keeke ena

ele daate amu ag nuhignu oo aeg bak dooteb. Ag layag keked meta dug wak kobol, nai
hak kobol, layag bubuitak kobol amu layag he nauhak kobol ele, ag kobol nau amu oh
henan daateb. 30 Ag layag dimug matiak, layagnu nai ehed anak, Kayaknu nau, ninig ele
doyak, laa dilagnu ehed doyak, ag aka binalag mak, ag aka bedulag humana amunu nai
matiak ele heteb. Agkobol nau bau diigdiignu dab mena heteb amu ag anilkad mamelkad
odelag tapaeg nete. 31 Amu ag am doyak iita ele bia heteb. Ag aaku nai qakan ateb amge
ag ii dim lamidteb amu ag lailkad dilagnu ele nug ehanitak, nug oo meta oo mauhak ele
ii heteb. 32 Amu ag Kayaknu do ena tutuku, nug danab ag kobol nau amu heteb ele, ag
mauhkulagnu ate amu ag dooteb amge ag kobol nau amu hekulagnuib oolag hete. Amge
anamib iita. Danab amu ag aka hekulagnuib ii heteb. lita. Ag danab laa kobol nau amu
heteb ele amu ag binalag meteb.

2

KAYAKNU EPEDIAK AMU TUTUKUNAB
! Amunu na danab nalaipad epediadna, ehed hepignu nob nau aoglagnu atem ele amu,

na am atemun? Na ele ehed amu hetem amunu na Kayak noobpa, “Da hemi amuam da
bedulpaiita,” akutnu elele iitanab. Nalaipad epediadna, ag ehed hena, nob nau aoglagnu
atem, haen amupa na ele ehed nahipnu nob nau aokutnu, na naka na bedun iite yaatem?
2 Na naka na anam epediak pehetak ii hetem amge ig dootem, Kayak Nug anam ii hete,
Nug danab kobol nau anam heteb ele amu, Nug ag nob nau tutukuib madate 3 amunu na

danab, na laipad laa kobol anamnu epediadtem ele amge na ele kobol nau anamib ele
hetem amu na atem dootem? Na naka Kayaknu hetodiak edidna oolna gokutnu elelete?
4Kayak Nug nahipnu ha auta awa, amen mak haen elab daya, Nug nob nau paha ii medte
amu na amunu keeke hamu biate dootem? Amu na Kayak Nug na oot edukunu oo daate
amunu Nug nahipnu kobol enanag hete iite dootem?

5 Kayak Nug na oot edukunu oo daate amge na naka na oot he itue, na oot ii
edute. Kobol amupa amu na naka ehed hak nahippa opodi bak, Kayak Nug danab dilag
hipuninnu doote ele amu, na amu huana aaku gag metem. Yo, ded laa opodi bak, Kayak
Nug danab dilag hipuninnu doote ele, amu miag atieb, Kayak Nug nuhig kobol tutukupa
na epediteb amu na geha nob nau aokut. ¢ Kayak Nug geha danab oh kobol ag hepig
ele amunu nob elele madaku. 7 Danab laala ag Kayak ele hab atan ena daaglagnu, ag
binag okai aoglagnu amu ag bau dayak ena aoglagnu ib matiak udat gagatag henana,
kobol tutuku heteb amu geha Kayak Nug danab amu bauklel hanhan daaglagnu madaku.

8 Amge danab laala ag aka ahilagnu dab menana, ag nai genab amu di metan, kobol tutuku
iita amuib dim lamidteb ele amu, geha hipuninnu bu aqgak, Kayak epegpanu udite ele,

ag amu aona, ag nob naunab aoglag. ° Danab oh kobol tutuku iita heteb ele, ahilagpa
qagaitak okai, guitak okai ele beku, Juda ag doopeg amu iita adi danab ag ele dooglag.
10 Amge Kayak Nug geha gagatag ena, binag okai amu madod ele danab oh kobol enaib
heteb ele madaku, Juda ag matowa amu iita adi danab ele madaku. 11 Adinu? Kayak
Nug danab onig ele, nuhignu oo daye, ii epedia, laa onig iita ele amu nuhignu oo ii daye
epedite, amubia ii hete. Iita. Nug danab oh melemel laipupa ag kobol hepigpa epediadte.

12 Danab oh ag do ii dooteb ele amu, ag oolagpanu laala ag hipunin heteb ele amu, ag
am geha ag do ii doonna, padal mekulag. Am danab oh ag do- waapa daateb ele amu,
ag oolagpanu laala ag hipunin heteb ele amu, geha Kayak Nug ag dopa epediateb, padal
mekulag. 13 Amu danab ag daulagpaib do am hamu bia dooteb ele amu, ag amu Kayak
amegpa danab tutuku ii daateb. lita. Danab ag do dim lamidteb ele, danab amuib geha
Kayak_ Nug ahilagnu, “Danab tutuku,” awa aku. 14Iita adi danab ag do ii dooteb amge
laala ag aka ahilag dab makpa do kobol dim lamidteb, danab amu ag do laa iita amge aka
ahilag dab mak amu aaku do ahilag bia daate. 5 Anam amunu ahilag kobol anampa donu
udat Kayak Nug ag oolagpa yom amu aaku miag atite. Amu ag oolagpanu ulum nug ele

do amu aaku yom daate miagib ate. Adinu? Ulum amu nug haen laala dab mak ahilag,
kobol ag heteb elepa epediatata, ag ehed heteb ipuanata amu haen laala kobol ag heteb

ele amu, elelenab i_Euanadte. 16 Amunu epediak ded ana udieb, Kayak Nug geha danab
oh dilag kobol, ahilag dab mak lokumak daate ele amu Jesus Kristus nuhig];_)a, da Nai Ena
mehuqtem bia, epediadku.

JUDA AMU KAYAK DONU NAI ELE
17 Amge ag aka ahilagnu amu atemu? Ag, “Ig Juda danab,” anana, ag do tutukunab
dim lamidna, enaib daaglagnu dab mena, ag aka Kayak binag menana, “Ig amu Kayaknu
danab,” anana, 18 ag Kayak oo daate amu ag doonna, ag do oh doopig amunu ag ib

ena amu aakuib dim lamidkulagnu amu, ag amunu ele ena doona, 19 ag danab amelag
gaduak ib ipuanadkulagnu, ag aka ahilagnu ag elele doona, ag danab gatatupa daateb

dilag amahlak danab daateb dab mena amu 20 ag, “Do nug ig doyak amu nai genabnu ele
diig ipunigte,” dab meteb amunu ag danab laa doyak iita ele dilagpa ipunitak hekulagnu

elele doona, ag nid naunau ipunitak mataglagnu ele elele daateb dooteb 2! amunu ag
adinu danab laa dilagpa 1pun1tal< heteb amge ag aka ahilagpa ipunitak ii heteb? Amu
ag danab laa keeke yab ii aomanu ipunitak heteb amunu adinu ag aka amu ag anamnab
heteb? 22 Ag danab ag gapai kobol ii hemananu ateb amunu adinu ag aka gapai kobol



Romnu Nai 2:23 229 Romnu Nai 3:13

heteb? Amu ag kayak ham bupuaknu oolag ii daate amunu adinu ag aka iita adi dilag
kayak ham bupuak binag mak lakanu keeke yab aoteb? 23 Amu ag aka binalag human
ateb. “Ig Kayaknu do dootem,” aon ateb amunu adinu ag aka do tipalteb? Ag kobol
anampa ag Kayak onig heeg nauhte. 24 Kayak naipa yak daate amubia ag heteb. Nai am
inam. “Ag aka ahilag diig ehed, amupa iita adi danab ag Kayak onig dapidna, aon aon
qedateb.”

25 Genab, ag do tutuku dim lamidteb dayeb amu gada otadak kobol amu keeke ena
amge ag do tipalteb ele dayeb amu, gada otadak amu keeke hamu, ag danab gada ii

otadpig bia aaku daateb. 26 Amu danab ag gadalag ii otadpig ele, ag do kobol tutuku dim
lamidteb dayeb, danab amu ag onilag danab gadalag otadplg ele bia aon daateb. 27 Amu

danab laa nug gada ii otadom amge nug do tutuku dim lamidte dayeb amu, ag Juda ag
do nai yak ate bia gadalag otadpig amge ag do tipalteb dayeb amu, danab laa amu nug

geha, “Ag ehed heteb,” nai amupa ag yaaladku. 28 Amu danab laa nug bedupaib Juda
daate, nug amu Juda danab genab iita. Amu gada otadak kobol amu bedupanulb kobol
fita. 2°Iita. Danab nug Juda danabnab amu Nug Jesusnu oopa genab doye, Kayak Oudi

Nug danab amu oo babaitom. Amuam gada otadak genab aaku. Oo babaitak amuam do
yak niite amu dim lamitaknu keeke iita, Oudinu keeke. Danab amu nug danab amelagpa

nug binag iita amge Kayak amegpa nug binag ele.

3

1 Anam daate amunu ag Juda danab ag Juda daanna, ena dooglagnu ib laa elete? Ag
gada otadak aona, keeke ena laa anidkulagnu elelete? 2 Yo, ag Juda daanna, gada otadak
aona, ehanitak diigdiig anidpig. Keeke anuqaknab amu inam, Kayak Nug nai nuhignab

Juda ag atog nona dim lamidkulagnu matom. 3 Genab Juda danab laala ag nai amu ii
dim lamidpig amge atemun? Kobol nau ahilag amu heeb, Kayak Nug nai genab nuhig

amu uukute? 4Iitanab! Danab oh ag ham bupulob amge Kayak Nug nai ham bupuak
ii matima. lita, Nug genabib madite. Amu Kayak naipa nai laa Kayaknu daate amubia.
Nai amuam inam. “Danab oh ag nai nuhig dooglag amu genabib dooglag. Amu laa ag
Nug hetodiakpa mepeg, hetodiak amu Nug edidku.” 5 Amge kobol nau ihinig nug heeb,
Kayaknu kobol ena miag atieb amu atemu? Ig adi akunig? (Da danab ihinig dab mak amu

dim lamite maditem.) Ig, “Kayak Nug ihinig ehed haknu nob nau megte amunu kobol
nuhig amuam nau hete.” aot akunigte? ¢litanab! Kayak Nug danab dilag hipuninnu nob

nau ii matalo amu Nug atemnab danab oh dilag kobol epediadlo? 7 Danab laa nug inam
akutai. “Amu ham bupuak dahilpa Kayaknu nai genab daate miag atite dayeb, Kayak Nug
amupa onig nadinab aote ele dayeb amu, adinunab Nug da epedilna, dahilnu, ‘Hipunin
danab,” anana, ehed hak dahilnu nob nau medaku? 8 Adinu ig kobol ena bekunu amu ig
kobol nau ii hekunig?” Laa nug anam akutai amge anam iitanab. Am elele iitanab amge
danab laala ag nai nau amu yabdu menan, “Paulusnu nai ele anamib,” aon ateb. Amu
dimpa geha Kayak Nug danab amu nob nau tutuku ehed hak ahilagnu elelepaib madaku.

DANAB LAA NUG NUKA DANAB TUTUKU II BEUM
9 Aria atemnab? Ig Juda ig iita adi danab edadta, enaib daatemte? litanab! Ig matu
amut, Juda, iita adi ele amu hipunin nug ig oh tonikom daatem. 1© Amu Kayak naipa, nai

amunu daate am inam. “Danab laipu laa nug tutuku danab iinab daate. 11 Danab laipu
laa doyak elelenab ele iita. Amu danab laipu laa Kayak madikunu ii hete. 12 Danab oh ag
ib apididna wana amu ag oh ehed hak danab bepig. Danab laipu laa kobol tutuku ii hete,
laa iitanab iita.” 13 “Amu ag odelagpanu nai nau, boomaknu mod odepanu udig nau ote
amubia bete, ag lemadulagpa nai ham bupuak kudum maditeb.” “Amu ag mat nau, danab

emalateg mauhteb ele bia, odelagpa nai maditeb.” 4 “Haen oh ag nai nautud danab ug

madakunu amu maditeb.” 15> “Amu ag danab keked matan agaglagnu paha etak heteb.
16 Ag haen oh keeke kudum heeg nauhegeg amu ug kudum danab matan, 17 ag danab
laala ele madod daaglagnu ii dooteb” 18 “Ag Kayaknu enanag iinab doonna, nuhignu ag
oolag ele nakok laa iinab otaite.” 19 Ag anam daateb amu ig danab laipu laa nug, “Da amu

danab tutuku,” akunu elele iitanab daakunu, danab wan atu ohpanu ag Kayaknu epediak
waapa daaglagnu, do nai nug adi ate amu nug danab oh dilagnu ate dootem. 20Do nai am

danab oh dilag daate amge danab oh ag pehetak ii dim lamidteb amunu do dim lamitak
kobolpa amu danab laipu laa Kayak amegpa danab tutuku daakunu elele iitanab. Adinu?

Do nai am ig hipunin ihinig uhuqa megakunu keeke iita. Do nug he, ehed hak ihinig miag
atite aakuib.

DANAB KRISTUSNU OOPA GENAB DOOTE AM DANAB TUTUKU

21 Amge gemu Kayak Nug he, ig Nug noobpa tutuku daagnignu ib laa, do nai amu
propet dilag nai ele a ib amunu mehuqpid ele amu, ib amu miag atiom. Ib amuam
ig do dim lamidta, Kayak noobpa tutuku daagnignu, ib amu iita. 22 Da ib laanu atem
amuam inam. Danab nug Jesus Kristusnu oopa genab doote amu, Kayak nuhignu, “Danab
tutuku,” awa ate. Ib amupa amu aun adi oh ag oolagpa genab dooteb ele amu, Kayak
Nug ahilagnu, “Danab tutuku,” awa ate. Danab laipu laa nug ib laapa tutuku bekunu ib
laa ii daate. 23 Adinu? Ig danab oh ig hipunin hemut amunu ig Kayak Nug ihinignu ig
atem daagnignu dab meum amu ig amubia laa ii daatem. 24 Amge Kayak Nug ehanitak
okai hamu megaka, ig edua awika, Nug ihinignu, “Danab tutuku,” awa ate. Ig danab, ig
amu keeke laapa ii daden memut, Kayak Nug nuka Kristus Jesus nuhig udatpa amu hete.
25 Anuka Kayak Nug ehed haknu nob elele edua metak uua, danab dilag hipuninnu nob
nau paha ii matom amunu Kayak Nug tutukuib daate, Nug amu ipunigkunu haaha, Nug
he, Jesus, Nug ihinignu mauhe, tiig ne, danab oh ag nuhignu oolagpa genab dooteb ele
amu, ahilag hipunin uhuga madakunu tituanom. 26 Nug ig gemu daatem, ig Kayak Nug

am tutukuib daate doognignu amu Nug anam heum. Nug ig anam doognignu amu Nug
danab oh ag Jesusnu oolagpa genab dooteb ele amu, Nug ahilagnu, “Danab tutuku,” awa

ate ele ipunigkunu Nug anam heum.

27 Anam daate amunu ig ika oninig humagnignu amu ib adeku daate? lita. Ib amu
matu kel doum daate. Amu adi keeke nugib amu kel doum? Amu do dim lamitak kobolte?
litanab! Oopa genab doyak, kobol amu ib amu aaku kel doum daate. 28 Aria ig inam atem.

“Danab nug oopa genabib doote ele amu, Kayak Nug nuhignu, ‘Danab tutuku, awa aku,”

aot atem. “Amu danab nug do dim lamidte, Kayak Nug nuhignu, ‘Danab tutuku’ ii ama,”
aot atem. 22 Amu atemu? Kayak Nug am Juda dilagib Kayakte? lita. Nug am iita adi dilag
Kayak ele daate. 30 Adinu? Kayak laipuib daate. Nug danab gada otadak ele amu nuhig

oopa genab doyak, diig amunu, danab amunu, “Danab tutuku,” awa aku. Amu danab
nug gada ii otadak ele amu Nug danab amu ele, nuhig oopa genab doyak, diig amunu,
danab amunu, “Danab tutuku,” awa aku. 3! Amunu ig oopa genab doyak amupatai do
geut neumte? litanab! Ig do aaku qapamut daate. ) )

4

ABRAHAMNU OOPA GENAB DOYOMNU NAI
1 Aria, Abraham nug am danab ig bia, nug amu ig mamenig amunu ig nuhignu adi
akunig? Nug adi doyom? 2 Abraham nug do dim lamitom amupa nug danab tutuku

beum dayeb amu nug nuka onig humakunu elele daaku amge amupa nug Kayak onig i
humama. 3 Kayak nai amunu adi ate? Inam ate. Abraham nug Kayak nai aum amunu

oopa genab doyom amunu Kayak Nug oopa genab doyak amu anta, “Nug am danab
tutuku,” aum.

4]g dootem, danab nug udat ha, daden nob aote, nob amunu ig do hamu metak ii atem.
lita. Keeke amuam ig udat haknu nob aaku aote atem. 5 Amge danab nug udat hekunu
ibpa danab tutuku bekunu ii dab mete, iita, nug Kayaknu oopa genab doote, Kayak, Nug

he ehed hak danab ag danab tutuku daateb amu, Nug danab amu nuhig oopa genab doyak

anta, “Nug am danab tutuku,” awa ate. ¢ Dawit ele, nug danab Kayak danab amunu udat
ii dab mete amge Nug danab amunu, “Danab tutuku,” ate, danab amu nug ititak ena
awom daate amunu anana, nug ele danab nug oopa genab doyak, ib amupa danab tutuku

daakunu aum. 7 Nug inam aum. “Danab oh Kayak Nug ehed hak ahilag uhuqa matom,
Nug hipunin ahilag tiigpa tonom ele amu, ag amu ititak ena aopig daateb. & Nadi Nug

danab laa, nuhig hi]g_)unifl uhuga meteb, danab amu nug ititak ena awom daate.”
9 Amu danab gadalag otadak ele amu agib ititak amu aoglagte? lita, danab gadalag ii

otadak ele ag ele ititak amu aoglag, ig matu amut amubia. Nai amuam inam. “Kayak Nug
Abrahamnu oopa genab doyak antom amunu, ‘Nug am danab tutuku,”” aum. 10 Amu

Abraham nug atemnab dayeye Kayak nuhignu, “Danab tutuku,” aum. Amu nug gada
otadom dimpatai o iita gada ii otadompatai? Nug gada ii otadom dayeye, Kayak nuhignu,

“Danab tutuku,” aum. 11 Nug gada ii otadom, haen amupa nug oopa genab doye, Kayak
Nug nuhignu, “Danab tutuku,” awa anana amu Nug amunu eponak keeke daakunu amu
Kayak nug gada otadkunu aum amunu Abraham nug am danab oh, ag gadalag ii otadpig
daanna, Kayaknu oolagpa genab dooteb, Kayak ahilagnu, “Danab tutuku,” ate ele amu,

nug ag mamelag anuqgak daate. 12 Amu ele, nug am danab gadalag otadak ele amu ele
ag mamelag daate. Amu gada otadaknuib iita. lita. Ag gadalag otadna, ag Abraham
baeg dim lamidna, ag oolagpa genab dooteb amunu Abraham nug anuka gada ii otadom

dayaya heum bia heteb.

KAYAK NAI QAKOM, AMUAM OOPA GENAB DOYAKNU NAI
13 Anuka Kayak Nug Abraham amu nug budupud ele Nug ag geha wan atu oh

madakunu nai gaka aum. Nug nai nuhig amu gaka aum amge Abraham nug do dim
lamitom amunu Kayak anam ii aum. Iita. Abraham nug oopa genab doye, Kayak nuhignu,

“Danab tutuku,” awa anana, Nug nai nuhig amu qaka aum. ¥ Amunu danab ag do dim
lamidteb ele, agib keeke amu oh aoglagnu daalob amu oopa genab doyak kobol am hamu

daalo amu Kayak Nug nai qaka aum ele, nai amuam bodo etak daalo. 15 Dopa keeke ena
amu bekunu elele iita. Adinu? Do nug hipuninnu bu aqak, Kayak epegpanﬁ udite amu,
nug amu he bete amge do iita dayeb amu danab ag do tipalkulagnu am elele iita.

16 Amu Kayak Nug nai qaka, ig edua awigkunu aum amge ig amu hamu mauhnoak
aognignu ii aum. lita. Ig nuhignu oonigpa genab doota, ig aognignu aum. Ig do dim
lamidta aognignu ii aum. Ig ib amupa aognignu diig amu, ig Kayak Nug ehanitak okai
hamu megte, kobol nuhig amupaib ig aognignu babaitom. Aria, ib amupa awaknu dayeb
amu ig Abraham budub oh, laa ag Juda danab, laa ag nug oopa genab doyom amubia ag
oolagpa genab doona, nug budub daateb ele amu, ig oh ib amupa Kayaknu keeke ena

genabnab aognignu doognig. Adinu? Ib amuam danab oh tonadkunu elele daate. Anam
daate amunu Abraham nug am ig oh ig mamenig daate, 17 Kayak naipa, nai inam daate
bia. “Da na danab idu idu ohnu mamelag meidtem.” Abraham, nug Kayaknu oopa genab
doyom amu, Kayak nuhignu, nug ig oh ig mamenig daate dab mete. Kayak Nugib danab
mauhpig ele bauklel madate amu Nug keeke ii bepig ele, keeke bepig bia onilagpa ete.

18 Amu Kayak Nug Abraham nugnab beka laa menukunu a amu Abraham amu doya,
nug oopa genab doyom. Keeke amu bekunu am ib iita amge Kayak Nug Abraham beka laa

medakunu a, Abraham nug oopa genab doyom amunu nug aaku danab diig ohnu, Kayak

aum bia, mamelag beum. Kayak Nug inam aum. “Geha na budun anam aaku beku,” awa
aum. 19 Abraham nug doyom, nug mad nuhig 100 guguitak, nug bedu amu bodo etak
amu Sara nug ele ah matoi amge Abraham nug amu doyaya, oopa genab doyak nuhig ii

padom. Iita, nug oopa genab doyaya dayom. 2° A anam daapid amge Kayak Nug keeke
dimpa bekunu nai qaka aum amunu Abraham nug amunu oo adit ii daye, oopa genab
doyak nuhig ii pade neum. Iita. Nug gagatag oopa genab doyaya, Kayak binag meum,

21 Nug doyom, Kayak Nug haen matu keeke hekunu nai qaka aum amu hekunu elele.
22Kayak Nug Abrahamnu oopa genab doyak amu anta doyom, diig amunu nug nuhignu

“Danab tutuku,” awa aum. 23 Nai imu, “Kayak nuhignu amu, ‘Danab tutuku,” awa aum,”
nai amuam Abrahamnuib ii daate. 24Iita. Thinignu ele aaku ate. Ig Kayak, Nug he, Jesus,
ihinig Nadi, edua hibaitom ele amu, ig nuhignu oonigpa genab dootem amu Kayak Nug
ihinig oopa genab doyaknu amu ele anta, ihinignu, “Ag am danab tutuku,” ate. Amunu
nai amuam ig oh, ihinignu nai. 25 Kayak Nug Jesus me udia, ihinig ehed hak uhuqa
megakunu mauhom. Kayak Nug ihinignu, “Danab tutuku,” akunu Nug he, Jesus edua
hibaitom.

5

OOPA GENAB DOYAKNU DIIG AM KRISTUS
1 Aria ig oonigpa genab doout, Kayak Nug ihinignu, “Danab tutuku,” awa aum amunu

ihinig Nadi Jesus Kristus nuhigpa amu ig Kayak ele madod daatem. ?Ig oonigpa genab
doout, Nadi Jesus, nuhig udat okalpa ig Kayaknu ehanitak okai hamu megte ele amu
aot, gagatag daatem. Amu ig Nug ele hab atan enanagnab daagnignu ameg meta, ig
oonig gamag ahate. 3 Ig amunuib oonig gamag ii ahate. lita. Ug laa bedunigpa udite
amupa ele ig oonig gamag ahate. Adinu? Ig dootem, ig ug dooput, ug amu ag ig oonig
gagafag qedapeg, ig danab ug diigdiig maot oignignu elele bekunig. 4 Amu ig anam beta
hebuput ukeb amu ig danab nug ug mawak haenpa nug gagatagib dayaya maote amubia
bekunig. Aria ig amubia ele beta hebuput ukeb amu ig oonig madod ele daata, keeke ena
anidkunignu ameg meta daagnignu, amu ele elele bekunig. 51g anam hetata, ig gogpa
ii tematanu badak laa ii dootem. Adinu? Kayak Nug nuhig Oudi ig meka, nuhigpa amu
Kayak Nug nuhig oo mauhak ig oonigpa me am bete. )

¢ Anteg! Anuka ig gagatag iita daamut, haen amupaib Kristus Nug ig danab, ig Kayak
di metamut ele amu, ig edua awigkunu mauhom. 7 Amu danab laipu laa nug danab
tutuku ehanita, nuhignu mauhku amu iita bia amge ded laipu laipu danab laa nug oo
gagatag qgeta, danab ena laa ehanita, nuhignu mauhkutai 8 amge ig am hipunin danab
daautut, Kristus Nug ihinignu mauhom, amupa Kayak Nug ihinignu oo mauhte amu Nug
ig ipunigte.

9 Kristus ig ounig mauha, Nug tiig gokadom amunu ig ib amupa danab tutuku bemut
daatem. Ariaignau daautut, Kristus ehanikom dayeb amu, gemu Nug ig opodi bak, Kayak
Nug danab dilag hipuninnu doote ele, Nug amupanu genabnab genab iite edua awigku?
Yo, Nug edua awigku. 10 Adinu? Anuka ig Kayaknu keked daautut, Nug Beka ihinignu
mauha amu mauhak nuhig amupa Nug keked kobol he, iita me, gemu ig Kayak ele oonig
laipu daatem. Amunu Nug Beka bau daate, diig amunu Nug genabnab genab geha opodi
bak, Kayak Nug danab dilag hipuninnu doote ele amu, Nug opodi bak amupanu edua
awigku dootem 1 Amuib iita, ihinig Nadi Jesus Kristus Nug he, ig Kayak ele tamanimut
amunu udat nuhig amupa gemu ig Kayaknu oonig gamag ahate.

ADAM JESUS ELE DILAH NAI

12 Amu ig dootem, danab laipu laa hipunin heum amupa hipunin kobol oh wanpa
daate. Hipuninnu nob am mauhak amunu mauhak nug danab oh dilagpa udiom daate.
Adinu? Danab oh ag hipunin aaku hepig daateb. 13 Do nug ii beebe, hlpumn nug tatam
wanpa dayom amge do iita dayom amunu hipunin hedapignu do laa ii dayom, ag nob nau
madakunu iita. 14 Anam dayom amge mauhak am Adamnu haenpanu daye uke, Mosesnu
haenpa ele dayom. Mauhak am danab oh tonatom. Amu danab laala ag Adam do tape
neum bia ii hepig amge mauhak nug danab amu ele tonatom. Adam nug he, danab oh
ag mauhak waapa daateb, amubia laa udikunu dayom ele amu Nug udia he, danab ah ag
bauklel waapa daaglagnu elele daateb.

15 Amge Jesus Kristusnu udatpa Kayak Nug danab dilagnu, “Danab tutuku,” ate amuam
Adam nug hipunin ha, na geum bia iita. Am inam. Ig Adam nug hipunin he, danab
kudum ag mauhak waapa daateb amunu genabnab dootem dayeb amu ig Kayak Nug Jesus
Kristusnu udatpa danab kudum ehanitak okai hamu madata, ahilagnu, “Danab tutuku,”
ate amunu genabnab genab doognig. 16 Baula ele amu Kayak Nug Jesusnu udatpa danab
dilagnu, “Danab tutuku,” ate, amunu gog tak amu Adamnu hipunin nobnu gog tak
edidte. Adinu? Hipunin laipuib hak dimpa amu danab oh ag epediak aon mauhaknu
nai waapa daateb amge Kayak Nug danab dilag hipunin hak kudum dimpa Nug Jesus
Kristusnu udatpa ahilagnu, “Danab tutuku,” a, ag danab tutuku beteb. 17 Amunu genab,
ig danab lalpunu hipuninpa mauhak aaku nadi ma dayaya, danab oh tapalate noteb
dootem amge ig genabnab genab Kayak Nug ehanitak okai hamu megte amupaaunadiag
Kayaknu ehanitak okai hamu megte amu nuhig tutuku oiyak ele aona, ag bauklel daateb
dootem.

18 Amunu danab laipu nug do tipalom, hipunin amupa danab oh padal mepig, amubia
danab laipu laa Nug kobol tutuku he, Kayak Nug kobol amunu dab ma, ig danab ihinig
ohnu, “Tutuku danab,” aum. 1° Danab laipu nug nai tape neum, kobol nuhig amupa
danab oh hipunin danab daateb. Amubia danab laipu laa Nug nai dim lamitom, kobol
nuhig ena afnupa danab oh geha danab tutuku bekulag. 20 Aria Kayak Nug danab do
mate, danab ag hipunin tudidna, kudum hepig amge hipunin okai meeme, Kayaknu
ehanitak okai hamu megte amu okainab meum 2! amunu hipunin nug he, danab oh

mauhteb amubia Kayaknu ehanitak okai hamu megte amuam he, ihinig Nadi Jesus
Kristus, nuhigpa danab ag danab tutuku bena, bauklel aoteb.

6

HIPUNIN NUG KRISTEN AIB TONOM
1 Amunu ig adi nai akunig? “Ig hipunin kudum hetata daaput, Kayak Nug ehanitak

okai hamu mekad!” akunigte? 2litanab. Adinu? Ig am danab mauhom, kobol nau, kobol
ena laa ele ii hete, amubia ig kobol nau matu uumut. Amu ig atem heta, gemu ig kobol
uumut ele amu edut baula hetat oignig? 3 Ag imu am iite dooteb? Ig Kristus Jesus ele
tamanit, layatak aomut amu, kobol amupa ig ele mauhak nuhigpa laipu mauhmut bia

daamut. 4 Amunu ig layatak aomut, amupa ig aaku Kristusnu mauhak amu ig ele laipu
mauhut, Kayak Nug ig Kristus ele laipu boomikom daamut. Ig anam daamutnu diig am
Mama Nug nuhig gagatag okai amupa he, Kristus edua hibaitom amubia Nug heeb, ig ele
oiyak bau aot oignignu elele daagnig.

51g genab Nug ele laipu tamanit, Nug ele oh mauhta daamut dayeb amu genabnab ig
Nug ele laipu tamanit, N_ug edua hibaitom bia, ig ele edut hipaidkunig. ¢ Amu ig dootem,
hipuninnu gagatag ig bedunigpa udat hete ele, amu qgeeb, iita mekunu, ig hipuninnu

begbeg baula daamtanu amu ig oonig edue, layatak aot amu ihinig oo alag nug aaku
mauhom, Jesus Nug ad emaitakpa mauhom bia. 7 Ig hipuninnu begbeg ii daamtanu diig

am danab nug mauhte amu nug baula hipuninnu gagatag waapa ii daate.

8 Amu ig Kristus ele mauhmut dayeb amu ig geha Nug ele bauklel daagnignu amu ig
oonigpa genab dootem. ° Am ig dootem, Kristus Nug edua hibaitom amunu Nug baula
ii mauhma. Mauhak nug Kristus adeb, Nug mauhak waapa daakunu elele iita. 1°Jesus
Nug haen laipuib ihinig hipunin uhuga megakunu mauhom. Nug baula ii mauhma amge
gemu Nug bau daate amu Nug Kayak oo niite amu dim lamidkunu bau dayaya dab mete.

11 Amubia ag aka aka ag hipuninnu gagatag waapa ii daateb amge ag Kristus Jesus,
ihinig Nadi, nuhigpa ag Kayak oo niite amuib dim lamidkulagnu daateb, ag amu oh dab
menan oiyeg! 12 Ag anam oina, ag hipunin waapa, nug ag eedateb, ag bedulagnu dab
mak nau dim lamidkulagnu aib hepig. 13 Ag epelag, baelag amu bedulag oh ag hipunin
hekulagnu Satan aib medapig. lita. Ag aka ag danab mauhpig edun hipaidpig bia amu ag
bedulag oh kobol tutuku hekulagnu Kayak meteg! 4 Hipunin am ahilag okai baula aib
dayom. Adinu? Gemu ag do waapa ii daateb. Ag am Kayaknu ehanitak okai hamu megte
amu waapa daateb. )

KRISTEN NUG KOBOL TUTUKU WAAPA DAAKU
15 Amunu ig atem hekunig? Ig do waapa baula ii daatem, ig Kayaknu ehanitak okai
hamu megte waapa daatem amunu ig hipunin hekunig am enate? Iitanab iital 16 Am

ag imu iite dooteb? Ag bedulag danab laa metona, nuhig nai dim lamidna amu ag aaku
nuhig begbeg daateb. Am ag ehed hak kobolnu begbeg daateb dayeb amu ag mauhak
amupa aoglag, o iita ag Kayak ode dim lamidteb dayeb am ag danab tutuku daaglag. 17 1b

adit amu oh daatep amge ig ahilagnu Kayak amegpa, “Ena heme,” aot atem. Adinu?
Anuka ag hipuninnu begbeg daapig amge dimpa Kayak Nug ag nuhig nai waapa maate,
ag Nug ode dim lamidna autna aoteb. 8 Amu Kayak Nug ag ehed hak kobol oopanu
uhuqate, ag aaku tutuku kobolnu begbeg bepig daateb.

19 Amu dab mak ahilag gagatagnab ii qeum amunu da danab ihinig kobol laapa imu
ipuanadkulnu heinne atem. Anuka ag bedulag laih oh dubutid kobol amu do tape ‘naknu
kobol elenu begbeg maton amu ag do tape nak kudum baubau ele tudidna hekulagnu
hepig amubia ag gemu ag bedulag laih oh kobol tutukunu begbeg maadna amu ag opia
awak danab beig! 20 Anuka ag hipuninnu begbeg daapig amu haen amupa ag kobol
tutukunu begbeg iinab daapig. 2! Amu ag kobol nau hepig, ag gemu kobol amunu udalag
nete ele amu, kobol amupaﬁu ag adi keeke ena aopig? Kobol amuam mauhakib he bete.
22 Amge Kayak Nug ag h1pun1nnu kobolpanu uhuqata, Nug ag nuhig begbeg maatom
amunu ag nuhig keeke ena aonna, opia awak danab beteb. Ag anam betebnu gogtak amu
ag bauklel hanhannu aoglag. 23 Hipuninnu nob am mauhak amge Kayak Nug ig bauklel,
Jesus Kristus, ihinig Nadi, nuhigpa hamu mekom.

7

KOBOL BAUPA OIYAK
10 lailad, ag do nai dooteb amunu ag do nug danab bau daate, haen amupa aakuib nug
danab amu tonate ele dooteb. 2 Ag amu anidkunignu amu da nai imu madipi dooglag. Ah
laa nug danab awom amu gamu nug bau daate haenpa, ah nug aaku do ate bia, nug gamu

eleib ewau daaglahnu daate. Amge gamu mauheb amu do amu ah amu geha ii toneb, nug
aaku do amu waapa ii daama. > Amu gamu nug bau dayebeb, wau nug uuita, danab laa

aweb amu ag ah amunu amu, “Gapai ah,” aon akulag. Amge gamu mauhom dayeb, do
amu nug baula ii tonate amunu nug danab baula aweb amu nug aaku gapai ah ii daama.

4 Amunu o lailad, gemu ag laa, Nug mauhowa, edua hibaitom ele amu, nuhig
daaglagnu, ag ig ele oh ig Kayaknu kobol ena hekunignu, ag Kristusnu mauhakpa, danab
laa mauha do waapa ii daate, amubia ag do waapa ii daateb. 5 Amu ig hipunin kobolpa
daamut, haen amu do nug bedunignu dab mak nau mad ete ahe, hipunin hemut. Kobol
amu bedunig laih naunau ohpa heehe amupa mauhak aaku beum. 6 Amge gemu ig danab
laa nug mauha, do waapa baula ii daate, amubia ig do, nug ig tonike daamut ele amu, nug
waapa ii daatem. Gemu ig do yaapig ele, amu waapa daata, amuib dim lamidkunignu
udat ii hetem. Iita, ig am kobol bau, Kayak Oudi 1h1n1gpa mad ete ahom ele amu, ig amu
hetem.

HIPUNIN AMU DO ELE DILAH NAI

7 Amunu ig adi akunig? Ig, “Do amu hipunin ele a am keeke laipu,” akunigte? litanab!
Amge genab, do nug da hipunin ii ipunidlo amu da adi kobol am hipunin ele amu, da ii
doolom. Amu inam bia. Do ate, “Na aib danab laanu keeke amen qel_lm." Do anam ii alo
amu da ameg qak kobol am nau amu, da ii doolom. 8 Amge hipunin nug do amupa ameg
qak kobol oh da oolpanu he beum. Amu do ii daate dayeb amu hipunin am bodo etak
daate. ° Anuka dahilpa do ii dayeye, haen amupa da bau daami. Amge dimpa Kayaknu
do dahilpa udie, hipunin dahilpa ele udie, da mauhmi. 10 Kayak Nug tatam da bauklel
aokulnu do mec_iom_amge da dopa bauklel ii aomi, do nug da iwe mauhmi. 11 Adinu? Do
udiom amupa hipunin nug ib ele dayaya, nug da hipunin hekulnu da bupuida, do he, da
aaku hipunin hei amu Kayak Nug dahilnu, “Na mauhkut,” aum. 12 Amunu ig dootem, do
nuka am enanag, opia awak ele. Amu donu nai oh ele am enanag, opia awak amu tutuku

ele.
13 Aria, gemu amu atemu? Keeke ena amute da iwe mauhmi? litanab! Hipunin da iwe

mauhmi. Amupa amu hipunin miag atie, nug keeke naunab daate, ig dootem. Hipunin
nug keeke ena amu awa, udat amupa haaha, oide mauhmi amunu hipuninnu diig miag
atite, nug am keeke naunab. 14Ig dootem, Kayak Oudi Nug dopa amu Kayaknu dab mak
ipunigte amge da ool alag ele amunu da Kayaknu dab mak ii dim lamidtem. Hipunin da
hipalidom amunu da nuhig begbeg daatem. 15 Amu kobol da hetem ele, diig amuam da ii
dootem. Kobol da amunu ool hete ele amu da ii hetem. Amge kobol da amunu oolpa nau,

ninig ele dootem amu, da amu hetem. 1¢ Aria da kobol oh, da hekulnu ool iinab hete ele
amu, da kobol amu hetem dayeb amu da dahil kobol amupa amu da, “Do am ena,” awe

atem. 7 Amunu da gemu dootem, da daka kobol amu ii hetem. Iita! Hipunin da ool];_)a
niite ele amu, nug kobol anam hete. 18 Amu da dootem, da oolpa am keeke ena laa iinab

daate. Amuam da ool alagnu atem. Amu genab, da kobol ena hekulnu ool hete amge da
hekulnu elele iita. 19 Amu kobol ena da hekulnu ool hete amu da ii hetem. Kobol nau,
da hekulnu ool iinab hete ele amu, da amu aaku hetem. 20 Amunu da kobol da ool iinab
hete ele, da amu hetem dayeb amu da daka kobol amu ii hetem. TIita! Hipunin, da oolpa

niite ele amu, nug aaku hete.

21 Anam amunu kobol inam da oolpa daate amu anidmi. Da kobol ena hekulnu ool
hete amge kobol nau nug dahil ib kel dote. 22 Adinu? Da dahil dab mak unuqagpa amu
da Kayaknu donu enanag dootem 23 amge da do laa ele dahilpa daate anidtem. Do laa,
amuam Kayaknu do, dab mak dahilpa daate amu do laa, amuam hipuninnu do, dahilpa
udat haaha daate ele amu, do adit amu a dahilpa daatep. A daaiya, ban heyaya, nau nug
da hipalide, da danab nug mani guitakpa dayaya, nuhig dab mak dim lamidkunu elele

iita, amubia da kobol ena dim lamidkulnu am elele iita. 24-25 Gadonnab! Da qagaitaknab
daatem! Da daka dab mak dahilpa Kayaknu do waapa daatem amge ool alagpa amu da

hipuninnu do waapa daatem. Aun nug da ehanideb, da baula hlpunmnu do, nug he da
mauhtem ele amu, da nug waapa ii daapa? Amu da Kayak amegpa, “Ena heme,” awe
atem. Adinu? Jesus Kristus, ihinig Nadi, nuhigpa da uhuqak ena aomi daatem.

3

OIYAK LAA KAYAK OUDI NUG GUMATE
1 Amunu ig danab ah ig Kristus Jesus ele tamanimut daatem ele amu, ig hipuninnu
nob nau aognignu ii daatem. 2 Adinu? Da Kristus Jesus ele tamanida laipu_daatem
amunu Kayak Oudinu do, ig oh bauklel megte ele amu, Nug da hipuninnu do amu mauhak
elepanu edua awide amu gemu da baula amu ele ii tamanitem. 3 Amu inam. Ig oonig alag
nug donu gagatag lopadom amunu do nug heeb, ig ena bekunignu elele iitanab amge

keeke do nug hekunu elele iita amu, keeke amu Kayak nuka heum. Kayak Nug nuka Nug
Beka me udia, danab beum. Nug bedu am, ig hipunin danab ig bedunig bia tagitom amge

Nug am hipunin laa iita. Nug ihinig hipunin uhuga megakunu udie, Kayak Nug ig danab,
ihinig hlpunmnu nob Jesus nuhigpa me, ig baula hipuninnu gagatag waapa ii daatem.
4Nug anam heeb, do nug tutuku oiyak kobol ipunigte amu ig laa, ig oonig alagnu kobolpa
ii oitem, ig Kayak Oudinu kobolpa oitem ele amu, oiyak amu ihinigpa bekunu heum.

>Danab ag bedu kobolpa oiteb, ag keeke alagnuib dab mak aoteb amge danab ag Kayak
Oudinu kobolpa oiteb, ag am Kayak Oudinu kobol amunuib dab mak aoteb. ¢ Danab

nug oo alagnu keekenuib dab maama oiku, danab amu nug mauhku. Danab nug Kayak
Oudinu keekenuib dab maama oiku, danab amu nug bauklel awa, madod daaku. 7 Anam
daatenu diig amu danab nug oo alagnu keeke dab mete amu nug aaku Kayaknu keked
daate. Adinu? Nug Kayaknu do waapa ii daate amu nug anam hekunu amu elele iita

8 amunu danab ag oolag alagpa oiteb ele, danab amu ag Kayak oo daate ele, kobol amu
ag hekulagnu elele iita. )

9 Amge ag Rom danab, ahilagnu amu Kayak Oudi Nug ahilagpa daate dayeb amu ag
oo alagnu kobolpa ii daateb. Iita. Ag am Kayak Oudinu kobolpa daateb. Amu danab laa
nug oopa Kristusnu Oudi iita, nug am Kristusnu danab iita. 10Ag hipunin hepig amunu
ag bedulag mauhte amge Kristus ag oolagpa daate dayeb amu ag oudilag bauklel daate.

Adinu? Kayak Nug ahilagnu, “Danab tutuku,” aum. 11 Kayak Nug he, Jesus edua hibaitom
ele amu, Nug nuhig Oudi ag oolagpa daate dayeb amu, Kayak he, Jesus edua hibaitom ele,

Nug geha ag bedulag mauhteb ele amu bauklel, Oudi nuhig, ag oolagpa daate ele amu,
nuhigpa ag madaku.
12 Amunu o lailad, ig Jesus dim lamidkunignunab dootu! Ig oonig alag adi hekunignu

ate, ig nug ode doot dim lamidkunignu aib dab memut. 13 Adinu? Ag bedunu kobol dim
lamidkulag amu ag mauhkulag amge ag Kayak Oudinu gagatagpa bedunu kobol di metan,

ii dim lamidkulag amu, ag bau daaglag.

14 Danab aun adi ag Kayak Oudi Nug ib tutuku ukaknu ipuanate, ag ib amu dim
lamidteb ele amu, ag am Kayak bekod. 15 Ag Kayak Oudi aopig amu Nug he, ag begbeg
danab, ag ahilkad okai badadna oiteb, amubia ii oiteb. Iita, ag_Kayak Oudi aopig amu Nug
he, ag Kayak bekod daateb. Kayak Oudi Nug he, ig “Mame, Mame” aot atem. 16 Kayak
Oudi Nug ig am Kayak bekod daatem amu, Nug amu ipunigte. 17 Amu ig Kayak bekod

daatem dayeb amu ig geha keeke Nug megakunu dab mete ele amu aognig. Laa ele amu
Kayak Nug keeke Kristus medakunu dab mete amu ig Nug ele oh amu aognig. Yo, ig

Kristus ug mawom, ug amu tudidta maognig amu dimpa ig Nug hab atan dayak enanag
awom ele amu, ig amu ele aognig.

HAB ABPA DAYAK ENANU NAI

181g gemu ug imu dootem amu dahil dab makpa keeke amuam dimpa ig keeke ena ena
aognig amu ii edidte. lita. Keeke ena amu nug ug imu huana edidte! 1° Amunu keeke
oh Kayak hatom ele amu, keeke amu oh ig Kayak bekod, ig geha miag atiak bekunignu
haen amu, ag amu ameg mena, ikilag human neegna daateb. 20 Gemu am keeke oh ehed
daanna nauhteb. Keeke amu ag aka ahilag dab mak dim lamidna anam ii daateb. Iita,
Kayak Nug nuka nuhig doyak ena dim lamita, hipalatom daateb. Amge ag gog taknu
keeke ena, Kayak madakunu aum amu, ag amu ameg mepig daateb. 2! Adinu? Kayak Nug
geha keeke oh gemu ag nauhaknu hipalakpa daateb ele amu, Nug ag amupanu uhugateb,
keeke amu oh ag ig Kayak bekod, ig ele oh enanag beta daagnig.

22 Amu ig dootem, keeke oh Kayak hatom ele, ag daanna, ah nid menukunu guitak
doyaya aeqagte, ag amubia henan daaegeg udie, gemu ele anamib henana daateb 23 amge
Kayak keeke hatom, keeke amu aakuib ag anam ii dooteb. Ilita. Ig Kayak Oudi aomut,
Nug am hanhan ena dayak awaknu hapin pania mekom daate, ig ele Kayak Nug heeb, ig
bedunigbau aot, ig Nug bekodnab daagnignu aeqakata, ameg meta daatem. 24Kayak Nug
ig edua awikom amu, gemu ig amu gogpa tekunu, keeke ena amu ameg metem. Amge ig
gogpa taknu keeke ameg metem ele amu, ig amu anidta malalom amu gogpa taknu ameg
mak laa ii daalo. Danab nug gogpa tak antom ele, nug adinu baula gog taknu ameg ma
daaku? 25 Amge ig keeke ena amu aognignu genab dab metem dayeb amu ig madodpaib
ameg meta daatem. )

26Kayak Oudi Nug ele ig danab ig gagatag iita amu ehanigte. Ig adinu unuqidkunig amu
ig ii dootem, ig oonigpaib gaatem, ig miag matulta ii atem amge Kayak Oudi Nug am ig
ehanika, ihinignu Kayak unugidte. 27 Amu Kayak, Nug danab oo unugagnab anidte ele,
Nug nuhig Oudinu unugitak amu doote. Adinu? Kayak Oudi Nug danab dilag unugqitak
awa, Nug Kayak 0o niite bia amunu unugqidte.

28 Amu ig dootem, danab aun adi ag Kayaknu oolag mauhte, Kayak Nug nuhig dab
mak dim lamita, Nug ag edua diikunu anana, Nug ag onilagpa eum ele amu, Kobol adi
adi ahilagpa beteb amu ag beegeg, Kayak Nug danab amu gumata atog noate, ena beteb.
29 Adinu? Danab Kayak Nug ag matu doyatom ele amu, ag Nug Beka daate bia daaglagnu,
ag geha bekod kudumnab daapeg amu Kristus Nug am ahilag anuqak dayebeb daaglagnu
tituanatom daateb. 30 Amu Nug danab anuka tituanatom ele amu, Nug ag ele onilagpa
eum. Nug danab onilagpa eum ele amu, Nug ahilagnu ele, “Danab tutuku,” awa aum. Nug
danab laala, Nug ahilagnu, “Danab tutuku,” aum ele amu, Nug he, ag Nug Beka bianab

beteb.

KAYAKNU 00 MAUHAK

31 Amunu ig Kayak keeke heum ele, amu ohnu ig adi aot akunig? Ig inam aot akunig.
“Kayak Nug ig ehanigte dayeb amu aun nug ig keked megaku?” aot akunig. 32 Nug Beka
ig megakunu amu Nug amunu oo ii qe, Nug ig oh ehanigkunu me udiom. Nug anam heum
amunu geha, keeke laa oh ele amu, Nug ig hamu iite megaku? Yo, Nug megaku. 33 Kayak
nug danab ah tituanatom amu aun laa nug ag hetodiakpa maadku? Auntai, laa iita.
Adinu? AgJesusnu oolagpa genab dooteb amunu Kayak ahilagnu, “Ag am hipunin danab
iita,” aum. 34 Aun nug danab ah amu hipuninnu nob nau aoglagnu aku? Auntai, laa iita.
Adinu? Jesus Kristus Nug nuka aakuib mauhowa, Nug edua hibaita, gemu Nug hab atan
apa Kayak epeg nadiappa, amuam anuqak aben, amupa dayaya, ihinignu Kayak amegpa
unugidte. 35 Ig Kristusnu oo mauhak oopa daatem amu aun nug amupanu matakika
aoku? Ug laate, o iita keeke ig oonig ii hete ele amute, o iita guitak mekak amute, o

iita enug haen amute, o iita keekenu tutu mak amute, o iita qagaitak haen amute, o iita
mauhak amute nug Kristusnu oo mauhak oopanu matakika aokute? litanab. 36 Ug amu

oh, amuam Kayak naipa, nai laa daate bia. “Ig danab ah nahipad daatem amunu ded oh
danab laala ag ig iqapeg mauhkunignu ibamu tapat gotem. Am genab, ag ihinignu, igam
keeke hamu, dod bia doonna, iqapeg mauhkunignu dab meteb” 37 Amge keeke amu oh ig

edigkulagnu am elele iita. lita, Kristus Nug haen oh ihinignu oo huana mauhte amunu
ig kobol nau amu oh edadtem. 38 Amu da imu genab dootem. Ig Kristusnu oo mauhakpa

daatem amunu aditai keeke laa iinab amupanu matakigma. Yo mauhak, o iita bau daya_k,
o iita engel, o iita oudi nau, o iita gagatag laa, o iita gemu haen imu adi keeke bete, o iita
buti keeke adi adi beku, 39 o iita wan qadepanu keeke, o iita wan unugagnu keeke, amu oh
oolagpanu laipu laa nug ig Kayaknu oo mauhakpa daatem imu iinab matakigma. Genab
keeke oh Kayak heum daateb ele, amu oolagpa keeke laipu laa nug Kayaknu oo mauhak,
Nug Kristus Jesusnu mauhakpa amu ipunikom ele amu, keeke laa 0o mauhak nuhig amu
oopanu iinab matakigma. )

9

KAYAK NUG TATAM ISRAEL TITUANATOM
1 Da Kristusnu danab dayeye, nai imu genabib maditem. Da ham ii bubutem. Ulum
metaknu dab mak Kayak megte dahil amu, Kayak Oudi Nug amu gumeme, amupa ele da

ham ii bubutem dootem. 2 Nai amuam inam. Israel danab ag Jesus di medapig amunu
da oolpa ug doyeye, haen oh ug naunab dootem. 3 Kayak Nug da lailad, ag am da ele
tiinig laipu, Nug ag edua diikunu ool okai daate amunu ib laa elele daalo, Kristus da
gedileb, da laih wain padal melom, ib amupa da Israel danab ah ag Kayak noobpa ena

daaglagnu ehanadkulnu elele daalom amu da anam helom. Amge ib anam bia laa iita.
4 Ag am Kayaknu danab amu ag Nug bekod maatom daateb. Amu ag nuhig amahlak,
nuhig gagatag ele anidpig daateb. Amu ag Nug ele nug tituanna, nai qagapig, nuhig do

ele aona, binag metak kobol doyeg amu Nug ag ehanadkunu nai qaka matia maatom.
5 Kayaknu danab anukanu amu, ag am Israel danab memetalkadnab. Amu Kristus ele
amu, Nug danab daakunu, Nug Israel budulagpa doum. Nug am keeke oh dilag iki daate.

Nug am Kayak genab, ig Nug binag hanhan metu! Genab.

¢ Israel ag amu oh aopig, Kayak Nug ele ag nuhikudnab daaglagnu aum amunu ig
adi akunig? Ig, “Kayak nai nug gai iita meum,” akunigte? litanab. Adinu? Danab oh
ag Israel budub bepig ele, ag oh am genab Israel danab ii daateb. 7 Ele amu laa oh ag
Abraham tiigpan dopig ele amu, Kayak Nug ag ahilag ohnu nai ii gakom amunu danab
oh ag Abraham tiigp_an dopig, ag oh am nug bekodnab ii daateb. Adinu? Anuka Kayak
Abraham amegpa inam aum. “Na budunnab am Isak budubpaib beku,” awa aum. & Nai
amuam inam ipunigte. Aun adi ag wan imupan kobolpa Abraham budub bepig daateb

ele amu, ag amunu Kayak bekod ii daateb. Iita, laa ag Kayak Nug nai nuhig qaka aum, ag
amunu oolagpa genab dooteb ele amu, ag am Kayak bekod, Abraham budubnab daateb.

9 Kayak Nug nai nuhig qaka aum am inam. “Haen da memipa, da geha da edue udien
hepi, Sara nug elele daya, nid danab nahip menuku.”
10 Amuib iita. Rebeka bekod adit, a mamelah laipu Isak, ig mamenig, nugnab oopanu

11 amge Kayak Nug danab tituanadte, Nug tituanak amu danabnu udat dab medata ii
hete, Nug nuka nuhig doyak dim lamita hete ele amu, Nug amu miag atiak daakunu amu
haen a anilah nid adit amu ii menuatom amunu a kobol ena, kobol ehed laa ii hepid ele,
haen 12amupa Kayak Rebeka amegpa aum. “Nid tatamnu am nid gehanu waapa daaku,”

awa aum. 13Kayak naipa yak amunu inam daate. “Da Jakopnu ool huana mauhte amge

Esaunu amu da ool ii hete.” 4 Amunu ig adi akunig? Ig, “Kayak Nug kobol tutuku ii
heum,” akunigte? litanab. 15 Adinu? Nug Moses amegpa aum. “Da danab laanu oo gai

iita dookulnu ool heeb amu da anam hekul. Amu da danab laanu oo doyak dookulnu
ool heeb amu da nuhignu anam hekul,” awa aum. ¢ Amunu keeke amuam danab laa
nuhig dab makpanu keeke iita, udat ena hete amupa ele iita. Amuam Kayak Nug oo gai

iita doyak kobol nuhig, Nug amupa hete. 17 Amu Kayak nug Paro amegpa adi aum amu,
nai amuam Kayak naipa inam daate. “Da dahil gagatag nahippa danab oh ipuanadkulnu,
ag geha da onil wan atu ohpa mehuql_(ulagnu,_da na king meiti, na okai aaku daatem.”
18 Amunu ig dootem, Kayak Nug danab laipu laa nuhignu oo gai iita dookunu oo hete
amu Nug aaku anamib hete, o iita Nug danab laipu laa oo ituak medakunu oo hete amu
Nug aaku hete. B

19 Amunu laa nug da amelpa inam aku. “Anam dayeb amu adinu Kayak Nug danab laa,
nug bedupa nai yaate? Aun nug Kayaknu dab mak qeeb nekunu elele?” 20 Amge danab

na amu adi, na Kayaknu nai nob mekutnu elelete? Wan hinai nug danab nug hete ele
amu, nug amegpa, “Na adinu inam heidtem?” od medatete? 2! Danab wan hinai hete ele

amu, nug wan lekoh idu laipupa hinai adit, laa bala enanagnab, udat ena haknu amu laa

bala iita, udat mauhnoak haknu hatkunu dab maama, nuhig dab mak dim lamita hekunu
elele iitate?
22 Amu inam bia. Danab ag ehed heegeg, Kayak Nug opodi bak, Nug danab dilag

hipuninnu doote ele amu, Nug opodi bak amu, nuhig gagatag r ele miag atikunu dab mete

amge Nug anam paha ii hete, Nug danab amu ag nob nau aoglagnu elelenab daateb amge
Nug ahilagnu amu madodpaib amelag meum daate dayeb amu Nug ehed laa hetete?

lita. Kayak Nug tatam ag nob nau aoglagnu daateb antom. 23 O iita Nug nuhig amahlak,
bala ele danab nuhikud, Nug danab amu dilagnu Nug oo gai iita doote ele amu, Nug
nuhig amahlak amu bala ele heeb anidna oo daye hete dayeb amu Nug aaku ehed laa
hetete? Iita. Nug danab amu anuka Nug ele daaglagnu tituanatom amu 24 danab amuam
ig danab ig Jesusnu oonigpa genab dootem. Nug ig Juda danab amu iita adi danab ele

ig anam hekunignu oninigpa eum. 2> Amuam Kayak naipa, nai laa Hosia yom, nai amu

daate amubianab. Nai amuam inam. “Danab dahiladnab ii daateb ele, geha da ahilagnu
ele, ‘Dahilad danab,” akul. Danab da ahilagnu ool ii mauhom ele, da ahilagnu ele geha
ool mauhku. 26 Ahilagnu amu da, ‘Ag am danab dahilad iita, ami amu ag aben amu
doopigpanab amu geha da ahilagnu, ‘Ag am Kayak bauklel bekod,” awe akul.” Hosia nug
Kayak ode anam awa yom.

27 Aria Jesaia nug Israel dilagnu Kayak naipainam yom daate. “Israel danab ag yu ihipa,

abud daate bia, eb qak ahilag anam daaglagtai amge Kayak Nug geha eb qak honapib
edua diiku. 28 Adinu? Geha Nadi Nug epediak heeb, iita meeb, wanpanu danab paha

nob madaku,” awa aum. 2° Haen matu laa Jesaia amunu inam aum. “Kayak Nadi Nug

budunkad laala ii uuateb daalob amu ig Sodom bia beta amu Gomora bia daalom.” Nug
anam yom.

ISRAEL AG OOLAGPA GENAB 11 DOOPIG
30 Amunu ig inam aot akunig. lita adi danab ag Kayaknu tutuku oiyak kobol aoglagnu
udat ii hepig amge ag tutuku oiyak amu aopig. Kayaknu tutuku oiyak, amu awaknu ib am

oopa genab doyak. 31 Amu Israel ag am do tutukuib dim lamidna, tutuku oiyak aoglagnu
hepig amge ag do kobol elelenab ii hepig amunu ag tutuku oiyak ii aopig. 32 Adinu ag ii
aopig? Ag oolagpa genab doyak uupig amunu ag ii aopig. Ag am udatib henana aoglagnu
dab mepig. Amu men baelag yaaladte ele amu, men amu ag baelag yaalate nena gepig.